
ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᑲᑎᒪᔨᖏᑦ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᔫ ᐃᓄᒃ 

(ᑐᓄᓂᖅ)  

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐃᖃᓗᐃᑦ-ᓯᓈ) 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 22, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ, ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ ᐊᒻᒪᓗ ᓯᕗᓕᖅᑎ, 

ᐳᓛᕆᐊᖅᓯᒪᔪᓪᓗ, ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ.  

 

2. (ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐲᑕᓴᓐ.  

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᐃᑦ  

 

ᐊᖓᔪᖅᑳᑉ ᐅᖃᐅᓯᖓ 233 - 4(3): 

ᑮᓇᐅᔭᖅᑐᕈᑎᒃᓴᐃᑦ 2017-2018 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᓗᓇᐃᕈᑕᐅᔪᖅ 9-

ᒋᓕᖅᑕᖓᓂᒃ ᓇᖏᖅᓯᖃᑦᑕᖅᓯᒪᓂᕋ 

ᒪᓕᒐᓕᐅᕐᕕᒻᒥ ᐅᖃᐅᓯᖃᖅᑐᖓ 

ᑮᓇᐅᔭᐃᑦ ᐊᑐᖅᑐᑦᓴᓂᒃ. ᖃᐅᔨᒪᖁᕙᑦᓯ 

ᒪᓕᒐᓕᐅᖅᑎᐅᖃᑎᓕᒫᒃᑲᓗ ᖁᔭᓕᓯᒪᒐᒪ 

ᓇᓗᖅᑯᑎᕕᐅᓐᖏᓂᕐᓂᒃ  

ᐃᑲᔪᖅᓱᖅᑕᐅᖃᑦᑕᕐᓂᓐᓂᓪᓗ. ᑲᑐᔾᔨᓪᓗᑕ ᐊᒥᓱᓂᒃ 

ᐱᓕᕆᐊᖃᖅᓯᒪᔪᒍᑦ, ᐱᓕᕆᖃᑎᒌᑦᓯᐊᖅᑐᑕᓗ 

ᐊᐅᓚᑦᓯᒍᓐᓇᖁᓪᓗᑕ 

ᓯᕗᓂᑦᓴᖃᑦᓯᐊᒃᑲᓐᓂᖅᑎᑦᓯᓂᕐᒥᒃ ᓄᓇᕗᒻᒥᐅᓂᒃ. 

 

ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᑦ 

 

ᐱᒋᐊᕈᑎᖃᕈᒪᔪᖓ ᐊᑕᖏᕐᓗᒋᑦ ᐃᓱᒪᒋᓗᑎᒍᑦ 

ᑮᓇᐅᔭᓕᕆᓂᖅᑎᒍᑦ ᖃᓄᐃᓕᖓᓂᕗᑦ. ᐊᑕᐅᓯᕐᒥᒃ 

ᑕᐃᓗᒍ, “ᓇᓕᒧᒌᑦᑐᑦ”. ᑕᕝᕙᓂ ᐊᕐᕌᒍᒥ 

ᓄᓐᖑᐊᓄᑦ ᒫᑦᓯ 31, ᑮᓇᐅᔭᐃᑦ ᐊᑐᖅᑐᑦᓴᑎᒍᑦ 

ᓂᕆᐅᓇᖅᑐᖅ ᐊᐅᓚᑕᐅᔪᑦ ᐊᒥᐊᒃᑯᖃᕐᓂᐊᕋᑦᑕ 

$4 ᒥᓕᐊᓂᒃ. ᐃᓱᒪᒋᓗᒋᑦ 

ᐋᖅᑭᒋᐊᖅᑕᐅᒋᐊᖃᕐᓂᐊᖅᑐᑦ ᓂᕆᐅᑦᑐᒍᑦ 

ᒫᓐᓇᒥᒃ ᐊᕐᕌᒎᑉ ᓄᓐᖑᐊᓄᑦ, 

ᐊᑭᓕᑦᓴᒦᓕᕐᓂᐊᕐᓂᑎᓐᓂᒃ ᒥᑭᔫᒐᓗᐊᒥᒃ $11 

ᒥᓕᐊᓐ. ᐅᖃᖅᑐᖓ, “ᒥᑭᔫᒐᓗᐊᒥᒃ,” ᐅᐱᓐᓇᕋᓂ 

ᑖᒃᑯᐊ ᐊᑭᓕᑦᓴᒦᓕᕐᓂᐊᕐᓂᕆᔭᕗᑦ 1 ᐳᓴᓐᑎᐅᑉ 

ᐊᕝᕙᖓᓃᑦᑐᑦ ᑮᓇᐅᔭᖅᑐᕈᑎᒋᕙᑦᑕᑦᑕ. ᑐᑭᓕᒃ 

ᐊᕐᕌᒎᑉ ᓄᓐᖑᐊᓂ ᑮᓇᐅᔭᓕᕆᓂᕗᑦ 

ᓇᓕᒧᒌᓕᖅᓯᒪᓂᐊᖅᑐᑦ. 

 

ᐊᕐᕌᒍ ᐱᒋᐊᕋᑖᖅᑎᓪᓗᒍ ᐃᐳᕈ 1, ᓂᕆᐅᑦᑐᖓ 

ᐊᒥᐊᒃᑯᖃᓛᕐᓂᑎᓐᓂᒃ $2 ᒥᓕᐊᓂᒃ. ᐊᑕᖏᖅᑐᒥᒃ 

ᑕᑯᓐᓇᕐᓗᒍ, ᑖᓐᓇ ᒥᑭᔪᖅ ᐊᒥᐊᒃᑯ ᑐᑭᓕᒃ 

ᑮᓇᐅᔭᐃᑦ ᐊᑐᖅᑐᑦᓴᕗᑦ 

ᓇᓕᒧᒌᓕᖅᓯᒪᓂᐊᕐᓂᖏᓐᓂᒃ. 

 

>>ᐸᑦᑕᑐᖅᑐᑦ 

 

ᑮᓇᐅᔭᐃᑦ ᐃᓯᖅᐸᓪᓕᐊᓛᖅᑐᑦ ᐊᕐᕌᒎᓛᖅᑐᒥ 

ᑎᑭᐅᑎᓛᖅᑐᑦ $1,981 ᐱᓕᐊᓐ. ᐊᒥᓱᕐᖑᕆᐊᖅᑐᑦ 

5 ᐳᓴᓐᑎᓂᒃ ᑕᕝᕙᓂ ᐊᕐᕌᒍᒥ ᐋᖅᑭᒋᐊᖅᑕᐅᓯᒪᔪᑦ 

ᐊᑐᖅᑐᑦᓴᐅᓚᐅᖅᑐᓂ. ᑮᓇᐅᔭᖅᑐᕈᑎᖃᓛᖅᑐᒍᑦ 

$1.918 ᐱᓕᐊᓂᒃ, ᐊᒥᓱᕐᖑᕆᐊᖅᑐᑦ 3 ᐳᓴᓐᑎ 

ᑐᖔᓃᑦᑐᓂᒃ. ᐅᔾᔨᖅᓱᑦᓯᐊᕈᒪᓂᕐᒧᓪᓗ 

ᓴᓂᕐᕙᐃᓯᒪᔪᖓ $40 ᒥᓕᐊᓂᒃ 

ᓂᕆᐅᓇᓐᖏᑦᑐᓄᑦ ᐊᑐᕋᔭᖅᑐᓂᒃ. 

 

ᐊᑑᑎᖃᕐᖓᑦ ᑐᑭᓯᐅᒪᒋᐊᖃᕐᓂᕗᑦ 

ᓇᑭᓐᖔᖅᓯᒪᒻᒪᖔᑕ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ, 

ᐊᑕᖏᖅᑐᒥᒃ ᑐᑭᓯᐅᒪᖁᓪᓗᑕ ᖃᓄᖅ 

ᓇᓕᒧᒌᓕᖅᓯᒪᒻᒪᖔᑕ ᑮᓇᐅᔭᐃᑦ ᐊᑐᖅᑐᑦᓴᐃᑦ, 

ᐊᖑᒻᒪᑎᒍᓐᓇᕐᓂᐊᕐᒪᖔᑕᓗ ᐱᔭᕆᐊᓕᖏᓐᓄᑦ 

ᓄᓇᕗᒻᒥᐅᑦ. ᑮᓇᐅᔭᐃᑦ ᐃᓯᖅᐸᓪᓕᐊᔪᑦ, 

ᑎᑭᐅᑎᓕᖅᑯᑦ $2 ᐱᓕᐊᓄᑦ, ᐃᓚᒋᔭᐅᓪᓗᑎᒃ  

$200 ᒥᓕᐊᓐ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 

ᓄᐊᑕᐅᓂᐊᖅᑐᑦ ᓄᓇᕗᒻᒥ. ᓄᐊᖃᑦᑕᖅᑕᕗᑦ $200 

ᒥᓕᐊᓐ ᑮᓇᐅᔾᔭᑦᓵᓂᒃ ᑖᒃᓰᔭᐃᑎᑦᓯᓂᒃᑯᑦ, ᐃᓪᓗᓂᒃ 

ᐊᑐᖅᑐᐊᕈᑎᓄᑦ ᐃᖅᑲᓇᐃᔭᖅᑎᓄᑦ 

ᐃᓪᓗᖃᖅᑎᑦᓯᓂᕐᒧᑦ, ᐱᔨᑦᓯᕋᕐᓂᕐᒧᑦ 

ᐊᑭᓕᖅᓱᕆᐊᓕᓐᓄᑦ, ᑮᓇᐅᔭᑦ ᑲᔪᓯᐅᒪᐃᓐᓇᕈᑎᓂᒃ 

ᐊᓯᖏᓐᓂᓪᓗ. ᓄᐊᖃᑦᑕᖅᑕᕗᑦ ᐊᑭᑐᓗᐊᓐᖏᑦᑐᑦ, 

ᐱᔾᔪᑎᖃᑦᓯᐊᖅᑐᑎᒃ, ᐊᑭᑐᓗᐊᓐᖏᑦᑑᓪᓗᑎᓪᓗ 

ᓄᓇᕗᒻᒥᐅᓄᑦ. 
 

ᑐᓐᖓᕕᓕᐅᖅᑎᓪᓗᑕ ᓄᓇᕗᒻᒥ, ᐊᑕᖏᖅᑐᒥᓪᓗ 

ᑐᑭᖃᕐᓂᖃᑦᓯᐊᖁᓪᓗᒍ ᓇᒻᒥᓂᖅ ᒐᕙᒪᖃᕐᓂᖅ, 

ᐱᔪᓐᓃᕐᔫᒥᑎᑉᐸᓪᓕᐊᓂᐊᖅᑕᕗᑦ ᒐᕙᒪᑐᖃᒃᑯᓐᓂᒃ 

ᑕᑎᖃᓗᐊᕐᓂᕗᑦ. ᖃᐅᔨᕙᓪᓕᐊᓂᐊᖅᑐᒍᑦ ᓇᒻᒥᓂᖅ. 

ᑭᓯᐊᓂ ᐅᓪᓗᒥ ᑕᒪᓐᓇ ᑎᑭᐅᑎᓯᒪᓐᖏᑕᕗᑦ. 

ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ ᐊᖏᔫᓐᖏᓗᐊᖅᑐᖅ 

ᑐᓐᖓᕕᐅᒍᓐᓇᕐᓗᓂ ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ 

ᐱᔨᑦᓯᕋᐅᑎᒋᒋᐊᓕᖏᓐᓄᑦ ᓄᓇᕗᒻᒥᐅᓄᑦ. 
 

ᐃᓱᒪᒋᑲᐃᓐᓇᖅᓯᐅᒃ: ᓲᕐᓗ ᐊᑐᓂᑦ $1 ᒐᕙᒪᒃᑯᑦ 

ᑮᓇᐅᔭᖅᑖᕆᕙᑦᑕᖏᓐᓂᒃ, 10 ᓴᐃᑦ ᐅᖓᑖᓂᐊᕐᔪᒃ 

ᓄᓇᕗᒻᒥᐅᓃᖔᖅᐸᑦᑐᑦ. ᐊᑕᖏᕈᔪᑦᑐᒋᑦ 

ᑮᓇᐅᔭᖅᑖᕆᕙᑦᑕᕗᑦ ᒐᕙᒪᑐᖃᒃᑯᓐᓂᒃ. ᑖᓐᓇ 

ᓇᓗᓇᐃᓗᐊᓐᖑᐊᖅᑕᕋ ᒪᕐᕉᓐᓂᒃ ᐱᔾᔪᑎᖃᖅᑐᖓ. 

ᓯᕗᓪᓕᖅ ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᑦᓯᖃᑦᑕᕐᓂᖏᑦ 

ᒐᕙᒪᒋᔭᑦᑎᓐᓄᑦ. ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ 

ᑮᓇᐅᔭᖅᑖᖃᑦᑕᓂᕐᒧᑦ ᐋᖅᑭᐅᒪᔾᔪᑎᒃᑯᑦ 

ᑮᓇᐅᔭᖅᑖᕐᓂᐊᖅᑐᒍᑦ 

$1.5 ᐱᓕᐊᓂᒃ ᐊᕐᕌᒎᓛᖅᑐᒥ. ᐱᒋᐊᓛᓕᕐᒥᔪᒍᑦ 

ᐅᖃᖃᑎᒌᓐᓂᕐᒥᒃ ᒐᕙᒪᑐᖃᒃᑯᓐᓂᒃ 

ᓄᑖᕐᖑᕆᐊᖅᑕᐅᓛᕐᓂᖓᓂᒃ ᑕᒪᓐᓇ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ ᐋᖅᑭᑦᑕᐅᓯᒪᔪᖅ. 

ᑐᒡᓕᐊ ᐱᔾᔪᑎᒐ ᐅᖃᐅᓯᕆᔭᕋ ᓇᒻᒥᓂᖅ 

ᑮᓇᐅᔭᓕᐅᕈᑎᖃᖃᑦᑕᕐᓂᕗᑦ: ᓯᕗᓂᑦᓴᑎᓐᓂ, 

ᓂᕆᐅᒋᐊᖃᖅᑐᒍᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖑᕙᑦᑐᑦ ᐊᒥᓱᕐᖑᕆᐊᖅᑕᐅᖃᑦᑕᕐᓂᖏᑦ 

ᐊᖏᔫᓗᐊᖃᑦᑕᓛᓐᖏᒻᒪᑕ. 
 

ᑕᑯᒍᓐᓇᖅᓯᔭᕗᑦ ᐊᓯᔾᔨᖅᐸᓪᓕᐊᓂᖓ. ᐊᕐᕌᒎᓯᒪᔪᓂᒃ 

ᑕᓪᓕᒪᓂᒃ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓄᑦ 

ᑮᓇᐅᔭᖃᖅᑎᑕᐅᖃᑦᑕᓂᕐᒧᑦ ᐋᖅᑭᐅᒪᓂᖓ 

ᐊᖏᓪᓕᕙᓪᓕᐊᓯᒪᔪᖅ 5 ᐳᓴᓐᑎᓂᒃ ᐊᕐᕌᒍᑕᒫᑦ. 

ᓯᕗᒧᑦ ᑕᑯᓇᓐᖑᐊᕐᓗᒍ ᐊᕐᕌᒎᓂᐊᖅᑐᓄᑦ ᑕᓪᓕᒪᓄᑦ, 

ᓂᕆᐅᑦᑐᒍᑦ ᐊᕐᕌᒍᑕᒫᑦ 

ᐊᒥᓱᕐᖑᕆᐊᖅᑕᐅᖃᑦᑕᕐᓂᐊᕐᓂᖏᑦ 3 ᐳᓴᓐᑎᓂᒃ. 

ᐊᑕᐅᑦᓯᒃᑯᑦ, ᒐᕙᒪᑐᖃᒃᑯᑦ ᓇᑲᑎᕆᓂᐊᖅᑐᑦ 

ᐊᖏᓪᓕᕙᓪᓕᐊᑎᑕᐅᓂᖓᓂᒃ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖅᑖᖑᕙᑦᑐᑦ 

ᒫᓐᓇᐅᔪᖅ 6 ᐳᓴᓐᑎᓂᒃ 3 ᐳᓴᓐᑎᒧᑦ. ᓄᓇᕗᒻᒧᑦ, 

ᑕᒪᓐᓇ ᓱᒃᑲᐃᑦᑐᒥᒃ ᐊᖏᓪᓕᕙᓪᓕᐊᑎᑦᓯᖃᑦᑕᕐᓂᖅ 

ᐊᔪᕐᓇᓕᖅᐹᓪᓕᕈᑕᐅᓛᖅᑐᖅ 

ᐃᓱᒪᐃᓐᓇᕿᒍᑎᖃᕈᓐᓇᓂᑦᑎᓐᓂᒃ,  

ᐊᐅᓚᑦᓯᒍᓐᓇᓂᑦᑎᓂᓪᓗ ᐱᓕᕆᐊᓂᒃ 

ᐱᔨᑦᓯᕋᐅᑎᓂᓪᓗ ᓄᓇᕗᒻᒥᐅᑦ 

ᐱᔭᕆᐊᖃᓪᓚᕆᑦᑕᖏᓐᓂᒃ. ᑐᑭᓯᐅᒪᑦᓯᐊᖅᑕᕋᓗᐊᕗᑦ 

ᒐᕙᒪᑐᖃᒃᑯᑦ ᓇᓕᒧᒌᑎᑦᓯᒋᐊᖃᕐᓂᖏᑦ ᐱᓕᐅᑎᔪᓂᒃ 

ᓯᕗᓪᓕᐅᑎᒋᐊᓕᖏᓐᓂᒃ. ᐱᔾᔪᑎᖃᖅᑐᖓᓕ 

ᒐᕙᒪᑐᖃᒃᑯᑦ ᐃᓱᒪᓕᐅᕈᑎᒋᖃᑦᑕᖅᑕᖏᑦ ᐅᕙᑦᑎᓐᓄᑦ 

ᐃᑲᔪᕐᓂᖃᐃᓐᓇᔾᔮᓐᖏᓐᓂᖏᓐᓂᒃ. ᐊᒻᒪᓗ, 

ᖃᐅᔨᒪᒋᐊᖃᖅᑐᒍᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖑᕙᑦᑐᑦ ᓈᒻᒪᓐᖏᓗᐊᖃᑦᑕᕐᓂᖏᓐᓂᒃ 

ᐊᖑᒻᒪᑎᒍᓐᓇᓂᑦᑎᓐᓄᑦ ᐊᒥᓱᓂᒃ 

ᐊᖏᓪᓕᕙᓪᓕᐊᔪᓂᓪᓗ ᐱᔭᕆᐊᖃᓪᓚᕆᑦᑕᑎᓐᓄᑦ. 

ᐊᖑᒻᒪᑎᓂᐊᕈᑦᑕ ᑕᑯᒍᒪᔭᑦᑎᓐᓄᑦ ᐱᐅᓂᖅᓴᓂᒃ, 

ᓴᓐᖏᓂᖅᓴᒥᒃ ᓄᓇᕗᒻᒥ, ᐊᑦᓱᕉᑎᖃᕆᐊᖃᖅᑐᒍᑦ 

ᐱᕈᖅᐸᓪᓕᐊᑎᒐᓱᐊᕐᓗᒋᑦ ᓇᒻᒥᓂᖅ 

ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ. 
 

ᐱᕙᓪᓕᐊᔪᓕᕆᓂᖅ ᐃᓚᒋᔭᖓᑦ ᒐᕙᒪᒋᔭᑦᑕ ᓯᑕᒪᓄᑦ 

ᓯᕗᓪᓕᐅᑎᒍᒪᓯᒪᔭᑦᑎᓐᓄᑦ, ᓇᓗᓇᐃᖅᑕᐅᓯᒪᔪᑦ 

ᑐᕌᒐᑦᑎᓐᓂ ᓯᕗᒧᑦ ᐊᑉᓗᖅᑕ. ᐊᓯᖏᑦ 

ᓯᕗᓪᓕᐅᑎᔭᐅᒋᐊᓖᑦ ᐃᑲᔪᕐᓂᕐᒧᑦ ᓄᓇᕗᒻᒥᐅᑦ 

ᓇᒻᒥᓂᖅ ᒪᑭᑕᔪᓐᓇᖅᓯᕙᓪᓕᐊᒍᓐᓇᖁᓪᓗᒋᑦ 

ᑲᔪᖏᕐᓂᖃᑦᓯᐊᖁᓪᓗᒋᓪᓗ, ᖃᓄᐃᓐᖏᑦᓯᐊᖁᓪᓗᒋᑦ 

ᐃᓚᒌᑦ ᑐᓐᖓᕕᖃᑦᓯᐊᕐᓗᑎᓪᓗ ᓄᓇᓖᑦ, 

ᐱᐅᓯᕚᓪᓕᖅᑕᐅᖁᓪᓗᒋᓪᓗ ᒐᕙᒪᒋᔭᑦᑕ 

ᐊᐅᓚᑦᓯᒍᓐᓇᕐᓂᖏᑦ ᐊᑑᑎᓕᓐᓂᒃ. 

ᐊᑐᓕᖅᑎᑦᓯᕙᓪᓕᐊᓂᒃᑯᑦ ᓯᕗᒧᑦ ᐊᑉᓗᖅᑕ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᓂᒃ, 

ᐱᕙᓪᓕᐊᒍᑎᖃᑦᓯᐊᖅᑐᒍᑦ. ᒐᕙᒪᒃᑯᑦ 

ᓴᖅᑭᖅᑎᑦᓯᓛᖅᑐᑦ ᐅᓂᒃᑳᓕᐊᒥᒃ ᑕᕝᕙᓂ ᐊᕐᕌᒎᑉ 

ᓄᓐᖑᐊᓂ ᓇᓗᓇᐃᖅᓯᒍᒪᓪᓗᑕ ᑭᓱᓂᒃ 

ᐱᔭᕇᖅᓯᓯᒪᒻᒪᖔᑦᑕ, ᓇᐅᒃᑯᓪᓗ 

ᑐᕌᖅᑎᑦᓯᒋᐊᖃᕐᒪᖔᑦᑕ ᐊᑦᓱᕉᑎᑦᑎᓐᓂᒃ. 
 

ᐊᑕᖏᖅᑐᒥᒃ ᑕᑯᓇᓐᓂᖅ 
 

ᑮᓇᐅᔭᓕᐅᕈᓐᓇᕐᓂᖅ, ᐅᐱᓐᓇᕋᓂ, ᑐᓐᖓᕕᐅᒻᒪᑦ 

ᐱᕈᖅᐸᓪᓕᐊᒍᓐᓇᓂᕐᒧᑦ ᐱᕙᓪᓕᐊᒍᑎᖃᕈᓐᓇᓂᕐᒧᓪᓗ. 

ᐅᔾᔨᖅᓱᕐᓗᑕ ᑲᔪᖏᑦᓯᐊᕐᓂᖃᕈᓐᓇᖅᑐᒍᑦ, 

ᓂᕆᐅᒋᔭᕗᑦ ᑐᓴᕈᒥᓇᖅᑑᒐᓗᐊᑦ, ᑭᓯᐊᓂ 

ᐱᐅᔪᐊᓘᒐᓂ. ᑲᓇᑕᒥ ᑲᑎᒪᔨᕐᔪᐊᖏᑦ ᓂᕆᐅᑦᑐᑦ 

ᑮᓇᐅᔭᓕᐅᕈᓐᓇᕐᓂᕗᑦ ᐱᕈᕐᓂᐊᕐᓂᖓᓂᒃ 4.9 

ᐳᓴᓐᑎᒥᒃ ᑕᕝᕙᓂ ᐊᕐᕌᒍᒥ, ᐃᓚᒋᓕᐅᑎᓇᒍ 

ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᑦ. 
 

ᓄᓇᕐᔪᐊᒥ ᐅᔭᕋᕐᓂᐊᖅᑐᓕᕆᓂᖅ ᐊᕐᕌᒍᒥ 

ᐊᑦᓱᕈᓐᓇᖅᑐᒃᑰᖅᓯᒪᔪᑦ. ᑭᓯᐊᓂ ᖃᐅᔨᓴᖅᑏᑦ 

ᐃᓱᒪᔪᑦ ᑕᒪᓐᓇ ᐱᐅᓯᕚᓪᓕᓛᕐᓂᖓᓂᒃ ᒫᓐᓇᒫᒃ. 

ᐅᔭᕋᕐᓂᐊᖅᑕᐅᕙᑦᑐᑦ ᐊᑭᖏᑦ ᓱᓕ ᐊᑭᑭᑦᑐᒦᑦᑐᑦ 

ᑕᕝᕙᓂ ᐊᕐᕌᒍᒥ. ᑭᓯᐊᓂ ᒎᓗᐃᑦ ᓴᕕᕋᔭᑦᓴᔭᐃᓪᓗ 

ᐊᑭᖏᑦ ᐊᑭᑦᑐᐸᓪᓕᐊᒃᑲᓐᓂᓕᕐᒥᔪᑦ. ᑕᒪᓐᓇ 

ᑲᔪᖏᓕᕈᑕᐅᒃᑲᓐᓂᑐᐃᓐᓇᕆᐊᓕᒃ ᐅᔭᕋᕐᓂᐊᕐᓂᕐᒧᑦ 

ᐅᔭᕋᕐᓂᐊᕋᑦᓴᖅᓯᐅᕐᓂᒧᓪᓗ. 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᕙᓪᓕᐊᓯᒪᓕᕇᖅᑐᒍᑦ ᑐᓴᕈᒥᓇᖅᑐᓂᒃ 

ᓇᓗᓇᐃᕈᑎᓂᒃ ᑕᒫᓂ ᓄᓇᑦᑎᓐᓂ. ᑲᔪᓯᒍᑎᖃᖅᑐᑦ 

ᐅᔭᕋᕐᓂᐊᓂᕐᒥᒃ ᓄᓘᔮᓂ ᓴᕕᕋᔭᑦᓴᓂᒃ 

ᐅᔭᕋᕐᓂᐊᕐᕕᖓᓂ, ᐊᐳᖅᑎᓈᑦᑐᕐᒥᓗ ᒎᓗᓂᒃ 

ᐅᔭᕋᕐᓂᐊᕐᕕᖓᓂ TMAC Resources 

ᒫᓐᓇᒫᖑᓚᐅᖅᑐᖅ ᓯᕗᓪᓕᖅᐹᒥ ᒎᓗᓕᐅᓚᐅᖅᑐᑦ 

Doris North-ᒥ, ᑐᑦᓯᕋᖅᓯᒪᓪᓗᑎᒃ ᐱᔪᓐᓇᐅᑎᓂᒃ 

ᐊᖏᓪᓕᒋᐊᖅᓯᒍᒪᓪᓗᑎᒃ ᐊᐅᓚᑕᖏᓐᓂᒃ. 

ᐱᓇᓱᐊᕈᓯᐅᓚᐅᖅᑐᒥ Agnico Eagle-ᑯᑦ 

ᐱᒋᐊᖅᑎᑦᓯᓚᐅᖅᑐᑦ ᐃᖃᓗᒑᕐᔪᒻᒥ ᐊᒻᒪᓗ ᐊᒪᕈᖅ 

ᐅᔭᕋᕐᓂᐊᕐᕕᖏᓐᓂ. ᐊᓯᖏᓪᓗ ᐅᔭᕋᕐᓂᐊᖅᑐᓕᕆᔪᑦ 

ᑲᔪᓯᕙᓪᓕᐊᔪᑦ, ᐃᓚᒋᔭᐅᓪᓗᑎᒃ Chidliak, Izok 

Corridor, Whale Tail, ᐊᒻᒪᓗ Back River-ᒥ. 
 

ᑲᔪᓯᑦᑎᐊᕆᐊᖃᕐᓂᖓ ᐅᔭᕋᕐᓂᐊᖅᑐᓕᕆᓂᖅ 

ᐱᒻᒪᕆᐊᓘᓂᐊᖅᑐᖅ ᓯᕗᓂᑦᓴᑦᑎᓐᓄᑦ. 

ᐱᒻᒪᕆᐅᓂᖅᐹᖑᓪᓗᓂ ᐊᖅᑯᑎᐅᓂᐊᖅᑐᖅ 

ᐱᕈᖅᐸᓪᓕᐊᒍᓐᓇᓂᕐᒧᑦ, ᐊᔾᔨᒌᓐᖏᑦᑐᒃᑯᓪᓗ 

ᑮᓇᐅᔭᓕᐅᕈᑕᐅᒍᓐᓇᕐᓂᐊᖅᑐᓂᒃ, 

ᑮᓇᐅᔭᓕᐅᕈᓐᓇᓂᑦᑎᓐᓄᑦ, 

ᐃᖅᑲᓇᐃᔮᑦᓴᖃᖅᑎᑦᓯᓂᕐᒧᓪᓗ ᒐᕙᒪᒃᑯᑦ ᓯᓚᑖᓐᓂ. 
 

ᐊᕐᕌᒎᑉ ᓄᓐᖑᐊᓂ ᐊᕐᕌᓂ, 13,500 ᓄᓇᕗᒻᒥᐅᑦ 

ᐃᖅᑲᓇᐃᔮᑦᓴᖃᓚᐅᖅᑐᑦ. ᐊᒥᓱᕐᖑᕆᐊᖅᓯᒪᔪᑦ 

800−ᓂᒃ ᐊᕐᕌᓂᓂᑦ. ᐃᓘᓐᓇᑎᒃ ᐊᑕᖏᑲᓴᑦᑐᒋᑦ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓚᐅᖅᑐᑦ ᐃᓄᓐᓄᑦ. 

ᐃᖅᑲᓇᐃᔭᓐᖏᑦᑐᑦ ᖃᑦᓯᐅᓂᖏᑦ 14.9 

ᐳᓴᓐᑎᖏᓐᓃᓚᐅᖅᑐᑦ 1 ᐳᓴᓐᑎᑲᓴᒻᒥᒃ 

ᖃᑦᓰᓐᓇᕈᕆᐊᖅᓯᒪᓪᓗᓂ ᐊᕐᕌᓂᓂᑦ. 
 

>>ᐸᑦᑕᑐᖅᑐᑦ 
 

ᐱᕙᓪᓕᐊᔪᓕᕆᓂᖅ 
 

ᑕᒪᑐᒧᖓ ᓇᓗᓇᐃᕈᑎᐅᔪᑦ ᑐᓴᕈᒥᓇᖅᑐᑦ. ᑭᓯᐊᓂ 

ᑐᑭᓯᓇᑦᓯᐊᕆᐊᖃᖅᑐᒍᑦ ᓱᓕ ᑮᓇᐅᔭᓕᐅᕈᓐᓇᓂᕐᒧᑦ 

ᐱᕈᖅᐸᓪᓕᐊᒋᐊᖃᒻᒪᕆᑦᑐᒍᑦ, 

ᐱᕈᖅᐸᓪᓕᐊᓂᖃᐃᓐᓇᕐᓗᓂ ᐊᑯᓂᐅᔪᒧᑦ. 

ᐃᖅᑲᓇᐃᔮᑦᓴᖅᑖᒃᑲᓐᓂᕆᐊᖃᕐᓂᐊᖅᑐᒍᑦ. ᐅᓪᓗᒥ 

10,000 ᐅᖓᑖᓃᑦᑐᑦ ᓄᓇᕗᒻᒥᐅᑦ ᐃᓕᓐᓂᐊᖅᑐᑦ. 

ᐱᔭᕇᖅᓯᒪᓕᖅᑲᑕ, ᐃᓅᓯᕐᒥᓂ 

ᒪᑭᒪᔾᔪᑎᑖᕆᐊᖃᕐᓂᐊᖅᑐᑦ. ᑕᐃᒪᐃᒻᒪᑦ 

ᐸᕐᓇᐅᑎᖃᑦᓯᐊᕆᐊᖃᖅᑐᒍᑦ ᓯᓚᑐᓂᕗᑦ ᐊᑐᕐᓗᒍ, 

ᐅᔾᔨᖅᓱᑦᓯᐊᕐᓗᑕᓗ ᑮᓇᐅᔭᖃᖅᑎᑦᓯᓗᑕ ᕿᑐᕐᖓᕗᑦ 

ᐊᑐᐃᓐᓇᖃᖁᓪᓗᒋᑦ, ᓴᖅᑭᖅᑎᑦᓯᒍᓐᓇᖁᓪᓗᒋᓪᓗ, 

ᐱᕕᖃᕐᕕᒋᒍᓐᓇᖅᑕᒥᓂᒃ. 

 

ᐅᖃᐅᓯᖃᕈᒪᓕᕐᒥᔪᖓ ᓇᐅᒃᑯᑦ 

ᑮᓇᐅᔭᖃᖅᑎᑦᓯᒋᐊᖃᕐᒪᖔᑦᑕ. ᐱᒻᒪᕆᐅᓂᖅᐹᖅ 

ᑮᓇᐅᔭᓂᒃ ᐃᓕᓯᕕᒋᓂᐊᖅᑕᕗᑦ  

ᑐᑭᓯᓇᑦᓯᐊᕆᐊᓕᒃ. ᐃᑲᔪᕆᐊᓕᕗᑦ ᓄᓇᕗᒻᒥᐅᑦ 

ᐱᔪᓐᓇᕐᓂᖅᑖᖅᐸᓪᓕᐊᖁᓪᓗᒋᑦ 

ᐃᓚᐃᓐᓈᖅᑕᐅᓯᒪᓐᖏᓪᓗᑎᒃ 

ᓯᕗᓂᑦᓴᖃᑦᓯᐊᕐᓂᖅᓴᐅᖁᓪᓗᒋᑦ. ᐱᐅᓂᖅᓴᓂᒃ 

ᐃᓪᓗᑖᖅᑎᑦᓯᒋᐊᖃᖅᑐᒍᑦ, ᕿᑐᕐᖓᖏᑦ 

ᐃᓕᓐᓂᐊᖅᑕᒥᓂᒃ ᑲᒪᖃᑦᑕᕈᓐᓇᖁᓪᓗᒋᑦ, 

ᐊᖏᔪᖅᑳᕆᔭᐅᔪᓪᓗ ᐃᑲᔪᖃᑦᑕᕈᓐᓇᖁᓪᓗᒋᑦ 

ᐃᓕᓐᓂᐊᖅᑎᓪᓗᒋᑦ. ᐱᐅᓂᖅᓴᓂᒃ 

ᐃᖏᕐᕋᔪᓕᕆᔾᔪᑎᑖᕆᐊᖃᖅᑐᒍᑦ ᓄᓇᓕᑦᑎᓐᓄᑦ 

ᓂᐅᕐᕈᑎᖃᕐᕕᒋᒍᓐᓇᖅᑕᑎᓐᓄᓪᓗ. ᐱᐅᓂᖅᓴᓂᓪᓗ 

ᑐᓴᐅᒪᖃᑦᑕᐅᑎᑖᕆᐊᖃᖅᑐᒍᑦ. 
 

ᓇᓗᓇᐃᑦᓯᐊᕈᒪᓪᓗᒍ, ᐱᒋᐊᕈᑎᖃᕇᖅᓯᒪᔪᒍᑦ. 

ᓂᕆᐅᑦᑐᐃᓐᓇᐅᔪᒍᑦ ᒪᑐᐃᖅᑕᐅᓛᕐᓂᖓᓂᒃ ᓄᑖᖅ 

ᐃᖃᓗᓐᓂ ᖃᖓᑕᔫᒃᑯᕕᒃ ᐊᐅᔭᐅᓛᖅᑐᒥ. 

ᓴᓇᓛᖅᑐᑕᓗ ᑐᓚᑦᑕᕐᕕᓐᓂᒃ ᐃᖃᓗᓐᓂ 

ᒥᑦᑎᒪᑕᓕᒻᒥᓗ. ᑖᒃᑯᐊ ᑐᓚᑦᑕᕐᕖᑦ ᓴᓇᔭᐅᓛᕐᓂᖏᑦ 

ᐱᐅᓯᕚᓪᓕᕈᑕᐅᒻᒪᕆᓛᖅᑐᑦ ᐅᒥᐊᕐᔪᐊᒃᑯᑦ 

ᑎᑭᑎᑦᓯᖃᑦᑕᓂᕐᒥᒃ ᐃᖃᓗᓕᕆᓂᕐᒧᓪᓗ. ᑖᒃᑯᓇᓂ 

ᑮᓇᐅᔭᐃᑦ ᐊᑐᖅᑐᑦᓴᓂ ᐊᑐᖅᑐᑦᓴᓕᐅᖅᑐᒍᑦ $26 

ᒥᓕᐊᒃᑲᓐᓂᕐᓂᒃ ᐊᕐᕌᒎᓐᓄᑦ ᐱᖓᓱᓐᓄᑦ ᑖᒃᑯᐊ 

ᐱᓕᕆᐊᑦ ᐱᔭᕇᖅᑕᐅᒍᓐᓇᖁᓪᓗᒋᑦ. 
 

>>ᐸᑦᑕᑐᖅᑐᑦ 
 

ᑭᓯᐊᓂ ᐊᓯᖏᑦ ᐱᓕᕆᐊᑦ ᐱᕚᓪᓕᕈᑕᐅᔪᓐᓇᒻᒪᕆᑦᑐᑦ 

ᐃᑲᔪᕐᓂᖃᕋᔭᖅᑐᑎᒃ ᐅᕙᑦᑎᓐᓄᑦ. ᐃᓱᒪᒋᔭᒃᑲ 

ᐊᑐᕆᐊᓕᐅᕐᓂᖅ ᑐᓚᑦᑕᕐᕕᓕᐅᕐᓂᕐᓗ Grays Bay 

ᖁᕐᓗᖅᑐᐊᕐᔪᒻᒧᑦ. ᐊᑭᕋᔭᖅᑐᖅ $500 ᒥᓕᐊᑲᓴᓐᓂᒃ, 

ᐊᖏᓂᖅᐹᖑᒐᔭᖅᑐᖅ ᑮᓇᐅᔭᖃᖅᑎᑦᓯᓂᕐᒧᑦ 

ᕿᑎᕐᒥᐅᓂ. ᓴᖅᑭᕈᑕᐅᒐᔭᖅᑐᖅ ᐊᖏᔪᓂᒃ 

ᐱᕚᓪᓕᕈᑕᐅᖑᓐᓇᖅᑐᓂᒃ. ᒐᕙᒪᑐᖃᒃᑯᑦ ᓇᒻᒥᓂᖅ 

ᐃᖏᕐᕋᔪᓕᕆᓂᕐᒧᑦ ᕿᒥᕐᕈᓚᐅᖅᑕᖓᓂ 

ᓇᓗᓇᐃᖅᑕᐅᓚᐅᕐᒥᔪᖅ ᐊᕐᕌᓂ. ᐊᑐᕆᐊᓕᐅᖅᑲᑕ 

ᔭᓗᓇᐃᒥᒃ ᐃᒪᕕᖓᑕ ᓯᓈᖓᓄᑦ ᓄᓇᕗᑦ 

ᐊᑭᖃᕋᔭᖅᑐᖅ $2 ᐱᓕᐊᑲᓴᓐᓂᒃ. ᑭᓯᐊᓂ 

ᑐᕌᕈᑕᐅᒍᓐᓇᖅᓯᒐᔭᖅᑐᖅ $40 ᐱᓕᐊᑲᓴᓐᓄᑦ 

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᓂᒃᑯᑦ. 

ᐅᑭᐅᖅᑕᖅᑐᒧᑦ ᐊᖅᑯᑎᓕᐅᕐᓂᖅ ᓄᓇᕐᔪᐊᒧᑦ 

ᐊᖏᓪᓕᕚᓪᓕᕈᑕᐅᒻᒪᕆᒐᔭᖅᑐᖅ 

ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᓄᓇᕗᒻᒥ. ᑭᓯᐊᓂ 

ᓴᓇᒍᓐᓇᔾᔮᓐᖏᑦᑕᕗᑦ ᒐᕙᒪᑐᖃᒃᑯᓐᓄᑦ 

ᐃᑲᔪᖅᑕᐅᓐᖏᒃᑯᑦᑕ. 
 

ᖃᐅᔨᒪᔪᒍᑦ ᒐᕙᒪᑐᖃᒃᑯᑦ ᒪᑐᐃᖓᓂᖏᓐᓂᒃ 

ᐱᓕᕆᐊᓄᑦ ᐃᑲᔪᕐᓂᖃᕋᔭᖅᑐᓄᑦ ᑭᒃᑯᑐᐃᓐᓇᐃᑦ 

ᐃᓅᓯᖏᓐᓄᑦ. ᑕᑯᓯᒪᔭᕗᑦ $68 ᒥᓕᐊᓂᒃ 

ᑮᓇᐅᔭᖅᑖᖅᑎᑦᓯᓚᐅᖅᑎᓪᓗᒋᑦ 

ᐱᐅᓯᕚᓪᓕᖅᑕᐅᖁᓪᓗᒋᑦ ᓄᓇᕗᒻᒥ ᐃᒪᓕᕆᓂᕐᒧᑦ 

ᑭᓈᓗᓕᕆᓂᕐᒧᓪᓗ ᐊᐅᓚᑦᓯᓂᕐᒧᑦ. 

ᑐᓐᖓᓱᑦᑎᑦᓯᐊᖅᑕᕗᑦ ᒐᕙᒪᑐᖃᒃᑯᑦ 

ᐊᖏᕈᑎᖃᖅᓯᒪᓂᖏᑦ 75 ᐳᓴᓐᑎᖏᓐᓂᒃ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕈᒪᓂᖏᑦ ᓄᑖᕐᖑᕆᐊᖅᓯᓂᕐᒧᑦ ᐊᑭᖏᓐᓄᑦ. 

ᐊᖏᓪᓕᒋᐊᖅᑎᑦᓯᒋᐊᓖᑦ ᐊᑭᑐᔫᑎᓄᑦ 

ᐃᑲᔪᖃᑦᑕᕐᓂᖏᓐᓄᑦ ᐃᑲᔪᕐᓗᑎᒃ ᖁᕐᓗᖅᑐᐊᕐᔪᒻᒧᑦ 

ᐊᑐᕆᐊᓕᐅᕐᓂᕐᒧᑦ ᑐᓚᑦᑕᕐᕕᓕᐅᕐᓂᒧᓪᓗ. ᐱᓕᕆᐊᖅ 

ᐃᑲᔫᑎᖃᖅᑐᒻᒪᕆᐅᒐᔭᖅᑐᖅ ᓄᓇᕗᒻᒧᑦ. ᑲᑐᔾᔨᓗᑕ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ, 

ᐅᖃᖃᑎᒌᓐᓇᕐᓂᐊᖅᑕᕗᑦ ᒐᕙᒪᑐᖃᒃᑯᑦ ᑖᓐᓇ 

ᐱᓕᕆᐊᖅ ᓯᕗᒧᒋᐊᖅᑎᑕᐅᒍᓐᓇᖁᓪᓗᒍ. 
 

ᐅᖃᖃᑎᒋᒻᒪᔭᕗᑦ ᑐᑦᓯᕋᐅᑎᕗᑦ ᐱᔾᔪᑎᒋᓪᓗᒍ 

ᐊᑐᕆᐊᓕᐅᕈᒪᓂᕐᒧᑦ ᑰᔾᔪᐊᕌᓗᒻᒥᒃ ᐊᕐᕕᐊᓄᑦ, 

ᑎᑭᕋᕐᔪᐊᒧᑦ ᑲᖏᖅᖠᓂᕐᒧᓪᓗ. ᓯᕗᓕᖅᑎ 

ᐅᖃᖅᓯᒪᒻᒪᑦ, ᐱᕙᓪᓕᐊᕌᕐᔪᒍᑕᐅᓯᒪᔪᖅ ᑐᑦᓯᕋᐅᑎᕗᑦ, 

ᑭᓯᐊᓂ ᐱᓐᖏᓗᐊᖅᑐᖅ. ᐊᑦᓱᕉᑎᒌᓐᓇᕐᓂᐊᖅᑕᕗᑦ 

ᐃᓚᒋᔭᐅᓪᓗᓂ ᑲᖏᖅᓱᐊᓗᒻᒥ ᑲᑎᒪᖃᑎᒌᖃᑦᑕᓂᒃᑯᑦ. 
 

ᑲᔪᓯᒍᑎᖃᕐᓂᐊᕐᒥᔪᒍᑦ ᐊᔭᐅᖅᑐᐃᖃᑦᑕᕐᓂᕗᑦ 

ᒐᕙᒪᑐᖃᒃᑯᓐᓂᒃ ᐱᒻᒪᕆᐊᓗᒻᒥᒃ 

ᐱᒋᐊᖃᓪᓚᕆᓐᓂᑎᓂᒃ ᐃᓪᓗᑦᓴᒃᑲᓐᓂᕐᓂᒃ. ᑕᕝᕙᓂ 

ᐊᕐᕌᒍᒥ ᐃᓪᓗᓕᐅᕐᓂᐊᖅᑐᒍᑦ 17-ᓂᒃ 

ᐃᖅᑲᓇᐃᔭᖅᑎᓄᑦ, 90-ᓂᓪᓗ ᐃᓪᓗᓕᐅᕐᓗᑕ 

ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᓐᓂᒃ. ᐊᕐᕌᒎᓛᖅᑐᒥ, 

95-ᑲᓐᓂᕐᓂᒃ ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᓐᓂᒃ 

ᐃᓪᓗᓕᐅᓛᖅᑐᑕ. ᑭᓯᐊᓂ ᑐᑭᓯᓇᑦᓯᐊᖅᑐᑦ 

ᐊᒥᓱᒃᑲᓐᓂᕐᓂᒃ ᐃᓪᓗᓕᐅᕆᐊᖃᕐᓂᑎᓐᓂᒃ, 

ᐃᓪᓗᒥᐅᖃᑎᒌᑦ ᐊᒥᓲᓗᐊᖃᑦᑕᕐᓂᖏᑦ ᓱᓕ 

ᐃᓱᒫᓗᓐᓇᖅᑐᒻᒪᕆᐊᓗᒃ. ᑕᑯᓪᓗᒋᑦ ᑲᓇᑕᓕᒫᒥ 

ᖃᓄᐃᒍᓯᐅᔪᑦ, ᖁᓕᐅᑉᐸᑕ ᓄᓇᕗᒻᒥᐅᑦ ᐱᖓᓱᑦ 

ᐃᓪᓗᒥᐅᖃᑎᒌᑦ ᐊᒥᓲᓗᐊᖅᑐᑎᒃ ᓂᓐᓂᐅᕋᓚᐅᑎᔪᑦ. 
 

ᐊᑐᐃᓐᓇᐅᑎᑦᓯᓂᕐᒥᒃ 

ᐃᓪᓗᖃᑦᓯᐊᖅᑎᑦᓯᓂᕐᒥᑐᐃᓐᓇᐅᓐᖏᑦᑐᖅ. 

ᐱᐅᓂᖅᓴᓂᒃ ᐃᓪᓗᑦᓴᖃᖅᑎᑦᓯᓂᖅ 

ᐱᔪᓐᓃᒃᑲᓐᓂᕈᑕᐅᒐᔭᖅᑐᖅ ᑕᖃᓯᒪᓂᕐᒥᒃ, 

ᐱᔪᓐᓃᒃᑲᓐᓂᕈᑕᐅᓗᓂ ᐃᓱᒪᒥᒍᑦ 

ᐊᑲᐅᓐᖏᓕᐅᕈᑎᖃᖅᐸᑦᑐᓂᒃ, 

ᐱᔪᓐᓃᒃᑲᓐᓂᕈᑕᐅᓗᓂᓗ ᐃᓚᒌᓂ 

ᐋᓐᓂᖅᑎᕆᓂᐅᕙᑦᑐᒥᒃ. ᑮᓇᐅᔭᖃᖅᑎᑦᓯᓂᖅ 

ᐃᓪᓗᓕᕆᓂᕐᒧᑦ ᑐᑭᓕᒃ ᐱᐅᓂᖅᓴᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ 

ᖃᓄᐃᓐᖏᓂᖅᓴᐅᑎᑦᓯᓂᕐᒥᒃ 

ᖃᑦᓰᓐᓇᐅᓂᖅᓴᐅᒐᔭᖅᑐᑎᓪᓗ ᑭᒃᑯᑐᐃᓐᓇᐃᑦ 

ᑕᑎᖃᖅᑐᑦ ᐃᑲᔫᓯᐊᖅᑖᖃᑦᑕᓂᕐᒥᒃ. 
 

>>ᐸᑦᑕᑐᖅᑐᑦ 
 

ᐊᕐᕌᒎᓂᐊᖅᑐᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᖅᑎᑦᓯᓂᐊᖅᑐᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐃᓪᓗᓕᕆᓂᕐᒧᑦ. ᑖᒃᑯᐊ 

ᐸᕐᓇᐅᑎᑦ ᑲᒪᒍᑕᐅᓂᐊᖅᑐᑦ ᐃᓪᓗᓕᕆᓂᕐᒧᑦ 

ᐊᑲᐅᓐᖏᓕᐅᕈᑎᑦᑎᓐᓂᒃ ᐊᑯᓂᐅᔪᒧᑦ  

ᓯᕗᓂᒃᓴᑎᓐᓄᑦ. ᐊᑯᓂᐅᔪᒧᑦ ᐅᖃᖅᑐᖓ, ᑐᑭᓕᒃ 

ᐊᕐᕌᒍᓂᒃ ᖁᓕᓂᒃ ᐊᕙᑎᓂᓪᓘᓐᓃᑦ. ᐋᖅᑭᑦᓱᐃᓪᓗᑎᒃ  

ᐸᕐᓇᐅᑎᒥᒃ, ᒐᕙᒪᒃᑯᑦ ᐱᓕᕆᕕᖏᑦ, 

ᐃᓚᐅᖃᑕᐅᒋᐊᓖᑦ ᐃᓪᓗᓕᐅᖅᑏᓪᓗ 

ᐊᖏᖃᑎᒌᑦᑐᐃᓐᓇᐅᓚᐅᖅᑐᑦ 

ᖃᓄᐃᓕᐅᕆᐊᖃᕐᓂᑎᓐᓂᒃ. ᐸᕐᓇᐅᑎᓂᒃ 

ᐃᓚᒋᓕᐅᔾᔨᓯᒪᔪᑦ 60-ᓂᒃ ᓇᓗᓇᐃᔭᖅᓯᒪᔪᓂᒃ 

ᖃᓄᐃᓕᐅᒋᐊᕈᑎᐅᒋᐊᓕᓐᓂᒃ, 

ᑲᒪᒋᔭᐃᓐᓇᕆᓂᐊᖅᑐᑎᒍᓗ. ᑭᓯᐊᓂ ᐃᓚᖓᑦ 

ᐱᑕᖃᓐᖏᑦᑐᖅ ᐸᕐᓇᐅᑎᓂᑦ, 

ᐱᑕᖃᕆᐊᖃᓪᓚᕆᑦᑐᓂ, ᓈᒻᒪᑦᑐᓂᒃ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᒋᐊᖃᕐᓂᖓ. ᑲᔪᓯᒍᑎᖃᐃᓐᓇᖅᑐᒍᑦ 

ᑐᑦᓯᕋᖃᑦᑕᓂᕐᒥᒃ ᒐᕙᒪᑐᖃᒃᑯᓐᓄᑦ 

ᐃᑲᔪᖅᑕᐅᒍᒪᓂᕐᒥᒃ. 
 

ᑮᓇᐅᔭᖃᖅᑎᑦᓯᑎᓪᓗᑕ ᐃᓪᓗᓕᕆᓂᕐᒧᑦ, ᐊᑐᕆᐊᓄᑦ, 

ᑐᓚᑦᑕᕐᕕᓐᓄᑦ ᐊᓯᖏᓐᓄᓪᓗ ᐱᓕᕆᐊᓄᑦ, 

ᑮᓇᐅᔭᖃᖅᑎᑦᓯᓂᐊᕐᔪᒍᑦ ᐃᓄᖁᑎᑦᑎᓐᓄᑦ. 

ᐃᑲᔪᕐᓂᐊᖅᑕᕗᑦ 

ᐃᖅᑲᓇᐃᔮᑦᓴᑦᓯᐊᒃᑲᓐᓂᖅᑖᕈᓐᓇᖁᓪᓗᒋᑦ, 

ᐃᓅᓯᖃᑦᓯᐊᒃᑲᓐᓂᖁᓪᓗᒋᑦ, 

ᓯᕗᓂᑦᓴᖃᑦᓯᐊᒃᑲᓐᓂᖁᓪᓗᒋᓪᓗ. 

ᐊᖅᑯᑎᓯᐅᕆᐊᖃᖅᑐᒍᑦ ᐊᔪᖅᓴᓗᐊᖅᑐᒦᖁᓇᒋᑦ, 

ᐃᓄᓕᕆᔨᒃᑯᓂᓪᓗ ᐃᑲᔫᓯᐊᖅᑖᖃᑦᑕᓂᕐᒥᒃ 

ᓄᖅᑲᖁᓪᓗᒋᑦ. ᐃᓱᒫᓘᑎᖃᖅᑐᐃᓐᓇᐅᒋᐊᖃᖅᑐᒍᑦ 

ᐃᓄᓕᕆᔨᒃᑯᑎᒍᑦ ᐃᑲᔫᓱᓯᐊᖅᑖᑎᑦᓯᖃᑦᑕᕐᓂᕐᒧᑦ 

ᑮᓇᐅᔭᖅᑐᕈᑎᖃᖃᑦᑕᕐᓂᕗᑦ ᐊᕐᕌᒎᓯᒪᔪᓂᒃ 

ᐱᖓᓲᔪᖅᑐᓂᒃ ᐊᒥᓱᕐᖑᕆᐊᖅᓯᒪᔪᑦ 60 ᐳᓴᓐᑎᓂᒃ. 

ᐅᓪᓗᒥ ᑕᑯᓐᓇᓐᖑᐊᕐᓗᒋᑦ ᑕᓪᓕᒪᐅᑉᐸᑕ ᓄᓇᕗᒻᒥᐅᑦ 

ᒪᕐᕉᒃ ᐊᑐᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐃᑲᔫᓯᐊᖅᑖᕈᑎᓂᒃ. ᑕᒪᓐᓇ ᓯᖁᒥᒋᐊᓕᕗᑦ 

ᐊᔪᖅᓴᓗᐊᖃᑦᑕᕐᓂᖅ. ᐃᓱᒪᓗᑕ ᑭᓱᑦ 

ᐱᐅᓂᖅᓴᐅᒐᔭᕐᒪᖔᑕ. ᓂᕿᑦᓴᒥᓂᓪᓗ 

ᐊᒥᒐᖅᓯᓗᐊᖃᑦᑕᕐᓂᖅ ᐱᔪᓐᓃᒃᑲᓐᓂᖁᓪᓗᒍ, 

ᖃᓄᐃᓐᖏᑦᓯᐊᒃᑲᓐᓂᖁᓪᓗᒋᑦ ᑎᒥᒥᒍᑦ ᐃᓱᒪᒥᒍᓪᓗ, 

ᐃᓕᓐᓂᐊᑦᓯᐊᒃᑲᓐᓂᖃᑦᑕᕐᓗᑎᒃ ᐃᓕᓐᓂᐊᕐᕕᓐᓂ, 

ᑮᓇᐅᔭᑦᓴᑖᕆᕙᑦᑕᖏᓪᓗ ᓯᑭᑖᕆᕙᑦᑕᖏᑦ 

ᐊᖏᓂᖅᓴᐅᖃᑦᑕᕐᓗᑎᒃ, 

ᐊᑲᐅᓐᖏᓕᐅᕈᑎᖃᓐᖏᓂᖅᓴᐅᓗᑕ 

ᐋᖓᔮᕐᓇᖅᑐᓕᕆᓂᕐᒧᑦ ᐃᒥᐊᓗᓕᕆᓂᕐᒧᓪᓗ, ᐃᓚᒌᓂ 

ᐋᓐᓂᖅᑎᕆᓐᖏᓂᖅᓴᐅᖃᑦᑕᕐᓗᑎᒃ. ᑕᒪᒃᑯᐊ 

ᑐᕌᖓᔪᐃᓐᓇᐅᒻᒪᑕ ᐊᔪᖅᓴᓗᐊᖃᑦᑕᓂᕐᒧᑦ, 

ᖃᐅᔨᒋᐊᖃᖅᑐᑕᓗ ᐊᑲᐅᓂᖅᓴᓂᒃ. 
 

ᐃᓕᓐᓂᐊᖅᑐᓕᕆᓂᖅ ᓯᕗᓪᓕᖅᐹᖑᑎᓯᒪᔭᕗᑦ. 

ᐱᔾᔪᑎᑑᒻᒪᑦ ᐱᕙᓪᓕᐊᑎᑦᓯᓂᕐᒧᑦ ᑭᒃᑯᓕᒫᓂᒃ 

ᖃᐅᔨᒪᔨᑕᐅᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ 

ᐃᖅᑲᓇᐃᔭᕈᓐᓇᓂᕐᒧᓪᓗ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ. 

ᑕᒪᒃᑯᐊ ᐱᑕᖃᕆᐊᖃᓪᓚᕆᑦᑐᑦ ᐅᓪᓗᒥᐅᓕᖅᑐᖅ 

ᑮᓇᐅᔭᓕᐅᕈᓐᓇᓂᕐᒧᑦ. ᑕᒪᒃᑯᓂᖓ 

ᐱᔪᓐᓇᕐᓂᖃᓐᖏᓪᓗᓂ, ᑕᒪᒃᑯᓂᖓ 

ᐱᔪᓐᓇᕐᓂᖃᖅᑐᓂᒃ ᐃᖅᑲᓇᐃᔭᖅᑎᑦᓴᖃᓐᖏᓪᓗᓂ,  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3158 

ᓯᕗᒧᐊᕈᓐᓇᔾᔮᓐᖏᑦᑐᒍᑦ ᐅᓪᓗᒥᐅᓕᖅᑐᖅ 

ᓄᓇᕐᔪᐊᑎᓐᓂ. 
 

ᑭᖑᓂᑦᑎᓐᓂ ᑕᑯᒋᐊᕐᓗᒍ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᒥᓂᖓ 2010-ᖑᑎᓪᓗᒍ. ᐊᕐᕌᒍᐃᑦ 

ᖁᓕᑲᓴᐃᑦ ᓄᓇᕗᓐᖑᖅᓯᒪᓕᖅᑎᓪᓗᑕ, 

ᑐᕌᒐᖃᓚᐅᖅᑐᒍᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ 

ᓄᓇᕗᒻᒥᐅᓂᒃ ᐃᓄᓐᓂᒃ. ᑕᐃᑦᓱᒪᓂ 

ᑐᕌᒐᖃᓚᐅᖅᑐᒍᑦ, ᑕᐃᒫᑦᓴᐃᓐᓇᖅ ᐅᓪᓗᒥᐅᓕᖅᑐᖅ, 

ᑐᓐᖓᕕᓕᐅᕈᒪᓪᓗᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ 

ᑐᕌᖓᓂᖃᑦᓯᐊᖅᑐᓂᒃ ᐃᓄᖁᑎᒥᓄᑦ ᐱᔨᑦᓯᕋᕐᕕᒥᓄᑦ. 

ᑭᓯᐊᓂ ᑕᒻᒪᖅᓯᒪᔪᖅᓯᐅᖅᑎ ᓇᓗᓇᐃᖅᓯᓚᐅᖅᓯᒪᔪᖅ 

ᐱᓕᕆᔾᔪᓯᕗᑦ ᐊᓯᔾᔨᕆᐊᖃᕐᓂᖓᓂᒃ. ᓰᓚ ᕗᕋᐃᓱᒧᑦ 

ᐅᖃᐅᔾᔨᓚᐅᖅᓯᒪᔮᑎᒍᑦ ᐃᖅᑲᓇᐃᔭᖅᑎᑖᕆᐊᖃᕋᑦᑕ, 

ᐅᖃᖅᑐᓂ, “ᐱᔪᓐᓇᕐᓂᖃᑦᓯᐊᖅᑐᓂᒃ” 

ᐊᑐᐃᓐᓇᐅᑎᑦᓯᒍᓐᓇᓂᕐᒧᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ 

ᐱᔨᑦᓯᕋᐅᑎᖏᓐᓂᓪᓗ. 
 

ᑭᖑᒧᒋᐊᒃᑲᓐᓂᖅ ᑕᑯᒋᐊᒃᑲᓐᓂᕐᓗᑕ. ᐊᕐᕌᒍᐃᑦ 11 

ᓈᓯᒪᓕᖅᑐᑦ ᐃᖅᑲᖅᑐᐃᔨ ᑖᒪᔅ ᐴᔾᔪ ᐅᖃᓚᐅᖅᓯᒪᔪᖅ 

ᐃᓱᒪᒋᒐᑦᓴᐅᓐᖏᒻᒪᕆᑦᑐᑦ ᑐᕌᒐᖏᑦ ᐃᓛᒃᑰᖅᑐᖅ 23 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂ 

ᐃᓱᒪᒋᓐᖏᑐᐊᕈᑦᑎᒍ ᐊᒥᓲᓂᖅᓴᐃᑦ ᒐᕙᒪᒃᑯᓐᓂ 

ᐃᖅᑲᓇᐃᔮᑦ ᐃᓕᓐᓂᐊᖅᓯᒪᒋᐊᖃᕐᓂᕐᒧᑦ 

ᐱᔪᓐᓇᕐᓂᖃᕆᐊᖃᕐᓂᖏᓐᓂᒃ. ᑕᐃᒪᐃᒻᒪᑦ 

ᒐᕙᒪᒋᔭᕗᑦ ᐱᒋᐊᖅᑐᑎᒃ ᐱᖓᔪᐊᓐᓂ 

ᒪᓕᒐᓕᐅᖅᑎᐅᑎᓪᓗᒋᑦ, ᑲᒪᒋᐊᖅᐸᓪᓕᐊᓚᐅᖅᑐᑦ 

ᑕᒪᑐᒥᖓ ᐱᔪᓐᓇᕐᓂᖃᕆᐊᖃᕐᓂᕐᒧᑦ ᐃᓱᒫᓘᑕᐅᔪᒥᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᑎᒍᑦ. 

ᐅᖃᐅᓯᕆᒃᑲᓐᓂᕐᓂᐊᖅᑕᕋ ᑖᓐᓇ ᖃᓄᖅᑑᕈᑎ 

ᐅᕙᑦᓯᐊᕈᒃᑲᓐᓂᒐᓛᒃ. ᒫᓐᓇ ᑐᓐᖓᕕᖃᖅᑐᖅ 

ᐋᖅᑭᐅᒪᔾᔪᑕᐅᒍᓐᓇᕐᓂᖓᓂᒃ ᐱᐅᓯᕚᓪᓕᖅᑎᑦᓯᓂᒃᑯᑦ 

ᐃᓕᓐᓂᐊᖅᑐᓕᕆᓂᕐᒥᒃ. 
 

>>ᐸᑦᑕᑐᖅᑐᑦ 
 

ᖁᕕᐊᓲᑎᒋᔭᕗᑦ ᐱᕙᓪᓕᐊᔪᑦ ᐃᓕᓐᓂᐊᕐᕕᑦᑎᓐᓂ 

ᐊᒥᓲᓂᖅᓴᓂᒃ ᐃᓕᓐᓂᐊᖅᑎᓂᒃ 

ᐱᔭᕇᖅᑐᖃᖃᑦᑕᓕᕐᓂᖓ. ᐊᑕᐅᑦᓯᒃᑯᑦ, 

ᓇᓗᓇᐃᕆᐊᖃᕐᒥᔭᕗᑦ ᐊᒥᓲᓗᐊᖅᑐᑦ ᓄᓇᕗᒻᒥᐅᑦ 

ᓄᖅᑲᖃᑦᑕᕐᓂᖏᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᓚᐅᕋᑎᒃ. 

ᐱᔭᕇᖅᑕᐅᒋᐊᖃᕐᓂᖓ ᐃᓕᓐᓂᐊᕐᓂᐅᑉ ᖁᑦᑎᓐᓂᖓ 

12 ᑐᓐᖓᕕᐅᒻᒪᑦ ᑲᔪᓯᑦᓯᐊᕈᑎᖃᕈᓐᓇᓂᕐᒧᑦ. 

ᑖᒃᑯᓇᓂ ᐊᑐᖅᑐᑦᓴᓂᒃ ᑮᓇᐅᔭᖃᖅᑎᑦᓯᓂᐊᖅᑐᒍᑦ 

$850,000 ᐱᐅᓯᕚᓪᓕᖁᓪᓗᒋᑦ ᐃᑲᔫᑎᓄᑦ 

ᐱᔨᑦᓯᕋᐅᑏᑦ ᐃᓕᓐᓂᐊᕐᕕᑦᑎᓐᓄᑦ. ᐃᑲᔪᕐᓂᐊᖅᑕᕗᑦ 

ᐃᓚᒌᑦ ᐃᑲᔪᖅᓱᖅᑎᓪᓗᒋᑦ ᕿᑐᕐᖓᒥᓂᒃ 

ᐃᓕᓐᓂᐊᖅᑎᓪᓗᒋᑦ. ᐱᐅᓯᕚᓪᓕᖅᑎᓐᓂᐊᖅᑕᕗᑦ 

ᐸᐃᕆᕕᓐᓂ ᐃᓕᓐᓂᐊᕆᐅᖅᓴᒍᑏᑦ. 

ᐱᐅᓯᕚᓪᓕᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᓐᓂᐊᖅᑎᑦᓯᓂᐅᕙᑦᑐᑦ ᒥᑭᔫᑕᐅᓂᖅᓴᓄᑦ  

ᐃᓕᓐᓂᐊᕐᕕᓐᓂ, ᐃᖅᑲᓇᐃᔭᖅᑎᑖᒃᑲᓐᓂᕐᓗᑕᓗ 

ᐃᓄᓐᓂᒃ ᐃᓕᓐᓂᐊᖅᑎᑦᓯᔨᓂᒃ. 
 

>>ᐸᑦᑕᑐᖅᑐᑦ 
 

ᐱᓕᒻᒪᑦᓴᓂᐊᖅᑕᕗᑦ ᒪᒃᑯᑦᑐᑦ ᐊᖑᑏᑦ ᐊᕐᓇᐃᓪᓗ 

ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕈᓐᓇᖅᓯᖁᓪᓗᒋᑦ. 

ᑲᔪᖏᖅᓴᐃᓂᒃᑯᑦ ᐃᖅᑲᓇᐃᔭᖅᓯᓐᓈᑦ 

ᐱᓕᒻᒪᑦᓴᐅᒍᑎᐅᔪᑦ ᐃᓚᒋᔭᐅᔪᖅ 

ᐋᖅᑭᐅᒪᕚᓪᓕᕈᑎᑦᓴᐅᓂᕐᒧᑦ. ᑕᐃᒫᑦᓴᐃᓐᓇᖅ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ. 

ᐊᐅᔭᐅᓚᐅᖅᑐᖅ, ᒐᕙᒪᒃᑯᑦ ᐃᖅᑲᓇᐃᔭᖅᑎᑦᓯᓚᐅᖅᑐᑦ 

249 ᐃᓕᓐᓂᐊᖅᑎᓂᒃ ᓄᓇᕗᓗᑦᑖᒥ. ᑕᒪᓐᓇ 

ᑐᓴᕈᒥᓇᖅᑐᖅ. ᑕᕝᕙᓂ ᐊᕐᕌᒍᒥ ᐊᒥᓲᓂᖅᓴᒻᒪᕆᓐᓂᒃ 

ᐃᖅᑲᓇᐃᔭᖅᑎᑦᓯᒍᒪᓂᐊᖅᑐᒍᑦ. 
 

>>ᐸᑦᑕᑐᖅᑐᑦ 
 

ᐱᐅᓯᕚᓪᓕᖅᑎᓐᓂᐊᖅᑕᕗᑦ ᐃᖅᑲᓇᐃᔮᒃᓴᓄᑦ 

ᑐᕌᖓᑦᓯᐊᖅᑐᓂᒃ ᐱᓕᒻᒪᑦᓴᐃᖃᑦᑕᕐᓂᕗᑦ ᐃᓐᓇᕐᓂᒃ 

ᐃᑲᔪᕐᓗᒋᓪᓗ ᐅᐸᓗᖓᐃᔭᖅᑎᓪᓗᒋᑦ 

ᐃᖅᑲᓇᐃᔮᑦᓴᑦᓯᐊᕙᐅᓂᖅᓴᓄᑦ. 

ᑐᓂᓯᒃᑲᓐᓂᕐᓂᐊᕋᑦᑎᒍ ᓄᓇᕗᑦ ᓯᓚᑦᑐᖅᓴᕐᕕᒃ 

ᐃᒪᓐᓇᑎᒋᒃᑲᓐᓂᕐᓂᒃ $1.3 ᒥᓕᐊᓐ 

ᑮᓇᐅᔭᖃᒃᑎᑕᐅᖁᓪᓗᒋᑦ ᐃᓄᓕᕆᔨᒃᑯᑦ 

ᐃᖃᓇᐃᔭᖅᑎᖏᑦ ᐊᒻᒪᓗ ᓱᕈᓯᓛᑦ 

ᓯᕗᓂᒃᓴᓕᐅᕐᕕᖕᒧᑦ ᐃᓕᓂᐊᕐᓂᕐᒧᑦ ᐃᓕᓴᔪᑎᑦ. 

ᓯᓚᑦᑐᓴᕐᕕᒃᑯᑦ ᐃᑲᔪᕐᓂᐊᕐᒥᔪᑦ ᓄᓇᕗᒻᒥᐅᑦ 

ᓇᒻᒥᓂᖃᖅᑎᐅᑦᓯᐊᒃᑲᓐᓂᕈᓐᓇᖅᓯᖁᓪᓗᒋᑦ 

ᐊᐅᓚᑦᓯᔨᑦᓯᐊᖑᒃᑲᓐᓂᖁᓪᓗᒋᑦ. ᐅᑭᐊᑦᓵᖅ 

ᐱᒋᐊᕐᓗᓂ, ᓴᖅᑭᖅᑎᑦᓯᓛᖅᑐᑦ ᐊᕐᕌᒍᓄᑦ ᓯᑕᒪᓄᑦ 

ᒪᓕᒐᓕᕆᔨᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ, 

ᑲᑐᔾᔨᖃᑎᖃᕐᓗᑎᒃ ᓴᔅᑳᑦᓱᐊᓐ ᓯᓚᑦᑐᓴᕐᕕᔾᔪᐊᖓᓂᒃ, 

ᐃᓕᓐᓂᐊᕇᖅᑎᑦᓯᒍᓐᓇᖁᓪᓗᒋᑦ ᒪᓕᒐᓕᕆᔨᓂᒃ 

ᖃᐅᔨᒪᑦᓯᐊᖅᑐᓂᒃ ᓄᓇᕗᒻᒥᒃ. ᒪᓕᒐᓕᕆᓂᕐᒧᑦ 

ᐃᓕᓐᓂᐊᕈᑎ $1.6 ᒥᓕᐊᓂᒃ 

ᑮᓇᐅᔭᖅᑖᖅᑎᑕᐅᓂᐊᖅᑐᑦ. 
 

>>ᐸᑦᑕᑐᖅᑐᑦ 
 

ᑕᒪᒃᑯᐊᓕᒫᑦ ᐊᑐᕐᓗᒋᑦ ᖃᓄᐃᓕᒋᐊᕈᑎᐅᔪᑦ, 

ᐃᑲᔪᖅᑐᒍᑦ ᓄᓇᕗᒻᒥᐅᑦ ᐃᓚᐅᖃᑕᐅᓕᕈᓐᓇᖁᓪᓗᒋᑦ 

ᐃᖅᑲᓇᐃᔭᖃᑕᐅᓂᒃᑯᑦ ᑮᓇᐅᔭᓕᐅᕈᓐᓇᖅᓯᖁᓪᓗᒋᑦ. 

ᐱᓕᕆᐊᖃᕐᒥᔪᒍᑦ ᐊᔪᕐᓇᖏᓐᓂᖅᓴᐅᓕᖁᓪᓗᒍ 

ᓄᓇᕗᒻᒥᐅᑦ ᐱᕈᖅᐸᓪᓕᐊᑎᑦᓯᖁᓪᓗᒋᑦ 

ᓇᒻᒥᓂᖁᑎᒋᔭᕐᒥᓂᒃ ᓂᐅᕐᕈᑎᖃᖃᑦᑕᕐᓂᒃᑯᑦ 

ᒐᕙᒪᒃᑯᓐᓄᑦ. ᓄᑖᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎ ᐊᑐᓕᖅᑎᑕᐅᓛᖅᑐᖅ ᐃᐳᕈ 1-ᒥ. ᒐᕙᒪᒃᑯᑦ 

ᓴᖅᑭᖅᑎᑦᓯᓛᖅᑐᑦ ᐅᖃᐅᓯᖅᑕᖏᑦ ᑐᑭᓯᓇᑦᓯᐊᕐᓗᑎᒃ 

ᐊᑐᐊᒐᕐᓂᒃ ᓇᓗᓇᐃᔭᐃᒍᑕᐅᓗᑎᒃ ᓄᑖᓂᒃ 

ᐊᑐᐊᒐᕐᓂᒃ. ᖃᐅᔨᒪᓕᖅᐹᓪᓕᖅᑎᑦᓯᓂᕐᒧᓪᓗ 

ᑐᓴᐅᒪᑎᑦᓯᒋᐊᖃᑦᑕᓛᖅᑐᒍᑦ ᑭᑯᑐᐃᓐᓇᐃᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓂᐊᕐᖓᑕ ᖃᓄᖅ ᓇᒻᒥᓂᖁᑎᖏᑦ 

ᑮᓇᐅᔭᓕᐅᕈᓐᓇᕐᒪᖔᑕ ᐅᕙᑦᑎᓐᓂᒃ. 
 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᖅᑐᑦᓴᓕᐅᖅᑕᑦ $2.5 ᒥᓕᐊᓂᒃ ᐊᕐᕌᒎᓛᖅᑐᒥ 

ᐃᑲᔪᕈᓐᓇᖁᓪᓗᒋᑦ ᓄᓇᓕᓐᓂᒃ 

ᓴᓇᒋᐊᒃᑲᓐᓂᕈᓐᓇᖁᓪᓗᒋᑦ ᓄᓇᓖᑦ ᓯᓚᑖᓄᑦ 

ᐊᑐᕆᐊᓂᒃ, ᐃᑲᔪᕈᑎᑦᓴᓂᓪᓗ ᐊᑐᕆᐊᓂ ᐱᔪᕐᓗᓂᒃ 

ᐊᐅᓚᑦᓯᒃᑲᓐᓂᕈᓐᓇᓂᕐᒧᑦ. ᐊᑕᐅᑦᓯᒃᑯᑦ, 

ᐊᕙᑎᓕᕆᔨᒃᑯᑦ ᐱᒋᐊᓛᖅᑐᑦ 

ᓄᑖᕐᖑᕆᐊᖅᑕᐅᖁᓪᓗᒍ ᓄᓇᕗᒻᒥ ᓇᑦᓯᓕᕆᓂᕐᒧᑦ 

ᖃᓄᖅᑑᕈᑎ. ᐱᐅᓯᕚᓪᓕᖅᑕᐅᓛᕐᒥᔪᖅ ᑕᒪᒃᑮᒃ 

ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂᒃ 

ᐊᐅᓪᓚᖅᑎᑦᓯᖃᑦᑕᓂᕐᒧᑦ ᐃᑲᔫᑎᖓᑦ ᐊᒻᒪᓗ 

ᐃᒪᕐᒥᐅᑕᓂᒃ ᐱᕙᓪᓕᐊᑎᑦᓯᓂᕐᒧᑦ 

ᑮᓇᐅᔭᓕᐅᕈᑎᖃᕈᓐᓇᓂᕐᒧᓪᓗ ᐱᓕᕆᐊᖓᑦ. 
 

ᐳᓚᕋᑦᑐᓕᕆᓂᕐᒧᑦ, ᐱᒋᐊᕈᑎᖃᓛᖅᑐᒍᑦ ᐱᓕᕆᐊᒥᒃ 

ᑐᕌᒐᖃᕐᓗᓂ ᐱᓕᒻᒪᑦᓴᐃᖃᑦᑕᓂᕐᒥᒃ 

ᐃᓕᓴᕆᔭᐅᔾᔪᑎᑖᖅᑎᑦᓯᖃᑦᑕᓂᕐᒥᓪᓗ ᐸᐃᑉᐹᑎᒍᑦ, 

ᐋᖅᑭᑦᓱᐃᓗᑎᓪᓗ ᓄᑖᒥᒃ ᖃᓄᖅᑑᕈᑎᒥᒃ 

ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ ᐃᓕᖅᑯᓯᖅᑎᒍᑦ 

ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ. ᐊᒻᒪᓗ 

ᐱᐅᓯᕚᓪᓕᕐᓂᐊᖅᑕᕗᑦ ᐃᑲᔪᖃᑦᑕᕐᓂᕗᑦ ᓄᓇᕗᒻᒥ 

ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᓐᓄᑦ 

ᑕᕐᕆᔭᓕᐅᖃᑦᑕᓂᕐᒧᓪᓗ, ᑕᓚᕖᓴᒃᑰᖅᑐᑦᓴᓂᓪᓗ 

ᖃᕆᓴᐅᔭᒃᑯᓪᓗ ᐱᓕᕆᐊᖅ. 
 

>>ᐸᑦᑕᑐᖅᑐᑦ 
 

ᑲᔪᓯᒍᑎᖃᕐᓂᐊᖅᑐᒍᑦ ᐃᑲᔪᖅᓱᐃᖃᑦᑕᓂᕐᒥᒃ 

ᐅᔾᔨᖅᓱᑦᓯᐊᕐᓗᑎᒃ ᓄᖑᓗᐊᑦᑕᐃᓕᑎᑦᓯᓂᒃᑯᓪᓗ 

ᐅᖅᓱᐊᓗᓐᓂᒃ ᖃᐅᔨᓴᖃᑦᑕᕐᓂᖅ ᓴᓐᓂᕈᑎᐅᑉ 

ᐃᒪᖓᓂ ᕿᑭᖅᑖᓘᓪᓗ ᐃᑭᕋᓴᖓᓂ. ᐊᑕᐅᑦᓯᒃᑯᑦ, 

ᐃᓱᒫᓘᑎᖃᖅᑐᒻᒪᕆᐅᖏᓐᓇᖅᑐᒍᑦ ᒐᕙᒪᑐᖃᒃᑯᑦ 

ᓄᖅᑲᖅᑎᑦᓯᓯᒪᓂᖓᓂᒃ ᓄᑖᓂᒃ 

ᓚᐃᓴᓐᓯᑖᖅᑎᑦᓯᖃᑦᑕᓂᕐᒧᑦ ᐅᑭᐅᖅᑕᖅᑑᑉ 

ᐃᒪᕕᖏᓐᓂ. ᓯᕗᓕᖅᑎᐅᓪᓗᖓ 

ᓇᓗᓇᐃᖅᓯᓚᐅᖅᑐᖓ ᑎᓯᐱᕆᐅᑎᓪᓗᒍ, 

ᐱᒻᒪᕆᐅᓂᖓᓂᒃ ᓄᓇᕗᒻᒥᐅᑦ 

ᐃᓚᒋᔭᐅᖃᑦᑕᕆᐊᖃᕐᓂᖏᑦ 

ᐅᖃᖃᑎᒌᑦᑐᖃᕐᓂᐊᖅᑎᓪᓗᒍ 

ᑮᓇᐅᔭᓕᐅᕈᑎᖃᕈᓐᓇᕐᓂᑦᑎᓐᓄᑦ ᓯᕗᓂᑦᓴᑎᓐᓂ. 
 

ᐱᔾᔪᑎᐅᒋᐊᒃᑲᓐᓂᖅᑐᖅ ᓂᕆᐅᒍᑎᖃᓪᓚᕆᓐᓂᑎᓐᓄᑦ 

ᐱᕙᓪᓕᐊᒍᑕᐅᖁᓪᓗᒍ ᓇᒻᒥᓂᖅᓱᕐᓂᕐᒧᑦ 

ᐊᔩᕈᑎᖃᖃᑕᐅᓂᕗᑦ. ᓇᒻᒥᓂᖅ ᒐᕙᒪᖃᕐᓂᖅ 

ᐊᔭᐅᖅᑐᐃᒍᑕᐅᕗᖅ ᐊᐅᓚᑦᓯᒃᑲᓐᓂᓕᕈᒪᓪᓗᑕ 

ᓄᓇᒦᖔᖅᑐᓂᒃ ᐃᒪᕕᒻᒦᖔᖅᑐᓂᓪᓗ 

ᐱᕚᓪᓕᕈᑎᑦᓴᓂᒃ. 

ᒪᐅᖓᑐᐃᓐᓈᖅᑎᑕᐅᒃᑲᓐᓂᖃᑦᑕᕆᐊᖃᓐᖏᑦᑐᒍᑦ 

ᓯᕗᕐᖓᒍᑦ ᓇᓗᓇᐃᕐᕕᐅᓯᒪᓐᖏᓪᓗᑕ, ᑖᓐᓇᑎᑐᑦ 

ᓄᖅᑲᖅᑎᑦᓯᓂᐅᓯᒪᔪᖅᑎᒍᑦ 

ᐱᕙᓪᓕᐊᒍᑎᐅᒍᓐᓇᖅᑐᓂᒃ ᐃᓱᒪᒋᒐᑦᑎᒍ 

ᓇᒻᒥᓂᕆᒋᐊᖏᑦ. 
 

>>ᐸᑦᑕᑐᖅᑐᑦ 
 

ᓴᓐᖏᓂᖅᓴᐅᓗᑎᒃ ᐃᓅᖃᑎᒌᑦ ᓄᓇᖅᑲᑎᒌᓪᓗ 
 

ᒪᑐᐃᖅᓯᕙᓪᓕᐊᑎᓪᓗᑕ ᓴᓐᖏᓂᖅᓴᒥᒃ 

ᖃᑭᕕᑦᓴᐅᔪᒥᓪᓗ ᓯᕗᓂᑦᓴᑎᓐᓂᒃ, ᐊᑦᓱᕉᑎᖃᕐᒥᔪᒍᑦ 

ᓴᓐᖏᓕᖅᐹᓪᓕᖅᑕᐅᖁᓪᓗᒋᑦ ᓄᓇᓕᕗᑦ 

ᖃᓄᐃᓐᖏᑦᓯᐊᖅᑐᓂᒃ ᐃᓚᒌᓂᒃ ᑭᒃᑯᑐᐃᓐᓇᕐᓂᓪᓗ. 
 

ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓕᖅᑐᒍᑦ 

ᐋᓐᓂᖃᕐᓇᖏᑦᑐᓕᕆᔨᒃᑯᓐᓄᑦ $353 ᒥᓕᐊᓂᒃ 

ᐊᕐᕌᒎᓛᖅᑐᒧᑦ. $12 ᒥᓕᐊᓂᒃ ᐊᒥᓲᓂᖅᓴᐃᑦ ᑕᕝᕙᓂ 

ᐊᕐᕌᒍᒥᓂᑦ. ᐊᒥᓱᕐᖑᕆᐊᖅᑐᑦ 3.5 ᐳᓴᓐᑎᓂᒃ. 

ᐊᖏᓂᖅᐹᖑᓪᓗᑎᓪᓗ ᒐᕙᒪᒋᔭᑦᑕ 

ᑮᓇᐅᔭᖅᑐᕈᑎᒋᓂᐊᖅᑕᖏᑦ. ᑐᕌᒐᖃᕋᑦᑕ 

ᖃᓄᐃᓐᖏᑦᓯᐊᕐᓂᒃᑯᑦ ᐃᓅᓯᖃᕐᓂᕐᒥᒃ, 

ᐋᓐᓂᖅᑕᐃᓕᓂᕐᒥᒃ, ᐃᑲᔪᖃᑦᑕᓂᕐᒥᓪᓗ 

ᑭᒃᑯᑐᐃᓐᓇᕐᓂᒃ ᐊᓂᒎᑎᖃᖁᓪᓗᒋᑦ ᐋᖓᔮᕐᓇᖅᑐᓂᒃ 

ᐊᑐᕐᓂᓪᓗᖃᑦᑕᓂᕐᒥᒃ ᐊᔪᓕᕈᑎᖃᖅᓯᒪᓂᕐᒥᓪᓗ. 
 

ᐱᐅᓯᕚᓪᓕᖅᑎᑦᓯᒋᐊᖃᕐᓂᖅ ᐃᓱᒪᒥᒍᑦ 

ᖃᓄᐃᓐᖏᑦᓯᐊᖁᔨᓂᕐᒧᑦ ᐱᒻᒪᕆᐅᒻᒪᑦ 

ᑲᔪᓯᑦᓯᐊᕈᑎᖃᕈᓐᓇᓂᑦᑎᓐᓄᑦ. ᑕᐃᒪᐃᒻᒪᑦ ᒐᕙᒪᒃᑯᑦ 

ᑐᓂᓯᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ $6.6 

ᒥᓕᐊᓂᒃ ᐋᖅᑭᑦᓯᖁᓪᓗᒋᑦ ᐃᓅᓯᖃᑦᓯᐊᖅᑐᓕᕆᓂᕐᒧᑦ 

ᐱᓕᕆᕕᒻᒥᒃ. ᑖᓐᓇ ᐱᓕᕆᕕᑖᖅᑲᐅᔪᖅ 

ᐃᑲᔪᖃᑦᑕᓂᐊᖅᑐᖅ ᓄᓇᓕᓐᓂᒃ 

ᐃᓅᖃᑎᒌᑦᓯᐊᕐᓂᒧᓪᓗ ᑲᑐᔾᔨᖃᑎᒌᓂᒃ. 

ᐊᐅᓚᑦᓯᖃᑦᑕᓂᐊᕐᒥᔪᑦ ᓅᑦᑕᖃᑦᑕᕐᓗᑎᒃ 

ᐊᑦᓱᕈᕐᓇᖅᑐᒃᑰᖅᓯᒪᔪᓂᒃ ᐃᑲᔪᕆᐊᖅᑎᓂᒃ, 

ᐃᑲᔪᖃᑦᑕᕐᓗᑎᒃ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᓐᓂᒃ, 

ᑮᓇᐅᔭᖃᖅᑎᑦᓯᖃᑦᑕᕐᓗᑎᓪᓗ ᐃᑲᕐᕋᓂᒃ 24-ᓂᒃ 

ᐊᑐᐃᓐᓇᐅᔪᒥᒃ ᐅᖁᒪᐃᑦᑐᒃᑰᖅᑐᓄᑦ ᐅᖄᓚᕕᒻᒥᒃ. 
 

>>ᐸᑦᑕᑐᖅᑐᑦ 
 

ᐃᓱᒪᓕᕆᓂᕐᒧᑦ ᐱᓕᕆᔾᔪᑕᐅᓂᐊᖅᑐᑦ 

ᑐᕌᖓᓂᐊᖅᑐᑦ ᐊᑕᖏᕐᓗᑎᒃ $3 ᒥᓕᐊᓐ ᓄᑖᑦ 

ᑮᓇᐅᔭᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓚᑦᓯᓂᕐᒧᑦ. ᐊᖏᓪᓕᔭᐅᒋᐊᕐᓂᐊᖅᑐᑦ 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᐱᔨᑦᓯᕋᐅᑏᑦ 

ᐃᓱᒪᓕᕆᓂᕐᒧᑦ ᐋᖓᔮᕐᓇᖅᑐᓂᓪᓗ 

ᐊᔪᓕᕈᑎᖃᖅᓯᒪᔪᓄᑦ. 
 

ᖄᒃᑲᓐᓂᖓᒍᑦ ᐃᑲᔪᖃᑦᑕᓂᕐᒧᑦ ᑭᒃᑯᑐᐃᓐᓇᕐᓂᒃ, 

ᓴᓐᖏᓕᖅᐹᓪᓕᖅᑎᑦᓯᒋᐊᕐᒥᔪᒍᑦ ᓄᓇᓕᑦᑎᓐᓂᒃ. 

ᐃᑲᔪᕐᓂᐊᖅᑕᕗᑦ ᓄᖅᑲᖓᑎᑕᐅᖁᓪᓗᒋᑦ 

ᐋᖓᔮᕐᓇᖅᑐᓂᒃ ᓂᐅᕕᐊᑦᓴᖃᖅᐸᑦᑐᑦ, ᒪᓕᒐᕐᓂᒃ 

ᓯᖁᒥᑦᓯᓪᓗᑎᒃ ᐃᒥᐊᓗᓐᓂᒃ ᓂᐅᕕᐊᑦᓴᖃᖃᑦᑕᖅᑐᑦ, 

ᐊᓯᖏᓪᓗ ᐱᕋᔭᑉᐸᑦᑐᑦ ᖃᓄᐃᓕᐅᕈᑎᒥᒍᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᖅᓯᕙᑦᑐᑦ ᑭᒃᑯᑐᐃᓐᓇᐃᑦ ᖃᓄᐃᓐᓂᖏᓐᓂᒃ 

ᐊᑦᑕᓇᖅᑐᒦᑦᑕᐃᓕᓂᖏᓐᓂᓪᓗ. 
 

ᐊᑦᓱᕉᑎᖃᕐᓂᕗᑦ ᐱᒻᒪᕆᐅᓕᒃᑲᓐᓂᕐᓂᐊᖅᑐᖅ ᑕᕝᕙᓂ 

ᐊᕐᕌᒍᒥ ᒪᑐᐃᖅᑕᐅᑉᐸᑦ ᐱᐊᓂᒃ ᕙᐃᓂᓂᓪᓗ 

ᓂᐅᕕᕐᕕᒻᒥᒥᒃ ᐃᖃᓗᓐᓂ. ᒥᓂᔅᑕᐅᓪᓗ ᑲᒪᒋᔭᖃᕋᒪ 

ᐃᒥᐊᓗᓐᓄᑦ ᓚᐃᓴᓐᓯᑖᖅᑎᑦᓯᔩᑦ ᑲᑎᒪᔨᖏᓐᓂᒃ 

ᐊᒻᒪᓗ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓐᓂ, 

ᒥᓂᔅᑕᐅᓪᓗᖓᓗ ᒪᓕᒐᓕᕆᔨᒃᑯᓐᓄᑦ, 

ᐊᑦᑐᖅᑕᐅᓂᖃᓗᐊᖅᓯᒪᒻᒥᔪᖓ ᑕᒪᑐᒧᖓ. 
 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᒐᕙᒪᒃᑯᑦ ᑐᓂᓯᓚᐅᖅᑐᑦ 

ᓇᓗᓇᐃᔭᖅᓯᒪᔪᓂᒃ ᐸᕐᓇᐅᑎᓂᒃ ᐋᒃᑑᐸᐅᓚᐅᖅᑐᒥ 

ᖃᓄᐃᓕᐅᕈᑎᖃᕐᒪᖔᑦᑕ ᐱᔪᓐᓃᖅᑕᐅᕚᓪᓕᖁᓪᓗᒍ 

ᐋᓐᓂᕈᑕᐅᖃᑦᑕᕐᓂᖓ ᐃᒥᐊᓗᒃ. ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ ᕿᒥᕐᕈᔨᐅᓚᐅᖅᑐᑦ 

ᐅᖃᓚᐅᕐᖓᑕ, ᐊᑐᐃᓐᓇᖃᕐᓂᖅᓴᐅᑉᐸᑕ ᐱᐊᓂᒃ 

ᕙᐃᓂᓂᓪᓗ ᓄᖅᑲᖓᑎᑦᓯᒍᑕᐅᒍᓐᓇᖅᑐᑦ ᒪᓕᒐᕐᓂᒃ 

ᓯᖁᒥᑦᓯᓪᓗᑎᒃ ᐃᒥᐊᓗᓐᓂᒃ 

ᓂᐅᕕᐊᑦᓴᖃᖃᑦᑕᖅᑐᓂᒃ, ᐱᔪᓐᓃᖅᐹᓪᓕᖁᓪᓗᒍᓗ 

ᐋᓐᓂᕈᑕᐅᕙᓐᓂᖓᓂᒃ ᐃᒥᐊᓗᐃᓐᓇᓕᖅᐸᑦᑐᑦ 

ᓴᓐᖏᔪᓂᒃ ᐃᒥᐊᓗᓐᓂᒃ. ᓄᑖᖅ ᐱᐊᓂᒃ ᕙᐃᓂᓂᓪᓗ 

ᓂᐅᕕᕐᕕᑦᓴᖅ ᖃᓄᐃᓕᒋᐊᕈᑕᐅᔪᖅ 

ᐋᓐᓂᓗᐊᖅᐸᓪᓕᐊᕈᑕᐅᖁᓇᒍ. ᐊᑐᕐᓂᐊᖅᑐᒍᑦ 

ᐋᓐᓂᓗᐊᕈᑕᐅᖃᑦᑕᖁᓇᒍ ᖃᓄᖅᑑᕈᑎᓂᒃ, 

ᐃᓚᒋᔭᐅᓗᓂ ᖃᐅᔨᒪᓕᖅᐹᓪᓕᖅᑎᑦᓯᓂᕐᒧᑦ 

ᑐᑭᓯᒋᐊᖅᑎᑦᓯᖃᑦᑕᕐᓂᖅ. ᖃᓄᐃᓐᖏᑦᓯᐊᕐᓇᖅᑐᓂᒃ 

ᑐᑭᓯᐅᒪᑦᓯᐊᕐᓗᑎᓪᓗ ᓂᕈᐊᖔᖃᑦᑕᖁᓪᓗᒋᑦ 

ᑭᒃᑯᑐᐃᓐᓇᐃᑦ. 
 

ᑐᓐᖓᕕᓕᐅᕐᓂᖅ ᓄᓇᓕᓐᓂ ᑐᑭᖃᖅᓯᓐᓈᕐᒥᔪᖅ 

ᐊᑦᑕᓇᖅᑐᒦᑦᑕᐃᓕᑎᑕᐅᓂᖏᓐᓂᒃ. ᐸᓖᓯᒃᑯᑦ 

ᐊᑎᓕᐅᓚᐅᖅᑐᑦ ᑲᑐᔾᔨᓗᑕ ᑐᕌᖃᑎᒌᓐᓂᕐᒥᒃ 

ᐊᖏᕈᑎᒥᒃ ᒐᕙᒪᒋᔭᑦᑎᓐᓄᑦ ᐅᑭᐊᑦᓵᖑᓚᐅᖅᑐᖅ. 

ᐊᖏᕈᑎᖃᓚᐅᖅᑐᑦ ᐱᔨᑦᓯᕋᖃᑦᑕᓂᕐᒥᒃ 

ᐊᐅᓚᓂᖃᑦᓯᐊᖅᑐᒃᑯᑦ, ᐊᑐᑏᖃᑦᓯᐊᖅᑐᒃᑯᑦ 

ᐃᓕᖅᑯᓯᑦᑎᓐᓄᓪᓗ ᑐᕌᑦᓯᐊᖅᑐᓂᒃ. 

ᐊᖏᖃᑎᒌᓚᐅᖅᑐᑕᓗ ᕿᒥᕐᕈᔭᐅᒋᐊᖃᕐᓂᖏᓐᓂᒃ 

ᐱᓕᕆᐊᕆᔭᕗᑦ ᖃᐅᔨᒪᔪᐃᓐᓇᐅᓂᐊᕋᑦᑕ 

ᐊᖑᒻᒪᑎᒐᓗᐊᕐᒪᖔᑦᑕ ᑐᕌᒐᕆᔭᑦᑎᓐᓄᑦ. 
 

ᐸᓖᓯᒃᑯᑦ ᑐᕌᒐᖃᓗᐊᓐᖑᐊᖅᑐᑦ ᐱᖓᓲᓕᖓᔪᓂᒃ: 

ᑐᓴᐅᒪᑎᑦᓯᖃᑦᑕᕐᓂᖅ, ᓄᓇᓖᑦ 

ᐅᓗᕆᐊᓇᖅᑐᒦᓐᓂᖏᑦ ᐊᒻᒪᓗ ᐱᕋᔭᑉᐸᑦᑐᓂᒃ 

ᐱᔪᓐᓃᒃᑲᓐᓂᖅᑎᑦᓯᒐᓱᐊᕐᓂᕐᒥᒃ. 
 

ᐊᑐᐊᒐᖃᕐᓗᑎᒃ ᑖᑦᓱᒥᖓ ᐊᖏᕈᑎᒥᒃ, ᐸᓖᓯᒃᑯᑦ 

ᐃᓕᓯᓂᐊᖅᑐᑦ 9-ᓂᒃ ᓄᑖᓂᒃ ᐸᓖᓯᓂᒃ 

ᐊᑐᕆᐊᖏᓐᓂ ᑭᓐᖓᕐᓂ, ᐸᖕᓂᖅᑑᒥ, ᖃᒪᓂᑦᑐᐊᕐᒥ, 

ᐊᕐᕕᐊᓂ, ᑲᖏᖅᖠᓂᕐᒥ, ᐅᖅᓱᖅᑑᒥ ᐃᖃᓗᓐᓂᓗ. 
 

>>ᐸᑦᑕᑐᖅᑐᑦ 

ᐸᓖᓯᒃᑯᑦ ᐱᓕᕆᖃᑎᑦᓯᐊᖅᐸᓪᓕᐊᓂᐊᖅᑐᑦ 

ᓄᓇᓕᑦᑎᓐᓂᒃ. ᑐᕌᒐᖃᖅᑐᑦ 

ᑐᓴᐅᒪᑎᑦᓯᑦᓯᐊᒃᑲᓐᓂᖃᑦᑕᓂᕐᒥᒃ ᐃᓄᐃᑦ ᐅᖃᐅᓯᖏᑦ 

ᐊᑐᕐᓗᒋᑦ, ᐱᐅᓯᕚᓪᓕᖅᑎᑦᓯᓗᑎᒃ ᐱᕋᔭᑉᐸᑦᑐᓂᒃ 

ᖃᐅᔨᓴᖃᑦᑕᕐᓂᕗᑦ, ᓄᑖᕐᖑᕆᐊᖅᑕᐅᓗᑎᓪᓗ 

ᐱᕋᔭᑉᐸᑦᑐᓂᒃ ᓄᖅᑲᖓᑎᑦᓯᒐᓱᐊᕐᓂᕐᒧᑦ ᐱᓕᕆᐊᑦ. 

ᐸᓖᓯᒃᑯᑦ ᒐᕙᒪᒋᔭᕗᓪᓗ ᐃᑲᔪᖅᑐᑦ ᓄᓇᕗᒻᒥᐅᑦ 

ᑐᑭᓯᐅᒪᑦᓯᐊᖁᓪᓗᒋᑦ ᐅᓗᕆᐊᓇᖅᑑᓂᖏᓐᓂᒃ 

ᐃᒥᐊᓗᖃᑦᑕᕐᓂᖅ ᐋᖓᔮᕐᓇᖅᑐᖅᑐᖃᑦᑕᓂᕐᓗ. 
 

ᐊᔪᓕᕈᑎᖃᖃᑦᑕᕐᓂᖅ, ᐋᖓᔮᕐᓇᖅᑐᓂᒃ 

ᐊᑐᕐᓂᓪᓗᖃᑦᑕᕐᓂᖅ, ᐃᓱᒪᒥᒍᓪᓗ 

ᐊᑲᐅᓐᖏᓕᐅᕈᑎᖃᕐᓂᖅ 

ᐱᔭᑦᓴᖃᓗᐊᓕᕈᑕᐅᖃᑦᑕᖅᑐᖅ 

ᐃᖅᑲᖅᑐᐃᕕᓕᕆᔾᔪᑎᑦᑎᓐᓄᑦ. ᐊᒥᓱᕐᖑᐸᓪᓕᐊᓂᖏᑦ 

ᐃᖅᑲᖅᑐᐃᕕᒃᑰᕆᐊᓖᑦ ᑐᑭᓕᒃ ᑭᒃᑯᑐᐃᓐᓇᐃᑦ 

ᐊᑯᓂᐅᓂᖅᓴᖅ ᐅᑕᖅᑭᖃᑦᑕᕆᐊᖃᕐᓂᖏᓐᓂᒃ 

ᑲᒪᒋᔭᐅᒋᐊᖃᖅᑎᓪᓗᒋᑦ. ᐊᖏᓪᓕᒋᐊᖅᑎᓐᓂᐊᖅᑕᕗᑦ 

ᐃᖅᑲᖅᑐᐃᔨᕋᓛᖃᖅᑎᑦᓯᓂᕐᒧᑦ ᐱᓕᕆᐊᖅ 

ᐊᒥᓲᓂᖅᓴᓄᑦ ᓄᓇᓕᓐᓄᑦ, ᐊᑐᐃᓐᓇᐅᑎᑦᓯᓂᒃᑯᑦ 

ᐱᓕᒻᒪᑦᓴᐅᑎᓂᒃ ᐊᓯᖏᓐᓂᓪᓗ ᐃᑲᔪᕈᑎᓂᒃ 

ᐃᖅᑲᖅᑐᐃᔨᕋᓛᑦᑎᓐᓄᑦ ᐃᖅᑲᖅᑐᐃᕕᒃᑰᕈᑕᐅᔪᓂᒃ 

ᑲᒪᖃᑦᑕᕈᓐᓇᖅᓯᖁᓪᓗᒋᑦ 

ᐃᓚᐅᖃᑕᐅᕕᐅᒋᐊᑐᓐᖏᑦᑐᓄᑦ 

ᐃᖅᑲᖅᑐᐃᔨᓪᓚᕆᒻᒧᑦ. ᐊᑐᐃᓐᓇᐅᑎᑦᓯᓂᐊᕐᒥᔪᒍᑦ 

ᐱᓕᕆᐊᑦᓴᒃᑲᓐᓂᕐᓂᒃ ᐱᔨᑦᓯᕋᐅᑎᒃᑲᓐᓂᕐᓂᓪᓗ 

ᐱᓂᕐᓗᑦᑕᐅᓯᒪᔪᓄᑦ ᐱᕋᔭᐃᔭᐅᓂᒃᑯᑦ. 
 

>>ᐸᑦᑕᑐᖅᑐᑦ 
 

ᐊᑕᐅᑦᓯᒃᑯᑦ, ᑮᓇᐅᔭᖃᖅᑎᑕᐅᒋᐊᒃᑲᓐᓂᕐᓂᐊᖅᑐᑦ 

ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐱᓕᕆᐊᖓᑦ. 

ᐃᑲᔪᖅᑕᕗᑦ ᓄᓇᓖᑦ ᓯᕗᓕᖅᑎᐅᖁᓪᓗᒋᑦ 

ᐃᖅᑲᖅᑐᐃᕕᕋᓛᒃᑯᑦ ᐊᑦᓱᕈᑎᒋᔭᖏᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐱᓂᕐᓗᑦᑕᐅᕙᑦᑐᑦ, 

ᒪᓕᒐᕐᓂᓪᓗ ᓯᖁᒥᑦᓯᕙᑦᑐᑦ 

ᓵᑕᒃᓴᐅᔾᔪᑎᖃᖅᑎᒋᐊᕐᓗᒋᑦ, ᑲᒪᒋᔭᐅᖁᓪᓗᒋᓪᓗ 

ᐱᔾᔪᑎᖏᑦ ᑐᓐᖓᕕᖓᒍᑦ ᐱᕋᔭᖃᑦᑕᕐᓂᖏᑕ. 
 

ᐱᐅᓯᕙᓪᓕᐊᑎᑦᓯᓂᖅ ᒐᕙᒪᒋᔭᑦᑎᓐᓂᒃ 
 

ᐅᖃᐅᓯᖃᓚᐅᖅᑎᓪᓗᖓ ᑐᓐᖓᕕᓕᐅᕐᓂᕐᒧᑦ 

ᐃᓄᖁᑎᑦᑎᓐᓂᒃ ᓄᓇᓕᑦᑎᓂᓪᓗ, 

ᑐᓐᖓᕕᓕᐅᕐᓂᒥᓪᓗ ᓴᓐᖏᓂᖅᓴᒥᒃ 

ᑮᓇᐅᔭᓕᐅᕈᓐᓇᓂᕐᒥᒃ ᓯᕗᓂᑦᓴᑎᓐᓂ, 

ᐅᖃᐅᓯᖃᕈᒪᓕᕐᒥᔪᖓ ᒐᕙᒪᒋᔭᑦᑕ ᒥᑦᓵᓄᑦ. 

ᐅᐱᓐᓇᕋᓂ, ᐱᔭᑦᓴᖃᕋᑦᑕ ᐊᐅᓚᑦᓯᒍᓐᓇᖁᓪᓗᑕ 

ᐱᓕᕆᐊᑦᑎᓐᓂᒃ ᐱᔨᑦᓯᕋᐅᑎᑦᑎᓂᓪᓗ 

ᐊᐅᓚᓂᖃᑦᓯᐊᖅᑐᒃᑯᑦ ᐊᑑᑎᖃᑦᓯᐊᖅᑐᒃᑯᓪᓗ. 
 

ᓇᓗᓇᐃᖅᓯᓯᒪᒐᑦᑕ ᑐᕌᒐᑦᑎᓐᓂ ᓯᕗᒧᑦ ᐊᑉᓗᖅᑕ 

ᕿᒥᕐᕈᐃᒐᔭᕐᓂᑎᓐᓂᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ. 

ᖃᐅᔨᒍᒪᓚᐅᕋᑦᑕ ᑭᓱᑦ ᐊᐅᓚᓂᖃᑦᓯᐊᕐᒪᖔᑕ, 

ᓇᓪᓕᐊᑦ ᐋᖅᑭᒋᐊᖅᑕᐅᒋᐊᖃᕐᒪᖔᑕ, ᓇᐅᒃᑯᓪᓗ 

ᑐᕌᖓᑎᒋᐊᖃᕐᒪᖔᑦᑎᒍ ᐱᓕᕆᔾᔪᑎᑦᓴᕗᑦ. 

ᐱᔭᕇᖅᓯᒪᔪᒍᑦ ᐊᒥᓱᓂᒃ ᕿᒥᕐᕈᐃᓂᐅᔪᓂᒃ. ᐊᑐᓂᑦ 

ᒐᕙᒪᒃᑯᑦ ᐱᓕᕆᕕᖏᑦ ᑐᓂᔭᐅᓯᒪᔪᑦ 

ᐊᑐᓕᖁᔨᔾᔪᑎᓂᒃ ᐱᐅᓯᕚᓪᓕᖅᑕᐅᒋᐊᓕᓐᓂᒃ. 

ᐱᓕᕆᕕᐅᔪᑦ ᐱᓕᕆᖃᑎᖃᓕᖅᑐᑦ 

ᑮᓇᐅᔭᓕᕆᔨᒃᑯᓐᓂᒃ ᒐᕙᒪᓕᕆᔨᒃᑯᓂᓪᓗ 

ᕿᒥᕐᕈᔭᐅᖁᓪᓗᒋᑦ ᖃᓄᖅ ᐊᐅᓚᑦᓯᖃᑦᑕᕐᓂᕗᑦ 

ᐊᑕᖏᖅᑐᓄᑦ ᐱᔨᑦᓯᕋᐅᑎᓂᒃ. ᐃᓚᒋᔭᐅᓪᓗᑎᒃ 

ᐃᖅᑲᓇᐃᔭᖅᑐᓕᕆᓂᖅ, ᖃᕆᓴᐅᔭᓕᕆᔾᔪᑎᕗᑦ, 

ᓂᐅᕕᖅᑐᓕᕆᓂᕗᓪᓗ. 
 

ᕿᒥᕐᕈᔭᐅᓂᖅᐹᖑᓚᐅᖅᑐᑦ ᑐᕌᖓᓚᐅᖅᑐᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᑦᑎᓐᓂᒃ. 

ᐅᐱᓐᓇᕋᓂ, ᐊᐅᓚᑦᓯᐊᕐᓂᖏᑦ ᐊᑑᑎᖃᑦᓯᐊᕐᓂᖏᓪᓗ 

ᒐᕙᒪᒃᑯᓐᓂ ᖁᑦᑎᓂᖅᐹᖑᓂᐊᖅᑐᑦ ᓈᒻᒪᓈᖅᑐᓂᒃ 

ᐃᓄᖃᖅᑎᑦᓯᓂᖅ, ᓈᒻᒪᓈᖅᑐᒥ ᐃᖅᑲᓇᐃᔮᖃᕐᓗᑎᒃ, 

ᓈᒻᒪᓈᖅᑐᒃᑯᑦ, ᑕᒻᒪᖅᓯᒪᓐᖏᑦᑐᓂᒃ 

ᐃᓱᒪᓕᐅᕈᑎᖃᖃᑦᑕᕐᓗᑎᒃ. ᑕᐃᒪᐃᓕᖓᒋᐊᖃᕋᑦᑕ 

ᐊᐅᓚᑦᓯᒍᓐᓇᖁᓪᓗᑕ ᐱᐅᓂᖅᐹᓂᒃ ᐱᓕᕆᐊᓂᒃ 

ᐱᔨᑦᓯᕋᐅᑎᓂᓪᓗ ᐊᒥᒐᖅᑐᓂ 

ᐱᓕᕆᔾᔪᑎᑦᓴᖃᖅᑎᓪᓗᑕ. 
 

>>ᐸᑦᑕᑐᖅᑐᑦ 
 

ᐊᕐᕌᒍᐃᑦ ᐱᖓᓱᑦ ᓈᓯᒪᓕᖅᑐᑦ, ᐋᖅᑭᑦᓯᓚᐅᖅᓯᒪᒐᑦᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᒥᒃ. 

ᐅᖃᓚᐅᖅᓯᒪᔪᒍᑦ ᐊᒥᓱᕐᖑᕆᐊᕆᒐᔭᕐᓂᕋᖅᑐᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ, 

ᐃᖅᑲᓇᐃᔭᖅᑎᑖᖃᑦᑕᕐᓗᑕ ᐱᔪᓐᓇᕐᓂᖃᑦᓯᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ, ᐱᓕᒻᒪᑦᓴᖃᑦᑕᕐᓗᑎᒍ 

ᐃᖅᑲᓇᐃᔭᖅᑎᕗᑦ, ᐱᐅᓯᕚᓪᓕᕐᓗᑎᒍᓗ 

ᐱᔨᑦᓯᕋᖃᑦᑕᕐᓂᕗᑦ ᑭᒃᑯᑐᐃᓐᓇᕐᓄᑦ. 

ᐅᖃᓚᐅᖅᓯᒪᒻᒥᔪᒍᑦ ᓄᐊᑦᓯᒐᔭᕐᓂᕋᖅᑐᑕ 

ᐱᐅᓂᖅᓴᓂᒃ ᑐᑭᓯᒋᐊᕈᑎᓂᒃ 

ᐃᓱᒪᓕᐅᕈᑕᐅᖃᑦᑕᕐᓂᐊᖅᑐᓂᒃ. ᑕᒪᒃᑯᐊᓕᒫᑦ 

ᐱᓕᕆᐊᕆᔭᐃᓐᓇᕗᑦ. 
 

ᐊᒥᓱᓂᒃ ᐱᐅᓯᕚᓪᓕᖅᑎᑦᓯᓯᒪᔪᒍᑦ. ᓴᖅᑭᖅᑎᑦᓯᓯᒪᔪᒍᑦ 

ᐊᑐᐊᒐᕐᒥᒃ ᐃᖅᑲᓇᐃᔭᕐᕕᒻᒥ ᐸᕝᕕᓴᑦᑕᐅᑦᑕᐃᓕᓂᕐᒧᑦ. 

ᐊᑐᐃᓐᓇᐅᑎᑦᓯᖃᑦᑕᖅᑐᒍᑦ ᐸᕝᕕᓴᑦᑕᐅᑦᑕᐃᓕᓂᕐᒧᑦ 

ᐱᓕᒻᒪᑦᓴᐃᒍᑎᒥᒃ ᑲᔪᖏᖅᓴᐃᒍᑕᐅᓪᓗᓂ 

ᐅᐱᒋᖃᑎᒌᑦᑐᓂᒃ ᐃᖅᑲᓇᐃᔭᕐᕕᖃᖁᔨᓪᓗᑕ, 

ᐱᓕᒻᒪᑦᓴᐃᓯᒪᔪᒍᑦ 500 ᐃᖅᑲᓇᐃᔭᖅᑎᓂᒃ ᐅᓪᓗᒥᒧᑦ. 

ᐃᑲᔪᖅᓱᑦᓯᐊᕐᓂᖅᓴᕆᓕᖅᑕᕗᑦ ᐃᖅᑲᓇᐃᔭᖅᑏᑦ 

ᐅᑎᖅᓯᒪᔪᑦ ᐃᖅᑲᓇᐃᔮᒥᓐᓄᑦ, 

ᐱᓕᒻᒪᑦᓴᐃᖃᑦᑕᓕᖅᑐᑕᓗ ᐊᐅᓚᑦᓯᔨᑦᑎᓐᓂᒃ 

ᐱᓕᕆᐊᑦᓴᖏᓐᓂᒃ ᐊᑲᐅᓈᖅᑐᒃᑰᖁᔨᓪᓗᑕ 

ᐃᖅᑲᓇᐃᔭᖅᑏᑦ ᐱᔭᕆᐊᓕᖏᓐᓂᒃ. ᐃᑲᔪᖅᓱᖅᑕᕗᑦ 

ᐃᕕᐊᖏᕐᒥᓂᒃ ᐊᒫᒪᑦᑎᑦᓯᖃᑦᑕᖅᑐᓂᒃ 

ᐊᓈᓇᒋᔭᐅᔪᓂᒃ ᐃᖅᑲᓇᐃᔭᕐᕕᖏᓐᓂ. 

ᑎᒃᑯᐊᖅᓯᓯᒪᔪᒍᑦ ᐱᑦᓯᐊᕆᐊᖃᕐᓂᕐᒧᑦ ᑲᒪᔨᒥᒃ. 

ᐋᖅᑭᑦᓱᐃᔪᒍᑦ ᐱᓕᕆᐊᓂᒃ ᐱᓕᒻᒪᑦᓴᐃᖃᑦᑕᓂᕐᒧᑦ 

ᐃᑲᔪᖅᓱᐃᖃᑦᑕᓂᕐᒧᓪᓗ ᐃᖅᑲᓇᐃᔭᖅᑎᓂᒃ, 

ᐱᕙᓪᓕᐊᑎᑦᓯᓪᓗᑕᓗ ᐃᓚᐅᖃᑕᐅᑎᑦᓯᓪᓗᑕᓗ 

ᐊᐅᓚᑦᓯᔨᓂᒃ ᓯᕗᓕᖅᑎᓂᓪᓗ. 

ᐃᖅᑲᓇᐃᔭᖅᑎᑦᓯᔨᐅᓕᕐᓂᐊᖅᑐᒍᑦ 

ᐃᖅᑲᓇᐃᔭᕐᕕᐅᒍᒪᑦᓯᐊᕐᓗᑕ. 
 

>>ᐸᑦᑕᑐᖅᑐᑦ 
 

ᐊᑕᖏᖅᑐᒥᒃ ᑕᑯᓐᓇᕐᓗᒍ ᐱᕙᓪᓕᐊᔾᔪᑎᖃᑦᓯᐊᖅᑐᒍᑦ 

ᐱᐅᓯᕙᓪᓕᐊᑎᑦᓯᓂᕐᒥᒃ ᐃᖅᑲᓇᐃᔭᖅᑐᓕᕆᓂᕐᒥᒃ, 

ᐃᓚᒋᔭᐅᓪᓗᓂ ᐃᖅᑲᓇᐃᔭᖅᑎᑖᖃᑦᑕᕐᓂᖅ, 

ᐱᓕᒻᒪᑦᓴᐃᖃᑦᑕᕐᓂᖅ ᐃᓄᓂᓪᓗ 

ᐃᖅᑲᓇᐃᔭᖅᑎᑦᓯᓂᕗᑦ. ᓇᓗᓇᐃᖅᓯᓯᒪᓂᐊᖅᑐᒍᑦ 

ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ ᒐᕙᒪᒃᑯᓐᓂ, 

ᐅᕝᕙᓘᓐᓃᑦ ᐃᖅᑲᓇᐃᔮᖅᑖᕋᓱᐊᖅᑐᖅ ᒐᕙᒪᒃᑯᓐᓂ, 

ᑲᒪᒋᔭᐅᖃᑦᑕᖁᓪᓗᒋᑦ ᐃᓚᐃᓐᓈᖅᑕᐅᓯᒪᓐᖏᓪᓗᑎᒃ 

ᓇᓕᒧᒌᑦᑎᑕᐅᓗᑎᓪᓗ. 
 

ᐃᖅᑲᓇᐃᔭᖅᑎᑦᓴᖅᓯᐅᖃᑦᑕᓂᕐᒧᑦ, ᐅᖃᕈᓐᓇᖅᑐᖓ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᓐᓂ ᓱᓕ 

ᓱᕐᕋᑦᓯᒪᓐᖏᑦᑐᖅ 50 ᐳᓴᓐᑎᖏᓐᓂ. 

ᖃᑦᓯᐅᓪᓚᑦᑖᕐᓂᖏᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᐃᓄᐃᑦ ᑎᑭᐅᑎᓯᒪᔪᑦ 1,762. ᑭᖑᒧᑦ ᑕᑯᒋᐊᕈᑦᑕ, 

2009-ᒧᑦ, ᑕᑯᒐᔭᖅᑐᑎᑦ ᖃᑦᓯᐅᓂᖏᑦ ᐃᓄᐃᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐊᒥᓱᕐᖑᕆᐊᖅᓯᒪᔪᑦ 

257-ᓂᒃ. ᐊᓯᐊᒍᑦ ᐅᖃᐅᓯᕆᓗᒍ, ᖃᑦᓯᐅᓂᖏᑦ 

ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ 

ᐊᒥᓱᕐᖑᕆᐊᖅᓯᒪᔪᑦ. ᓱᓕ ᐱᕙᓪᓕᐊᒍᑎᒋᔭᕗᑦ. 
 

>>ᐸᑦᑕᑐᖅᑐᑦ 
 

ᐊᕐᕌᒎᑉ ᐅᖓᑖᓄᑦ ᐊᓂᒍᖅᓯᒪᓕᖅᑐᖅ, ᒐᕙᒪᒋᔭᕗᑦ 

ᐱᒋᐊᖅᑎᑦᓯᓚᐅᖅᓯᒪᔪᑦ ᐃᓱᓕᑦᑕᕐᕕᖃᖅᑐᑎᒃ 

ᐃᖅᑲᓇᐃᔮᑦᓴᓂᒃ ᐱᓕᐅᑎᑎᑦᓯᖃᑦᑕᕐᓂᖅ, 

ᐊᔪᕐᓇᓐᖏᓐᓂᖅᓴᐅᖁᓪᓗᒍ ᐃᓄᓐᓄᑦ 

ᐃᖅᑲᓇᐃᔮᖅᑖᕈᓐᓇᕐᓂᖏᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ ᓄᓇᓕᖏᓐᓂ. 

ᑲᔪᓯᑦᓯᐊᕐᓂᖃᖅᓯᒪᔪᖅ ᑲᔪᖏᖅᓴᐃᓂᒃᑯᑦ 

ᐃᓕᓐᓂᐊᖅᓯᓐᓈᖅᑎᑦᓯᖃᑦᑕᕐᓂᖅ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᓯᓐᓈᕐᓗᑎᒃ 

ᐱᕕᖃᕐᕕᐅᒍᓐᓇᖅᑐᖅ ᐊᐅᓚᑦᓯᔨᐅᒍᓐᓇᓂᕐᒧᑦ 

ᐱᔪᓐᓇᕐᓂᐅᔪᓂᒃ. 
 

ᐅᑭᐊᑦᓵᖑᓚᐅᖅᑐᖅ, ᒐᕙᒪᓕᕆᔨᒃᑯᑦ 

ᐋᖅᑭᑦᓱᐃᒋᐊᓚᐅᖅᑐᑦ ᓯᕗᒧᐊᖃᑎᒌᑦ ᐱᓕᕆᕕᖓᓂᒃ 

ᑐᕌᒐᖃᖁᓪᓗᒋᑦ ᐊᖑᒻᒪᑎᒋᐊᖃᕐᓂᑎᓐᓄᑦ 

ᑐᕌᒐᑦᑎᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᒃ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐱᓕᒻᒪᑦᓴᐃᓂᕐᒧᑦ ᐱᓕᕆᕕᖓᑦ 

ᓇᓗᓇᐃᖅᓯᓯᒪᔪᑦ ᐊᒥᓱᓂᒃ ᐃᓄᓐᓂᒃ 

ᐃᓚᐅᖃᑕᐅᕕᐅᒋᐊᖓ ᓯᕗᓕᖅᑎᑦᓴᐅᓂᕐᒧᑦ 

ᐃᓕᓐᓂᐊᕈᑎᖓᓄᑦ, 80 ᐳᓴᓐᑎᑲᓴᖏᑦ. 

ᐱᓇᓱᐊᕈᓯᐅᓚᐅᖅᑐᒥ, 15 ᐃᓚᐅᖃᑕᐅᔪᑦ 

ᐱᔭᕇᕈᑎᖃᑦᓯᐊᓚᐅᖅᑐᑦ ᐊᖏᔪᖅᑲᐅᑎᓄᑦ 

ᐃᓕᓐᓂᐊᕈᑎᖓᓂ. ᐱᔭᕇᕈᓯᖅᑎᓪᓗᒋᑦ, ᑎᐅᓪᕼᐊᐅᓯ 

ᓯᓚᑦᑐᓴᕐᕕᔾᔪᐊᖓᑦ ᐊᖏᓚᐅᖅᑐᑦ ᐃᓕᓴᖅᓯᒐᔭᕐᓗᑎᒃ 

ᐱᔭᕇᖅᓯᒪᔪᓂᒃ ᐃᓕᓐᓂᐊᕈᑎᒥᒃ ᐃᓕᓐᓂᐊᕈᑎᖏᑦ 

ᐃᓕᓴᕆᔭᐅᓗᑎᒃ ᓯᓚᑦᑐᓴᕐᕕᔾᔪᐊᒥ ᐃᓕᓐᓂᐊᕈᑎᑎᑐᑦ, 

ᐅᕝᕙᓘᓐᓃᑦ ᖁᑦᑎᓂᖅᐹᒥᒃ ᐃᓕᓐᓂᐊᕈᑎᑎᑐᑦ. 

ᑕᐃᒪᐃᑦᑐᐃᑦ ᑲᑐᔾᔨᖃᑎᒌᓐᓂᐅᔪᑦ 

ᓴᖅᑭᖅᐸᓪᓕᐊᒍᑕᐅᓂᐊᖅᑐᑦ ᐱᕕᖃᕐᕕᐅᒍᓐᓇᕐᓗᑎᒃ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑎᓐᓄᑦ 

ᖁᕝᕙᕆᐊᕈᓐᓇᖁᓪᓗᒋᑦ ᐱᓕᒻᒪᑦᓴᓯᒪᓂᖏᑦ 

ᐃᓕᑉᐸᓪᓕᐊᓂᖏᓪᓗ. 
 

>>ᐸᑦᑕᑐᖅᑐᑦ 
 

ᐄ, ᓱᓕ ᐱᔭᑦᓴᖃᖅᑐᒻᒪᕆᐅᔪᒍᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᕗᑦ ᑐᕌᖓᓂᖅᓴᐅᓕᖁᓪᓗᒋᑦ ᐃᓄᓐᓄᑦ 

ᐱᔨᑦᓯᕋᖅᐸᑦᑕᒥᓐᓄᑦ. ᐄ, ᐊᑦᓱᕉᑎᖃᖅᐸᑦᑐᒍᑦ 

ᓈᒻᒪᓈᖅᑐᓂᒃ ᐃᖅᑲᓇᐃᔭᖅᑎᑖᖃᑦᑕᓂᕐᒥᒃ, 

ᐅᖃᐅᓯᖃᖅᑲᐅᒐᒪ ᒫᓐᓇᕈᓗᒃ ᖃᓄᖅ 

ᐃᓕᓐᓂᐊᖅᑐᓕᕆᔾᔪᓯᕗᑦ ᐃᑲᔪᕐᓂᖃᕐᓂᐊᖅᑐᖅ 

ᐊᖑᒻᒪᑎᓕᖅᐸᓪᓕᐊᒍᓐᓇᖁᓪᓗᑕ. ᐱᒻᒪᕆᐅᕗᖅ 

ᐃᖅᑲᐅᒪᔭᐅᒋᐊᖃᕐᓂᖓ ᐱᕙᓪᓕᐊᓂᖃᕋᑦᑕ. 

ᑲᔪᓯᒍᑎᖃᕐᓂᐊᖅᑐᑕᓗ ᐱᓕᕆᐊᖃᕐᓂᕐᒥᒃ 

ᑐᕌᖓᓂᖃᑦᓯᐊᖁᓪᓗᒋᑦ ᐱᔨᑦᓯᕋᖅᑕᑎᓐᓄᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕗᑦ. 
 

ᐱᔭᕇᕈᑎᖓ 
 

ᐅᖃᖅᑏ, ᐅᖃᐅᓯᖃᕐᓂᓐᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᐅᖃᕈᒪᔪᖓ ᖁᔭᓕᒐᒪ 

ᐊᒥᓱᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᑲᔪᖅᓯᒪᔪᓄᑦ ᐋᖅᑭᑦᓱᖅᑕᐅᑎᓪᓗᒍ 

ᑮᓇᐅᔭᓕᕆᓂᕐᒧᑦ ᐸᕐᓇᐅᑎ. ᖁᔭᓕᕕᒋᔭᒃᑲ ᒐᕙᒪᒃᑯᑦ 

ᐱᓕᕆᕕᓕᒫᖏᑦ, ᑎᒥᖁᑎᖏᑦ ᓄᓇᕗᒻᒥ 

ᑯᐊᐳᕇᓴᖁᑎᖏᑦ. ᐱᓗᐊᖅᑐᒥᓗ, ᖁᔭᓐᓇᒦᖅᑕᒃᑲ 

ᐃᖅᑲᓇᐃᔭᖅᑎᒃᑲ ᑮᓇᐅᔭᓕᕆᔨᒃᑯᓐᓂ. 
 

ᐅᖃᖅᑲᐅᒐᒪ ᐱᒋᐊᓐᖓᓕᖅᑐᖓ, ᑖᓐᓇ 9-ᒋᓕᖅᑕᖓ 

ᑮᓇᐅᔭᐃᑦ ᐊᑐᖅᑐᑦᓴᐃᑦ ᓴᖅᑭᖅᓯᒪᔭᓐᓂ 

ᒪᓕᒐᓕᐅᖅᑎᓄᑦ. ᑭᖑᓪᓕᖅᐹᖑᓪᓗᓂᓗ ᑮᓇᐅᔭᐃᑦ 

ᐊᑐᖅᑐᑦᓴᓄᑦ ᐅᖃᐅᓯᕆᔭᒃᑲ ᓯᑕᒪᖏᓐᓄᑦ 

ᒪᓕᒐᓕᐅᖅᑎᓄᑦ. 
 

ᑭᖑᒧᑦ ᑕᑯᓪᓗᒋᑦ ᑖᒃᑯᐊ ᒪᓕᒐᓕᐅᖅᑏᑦ 

ᐱᓕᕆᐊᕆᓯᒪᔭᖏᑦ, ᐅᔾᔨᖅᓱᑦᓯᐊᖅᑐᑕ 

ᐱᓕᕆᔾᔪᓯᕆᓯᒪᔭᕗᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐱᖁᑎᖏᓐᓂᓪᓗ ᑕᒻᒪᖅᓯᒪᓐᖏᑦᑐᑦ. 

ᐱᐅᓯᕙᓪᓕᐊᑎᓯᒪᔭᕗᑦ ᐱᓕᕆᐊᑦ ᐱᔨᑦᓯᕋᐅᑏᓪᓗ 

ᐊᑐᐃᓐᓇᐅᑎᕙᑦᑕᕗᑦ ᓄᓇᕗᒻᒥᐅᓄᑦ. ᓱᓕ ᐊᒥᓱᓂᒃ 

ᐱᓕᕆᐊᑦᓴᖃᖅᑐᒍᑦ, ᐱᓗᐊᖅᑐᒥ ᐃᓪᓗᓕᕆᓂᕐᒧᑦ 

ᐊᑭᑐᔫᑎᓕᕆᓂᕐᒧᓪᓗ. ᑭᓯᐊᓂ 

ᐊᖑᒻᒪᑎᒍᓐᓇᖅᓯᕙᓪᓕᐊᔭᕗᑦ ᐊᑦᓱᕉᑎᒋᒋᐊᓕᕗᑦ  

ᓴᓐᖏᓕᖅᐹᓪᓕᖅᑎᑦᓯᓂᒃᑯᑦ ᐃᓄᖁᑎᑦᑎᓐᓂᒃ, 

ᓄᓇᓕᑦᑎᓐᓂᒃ, ᒐᕙᒪᒃᑎᓐᓂᒃ 

ᑮᓇᐅᔭᓕᐅᕈᓐᓇᕐᓂᑎᓐᓂᓪᓗ. 
 

ᐱᓕᕆᐊᖃᖅᑐᒍᑦ ᒪᓕᒐᓕᐅᖅᑎᐅᓪᓗᑕ 

ᐱᒋᐊᓚᐅᖅᓯᒪᔭᑦᑎᓐᓂᒃ ᐊᕐᕌᒍᐃᑦ ᓯᑕᒪᑦ 

ᓈᓯᒪᓕᖅᑐᑦ, ᑐᓐᖓᕕᓕᐅᕐᓂᕐᒧᑦ 

ᓯᕗᓂᑦᓴᖃᑦᓯᐊᕈᓐᓇᖁᓪᓗᒋᑦ ᑭᒡᒐᑐᖅᑕᕗᑦ 

ᐱᔨᑦᓯᕋᕐᕕᕗᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑎᓐᓄᑦ 

ᐅᑎᕐᓗᑕ. 3. ᒥᓂᔅᑕᐃᑦ ᐅᖃᐅᓯᖏᑦ. 4. 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 430 - 4(3): 

ᐅᓗᕆᐊᒃᓵᕆᓂᖅ ᓄᖅᑲᓕᕐᓕ (ᐊᕐᓇᒃᑲᖅ) 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᐃᓘᓐᓇᓯ.  
 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐊᑐᖅᑐᖓ 

ᐊᐅᐸᔮᖅᑐᒥᒃ, ᐅᓄᖅᑐᐊᓗᐃᓪᓗ 

ᒪᓕᒐᓕᐅᖅᑎᐅᖃᑎᒃᑲ ᐊᐅᐸᔮᖅᑐᒥᑦ ᐊᑐᖅᑐᑦ 

ᑲᓇᑕᓕᒫᒥᑦ ᐃᑲᔪᕋᓱᒃᑲᑦᑕ ᓄᖅᑲᖅᑎᑦᑎᓇᓱᓐᓂᕐᒥᑦ 

ᓯᕘᕋᓵᕆᖃᑦᑕᖅᑐᓂᒃ.  
 

ᑕᒪᒃᑯᐊ ᐊᑲᐅᓐᖏᓕᐅᕈᑎᑐᐊᒍᓐᖏᒻᒪᑕ 

ᐃᓕᓐᓂᐊᕐᕕᓐᓂᑦ, ᓱᕈᓯᕗᓪᓗ ᑕᒪᒃᑯᐊ 

ᐅᖃᐅᔾᔨᔪᓐᓇᖃᑦᑕᖏᑦᑐᑎᒃ 

ᖃᓄᐃᓕᐅᖅᑕᐅᓕᕋᓗᐊᕐᒪᖔᕐᒥᒃ. 

ᐃᑲᔪᖅᓱᐃᓂᑦᑎᓐᓂᑦ ᑕᑯᔅᓴᐅᑎᑦᑎᔭᕆᐊᖃᕋᑦᑕ 

ᓈᓚᓪᓗᑎᒍ, ᐅᕙᒍᑦ ᐃᓅᓯᖃᖅᑎᐅᓪᓗᑕ 

ᑕᐃᒪᓐᓇᐃᓕᐅᖅᑐᓂᒃ ᐱᑦᑎᐊᖏᑦᑐᓂᒃ, 

ᓯᕘᕋᓵᕆᕙᑦᑐᓂᒃ ᑕᐃᒪᐃᓕᐅᖃᑦᑕᖁᔨᓐᖏᓇᑦᑕ.  
 

ᐃᖅᑲᓇᐃᔭᕐᕕᑐᐃᓐᓇᑎᓐᓂᒃ ᓯᕘᕋᓵᕆᖃᑦᑕᖏᒻᒪᑕ, 

ᐃᓅᓯᑦᑎᓐᓂᑦ, ᐃᓚᒌᓂᓪᓗ 

ᐊᑦᑐᖅᑕᐅᔪᓐᓇᑦᑎᐊᕋᑦᑕ ᑕᐃᒪᓐᓇ 

ᐱᓂᐊᕐᓂᖃᕐᕕᐅᓗᐊᖅᑎᓪᓗᒋᑦ ᐃᖅᑲᓇᐃᔭᕐᕕᓐᓂᑦ, 

ᐃᓛᓐᓂᒃᑯᓪᓗ ᐃᖅᑲᓇᐃᔮᒥᓂᒃ 

ᓄᖅᑲᖅᑐᖃᖃᑦᑕᖅᑐᖅ ᓯᕘᕋᓵᖅᑕᐅᖃᑦᑕᕐᓂᖅ 

ᐱᑦᑎᐊᖅᑕᐅᖃᑦᑕᓐᖏᒧᑦ.  
 

ᐃᖅᑲᓇᐃᔭᖅᑎᑦᑎᔨᐅᓪᓗᑕ ᑭᒡᒐᖅᑐᐃᔨᐅᓪᓗᑕᓗ 

ᓄᓇᓕᑦᑎᓐᓂᑦ ᑕᑯᒃᓴᐅᑎᑦᑎᔭᕆᐊᖃᕋᑦᑕ 

ᑕᐃᒪᐃᓕᐅᖃᑦᑕᖁᔨᓐᖏᓂᑦᑎᓐᓂᑦ ᓴᓐᖏᓂᕐᒥᓂᒃ 

ᐊᑐᖅᑎᓪᓗᒋᑦ ᐊᓯᒥᓂᒃ ᒥᑭᓪᓕᑎᑦᑎᑎᓪᓗᒋᑦ. 

ᐃᒃᓯᕙᐅᑕᖅ, ᓲᖑᓴᓐᓂᖅ ᐊᖏᕐᕋᒥᑑᖏᑦᑐᖅ 

ᐊᑐᖅᑕᐅᔪᓐᓇᕐᒪᑦ. ᐱᓗᐊᖅᑐᒥ 

ᐊᑐᓗᐊᖅᑕᐅᔪᓐᓇᕐᒪᑦ ᐃᖅᑲᓇᐃᔭᕐᕕᓐᓂ. 

ᑐᓴᐅᒪᔪᒍᑦ ᐃᓐᓇᐃᓪᓘᓐᓃᑦ ᑲᑉᐱᐊᓵᖅᑕᐅᔪᓂᒃ 

ᓵᓚᓯᐊᕆᔭᐅᔪᓪᓗ ᐊᖏᕐᕋᒥᓐᓂᒃ, ᐃᓚᒥᓐᓂᒃ. 

ᐃᓐᓇᖅᑖᕈᓯᐊᖏᓐᓂᒃ ᐊᖅᓵᑕᐅᕙᒃᑐᑦ 

ᓄᖑᕈᔾᔭᐅᓪᓗᑎᓪᓘᓐᓃᑦ ᐊᑭᓕᒐᒃᓴᕋᓗᐊᖏᓐᓂᒃ. 
 

ᐃᒃᓯᕙᐅᑕᖅ, ᓲᖑᓴᓐᓂᖅ ᓇᐅᒃᑯᕈᓘᔮᓗᒃ 

ᐊᑐᕐᓂᕐᓗᒃᑕᐅᔪᓐᓇᕐᒪᑦ ᖃᓄᐃᑦᑐᑐᐃᓐᓇᑯᓪᓗ. 

ᒪᓂᑐᐃᓐᓇᕆᐊᖃᕕᓐᓃᕋᑦᑕ. ᐅᓪᓗᒥ ᐊᑐᕐᕈᒍᑦ 

ᐊᐅᐸᔮᖅᑐᓂᒃ ᐃᒃᐱᒍᓱᓐᓂᑎᓐᓂ ᓇᓗᓇᐃᔭᐃᓪᓗᑕ. 

ᑕᒪᒃᑯᐊ ᓵᓚᓯᐊᖑᕙᒃᑐᑦ ᐃᓄᑑᖏᑦᑐᑦ. 

ᐃᑲᔪᕐᓂᐊᖅᑕᕗᑦ, ᐃᑲᔪᖅᓱᕐᓂᐊᖅᑕᕗᑦ 

ᖃᖓᑐᐃᓐᓇᒃᑯᑦ. 
 

ᐃᒃᓯᕙᐅᑕᖅ, ᖃᐅᑕᒫᑦ ᖃᖓᑐᐃᓐᓇᑦᑎᐊᑯᓪᓗ 

ᓂᓪᓕᐅᑎᒋᔭᕆᐊᖃᖅᑕᕗᑦ ᓲᖑᓴᖃᑦᑕᕐᓂᖅ 

ᐊᑲᐅᒋᖏᓪᓗᑎᒍᑦ ᒪᑐᐃᖓᔭᕆᐊᖃᖅᑐᒍᓪᓗ 

ᐅᖃᐅᓯᕆᓗᒍ ᐃᑲᔪᕈᓐᓇᕋᑦᑕ ᑐᑭᓯᐅᒪᓗᑕᓗ. 

ᐃᒃᓯᕙᐅᑕᖅ, ᐅᔾᔨᕆᔪᒪᕙᒃᑲ ᐅᓄᖅᑐᑦ ᐅᓪᓗᒥ 

ᐊᐅᐸᔮᖅᑐᓂᒃ ᐅᕕᓂᕈᖅᓯᒪᔪᑦ ᐃᑲᔪᖅᓱᐃᔪᑦ. 

ᑲᑐᔾᔨᓗᑕ ᐅᔾᔨᕆᔭᐅᓕᖅᑎᑦᑐᓐᓇᖅᑕᕗᑦ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

ᐃᓄᒃᓯᐅᑎᓄᐊᖓᔪᐃᑦ ᐱᔨᑦᑎᕋᐅᑎᑦ 

ᐃᓄᑐᖃᕐᓄᑦ (ᓴᒻᒧᖅᑐᖅ, ᐋ) 
 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐸᐃᒐᔭᖅᑰᖅᑐᑎᑦ 

ᓇᖏᖅᓯᒃᑲᓐᓂᖏᒃᑯᒪ ᐅᖃᐅᓯᕆᒍᒃᑯ 

ᐃᓱᒫᓘᑎᒋᓗᐊᖅᓯᒪᔭᕐᓂᒃ ᓂᕈᐊᖅᑕᐅᓯᒪᓂᕆᔭᕐᓂ 

ᐃᓐᓇᒃᑯᕕᑕᖃᕆᐊᖃᕐᓂᖓᓂᒃ ᑲᖏᖅᖠᓂᕐᒥ. 
 

ᐅᖃᖅᑏ, ᓇᓗᓇᐃᔭᕇᖅᓯᒪᕗᖓ ᐊᑕᐅᓯᐊᕐᓇᒍ 

ᑲᖏᖅᖠᓂᕐᒥ ᐃᓄᑐᖃᐃᑦ ᖃᔅᓯᑲᓪᓚᐃᑦ 

ᐊᐅᓪᓚᖅᑎᑕᐅᖃᑦᑕᖅᓯᒪᒻᒪᑕ ᓄᓇᒥᓂᒃ ᐃᓛᓐᓂᑯᓪᓗ 

ᓄᓇᕘᑉ ᓯᓚᑖᓄᐊᕈᔾᔭᐅᓪᓗᑎᒃ ᐸᖅᑭᔭᐅᒋᐊᖃᓕᕋᒥᒃ. 
 

ᐅᖃᖅᑏ, ᐃᓄᒃᓯᐅᑎᓕᕆᓂᖅ ᐃᓕᓴᕆᔭᒥᓃᓪᓗᓂᓗ 

ᓴᐃᓕᓇᕈᑕᐅᕙᑉᐳᖅ ᐃᓄᑐᖃᖁᑎᑦᑕ 

ᐃᓅᓯᖏᓐᓄᑦ. 
 

ᓇᓗᖅᑯᑎᓐᖏᓚᖓ ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ 

ᐅᖃᓕᒫᖅᓯᒪᒻᒪᑕ ᒫᓐᓇᓵᒃᑯᑦ  

ᐱᕙᓪᓕᐊᔪᒃᑰᕈᑕᐅᓯᒪᔪᓂᒃ ᓄᓇᕗᒻ ᒥ ᐃᓄᑐᖃᐃᑦ 

ᒥᔅᓵᓄᑦ ᐸᖅᑭᔭᐅᔪᓂ ᖃᓪᓗᓈᓂ ᑐᓵᓇᑎᓪᓗ 

ᐅᖃᐅᓯᖁᑎᒥᓂᒃ ᓂᕆᓇᑎᓪᓗ ᓂᕿᑐᖃᒥᓂᒃ. 

 

ᐊᐃᑦᑖᖑᒐᓗᐊᖅ ᐃᒪᐃᖅᑰᔨᒻᒪᑦ ᒪᓕᒐᑎᒍᑦ 

ᐱᔭᕆᐊᖃᖅᑎᑕᐅᔪᖅ ᐃᓕᖅᑯᓯᖏᓐᓄᐊᖓᔪᒥᒃ 

ᐅᖃᐅᓯᓕᕆᔾᔪᑎᖃᕆᐊᖃᕐᓂᖅ ᐃᓄᐃᑦ 

ᐅᖃᐅᓯᖓᓂᒃ ᐊᑐᕈᓐᓃᖅᐸᒻᒪᑦ ᓄᓇᕗᒥᐅᖅ 

ᓄᓇᕗᑦ ᓯᓚᑖᓄᐊᖅᑕᐅᒑᖓᑦ. 

 

ᐅᖃᖅᑏ, ᓇᓗᓇᐃᖅᓯᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇᓵᖅ 

ᑐᒃᓯᕋᐅᑎᓕᐅᖁᔨᓯᒪᓚᐅᕐᒪᑕ ᐃᓕᖅᑯᓯᑎᒍᐊᖓᔪᒥᒃ 

ᓄᓇᕗᑦ ᓯᓚᑖᓂ ᐸᖅᑭᔭᐅᒍᑎᓕᐅᖁᔨᔾᔪᑎᒥᒃ 

ᖁᑦᑎᓐᓂᓕᒃ 4/5 ᓄᓇᕗᒥᐅᓄᑦ ᐃᓄᑐᖃᕐᓄᑦ. 

 

ᐅᖃᖅᑏ, ᓇᓗᓇᐃᖅᓯᔪᒪᕗᖓ 

ᐃᓕᖅᑯᓯᖅᑎᒍᐊᖓᔪᒥᒃ ᐸᖅᑭᔭᐅᑎᑦᑎᓂᖅ 

ᐱᔭᕆᐊᑭᓐᓂᖅᓴᐅᒐᔭᕐᒪᑦ ᑕᒫᓂ ᐱᑕᖃᕈᓐᓇᖅᐸᑦ 

ᓄᓇᕗᒻᒥ. 

 

ᐅᖃᖅᑏ, ᑐᑭᓯᒐᓗᐊᖅᑐᖓ ᐃᓕᖅᑯᓯᕐᒧᐊᖓᔪᓂᒃ 

ᐸᖅᑭᑦᑎᓂᖅᑕᖃᕐᒪᑦ ᐊᔾᔨᒌᓐᖏᑦᑐᓂᒃ ᐃᓄᑐᖃᕐᓄᑦ 

ᐊᓯᖏᓐᓄᓪᓗ ᐸᖅᑭᔭᐅᔭᕆᐊᖃᖅᐸᑦᑐᓄᑦ, ᐊᒻᒪ 

ᐃᓕᑕᕆᓯᒪᓪᓗᒍ ᖁᑦᑎᓂᖅᓴᒥᒃ 

ᐸᖅᑭᑦᑎᓂᖅᑕᖃᕐᓂᐊᕈᓂ 

ᐃᖅᑲᓇᐃᔭᖅᑎᖃᕐᓂᖅᓴᐅᔭᕆᐊᖃᕐᓇᕋᔭᕐᒪᑦ 

ᐱᓕᕆᔾᔪᑎᖃᕆᐊᖃᕐᓂᖅᓴᐅᒐᔭᕐᒪᓪᓗ. 

 

ᑭᓯᐊᓂᓕ, ᐃᓱᒪᕗᖓ ᐱᓕᕆᓂᖅᓴᐅᕙᒃᑲᑦᑕ 

ᐊᖏᕐᕋᑎᓐᓂ, ᐱᓗᐊᖅᑐᒥ ᖁᑦᑎᓂᓕᓐᓂᒃ 1, 2 

ᐊᒻᒪᓗ 3 ᐃᓄᑐᖃᓐᖑᖅᐸᓪᓕᐊᔪᓄᑦ ᐃᓄᑐᖃᕐᓄᑦ. 

 

ᓈᒻᒪᓯᑉᐸᑦ, ᐅᖃᖅᑏ, ᐊᐱᖅᑯᑎᖃᕐᓂᐊᖅᑐᖓ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ. 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓗᕆᐊᒃᓵᕆᓂᐅᑉ ᐋᓐᓂᕐᓇᖅᑎᒋᓂᖓ 

(ᒥᑭᓐᖑᐊᖅ) 

ᒥᑭᖑᓐᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᑐᖓ ᐅᑉᓗᒥ 

ᐃᑲᔪᖅᑐᐃᒋᐊᒃᑲᓐᓂᕐᒫᖅᐳᖓ ᓄᓇᓕᒻᒥᐅᑕᐅᔪᓂᒃ 

ᐊᒻᒪᓗ ᓄᓇᓕᒻᒥᐅᑕᐅᔪᐃᑦ 

ᓂᑉᓕᐊᕆᐊᖃᒃᑲᓐᓂᓕᕐᒪᑕ ᑕᒪᑦᓱᒥᖓ 

ᐅᓗᕆᐊᓵᕆᓂᕐᒥᒃ (ᑐᓵᔨᑎᒍᑦ) ᐊᒻᒪ 

ᓄᖅᑲᐅᑎᒋᐊᕐᔫᒥᖁᓪᓗᒍ ᐋᓐᓂᕈᑕᐅᕙᓐᓂᖓ 

ᐅᓗᕆᐊᓵᕆᔭᐅᖃᑦᑕᓂᕐᒧᑦ. 
 

ᐅᖃᖅᑏ, ᐅᓗᕆᐊᓵᕆᖃᑦᑕᕐᓂᖅ 

ᐃᓗᐊᓐᖏᓕᐅᕈᑎᓪᓚᕆᐊᓘᒻᒪᑦ. ᐃᓛᓐᓂᒃᑯᑦ 

ᐋᓐᓂᕈᑕᐅᓗᐊᒻᒪᕆᑉᐸᒻᒪᑦ ᐅᓗᕆᐊᔅᓵᕆᔭᐅᔪᓄᑦ. 

ᐅᓗᕆᐊᔅᓵᕆᖃᑦᑕᕐᓂᖅ 

ᓯᓂᒍᓐᓇᐃᓕᑎᑦᑎᒍᑕᐅᕙᑉᐳᖅ ᐅᕙᓘᓐᓃᑦ 

ᖃᓂᒪᔫᔮᕐᓗᓂ. ᐅᓗᕆᐊᔅᓵᕆᔭᐅᔪᐃᑦ 

ᐊᓃᕈᒪᒍᓐᓃᓯᕙᑉᐳᑦ, ᐃᓕᓐᓂᐊᕆᐊᕈᒪᓐᖏᓂᕐᒧᑦ, 

ᐃᖅᑲᓇᐃᔭᕆᐊᕈᒪᓐᖏᓂᕐᒧᑦ, 

ᐃᓄᒋᐊᓃᖃᑕᐅᒍᒪᓐᖏᓂᕐᒧᑦ. 

ᐅᓗᕆᐊᔅᓵᕆᔭᐅᓂᑯᐃᑦ ᓄᒫᓱᓕᕈᓐᓇᖅᐳᑦ 

ᐊᔪᓕᑦᑎᐊᒻᒪᕆᓱᕆᓕᕐᓗᓂᓗ ᐊᒻᒪ ᐃᓛᓐᓂᒃᑯᑦ 

ᓴᐱᓕᔪᒪᓯᕙᓕᖅᑐᑎᒃ.  
 

ᐅᖃᖅᑏ, ᖃᐅᔨᒪᒐᓗᐊᖅᑐᖓ 

ᐅᓗᕆᐊᔅᓵᕆᖃᑦᑕᕐᓂᖅ ᓇᒥᑐᐃᓐᓇᖅ 

ᓴᖅᑭᒍᓐᓇᕐᒪᑦ, ᐱᓗᐊᓐᖑᐊᖅᑰᔨᕙᒻᒪᑦ 

ᒪᒃᑯᒃᑐᖁᑎᑦᑎᓐᓂ. ᐱᔭᕆᐊᖃᓪᓚᕆᑉᐳᖅ 

ᐃᓕᓐᓂᐊᕐᕕᕗᑦ ᐃᑲᔪᖅᑐᐃᑐᐃᓐᓇᖏᓪᓗᑎᑦ 

ᐅᓗᕆᐊᒡᓵᕆᑦᑕᐃᓕᒍᑎᓂᒃ, 

ᓇᓗᓇᐃᖅᓯᓇᓱᓪᓗᑎᓪᓗ ᒪᒃᑯᒃᑐᑦ 

ᐅᐸᕝᕕᔅᓴᖃᖁᓪᓗᒋᑦ. 
 

ᐅᖃᖅᑏ, ᐅᓪᓗᒥ ᐊᐅᐸᔮᖅᑐᒥ 

ᐅᕕᓂᕈᖅᓯᒪᓐᓇᐅᒻᒪᑦ ᑕᑯᒥᓇᖅᑐᓂᓗ ᐊᒥᓱᑦ 

ᓴᖅᑭᔮᖅᑎᑦᑎᓂᕐᒥᓂ ᐃᑲᔪᖅᑐᐃᓂᕐᒥᓂ 

ᐅᓗᕆᐊᔅᓵᕆᑦᑕᐃᓕᒍᑎᒥᒃ ᑕᒪᑐᒥᖓ. 

ᐱᒻᒪᕆᐅᓇᓱᒋᕙᕋ ᓂᓪᓕᖏᑐᑐᐃᓐᓇᐅᖁᓪᓇᑕ 

ᑕᑯᒑᖓᑦᑕ ᖃᓄᐃᓘᖅᑐᖃᖅᑎᓪᓗᒍ 

ᐅᓗᕆᐊᔅᓵᕆᔪᖃᖅᑎᓪᓗᒍ. 

ᖃᓄᖅᑑᖃᑕᐅᔪᐃᓐᓇᐅᒍᓐᓇᖅᐳᒍᑦ. 
 

ᓈᒻᒪᓯᑉᐸᑦ, ᐅᖃᖅᑏ, ᐊᐱᖅᑯᑎᖃᕐᓂᐊᖅᑐᖓ 

ᑕᒪᑐᒥᖓ ᐱᒻᒪᕆᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ. 

ᓇᓪᓕᐅᑎᑦᑎᐊᖁᔨᓂᖅ ᐃᕐᖑᑕᒥᓂᒃ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐱᕕᖃᖅᑎᑉᑐᒻᓇᕋᒪ ᖁᔭᓐᓇᒦᖅᑯᖓ.  

 

ᐆᒥᖓ ᐅᖄᓪᓚᒍᒪᓪᓗᖓ 

ᓇᓪᓕᒋᔭᖃᖅᑐᐃᓐᓇᐅᒐᑉᑕ ᓄᑕᖅᑲᑦᑎᒻᓂᒃ 

ᑎᒍᐊᑉᑎᒻᓂᒃ. ᐅᑉᓗᒥ ᑎᒍᐊᕐᒪᑦ ᓄᑕᕋᓐᓄᐊᕋ 

ᓇᓪᓕᐅᑎᒻᒪᑦ ᓇᓪᓕᐅᓂᖅᓯᐅᕈᒪᑉᓗᒍ 

ᓇᖏᖅᓯᒍᑎᒋᕙᕋ.  

 

ᑖᑉᑯᐊᑦ ᑕᐅᑐᑦᓴᑐᐊᖁᑉᓗᒋᑦ ᐃᑲᔪᖅᓱᖅᐳᖓ 

ᓇᓪᓕᒍᓱᓐᓂᕐᒥᒃ ᐅᑉᓗᒥ ᐃᓱᒪᖃᕋᑉᑕ 

ᓄᑕᖅᑲᑉᑎᓐᓄᑦ ᐅᕙᑉᑎᓐᓄᓪᓗ. ᖁᔭᓐᓇᒦᒃ, 

ᐅᖃᖅᑎᑉᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

ᑭᒻᒥᕈᒻᒥ ᖁᑭᐅᓯᔭᕐᓂᐅᓚᐅᖅᑐᖅ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᑐᓵᔪᓪᓗ ᑕᕝᕙᓂ 

ᐳᓛᕆᐊᖅᓯᒪᔪᐃᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐊᑲᐅᓐᖏᓕᐅᕈᑎᖃᖅᓯᒪᒐᒪ 

ᓈᒻᒪᑦᓴᓚᐅᓐᖏᓐᓇᒪᓗ ᕿᑭᖅᑖᓘᑉ ᓂᒋᐊᓂ 

ᐊᑐᖅᑕᐅᓚᐅᖅᑐᒥᒃ ᑭᒻᒥᕈᒻᒥ 

ᖁᑭᐅᓯᔭᐅᔾᔪᑎᖃᓚᐅᖅᓯᒪᓕᖅᑎᓪᓗᒍ.  

 

ᐅᖃᖅᑏ, ᐅᒡᒍᐊᕐᓇᖃᑦᑕᕐᒪᐃᓛᒃ 

ᖁᑭᐅᓯᔭᐅᔾᔪᑎᖃᑦᑕᖅᑐᖃᖅᑎᓪᓗᒍ ᓄᓇᓕᑦᑎᓐᓂ, 

ᐃᓅᖃᑎᒥᓂᒃ ᐋᓐᓂᖅᓯᒍᒪᔪᖅᑕᖃᖅᑎᓪᓗᒍ. 

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᑭᐅᑎᕗᑦ ᒪᑯᐊ 

ᐊᓯᕙᖅᑐᖅᓯᐅᑎᐅᒐᓗᐊᑦ ᐆᒪᔪᓂᒃ ᓂᕆᕙᑦᑕᑎᓐᓂᒃ 

ᐊᖑᓇᓱᒍᑎᒋᔭᕆᐊᓕᕗᑦ ᐊᓯᖏᓐᓄᑦ 

ᑐᕌᖓᑎᓐᖏᓪᓗᑎᒍ.  

 

ᐅᖃᖅᑏ, ᓂᓐᖓᐅᒪᖃᑦᑕᕈᑦᑕ 

ᓈᒻᒪᓐᖏᓪᓕᐅᕈᑎᖃᕈᑦᑕᓘᓐᓃᑦ ᐃᓅᓯᑦᑎᓐᓂ 

ᖃᓄᖅᑑᕆᐊᑲᓐᓂᕈᓐᓇᕋᑦᑕ 

ᐃᑲᔪᖅᑕᐅᔾᔪᑎᒋᔭᕆᐊᓕᑦᑎᓐᓂᒃ. 

 

ᐅᖃᖅᑏ, ᒪᒥᓴᕈᑎᑦᑎᐊᕙᑦᑕᖃᕋᓗᐊᕐᒪᑦ 

ᐊᔾᔨᒌᓐᖏᑦᑐᒃᑯᑦ ᐆᑦᑐᕋᕈᓐᓇᖅᑕᑦᑎᓐᓂᒃ. ᐱᐅᔪᒃᑯᑦ 

ᐃᑲᔪᕋᔭᖅᑐᒋᔭᑦᑎᓐᓂᒃ ᐊᑐᕋᓱᐊᖃᑦᑕᕐᓗᑕ. 

ᐅᖃᖅᑏ, ᖁᔭᓕᖃᑕᐅᒐᓗᐊᖅᑐᖓ ᑕᐃᒃᑯᓇᓐᖓᑦ 

ᐃᑲᔪᖃᑕᐅᔪᕕᓂᕐᓂᒃ ᑭᒻᒥᕈᒻᒥ ᑕᒪᓐᓇ 

ᐊᑐᖅᑕᐅᓚᐅᖅᑐᖅ ᓈᒻᒪᑦᑐᒃᑯᑦ 

ᓄᖅᑲᖅᑎᑕᐅᓚᐅᕐᒪᑦ ᐸᓖᓯᒃᑯᑦ 

ᐃᑲᔪᖅᓱᖅᑕᐅᓪᓗᑎᒃ ᐋᓐᓂᖅᑐᖃᖁᓇᒍ. ᑖᒃᑯᐊᓗ 

ᐸᓖᓯᒃᑯᑦ ᖁᔭᒋᑦᑎᐊᖁᖅᐸᒃᑲ ᓲᕐᓗ 

ᓴᐳᔾᔨᓯᓲᖑᒻᒪᑕ ᓄᓇᓕᑦᑎᓐᓂᑦ.  

 

ᐅᖃᖅᑏ, ᐊᑏᑐᖅ ᐃᓅᖃᑎᒋᔭᑦᑎᓐᓂᑦ 

ᐃᑲᔪᖅᑐᐃᖃᑎᒌᒃᑲᓐᓂᓚᐅᖅᑕ 

ᐃᑉᐱᒋᖃᑦᑕᐅᑎᒃᑲᓐᓂᕐᓗᑕ ᒪᑭᒋᐊᖃᑎᒌᓐᓂᕐᒧᑦ 

ᓵᖓᓗᑕ. ᐅᖃᖅᑏ, ᐋᓐᓂᖅᓯᒪᒍᑦᑕ ᐃᓗᑦᑎᒍᑦ 

ᒪᒥᓴᕈᑎᑦᓯᐊᕙᓂᒃ ᐱᑕᖃᕋᓗᐊᕐᒪᑦ 

ᐋᖅᑮᒋᐊᒃᑲᓐᓂᕈᓐᓇᕋᑦᑕ 

ᐊᑐᐃᓐᓇᕈᖅᑎᒋᐊᓚᐅᕐᓚᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 435 - 4(3): 

ᐊᑐᐊᒐᐃᑦ ᓂᕿᑖᕈᑎᑖᖅᑎᑦᑎᓂᕐᒧᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ 

ᐃᓱᒫᓘᑎᒋᔭᓐᓂᒃ ᐊᑐᐊᒐᖃᓐᖏᓐᓂᕐᒧᑦ, 

ᓂᖃᐃᓲᑎᑖᖅᐸᒃᑐᑦ ᐃᓄᓕᕆᔨᒃᑯᓐᓂᒃ ᑮᓇᐅᔭᓂᒃ 

ᐱᕙᒃᑕᖏᓐᓂᑦ ᐊᑐᑦᑎᐊᕆᐊᒃᑲᓐᓂᖁᓪᓗᒋᑦ.  

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᓐᓂᑦ 

ᓂᖃᐃᓱᕈᑎᑦᑎᓐᓄᑦ ᑮᓇᐅᔭᑦ ᑐᓂᔭᐅᕙᒃᑐᑦ 

ᐃᑲᔪᖅᓱᖅᑕᐅᓪᓗᑎᒃ ᐃᓄᖕᒧᑦ ᐊᒻᒪᓗ ᐃᓚᒌᓄᑦ  

ᓂᕿᒃᓴᖃᑦᑎᐊᖁᓪᓗᖏᑦ. ᓂᖃᐃᓱᕈᑏᑦ 

ᐊᑐᐃᓐᓇᐅᑎᑕᐅᕙᖕᒪᑕ ᑕᐃᒃᑯᐊ 

ᑮᓇᐅᔭᓕᐅᕈᑎᖃᓐᖏᑦᑐᓄᑦ ᓂᕿᖃᖁᓪᓗᒋᑦ 

ᐊᒻᒪᓗ ᕿᑐᕐᖓᖏᑦ ᑳᓕᖁᓇᒋᑦ.  

 

ᐅᖃᖅᑎᑦᑎᔩ, ᐊᑐᐊᒐᖅᑕᖃᖅᑰᔨᓐᖏᒻᒪᑦ 

ᓯᕗᒧᐊᒃᑎᑦᑎᔾᔪᑎᒃᓴᓂᒃ ᓂᖃᐃᓱᕈᑎᑖᖅᐸᒃᑐᑦ 

ᑮᓇᐅᔭᓂᒃ ᑐᓂᔭᐅᑎᓪᓗᒋᑦ ᓂᕿᓄᑦ, 

ᐊᑐᐊᒐᖅᑕᖃᖁᓪᓗᖏᑦ ᐃᓚᒌᑦ 

ᓂᖃᐃᓱᕈᑎᑖᖃᑦᑕᖅᑐᑦ ᐊᑐᖃᑦᑕᕐᒪᑕ 

ᓂᖃᐃᓱᕈᑎᒥᖕᓂᒃ ᐱᓐᖑᐊᖅᑖᕈᑎᒋᓪᓗᒋᑦ ᐊᒻᒪ 

ᓯᒡᒐᓕᐊᖅᑖᕈᑎᒋᓪᓗᒋᑦ. ᓂᖃᐃᓱᕈᑏᓪᓕ 

ᐃᒪᐃᑦᑐᒧᑦ ᐊᑐᕆᐊᖃᕋᓗᐊᕐᒪᑕ ᓄᓇᓕᖕᓄᑦ 

ᓄᓇᕗᒻᒥ ᒥᑭᑦᑑᑕᐅᓂᐊᖅᓴᓂᒃ ᐊᒻᒪ 

ᐅᖓᓯᖕᓂᖅᓴᓂᒃ ᓄᓇᖃᖅᑐᓂᒃ ᑕᒪᒃᑯᐊ ᐱᖁᑏᑦ 

ᐊᑭᑐᔪᐊᓘᖕᒪᑕ ᑮᓇᐅᔭᒥᒃ ᓂᖃᐃᓱᖅᑎᐅᔪᑦ 

ᓂᐅᕕᕈᑎᖃᕈᓂ ᐱᖁᑎᓂᒃ 

ᑮᓇᐅᔭᑭᓐᓂᖅᓴᐅᓕᕋᔭᕐᒪᑦ ᓂᕿᑖᕈᑎᒃᓴᓄᑦ.  

 

ᐅᖃᖅᑎᑦᑎᔩ, ᐃᓕᓴᖅᓯᕗᖓ ᐃᓄᐃᑦ 

ᑲᒪᑦᑎᐊᕆᐊᖃᕐᒪᑕ ᓇᖕᒥᓂᖅ 

ᐃᓱᒪᓕᐅᕆᐊᖃᖅᐸᒃᖢᑎᒡᓗ ᑭᓯᐊᓂᓕ ᐃᓚᖏᑦ 

ᐃᓄᐃᑦ ᐊᑐᕆᐊᖃᕋᓗᐊᖅᑎᓪᓗᒋᑦ 

ᑲᒪᑦᑎᐊᕆᐊᖃᕐᓂᕐᒥᑦ ᐃᓚᖏᑦ ᑕᐃᒪᓐᓇ 

ᐱᖃᑦᑕᖏᒻᒪᑕ.  

 

ᐅᖃᖅᑎᑦᑎᔩ, ᐅᒃᐱᕈᓱᒃᐳᖓ ᐊᑐᐊᒐᐃᑦ 

ᑭᒡᓕᓕᐅᖅᑕᐅᑦᑎᐊᖅᐸᑕ ᐃᓄᓕᕆᔨᒃᑯᓐᓂᑦ 

ᓂᖃᐃᓱᖅᑕᐅᕙᒃᑐᑦ ᑮᓇᐅᔭᓂᒃ 

ᐊᑐᖅᑕᐅᔪᓐᓇᕋᔭᕐᒪᑦ ᓂᕿᓄᑦ ᐱᓕᕆᕝᕕᖓᑦ 

ᐃᓄᓕᕆᔨᒃᑯᑦ ᐱᓕᕆᐊᖃᖅᑑᒐᓗᐊᖅ 

ᓂᖃᐃᓱᕈᑎᑖᖅᐸᒃᑐᓄᑦ ᑮᓇᐅᔭᖅ ᑖᓐᓇ 

ᓂᐅᕕᑦᑎᐊᖃᑦᑕᖁᓪᓗᒋᑦ.  

 

ᐱᕕᒃᓴᕋᓗ ᓇᓪᓕᐅᑎᒃᐸᑦ ᐅᖃᖅᑎᑦᑎᔩ, 

ᐊᐱᖅᓱᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 436 - 4(3): 

ᐃᒡᓗᒥᒃ ᐃᑯᐊᓪᓚᑦᑐᖃᕐᓂᖓ ᐃᖃᓗᓐᓂ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᐅᖃᖅᑎᑦᑎᔩ ᓂᑯᕕᒍᒪᓕᕐᒥᔪᖓ ᐅᓪᓗᒥ 

ᖁᔭᓕᔪᒪᓪᓗᖓ ᑕᐃᒪ ᓈᑦᑎᐅᖑᔭᐅᓚᐅᖅᑐᒥᑦ 

ᑭᒡᒐᑐᖅᑕᑯᓗᒃᑲ ᐃᓪᓗᖏᑦ ᓇᔪᖅᑕᖏᑦ 

ᐃᑭᑲᓪᓚᓚᐅᕐᒥᒻᒪᑕ ᐊᒻᒪᓗ ᐊᔪᕐᓇᖅᓯᑲᓪᓚᑦᑐᑎᒃ. 

ᖁᔭᓕᓚᐅᖅᑐᖓᐃᓛᒃ ᑕᐃᒪ 

ᐃᓅᒍᓐᓃᖅᑐᖃᓚᐅᓐᖏᒻᒪᑦ ᐊᒻᒪᓗ 

ᐋᓐᓂᖅᑐᖃᓗᐊᕋᓂ.  

 

ᑭᓯᐊᓂᑦᑕᐅᖅ ᐃᓕᓴᕆᔪᒪᒻᒥᔭᒃᑲ ᓄᓇᖅᑲᑎᑯᓗᒃᑲ 

ᑕᐃᒫᒃ ᑐᓴᖅᐸᓪᓕᐊᒐᒥᒃ 

ᐃᑲᔪᕆᐊᓯᑦᑕᐅᑎᒋᓚᐅᕐᖓᑕ ᐊᒻᒪᓗ ᖃᓄᑐᐃᓐᓇᖅ 

ᓄᐊᑦᑎᓵᕋᓱᑦᑐᑎᒃ ᐊᓐᓄᕌᓂᒃ, ᑮᓇᐅᔭᓂᒃ ᑖᒃᑯᐊ 

ᑭᒡᒐᑐᖅᑕᒃᑲ ᐃᑲᔪᖅᑕᐅᑦᑎᐊᓚᐅᖅᑐᑦ 

ᓄᓇᖅᑲᑎᑦᑎᓐᓄᑦ. ᑖᒃᑯᐊ ᖁᔭᓐᓇᒦᕕᔾᔪᐊᕈᒪᔭᒃᑲ, 

ᐱᓗᐊᖅᑐᒥᖃᐃ ᑖᓐᓇ ᒪᐃᔭᕗᑦ ᐅᓪᓗᒥᒧᑦ ᐃᒫᒃ 

ᑐᓴᖅᑎᑦᑎᒐᓱᐃᓐᓇᖅᐸᓚᐅᕐᖓᑦ ᑖᒃᑯᓂᖓ ᐊᒻᒪᓗ 

ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑕ 

ᓇᓗᓇᐃᖅᓯᕙᓪᓕᐊᑦᑎᐊᖅᑐᖅ. ᑖᒃᑯᐊ 

ᖁᔭᓐᓇᒦᕈᕕᔾᔪᐊᖅᑕᒃᑲ ᐃᑲᔪᓚᐅᖅᑐᑦ ᐅᕙᖓ 

ᑭᒡᒐᖅᑐᓚᐅᖅᑕᑯᓗᖏᓐᓂᑦ ᐊᒻᒪᓗ ᑭᒡᒐᖅᑐᖅᑕᕐᓂᑦ 

ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 437 - 4(3): 

ᐃᓅᓂᕐᒥᒃ ᐅᐱᒍᓲᑎᖃᕐᓂᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲᐃᓛᒃ ᑕᒪᓐᓇ 

ᐅᖃᐅᓯᐅᕐᔪᐊᖅᑲᐅᔪᖅ ᐊᐅᐸᔮᖅᑐᒥᒃ ᐊᑐᕐᓂᖅ 

ᑐᑭᖓᓂ ᑖᓐᓇ ᐅᐱᒋᑦᑎᐊᖅᐸᒃᑲ. 

 

ᐆᒥᖓ ᐅᖃᐅᓯᖃᕈᒪᔪᖓ, ᐅᖃᖅᑎᑦᑎᔩ ᐃᓛᒃ 

ᐃᓐᓇᖅᐳᑦ, ᐃᓐᓇᕆᔭᖅᐳᑦ ᑕᒪᒃᑯᐊ ᑕᐃᔅᓱᒪᓂ 

ᐊᒃᓱᕈᕐᔪᐊᖅᐸᓚᐅᕐᒪᑕ ᑐᓴᐃᓐᓇᖅᐸᒃᑲᑦᑕ ᑕᕝᕙ 

ᐅᓪᓗᒥᒧᑦ. ᐅᓪᓗᒥ ᑕᕝᕙ ᑕᒫᓃᑉᐳᒍᑦ 

ᐊᒃᓱᕈᓚᐅᕐᓂᖏᑦ ᐱᔾᔪᑎᒋᓪᓗᒋᑦ. ᐃᓐᓇᕆᔭᕗᑦ 

ᓇᓂᑐᐃᓐᓇᖅ ᑕᒪᒃᑯᐊ ᐅᐱᒋᑦᑎᐊᖃᑦᑕᕐᓚᕗᑦ 

ᐊᒻᒪᓗ ᖁᔭᒋᕙᓪᓗᒋᑦ. ᓲᕐᓗ ᐊᒃᓱᕈᕐᔪᐊᖅᖢᑎᒃ 

ᐃᓚᖏᑦ ᑳᓚᐅᖅᐸᒃᖢᑎᒃ, 

ᓂᕿᖃᕈᓐᓃᖅᐸᓚᐅᖅᖢᑎᒃ. ᐃᒪᓐᓇ 

ᐊᒃᓱᕈᕐᔪᐊᖅᖢᑎᒃ ᐱᕙᓚᐅᕐᒪᑕ. ᐅᓪᓗᒥᑎᑐᑦ 

ᐊᔾᔨᒋᓐᖏᑦᑎᐊᖅᑕᖓᓂᑦ ᐃᓅᓕᕋᓗᐊᖅᑎᓪᓗᑕ 

ᑭᓯᐊᓂ ᐅᐱᒋᖃᑦᑕᕐᓚᕗᑦ.  

 

ᐊᒻᒪᓗ ᓲᖃᐃᒻᒪ ᑕᒪᒃᑯᐊ ᑭᖑᕚᒃᓴᕗᑦ ᑕᐃᒪ 

ᑕᒪᒃᑯᓂᖓ ᐅᓂᒃᑲᐅᑎᑦᑎᐊᖃᑦᑕᕐᓚᕗᑦ ᐃᓐᓇᑦᑕ 

ᐃᓅᓯᕆᓚᐅᖅᑕᖏᑦ ᐊᒃᓱᕈᕐᓇᖅᐸᓚᐅᖅᑎᓪᓗᒋᑦ 

ᒫᓐᓇᒧᑦ ᑎᑭᑎᑕᐅᖕᒥᒐᑦᑕ. ᑖᒃᑯᐊ ᑭᖑᕚᒃᓴᕗᑦ 

ᐅᖃᐅᓯᕆᑎᓪᓗᒋᓪᓗ, ᑖᒃᑯᐊᑦᑕᐅᖅ 

ᐃᕐᖑᑕᖃᐅᓕᕋᑦᑕ ᕿᑐᕐᖓᖃᐅᖅᖢᑕ. ᐃᕐᖑᑕᕗᑦ 

ᓇᓪᓕᓐᓇᖃᑦᑕᕐᒪᑕ ᐃᖅᑲᐃᑎᖃᑦᑕᕐᓂᐊᖅᐸᕗᑦ 

ᐃᓄᐃᑦ ᐊᒃᓱᕈᖃᑦᑕᓚᐅᕐᓂᖏᓐᓂᑦ. ᐅᓪᓗᒥᒧᑦ 

ᑎᑭᑎᑎᑕᐅᒐᑦᑕᐃᓛᒃ. ᑕᐃᒫᒃ 

ᐅᖃᐃᓐᓇᕋᓗᐊᖅᑐᖓ ᑭᓯᐊᓂ ᑖᓐᓇ 

ᖃᐅᔨᒪᔭᐅᑦᑎᐊᕆᐊᖃᕐᒪᑦ.  

 

ᐳᐃᒍᖃᑦᑕᓐᖏᓪᓚᕗᑦ. ᐃᓐᓇᖅᐳᑦ 

ᐃᑲᔪᖃᑦᑕᕐᓚᕗᑦ. ᓂᕿᑖᖅᑎᖃᑦᑕᕐᓚᕗᑦ 

ᖃᓄᑐᐃᓐᓇᖅ, ᓇᐅᒃᑯᑐᐃᓐᓇᖅ 

ᐃᑲᔪᑦᑎᐊᖃᑦᑕᕐᓚᕗᑦ ᐊᒻᒪᓗ ᐅᖃᐅᔾᔪᐃᓕᕌᖓᑕ 

ᓈᓚᑦᑎᐊᕆᐊᖅᐸᒡᓗᑎᒍᑦ. ᑖᑦᓱᒥᖓ 

ᐅᖃᕈᒪᓗᐊᖅᑲᐅᔪᖓ.  

 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᑕᒪᕐᒥᒃᑕᐅᖅ, 

ᑕᒪᕐᒥᐸᓘᔪᒃᓴᐅᔪᖅ ᐃᕐᖑᑕᖃᐅᓕᕐᒥᖕᒪᑕ ᑕᒪᓐᓇ 

ᓂᓪᓕᐅᑎᒋᖃᑦᑕᕐᓚᕗᑦ ᐃᓅᓂᖅᐳᑦ ᐅᐱᒋᓗᑎᒍᑦ. 

ᐃᕐᖑᑕᒃᑲ ᑕᒪᕐᒥᒃ ᑕᑯᔪᓐᓃᕐᒥᒐᒃᑭᑦ ᐊᑯᓂᐅᔪᖅ 

ᑖᒃᑯᐊᑦᑕᐅᖅ ᕼᐊᓘᖅᐸᒃᑲ. ᓇᒡᓕᒋᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ 5. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 6. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᒃᑲᓐᓂᕈᒪᔭᕋ ᑖᓐᓇ ᑕᒫᓃᑦᑎᐊᓕᕐᖓᑦ 

ᑲᑎᒪᕝᕕᑦᑎᓐᓂᑦ ᒪᒃᑯᑦᑐᑯᓗᒃ ᐃᓕᓐᓂᐊᕈᑎᖃᖅᑐᖅ 

ᐲᑕ ᐊᕐᓂᕐᒥᐅᖅ.  

ᑐᓐᖓᓱᒃᑲᓐᓂᕆᑦ ᐊᒻᒪᓗ ᑕᑯᓪᓗᐊᕕᐅᑎᒻᒥᒐᒃᑯ 

ᑖᓐᓇ ᐃᓐᓇᑯᓘᓕᖅᑐᖅ ᑭᒡᒐᖅᑐᖅᑐᒍᓗ 

ᐃᓕᕋᓇᕋᓂ ᐊᒻᒪᓗ ᐅᖃᐅᔾᔨᑦᑎᐊᖅᐸᑦᑐᓂ. ᑖᓐᓇ 

ᐃᓕᓴᕆᕕᔾᔪᐊᕈᒪᔭᕋ ᒨᓯᓯ ᐊᑕᒍᔪᒃ 

ᑐᓐᖓᓱᖁᑦᑎᐊᖅᑐᒍ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᓐᓇ ᐃᓐᓇᒃᑯᕕᒻᒥᑦ ᐃᔅᓯᕚᓕᕐᒥᔪᖅ 

ᐃᓐᓇᓵᕈᓘᓪᓗᖓ ᐃᓕᓴᐃᔨᒋᕙᔪᔭᕋ. ᐃᒫᒃ 

ᐱᑦᑎᐊᖏᑦᑐᖅᐹᓘᒐᓗᐊᖅᑎᓪᓗᖓ ᐅᕙᓐᓄᑦ 

ᑐᓐᖓᓇᐃᓐᓇᖅᐸᔪᒻᒪᑦ ᐅᓪᓗᒥᒧᑦ. ᓱᓕ 

ᑐᓐᖓᓇᐃᓐᓇᓐᖑᐊᖅᑕᖅᓯᓐᓇᖅᐸᒻᒪ 

ᐃᓕᑕᕆᕕᔾᔪᐊᕐᒥᔭᕋ ᑐᓐᖓᓱᖁᓪᓗᒍ ᑎᐅᕆ ᔭᖕ. 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᖅᑎᐅᔪᓯᒍᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᓐᖏᒻᒪᕆᑦᑎᓪᓗᖓ ᑕᐃᒐᕕᐅᒃ ᐊᑎᕋ.  

 

ᐃᓛᒃ, ᐃᓕᓴᖅᓯᖃᑕᐅᒍᒪᒐᒪ ᑕᕝᕙᓂ 

ᐳᓛᖅᑐᓕᒫᑦᑎᐊᑦ ᑕᕝᕙᓃᑦᑐᑦ ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᑐᓐᖓᓱᑦᑎᒍᒪᓪᓗᒋᓪᓗ ᑕᕝᕗᖓ 

ᐃᓪᓗᒧᑦ.  

 

ᐱᓗᐊᖅᑐᒥᓪᓗ ᐃᑉᐸᔅᓴᖅ ᒪᒥᐊᑉᐳᖓ ᓕᐊ ᐊᓗᑭ 

ᕿᓚᕝᕙᕐᒧᑦ. ᑖᓐᓇ ᐸᓐᓂᖅᑑᕐᒥᐅᑦ ᑕᒫᓂ 

ᐃᓕᓐᓂᐊᖃᑕᐅᔪᖅ ᑕᐃᓚᐅᓐᖏᓇᒃᑯ. ᒫᓐᓇ 

ᑕᐃᔪᒪᓪᓗᒍ ᑖᓐᓇ ᓇᒻᒥᓂᕆᒋᓪᓗᒍᓗ, 

ᐃᓪᓗᕆᓪᓗᒍ ᑕᐃᒪᐃᒃᑲᒃᑯ.  

 

ᐊᒻᒪᓗᑦᑕᐅᖅ ᐱᖃᓐᓇᕆᔭᕋ ᓴᑭᐊᕆᓪᓗᒍᓗ ᒨᓯᓯ 

ᐊᑕᒍᔪᒃ ᑕᕝᕙᓃᑦᑎᐊᕐᖓᑦ.  

 

ᐊᒻᒪᑦᑕᐅᖅ ᔫᔫ ᐊᕐᓂᕐᒥᐅᖅ ᐃᓕᓴᕆᔪᒪᒋᓪᓗᒍ. 

ᖃᐅᔨᒪᔭᐅᑦᑎᐊᓚᐅᖅᑐᖅ ᑕᐃᓐᓇ 

ᐃᓅᒍᓐᓃᖅᓯᒪᔪᖅ ᐊᑖᑕᖃᖅᑐᖅ ᑕᐃᔅᓱᒥᖓ 

ᐃᑦᑐᓗᒃ ᐊᓐᓂᕐᒥᐅᒥᑦ. ᐃᓐᖏᑦᑎᐊᕙᒃᑳᓗᒻᒥᑦ 

ᑕᐃᔅᓱᒥᖓ ᑕᐃᒪ ᓯᕗᓕᖃᖅᑐᖅ.  

 

ᐊᒻᒪᑦᑕᐅᖅ ᑖᒃᑯᐊ ᐊᑯᓂᕈᓗᒃ ᖃᐅᔨᒪᓕᕐᒥᒐᒃᑭᑦ 

ᑎᐅᕆ ᔭᖕ ᐊᒻᒪᓗ ᑎᓂᔅ ᐹᑐᓴᓐ, ᐊᒻᒪᑦᑕᐅᖅ ᑖᓐᓇ 

ᐃᓅᖃᑎᒋᓚᐅᓪᓚᓲᕋ ᓛᓱᕋᔅ ᐋᕆᐊᒃ. 

ᑐᓐᖓᓱᑦᑎᐊᕆᔅᓯ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᓪᓕᖅᐹᖑᒍᒪᖅᑲᐅᖏᒃᑲᓗᐊᖅᑐᖓ.  

 

ᐃᓕᓴᕆᔭᐅᖅᑲᐅᖏᓐᓇᒪ. ᑐᓐᖓᓱᒋᔅᓯᑦᑕᐅᖅ. 

ᑕᐃᒪᐃᓕᒍᒪᑐᐃᓐᓇᕐᒥᔪᖓ ᒨᓯᓯ ᐊᑕᒍᔪᒃ ᐊᒻᒪᓗ 

ᑭᒡᒐᑐᖅᑕᕋ ᑎᐅᕆ ᔭᖕ ᐊᒻᒪᓗ ᓛᓱᕋᔅ ᐋᕆᐊᒃ 

ᐊᒻᒪᓗ ᓴᓇᑐ ᑎᐊᓂᔅ ᐹᑐᓴᓐ, ᑐᓐᖓᓱᒋᔅᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ, ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒻᒪᕆᐅᒍᓱᒃᑲᒪ ᐃᒻᒥᓂᒃ 

ᐃᓕᓴᖅᓯᔭᕆᐊᒃᓴᖅ ᒪᕐᕈᐃᖅᓱᒻᒪᕆᒃᑐᖓ ᐅᓪᓘᖕᓄᑦ 

ᒪᕐᕉᖕᓄᑦ, ᒪᕐᕈᐊᖅᑎᒻᒪᕆᒃᑐᖓ. ᐅᖃᖅᑏ, 

ᐃᓕᓴᕆᔪᒪᕙᕋ ᐃᑦᑑᓂᕋᖅᑕᖅ ᑎᐊᓂᔅ ᐹᑐᓴᓐ 

ᐊᒃᓱᕈᖃᑦᑕᖅᓯᒪᖕᒪᑦ ᓄᓇᕗᒻᒥᐅᓄᑦ. 

ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒥᐅᓄᑦ ᒫᓐᓇ. 

ᑐᓐᖓᓱᒋᑦ ᒥᔅᑕ ᐹᑐᓴᓐ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐃᓕᑕᕆᔭᐅᕌᓂᒃᑑᒐᓗᐊᖅ ᑭᓯᐊᓂ 

ᓇᓗᓇᓐᖏᑦᑐᖅ ᑖᒃᑯᐊ ᖃᐅᔨᒪᑦᑎᐊᕋᑦᑎᒍ 

ᐃᓕᑕᕆᑦᑎᐊᒃᑲᓐᓂᕈᒪᖕᒥᔭᒃᑲᑦᑕᐅᖅ.  

 

ᑖᓐᓇ ᓴᑭᒋᓚᐅᖅᑕᒪ ᓄᑲᕆᓚᐅᕐᒪᒍ ᒨᓯᓯ ᐊᑕᒍᔪᒃ, 

ᖁᔭᓐᓇᒦᕐᔪᐊᖅᑕᕋ ᑕᒫᓃᖃᑕᐅᖕᒥᖕᒪᑦ ᐅᓪᓗᒥᐅᔪᖅ 

ᐊᒻᒪ ᖃᐅᔨᒪᒐᑦᑕ ᑖᓐᓇ ᓰᐲᓰᒃᑯᑦ ᐊᑯᓂᐊᓗᒃ 

ᓴᓇᖃᑦᑕᖅᓯᒪᖕᒪᑦ. ᐊᒡᓛᑦ 

ᓴᓇᖃᑎᒋᕙᓚᐅᕆᓪᓗᒍᓗ ᑖᓐᓇ ᑐᓴᕐᓇᖅᐸᖕᒪᑦ 

ᓇᓗᓇᓐᖏᓚᖅ. ᓱᓕ ᑐᓴᕐᓇᖅᑑᒐᓗᐊᖅ 

ᓂᓪᓕᐊᖏᓐᓂᖅᓴᐅᑎᓪᓗᒍ.  

 

ᐊᒻᒪᓗ ᓴᓇᑐ ᑎᐊᓂᔅ ᐹᑐᓴᓐ, ᑖᓐᓇ ᖁᔭᒋᖕᒥᔭᕋ 

ᖃᐅᔨᒪᓕᕐᒥᒐᒃᑯᑦᑕᐅᖅ ᑕᐃᒪᓐᖓᑦ 

ᒪᒃᑯᕕᒡᔪᐊᖅᖢᖓ ᑕᒪᐅᓐᖓᓕᓵᖅᖢᖓ 

ᖃᐅᔨᒪᓕᓚᐅᖅᓯᒪᔭᕋ ᐃᒻᒪᑲᓪᓛᓗᒃ 

ᖀᖃᓐᖏᑎᓪᓗᑕ ᓱᓕ.  

 

ᐊᒻᒪᓗ ᑎᐅᕆ ᔭᖕ, ᑖᓐᓇᑦᑕᐅᖅ 

ᐃᓕᑕᕆᑦᑎᐊᒃᑲᓐᓂᕈᒪᖕᒥᔭᕋ 

ᓴᓇᖃᑎᒋᖃᑦᑕᖅᓯᒪᖕᒥᒐᒃᑯᑦᑕᐅᖅ. 

ᐃᓕᓴᐃᔨᐅᓪᓗᓂ, ᐃᓕᓴᐃᔨᐅᕙᓚᐅᕐᒪᑦ ᑕᐃᒃᑯᐊ 

ᐃᓕᓐᓂᐊᖅᑎᖃᑦᑕᓚᐅᖅᓯᒪᔭᖏᑦ ᓱᓕ ᑕᐃᒪ ᒫᓐᓇ 

ᐃᓐᓇᓐᖑᕐᒥᔪᑦ.  

 

ᐊᒻᒪ ᑖᓐᓇ ᐱᖃᑎᐊᓗᒐᑦᑕᐅᖅ ᓛᓱᕋᔅ ᐋᕆᐊᒃ 

ᐃᑦᑑᖃᑎᒋᓕᖅᑰᕐᒥᔭᕋ. ᑖᓐᓇ 

ᐃᓕᑕᕆᔭᐅᖁᒃᑲᓐᓂᖅᖢᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ ᐃᓘᓐᓇᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑭᖑᓪᓕᖅᐹᖑᒍᒪᑲᐃᓐᓇᖅᑑᔮᕋᒪ.  

 

ᐃᓛᒃ, ᐅᑯᐊ ᑐᓵᔩᑦ ᐃᓕᓐᓂᐊᖅᑎᑯᓗᐃᑦ 

ᐃᓘᓐᓇᑎᒃ ᑕᐃᓐᖏᒃᑲᓗᐊᕐᓗᒋᑦ ᐊᑎᖏᑦ  

ᑐᓐᖓᓱᖁᑦᓯᐊᖅᑲᒃᑲ ᑕᕝᕙᓃᑦᑐᐊᐲᑦ. ᓯᕗᓪᓕᕐᒥᑦ, 

ᑕᐃᑲᓂᓗ ᐃᒐᓛᑉ ᐅᖓᑖᓃᑦᑐᑦ ᑖᒃᑯᐊ 

ᐃᓕᓐᓂᐊᕐᖓᑕ ᖁᕕᐊᒋᑦᓯᐊᖅᑕᒃᑲ. ᑕᐃᒫᒃ  

ᑲᔪᓯᓯᒪᓲᖑᒻᒪᑕ ᑕᒫᓂ ᐃᖃᓗᓐᓂᑦ 

ᑭᒡᒐᖅᑐᖅᑕᕋᓂᑦ ᐃᓕᓐᓂᐊᕐᒪᑕ.  

 

ᑖᓐᓇᑦᑕᐅᖅ ᑭᒡᒐᖅᑐᖅᑕᕋ 

ᑕᐃᔭᐅᓯᑲᐃᓐᓇᖅᑑᒐᓗᐊᖅ ᑎᐊᓂᔅ ᐹᑐᓴᓐ 

ᐃᑦᑐᒃᑯᕕᒻᒦᑦᑐᖅ, ᐃᖅᑲᓇᐃᔭᖃᑎᒋᓕᓚᐅᖅᓯᒪᔭᕋ 

ᐅᐊᑦᑎᐊᕈ ᒪᓕᒐᓂᒃ ᑐᑭᓯᓂᐊᕐᕕᒃᑯᑦ 

ᐱᒋᐊᓕᕋᑖᖅᑎᓪᓗᒋᑦ, ᑐᓐᖓᓱᖁᑦᑎᐊᖅᑲᕋ.  

 

ᐊᒻᒪ ᑎᐅᕆ ᔭᖕ ᑕᐃᔭᐅᕋᑖᖅᑑᒐᓗᐊᖅ 

ᐃᓕᓐᓂᐊᕕᑦᑎᓐᓂᑦ ᐊᖏᔪᖅᑳᕆᓚᐅᖅᓯᒪᔭᖓᑦ 

ᑕᑉᐱᑲᓂ ᐃᓕᓐᓂᐊᕐᕕᐊᓗᒻᒥᑦ. 

ᖁᕕᐊᒋᓚᐅᖅᓯᒪᔭᕗᑦ ᕿᑐᕐᖓᒃᑲ ᐊᒥᓱᑦ 

ᐃᓕᓐᓂᐊᕌᓂᓚᐅᖅᓯᒪᒻᒪᑕ ᑕᑉᐱᑲᓂ 

ᐊᖏᔪᖅᑳᕆᔭᐅᑎᓪᓗᒍ. 

 

ᑖᓐᓇᓗ ᐊᐃᑉᐸᕐᒪ ᐊᒃᑳᓗᐊ ᑐᓐᖓᓱᖁᑦᑎᐊᕆᕙᕋ 

ᒨᓯᓯ ᐊᑕᒍᔪᒃ. ᐊᑯᓂᕕᔾᔪᐊᕌᓗᒃ ᓰᐲᓰᒃᑯᓐᓂᑦ 

ᐃᖅᑲᓇᐃᔭᖃᑎᒋᕙᓚᐅᖅᓯᒪᔭᕋ.  

 

ᑖᓐᓇᓗ ᑐᓵᔨᐅᖃᑦᑕᕐᒥᔪᖅ ᓇᓂᑐᐃᓐᓇᖅ ᓛᓱᕋᔅ 

ᐋᕆᐊᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒥᔅ ᐃᐊᓪ-ᑲᓇᔪᖅ. 

ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᓇᐃᓴᐅᑎᖃᖅᑐᖅ 7. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒥᔅᑐ ᐊᐃᓴᒃ ᓲᔪᖅ.  

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 584 - 4(3): ᐊᑐᐊᒐᐃᑦ 

ᓂᕿᑖᕈᑎᑖᖅᑎᑦᑎᓂᕐᒧᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᒃ 

ᐃᓄᓕᕆᔨᒃᑯᑦ.  

ᐅᖃᖅᑎᑦᑎᔩ, ᐅᓪᓗᒥ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖃᕐᕕᖓᒍᑦ ᐅᖃᓪᓚᒃᑎᓪᓗᖓ 

ᐅᖃᖅᑲᐅᒐᒪ ᐃᓄᓕᕆᔨᒃᑯᓐᓂ ᓂᖃᐃᓱᖃᑦᑕᖅᑐᑦ 

ᐃᓚᖏᑦ ᑮᓇᐅᔭᖅᑖᖏᓐᓂᒃ ᓂᕿᓄᑦ  

ᓂᐅᕕᕈᑎᖃᖃᑦᑕᖏᒻᒪᑕ. 

ᐊᑐᐊᒐᖅᑕᖃᖅᑰᔨᓐᖏᒻᒪᑦ ᐊᑐᖅᑕᐅᔪᓐᓇᖅᑐᓂᒃ 

ᑮᓇᐅᔭᑦ ᓂᖃᐃᓱᕈᑎᒃᓴᑦ ᑐᓂᔭᐅᔪᑦ ᓂᕿᓄᑦ 

ᐊᑐᖅᑕᐅᖃᑦᑕᖁᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᒻᒪᑦ 

ᐱᓕᕆᕝᕕᖓᑦ ᐊᑐᐊᒐᖃᓐᖏᒻᒪᖔᑦ ᑕᐃᒃᑯᐊ 

ᓂᖃᐃᓱᕈᑎᑖᖃᑦᑕᕐᓂᖏᑦ ᑮᓇᐅᔭᖅᑖᕆᔭᐅᔪᑦ 

ᐊᑐᖅᑕᐅᖃᑦᑕᖁᓪᓗᒋᑦ ᓂᕿᓄᑦ ᑭᓯᐊᓂ 

ᓯᒡᒐᓕᐊᓅᓐᖏᑦᑐᖅ ᐱᓐᖑᐊᓅᓐᖏᑦᑐᖅ 

ᐅᕝᕙᓘᓐᓃᑦ ᐊᓯᖏᓐᓄᑦ ᐊᑑᑎᖃᓗᐊᓐᖏᑦᑐᓄᑦ 

ᓂᕿᐅᓐᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄᓛᒃ, ᑕᒪᓐᓇᐃᓛᒃ 

ᐃᓱᒫᓗᓐᓇᐃᓐᓇᖃᑦᑕᓲᖅ ᑕᒪᓐᓇ ᐱᔾᔪᑎᒋᓪᓗᒍ. 

ᑖᒃᑯᐊ ᑮᓇᐅᔭᐃᑦ ᐃᑲᔪᕈᑕᐅᒐᓱᐊᖅᑐᑦ ᑕᒪᔅᓱᒧᖓ 

ᓂᕿᔅᓴᒧᑦ ᐅᕝᕙᓘᓐᓃᑦ ᑭᓐᖒᒪᔭᐅᔪᓄᑦ. ᑕᒪᓐᓇ 

ᐃᓱᒫᓗᓐᓇᐃᓐᓇᖃᑦᑕᓲᖅ 

ᐃᓱᒫᓗᒋᔭᐅᖃᑦᑕᖅᓯᒪᓪᓗᓂᓗ. 

 

ᑕᒪᓐᓇ ᐱᔭᕐᓂᖏᑦᑐᓪᓚᕆᐅᒻᒪᑦ ᖃᓄᓪᓚᕆᒃ 

ᑕᒪᒃᑯᐊ ᐊᐅᓚᑕᐅᔪᖅᓯᒍᓐᓇᕐᒪᖔᑕ. ᑕᐃᒫᒃ ᑕᒪᓐᓇ 

ᐱᔾᔪᑎᒋᓪᓗᒍ ᒫᓐᓇ ᐃᓱᒫᓘᑎᒋᔭᖓ 

ᑐᑭᓯᑦᑎᐊᖅᑕᕋ ᖃᓅᒻᒪᖔᖅ ᐊᒻᒪᓗ ᑕᕝᕙᓂ 

ᓇᖏᖅᓯᒍᑕᐅᖃᑦᑕᕐᓂᑰᓪᓗᓂ. ᓇᓗᓇᓐᖏᑦᑐᖅ 

ᑖᓐᓇ ᐱᔭᕐᓂᖏᓐᓂᖓ ᐱᔾᔪᑎᒋᓪᓗᒍ ᒪᓐᓇ 

ᐊᐱᖅᑯᑎᒋᔭᖓ ᒪᓕᒐᖃᓐᖏᓐᓂᖅ ᓱᒻᒪᑦ 

ᑕᐃᒪᐃᒻᒪᖔᖅ ᐅᕝᕙᓘᓐᓃᑦ ᓱᒻᒪᑦ 

ᐱᑕᖃᓐᖏᒻᒪᖔᖅ. ᑖᓐᓇ ᒫᓐᓇ ᐃᓄᓕᕆᔨᒃᑯᑦ, 

ᐅᕘᓇ ᐅᖃᕈᓐᓇᕋᓗᐊᖅᑐᖓ ᐃᓄᓕᕆᔨᒃᑯᑦ 

ᒪᓕᒐᖓ ᐊᓯᔾᔨᐸᓪᓕᐊᑎᓪᓗᒍ ᑕᕝᕙᓐᖓᑦ 

ᐃᓄᓕᕆᔭᐅᓂᕐᒥᒃ ᑕᕝᕗᖓ ᑮᓇᐅᔾᔭᓵᓄᑦ 

ᐃᑲᔫᑕᐅᓂᕋᖔᕐᓂᖓᓄᑦ. ᐄ, ᑕᒪᓐᓇ 

ᐱᔾᔪᑎᑐᐊᐸᓘᒐᓗᐊᖅ ᒫᓐᓇ. ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ ᐃᓱᒫᓘᑎᒋᔭᖓ 

ᑐᑭᓯᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᑕᒪᑐᒥᖓ 

ᐃᓱᒫᓗᒋᔭᖏᓐᓂᒃ ᑭᐅᑦᑎᐊᕐᒪᑦ.  

 

ᐅᖃᖅᑎᑦᑎᔩ, ᐃᓕᓴᖅᓯᔪᖓ ᐱᒻᒪᕆᐅᖕᒪᑦ ᐃᓄᐃᑦ 

ᑲᒪᑦᑎᐊᕆᐊᖃᕐᒪᑕ ᓇᖕᒥᓂᖅ 

ᐱᓂᐊᕐᓂᕆᔭᖏᑎᒍᑦ. ᐃᓕᓴᖅᓯᒋᕗᖓ 

ᐊᖅᓵᖅᓯᔭᕌᖓᑦᑕ ᐃᓅᑉ ᓇᖕᒥᓂᖅ 

ᓂᕈᐊᕈᓐᓇᕐᓂᕆᔭᖓᓂᒃ ᐊᒻᒪᓗ 

ᐃᓱᒪᓕᐅᕈᓐᓇᕐᓂᕆᔭᖓᓂᒃ ᐲᖅᓯᖃᑦᑕᕈᓐᓇᕋᑦᑕ. 

ᓇᖕᒥᓂᖅ ᑲᒪᔪᓐᓇᕐᓂᕆᔭᖏᓐᓂᒃ ᑭᓯᐊᓂᓕ ᑕᒪᓐᓇ 

ᓱᕐᕋᒃᑕᐅᖏᑉᐸᑦ ᐊᑐᐊᒐᖃᓐᖏᓪᓗᓂ, ᖃᓄᖅ 

ᓂᖃᐃᓱᕈᑏᑦ ᑮᓇᐅᔭᑦ ᐊᑐᖅᑕᐅᔭᕆᐊᖃᕋᔭᕐᒪᖔᑕ 

ᓱᕈᓰᑦ ᐃᓚᒌᓪᓗ ᑳᖃᑦᑕᕐᓂᐊᖏᒻᒪᑕ 

ᓂᕆᔭᒃᓴᖃᑦᑎᐊᕐᓗᑎᒃ.  

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᖁᓪᓗᒍ ᐊᑐᐊᒐᒃᑯᑦ 

ᑭᒡᓕᓕᐅᖅᓯᒪᔪᓂᒃ ᓂᖃᐃᓱᕈᑎᓂᒃ 

ᐃᑭᓕᐅᓯᐊᖅᑖᖅᐸᖕᑐᓂᒃ ᖃᓄᖅ ᓂᖃᐃᓱᕈᑎᓂᒃ 

ᑮᓇᐅᔭᑦ ᐊᑐᕆᐊᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅᑕ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐃᓛᒃ ᑕᒪᒃᑯᐊ ᖃᓄᕈᓘᔭᖅ ᐃᓄᓕᕆᔨᒃᑯᑦ ᑕᕝᕙᓂ 

ᓱᒃᑯᐊᕿᓄᑦ ᓂᖃᐃᓲᑎᓄᑦ ᐱᓕᕆᔨᐅᖃᑦᑕᖅᑐᑦ 

ᑕᒪᒃᑯᐊᑦᑕᐅᖅ ᖃᓄᒃᑲᓐᓂᖅ 

ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᖅᓯᒪᒻᒪᑕ ᐊᒻᒪ 

ᑕᒪᓐᓇ ᑲᔪᓯᕙᓪᓕᐊᖏᓐᓇᖅᓯᒪᓪᓗᓂ.  

 

ᖃᓄᖅ ᑕᒪᒃᑯᐊ ᑮᓇᐅᔭᒥᓂᒃ 

ᑲᒪᑦᑎᐊᕋᓱᒋᐊᖃᕐᓂᕐᒥᒃ ᑕᕝᕙᓐᖓᑦ 

ᐃᑲᔫᓯᐊᕆᓯᒪᔭᒥᓂᒃ ᓱᒃᑯᐊᕿᑖᕆᓯᒪᔭᒥᓂᒃ 

ᓂᖃᐃᓲᑎᑖᕆᓯᒪᔭᒥᓂᒃ ᑕᒪᒃᑯᐊᕈᓘᔭᐅᔪᑦ 

ᐊᒻᒪᑦᑕᐅᖅ ᑕᒪᒃᑯᐊ ᑮᓇᐅᔭᑎᒍᑦ ᖃᓄᑐᐃᓐᓇᖅ 

ᑲᒪᑦᑎᐊᓂᕐᒧᑦ ᐃᑲᔪᖅᑕᐅᓲᖑᕙᓪᓚᐃᓕᕐᖓᑕ 

ᑕᒪᒃᑯᐊ ᒐᕙᒪᒃᑯᓐᓂ ᐃᑲᔪᖅᑕᐅᕙᑦᑐᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᖃᐃᓲᑎᑎᒍᑦ ᓱᒃᑯᐊᕿᑎᒍᑦ. ᑕᒪᒃᑯᐊ 

ᓴᖅᑭᐸᓪᓕᐊᓯᒪᒻᒥᒻᒪᑕ ᑕᒪᐅᓇᑦᑕᐅᖅ ᑕᒪᒃᑯᐊ 

ᑕᓯᐅᖅᑕᐅᓇᓱᖃᑦᑕᓪᓚᕆᑉᐸᓪᓕᐊᔪᑦ ᑕᒪᓐᓇ 

ᐱᔾᔪᑎᒋᓪᓗᒍ ᐊᑐᑦᑎᐊᕆᐊᖃᕐᓂᖅ ᐊᒻᒪᓗᖃᐃ  

ᐊᔪᖅᓴᕈᔪᖃᑦᑕᕐᓂᖅ ᐱᔾᔪᑎᒋᓪᓗᒍ. ᐄ, ᑕᒪᒃᑯᐊ 

ᑕᐃᒪᐃᑦᑐᑦ ᐊᑐᖅᑕᐅᕙᓪᓕᐊᓯᒪᔪᑦ ᑕᕝᕙᓂ 

ᐃᓄᓕᕆᔨᒃᑯᓐᓂ. 

 

ᐱᓗᐊᖅᑐᒥ ᑕᒪᐅᓇ 

ᑐᑭᓯᑎᑕᐅᒃᑲᓐᓂᕆᐊᖃᓪᓚᕆᒻᒪᑕ ᓄᓇᕗᒻᒥᐅᑕᐃᑦ 

ᑕᒪᔅᓱᒥᖓ ᑮᓇᐅᔭᒥᒃ ᐊᑐᖃᑦᑕᖅᑐᑦ ᖃᓄᖅ ᑭᓱᒧᑦ 

ᐊᑐᕆᐊᖃᕐᒪᖔᑕ. ᐅᓇ ᑖᓐᓇ ᒪᓕᒐᓕᕆᓂᖅ 

ᐱᔾᔪᑎᒋᓪᓗᒍ ᐊᑐᐊᒐᖅᑖᕆᐊᖃᕐᓂᓘᓐᓃᑦ 

ᒪᓕᒐᖅᑖᕆᐊᖃᕐᓂᓘᓐᓃᑦ. ᐄ, ᑖᓐᓇ ᐱᔾᔪᑎᒋᓪᓗᒍ 

ᖃᓄᐃᓕᖓᓪᓚᕆᒍᓐᓇᕐᒪᖔᖅ ᑕᕝᕘᓇ 

ᕿᒥᕐᕈᔭᐅᑎᒍᓐᓇᖅᑕᕋ ᑕᕝᕙᓂ ᐃᓄᓕᕆᔨᒃᑯᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᑕᒪᑐᒥᖓ ᐃᓱᒫᓗᑦᑎᐊᕐᒪᑦ ᐊᐱᖅᑯᑎᒋᔭᓐᓂᒃ. 

ᑕᒪᓐᓇ ᑐᓴᕈᒥᓇᖅᑐᖅ ᐅᕙᓐᓄᑦ.  

 

ᐅᖃᖅᑎᑦᑎᔩ, ᖃᐅᔨᒪᒐᓗᐊᖅᑐᖓ ᓴᓇᓇᓱᐊᖅᑐᓂᒃ 

ᐊᒻᒪ ᐊᑐᓕᖅᑎᑦᑎᓇᓱᒃᖢᓂ ᐊᑑᑎᖃᑦᑎᐊᖅᑐᒥᒃ 

ᐊᑐᐊᒐᖅ ᐱᔭᕐᓂᖏᑦᑐᖅ. ᐱᔭᕐᓂᖏᑦᑐᓪᓛᓗᒃ. 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ 

ᐊᑐᓕᖅᑎᑦᑎᓂᕐᒥᒃ ᐱᓕᕆᑦᑎᐊᕐᓂᕐᒧᑦ 

ᐊᑐᐃᓐᓇᐅᑎᑦᑎᓂᕐᒥᒃ ᐃᓅᓯᓕᕆᔭᐅᔾᔪᑎᒃᓴᖏᓐᓂᒃ 

ᓂᖃᐃᓱᖅᐸᒃᑐᓄᑦ ᑮᓇᐅᔭᖅᑖᒥᖕᓂᒃ ᓂᕿᓄᑦ 

ᐊᑐᑦᑎᐊᖅᐸᖏᑦᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᓂᓪᓕᕐᒪᑦ. ᐄ, ᑕᐃᒪ ᖃᐅᔨᒪᒐᑦᑕ ᑖᒃᑯᐊ 

ᐅᓂᒃᑳᓕᐊᖑᓯᒪᔪᐃᑦ ᑭᖑᓪᓕᖅᐹᒥ ᕿᒥᕐᕈᓂᒥᓃᑦ 

ᐊᒻᒪᓗ ᐊᓯᓐᖑᕆᐊᕈᑕᐅᓂᐊᖅᑐᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐃᑲᔫᓯᐊᖑᖃᑦᑕᖅᑐᑦ ᐊᒻᒪᓗ 

ᑕᕝᕘᓇ ᐱᕙᓪᓕᐊᔪᓕᕆᔨᒃᑯᑎᒍᑦ ᑖᒃᑯᐊ  

ᐱᓕᕆᐅᔭᖅᓯᒪᓚᐅᕐᖓᑕ ᐊᕐᕌᓂ ᑖᓐᓇ 

ᓴᖅᑭᑕᐅᓚᐅᕐᖓᑦ ᑕᕝᕗᖓ ᐅᐱᕐᖔᖑᑎᓪᓗᒍ ᔫᓐ  

2016. ᐄ, ᑕᐃᒪ ᑕᕝᕙᓂ ᑕᒪᓐᓇ 

ᐃᖅᑲᓇᐃᔮᖑᓯᒪᒻᒪᑦ ᐅᓪᓗᒥᒧᑦ 

ᑕᐃᒪᐃᖏᓐᓇᖅᑐᓂᓗ.  

 

ᑖᒃᑯᐊ 15-ᖑᔪᑦ ᑖᔅᓱᒧᖓ 

ᐊᓯᔾᔨᕆᐊᕈᑕᐅᖁᔭᐅᓯᒪᔪᑦ ᑖᓐᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒐ ᐃᓚᖓ ᑕᕝᕘᓇ 

ᐊᒃᑐᐃᓯᒪᒻᒪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᖃᓄᖅ 

ᑮᓇᐅᔭᓂᑦ ᐃᑲᔫᓯᐊᖅᐸᑦᑐᐃᑦ ᓱᒃᑯᐃᕿᕙᑦᑐᐃᑦ 

ᓂᖃᐃᓲᑎᑖᖅᐸᑦᑐᐃᑦ ᖃᓄᖅ 

ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᑕᒪᓐᓇ ᑕᐃᒫᑦᑎᐊᖅ 

ᐊᑐᖅᑕᐅᖁᓪᓗᒍ. ᐊᒻᒪᓗ ᑕᒪᓐᓇ ᑖᒃᑯᐊ 

ᓂᖃᐃᓲᑎᑖᖅᐸᑦᑐᐃᑦ ᓱᒃᑯᐊᕿᑖᖃᑦᑕᖅᑐᐃᑦ 

ᑕᕝᕙᓐᖓᑦ ᖃᓄᖅ ᐃᖅᑲᓇᐃᔭᕐᓂᒃᑯᑦ 

ᐃᖅᑲᓇᐃᔮᖅᑖᕈᓐᓇᓂᒃᑯᑦ ᐃᖅᑲᓇᐃᔭᕆᐅᖅᓴᓂᒃᑯᑦ 

ᑕᒪᔾᔭ ᐃᑲᔫᑕᐅᒐᓱᐊᖃᑦᑕᖅᑐᖅ ᑕᒪᐅᓇ ᐱᓪᓗᒍ.  

 

ᐄ, ᑖᓐᓇ ᑲᔪᓯᕙᓪᓕᐊᖏᓐᓇᕐᖓᑦ ᐊᒻᒪᓗ ᑖᓐᓇ 

ᖃᓄᖅ ᐃᓱᒫᓘᑎᒋᓗᐊᓐᖑᐊᖅᑕᖓ ᑮᓇᐅᔭᒥᒃ 

ᐊᑐᑦᑎᐊᕆᐊᖃᖃᑦᑕᕐᓂᖅ ᓇᐅᒃᑯᑐᐃᓐᓇᖅ 

ᐱᓕᕆᐊᖑᒻᒪᑦ. ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ 

ᑕᕝᕙᓂ ᒪᓕᒐᐅᒌᖅᑑᑉ ᐃᓗᐊᓂ 

ᖃᓄᐃᓕᖓᔪᓐᓇᕐᒪᖔᖅ ᐅᕝᕙᓘᓐᓃᑦ ᒪᓕᒐᐅᑉ 

ᐃᓗᐊᒍᑦ Regulations-ᖑᓂᕋᖅᑕᐅᔪᑎᒍᑦ. ᑖᓐᓇ 

ᕿᒥᕐᕈᒋᐊᒃᑲᓐᓂᕈᓐᓇᖅᑕᕋ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᓂᐊᕐᒪᖔᖅ. ᑖᒃᑯᐊ 

ᕿᒥᕐᕈᓂᒥᓃᑦ ᑎᓕᓯᔾᔪᑕᐅᓯᒪᔪᑦ ᐱᒐᓗᐊᖅᑎᓪᓗᒋᑦ 

ᑖᓐᓇ ᖄᒃᑲᓐᓂᖓᒍᑦ ᐱᓕᕆᐊᕆᔪᓐᓇᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ.  

 

ᐊᐱᖅᑯᑦ 585 - 4(3): ᐅᓪᓗᖅᓯᐅᑦ 

ᐊᖏᓪᓕᒋᐊᖅᑕᐅᓂᖓᓄᑦ ᑭᓈᓗᖃᕐᕕᒃ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᐅᓐᓄᓴᒃᑯᑦ. ᐅᓪᓗᒥ ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ 

ᒥᓂᔅᑕᕆᔭᐅᔪᒧᑦ ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂ 

ᐱᔨᑦᑎᖅᑎᐅᔪᓄᑦ.  

 

ᐃᑉᐸᔅᓴᖅ ᒥᓂᔅᑕ ᐅᖃᓚᐅᕐᖓᑦ ᐱᓕᕆᕕᒋᔭᖓ 

ᐸᕐᓇᓂᕐᒧᑦ ᐱᔭᕇᖅᓯᓂᕐᒥᒃ ᑎᑎᕋᐅᔭᖅᓯᒪᓂᖓᓄᑦ 

ᐱᓕᕆᐊᕆᔭᖓᓄᑦ ᐱᐅᓯᕚᓪᓕᑎᑦᑎᓂᕐᒧᑦ ᐊᒻᒪᓗ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᓪᓕᒋᐊᖅᑎᑦᑎᓂᕐᒧᑦ ᓴᓂᑭᓗᐊᖅ 

ᑭᓈᓗᖃᕐᕕᒋᔭᖓᓂ ᐅᑭᐊᔅᓵᖑᓕᖅᑲᑦ 2017-ᒥ.  

ᐅᖃᖅᑏ, ᑕᒪᓐᓇ ᓇᓗᓇᐃᖅᓯᕗᖅ ᐅᕙᓐᓄᑦ ᑖᓐᓇ 

ᐱᓕᕆᐊᕆᔭᐅᔪᖅ ᖃᓄᐃᓕᐅᕈᑕᐅᓂᖃᔾᔮᖏᒻᒪᑦ 

ᓱᓕ ᑕᖅᑭᓄᑦ 18-ᖑᔪᓄᑦ. ᐊᒻᒪᓗᑦᑕᐅᖅ, ᐅᖃᖅᑏ, 

ᑭᓈᓗᖃᕐᕕᐅᔪᑦ ᓴᓇᔭᐅᓲᖑᒻᒪᑕ ᐅᔭᕋᓐᓄᑦ ᐊᒻᒪᓗ 

ᓴᐅᕋᕐᓄᑦ, ᐊᓯᖏᓐᓂᒃ ᐊᑐᓐᖏᑎᐊᖅᑐᑎᑦ 

ᓴᓇᐅᔾᔪᑎᐅᔪᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ 

ᐱᔭᕇᖅᑕᓰᓐᓇᓕᕋᔭᕐᒪᖔᑕ ᑎᑎᕋᐅᔭᖅᓯᒪᓂᐅᔪᖅ 

ᐅᑭᐊᔅᓵᖑᓕᖅᑲᑦ 2017 ᐱᓕᕆᕝᕕᖓᑕ ᑕᒪᓐᓇ 

ᑎᑎᕋᐅᔭᖅᑕᐅᓯᒪᓂᐅᔪᖅ ᐱᐅᓯᕚᓪᓕᑎᑦᑎᓂᕐᒧᑦ 

ᐊᒻᒪᓗ ᐊᖏᓪᓕᒋᐊᖅᑎᑦᑎᓂᕐᒧᑦ ᓴᓂᑭᓗᐊᖅ 

ᑭᓈᓗᖃᕐᕕᐅᔪᒥᒃ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᑦ) ᒥᓂᔅᑑᔪᖅ 

ᓄᓇᓕᖕᓂ ᐊᒻᒪᓗ ᒐᕙᒪᒃᑯᓐᓂ ᐱᔨᑦᑎᖅᑎᐅᔪᓂᑦ, 

ᒥᔅᑕ ᔫ ᓴᕕᑲᑖᖅ.  
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᔪᖅ ᓱᓕᕗᖅ 

ᐅᖃᖅᑎᓪᓗᒍ 

ᖃᓄᐃᓕᐅᒃᑲᓐᓂᕐᕕᒃᓴᖃᖏᔾᔮᕙᓪᓚᐃᖏᓐᓇᑦᑕ 

ᒪᓐᓇᒫᒃᑯᑦ ᓴᓇᒪᓂᒃᓴᖓᑕ ᐃᓗᓕᖏᑦ 

ᐱᔭᕇᖅᑕᐅᖅᑳᕆᐊᖃᕋᔭᕐᒪᑕ. 

ᐋᖅᑭᑦᑎᐊᖅᓯᒪᔭᕆᐊᖃᕐᓂᐊᕐᒥᖕᒪᑦ ᑕᐃᒃᑯᐊ 

ᑖᓪᕼᐊᐅᓯ ᐃᓕᓐᓂᐊᕐᕕᒡᔪᐊᖓᓂᖔᖅᑐᑦ 

ᖃᓄᓪᓚᕆᒃ ᐱᔭᕆᐊᖃᕐᓂᐊᕐᒪᖔᑕ ᑕᒪᒃᑯᐊᓗ 

ᓴᓇᑦᑎᐊᖅᓯᒪᖁᒐᑦᑎᒍᑦ.  

ᑕᐃᔅᓱᒪᓂ ᐊᑐᖅᑕᐅᖃᑦᑕᕐᓂᑯᕕᓂᕐᓂ 

ᐊᑐᒃᑲᓐᓂᕈᒪᖏᓐᓇᑦᑕ ᐃᓂᒃᓴᖓᓂᒃ 

ᓂᕈᐊᓚᐅᖅᑎᓪᓗᒋᑦ ᓴᓇᕕᐅᓯᒋᐊᕐᒪᓪᓗ, 

ᑭᓈᓗᖃᐅᑎᖃᕐᕕᒃᓴᒥᒃ. ᑖᓐᓇ ᑯᕕᖅᑕᕐᕕᒃᓴᐅᔪᖅ 

ᓄᓇᓕᕆᔨᓄᑦ ᐃᓂᖓ ᕿᒥᕐᕈᔭᐅᓕᕐᒪᑦ 

ᐃᓂᒃᓴᑦᑎᐊᕙᐅᖏᒋᐊᖓ ᖃᐅᔨᔭᐅᓕᑕᐃᓐᓇᖅᑐᓂ.  
 

ᑕᐃᒪᐃᓐᓂᖓᓄᑦ ᑖᓐᓇ ᑭᓈᓗᖃᐅᑎᖃᕐᕕᒃᓴᖅ 

ᐊᖏᒡᓕᒋᐊᑕᐅᔭᕆᐊᖃᕐᓂᖅᐸᑦ, 

ᐱᐅᓯᒋᐊᖅᑕᐅᔭᕆᐊᖃᕐᓂᖅᐸᓪᓗᓐᓃᑦ ᑕᒪᒃᑯᐊᓗ 

ᒪᓕᒐᕋᓛᖑᔪᑦ ᒪᓕᒃᑕᐅᑦᓴᐃᓐᓇᕆᐊᓖᑦ ᐊᑐᕐᓗᒋᑦ. 

ᑕᒪᓐᓇ ᕿᓚᒻᒥᐅᔪᒃᑰᕋᒃᓴᐅᖏᒻᒪᑦ. ᒪᓕᒐᑦ 

ᐊᑐᖅᑕᐅᑦᓴᐃᓐᓇᕆᐊᓖᑦ 

ᐊᐅᓚᑦᑎᕕᖃᕐᕕᒋᖏᓐᓇᑦᑎᒍᑦ ᑲᔪᓯᔪᓐᓇᕋᑕᓗ 

ᑕᒪᓐᓇ ᑭᓯᐊᓂ ᐱᔭᕇᖅᓯᒪᑦᑎᐊᓕᕋᐃᖕᒪᑦ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᑦ ᐊᕐᕌᒍᓄᑦ ᑎᓴᒪᐅᔪᖅᑐᑲᓴᖕᓄᑦ  

ᑭᓈᓗᖃᐅᑎᖃᕐᕕᒃᓴᒥᖕᓂᒃ ᐅᑕᖅᑭᓯᒪᓕᕐᒪᑕ.  
 

ᓴᓂᑭᓗᐊᕐᒥᐅᑦ ᐅᖃᐅᔾᔭᐅᒋᐊᕐᖓᓚᐅᖅᓯᒪᓪᓗᑎᒃ 

ᑯᕕᖅᑕᕐᕕᐅᖃᑦᑕᕐᓂᐊᖅᑐᒥᒃ ᓄᑖᒥᒃ ᐱᓂᐊᕐᒪᑕᒎᖅ 

ᑭᓯᐊᓂᓕ, ᐱᓕᕆᕕᒋᔭᓯ 

ᐊᓯᔾᔨᖅᓱᐃᖔᕐᓂᐊᕐᓂᕋᓕᓚᐅᕐᒥᖕᒪᑕ ᑯᕕᖅᑕᕐᕕᖓᑕ 

ᐃᓂᒋᔭᖓᓂᒃ. ᒫᓐᓇ, ᐅᖃᐅᔾᔭᐅᓕᕆᕗᒍᑦ ᓱᓕ 

ᐅᑕᖅᑭᒃᑲᓐᓂᕆᐊᖃᕐᓂᐊᕐᓂᖏᓐᓂᒃ ᑕᒪᓐᓇ ᐊᕐᕌᒍᖅ 

ᐃᓱᓕᓚᐅᖅᑎᓪᓗᒍ ᑭᓯᐊᓂ ᓴᓇᒪᓂᒃᓴᖓᑕ 

ᐋᖅᑭᒃᓱᖅᑕᐅᔭᕇᖅᐸᓪᓗ ᑭᓯᐊᓂ.  
 

ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐹ ᓱᖕᒪᑦ ᐱᓕᕆᕕᖓ 

ᑕᐃᒃᑯᓂᖓ ᖃᐅᔨᕆᐊᕐᖓᕈᑕᐅᓚᐅᖅᓯᒪᔪᓂᒃ 

ᐸᕐᓇᐅᑕᐅᓚᐅᖅᓯᒪᔪᓂᒃ ᑭᒡᓕᓯᓂᐊᖅᑕᐅᕙᒌᖅᓯᒪᔪᓂᒃ 

ᐊᑐᑐᐃᓐᓇᕈᓐᓇᖏᒻᒪᖔᑕ ᐊᑯᓂᓗᐊᖅ 

ᐅᑕᖅᑭᓕᕐᓂᖏᓐᓄᑦ ᑕᐃᒪᓐᓇᑎᒋᒃᑲᓐᓂᖅ, 

ᕿᓄᐃᓵᖅᑎᒋᔭᕆᐊᖃᕐᓂᐊᖏᒻᒪᑕ 

ᑭᓈᓗᖃᐅᑎᖃᕐᕕᖓ ᐱᐅᓯᒋᐊᖅᑕᐅᓂᒃᓴᖓᓄᑦ 

ᐊᖏᒡᓕᒋᐊᖅᑕᐅᕕᒃᓴᖓᓄᓪᓗ ᒫᓐᓇ 

ᑯᕕᖅᑕᕐᕕᒋᔭᖓᑕ ᑭᓈᓗᖃᐅᑎᐊᓗᒃ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ. 
 

ᐊᖓᔪᖅᑲᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎ ᑕᒻᒪᖏᑦᑐᖅ 

ᑕᒪᓐᓇ ᐊᑯᓂᑲᓪᓚᒃ ᐅᑎᖅᑕᕋᐅᔭᕈᑕᐅᓯᒪᓕᕐᒪᑦ. 

ᐱᒋᐊᓚᐅᖅᓯᒪᔪᖅ 2010-11 ᐊᕐᕌᒍᖓᓐᓂ. 

ᐃᓂᒃᓴᖓᓂᒃ ᓇᓗᓇᐃᕆᖅᑳᓚᐅᖅᑎᓪᓗᒋᑦ 

ᑭᓈᓗᖃᐅᑎᓄᑦ ᑯᕕᖅᑕᕐᕕᒃᓴᒥᒃ 

ᐃᖅᑲᓇᐃᖅᑕᐅᓚᐅᖅᑎᓪᓗᒍ. ᑭᓯᐊᓂ ᒪᓕᒐᕋᓛᓂᒃ 

ᒪᓕᒃᑕᐅᑦᓴᐃᓐᓇᕆᐊᓕᖕᓂ ᑕᐃᒫᑦᑎᐊᖅ ᓴᓇᒪᓂᒃᓴᖓ 

ᒪᓕᒐᕐᓂᒃ ᐊᕙᑎᓕᕆᓂᕐᒧᑦ ᒪᓕᑦᑎᐊᕋᓗᐊᕐᒪᖔᑕ 

ᐱᒋᐊᓚᐅᖅᓯᒪᓪᓗᓂ 2011-ᒥ.  
 

ᑕᒪᓐᓇ ᐱᒋᐊᓚᐅᖅᓯᒪᔪᖅ ᒪᓕᒃᑕᐅᑦᓴᐃᓐᓇᕆᐊᓕᖕᓂ 

ᓄᑖᓂ ᐊᑐᖃᑦᑕᕆᐊᖃᓕᖅᑎᓪᓗᒋᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᖃᐅᔨᒃᑲᖅᑕᐅᒐᑦᑕ 

2012−ᒥ. ᑖᒃᑯᐊᓗ ᒪᓕᒃᑕᐅᑦᓴᐃᓐᓇᕆᐊᓖᑦ 

ᓇᓗᓇᐃᕆᖕᒪᑕ ᑎᖕᒥᐊᓄᑦ, ᑎᖕᒥᔾᔭᓄᑦ 

ᐅᐸᒍᒥᓇᖅᑐᒥ 4 ᑭᓛᒥᑐᑦ ᐃᓗᐊᓂ ᒥᑦᑕᕐᕕᖕᒧᑦ 

ᖃᓂᑦᑐᒥᒃ, ᑖᒃᑯᐊᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ  

ᓇᓗᓇᐃᔭᖅᓯᒪᓂᖏᑦ ᑭᓲᖕᒪᖔᑖ ᑕᒪᒃᑯᐊ ᑎᖕᒥᐊᓄᑦ 

ᐅᐸᒍᒥᓇᕆᔭᐅᔪᑦ ᑭᓲᖕᒪᖔᑕ, ᑭᓈᓗᕈᔪᖕᓄᑦ 

ᑯᕕᖅᑕᕐᕕᐅᔪᑦ. ᑎᖕᒥᐊᓄᑦ ᐅᐸᒍᒥᓇᕆᔭᐅᓂᖓᓂᒃ 

ᓇᓗᓇᐃᖅᑕᐅᓯᒪᖃᓯᐅᑎᖕᒪᑦ. ᑕᐃᒫᒃ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒪᓂᖓᓂ ᓴᓇᕕᒋᓂᐊᓚᐅᖅᑕᑦᑎᓐᓂ 

ᓄᖅᑲᕈᑕᐅᓚᐅᖅᓯᒪᖕᒪᑦ ᒪᓕᒐᑎᒍᑦ 

ᐊᑑᑎᖏᑲᐃᓐᓇᕈᓐᓇᐅᑎᒃᓴᖓᓂᒃ.  
 

ᑐᒃᓯᕋᐅᑎᓕᐅᓕᓚᐅᖅᓯᒪᔪᒍᑦ ᑕᐃᖕᓇ ᓴᓂᑭᓗᐊᕐᒥ 

ᑭᓈᓗᕈᔪᖕᓄᑦ ᑯᕕᖅᑕᕐᕕᓕᐊᕆᔭᐅᔪᒪᔪᖅ 

ᓴᓇᔭᐅᔪᓐᓇᕐᓂᐊᕐᒪᑦ. ᑕᐃᒫᒃ 

ᒪᓕᒃᑕᐅᑦᓴᐃᓐᓇᕆᐊᓕᖕᓄᑦ 

ᐊᑑᑎᓐᖏᑲᐃᓐᓇᕈᓐᓇᐅᑎᐅᖁᔭᕗᑦ 

ᕿᐱᓗᒃᑕᐅᓚᐅᖅᓯᒪᖕᒪᑦ. ᑕᐃᒪᐃᒻᒪᑦ ᓄᑖᒥᒃ 

ᓴᓇᔪᓐᓇᖏᓚᒍᑦ ᒥᑦᑕᕐᕕᐅᑉ ᖃᓂᒋᔭᖓᓂ 4 ᑭᓛᒥᑐᑦ 

ᐃᓗᐊᓃᑐᐊᖅᐸᑦ. ᑕᐃᖕᓇ ᒫᓐᓇ ᑭᓈᓗᕈᔪᖕᓄᑦ 

ᑯᕕᖅᑕᕐᕕᒋᔭᕗᑦ ᐊᑐᕈᓐᓇᕐᓂᓕᒫᖓᓂ ᐊᑐᕋᓱᒃᑕᕗᑦ. 

ᖃᐅᔨᒪᓪᓗᑕ ᒥᑭᓗᐊᓕᖅᑐᖅ. ᐊᓯᐊᓂᒡᓗ 

ᐱᔭᕆᐊᖃᓕᕐᓂᖏᓐᓂᒃ, ᓴᓇᔭᐅᑎᓐᓇᓱᒃᑕᕗᑦ. 

ᐊᑲᐅᓂᖅᓴᐅᓱᒋᒐᑦᑎᒍᑦ 

ᐱᔭᕆᐊᑭᓐᓂᖅᓴᐅᓱᒋᓪᓗᑎᒍᓗ ᑭᓈᓗᕈᔪᖕᓄᑦ 

ᑯᕕᖅᑕᕐᕕᒃᓴᐅᕙᒌᖅᑐᒥᒃ ᐱᖁᔭᖅᑎᒍᑦ 

ᐊᒃᑐᖅᑕᐅᖏᑲᐃᓐᓇᕈᑎᒃᓴᖓᓂᒃ 

ᑐᒃᓯᕋᐅᑎᓕᐅᕆᐊᒃᓴᖅ. 

ᐊᖏᖅᑕᐅᓴᕋᐃᓐᓂᖅᓴᐅᖂᕐᒪᑕ ᓄᑖᒥ ᓴᓇᔭᐅᓇᓱᒃᑐᑦ 

ᓴᓂᐊᓂ. ᑕᒪᓐᓇ ᐊᐳᕈᑎᒋᓪᓗᐊᑕᖅᓯᒪᔭᕗᑦ ᓄᑖᒥᒃ 

ᓴᓇᖏᔾᔪᑎᒋᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐳᑦ. 
 

ᕋᒻᐳᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕇᖅᑲᐅᒐᒪ, ᐊᕐᕌᒍᑦ ᖁᓕᑲᓴᐅᓕᕐᒪᑕ 

ᓴᓂᑭᓗᐊᕐᒥᐅᑦ ᓄᑖᒥᒃ ᑭᓈᓗᕈᔪᖕᓄᑦ ᑯᕕᖅᑕᕐᕕᒃᓴᖓ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᐅᑉ 

ᐃᓗᐊᓃᓕᓚᐅᖅᓯᒪᖕᒪᑕᓂᒃ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᖃᓄᑎᒋ ᐱᓕᕆᕕᒋᔭᖓ ᑮᓇᐅᔭᕐᓂᒃ 

ᐊᑐᖅᓯᒪᓕᕐᒪᖔᑦ ᐅᓪᓗᒥᒧᑦ ᑎᑭᑦᑐᒍᑦ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 
 

ᐊᖓᔪᖅᑲᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᐅᑎᔪᓐᓇᖅᑕᕋ ᖃᑦᓯᓪᓚᕆᑯᓗᖕᓂᒃ 

ᓈᓴᐅᒻᒥᒃ ᑐᒃᓯᕋᖏᑦᑑᒐᓗᐊᖅ ᑭᓯᐊᓂ ᓈᓴᐅᒻᒥᒃ 

ᑮᓇᐅᔭᐃᕈᑎᒋᓯᒪᓕᖅᑕᑦᑎᓐᓂᒃ ᐅᖃᐅᑎᓂᐊᖅᑕᕋ.  

ᐅᖃᖅᑎᑦᑎᔩ, ᑕᐃᒪᓐᖓᑦ ᑖᓐᓇ ᐱᒋᐊᓚᐅᖅᓯᒪᖕᒪᑦ 

2011-12 ᑮᓇᐅᔭᐃᕈᑎᒋᓯᒪᓕᖅᑕᕗᑦ ᓴᓂᑭᓗᐊᑉ 

ᑭᓈᓗᖃᐅᑎᖃᕐᕕᒃᓴᖓᓄᑦ $730,657 ᐊᒻᒪᓗ 

ᐊᕐᕌᒍᑕᒫᑦ ᑮᓇᐅᔭᐃᕈᑎᒋᖃᑦᑕᖅᓯᒪᔭᕗᑦ ᓴᓂᑭᓗᐊᖅ 

ᓄᑖᒥᒃ ᑭᓈᓗᖃᐅᑎᓄᑦ ᑯᕕᖅᑕᕐᕕᒃᓴᖅᑖᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 586 - 4(3): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑲᒪᓇᓗᐊᖂᖏᑦᑐᖅ. ᐊᐱᖅᑯᑎᒐ ᑐᕌᖅᑐᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓄᑦ.  

 

ᐅᓪᓗᒥ ᐅᓂᒃᑳᓐᓂᒃ ᒪᓕᒐᓕᐅᑎᓄᑦ, 

ᐅᖃᐅᓯᖃᖅᑲᐅᒐᒪ ᑲᒪᒋᔭᐅᓕᖁᓪᓗᒍ ᓲᖑᓴᖕᓂᖅ 

ᐃᓕᓐᓂᐊᕐᕕᖕᓂ, ᐊᖏᕐᕋᒥ, ᐃᖅᑲᓇᐃᔭᕐᕕᖕᓂᓗ.  

 

ᒥᓂᔅᑕ ᖃᐅᔨᒪᖕᒪᑦ, ᐅᖃᐅᓯᕆᖃᑦᑕᐃᓐᓇᖅᓯᒪᒐᒃᑯ 

ᑕᕝᕙᓂ ᒪᓕᒐᓕᐅᕐᕕᖕᒥ 

ᐃᖅᑲᓇᐃᔭᕐᕕᑦᑎᐊᕙᐅᓕᖁᓪᓗᒋᑦ 

ᐃᖅᑲᓇᐃᔭᕐᕕᐅᕙᒃᑐᑦ. ᒥᓂᔅᑕᐅᑉ ᑮᓇᐅᔭᓄᑦ 

ᐊᑐᖅᑐᒃᓴᒫᓄᑦ ᐅᓂᒃᑳᖅᑎᓪᓗᒍ, ᑐᓴᖅᑲᐅᒐᑦᑕ 

ᐱᕙᓪᓕᐊᓯᒪᔪᓂᒃ ᐱᓕᕆᕝᕕᐊᓂ ᑲᒪᒋᔭᐅᓯᒪᓂᖓ 

ᐃᖅᑲᓇᐃᔭᕐᕕᖕᒥ ᓲᖑᓴᒃᑐᖁᓇᒍ. 

 

ᒥᓂᔅᑕ ᑐᓴᖅᑎᑦᑎᒃᑲᓐᓂᕈᓐᓇᖅᑳ ᖃᓄᑦᑎᐊᑯᓗᒃ 

ᐅᓪᓗᒥ ᓄᑖᓂᒃ ᐱᒋᐊᖅᑎᑦᑎᓯᒪᓕᕐᒪᖔᑕ 

ᒐᕙᒪᐅᓪᓗᑎᒃ ᐋᖅᑭᒡᔫᒥᖁᓪᓗᒍ ᑕᒪᓐᓇ 

ᓲᖑᓴᖕᓂᖅ ᐊᖓᔪᖅᑲᐅᓯᕐᓂᕐᓗ ᐃᖅᑲᓇᐃᔭᕐᕕᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅ ᐊᕐᓇᒃᑲᖅ ᐊᐱᕆᒻᒪᑦ. 

ᐅᖃᖅᑏ, ᒥᔅ ᐊᕐᓇᒃᑲᖅ ᖃᐅᔨᒪᑦᑎᐊᖅᑐᖅ 

ᒪᓕᒐᓕᐅᖅᑎᓪᓗ, ᒐᕙᒪᑎᒍᑦ 

ᓇᖕᒥᓂᕆᔭᐅᔪᑎᒍᓪᓘᓐᓃᑦ 

ᓈᒻᒪᓐᖏᓕᐅᕈᑎᑕᖃᑐᐃᓐᓇᕆᐊᓕᒃ, 

ᐸᒡᕕᓴᐃᓂᐅᔪᖃᕐᓗᓂᓘᓐᓃᑦ. ᑕᐃᒪᐃᓐᓂᖓᓄᑦ 

ᐃᖏᕐᕋᑦᑎᐊᕐᓂᖅᓴᐃᑦ ᑎᒥᐅᔪᑦ ᐊᑐᐊᒐᓂᒃ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖅᑎᑦᑎᒐᔪᑉᐳᑦ ᐃᖅᑲᓇᐃᔭᑎᖏᑦ 

ᓴᐳᒻᒥᔭᐅᖁᓪᓗᒋᑦ, ᐃᑲᔪᖁᓪᓗᒋᑦ ᑲᒪᔨᖏᓪᓗ.  

 

ᑲᒪᔨᓄᑦ ᐊᑐᕆᐊᓕᖕᓂᒃ ᐱᑕᖃᖅᐳᖅ 

ᐊᐅᓚᑦᑎᔪᓐᓇᖅᑐᓂᒃ ᐃᖅᑲᓇᐃᔭᖅᑎᖏᓪᓗ  

ᐃᖅᑲᓇᐃᔭᑦᑎᐊᕈᓐᓇᖅᑐᑦ. ᑕᕝᕙᓂ ᓄᓇᕗᑦ 

ᒐᕙᒪᒋᔭᐅᔪᒥ ᐅᖃᖅᑲᐅᑎᓪᓗᖓᓗ 

ᓯᕗᓪᓕᐅᔾᔭᐅᓯᒪᓂᐊᖅᑐᖅ. 

ᐃᖅᑲᓇᐃᔭᖃᑎᖃᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᖕᓂ 

ᐊᑐᐊᒐᖃᖅᑐᒍᑦ ᐊᒻᒪᓗ ᐸᒡᕕᓴᖅᑕᐅᓂᕐᒨᖓᔪᒥᒃ 

ᐊᑐᐊᒐᖃᕆᓪᓗᑕ. 

 

ᐊᕐᕌᒍᒐᓴᐅᓕᖅᑐᓄᑦ ᐅᖃᖃᑦᑕᖅᓯᒪᒐᒪ 

ᐊᔭᐅᖅᑐᐃᓪᓗᖓᓗ ᐃᖅᑲᓇᐃᔭᖅᑎᑦᑎᓐᓂᒃ 

ᖃᐅᔨᒪᖁᓪᓗᒋᑦ ᕿᑲᑐᐃᓐᓇᖏᓪᓗᑎᒃ 

ᓄᐊᑦᑐᐊᓘᑎᖏᓪᓗᒍ. ᐊᒡᕕᐊᕈᑎᖃᕈᕕᑦ 

ᑲᑐᔾᔨᖃᑎᒌᓄᑦ ᐅᖃᐅᓯᕆᓗᒍ, ᐊᖓᔪᖅᑳᕐᓄᑦ 

ᐅᖃᖃᑎᖃᕐᓗᑎᑦ, ᒥᓂᔅᑕᐅᑉ ᑐᓪᓕᐊᓄᑦ 

ᐅᖃᐅᓯᕆᓗᒋᓪᓗ ᐃᓱᒫᓘᑎᑎᑦ. 

 

ᐊᑎᓕᐅᖅᓯᒪᓐᖏᑦᑐᒥᒃ ᑎᑎᕋᓐᖏᓪᓯ. ᑕᒪᒃᑯᐊ 

ᐃᑲᔫᑎᒋᓐᖏᑦᑎᐊᕋᑦᑎᒍ. ᖃᐅᔨᖃᑦᑕᖅᓯᒪᒐᒃᑭᑦ 

ᑎᑎᖅᑕᒥᓂᕐᓂᒃ ᓂᕈᐊᖅᑕᐅᓯᒪᔪᓄᑦ 

ᐊᑎᖃᓐᖏᑦᑐᓂᒃ. ᑕᒪᒃᑯᐊ ᐊᑐᕈᓐᓇᓐᖏᑕᕗᑦ. 

ᐱᓪᓚᕆᓐᓂᒃ ᑐᓂᓯᔭᐅᔪᒪᔪᒍᑦ. 

ᐊᕕᑕᐅᔪᖃᓲᒍᓐᖏᑦᑐᖅ ᐅᓐᓂᕐᓗᖅᑐᖃᖅᑎᓪᓗᒍ 

ᐃᖅᑲᓇᐃᔭᕐᕕᒻᒥ ᐸᕝᕕᓴᐃᓂᐅᔪᓂᒃ 

ᐃᓗᐊᓐᖏᓕᐅᕈᑎᓂᓪᓘᓐᓃᑦ. 

 

ᐃᓕᖅᑯᓯᑦᑎᐊᕆᓕᕆᔨᖃᖅᐳᒍᑦ ᑕᒪᑐᒥᖓ 

ᑲᒪᖁᓪᓗᒍ. ᐃᖅᑲᓇᐃᔭᖅᑎᑖᖁᑎᕗᑦ 

ᐃᖅᑲᓇᐃᔭᖅᑐᑐᖃᐃᓪᓗ ᐃᓕᓐᓂᐊᖅᑎᕙᑉᐸᕗᑦ 

ᖃᐅᔨᔪᓐᓇᖁᓪᓗᒋᑦ ᐸᕝᕕᓴᐃᓂᐅᔪᓂᒃ 

ᐃᖅᑲᓇᐃᔭᕐᕕᒻᒥ. ᐃᓕᖅᑯᓯᑦᑎᐊᕙᐅᒋᐊᓕᓐᓂᒃ 

ᓇᓗᓇᐃᔭᐅᑎᒥᒃ ᐊᔾᔾᔨᖓᓂᒃ ᐱᑎᑕᐅᕙᑦᑐᑦ 

ᐃᖅᑲᓇᐃᔭᕐᕕᒻᒥ ᐸᕝᕕᓴᐃᓂᕐᒧᐊᖓᔪᓂᒃ 

ᐊᑲᐅᓐᖏᓕᐅᕈᑎᖃᕐᓂᕐᒧᐊᖓᔪᓂᓪᓗ. 

ᐃᖅᑲᓇᐃᔭᕐᕕᒻᒥ ᐸᕝᕕᓴᐃᓂᖅ 

ᐊᖏᕈᑕᐅᓐᖏᑦᑎᐊᖅᑐᖅ. 

 

ᐄ, ᑕᖅᑳᓃᑦᑐᖅ ᑕᒪᔾᔭ. ᐃᓄᐃᑦ ᐃᓱᒪᖅᓱᖅᑐᑦ 

ᖃᓄᐃᓕᐅᒃᑲᓐᓂᕈᓐᓇᕐᓂᕐᒥᖕᓂᒃ. ᐅᖃᖅᑎ, 

ᐱᑦᑎᐊᖅᑕᐅᖏᓐᓇᓱᒋᓐᓂᕈᕕᑦ 

ᓲᖑᓴᒡᕕᐅᓗᑎᓪᓘᓐᓃᑦ ᐃᖅᑲᓇᐃᖃᑎᖕᓄᑦ, 

ᐊᖓᔪᖅᑳᕐᓄᓪᓗ, ᑭᓇᑐᐃᓐᓇᒧᑦ, 

ᐊᓪᓗᕆᐊᕈᓐᓇᕋᕕᑦ ᐃᑲᔪᖅᑕᐅᓗᑎᑦ.  

ᐃᖅᑯᓪᓕᐅᑎᒋᖏᒃᑲᓗᐊᕐᓗᒍ ᐅᖃᐅᓯᕆᔭᐃᑦ 

ᑲᔪᓯᑎᑕᐅᔪᓐᓇᕋᓗᐊᕐᒪᖔᓪᓘᓐᓃᑦ, 

ᑕᐃᒪᐃᓐᓂᖓᓄᑦ ᖃᐅᔨᓴᖅᑎᑦᑎᔪᓐᓇᖅᑐᒍᑦ, 

ᓱᓕᔪᓂᒃ ᓇᓗᓇᐃᔭᐃᓗᑕ. ᐃᖅᑲᓇᐃᔭᖅᑎᓄᑦ  

ᑕᐃᒪ ᑭᒡᒐᖅᑐᐃᔨᖃᖅᐸᒃᐳᒍᑦ ᐱᓕᕆᔨᓪᓚᕆᖕᓂᒃ. 

ᒪᑐᐃᖓᔪᑦ ᐃᓄᖕᓂᒃ ᐃᑲᔪᖅᓱᐃᔪᓐᓇᖁᓪᓗᒋᑦ, 

ᒐᕙᒪᒃᑯᓪᓗ ᐃᖏᕐᕋᑦᑎᐊᖁᓪᓗᒋᑦ 

ᐃᖅᑲᓇᐃᔭᕐᕕᖕᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕐᒥᔭᕋ ᒥᓂᔅᑕ ᑭᐅᖕᒪᑦ, ᖃᐅᔨᓂᐊᖅᐳᒍᑦ 

ᖃᓄᐃᑦᑐᖃᕐᓂᐊᕐᒪᖔᑦ.  

 

ᒥᓂᔅᑕᐅᓪᓗᑎᑦ, ᓅᑦᑎᒋᐊᖅᑐᖃᒃᑲᓐᓂᖅᐸᑦ 

ᐊᖏᖅᑕᐅᓂᐊᕈᒥᓇᖅᑎᓪᓗᒍᓗ ᒫᓐᓇ ᒐᕙᒪᑦᑎᓐᓄᑦ 

ᐱᔾᔪᑎᒋᓪᓗᒍ ᐋᖅᑭᒃᑕᐅᔪᖃᕈᓐᓇᖅᐸᑦ ᓇᖕᒥᓂᖅ 

ᑎᒥᐅᔪᒥᒃ ᐃᖅᑲᓇᐃᔭᖅᑎᓄᑦ ᐱᔨᑦᑎᖅᑎᐅᓗᑎᒃ 

ᑲᑎᒪᔨᓂᒃ. ᒥᓂᔅᑕ ᑐᓴᖅᑎᒋᐊᒃᑲᓐᓂᕈᓐᓇᖅᐱᑎᒍᑦ 

ᒐᕙᒪᕗᑦ ᖃᓄᖅ ᐃᓱᒪᖃᕐᒪᖔᑕ ᐅᓪᓗᒥᐅᔪᖅ 

ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ, ᒥᔅ ᐊᕐᓇᒃᑲᖅ ᐊᐱᖅᑯᑎᖕᓄᑦ. 

ᑐᓴᕈᒥᓇᖅᑐᖅ, ᐅᖃᐅᓯᕆᔅᓲᔭᕈᓐᓇᖅᑐᒍᓗ 

ᐃᑲᕐᕋᒐᓵᓗᓐᓂᒃ. ᒪᕐᕉᓐᓂᒃ ᐃᑲᕐᕌᓐᓂᒃ 

ᐱᕕᔅᓴᖃᖅᐳᖓ? 

 

ᐊᐅᔭᐅᑎᓪᓗᒍ ᑭᖑᓪᓕᖅᐹᒥ ᐅᖃᖃᑎᒋᒐᒃᑯ 

ᒥᓂᔅᑕ, ᓯᕗᓕᖅᑎᓗ ᔫᑳᓐᒧᑦ, ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ ᕚᓐᑰᕙᒥ, ᐅᖃᐅᓯᖃᖅᑐᖓ 

ᓯᓚᑐᓂᒃᑯᑦ ᐅᖃᖃᑎᒌᖕᓂᕐᒥᒃ, ᐅᖃᖃᑎᒋᓪᓗᒋᒃ 

ᐊᒻᒪᓗ ᐋᑐᐋᒥ ᓯᕗᓕᖅᑎ ᒥᓂᔅᑕᖓᓪᓗ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᓂᕐᒧᑦ, ᓄᓇᑦᓯᐊᒥᐅᑕᕐᓗ 

ᖁᕕᐊᓱᒡᕕᕈᔪᖕᒥ ᑕᐃᒪᐃᕋᑖᓚᐅᖅᑐᒍ. 

 

ᑐᓴᕈᒥᓇᖅᑐᖅ ᓄᓇᑦᓯᐊᕐᒥ ᓯᕗᓕᖅᑎ 

ᑮᓇᐅᔭᓕᕆᓂᕐᒧᓪᓗ ᒥᓂᔅᑕᖓ 

ᐃᖅᑯᓪᓕᐅᑎᖃᓚᐅᖅᑑᒃ ᓄᓇᕗᒻᒥᐅᓯᒍᑦ  

ᖃᓄᐃᑉᐸᓪᓕᐊᓂᓯ ᑐᓴᕋᓱᒃᐸᓪᓕᐊᖏᓐᓇᖅᑐᒍᑦ, 

ᐃᓕᔅᓯᓐᓂᒃ ᐃᔾᔪᐊᖅᓯᔪᒪᔪᒍᑦ ᐅᖃᖃᑎᒋᓪᓗᓯᓗ 

ᖃᓄᐃᑦᑐᓂᒃ ᓇᐅᑦᑎᖅᓲᑎᖃᕆᐊᕆᐊᖃᕐᓂᑦᑎᓐᓂᒃ, 

ᐃᓱᒫᓘᑎᒋᖏᓪᓗᒋᑦ ᖃᓄᐃᓕᐅᖅᐸᓪᓕᐊᔭᓯ, 

ᐱᕙᓪᓕᐊᔭᓯ. 

 

ᐱᖓᓱᓂᒃ ᐃᖅᑲᓇᐃᔭᖅᑎᓪᓚᕆᖕᓂᒃ 

ᔫᑳᓐᒧᐊᖅᑎᑦᑎᓚᐅᕋᒪ ᐊᐅᔭᐅᑎᓪᓗᒍ ᓯᑎᐱᕆᒧᑦ 

ᑎᑭᖦᖢᒍ ᑐᖏᓕᐅᔪᓂᒃ ᐃᓄᑐᐃᓐᓇᕐᓂᒡᓗ 

ᐸᖁᓴᒋᐊᖅᑐᖅᑎᑕᓐᓂᒃ, ᖃᐅᔨᒪᔨᑕᒻᒪᕇᓪᓗ 

ᐃᖅᑲᓇᐃᔭᖃᑎᒋᕙᒃᑕᑦᑎᓐᓂᒃ 

ᐱᔨᑦᑎᕋᖃᑎᒋᕙᒃᑕᑦᑎᓐᓂᒃ ᐅᖃᖃᑎᒋᕙᒃᑕᕗᑦ 

ᔫᑳᓐᒥᐅᑦ, ᑳᓪᒍᕆᒦᑎᓪᓗᑕ ᐱᓇᓱᐊᕈᓯᐅᓚᐅᖅᑐᒥ. 

ᑲᑎᒪᖃᑎᒋᑦᑎᐊᖅᑕᒻᒪᕆᒋᓚᐅᖅᑕᕗᑦ ᑲᒪᒋᓪᓗᑕᓗ 

ᓅᑦᑎᒋᐊᕈᑎᒃᓴᓂᒃ ᑲᔪᓯᓂᑕᑦᑎᐊᕈᓐᓇᖅᑐᓂᒃ. 

 

ᐱᖁᔨᕗᖔᕈᑎᑕᖃᓚᐅᕐᒪᑦ ᖃᐅᔨᒪᔪᖓ. ᒥᔅ 

ᐊᕐᓇᒃᑲᖅ ᖃᐅᔨᒪᔪᖅ ᒐᕙᒪᐅᓪᓗᑕ ᒫᓐᓇᐅᔪᖅ 

ᐱᕕᑭᓗᐊᕐᓂᐊᕋᑦᑕ ᒪᓕᒐᓕᐅᕐᕕᒃᑯᑦ 

ᑲᔪᓯᑎᓐᓇᓱᐊᕐᓗᒍ ᑲᑎᒪᐅᑎᑦᑎᒍᑦ. ᓄᓇᕗᒥ 

ᓇᓗᔪᖓ ᐃᖅᑲᓇᐃᔭᖅᓯᒪᑎᓪᓗᖓ 

ᐋᖅᑭᒃᑎᒃᑲᓐᓂᕋᔭᕐᒪᖔᑦ ᐃᖅᑲᓇᐃᔭᖅᑐᓕᕆᓂᐅᑉ 

ᐃᓗᐊᒍᑦ. ᐱᖁᔨᕗᖔᖅᑐᖃᖅᑲᐅᒐᓗᐊᖅᑎᓪᓗᒍ. 

 

ᒫᓐᓇᐅᔪᖅ ᐃᖅᑲᓇᐃᔭᖅᑐᓕᕆᔨᖃᐅᖅᖢᑕ, 

ᑎᓕᓯᓯᒪᓕᖅᑐᖓ ᒥᓂᔅᑕᐅᑉ ᑐᖏᓕᐊᓂᒃ 

ᑲᒪᖁᓪᓗᒍ ᑮᓇᐅᔭᑎᒍᑦ ᐊᑐᖅᑐᒃᓴᒫᓂᒃ 

ᓴᓂᕐᕙᒃᑐᒃᓴᓂᒃ ᐊᒃᓱᕉᑕᐅᓂᖅᓴᐅᔪᓐᓇᖁᓪᓗᒍ 

ᑕᒪᓐᓇ. ᐋᓐᓂᐊᕕᖕᓂ ᕿᓂᖅᑐᒍᑦ 

ᐃᖅᑲᓇᐃᔭᖅᑎᒃᑲᓐᓂᐅᓂᐊᖅᑐᓂᒃ. 

ᓯᕗᒧᐊᖅᐸᓪᓕᐊᔪᒍᑦ ᐊᑐᐊᒐᐃᑦ 

ᖃᐅᔨᓴᖅᑕᐅᓯᒪᓕᕐᒪᑕ, ᑮᓇᐅᔭᖅᑑᑕᐅᕙᒃᑐᕕᓃᓪᓗ, 

ᐃᖏᕐᕋᑦᑎᐊᖅᑐᒻᒪᕆᐅᔪᒍᑦ 

ᐃᖅᑲᓇᐃᔭᖅᑐᓕᕆᓂᕐᒨᖓᓂᖅᐳᑦ 

ᑮᓇᐅᔭᓕᕆᓂᕐᒧᑦ ᐱᓕᕆᕝᕕᐅᓪᓗᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᖅᑕᕋ ᑭᐅᔾᔪᑎᐊᓄᑦ. 

ᐅᑲᐅᓂᖅᓴᒧᑦ ᐃᖏᕐᕋᒐᔅᓯ ᖁᕕᐊᓱᒃᑐᖓᓗ 

ᐅᖁᒪᐃᒃᓴᖅᑎᑦᑎᖃᑦᑕᓚᐅᖅᑎᓪᓗᑕ 

ᒪᓕᒐᓕᐅᕐᕕᖕᒥ, ᐱᕙᓪᓕᐊᑎᑦᑎᖃᑕᐅᓯᒪᒐᒪ 

ᑐᓴᕐᓂᖅᑐᖅ ᑐᓴᕆᐊᒃᑕᖅ ᓂᕆᐅᒃᐳᖓᓗ 

ᑲᔪᓯᔪᓐᓇᕐᓂᐊᕐᓂᖓᓂᒃ ᐊᑐᒐᒃᓴᒥᒡᓗ 

ᒪᓕᒍᓐᓇᖅᓯᓂᐊᕐᓗᑕ ᐋᖅᑭᐅᑕᐅᔪᓐᓇᖅᑐᒥᒃ. 

 

ᐃᓱᓕᔾᔪᑎᐸᓗᒃᑐᖅ, ᐊᐱᖅᑯᑎᒋᖅᑲᐅᔭᕋᓗ ᑭᐅᔭᐃᑦ 

ᐱᕕᖃᔾᔮᖏᓐᓂᑦᑎᓐᓂᑦ ᐃᓂᓴᕆᓪᓗᒍᓗ 

ᑭᖑᓪᓕᐅᓂᐊᖅᑐᖅ ᒐᕙᒪᑖᕗᑦ ᒪᓕᒐᓕᐅᖅᑎᓪᓗ 

ᑎᑎᕋᕐᕕᖕᓄᐊᓛᓕᕐᒥᖕᒪᑕ ᐊᕐᕌᒍᕗᑦ 

ᓄᖑᑦᑕᖅᑐᓕᖅᐸᑦ. ᐱᕕᒡᔪᐊᒍᔪᖅ 

ᑕᖏᖃᑦᑎᐊᕐᓂᐊᖅᑐᑦ ᐃᓕᔭᐅᔪᖅ ᒐᕙᒪᕗᑦ 

ᑕᒪᒃᑯᐊ ᑲᒪᒋᔭᐅᔭᕆᐊᓖᑦ 

ᐋᖅᑭᐅᒪᔾᔪᑕᐅᕙᓪᓕᐊᓂᐊᕐᒪᑕ ᒐᕙᒪᒧᑦ. 

 

ᒥᓂᔅᑕ ᐊᒃᓱᕈᕐᓂᐊᖅᐸ ᐃᖅᑲᓇᐃᔭᕐᕕᖓ 

ᑲᒪᐃᓐᓇᖁᓗᒍ ᐊᑐᕆᐊᖃᕐᓂᐊᖅᑐᓂᒃ 

ᑲᔪᓯᑎᑕᐅᓂᐊᖅᑐᓂᒃ ᒪᓕᒐᓕᐅᖅᑎᒃᓴᓄᑦ 

ᒐᕙᒪᐅᓂᐊᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅ ᐊᕐᓇᑲᖅ, ᐅᔾᔨᕆᓂᐊᖅᐸᕋ 

ᐊᔾᔨᐅᖏᑦᑐᒥᒃ ᑲᑎᒪᐅᑕᐅᓂᐊᖁᓗᒍ 

ᒐᕙᒪᑖᕆᓂᐊᖅᑕᑦᑎᓐᓄᑦ ᓯᕗᓂᑦᑎᓐᓂ, 

ᓯᕗᓕᖅᑎᓄᑦ ᑲᑎᒪᔨᓄᓂᓛᒃ.  

 

ᖃᐅᔨᒪᔪᖓ ᕿᓂᐅᑕᐅᓂᐊᕐᓂᖓ ᑕᒪᓐᓇ 

ᐱᔨᑦᑎᕋᐅᑎᒃᑯᑦ ᑲᑐᔾᔨᖃᑎᒌᖕᓂᒃᑰᖓᓂᐊᕐᓂᖓᓂᒃ 

ᐱᓕᕆᐊᑎᒍᑦ ᑕᑯᓇᒃᑕᐅᔪᒃᑯᑦ, 

ᐋᖅᑭᒃᑐᖅᓯᒪᑦᑎᐊᕐᓗᓂ, ᑐᓴᐃᒪᔭᐅᔭᕆᐊᓕᖏᓪᓗ 

ᐊᑐᐃᓐᓇᐅᓗᑎᒃ. ᑕᒪᓐᓇ ᓂᓪᓕᐅᑎᒋᖅᑲᐅᕙᕋ  

ᐱᓕᕆᐊᖑᓂᐊᕐᓂᖓᓂᒃ. ᖃᐅᔨᓂᐊᖅᐳᒍᑦ, 

ᓇᓗᖏᑦᑐᖓ ᐊᑐᐃᓐᓇᐅᑎᑕᐅᓂᐊᖅᑐᖅ 

ᒐᕙᒪᒋᓂᐊᖅᑕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᐊᐱᖅᑯᑦ 587 - 4(3): ᓱᕈᓰᑦ ᐱᓯᒪᔭᐅᔪᐃᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᔪᖓ 

ᐅᓪᓗᒥ.  

 

ᐅᖃᖅᑏ, ᐃᓄᓕᕆᔨᒃᑯᑦ ᑐᑭᒧᐊᑦᑎᑦᓯᔨᖓᑦ 

ᑭᖑᓪᓕᖅᐹᒥᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᑦ 

ᓴᖅᑭᑕᐅᔪᔪᑦ ᒫᔅᓯ 15, 2016-ᖑᑎᓪᓗᒍ. ᑕᕝᕙᓂ 

ᐅᓂᒃᑳᓕᐊᖓᓂᑦ ᑎᑎᕋᖅᓯᒪᕗᖅ ᒫᑦᓯ 31-ᒥᑦ 

2015-ᒧᑦ ᑎᑭᑦᓱᒍ ᕿᑐᕐᖓᕆᔭᐅᔪᑦ ᐃᓚᒥᓐᓂᑦ 

ᐊᖅᓵᖅᑕᐅᖃᑦᑕᖅᑐᑦ 33-ᖑᓚᐅᕐᒪᑕ ᐊᒻᒪᓗ 333 

ᓱᕈᓰᑦ, ᐃᓛᒃ ᓄᑲᑉᐱᐊᑦ 

ᐱᔨᑦᓯᖅᑕᐅᖃᑦᑕᖅᓯᒪᓚᐅᖅᓱᑎᒃ ᐃᓄᓕᕆᔨᒃᑯᑎᒍᑦ.  

 

ᒥᓂᔅᑕ ᑐᓴᖅᑎᑦᓯᒋᐊᕈᓐᓇᖅᑳ ᐃᓄᓕᕆᔨᒃᑯᑦ 

ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᐊ ᐊᒥᓱᒻᒪᕇᑦ 

ᕿᑐᕐᖓᕆᔭᐅᔪᑦ ᐊᖓᔪᖅᑳᒥᓂᒃ, 

ᐱᓯᒪᑦᑎᔪᑦᓯᔪᓂᓪᓘᓐᓃᑦ ᐊᖅᓵᖅᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑐ ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑖᓐᓇ ᐊᐱᖅᑯᑎᖓ 

ᑕᕝᕘᓈᖓᕙᓪᓚᐃᒻᒪᑦ ᑖᒃᑯᐊ ᓱᕈᓰᓪᓗ ᒪᒃᑯᑦᑐᐃᓪᓗ 

ᑲᒪᒋᔭᐅᒋᐊᓕᖃᑦᑕᕐᓂᖏᑦ ᑖᒃᑯᓄᖓ 

ᑎᒍᐊᓐᖑᐊᖃᖅᑎᐅᔪᓄᑦ ᐅᕝᕙᓘᓐᓃᑦ 

ᐃᓚᒋᔭᐅᔪᓄᑦ ᑖᔅᓱᒧᖓ ᑲᒪᒋᔭᐅᒋᐊᖃᖅᑐᒧᑦ. ᐄ, 

ᑖᓐᓇ ᐱᕙᓪᓕᐊᓯᒪᔪᖅ ᑕᐃᒪ ᑖᒃᑯᐊ 

ᐃᑲᔪᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ ᖃᓄᖅ ᑖᒃᑯᐊ  

ᑎᒍᐊᓐᖑᐊᖃᕈᓐᓇᖅᑐᐃᑦ ᐅᕝᕙᓘᓐᓃᑦ 

ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᐃᑦ. 

 

ᑕᐃᔅᓱᒪᓂ ᐅᓂᒃᑳᓕᐊᒥᓂᕐᒥ ᐱᔾᔪᑎᒋᓪᓗᒍ, 

ᐅᓪᓗᒥᓕ ᒫᓐᓇᐅᔪᖅ 250-ᓂᒃ 

ᑎᒍᐊᓐᖑᐊᖃᕈᓐᓇᖅᑐᓂᑦ ᐊᖏᕐᕋᕆᔭᐅᔪᓂᑦ 

ᓇᓗᓇᐃᖅᓯᒍᓐᓇᖅᑐᒍᑦ, ᐊᒻᒪᑦᑕᐅᖅ ᑕᒫᓂ ᑖᒃᑯᐊ  

ᒫᓐᓇᐅᔪᖅ ᓱᕈᓰᑦ ᑕᕝᕘᓇ ᑲᒪᒋᔭᐅᓯᒪᔪᑦ ᐅᓪᓗᒥᒧᑦ 

ᑕᕝᕙᓃᑦᑐᑦ ᑖᒃᑯᐊ ᒪᓕᒃᑐᒋᑦ ᑕᕝᕙᓂ ᔮᓐᓄᐊᕆ 

10, 2017. ᑖᒃᑯᐊ 153-ᖑᓪᓗᐊᖅᑐᑦ ᓱᕈᓰᑦ 

ᑕᕝᕙᓂ 

ᐊᖏᕐᕋᕆᔭᐅᔪᓂᑎᑕᐅᑲᐃᓐᓇᕆᐊᖃᖅᓯᒪᔪᐃᑦ 

ᐃᓛᒃ, ᑲᑎᓪᓗᒋᑦ ᑖᒃᑯᐊ ᑲᒪᒋᔭᐅᔪᓕᒫᑦᑎᐊᖑᓯᒪᔪᑦ 

ᑖᒃᑯᓄᖓ ᑕᕝᕙᓂ. ᑲᑎᓕᒫᑦᑎᐊᖅᑐᒋᑦ ᒫᓐᓇᐅᔪᖅ 

ᓱᕈᓰᑦ ᐃᓅᓱᒃᑐᐃᓪᓗ 454-ᖑᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐊᐱᕆᔭᕋᓗᐊᕋ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ, 

ᐃᓛᒃ ᖃᓄᖅ ᑕᒪᒃᑯᐊ ᓈᓴᐅᑏᑦ ᖃᓄᖅ 

ᐊᑉᐸᓯᑉᐸᓪᓕᐊᓂᕐᒪᖔᑕ, ᐱᓕᕆᕙᓪᓕᐊᓯᒪᒻᒪᖔᑕ 

ᖃᐅᔨᒐᓱᐊᕋᓗᐊᖅᑐᖓ.  

 

ᑭᓯᐊᓂ, ᐅᖃᖅᑏ, ᑕᒪᒃᑯᐊ ᕿᑐᕐᖓᕆᔭᐅᔪᑦ 

ᐊᖏᕐᕋᒥᓂᒃ ᐊᖅᓵᖅᑕᐅᓯᒪᖃᑦᑕᑎᓪᓗᒋᑦ 

ᐃᓄᓕᕆᔨᒃᑯᑎᒍᑦ ᐱᔨᑦᑎᖅᑕᐅᓕᓲᖑᒻᒪᑕ. ᑕᒪᒃᑯᐊ 

ᐱᔨᑦᓯᕈᑏᑦ ᓇᒻᒥᓂᖅ ᐊᖏᖅᓯᒪᓪᓗᑎ ᐃᓚᖏᓐᓄᑦ, 

ᑭᓯᐊᓂᑦᑕᐅᖅ ᐃᓚᖓᒍᑦ 

ᐊᖏᖅᓯᒪᓐᖏᒃᑲᓗᐊᖅᑎᓪᓗᒋᑦ ᐊᑯᓂᑲᓪᓚᒃ 

ᐱᓯᒪᔭᐅᓕᓲᖑᒻᒪᑕ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ 

ᐃᓱᒪᓕᐅᕆᔭᐅᕙᒻᒪᖔᑕ ᑕᒪᒃᑯᐊ ᕿᑐᕐᖓᕆᔭᐅᔪᑦ 

ᐱᔨᑦᑎᖅᑕᐅᔭᕆᐊᓕᖏᑦ, ᓲᕐᓗ 

ᑎᒍᐊᓐᖑᐊᕆᔭᐅᔭᕆᐊᖃᑐᐊᖅᐸᑕ 

ᐃᓚᒋᔭᕋᓗᐊᒥᓄᑦ ᑎᒍᐊᓐᖑᐊᕆᔭᐅᓗᑎᓘᓐᓃᑦ 

ᓄᓇᖅᑲᑎᖏᓐᓄᑦ ᐅᕝᕙᓘᓐᓃᑦ ᓄᓇᓕᖓᑦᑕ 

ᓯᓚᑖᓄᑦ ᓄᓇᕗᑦ ᐃᓗᐊᓂ ᓯᓚᑖᓄᓪᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅᑕ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᐃᓄᓕᕆᔨᒃᑯᑦ ᑕᒪᒃᑯᐊ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᓕᕆᐊᖃᖃᑦᑕᖅᑕᖏᑦ ᓱᕈᓰᑦ ᑕᒪᐅᓇ 

ᐊᖅᓵᖅᑕᐅᓂᒃᑯᓘᓐᓃᑦ ᐅᕝᕙᓘᓐᓃᑦ 

ᑲᒪᒋᔭᐅᒋᐊᖃᓕᖅᑎᓪᓗᒋᑦ ᑕᒪᒃᑯᐊ ᖃᓄᖅ 

ᐱᕙᓪᓕᐊᓂᒃᑰᒻᒪᖔᑕ ᑖᒃᑯᐊ. ᑕᐃᒪ ᑕᕝᕙᓐᖓᑦ 

ᐱᒋᐊᕐᓂᕆᔭᖓᓂᑦ ᐊᐅᓚᔾᔭᒋᐊᕐᓂᕆᔭᖓᓂᑦ 

ᐊᔾᔨᒌᓐᖏᑦᑐᓂᑦ ᐱᔾᔪᑎᒋᓪᓗᒋᑦ  

ᐱᔾᔪᑎᖃᕈᓐᓇᕐᖓᑕ ᑕᒪᒃᑯᐊ ᓄᓇᓕᓐᓂ ᑕᕝᕙᓂ 

ᓄᓇᕗᑦ ᐃᓗᐊᓂ ᐱᓗᐊᖅᑐᒥ ᑕᒪᒃᑯᐊ 

ᐃᓄᓕᕆᔨᒃᑯᓐᓄᑦ. ᖃᓄᖅ ᑕᒪᒃᑯᐊ 

ᑎᒍᐊᓐᖑᐊᖃᖃᑦᑕᑐᓪᓗ ᐅᕝᕙᓘᓐᓃᑦ ᖃᓄᖅ ᑕᒪᓐᓇ 

ᑕᐃᒫᒃ ᐱᓕᕆᔪᖃᓕᖅᑎᓪᓗᒍ, ᑕᐃᒪ ᓄᓇᓖᑦ 

ᐱᓕᕆᖃᑕᐅᑦᑎᐊᖅᑐᑦ ᒫᓐᓇᐅᔪᖅ-ᓯᒪᐃᓐᓇᖅᑐᑦ.  
 

ᖃᓄᖅ ᑕᒪᒃᑯᐊ ᓱᕈᓰᑦ ᑲᒪᒋᔭᐅᖃᑦᑕᕐᓂᖏᑦ ᑕᕝᕘᓇ 

ᐃᓄᓕᕆᔨᒃᑯᑎᒎᖓᔪᖅ, ᑕᒪᓐᓇ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ. ᑕᐃᒪ ᑕᒪᒃᑯᐊ 

ᐊᖏᔪᖅᑳᕆᔭᐅᔪᑦ ᖃᓄᐃᑦᑐᑐᐃᓐᓇᐃᑦ ᑕᒪᔅᓱᒧᖓ 

ᐊᑦᑐᖅᑕᐅᕙᑦᑐᑦ ᐅᕝᕙᓘᓐᓃᑦ 

ᐊᖏᔪᖅᑳᕆᔭᐅᓐᖑᐊᑲᐃᓐᓇᖃᑦᑕᖅᑐᐃᑦ, 

ᑎᒍᐊᓐᖑᐊᕆᔭᐅᖃᑦᑕᖅᑐᐃᑦ. ᑕᒪᒃᑯᐊ ᑕᒪᐅᓇ ᖃᓄᖅ 

ᐃᑲᔪᖅᑕᐅᑲᓐᓂᕈᓐᓇᕐᓂᖏᑦ, ᖃᓄᖅ 

ᐃᑲᔪᒃᑲᓐᓂᕈᓐᓇᖅᑕᐅᒻᒪᖔᑕ ᑕᒪᓐᓇ 

ᑕᐃᒪᐃᒃᑲᓐᓂᖁᓇᒍ. ᑖᒃᑯᐊ ᐊᖏᔪᖅᑳᕆᔭᐅᔪᓪᓗ, 

ᕿᑐᕐᖓᕆᔭᐅᔪᓪᓗ ᑕᕝᕘᓇ 

ᐱᓕᕆᖃᑕᐅᒐᓱᐊᖃᑦᑕᖅᑐᐃᑦ ᑕᒪᓐᓇ 

ᑲᑦᑐᕐᔫᒥᖁᓪᓗᒍ. ᒫᓐᓇᐅᔪᖅ ᑖᒃᑯᐊ ᓄᓇᓕᓐᓃᑦᑐᑦ 

ᑲᒪᒋᔭᐅᑦᑎᐊᖃᑦᑕᖅᑐᑦ. 
 

ᐊᒻᒪ ᖃᓄᖅ ᑕᒪᒃᑯᐊ ᓱᕈᓰᑦ ᐊᔾᔨᒌᑉᐸᖏᒻᒪᑕ 

ᑲᒪᒋᔭᐅᓂᖏᑦ ᑕᒫᓂ ᓄᓇᕗᑦ ᐃᓗᐊᓂ 

ᑲᒪᒋᔭᐅᒍᓐᓇᖅᑐᑦ ᑕᕝᕙᓂ ᓄᓇᓕᐅᓪᓘᓐᓃᑦ ᐃᓗᐊᓂ 

ᐃᓚᖏᓐᓄᓘᓐᓃᑦ, ᒪᑯᐊᖑᖃᑦᑕᖅᑐᑦ ᑕᒪᓐᓇ 

ᐱᕙᓪᓕᕋᓱᒃᓯᒪᔪᖅ ᓄᓇᕗᑦ ᓯᓚᑖᓅᕆᐊᖃᖅᑲᑕ 

ᐱᔭᕆᐊᖃᖅᑲᑕ ᑕᐃᒪ ᐱᔭᕆᐊᑐᓂᖅᓴᒃᑯᑦ ᑭᓯᐊᓂ 

ᑖᓐᓇ ᐊᑐᕈᓐᓇᕋᔭᖅᑐᖅ. ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑑᑎᒃᑯᑦ 

ᕿᑐᕐᖓᕆᔭᐅᔪᑦ ᐊᖏᕐᕋᒥᓐᓂᑦ 

ᐊᖅᓵᖅᑕᐅᖃᑦᑕᐅᓂᑰᑉᐸᑕ ᓲᕐᓗ ᐃᓄᓕᕆᔨᒃᑯᓐᓄᑦ 

ᑐᑭᒧᐊᑦᑎᑦᑎᔨᖓᓐᓄᑦ ᑎᒍᐊᖅᑖᕆᔭᐅᒍᓐᓇᕐᒥᒻᒪᑕ, 

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᓕᕐᓗᑎᒃ, ᑕᒪᒃᑯᐊ 

ᕿᑐᕐᖓᕆᔭᐅᔫᒐᓗᐊᑦ ᑎᒍᐊᖅᑕᐅᒍᓐᓇᖃᑦᑕᕐᒪᑕ 

ᐱᓕᕆᕝᕕᒃᑯᑦ ᑎᒍᐊᖅᑕᐅᓗᑎᒃ. ᒥᓂᔅᑕ 

ᐱᓂᐊᕐᓂᕋᕈᓐᓇᖅᑳ ᑐᑭᓯᐅᒪᔾᔪᑎᓂᒃ ᓈᓴᐅᑎᓂᒃ 

ᓴᖅᑮᓂᐊᕐᓂᕋᕐᓗᓂ ᑕᒪᒃᑯᐊ ᖃᑦᓯᑦ 

ᕿᑐᕐᖓᕆᔭᐅᔪᑦ ᐊᖅᓵᖅᑕᐅᓯᒪᓚᐅᖅᑑᒐᓗᐊᑦ  

ᑎᒍᐊᖅᑕᐅᓯᒪᖃᑦᑕᖅᓯᒪᒻᒪᖔᑕ ᐃᓄᓕᕆᔨᒃᑯᑎᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑐ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ, ᒪᓕᒐᓕᐅᖅᑎᐅᖃᑎᒐ. ᐄ, 

ᑕᒪᒃᑯᓂᖓ ᓴᖅᑮᔪᓐᓇᖅᑐᖓ ᑐᔅᓯᕌᖑᔪᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᐊᐱᖅᑯᑦ 588 - 4(3): ᐅᒥᐊᒃᑯᕖᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᐊᕙᑎᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ 

ᐱᔾᔪᑎᖃᖅᑐᑎᓪᓗ ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖏᑦ 

ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᕐᓄᑦ ᐅᑭᐊᔅᓵᖅ 

ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ, 

ᑲᔪᓯᔪᓐᓇᕈᑎᒋᒐᔭᓐᖑᐊᖅᑕᖓ ᑕᕆᐅᕐᒥ 

ᐱᖁᑎᕐᔪᐊᖅ ᕿᑭᖅᑕᕐᔪᐊᒥ.  

 

ᒥᓂᔅᑕᐅᑉ ᑭᐅᔾᔪᑎᖓ ᐅᖃᖅᓯᒪᓚᐅᕐᒪᑦ ᐃᒫᒃ, 

ᐅᖃᓕᒫᕐᓂᐊᖅᑲᕋ: “ᑖᓐᓇ ᐄᒐᕐᕕᒃ ᕿᑭᖅᑕᕐᔪᐊᓂ 

ᐃᓚᒋᔭᐅᑐᐃᓐᓇᕐᒪᑦ 19-ᓄᑦ ᐱᖁᑎᕐᔪᐊᓂᑦ 

ᐱᓕᕆᐊᔅᓴᓂᑦ. ᐃᓱᒪᔅᓴᖅᓯᐅᕈᑕᐅᓚᐅᖅᑐᓂᒃ 

ᓄᓇᕗᑦ ᒐᕙᒪᖓᑕ ᐱᓕᕆᖃᑎᒌᓂᒃ 

ᑲᑎᒪᔨᕋᓛᖏᓐᓂᑦ ᐊᑭᑐᔫᑎᓄᑦ ᐸᕐᓇᐅᑎᒧᑦ 

ᑎᓯᐱᕆ 6, 2014-ᖑᑎᓪᓗᒍ. ᑖᓐᓇ ᐱᔭᔅᓴᖅ 

ᓂᕈᐊᕆᔭᐅᓚᐅᓐᖏᒻᒪᑦ ᑲᑎᒪᔨᕋᓛᓄᑦ 

ᑕᐃᒪᐃᒻᒪᓪᓗ ᑐᓂᔭᐅᓚᐅᓐᖏᓚᖅ 

ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᑕᕝᕗᖓ ᑲᓇᑕᒥ 

ᐸᕐᓇᑦᑎᒧᑦ ᓇᑉᐸᖅᑎᕆᓂᕐᒧᑦ 

ᑮᓇᐅᔭᖃᖅᑎᑦᑎᔨᒃᑯᓐᓄᑦ.” 

 

ᒥᓂᔅᑕᒧᑦ ᐊᐱᖅᑯᑎᒐ ᐱᔭᕆᐊᑭᑦᑐᑯᓗᒃ, 

ᖃᓄᓪᓚᑦᑖᖅ ᐱᔾᔪᑎᖃᓚᐅᖅᐸᑦ, ᖃᓄᐃᒻᒪᑦ 

ᕿᑭᖅᑕᕐᔪᐊᓂ ᐄᒐᕐᕕᐅᑉ 

ᓂᕈᐊᖅᑕᐅᓐᖏᔾᔪᑎᒋᔭᖓ ᒐᕙᒪᒃᑯᓐᓄᑦ 

ᑲᑎᒪᔨᕋᓛᖏᓐᓄᑦ ᑐᓂᔭᐅᔪᒪᓇᑎᒃ ᑕᕝᕗᖓ 

ᑲᓇᑕᒥ ᓇᑉᐸᖅᑎᕆᓂᕐᒧᑦ ᑮᓇᐅᔭᖃᖅᑎᑦᑎᓗᓂ?  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᐊᐱᕆᕋᑖᕋᕕᑦ ᒪᕐᕉᖕᓂᒃ. ᑖᓐᓇ ᓇᓕᐊᖕᓄᓪᓚᕆᒃ 

ᐊᐱᕆᕕᑦ? ᐊᐱᕆᕋᑖᕋᕕᑦ ᐊᕙᑎᓕᕆᓂᕐᒧᑦ ᐊᒻᒪᓗ  

\ᐃᖏᕐᕋᔪᓕᕆᓂᕐᒧᑦ. ᓇᓕᐊᖕᓄᑦ ᐊᐱᕆᕕᑦ ᒥᔅᑐ 

ᕿᔪᒃᑖᖅ?  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ, 

ᑖᓐᓇ ᑕᒻᒪᕋᑖᕋᒃᑯ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᐅᔪᒧᑦ ᐊᐱᕆᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇᖃᐃ ᐅᕙᓐᓄᑦ ᐃᓛᒃ, 

ᐊᐱᖅᓱᖅᑕᐅᓱᕆᕋᑖᓐᖏᒃᑲᓗᐊᕋᒪ 

ᐅᖃᒃᑲᓐᓂᕈᓐᓇᖅᑳ ᖃᓄᖅ ᐊᐱᖅᓱᕋᑖᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᑎᒃᑲᓐᓂᕐᓗᒍ 

ᐊᐱᖅᑯᑎᒋᓚᐅᕈᒃ, ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᕐᓗ 

ᑕᒻᒪᕋᑖᕋᒪ ᑖᔅᓱᒥᖓ.  

 

ᒥᓂᔅᑕᒧᑦ ᐊᐱᖅᑯᑎᒐ ᐱᔭᕆᐊᑭᑦᑐᑯᓗᒃ. 

ᖃᓄᓪᓚᑦᑖᖅ ᐱᔾᔪᑎᖃᓚᐅᖅᐸᑦ, ᖃᓄᐃᒻᒪᑦ 

ᕿᑭᖅᑕᕐᔪᐊᒥ ᐄᒐᕐᕕᐅᑉ 

ᓂᕈᐊᖅᑕᐅᓐᖏᔾᔪᑎᒋᔭᖏᓐᓂᑦ ᒐᕙᒪᒃᑯᓐᓄᑦ 

ᑲᑎᒪᔨᕋᓛᖏᑦ ᑐᓂᔭᐅᔪᒪᓇᑎᒃ ᑕᕝᕗᖓ ᑲᓇᑕᒥ 

ᓇᑉᐸᖅᑎᕆᓂᕐᒧᑦ, ᑮᓇᐅᔭᓕᕆᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅ ᒪᓂᑲ 

ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᓱᕐᒪᑦ 

ᑕᒪᑐᒥᖓ. ᑖᒃᑯᐊᖏᓛᒃ ᐅᓄᖅᑐᒻᒪᕆᐅᖃᑦᑕᕐᖓᑕ 

ᑖᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᒃᓯᕋᐅᑕᐅᔪᐃᑦ ᐃᓘᓐᓇᖏᓐᓂᒃ 

ᐊᖏᕈᓐᓇᓲᖑᓐᖏᒻᒪᑕ. ᑕᐃᒪ ᐃᖏᕐᕋᔪᓕᕆᔨᒃᑯᑦ 

ᑖᒃᑯᐊ ᐱᓕᕆᕝᕕᒋᔭᒃᑲ ᐅᓄᖅᑐᓂᒃ 

ᑲᔪᓯᑎᑦᑎᒍᒪᓯᒪᒻᒪᑕ ᑕᕝᕗᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑐᒃᓯᕋᕐᓗᒋᑦ ᑮᓇᐅᔭᐃᑦ ᐃᓚᖏᑦ  

ᐊᖏᖅᑕᐅᒍᒪᓲᖑᒻᒪᑕ.. ᐅᖃᖅᓯᒪᓐᖏᑦᑐᐃᑦ ᓱᒻᒪᑦ 

ᐊᖏᖅᓯᒪᓐᖏᒻᒪᖔᑕ, ᑭᓯᐊᓂ ᐃᓘᓐᓇᖏᓐᓂᒃ 

ᖃᐅᔨᒪᓇᖅᑐᖅ ᑲᔪᓯᑎᑦᑎᒍᓐᓇᓲᖑᓐᖏᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᓐᓇᕈᓘᓚᐅᖅᑐᖅ ᐅᑭᐊᔅᓵᒃᑯᑦ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ ᐅᖃᐅᓯᖃᓚᐅᖅᓯᒪᒐᒪ 

ᒪᓕᒐᓕᐅᕐᕕᒻᒥ. ᐅᖃᐅᓯᕆᑦᑎᐊᖅᑐᒋᑦ ᓄᓇᓖᑦ 

ᐱᓕᕆᖃᑎᖃᕈᒪᓂᖏᑦ ᒐᕙᒪᒃᑯᓐᓂᑦ, 

ᐊᑲᐅᓯᐊᕈᑎᖃᕋᓱᒍᒪᓪᓗᑎ ᑐᒃᓯᕋᐅᑏᑦ ᓄᑖᒧᑦ, 

ᐄᒐᕐᕕᒻᒧᑦ ᐃᓱᒪᔅᓴᖅᓯᐅᕈᑕᐅᒍᓐᓇᓂᐊᕐᒪᑦ 

ᑮᓇᐅᔭᑎᒍᑦ.  

 

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᕈᓐᓇᖅᐹ ᐅᓪᓗᒥ 

ᖃᓄᖅ ᐊᓯᔾᔨᖅᑐᖃᕆᐊᖃᕐᒪᖔᖅ ᕿᑭᖅᑕᕐᔪᐊᒥ 

ᑐᒃᓯᕋᐅᑕᐅᓚᐅᖅᑐᖅ ᑐᓂᔭᐅᓂᐊᕐᒪᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᖃᑦᑕᑐᒃᑯᓐᓄᑦ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᖏᕐᕋᔪᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ, ᒥᔅ 

ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ ᑕᒪᑐᒥᖓ 

ᐊᐱᖅᓲᑎᑦᑎᐊᕙᒻᒥᑦ ᐊᐱᖅᓱᕐᒪᑦ. ᑖᒃᑯᐊ 

ᐱᓕᕆᔨᒋᔭᕗᑦ, ᐃᓛᒃ ᐱᕙᓪᓕᐊᔪᓕᕆᔨᒃᑯᓐᓂᑦ, 

ᐃᖏᕐᕋᔪᓕᕆᔨᒃᑯᓐᓂᑦ ᐊᒻᒪᓗ ᑖᒃᑯᐊ ᐱᓕᕆᔨᖏᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3178 

ᕼᐋᒻᓚᒃᑯᖏᓐᓂ, ᑕᐃᒪ ᐱᓕᕆᖃᑎᒌᒍᓐᓇᑎᐊᖅᑑᒃ 

ᐃᓗᓕᖏᓐᓂ ᑭᓱᒥᒃ ᐊᓯᔾᔨᖅᑐᖃᕆᐊᖃᕐᓂᖅᐸᑦ 

ᑐᒃᓯᕋᐅᑕᐅᔪᓂᑦ, ᐱᓕᕆᖃᑎᒌᒃᑲᓐᓂᖁᓂᐊᖅᐸᒃᑲ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑐ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ,  

\ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑭᐅᑦᑎᐊᖅᑑᒐᓗᐊᖅ, ᑭᓯᐊᓂ ᐆᒥᖓ 

ᐊᐱᕆᒃᑲᓐᓂᕈᒪᓪᓗᖓ, ᒥᓂᔅᑕ ᐅᖃᐅᓯᖃᕈᓐᓇᖅᐹ 

ᐱᓕᕆᕕᖓ ᐱᓕᕆᖃᑎᖃᕈᓐᓇᓂᐊᕐᓂᖓᓂᑦ 

ᓄᑖᖑᔪᒥᒃ ᑐᒃᓯᕋᐅᑎᒥᒃ ᐃᑭᔪᒥᒃ ᐄᒐᕐᕕᔅᓴᒥᒃ 

ᕿᑭᖅᑕᕐᔪᐊᒥ, ᐄᓘᓐᓃᑦ, ᐋᒡᒐᓘᓐᓃᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᑖᒃᑯᐊ 

ᐱᓕᕆᖃᑎᒌᑦᑎᐊᑲᓐᓂᖁᓂᐊᖅᑲᕗᑦ 

ᐊᓯᔾᔨᖅᑐᖃᕆᐊᖃᕐᓂᖅᐸᑦ ᑐᒃᓯᕋᐅᑕᐅᔪᓂᑦ 

ᑕᐃᒃᑯᓂᖓ ᐃᓗᓕᖏᓐᓂ ᑎᑎᕋᖅᓯᒪᔪᓂᒃ. 

ᐊᓯᔾᔨᕆᐊᖃᕐᓂᐊᓂᖅᐸᑦ ᑭᓱ ᐱᔾᔪᑕᐅᓐᓂᕐᒪᖔᖅ 

ᑐᑭᓯᓇᖅᓯᐸᓪᓘᓐᓃᑦ, ᐃᓛᓐᓂ 

ᐊᓯᔾᔨᓗᐊᕆᐊᖃᓲᖑᓐᖏᑦᑐᑦ ᑲᔪᓯᒍᓐᓇᖅᑐᐃᑦ. 

ᖃᓄᖅᑑᖁᓂᐊᖅᑲᕗᑦ ᑖᒃᑯᐊ ᐱᓕᕆᔨᒋᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐊᖅᑎ ᑲᖏᖅᖠᓂᐅᕐ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ.  

 

ᐊᐱᖅᑯᑦ 589 - 4(3): ᐃᓕᖅᑯᓯᕐᒥᒎᖓᔪᒥᒃ 

ᐱᔨᑦᑎᕋᐅᑎᑦ ᐃᓄᑐᖃᕐᓄᑦ (ᓴᒻᒧᖅᑐᖅ, ᐋ) 

 

ᐊᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᖅᑲᐅᔭᕐᓂ ᐅᖃᖅᑲᐅᒐᒪ 

ᐃᓕᖅᑯᓯᕆᔭᐅᔪᑎᒍᑦ ᓈᒻᒪᓈᖅᓯᒪᔪᒥᒃ 

ᑲᒪᒋᔭᐅᖃᑦᑕᕆᐊᖃᕐᓂᖏᓐᓂᒃ ᐃᓄᑐᖃᖁᑎᒍᕗᑦ. 

ᐅᖃᖅᑲᐅᒐᒪᐃᓛᒃ ᐃᓗᐊᕐᓂᖅᓴᐅᒐᔭᕐᒪᑦ 

ᐃᓕᖅᑯᓯᕆᔭᐅᔪᓂ ᓈᒻᒪᓈᖅᓯᒪᔪᒥᒃ 

ᑲᒪᒋᔭᐅᓂᖃᖅᐸᑦ ᑕᒫᓂ ᓄᓇᕘᒥ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᐅᓕᕐᒪᖔᑕ 

ᐃᓄᑐᖃᐃᑦ ᒫᓐᓇ ᑲᒪᒋᔭᐅᖃᑦᑕᖅᑐᑦ ᓄᓇᕘᒥ 

ᑲᒪᒋᔭᐅᕝᕕᐅᔪᓂ, ᐊᒻᒪᓗ ᖃᔅᓯᐅᒻᒪᖔᑕ 

ᐃᓄᑐᖃᐃᑦ ᐅᑕᖅᑭᔪᐃᑦ ᐃᓪᓕᔅᓴᒥᓂᒃ ᐊᒻᒪ 

ᐊᑯᓂᐅᔪᒧᑦ ᑲᒪᒋᔭᐅᕝᕕᐅᔪᐃᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᑕᒪᓐᓇ 

ᑭᐅᓇᓱᒋᐊᖓ ᐱᔭᕆᐊᑐᐸᓗᑦᑐᖅ ᐃᓚᖏᑦ 

ᐱᓕᕆᕕᒋᔭᕗᑦ ᓱᓕ ᑲᒪᒋᔭᐅᒻᒪᑕ 

ᐃᓄᓕᕆᔨᒃᑯᓐᓄᑦ. ᑖᒃᑯᐊᓗ ᓄᑦᑎᖅᑕᐅᓂᐊᖅᑐᑎᑦ 

ᐱᓕᕆᕕᒋᔭᕐᓄᑦ ᐄᐳᕈ 1 ᑎᑭᑐᐊᖅᐸᑦ.  

 

ᒫᓐᓇᒃᑯᓪᓕ ᐸᖅᑭᔭᐅᕕᑕᖃᖅᐳᒍᑦ ᐅᖅᓱᖅᑑᒥ, 

ᐃᒡᓗᓕᒃ, ᐊᕐᕕᐊᑦ ᐊᒻᒪᓗ ᖃᒪᓂᑦᑐᐊᕐᒥ. 

ᑕᒫᓃᑦᑐᖃᕆᕗᖅ ᑲᒪᕕᐅᔪᓂᑦ ᐃᖃᓗᓐᓂ. 7-

ᖑᔪᓂᑦ ᐃᓪᓕᕐᓂᒃ ᐊᑐᐃᓐᓇᕈᖅᑐᖃᕋᑖᓚᐅᕆᕗᖅ 

ᐃᖃᓗᒃᑑᑦᑎᐊᕐᒥ ᒫᓐᓇᕋᑖᖑᓚᐅᖅᑐᖅ, ᐊᒻᒪᓗ 

ᑕᐃᒃᑯᐊ ᐊᑕᐅᓯᐅᓐᖏᑦᑐᑦ ᐃᓪᓕᐅᔪᑦ 

ᐃᓂᒋᔭᐅᓕᕇᖅᑐᑎᑦ.  

 

ᒫᓐᓇᐅᔪᖅ, ᒪᓕᒐᓕᐅᖅᑎᐅᔪᖅ 

ᑭᐅᓪᓚᕆᒍᓐᓇᓐᖏᓚᕋ ᖃᑦᑎᐅᒻᒪᖔᑕ ᐅᑕᖅᑭᔪᑦ, 

ᑭᓯᐊᓂᓕ ᖃᑦᑎᐅᒻᒪᖔᑕ ᒫᓐᓇᐅᔪᖅ ᐃᓪᓕᐅᔪᑦ 

ᐃᓐᓄᐸᓪᓕᖅᑐᓂᒃ ᐃᖃᓗᒃᑑᑦᑎᐊᕐᒥ, ᑐᑭᓯᓯᒪᔭᒃᑯᑦ 

ᐊᑕᖏᖅᑐᑎᑦ ᐃᓪᓕᐅᔪᑦ ᐃᓄᖃᖅᑐᐃᓐᓇᐅᕗᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ.  

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᕐᒥ ᑲᑎᒪᑎᓪᓗᑕ ᓴᖅᑮᓚᐅᖅᑯᐊ 

ᑎᑎᖅᑲᐅᔪᓂᒃ ᐱᔾᔪᑎᖃᖅᑐᓂᒃ 

ᑐᔪᕐᒥᕕᐅᓚᐅᖅᑐᒥᒃ, ᓇᓄᖅ ᑐᔪᕐᒥᕕᒃ 

ᑲᖏᖅᖠᓂᕐᒥ, ᑖᓐᓇ ᐱᒡᒐᓇᓐᖏᑐᒃᑯᑦ 

ᐋᖅᑭᒋᐊᖅᑕᐅᒍᓐᓇᖅᑐᖅ ᐊᑯᓂᐅᔪᒃᑯᑦ 

ᑲᒪᒋᔭᐅᔭᕆᐊᖃᖅᑐᓄᑦ ᐃᓄᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᕿᒥᕐᕈᓚᐅᕐᒪᖔᖅ ᑖᒃᑯᓂᖓ  

\ᑎᑎᖅᑲᐅᔪᓂᒃ ᐊᒻᒪᓗ ᖃᓄᖅ 

ᐃᓱᒪᔅᓴᖅᓯᐅᕈᑎᖃᓚᐅᕐᒪᖔᖅ ᑕᐃᓐᓇ 

ᐊᓯᔾᔨᖅᑕᐅᒍᓐᓇᑳᓪᓚᑉᐸᑦ ᐃᓄᑐᖃᐅᔪᓄᑦ 

ᐊᖏᕐᕋᐅᒐᔭᖅᑐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᔪᐊᔾ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᔪᖅ 

ᓴᖅᑮᒍᓐᓇᓚᐅᕐᖓᑦ ᑕᐃᒃᑯᓂᖓ ᑎᑎᖅᑲᐅᔪᓂᒃ. 

ᐱᔪᓐᓇᑎᑦᑎᓚᐅᖅᑯᑦ ᕿᒥᕐᕈᓇᑦᑎᐊᑎᑦᑎᓂᕐᒥᒃ.  

 

ᒪᓕᒐᓕᐅᖅᑎ ᖃᐅᔨᒪᑦᑎᐊᕐᖓᑦ, ᐊᑭᑐᔫᑎᓂᒃ 

ᓂᐅᕕᕐᓂᐅᓴᑎᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ, ᑕᒪᓐᓇ 

ᐊᑯᓂᐅᔪᒃᑯᑦ ᐱᕕᖃᕆᐊᖃᖅᐸᒻᒪᑦ ᑮᓇᐅᔭᐃᑦ 

ᐋᖅᑭᓯᒪᑦᑎᐊᖁᓪᓗᒋᑦ ᑕᒪᐅᓇ ᐊᑭᑐᔫᑎᓄᑦ 

ᐸᕐᓇᐸᓪᓕᐊᓂᒃᑯᑦ ᐊᑐᐊᒐᐅᔪᒥᒃ, ᐊᒻᒪᓗ 

ᐊᑯᓂᐅᖃᑦᑕᒻᒪᕆᓲᖑᕗᖅ. ᖃᐅᔨᒪᓪᓕᖓᓗ 

ᐅᖃᖃᑎᖃᖅᓯᒪᒐᑦᑕ ᐊᓯᖏᓐᓂᒃ ᑎᒥᐅᔪᓂᒃ 

ᐱᓕᕆᖃᑎᒌᓐᓂᕐᒧᑦ 

ᐊᖏᕈᑎᖃᕈᒪᑐᐃᓐᓇᕆᐊᓕᓐᓂᒃ. 

 

ᐅᖃᖅᑏ, ᑕᐃᒃᑯᐊ ᐃᓐᓇᑐᖃᒃᑯᕕᒃᓴᐃᑦ 

ᕿᓂᖅᑕᕗᑦ ᐊᒥᒐᕋᓗᐊᖅᑎᓪᓗᒋᑦ 

ᐊᑭᑐᔪᖅᑐᕈᑎᔅᓴᖁᑎᕗᑦ… ᐅᖃᖃᑎᖃᖃᖅᑕᑐᖓᓗ 

ᐊᓯᖏᓐᓂ ᐃᓚᐅᓪᓗᑎᒃ ᑕᒫᓃᑦᑐᑦ ᐃᖃᓗᓐᓂ, 

ᐊᑭᓕᐅᑎᖃᖅᑎᑦᑎᔭᕆᐊᒃᓴᖅ ᐱᔨᑦᑎᕈᑎᓄᑦ. 

ᐱᓇᓱᒍᒪᔪᓂᒃ ᐊᔭᐅᖅᑐᐃᑐᐃᓐᓇᖅᑐᖓ 

ᑲᖏᖅᖠᓂᕐᒥ… ᐃᓛᒃ ᒪᑐᐃᓐᖓᑦᑎᐊᖅᑐᖓ 

ᑐᒃᓯᕋᑕᐅᔪᒪᔪᓂᒃ ᐱᕐᕆᔾᔪᑎᖃᒃᑲᓐᓂᖁᓪᓗᒍ 

ᓄᓇᕗᒻᒥ. 

 

ᐃᒃᐸᔅᓴᖅ ᐅᖃᓚᐅᕋᒪ ᑭᐅᑎᓪᓗᖓ, ᑐᕌᒐᕆᔭᕗᑦ 

ᐊᑐᐃᓐᓇᐅᑎᑦᑎᓂᕐᒥᒃ ᑲᒪᕕᐅᔪᓂᒃ ᐃᓂᐅᔪᓂᒃ 

ᖃᓂᓐᓂᖅᓴᐅᔪᒧᑦ ᐊᖏᕐᕋᖏᓐᓄᑦ 

ᓄᓇᖁᑎᒋᔭᖏᓂᓐᓄᑦ ᐅᕝᕙᓘᓐᓃᑦ 

ᓄᓇᖁᑎᒋᔭᖓᓂ, ᓇᒥᑐᐃᓐᓇᖅ ᐊᒻᒪᓗ  

ᖃᖓᑐᐃᓐᓇᒃᑯᑦ ᐱᕕᔅᓴᐅᑉᐸᑦ. ᑕᒪᓐᓇ 

ᑐᕌᒐᕇᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦᓱ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓇᑦᑎᐊᖅᑯᖅ ᐱᑕᖃᕆᐊᖃᓪᓚᕆᓐᓂᖓᓄᑦ 

ᐃᓐᓇᐅᔪᓄᑦ ᐃᓂᖃᕆᐊᖃᕐᓂᕐᒥᒃ ᐃᓪᓕᐅᔪᓂᒃ 

ᑲᒪᕕᐅᔪᓂᒃ ᓄᓇᕗᒻᒥ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᒫᓐᓇᐅᔪᖅ 

ᐃᓱᒪᔅᓴᖅᓯᐅᕐᒪᖔᖅ ᓄᑖᖑᔪᓂᒃ 

ᐃᓐᓇᑐᖃᒃᑯᕕᐅᔪᓂᒃ ᓄᓇᕗᒻᒥ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᓴᕋᐃᓗᐊᖅᐸᓪᓚᐃᒐᓗᐊᖅᑐᖓ 

ᐅᖃᐅᓯᕆᓂᐊᓚᐅᕋᓗᐊᖅᑕᓐᓂᒃ ᒥᓂᔅᑕᐃ 

ᐅᖃᐅᓯᖏᑎᒎᕐᓂᐊᑎᓪᓗᒍ ᐱᓇᓱᐊᕈᓯᐅᓂᐊᖅᑐᒥ.  

 

ᑭᓯᐊᓂᓕ ᒪᑐᐃᓂᐅᓂᐊᖅᑐᖅ 7-ᖑᔪᓂᒃ 

ᐃᓪᓕᐅᔪᓂᒃ ᐃᖃᓗᒃᑑᑦᑎᐊᕐᒥ, 

ᐱᕙᓪᓕᐊᓂᐅᕙᓪᓕᐊᕗᖅ ᐱᑕᖃᕆᐊᖃᕐᓂᐅᔪᒥᒃ. 

ᑕᒪᓐᓇ ᓈᒻᒪᓂᐊᖅᐹ ᖃᓄᐃᓕᐅᕈᑕᐅᔪᖅ? 

ᓇᓗᓇᓐᖏᓚᖅ, ᖃᐅᔨᒪᔪᐃᓐᓇᐅᕗᖅ ᑕᒪᓐᓇ 

ᐱᑕᖃᕆᐊᖃᕐᓂᐅᔪᖅ ᐊᖏᔫᓂᖅᓴᐅᕗᖅ 

ᐱᕕᖃᖅᑎᑦᑎᒍᓐᓇᑕᑦᑎᓐᓂᒃ ᒫᓐᓇᐅᔪᖅ, ᑕᒪᓐᓇ 

ᐱᔾᔪᑎᒋᓪᓗᒍ ᓯᓚᑎᑦᑎᓃᑦᑐᓂᒃ ᐊᑐᕆᐊᖃᖅᑯᒍᑦ 

ᐱᔨᑦᑎᕈᑎᐅᔪᓂᒃ.  

 

ᑭᐅᔾᔪᑎᐅᔪᒥᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ 

ᓇᓕᐊᓐᓂᒃ ᐱᓕᕆᐊᖑᔪᓂᒃ 

ᐱᕙᓪᓕᐊᑎᑦᑎᓯᒪᒻᒪᖔᑦᑕ ᒫᓐᓇ, ᑮᓇᐅᔭᐃᑦ 

ᐊᑐᖅᑐᔅᓴᐅᓂᐊᖅᑐᓄᑦ ᐸᕐᓇᐅᑎᐅᔪᒃᑯᑦ, 

ᕿᒥᕐᕈᕙᓪᓕᐊᕗᒍᑦ ᑲᒪᕕᐅᒐᔭᖅᑐᒥᒃ ᐃᒡᓗᓕᒻᒥ 

ᖃᐅᔨᓵᖃᕐᓂᕐᒧᑦ ᐊᑐᕈᓐᓇᕋᔭᖅᑕᑎᓐᓂᒃ 

ᑲᒪᕕᐅᒍᓐᓇᕋᔭᖅᑐᒥᒃ ᓈᒻᒪᓈᖅᓯᒪᑦᑎᐊᕐᓗᒍ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑮᓇᐅᔭᓂᒃ 

ᐊᑐᑦᑎᐊᓂᖅᓴᐅᓂᒃᑯᑦ. ᐱᒍᒪᓂᕆᔭᕋ 

ᑕᐃᒪᓐᓇᐃᑦᑑᕗᖅ ᐊᒻᒪᓗ ᐊᔾᔨᒋᔭᖓᓂᒃ 

ᐊᖏᓂᖓᓂᒃ ᐱᕕᐅᔪᒥᒃ ᐅᖅᓱᖅᑑᒥ, ᐅᖃᖅᑏ.  

 

ᐱᕙᓪᓕᐊᓂᖃᖅᑯᒍᑦ ᒫᓐᓇᐅᔪᖅ, ᑭᓯᐊᓂᓕ ᓄᑖᒥᒃ 

ᐃᓐᓇᑐᖃᕐᓄᑦ ᐊᖏᕐᕋᐅᔪᒥᒃ ᒪᑐᐃᖅᓯᑎᑦᑎᓂᕐᒥᒃ, 

ᒫᓐᓇᐅᔪᖅ ᐱᕕᔅᓴᐅᓐᖏᓚᖅ ᐊᑭᑐᔫᑎᓄᑦ 

ᐸᕐᓇᐅᑎᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 590 - 4(3): ᐱᓕᕆᐊᖑᓂᖏᑦ 

ᐅᓗᕆᐊᒃᓵᕆᓂᐅᑉ ᐋᓐᓂᕈᑎᒋᔭᖏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 

ᐃᓕᓐᓂᐊᓂᕐᓕᕆᓂᕐᒧᑦ,  
 

ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ 

ᑭᖑᓂᕐᓗᒍᓐᓇᕐᓂᖃᕈᓐᓇᕐᓂᖓ ᓲᖑᓴᖃᑦᑕᕐᓂᖅ. 

ᐋᖅᑭᒋᐊᕈᑎᒃᓴᓂ ᐊᒥᓱᑲᓪᓚᖕᓂ 

ᐊᖅᑯᑎᖃᕈᓐᓇᕋᑦᑕ ᑭᖑᓂᕐᓗᒍᑕᐅᔪᓐᓇᖅᑐᑦ 

ᐱᖃᓯᐅᑎᓪᓗᒍ ᓲᖑᓴᖕᓂᖅ ᓵᓚᓯᐊᖃᕐᓂᐅᓪᓗ 

ᐃᓂᖅᑎᖅᑕᐅᔾᔪᑎᒋᔪᓐᓇᕐᓂᖏᑦ 

ᐊᕗᖓᐅᔨᓗᐊᓚᐅᖅᑎᓐᓇᒋᑦ. ᑕᐃᒪᐃᑦᑐᓂᒃᓗ 

ᖃᐅᔨᔪᖃᑐᐊᕋᐃᒃᐸᑦ ᐃᓂᖅᑎᖅᑕᐅᑦᓴᐅᑎᒋᔭᕐᓗᑎᒃ 

ᐊᑐᐃᓐᓇᐅᔪᖃᖃᑦᑕᕐᓗᓂᓗ ᑕᐃᒫᒃ 

ᓵᓚᓯᐊᕆᔭᐅᒋᐊᖅᑲᐅᔪᖅ ᓴᓂᕆᔭᐅᖏᓐᓇᕐᓗᓂ.  
 

ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖃ ᖃᓄᐃᑦᑐᓂᒃ 

ᑕᒪᒃᑯᓂᖓ ᓄᖅᑲᖅᑎᑦᑎᒋᐊᕈᑎᒃᓴᐅᔪᓂᒃ 

ᓴᖑᑎᑦᑎᒋᐊᕈᑕᐅᔪᓐᓇᖅᑐᓂᒃᓘᓐᓃᑦ 

ᐊᑐᖅᐸᖕᒪᖔᑕ ᓄᓇᕗᒥ ᐃᓕᓐᓂᐊᕐᕕᒋᔭᖏᓐᓂ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐅᓪᓗᒥ ᑕᒪᓐᓇ ᐃᓱᒪᓐᓇᓗᐊᖅᑎᓪᓗᒍᐃᓛᒃ 

ᐊᐱᖅᑯᑎᒋᑦᑎᐊᕐᒪᒍ ᖁᔭᓐᓇᒦᑦᑎᐊᖅᑕᕋ 

ᓯᕗᓪᓕᖅᐹᒥᒃ. 
 

ᖁᕕᐊᓱᑦᑎᐊᖅᑐᖓᐃᓛᒃ ᑕᒪᓐᓇ 

ᐃᒃᐱᒋᑦᑎᐊᖃᑦᑕᕋᑦᑎᒍᑦ ᐃᒪᓐᓇ 

ᓵᓚᒃᓴᕋᓱᓗᐊᕐᓂᖅ ᖃᓄᖅ 

ᓄᖅᑲᖅᑎᒃᑲᓐᓂᕈᓐᓇᕐᒪᖔᑦᑎᒍᑦ 

ᐃᓕᓐᓂᐊᕐᕕᑦᑎᓐᓂ ᑕᒪᓐᓇ ᐱᓕᕆᕐᔪᐊᖃᑦᑕᖅᑕᕗᑦ 

ᐊᒡᓛᑦ ᑕᐃᒪ ᑕᒫᓂᓖᓛᒃ ᐃᓕᓐᓂᐊᕐᕕᑦᑎᓐᓂ 

ᐊᔾᔨᒌᖏᑦᑐᓂᒃ ᓴᖅᑭᑎᑦᑎᖃᑦᑕᖅᓯᒪᓕᖅᑐᒍᑦ 

ᐃᒻᒪᖄ ᑖᒃᑯᐊ ᓇᓗᓇᐃᔭᓚᐅᐱᓪᓚᒃᑯᒃᑭᑦ 

ᐅᑯᐊᖑᓇᔭᖅᑐᐃᑦ ᐅᖃᓕᒫᒐᒃᓴᓂᒃᓗ  

ᓴᖅᑭᑎᑦᑎᖃᑦᑕᖅᑐᒍᑦ ᖃᓪᓗᓇᐅᔭᑐᐃᓐᓇᕐᓗᒍ 

ᐅᖃᓚᐅᐱᓪᓚᒃᑯᒃᑯ ᖃᓄᐃᒃᓴᖏᒃᑯᔅᓯ: 
 

(ᑐᓵᔨᑎᒍᑦ) ᖃᔅᓯᑲᓪᓚᓐᓂᒃ ᐱᓕᕆᔾᔪᑎᖃᖅᑐᒍᑦ 

ᐃᓕᓐᓂᐊᕕᑦᑎᓐᓂ, ᓲᕐᓗ ᑐᐊᕕᕐᓇᖅᑐᓕᕆᓂᕐᒧᑦ 

ᐊᑐᐊᒐᖃᖅᑐᑕ ᐃᓕᓐᓂᐊᕕᓐᓄᑦ 

ᐊᑐᖅᑕᐅᔪᓐᓇᖅᑐᒥᒃ ᐊᒻᒪ ᑐᓂᐅᖅᑲᖅᑕᐅᓯᒪᔪᑦ  

ᐃᓕᓐᓂᐊᕐᕕᓕᒫᑦᑐᓐᓄᑦ. ᐃᖅᑲᓇᐃᔭᖅᑎᖃᖅᐳᒍᑦ 

ᐊᒻᒪᓗ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ 

ᐊᑐᒐᖃᖅᑐᑕᓗ ᑐᑭᑖᕈᑎᖃᖅᑐᓄᑦ ᐃᓕᓐᓂᐊᕐᕖᑦ 

ᐱᓕᕆᔾᔪᑎᔅᓴᖏᓐᓄᑦ ᐅᓗᕆᐊᔅᓵᕆᓂᕐᒧᑦ ᐊᒻᒪ 

ᐱᓂᐊᕐᓂᕆᔭᐅᓚᕿᔪᓂᑦ.  
 

ᐊᐅᓚᔮᖅᑐᑦ ᐃᓕᓐᓂᐊᕈᑎᑕᖃᖅᐳᒍᑦ ᖁᑦᑎᓐᓂᓖᑦ 

10-ᒧᑦ ᐊᒻᒪ 12-ᒧᑦ ᐃᓕᓐᓂᐊᕈᑕᐅᔪᓂᒃ 

ᐱᕙᓪᓕᐊᔾᔪᑕᐅᔪᓂᓪᓗ ᐃᓅᖃᑎᒌᑦᑎᐊᓂᕐᒥᒃ, 

ᓇᒻᒥᓂᖅ ᐅᐱᒍᓱᓐᓂᕐᒥᒃ, ᐊᓯᒥᓂᒃ 

ᖃᓄᐃᔅᓴᖅᑕᐃᓕᓂᕐᒥᒃ ᐊᒻᒪ ᑐᑭᓯᐊᓂᕐᒥᒃ 

ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ, 

ᑭᓇᐅᔾᔪᓯᖃᕋᓗᐊᖅᐸᑦ ᐱᓕᕆᔪᓐᓇᕐᓂᖓᑎᒍᓪᓗ.  
 

ᓇᓗᓇᓐᖏᑦᑐᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᖁᑎᕗᑦ ᐱᓕᕆᖃᑦᑕᕐᒥᔪᐃᑦᑕᐅᖅ 

ᐅᓗᕆᐊᔅᓵᕆᓂᕐᒥᒃ ᐊᑐᐊᒐᖁᑎᖏᓐᓂ 

ᐃᓅᖃᑎᒌᑦᑎᐊᓂᕐᒨᖓᔪᓂᒃ. ᐃᓕᓐᓂᐊᖅᑎᓄᑦᑕᐅᖅ 

ᐃᓕᖅᑯᓯᐅᔪᔅᓴᓂᒃ ᐊᑐᐊᒐᖃᖅᑎᑦᑎᕙᒻᒥᔪᒍᑦ ᐊᒻᒪᓗ 

ᐅᖃᖅᑲᐅᒐᒪ ᐃᑲᔫᑎᑕᖃᐅᖅᑐᒍᑦ 

ᐃᓕᓐᓂᐊᕐᕕᓕᒫᑦᑎᓐᓂ ᐅᓗᕆᐊᔅᓵᖅᑕᐃᓕᒋᐊᕐᓂᕐᒧᑦ 

ᐃᓕᓐᓂᐊᕕᑦᑎᓐᓂ ᐊᒻᒪᓗ ᖃᓄᖅ ᑕᒪᒃᑯ 

ᓄᖅᑲᖓᐅᔾᔭᐅᔪᓐᓇᕐᒪᖔᑕ. ᓇᓗᓇᓐᖏᑦᑐᖅ 

ᐊᖅᑯᑎᒌᓐᓇᖅᐸᒃᑲᑦᑎᒍ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᑕᕆᔭᕋ ᑕᒪᓐᓇ 

ᖃᓄᐃᓕᐅᕈᑕᐅᓇᓱᐊᖏᓐᓇᕋᓗᐊᖅᑎᓪᓗᒍ, 

ᓴᖅᑮᓐᓇᔭᒻᒪᑦ. ᑕᒪᒃᑯᐊ ᓵᓚᓯᐊᖑᔪᑦ ᑭᓇᒧᑦ 

ᑐᕌᕐᓂᐊᕋᓗᐊᕐᒪᖔᕐᒥᓂᒃ ᓇᓗᕙᖕᒪᑕ 

ᐃᑲᔪᖅᑎᒋᔪᓐᓇᖅᑕᒥᓂᒃᓗ ᖃᐅᔨᒪᓲᖑᒐᑎᒃ, 

ᑐᑭᓯᔭᕋ ᒥᓂᔅᑕ ᐅᖃᐅᓯᖃᕋᑖᕐᒪᑦ ᒪᓕᒐᐃᑦ, 

ᐊᑐᐊᒐᓪᓗ ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᕕᖕᓂ 

ᓄᓇᕗᑦ ᐃᓗᐊᓂ, ᑕᒪᓐᓇ ᑕᑯᒋᐊᕈᑦᑎᒍᑦ, 

ᖃᓄᐃᑦᑐᓂᒃ ᐱᔨᑦᓯᕋᕈᑎᓂᒃ 

ᐊᑐᐃᓐᓇᐅᑎᑦᑎᕙᒃᐱᓯ ᓄᓇᕗᒥ ᐃᓕᓐᓂᐊᕐᕕᐅᔪᓂ 

ᑐᓴᐅᒪᒃᑲᓐᓂᖁᓪᓗᒋᑦ ᓇᑭᑦ ᓇᒧᓪᓗ 

ᐃᑲᔪᖅᑕᐅᓇᓱᒍᓐᓇᕐᒪᖔᑕ 

ᑕᐃᒪᐃᓕᐅᖅᑕᐅᓕᕐᓂᕈᑎᒃ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑐ ᖁᐊᓴ. 
 

ᐊᖓᔪᖅᑲᖅ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ,  

ᐅᖃᖅᑲᐅᑎᓪᓗᖓᐃᓛᒃ ᑕᐃᒪ ᑕᒪᒃᑯᐊ 

ᐅᖃᓕᒫᒐᒃᓴᑦ ᐊᒻᒪᓗ ᐃᓕᓴᐃᔨᓄᑦ 

ᐊᑐᖅᑕᐅᔪᓐᓇᖃᑦᑕᖅᑐᓄᓪᓗ ᑕᒪᓐᓇ 

ᓵᓚᒃᓴᕋᓱᐊᓗᐊᕐᓂᖅ ᖃᓄᖅ 

ᓄᖅᑲᖅᐹᓪᓕᕈᓐᓇᕐᒪᖔᑦ ᐃᓕᓐᓂᐊᕐᕕᑦᑎᓐᓂ 

ᑕᐃᒪᓐᓇᐃᑦᑐᖅᑕᖃᐅᕋᑦᑕ. 
 

ᐊᒻᒪᓗ ᑖᒃᑯᐊᑦᑕᐅᖅ Red Cross ᑖᒃᑯᐊ ᑕᕝᕙ 

ᐊᑐᕐᔪᐊᖃᑦᑕᖅᑕᕗᑦ ᐃᑲᔪᖅᑎᒋᓪᓗᑎᒍᓂᓛᒃ ᖃᓄᖅ 

ᑕᒪᓐᓇ ᐱᑕᖃᕈᓐᓃᕐᔪᒥᒍᓐᓇᕐᒪᖔᖅ ᐅᕝᕙᓘᓐᓃᑦ 

ᓄᖅᑲᒻᒪᕆᒍᓐᓇᕐᒪᖔᑦ ᐃᓕᓐᓂᐊᕐᕕᑦᑎᓐᓂ. ᑖᒃᑯᐊ 

ᑕᕝᕙ Red Cross ᑖᒃᑯᐊ ᖃᐅᔨᒪᔭᐅᑦᑎᐊᖅᑐᑦ 

ᑲᓇᑕᒥ ᑕᒪᒃᑯᓂᖓ ᑲᒪᔨᑦᑎᐊᕙᐅᖕᒪᑕ ᑖᒃᑯᐊ 

ᐃᑲᔪᖅᑎᒋᓪᓗᑎᒍᑦ ᑕᒪᒃᑯᓂᖓ ᓴᖅᑭᑎᑦᑎᖃᑦᑕᖅᐳᒍᑦ 

ᐊᒻᒪᓗ ᑖᒃᑯᐊ ᐃᓕᓴᐃᔩᑦᑕᐅᖅ 

ᐃᓕᓐᓂᐊᖅᑎᑕᐅᖃᑦᑕᕐᒥᔪᐃᑦ ᖃᓄᖅ ᑕᒪᓐᓇ 

ᓵᓚᒃᓴᕋᓱᐊᓗᐊᕐᓂᖅ ᖃᓄᖅ 

ᓄᖅᑲᖅᑎᐹᓪᓕᕈᓐᓇᕐᒪᖔᑦᑎᒍ ᑕᒪᑐᒥᖓ 

ᐅᖃᐅᓯᖃᖅᑎᓪᓗᒋᑦ. ᐃᓕᓴᐃᔩᑦᑕᐅᖅ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖅᑐᑦ. ᑖᒃᑯᐊ 

ᐅᖃᖅᑲᐅᑎᓪᓗᖓ ᑖᒃᑯᐊ Red Cross-ᑯᑦ 

ᐃᑲᔪᖅᑎᒋᓪᓗᑎᒍᑦ ᐊᒻᒪ ᑖᒃᑯᐊ ᐃᓕᓴᐃᔩᑦ ᓇᖕᒥᓂᖅ 

ᐃᓕᓐᓂᐊᖅᑐᖁᑎᒥᓄᑦ ᑕᒪᑐᒥᖓ 

ᓴᖅᑭᑎᑦᑎᐊᖃᑦᑕᖅᑐᐃᑦ ᐅᓪᓗᒥ ᐱᓗᐊᖅᑐᒍ.  
 

ᑕᐃᒪ ᓇᓂᑐᐃᓐᓇᖅ ᐃᓕᓐᓂᐊᕐᕕᑦᑎᓐᓂ 

ᖃᓄᐃᓕᐅᑲᑕᓐᓂᐊᖃᐅᒻᒪᑕ ᐅᓪᓗᒥ, ᐃᑉᐸᒃᓴᖅ 

ᑐᓵᓚᐅᕈᔅᓯ ᐅᖃᐅᓯᕆᓚᐅᖅᑕᕋ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕐᕕᑦᑎᓐᓂ ᓇᖕᒥᓂᕐᓗ ᐋᖅᑭᒃᓱᐃᓪᓗᑎᒃ 

ᐊᔾᔨᒌᓐᖏᑦᑐᓂ ᐃᖃᐃᓕᓴᕐᓂᒃᑯᑦ, ᒧᒥᕐᓂᒃᑯᑦ, 

ᐅᖃᓕᒫᕐᓂᒃᑯᑦ. ᑕᒪᔾᔭ 

ᐱᕙᓪᓕᐊᒐᓱᓪᓚᕆᖕᓂᐊᖅᑲᐅᔭᕗᑦ ᐅᓪᓗᒥ 

ᐃᓕᓐᓂᐊᕐᕕᓕᒫᑦᑎᓐᓂ ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᖁᔭᒋᕙᒃᑲ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑲᒪᒋᔭᖃᒻᒪᕆᒻᒪᑕ 

ᑖᒃᑯᐊ ᐊᑐᐊᒐᐃᑦ ᑲᔪᓯᑎᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 

ᐱᕙᓪᓕᐊᔭᐅᒐᓱᑦᑐᑦ ᐃᓕᓐᓂᐊᖅᑎᓄᑦ 

ᓴᐳᑎᒍᑎᔅᓴᑲᓐᓂᐅᔪᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ  

ᖃᓄᐃᑦᑐᑦ ᐃᑲᔪᖅᓱᐃᒍᑎᔅᓴᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᑐᐃᓐᓇᐅᒻᒪᖔᑕ ᐃᑲᔪᒃᑲᓐᓂᕈᑕᐅᒍᓐᓇᖅᑐᓂᑦ 

ᑕᒪᑐᒧᖓ ᐊᑲᐅᓐᖏᓕᐅᕈᑕᐅᒻᒪᕆᑦᑐᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊᖏᓛᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᑕᐃᒪ ᑖᒃᑯᐊ 

ᐃᑲᔪᖃᑦᑕᖅᑕᕗᓪᓕ ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ ᑖᒃᑯᐊ ᒪᓕᒐᒃᓴᖏᑦ 

ᐃᓅᖃᑎᒌᑦᑎᐊᓂᕐᒥᑦ, ᓲᕐᓗ ᐊᑐᐊᒐᐅᖕᒪᑦ ᑖᓐᓇ 

ᑕᒪᑐᒥᖓ anti-bullying ᓲᕐᓗ 

ᓵᓚᒃᓴᕋᓱᐊᓗᐊᕐᓂᖅ ᖃᓄᖅ 

ᓄᖅᑲᖅᑎᐹᓪᓕᕈᓐᓇᕐᓂᑦᑎᓐᓄᑦ ᑐᕌᖓᓪᓗᓂ ᑖᓐᓇ. 

ᐊᑐᐊᒐᓂᑦ ᓴᓇᖃᑎᒋᖃᑦᑕᖅᑕᕗᑦ 

ᐊᑐᐊᒐᓕᐅᕈᒪᒃᐸᑕ. 

ᐊᒻᒪᓗ ᐅᖃᐅᑎᓯᒪᑦᑎᐊᖅᑐᑎᒍ 

ᐊᑐᐊᒐᖃᕈᓐᓇᑦᑎᐊᕐᒪᑕ ᑕᒪᑐᒥᖓ 

ᐃᓅᖃᑎᒌᑦᑎᐊᓂᕐᒥᑦ, ᑕᐃᔭᕗᑦ ᑖᓐᓇ 

ᐃᓅᖃᑎᒌᑦᑎᐊᕐᓂᕐᒥᑦ.  
 

ᑖᔅᓱᒥᖓ ᖃᓄᖅ ᐃᓗᓕᖃᕆᐊᖃᕋᔭᕐᒪᖔᑦ 

ᐃᑲᔪᖃᑦᑕᖅᑕᕗᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑕᕝᕘᓇ ᑕᕝᕙ ᐃᑲᔪᖃᑦᑕᖅᑕᕗᑦ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᐃᑦ, ᐊᒻᒪ 

ᖃᖓᑐᐃᓐᓇᖅ ᓱᓇᑐᐃᓐᓇᒃᑯᑦ 

ᐃᑲᔪᖅᑕᐅᒃᑲᓐᓂᕈᒪᒍᑎ ᐅᕙᒍᑦ ᑕᕝᕙ ᑖᒃᑯᐊ 

ᐃᓕᓐᓂᐊᖅᑐᓕᕆᔨᐅᔪᐃᑦ ᐊᑐᐃᓐᓇᐅᑦᑎᐊᖃᑦᑕᖅᑐᐃᑦ 

ᖃᖓᓕᒫᖅ ᐊᒻᒪ ᐅᖃᐅᑎᑦᑎᐊᖅᓯᒪᓪᓗᑎᒍᑦ 

ᓱᓇᑐᐃᓐᓇᒃᑯᑦ ᐃᓕᓐᓂᐊᑲᓐᓂᕈᒪᒍᔅᓯ 

ᓱᓇᐅᒐᓗᐊᖅᐸᓪᓘᓐᓃᑦ ᐅᕙᒍᑦ 

ᐊᑐᐃᓐᓇᑦᑎᐊᕆᐊᖃᕋᑦᑕ ᐊᓪᓛᑦ ᓴᓇᔨᖃᐅᓕᖅᑐᒍᑦ 

ᑖᒃᑯᓄᖓ ᑐᕌᖓᓗᐊᖅᑐᓂ ᐊᕕᒃᑐᖅᓯᒪᔪᓂᑦ 

ᐃᑲᔪᖅᑎᐅᖃᑦᑕᕐᓂᐊᖅᑐᓂᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  
 

ᐊᐱᖅᑯᑦ 591 - 4(3): ᐅᖅᓱᐊᓗᒻᒧᑦ 

ᑖᒃᓰᔭᕈᑎᒥᓂᕐᓄᑦ ᐅᑎᖅᑎᑦᑎᒍᑎᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ, 

ᓄᓇᕗᑦᒥᐅᓪᓗ ᐅᓐᓄᓴᒃᑯᑦ.  
 

(ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᑐᑭᓯᒋᐊᒃᑲᓐᓂᕈᒪᒐᒪ ᐱᔾᔪᑕᐅᔪᓂᑦ ᒐᕙᒪᒃᑯᑦ 

ᐅᖅᓱᐊᓗᓕᕆᓂᕐᒧᑦ ᑖᒃᓰᔭᕈᑎᓂᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᕙᓪᓕᐊᒐᓱᓐᓂᕐᒧᑦ ᐱᓕᕆᖃᑎᒌᓐᓂᐅᔪᓄᑦ 

ᐊᖏᕈᑎᖓᑕ ᐊᑐᐊᒐᖓᓐᓂ.  
 

ᑖᓐᓇ ᐱᓕᕆᕝᕕᐅᔪᖅ ᐊᕐᕌᒍᓪᓗᐊᐸᓗᒻᒥᑦ 

ᐱᓕᕆᖃᑎᖃᖅᓯᒪᓕᕐᖓᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᓐᓂ ᐱᕙᓪᓕᐊᑎᑦᑎᒐᓱᐊᖅᑐᑎ  

ᑭᖑᕐᕕᕈᑎᔅᓴᖓᓂᑦ ᒐᕙᒪᒃᑯᑦ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᖃᑎᒌᑦ ᐊᖏᕈᑎᖓᑕ ᐊᑐᐊᒐᖓᓂᑦ. 

ᑕᑯᓐᖑᐊᖅᑐᒍ ᑕᐃᑲᓐᖓ ᑮᓇᐅᔭᓕᕆᔨᒃᑯᑦ 

ᐋᖅᑮᓂᕐᒥᒃ ᐃᓇᖏᖅᑕᐅᔾᔪᑎᖓᓂᒃ ᒐᕙᒪᒃᑯᑦ 

ᐱᕙᓪᓕᐊᓂᕐᒥᒃ ᐃᖅᑲᓇᐃᔭᖃᑎᒌᓂᕐᒥᒃ 

ᐊᖏᕈᑎᐅᔪᒥᒃ ᐊᑐᐊᒐᐅᔪᒥᒃ ᑕᕝᕙᖔᕐᓗᓂ 

ᐱᓕᕆᕕᒃᑯᓐᓂ ᑮᓇᐅᔭᓕᕆᔨᒃᑯᓐᓂ. 
 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᐅᔪᒥᒃ 

ᖃᓄᓕᖓᓕᕐᓂᖓᓂ ᒪᓕᒐᓕᐅᖅᑎᓂᒃ 

ᐃᓇᖏᖅᑕᐅᔾᔪᑎᐅᔪᒥᒃ ᑕᕝᕗᖓ ᐱᕙᓪᓕᐊᓂᕐᒧᑦ 

ᐃᖅᑲᓇᐃᔭᖃᑎᒌᓐᓂᕐᒥᒃ ᐊᖏᕈᑎᐅᔪᒥᒃ 

ᓴᖅᑭᖅᑕᐅᓛᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑑᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᖓᓪᓚᑦᑖᖅ ᐅᓪᓘᔪᒥᒃ 

ᐱᓯᒪᓐᖏᑎᐊᖅᑐᖓ ᑖᓐᓇ ᓄᑖᖑᔪᖅ 

ᐱᕙᓪᓕᐊᓂᕐᒥᒃ ᐃᖅᑲᓇᐃᖃᑎᒌᓂᕐᒥᒃ 

ᐊᖏᕈᑎᐅᔪᖅ ᓴᖅᑭᑕᐅᒐᔭᕐᒪᖔᖅ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒐᕙᒪᒃᑯᑦ 

ᐱᕙᓪᓕᐊᓂᕐᒥᒃ ᐃᖅᑲᓇᐃᔭᖃᑎᒌᓂᕐᒥᒃ 

ᐊᖏᕈᑎᐅᓚᐅᖅᑐᒥᒃ ᐊᑐᐊᒐᐅᔪᒥᒃ, ᓇᒻᒥᓂᖃᖅᑐᑦ 

ᐱᖃᑕᐅᔪᑦ ᐊᖏᖃᑎᒌᑦᑐᑦ ᑖᔅᓱᒥᖓ 

ᐊᖏᕈᑎᐅᔪᒥᒃ ᒐᕙᒪᒃᑯᓐᓂ ᐃᑲᔫᑎᖃᕐᓂᐊᖅᑐᓂᒃ 

ᓄᓇᓕᓐᓂ ᐊᒃᑐᖅᑕᐅᔪᓂᒃ ᐅᔭᕋᓐᓂᐊᖅᑎᓄᑦ 

ᐱᓕᕆᐊᖑᔪᓂᒃ ᐱᔪᓐᓇᖅᑎᑕᐅᓂᐊᓚᐅᕐᖓᑕ 

ᐅᖅᓱᐊᓗᒻᒧᑦ ᑖᒃᓯᔭᕈᑎᒥᒃ ᐅᑎᖅᑐᔅᓴᐅᑕᐅᔪᓂᒃ.  
 

ᖁᕕᐊᓱᕝᕕᐅᓂᐊᖅᑎᓪᓗᒍ, ᒐᕙᒪᒃᑯᑦ ᐅᖃᓚᐅᖅᑯᑦ 

ᐅᖅᓱᐊᓗᒻᒧᑦ ᑖᒃᓰᔭᕈᑎᒥᒃ ᐅᑎᖅᑐᔅᓴᐅᑕᐅᔪᑦ 

ᐱᓕᕆᐊᖑᔪᖅ ᐊᓯᔾᔨᖅᑕᐅᓂᐊᕐᓂᖓᓄᑦ ᐊᒻᒪᓗ  

ᑕᐃᒃᑯᐊ ᐅᑎᖅᑐᔅᓴᖁᑎᖃᕐᓂᐊᖅᑐᑦ 

“ᐊᑐᐃᓐᓇᐅᔾᔮᒍᓐᓃᖅᑯ ᓇᒻᒥᓂᖃᖅᑐᓄᑦ ᐊᑐᖅᑐᑦ 

ᐅᖅᓱᐊᓗᒻᒥᒃ ᐅᔭᕋᓐᓂᐊᓂᕐᒧᑦ ᐱᕙᓪᓕᐊᓂᐅᔪᒥᒃ, 

ᐲᔭᐃᓂᕐᒥᒃ ᐅᕝᕙᓘᓐᓃᑦ ᐅᑎᖅᑎᑦᑎᓂᕐᒥᒃ.” 

 

ᐅᓇᓕ ᐊᐱᖅᑯᑎᒋᕙᕋ ᒥᓂᔅᑕᒧᑦ: ᓱᒻᒪᑦ ᒐᕙᒪᒃᑯᑦ 

ᐊᓯᔾᔩᓚᐅᖅᑲᑦ ᐅᖅᓱᐊᓗᒻᒧᑦ ᑖᒃᓰᔭᐃᓂᕐᒧᑦ 

ᐅᑎᖅᑐᔅᓴᐅᑕᐅᔪᓂᒃ ᐱᓕᕆᐊᖑᔪᖅ 

ᐱᔭᕇᖅᓯᓚᐅᖅᑎᓐᓇᒋᑦ ᐃᓇᖏᐅᑎᔪᒥᒃ  

ᐱᕙᓪᓕᐊᓂᕐᒥᒃ ᐃᖅᑲᓇᐃᔭᖃᑎᒌᓐᓂᕐᒧᑦ 

ᐊᖏᕈᑎᐅᔪᒥᒃ ᐊᑐᐊᒐᐅᔪᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖅᓱᐊᓗᒻᒧᑦ ᑖᒃᓰᔭᐃᓂᕐᒧᑦ 

ᐅᑎᖅᑐᔅᓴᐅᑕᐅᔪᑦ ᐊᒻᒪᓗ ᐱᕙᓪᓕᐊᓂᕐᒧᑦ 

ᐃᖅᑲᓇᐃᔭᖃᑎᒌᓂᕐᒧᑦ ᐊᖏᕈᑎᐅᔪᖅ: 

ᐊᑕᐅᓯᑐᐊᖑᕗᖅ ᐊᑎᓕᐅᖅᑕᐅᓚᐅᖅᓯᒪᔪᖅ. 

ᓇᒻᒥᓂᖃᖅᑐᒧᑦ 2007-ᖑᑎᓪᓗᒍ, ᐊᒻᒪᓗ 

ᑕᐃᒪᓐᖓᓂᑦ ᐊᑭᓕᐅᑎᖃᓚᐅᖅᑯᑦ 

ᐅᑎᖅᑐᔅᓴᐅᑕᐅᔪᓂᒃ ᐅᖓᑖᓂ $20 ᒥᓕᐊᓐ. 

ᖃᑦᑏᓐᓇᑯᓘᓚᐅᖅᑯᑦ ᐃᑲᔫᑎᐅᔪᑦ ᓄᓇᕗᒻᒧᑦ 

ᑖᔅᓱᒨᓇ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖃᑎᒌᓐᓂᕐᒥᒃ 

ᐊᖏᕈᑎᐅᔪᑎᒍᑦ.  
 

ᐃᓕᓴᕆᔭᐅᓚᐅᖅᑯᖅ ᐊᖏᕈᑎᐅᔪᖅ 

ᐱᔪᓐᓇᑎᑦᑎᓂᖓᓄᑦ ᓇᒻᒥᓂᕆᔭᐅᔫᑉ 

ᖃᐅᔨᓵᓂᖓᓄᑐᐃᓐᓇᐅᖏᑦᑐᖅ, ᑭᓯᐊᓂ 

ᐱᕙᓪᓕᐊᓂᕐᒧᑦ ᐊᒻᒪᓗ ᓴᖅᑭᑎᑦᑎᓂᕐᒧᑦ. ᑭᓯᐊᓂᓕ 

ᐅᑎᖅᑎᑦᑎᓂᒃᑯᑦ. ᑖᓐᓇ ᐊᖏᔪᒻᒪᕆᐅᔪᒥᒃ 

ᑮᓇᐅᔭᒥᒃ ᔭᒐᐃᓂᖃᖅᑯ ᒐᕙᒪᒃᑯᓐᓄᑦ ᓄᓇᕗᒻᒥ 

ᐱᑕᖃᕆᐊᖃᖅᑎᓪᓗᑕ ᐱᓕᕆᐊᖑᔪᓕᒫᓂᑦ ᐊᒻᒪᓗ 

ᐱᔨᑦᑎᕈᑎᐅᔪᓂᒃ ᐊᒻᒪᓗ ᓄᓇᖁᑎᒋᔭᐅᔪᓂᒃ 

ᐊᑐᖅᑕᐅᔪᓐᓇᖅᑐᓂᒃ ᑐᔅᓯᕌᖑᔪᓂᒃ ᑲᑎᒪᑎᓪᓗᑕ. 

ᐃᒪᐃᓕᐅᓕᓚᐅᖅᑯᒍᑦ, ᐃᖅᑲᓇᐃᔭᖃᑎᖃᖅᑐᑕ 

ᐱᕙᓪᓕᐊᔪᓕᕆᔨᒃᑯᓐᓂ.  
 

ᐃᖏᕐᕋᔪᓕᕆᔨᒃᑯᓐᓂ, ᐋᖅᑮᒋᐊᓚᐅᖅᑯᒍᑦ 

ᐅᖅᓱᐊᓗᒻᒧᑦ ᑖᒃᓰᔭᕈᑎᐅᔪᒥᒃ ᐅᑎᖅᑐᔅᓴᐅᑕᐅᔪᓂᒃ. 

ᐊᕐᕌᓂ ᑕᐃᒪᐃᒋᐊᖃᓚᐅᖅᑯᒍᑦ ᑕᒫᓂ 

ᐅᓪᓗᓯᐅᑎᖃᖁᓪᓗᒍ ᐊᕐᕌᒍᒥ ᑐᓴᒐᒃᓴᓅᕐᓂᐊᕐᖓᑦ, 

ᑐᑭᓯᑎᓪᓗᒋᑦ ᓇᒻᒥᓂᖁᑎᒋᔭᐅᔪᑦ ᐊᒻᒪᓗ 

ᓄᓇᕗᒻᒥᐅᑕᐅᔪᑦ. ᒫᓐᓇᓕ ᐱᕙᓪᓕᐊᔪᓕᕆᔨᒃᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᖃᐅᔨᒪᓕᖅᑯᑦ ᑭᓱᒥᒃ 

ᐃᖅᑲᓇᐃᔮᖃᕐᓂᐊᕐᒪᖔᑕ ᐊᒻᒪᓗ ᓯᕗᒧᑦ 

ᐃᖏᕐᕋᕙᓪᓕᐊᒍᓐᓇᖅᓯᕗᑦ ᐊᒻᒪᓗ 

ᐋᖅᑭᑦᑕᐅᑦᑎᐊᕐᓗᓂ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  
 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ. (ᑐᓵᔨᑎᒎᓕᖅᑯ) ᐅᖃᖅᑏ. 

ᐱᔾᔪᑎᖃᖅᑐᖅ ᐱᕙᓪᓕᐊᓂᕐᒥᒃ 

ᐃᖅᑲᓇᐃᔭᖃᑎᒌᓂᒃᑯᑦ ᐊᖏᕈᑎᐅᔪᓄᑦ ᐊᑐᐊᖅ 

ᐋᖅᑭᔅᓱᐃᔪᑕᐅᔪᒫᕐᓂᐊᖅᓯᒪᒻᒪᑦ ᐱᔪᒥᓴᐅᓂᓂᒃ  

ᓄᓇᒥᐅᑕᓕᕆᓂᕐᒧᑦ ᓇᒻᒥᓂᕆᔭᐃᑦ 

ᐃᑲᔫᑎᖃᒃᑲᓐᓂᖅᑎᑦᑎᖁᓪᓗᒋᑦ ᓄᓇᓕᓐᓂ 

ᐊᑦᑐᖅᑕᐅᓛᖑᕙᑦᑐᓄᑦ ᐅᔭᕋᕐᓂᐊᕈᑎᓄᑦ 

ᐃᖏᔫᑎᓄᑦ. ᖃᓄᖅ ᑕᒪᓐᓇ ᐱᕙᓪᓕᐊᔭᐃᓂᕐᒧᑦ 

ᐊᑐᐊᒐᐅᑉ ᐃᓇᖏᕈᑎᖓ ᐊᖑᒻᒪᑎᓂᐊᖅᐸ 

ᑕᒪᑐᒥᖓ ᑐᕌᒐᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᓲᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᑦ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᔭᐅᒻᒪᕆᑉᐳᖅ ᓇᒻᒥᓂᖃᖅᑐᑦ 

ᖃᐅᔨᓵᖃᖃᑦᑕᕐᓂᖏᓐᓄᑦ 

ᐱᓕᕆᐊᕆᓂᐊᖅᑕᖏᓐᓂᒃ ᑭᓯᐊᓂᓕ ᒥᑭᓂᖅᓴᐅᔪᑦ 

ᐅᔭᕋᓐᓂᐊᖅᑎᐅᔪᑦ ᐃᖅᑲᓇᐃᔮᖃᓪᓚᕆᓐᓂᖏᓐᓄᑦ. 

ᓄᓇᕗᒻᒥᓕ, ᒥᑭᓂᖅᓴᐅᔪᑦ ᐅᔭᕋᓐᓂᐊᖅᑎᐅᔪᑦ 

ᐊᔅᓱᕉᑎᖃᖅᑯᑦ ᑮᓇᐅᔭᓕᐅᕋᓱᐊᕐᓂᕐᒥᒃ, 

ᖃᐅᔨᓵᖃᕐᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 

ᐃᖏᕐᕋᕙᓪᓕᐊᓂᐅᔪᒥᒃ. ᑭᖑᓂᖓᒍᑦ 

ᐃᒪᓐᓇᐃᒐᔪᑉᐳᖅ ᐊᖅᓵᖅᑕᐅᓗᑎᑦ ᐅᕝᕙᓘᓐᓃᑦ 

ᓂᐅᕕᐊᕆᔭᐅᓗᑎᑦ ᐊᖏᓂᖅᓴᐅᔪᓄᑦ 

ᓇᒻᒥᓂᖁᑎᖃᖅᑐᓄᑦ. 

 

ᑕᒪᓐᓇ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖃᑎᒌᓐᓂᕐᒥᒃ 

ᐊᖏᕈᑎᐅᔪᖅ ᐃᑲᔪᖅᓱᐃᒐᔭᖅᑯᖅ ᓄᓇᓕᐅᔪᓂᒃ, 

ᐅᔭᕋᓐᓂᐊᖅᑎᐅᔪᓂᒃ ᓇᒻᒥᓂᖁᑎᒋᔭᐅᔪᑦ, 

ᐱᔪᒪᔾᔪᑎᖃᓂᐊᖅᑯᑦ ᑕᒪᐅᓇ ᖃᐅᔨᓴᕐᓂᒃᑯᑦ 

ᑕᑯᓐᓇᕈᓐᓇᓕᕐᓗᑎᑦ ᐱᓕᕆᐊᖑᔪᓂᒃ 

ᖃᓂᒋᔮᓃᑦᑐᓂᒃ, ᐊᒻᒪᓗ ᐊᑐᐃᓐᓇᐅᑎᑦᑎᓗᑎᑦ 

ᐃᑲᔫᑎᐅᔪᓂᒃ ᓄᓇᓕᓐᓄᑦ. ᐊᔾᔨᖓᓂᒃ 

ᐱᓯᒪᓐᖏᓚᖓ ᐊᒻᒪᓗ ᐅᖃᕈᓐᓇᕐᓇᖓ 

ᓇᒻᒥᓂᖁᑎᖃᖅᑐᑦ ᐋᔩᖃᑎᖃᕐᓂᐊᕐᒪᖔᑕ.  

 

ᖃᐅᔨᒪᕗᖓᓕ ᑕᕝᕘᓇ ᓄᓇᕗᑦ 

ᓄᓇᑖᖃᑕᐅᓯᒪᔪᒃᑯᑦ ᐊᖏᕈᑎᐅᔪᒥᒃ, ᐃᓚᖓ 26 

ᐃᓄᐃᑦ ᐊᒃᑐᖅᑕᐅᓂᖏᑦ ᐊᒻᒪᓗ ᐃᑲᔫᑎᖏᑦ 

ᐊᖏᕈᑎᐅᔪᖅ. ᐋᔨᖃᑎᖃᕋᔭᖅᑯᑦ ᐊᕕᑦᑐᖅᓯᒪᔪᓂᒃ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ. ᐃᒪᐃᒐᔪᑉᐳᑦ  

ᐱᑕᖃᖅᑎᑦᑎᓗᑎᑦ ᐊᒥᓲᔪᓂᒃ ᐃᑲᔫᑎᐅᔪᓂᒃ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐃᓐᓄᑦ 

ᓄᓇᖃᖅᑐᑦ ᖃᓂᒋᔮᓂ. 

ᐃᖅᑲᓇᐃᔭᖃᑎᖃᖃᑦᑕᖅᓯᒪᕗᖓ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒥᓱᓄᑦ ᐊᕐᕌᒍᓄᑦ.  

ᐱᖃᑕᐅᓚᐅᖅᑯᖓ ᐋᔩᖃᑎᒌᑦᑐᓂᑦ ᐊᒥᓲᔪᓂᒃ 

ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪᓗ 

ᐃᑲᔫᑎᖏᓐᓄᑦ ᐊᖏᕈᑎᓂᒃ. ᐱᑕᖃᐃᓐᓇᖅᑯ 

ᑕᐃᒪᐃᑦᑐᓂᒃ ᐊᖏᕈᑎᐅᔪᓂᑦ ᐊᒻᒪᓗ  

ᐱᕙᓪᓕᐊᓂᐅᔪᓂᑦ ᐃᖅᑲᓇᐃᔭᖃᑎᒌᓐᓂᕐᒧᑦ 

ᐊᖏᕈᑎᐅᔪᓂᒃ. ᐅᖃᕈᓐᓇᓐᖏᓚᖓ 

ᐃᓚᓕᐅᔾᔨᕙᒻᒪᖔᑕ ᐋᒡᒐᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᖅᐳᓯ 

ᑖᓐᓇ ᐱᕕᖃᕈᓐᓃᕐᒪᑦ. ᑲᔪᓯᓗᑕ. 8. ᑎᑎᖅᑲᑎᒍᑦ 

ᐊᐱᖅᑯᑏᑦ. (ᑐᓵᔨᑎᒎᓕᖅᑐᖅ) 9. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 10. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 11. ᑭᐅᔾᔪᑏᑦ 

ᑮᓇᔭᖅᑐᕈᑎᔅᓴᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑕ ᐹᓪ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᒧᑦ 

 

ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᒧᑦ 001 

- 4(3): ᐹᓪ ᐅᑲᓕᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖁᔭᓕᕗᖓ ᐅᓪᓗᒥ ᑕᒫᓃᒍᓐᓇᕐᒥᒐᒪ ᑖᒃᑯᐊ 

ᑮᓇᐅᔭᐃᑦ ᖃᓄᖅ ᐊᑐᖅᑕᐅᓛᕐᒪᖔᑕ 

ᓇᓗᓇᐃᖅᑕᐅᕙᓪᓕᐊᑎᓪᓗᓕᒋᑦ. ᑖᒃᑯᐊᖏᓛᒃ 

ᑐᓴᕋᓐᓈᖅᑲᐅᒐᒃᑭᑦ ᖃᓄᐃᓕᐅᖅᐸᓪᓕᐊᔪᒪᒻᒪᖔᑕ 

ᒐᕙᒪᒋᔭᕗᑦ ᐊᒻᒪᓗ ᖃᓄᐃᓕᐅᖅᐸᓪᓕᐊᔪᒪᔭᖏᑦ 

ᐃᓚᖏᑦ ᖁᕕᐊᒋᑦᑎᐊᑕᒃᑲ. ᐃᓕᓐᓂᐊᖅᑐᓕᕆᓂᖅ 

ᑕᒪᓐᓇ ᖁᔭᒌᓐᓇᕋᒃᑯ ᐊᑐᖅᓯᒪᓪᓗᒍ ᐊᒻᒪᓗ 

ᒪᑭᒪᔾᔪᑎᒋᕙᑦᑐᒍ ᐅᓪᓗᒥ ᐊᒻᒪᓗ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᒐᓱᓐᓂᐊᖅᑐᑦ ᐃᓱᒪᖃᓗᐊᖅᐸᑦᑐᓄᑦ 

ᐃᑲᔪᖅᑕᐅᒋᐊᖃᖅᐸᑦᑐᓄᑦ ᑕᒪᒃᑯᐊ ᖁᔭᒋᔭᒃᑲ 

ᐊᒻᒪᓗ ᐃᑲᔪᕕᔾᔪᐊᓂᐊᖅᑐᒋᑦ ᐊᔭᐅᒃᑲᓐᓂᕈᒪᓪᓗᒋᑦ.  

 

ᑭᓯᐊᓂᑦᑕᐅᖅ ᐃᓚᖏᑦ ᐅᖃᐅᓯᐅᖅᑲᐅᔪᑦ 

ᐃᓱᒫᓗᓇᕐᖓᑕ. ᖃᐅᔨᒪᔪᐃᓐᓇᐅᓪᓗᓯᓗ ᑖᓐᓇ  

ᐱᓗᐊᖅᑐᒥ ᐃᒥᕐᓗᒻᒧᑦ ᓵᓚᐅᖃᑦᑕᕐᓂᖅ, ᑖᓐᓇ 

ᓇᒻᒥᓂᖅ ᐅᓪᓗᒥᒧᑦ ᓱᓕ ᐊᑐᖅᓯᒪᒐᒃᑯ ᐊᒻᒪᓗ 

ᖃᐅᔨᒪᓪᓗᒍ ᖃᓄᒃᑲᓐᓂᖅ 

ᐃᑲᔪᕆᐊᒃᑲᓐᓂᕈᓐᓇᕋᓗᐊᕐᒪᖔᑦᑕ. ᑕᐃᒪᐃᓛᒃ 

ᐅᖃᖅᓯᒪᖅᑲᐅᒻᒪᑦ ᑖᓐᓇᒎᖅ ᑲᔪᓯᓛᕐᖓᑦ ᑕᒫᓂ  

ᐊᕐᕌᒎᓂᐊᖅᑐᒥ ᐊᒻᒪᓗ ᑭᓯᐊᓂ 

ᐅᖃᖅᓯᒪᒐᓗᐊᖅᑐᓂ “ᓯᕗᓂᑦᑎᓐᓂ”.  

 

ᐊᐅᓚᔨᒍᔅᓯ ᑕᒫᓃᓚᐅᖅᑐᓯ, ᑖᓐᓇ ᒥᓂᔅᑑᔪᖅ 

ᐃᒥᕐᓗᓕᕆᔨᒃᑯᓐᓄᑦ ᓰᑏᕝᕙ 17, 2013-ᒥ 

ᑖᔅᓱᒥᖓ ᒪᓕᒐᕐᒥᒃ ᕿᒥᕐᕈᕙᓪᓕᐊᑎᓪᓗᒋᑦ 

ᐊᐱᖅᓱᖅᑕᐅᖃᑦᑕᓚᐅᖅᓯᒪᒻᒪᑦ.  

 

ᑖᒃᑯᐊ ᐅᖃᖅᓯᒪᓪᓗᑎᑦ, ᒥᔅᑕ ᑰᓕ ᐊᐱᕆᓪᓗᓂ, 

“ᐃᒃᓯᕙᐅᑖᖅ, ᓱᖅᑯᐃᓯᑦᑎᐊᕋᓗᐊᖅᑐᖓ, ᑭᓯᐊᓂ 

ᐊᐱᕆᔪᒪᓕᕐᒥᒐᒪ ᖃᓄᕐᓕ ᑕᒪᓐᓇ ᑐᓴᕋᓱᓐᓂᖅ 

ᒥᔅᓯᖃᕐᓂᐊᕐᒪᖔᖅ?” ᐅᖃᖅᑐᓂᓗ, “ᑖᒃᑯᐊ 

ᐊᓚᒃᑲᐃᑲᓐᓂᓂᐊᖅᑳᑦ ᑐᓴᕋᓱᓐᓂᐊᖅᑐᓂᒃ 

ᓄᓇᓕᓐᓂ ᐳᓚᕋᒃᑲᓂᕐᓗᑎᑦ? ᐃᓛᓘᓐᓃᑦ 

ᒪᓕᒐᓕᐅᖅᑎᓂᒃ ᐃᓚᖃᒃᑲᓂᕐᓗᑎᑦ? ᖃᓄᕐᓕ 

ᑖᒃᑯᐊ ᕿᒥᕐᕈᑲᓐᓂᓂᐊᖅᑲ ᒪᑐᐃᖅᓯᔪᒪᔪᖃᕐᓂᐊᖅᑲ 

ᐃᒥᕐᓗᑖᕐᕕᒻᒥ? ᓂᕈᐊᖅᑎᑦᑎᓂᐊᖅᑳᑦ ᐃᓛᓪᓘᓐᓃᑦ 

ᑐᓴᕋᓱᒡᒐᓪᓚᕆᓐᓂᐊᖅᑲᑦ?” 

 

ᑖᓐᓇ ᒥᓂᔅᑕ ᐲᑕᓴᓐ ᑭᐅᓕᕐᓂᕆᓪᓗᓂ, 

“ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑖᓐᓇ 

ᒥᔅᑕ ᑰᓕ ᐊᐱᖅᑯᑎᖓᓄᑦ. ᓯᕗᓪᓕᖅᐹᒥ, 

ᐊᓚᒃᑲᐃᑲᓐᓂᔮᓐᖏᑦᑐᒍᑦ ᑕᐃᒫᒃ 

ᕿᒥᕐᕈᔨᐅᓂᐊᖅᑐᓂᒃ, ᑐᓴᕋᓱᑐᐃᓐᓇᔮᖏᑦᑐᓂᒃ 

ᓄᓇᓕᓐᓂ. ᑐᓴᑦᑎᐊᑲᓐᓂᕈᒪᓂᐊᖅᑐᒍᓪᓕ 

ᑭᒃᑯᓕᒫᑦᑎᐊᓂᒃ ᓇᒻᒥᓂᖅ ᐅᖃᖃᑎᖃᕐᓗᑕ 

ᓄᓇᓕᓐᓂ, ᐊᑕᖏᕐᓗᓂ ᓄᓇᓕᒻᒥᐅᑕᓂᒃ.” 

 

ᑕᐃᒫᒃ ᒪᑐᐃᖅᓯᔪᖃᕐᓂᐊᓕᖅᑎᓪᓗᒍ ᒫᓂ ᓱᓕ 

ᐅᑕᖅᑭᕗᖓ ᐊᐱᖅᓱᑕᐅᓪᓚᕆᓐᓂᐊᕐᒪᖔᕐᒪ 

ᓇᒻᒥᓂᖅ ᑕᒪᓐᓇ ᒪᓕᑦᑕᐅᔫᔮᕋᓂ.  

 

ᑭᖑᓂᖓᒍᓪᓗ ᐊᐱᖅᓱᓕᕐᒥᒻᒪᑦ ᑖᓐᓇ ᒥᔅᑕ 

ᐃᐊᓕᐊᑦ ᑕᒫᓂ ᑲᑎᒪᔨᐅᖃᑕᐅᓚᐅᖅᑐᖅ, 

“ᑕᐃᒃᑯᐊᓕᑭᐊᖅ ᖃᓂᒋᔮᓃᑦᑐᑦ ᐃᒥᕐᓗᑖᕐᕕᒻᒥ  

ᒪᑐᐃᕐᕕᐅᓂᐊᖅᑐᓂ ᓄᓇᓖᑦ? ᖃᓄᕐᓕ ᑖᒃᑯᐊ 

ᐊᐱᖅᓱᖅᑕᐅᓂᐊᖅᑲᑦ?”  

 

ᑖᓐᓇ ᒥᔅᑕ ᐲᑕᓴᓐ ᑭᐅᓕᕆᓪᓗᓂ, “ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑖᓐᓇ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᐄ,  

ᑖᒃᑯᐊ ᓄᓇᓖᑦ ᖃᓂᒋᔮᓃᑦᑐᑦ ᐃᒥᐊᓗᒃᑖᕐᕕᐅᑉ 

ᒪᑐᐃᕐᓂᐊᖅᑑᑉ ᐊᐱᖅᓱᖅᑕᐅᓛᕐᒥᔪᑦ.” 

ᑐᓴᓚᐅᓐᖏᑦᑐᖓ ᓱᓕ 

ᐊᐱᖅᓱᖅᑕᐅᓚᐅᖅᓯᒪᒐᓗᐊᕐᒪᖔᑕ ᑖᒃᑯᐊ ᓄᓇᓖᑦ 

ᖃᓂᒋᔮᓃᑦᑐᑦ.  

 

ᑕᐃᒫᒃ ᑲᑎᒪᔾᔪᑎᒥᓃᑦ ᐅᖃᐅᓯᖏᓐᓂ ᕿᒥᕐᕈᓪᓗᒋᑦ, 

ᑖᒃᑯᐊ ᒪᓕᑦᑕᐅᖏᒻᒪᑕ. 

ᐊᑭᕋᖅᑐᑐᐃᓐᓇᕋᓱᓐᖏᑦᑐᖓ. ᑖᒃᑯᐊ ᓄᓇᖅᑲᑎᒃᑲ 

ᐄ, ᓂᕈᐊᓚᐅᖅᑐᑦ ᐊᒻᒪᓗ ᑲᔪᓯᖁᔨᓪᓗᑎᑦ. 

ᑭᓯᐊᓂᑦᑕᐅᖅ ᓱᓕ, ᑖᒃᑯᐊ ᕿᒥᕐᕈᕙᓪᓕᐊᓯᒪᔪᑦ 

ᑭᐅᔭᐅᒃᑲᓐᓂᕆᐊᖃᕐᖓᑕ. ᑕᐃᒃᑯᐊ  

ᐃᖁᓪᓚᐅᑕᐅᖅᑲᐅᔪᑦ ᖃᐅᔨᓴᖅᑕᒥᓃᒡᒎᖅ 

ᐅᓂᒃᑳᒥᓂᖏᑦ ᒪᓕᑦᑕᐅᒻᒪᑕ. ᑕᐃᒃᑯᐊ 

ᖃᐅᔨᓴᖅᑐᒥᓃᑦ ᐅᖃᓚᐅᖅᓯᒪᔪᑦ, ᐃᒫᒎᖅ 

ᒪᒥᓴᕐᕕᒻᒥ ᐃᒫᒃ ᓵᓚᐅᓯᒪᔪᓄᑦ ᐅᐸᒐᐅᓂᐊᖅᑐᒥ 

ᑕᑯᖅᑳᕈᒪᓂᐊᖅᑐᑦ. ᑕᐃᒫᒃ ᐅᖃᓚᐅᖅᓯᒪᔪᑦ. 

ᐅᓂᒃᑳᖏᓐᓂ ᑕᐃᒫᒃ ᑎᑎᕋᖅᓯᒪᔪᑦ. ᓱᓕ 

ᑕᐃᒪᐃᑦᑐᒥᒃ ᑕᑯᓚᐅᓐᖏᓇᑦᑕ.  

 

ᑕᐃᒃᑯᐊᓗ ᑲᑎᒪᑎᑦᑎᑎᓪᓗᒋᑦ ᑕᒫᓂ ᓄᓇᑦᑎᓐᓂ, 

ᐅᐸᖃᑕᐅᓚᐅᖅᓯᒪᒐᒪ. ᐃᓐᓇᑯᓗᐃᑦ 

ᐅᓄᖅᑐᒻᒪᕆᐋᓗᐃᑦ ᑲᑎᒪᔭᖅᑐᖃᑕᐅᓚᐅᖅᓯᒪᒻᒪᑕ 

ᐃᓱᒫᓗᑦᑐᑎᑦ ᒪᑐᐃᖁᔨᓐᓇᑎᑦ ᓯᕗᓂᒥᓂᑦᑎᓐᓂ 

ᐊᑐᒃᑲᓐᓂᑐᐃᓐᓇᕈᒪᓐᓇᑎᑦ. ᑖᓐᓇ 

ᐃᒃᐱᓐᓂᓚᐅᖅᓯᒪᒐᒃᑯ ᐊᒻᒪᓗ ᐃᑲᔫᑎᒋᓪᓗᒍ. 

ᑖᒃᑯᐊ ᐃᓱᒫᓗᒋᔭᖏᑦ ᑐᓴᖅᑕᐅᓐᖑᐊᕋᑎᑦ 

ᑲᔪᓯᑐᐃᓐᓇᕈᒪᔪᑦ ᑕᕝᕙ. ᑕᒫᓂᒥᐅᑕᖅᓴᐃᑦ 

ᐃᓱᒫᓗᒋᔭᐅᓐᖑᐊᕋᑎᒃ. 

 

ᑕᒪᒃᑯᐊ ᑕᕝᕙ ᓄᐊᑕᐅᕙᓪᓕᐊᓯᒪᔪᑦ 

ᐊᑐᖅᑕᐅᑦᑎᐊᓚᐅᕐᓕᑦ. ᑕᐃᒫᒃ 

ᐃᓕᓯᑐᐃᓐᓇᕋᓱᓐᓂᐊᕈᑦᑕ ᑕᒪᓐᓇ 

ᑕᑯᒥᓇᓗᐊᓐᖏᒻᒪᑦ. ᐊᑏᖅᑐᖅᑐᑦ ᑕᒪᓐᓇ 

ᒪᑐᐃᖅᓯᒐᓱᐊᒡᒐᕐᓂᖅ ᐱᔪᒪᓂᐊᓗᒃ 

ᐊᔭᐅᕈᑕᐅᒃᑲᓐᓂᖔᓚᐅᕐᓕ ᑖᒃᑯᐊ  

ᓵᓚᐅᓯᒪᕙᑦᑐᓄᑦ ᐃᑲᔫᑕᐅᒋᐊᒃᑲᓐᓂᖔᕐᓗᓂ. 

ᑕᒪᒃᑯᐊ ᖃᐅᑕᒫᑦ ᑕᑯᕙᑦᑕᕗᑦ ᑕᑯᒥᓇᓐᖏᒻᒪᑕ. 

ᐊᓄᓪᓚᓰᕗᑦ ᑕᐃᒪ ᑕᑕᑦᑎᐊᖅᑐᑦ  

ᑕᑕᓗᐊᓐᖏᓐᓇᖅᑐᑦ ᐃᒥᕐᓗᒻᒧᑦ ᓵᓚᐅᓯᒪᔪᓄᑦ. 

ᖃᓄᕐᓕ ᑖᒃᑯᐊ ᐋᖅᑭᒋᐊᖅᑕᐅᓂᐊᖅᑲᑦ? ᑕᐃᒫᒃ  

ᐃᑲᔪᕋᓱᒋᐊᖃᕋᓗᐊᕋᑦᑎᒍ ᓄᓇᖅᑲᑎᒋᒐᑦᑎᒍ.  

 

ᑕᒪᓐᓇ ᐊᑐᖅᓯᒪᓪᓗᒍ, ᐃᒫᒎᖅ ᑕᐃᒪ 

ᓄᖅᑲᐅᒥᔾᔪᑕᐅᓂᐊᕐᖓᑦ ᐃᒥᐊᓗᒻᒥᒃ 

ᓂᐅᕕᐊᔅᓴᖃᖅᐸᑦᑐᓂᑦ ᑕᒪᐅᓇᑐᐃᓐᓇᖅ.  

ᓇᒻᒥᓂᕐᓕ ᐊᑐᖅᓯᒪᓪᓗᒍ ᐃᒫᒃ ᐱᒐᔭᖅᑐᖓ, 

ᑕᐃᓐᓇ ᒪᑐᐃᖅᓯᐊᕆᑦᑕᖅᑲᕋ ᓂᐅᕕᕐᕕᒃ, 

ᓈᒻᒪᔮᓐᖏᒻᒥᔪᑦ ᑕᐃᒃᑯᐊ ᐱᔭᕆᐊᓕᒃᑲ 

ᐱᑦᑕᐅᑎᒋᓗᒋᑦ. ᓄᖑᕈᑎᒍᒪ ᑕᐃᒪ ᐊᓯᖏᓐᓄᑦ 

ᓵᓐᓂᐊᕆᓪᓗᖓ. ᑕᐃᒫᒃ ᑕᕝᕙ ᐃᓕᖅᑯᓯᖃᕋᑦᑕ 

ᓵᓚᐅᖃᑦᑕᖅᓯᒪᔪᒍᑦ. ᑕᐃᒫᒃ ᑕᒪᓐᓇ 

ᐅᖃᓐᖑᐊᖅᑑᔮᑐᐃᓐᓇᓲᖑᒻᒪᑕ ᑕᐃᒫᒃ 

ᓄᖅᑲᐅᒥᔾᔪᑕᐅᓂᐊᕐᖓᒡᒎᖅ ᑕᒪᒃᑯᓄᖓ 

ᓂᐅᕕᐊᔅᓴᖃᖅᐸᑦᑐᓄᑦ. ᑕᒪᓐᓇ 

ᐅᑉᐱᓐᓇᓗᐊᓐᖏᒻᒪᑦ ᐅᕙᓐᓄᑦ ᐊᑐᖅᓯᒪᓪᓗᒍ.  

 

ᑖᒃᑯᐊ ᑕᕝᕙ 

ᐃᖅᑯᓪᓕᐅᑎᒋᑲᐃᓐᓇᕆᐊᖃᖅᑑᔮᖅᑲᐅᒐᒃᑭᑦ 

ᐃᓱᒫᓗᒋᔭᒃᑲ ᐊᒻᒪᓗ ᐋᖅᑭᔅᓯᒪᑦᑎᐊᕐᔫᒥᔪᒥᒃ 

ᑕᑯᔪᒪᓂᐊᕋᓗᐊᖅᑐᖓ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ 

ᑮᓇᐅᔭᖅᑐᕈᑎᔅᓴᓄᑦ ᐅᖃᐅᓯᕐᖓᐅᑎᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. (ᑐᓵᔨᑎᒎᓕᖅᑐᖅ) 

12. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 13. ᑭᐅᔾᔪᑏᑦ 

ᑐᒃᓯᕋᐅᑎᐅᔪᑦ ᐊᑎᓕᐅᖅᓯᒪᔪᓄᑦ. 14. ᐅᓂᒃᑳᖑᔪᑦ 

ᑲᑎᒪᔨᕋᓛᖑᔪᓄᑦ ᐊᒻᒪᓗ ᑲᑎᒪᔨᐅᑲᐃᓐᓇᖅᑐᓄᑦ 

ᒪᓕᒐᒃᓴᓄᑦ ᐊᒻᒪᓗ ᐊᓯᖏᓐᓄᑦ. 15. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ 

ᐃᖃᓗᐃ-ᓯᓈ, ᒥᔅᑕ ᐹᓪ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 246 - 4(3): 

ᑎᑎᖅᑲᓕᕆᓂᖅ ᐱᔾᔪᑎᓕᒃ ᓄᓇᕘᒥ 

ᐅᖃᐅᓯᓕᕆᓂᕐᒧᑦ ᒪᓕᒐᖏᓐᓂᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᓚᒃᑲᐃᔪᒪᓕᕐᒥᔪᖓ ᑖᒃᑯᐊ  

ᑎᑎᕋᖅᐸᓚᐅᖅᑕᕗᑦ ᑖᓐᓇ ᐅᖃᐅᓯᓕᕆᔨᒃᑯᓐᓄᑦ 

ᒥᓂᔅᑑᔪᖅ ᑖᓐᓇ ᐃᓱᒫᓘᑎᒋᕙᓚᐅᕐᒥᒐᒃᑯᐃᓛᒃ 

ᑕᒪᓐᓇ ᐅᖃᐅᓯᓕᕆᓂᖅ.  

 

ᐃᓄᐃᑦ ᐅᖃᐅᓯᖓ ᒪᓕᒐᖅ ᐊᒻᒪᓗ ᑖᒃᑯᐊ 

ᐅᖃᐅᓯᓕᒫᓄᑦ ᒪᓕᒐᖅ ᑐᕌᖓᓗᐊᖅᑐᖅ. ᖃᖓᓕ 

ᑖᒃᑯᐊ ᐊᑐᓕᖅᑎᑕᐅᓛᕋᓗᐊᕐᒪᖔᑕ. ᑖᒃᑯᐊ 

ᐊᓚᒃᑲᖅᑎᒍᒪᒻᒥᔭᒃᑲ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ  

ᐃᖃᓗᐃᑦ ᓂᒋᐊᓄᑦ, ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ.  

 

ᒪᒥᐊᓇᖅ ᑲᖏᖅᖠᓂᐅᑉ ᓂᒋᐊᓄᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 247 - 4(3): ᑎᑎᖅᑲᒃ 

ᐱᔾᔪᑎᓕᒃ ᐅᖃᐅᓯᕐᓄᑦ ᐱᔨᑦᑎᕋᐅᑎᓂᒃ 

(ᓴᒻᒧᖅᑐᖅ, ᐋ) 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ 

ᐅᖃᐅᓯᖏᓐᓃᑎᓪᓗᑕ ᐅᓪᓗᒥ ᐅᖃᖅᑲᐅᒐᒪ 

ᐱᖅᑯᓯᓕᕆᓕᕆᓂᕐᒧᑦ ᓈᒻᒪᑦᑐᒥᒃ ᐅᖃᐅᓯᕐᒧᑦ 

ᐱᔨᑦᑎᓂᕐᒧᑦ ᐃᓐᓇᑐᖃᕐᓂᑦ ᐊᐅᓪᓚᖅᑎᑕᐅᕙᑦᑐᓂᑦ 

ᓄᓇᕗᑦ ᓯᓚᑖᓄᑦ ᑲᒪᒋᔭᐅᖏᓐᓇᕆᐊᖃᖅᑐᓂᒃ. 

ᑖᓐᓇ ᐃᓱᒫᓘᑎᒋᔭᐅᔪᖅ ᐅᖃᐅᓯᕆᔭᐅᓚᐅᖅᑯ 

ᐃᓄᒻᒧᑦ ᑕᖅᑳᓃᑦᑐᒧᑦ ᐊᒻᒪᓗ ᐅᓪᓗᒥ 

ᓴᖅᑮᔪᒪᕗᖓ ᑭᐅᔾᔪᑎᒋᓚᐅᖅᑕᖓᓄᑦ ᐊᓪᓚᕕᒻᒥ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᒥᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 248 - 4(3): 

ᓴᓇᔭᐅᔪᒥᓂᕐᓄᑦ ᐊᑦᑕᓇᖅᑐᖃᕐᓂᕐᒧᑦ 

ᐅᑎᖅᑎᑦᑎᓂᕐᒧᑦ ᖃᐅᔨᒃᑲᐅᑎᓂᖏᑦ 

ᐅᕋᒥᖕᑕᓐ ᖁᑭᐅᑎᓕᐅᖅᑎᒃᑯᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦ, ᐅᖃᖅᑏ. ᐅᓪᓗᒥ 

ᓴᖅᑭᑦᑎᔪᒪᔪᖓ ᑖᔅᓱᒥᖓ ᐊᑦᑕᕐᓇᕈᓐᓇᕐᓂᖓᓄᑦ 

ᐅᑎᖅᑎᑦᑎᖁᔨᓂᕐᒧᑦ ᓇᓗᓇᐃᖅᓯᔾᔪᑎᒥᒃ 

ᓴᖅᑭᑕᐅᓯᒪᔪᖅ ᑖᒃᑯᓇᖓᑦ ᖁᑭᐅᑎᓕᐅᖅᑎᑯᓐᓂᒃ 

Remington Arms Company ᐱᔾᔪᑎᓖᑦ 

ᐃᓱᒫᓗᖕᓇᖅᑐᓂᒃ ᖁᑭᐅᑎᓕᒃ ᓈᓴᐅᑎᓕᒃ 700 

ᐊᒻᒪᓗ ᐊᐃᑉᐸᖓ 7.  

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3186 

ᐅᖃᖅᑏ, ᑕᒪᒃᑯᐊ Remington ᖁᑭᐅᑎᑦ 

ᓄᓇᑦᑎᓐᓂ ᐱᒋᔭᐅᔪᒻᒪᕆᐊᓘᖕᒪᑕ ᓇᓂᑐᐃᓐᓇᖅ. 

ᑎᓕᐅᕈᒪᓪᓗᒋᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ 

ᑖᓐᓇ ᓴᖅᑭᑕᐅᓯᒪᔪᖅ ᐃᓱᒫᓗᖕᓇᖅᑐᒧᑦ 

ᓄᓇᓕᓕᒫᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓴᖅᑭᑕᐅᑲᐅᑎᒋᖁᒐᓗᐊᖅᖢᒍ ᑕᕝᕙᓂ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  
 

ᓴᖅᑭᑕᐅᔪᖅ ᑎᑎᖅᑲᒃ 249 - 4(3): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ - 

ᐊᑉᖁᑕᐅᕗᒍᑦ ᐅᖃᐅᓯᓕᕆᓂᕐᒧᑦ ᑲᑎᒪᓂᖅ 

ᕕᕝᕗᐊᕆ 8-ᒥᒃ 12-ᒧᑦ, 2017 (ᖁᒃᓱᒃ) 
 

ᓴᖅᑭᑕᐅᔪᖅ ᑎᑎᖅᑲᒃ 250 - 4(3): 2015-

2016 ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ 

ᓂᑯᕕᑉᐳᖓ ᓴᖅᑭᑎᑦᑎᔪᒪᓪᓗᖓ ᑲᑎᒪᔾᔪᑎᒥᓂᕐᓂᒃ 

ᐊᖅᑯᑕᐅᕗᑦ ᐅᖃᐅᓯᓕᕆᓂᖅ ᑲᑎᒪᓂᐅᔪᖅ ᑕᒫᓂ 

ᐃᖃᓗᓐᓂ ᕖᕝᕗᐊᕆ 8-12, 2016.  
 

ᐊᒻᒪᓗ ᐅᖃᖅᑏ, ᓴᖅᑭᑎᑦᑎᔪᒪᕗᖓ ᐅᓪᓗᒥ 

2015-16 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖑᔪᖅ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᖅᑎᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ  

ᐱᔨᑦᑎᕋᕐᓂᕐᒧᑦ, ᒥᔅᑐ ᔫ ᓴᕕᑲᑖᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 251 - 4(3): ᓄᓇᕗᑦ 

ᓇᓚᐅᒃᓵᒐᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑳᖏᑦ 

ᒫᑦᓯ 31, 2016 (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 252 - 4(3): ᓄᓇᕗᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ 2015-2016 (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᑎᑦᑎᔪᒪᕗᖓ ᒪᕐᕉᓐᓂᒃ 

ᑎᑎᖅᑲᐅᔫᓐᓂᒃ. ᓯᕗᓪᓕᖅ ᓴᖅᑭᑦᑐᒪᔭᕋ ᓄᓇᕗᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓵᓚᖃᕋᓱᑎᑦᑎᓂᕐᒥᒃ 

ᑮᓇᐅᔭᖁᑎᒋᔭᖏᓐᓂ ᐅᓂᒃᑳᓕᐊᖑᔪᑦ 

ᓄᖑᓐᓂᖃᖅᑐᑦ ᒫᑦᓯ 31, 2016.  

 

ᐊᐃᑉᐸᖓ ᑎᑎᖅᑲᐅᔪᖅ ᓴᖅᑭᑦᑐᒪᔭᕋ ᓄᓇᕗᑦ 

ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᒃᑯᑦ ᐊᕐᕌᒍᑕᒫᖅ 

ᐅᓂᒃᑳᓕᐊᖑᔪᖅ 2015-16-ᒧᑦ. ᖁᔭᓐᓇᒦᒃ,  

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐱᖓᓱᓂᒃ 

ᑎᑎᖅᑲᐅᔪᓂᒃ ᓴᖅᑮᔪᒪᕗᖓ.  

 

ᓴᖅᑭᑕᐅᔪᖅ ᑎᑎᖅᑲᒃ 253 - 4(3): 

ᒪᓕᒐᓕᐅᕐᕕᑉ ᑎᑎᕋᕐᕕᖓᑕ ᐊᐅᓚᓂᕐᒧᑦ 

ᐸᕐᓇᐅᑎᖓᑦ 2017-2020 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 254 - 4(3): 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐊᐅᓚᓂᕐᒧᑦ ᐸᕐᓇᐅᑎᖓᑦ 2017-2020 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 255 - 4(3): 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ 

ᐊᐅᓚᓂᕐᒧᑦ ᐸᕐᓇᐅᑎᖓᑦ 2017-2020 

(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐅᓪᓗᒥ ᐱᖓᓱᓂᒃ 

ᑎᑎᖅᑲᐅᔪᓂᒃ ᓴᖅᑮᔪᒪᕗᖓ. ᓯᕗᓪᓕᖅᐸᖑᔪᖅ 

ᑎᑎᖅᑲᐅᔪᖅ 2017-20 ᐸᕐᓇᐅᑎᐅᔪᖅ 

ᐊᓪᓚᕝᕕᖓᓐᓂᒃ ᒪᓕᒐᓕᐅᖅᑎᑯᓐᓂ ᓄᓇᕗᒻᒥ.  

 

ᐊᐃᑉᐸᖓ ᑎᑎᖅᑲᐅᔪᖅ 2017-20 ᐸᕐᓇᐅᑎᐅᔪᖅ 

ᐊᓪᓚᕝᕕᖓᓂ ᐅᖃᐅᓯᓕᕆᔨᒃᑯᑦ ᑲᒥᓯᓇ ᓄᓇᕗᒻᒥ.  

 

ᐱᖓᔪᐊᑦ ᑎᑎᖅᑲᐅᔪᖅ 2017-20 ᐸᕐᓇᐅᑎᐅᔪᖅ 

ᐊᓪᓚᕝᕕᖓ ᑭᒡᒐᖅᑐᐃᔨᒃᑯᑦ ᓱᕈᓯᕐᓄᑦ ᐊᒻᒪᓗ 

ᒪᒃᑯᑦᑐᓄᑦ. ᖁᔭᓐᓇᒦᒃ.  

 

(ᑐᓵᔨᑎᒎᕈᓐᓃᖅᑐᖅ) 16. ᐱᖁᔨᕗᖔᕈᑎᒧᑦ 

ᖃᐅᔨᒃᑲᐅᑦ. (ᑐᓵᔨᑎᒎᓕᖅᑐᖅ) 17. 

ᐱᖁᔨᕗᖔᕈᑎᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᐃᑦ. 18. ᐱᖁᔨᕗᖔᕈᑏᑦ. 19. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᕐ ᓂᒋᐊᓄᑦ, ᑖᓐᓇ 

ᒪᓕᒐᒃᓴᖅ 34, ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ, 

ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ 

ᒪᓕᒐᖅ, 2017-18, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

20. ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᕐᕕᐊ ᓂᒋᐊᓄᑦ ᒪᓕᒐᓕᐅᖅᑎᖓᓐᓄᑦ, ᑖᓐᓇ 

ᒪᓕᒐᔅᓴᖅ 34, ᐊᐅᓚᑦᑎᒍᑎᓄᑦ ᐊᒻᒪ 

ᑲᒪᒋᔭᐅᓂᖏᓐᓄᑦ ᒪᓕᒐᖅ, 2017-18, 

ᐅᖃᓕᒫᖅᑕᐅᖁᓪᓗᒍ ᑭᖑᓪᓕᕐᒥ.  

 

ᐅᖃᖅᑏ, ᑖᓐᓇ ᒪᓕᒐᔅᓴᖅ ᐱᔪᓐᓇᑎᑦᑎᕗᖅ 

ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᑯᐊ ᐊᐅᓚᑦᑎᒍᑎᓄᑦ 

ᐊᒻᒪᓗ ᑲᒪᒋᔭᐅᓂᖏᓐᓄᑦ ᐊᑭᑐᔪᖅᑐᕈᑎᔅᓴᖏᓐᓄᑦ 

ᑮᓇᐅᔭᖅᑑᑎᐅᑉ ᐊᕐᕌᒍᐊᓂ ᐃᓱᓕᕝᕕᔅᓴᖃᖅᑐᓂ 

ᒫᑦᓯ 31, 2018. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ ᒪᓕᒐᒃᓴᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᑖᓐᓇᓗ ᒪᓕᒐᔅᓴᖅ 34 

ᑲᑎᒪᔨᑐᐃᓐᓇᕐᓅᖅᑕᐅᓂᐊᕐᓗᓂ.  

 

ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᔅ ᒫᓂᑲ ᐃᐊᓪ-ᑲᓇᔪᖅ.  

 

ᒪᓕᒐᒃᓴᖅ 38 - ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒥᒃ ᐊᑐᓕᖅᑎᑦᑎᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᐊᒡᒍ, 

ᑖᓐᓇ ᒪᓕᒐᔅᓴᖅ 38, ᓄᓇᕗᑦᒥ ᓇᒻᒥᓂᖃᖅᑐᓂᒃ 

ᐃᑲᔪᖅᑎ ᐊᑐᓕᖅᑎᑕᐅᓂᖓᓄᑦ ᒪᓕᒐᖅ, ᑐᓪᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᔅᓴᖅ ᐱᔪᓐᓇᑎᑦᑎᕗᖅ 

ᐃᓄᐃᑦ ᑎᒥᖁᑎᖏᑦ ᑲᒪᒋᔭᐅᔭᕆᐊᖃᖅᑲᑕ, 

ᓄᓇᕗᑦᒥ ᓇᒻᒥᓂᓖᑦ, ᐊᒻᒪᓗ ᑳᓐᑐᕌᖃᖅᑎᑦᑎᐅᔪᑦ 

ᐃᖅᑲᓇᐃᔭᖅᑎᑦᑎᕙᑦᑐᑦ ᐃᓄᓐᓂᒃ 

ᓄᓇᓕᒥᐅᑕᐅᔪᓂᑦ, ᐊᒻᒪᓗ ᓄᓇᕗᑦᒥ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑕᐃᑲᓂ ᐃᓄᓐᓄ 

ᐱᕙᓪᓕᐊᒍᑕᐅᒍᓐᓇᖅᑐᓂᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪ ᒪᓕᒐᔅᓴᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᐊᒻᒪᓗ ᑖᓐᓇ ᒪᓕᒐᒃᓴᖅ 

ᑐᓂᔭᐅᕗᖅ ᑲᑎᒪᔨᑐᐃᓐᓇᕐᓄᑦ ᒪᓕᒐᓕᐅᕐᕕᒻᒥ.  

 

21. ᑲᑎᒪᑐᐃᓐᓇᕐᓂᕐᒧᑦ ᒪᓕᒐᔅᓴᓄᑦ ᐊᓯᖏᓐᓄᓪᓗ. 

ᒪᓕᒐᔅᓴᖅ 34, ᒥᔅᑕ ᐋᖁᐊᖅ 

ᐃᒃᓯᕙᐅᑕᕆᔭᐅᓂᐊᕐᓗᓂ.  

 

ᑕᐃᒪᓗ ᐱᔪᓐᓇᕐᓂᖃᖅᑎᑕᐅᒐᒪ ᐱᖁᔨᕗᖔᕈᑦ 

34-4(3). ᑖᒃᑯᐊ ᑲᑎᒪᐃᓐᓇᕐᓂᐊᖅᑐᑦ 

ᐅᓂᒃᑳᓚᐅᓐᖏᓐᓂᕐᒥᓂ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᒋᐊᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᓄᖅᑲᖓᑲᐃᓐᓇᖅᑐᑦ 15:48ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 16:15ᒥ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑐᓐᖓᓱᒋᑦᑎ, 

ᑐᓐᖓᓱᖁᔨᕗᖓ ᑲᑎᒪᔨᕋᓛᖑᑲᐃᓐᓇᖅᑎᓪᓗᑕ, 

ᑲᑎᒪᔨᕋᓛᖑᑲᐃᓐᓇᕐᓂᕆᔭᕗᑦ ᐱᒋᐊᖁᓕᕋᒃᑯ. 

ᑲᑎᒪᔨᕋᓛᖑᑲᐃᓐᓇᖅᑎᓪᓗᑕ ᐅᑯᐊ 

ᐅᖃᐅᓯᕆᓂᐊᖅᑕᕗᑦ, ᒪᓕᒐᒃᓴᖅ 34, 

ᒪᓕᒐᓕᐅᖅᑏᑦ ᖃᓄᐃᑦᑐᒪᓕᖅᐱᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐃᒃᓯᕙᐅᑖᖅ 

ᑲᔪᓯᒋᐊᕈᒪᕗᒍᑦ ᒪᓕᒐᒃᓴᖅ 34ᒥ ᐱᒋᐊᕈᑎᒋᓗᒍ 

ᕿᒥᕐᕈᓂᕆᔭᕗᑦ ᑮᓇᐅᔭᖅᑐᕈᑎᒃᓴᑦ ᐊᑭᑐᔫᑎᓄᑦ 

ᐋᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑎᒃᓴᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ, 

ᐊᖏᖃᑎᒌᒃᐱᑖ ᑲᔪᓯᒋᐊᕐᓂᐊᕐᓂᑦᑎᓐᓂᒃ 

ᒪᓕᒐᒃᓴᖅ 34−ᒥ ᕿᒥᕐᕈᓂᖃᕐᓂᐊᕐᓗᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪᐃᒻᒪᑦ 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ 

ᐊᐱᕆᔪᒪᓕᖅᐸᕋ ᐃᖅᑲᓇᐃᔭᖅᑎᖏᓐᓂᒃ 

ᐅᖃᕆᐊᖅᑐᕐᕕᖕᒧᑦ ᓇᒃᓴᕈᒪᒐᔭᕐᒪᖔᑦ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᕋᓛᑦ 

ᐊᖏᖃᑎᒌᒃᐹᑦ ᒥᓂᔅᑕᐅᔪᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒦᖃᑎᒋᔪᓐᓇᖁᓪᓗᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᔅᓱᒪ ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᖕᒧᑦ 

ᐃᓯᖅᑎᓚᐅᒃᑭᑦ. 

 

ᓇᓗᓇᐃᖅᓯᒪᓂᐊᕐᒪᑦ ᒥᓂᔅᑕ, ᑭᒃᑰᖕᒪᖔᑕ 

ᐊᐱᖅᓱᖅᑕᐅᕕᖕᒦᖃᑎᒋᔭᑎᑦ ᓇᓗᓇᐃᓚᐅᒃᑭᑦ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᓗ. ᐅᓇ 

ᒥᓂᔅᑕᐅᑉ ᑐᖏᓕᖓ ᓇᓗᓇᐃᕈᒪᕙᕋ ᑳᓖᓐ ᓯᑖᒃᓕ, 

ᐋᓪᓚᐅᖏᑦᑐᖅ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᐱᓕᕆᐊᖃᖅᑎᑕᕗᑦ ᒥᓂᔅᑕᒧᑦ ᑐᖏᓕᕆᔭᐅᓪᓗᓂ 

ᑎᓕᔭᐅᓯᒪᔪᖅ ᑭᐊᕋᓐ ᖃᑉᓘᓇ, ᐊᒻᒪᓗ 

ᐱᔪᓐᓇᖅᑎᑕᐅᓂᐊᕈᒪ, ᐊᐅᓚᑦᑎᔨᒻᒪᕆᒋᔭᕗᑦ 

ᐊᖓᔪᖃᐅᑏᑦ ᐱᓕᕆᕕᖓᓐᓂ ᒍᕋᐃᒃ ᐹᑉᓯᑖᒃ 

ᐊᑐᐃᓐᓇᐅᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒋᑦᑎ 

ᐃᖅᑲᓇᐃᔭᖅᑏᑦ, ᐊᑏ ᒥᓂᔅᑕ ᕼᐃᒃᔅ 

ᒪᑐᐃᖅᓯᒋᐊᕈᑎᖕᓂ ᐅᖃᐅᓯᖃᓚᐅᕆᑦ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ. ᖁᕕᐊᑉᐳᖓ  

ᓴᖅᑭᑦᑎᔭᕆᐊᒃᓴᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒋᔪᒪᔭᖏᓐᓂᒃ ᐊᕐᕌᒍ 2017-18-ᒧᑦ.  

 

ᐅᖃᖅᑲᐅᒐᒪ, ᑕᕝᕙᓃᖃᑎᒋᔮᒃᑲᒃ ᑐᖏᓕᕋ ᑳᓖᓐ 

ᓯᑖᒃᓕ ᐊᒻᒪᓗ ᑐᖏᓕᖓ ᑭᐅᕋᓐ ᖃᑉᓗᓈᖅ. 

 

ᑕᒪᑐᒪᓂ ᐊᕐᕌᒍᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑑᑎᔅᓴᖃᕈᒪᕗᑦ $353.39 ᒥᓕᐊᓂᒃ. ᑖᓐᓇ 

ᐃᓚᒋᐊᒃᑲᓐᓂᕐᓂᐅᕗᖅ $12.1 ᒥᓕᐊᓂᒃ, 3.43 

ᐳᓴᐅᔪᒥᒃ ᑭᖑᓪᓕᕐᒥ ᐊᕐᕌᒎᓚᐅᖅᑐᒥᓂᒃ. ᑕᒪᓐᓇᓗ 

ᓴᖅᑭᑦᑎᒍᑕᐅᓂᐊᖅᐳᖅ 26-ᓂᒃ ᐃᖅᑲᓇᐃᔮᔅᓴᓂᒃ. 

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᖃᐃᓐᓇᕋᓱᑉᐳᑦ ᐊᖏᕈᑕᐅᓯᒪᔪᓂᒃ ᓯᕗᒧᑦ 

ᐊᑉᓗᖅᑕᒥ, ᐱᓗᐊᖅᑐᒥᒃ 

ᖃᓄᐃᓐᖏᓯᐊᖅᑑᖁᓪᓗᒋᑦ ᓄᓇᓖᑦ ᐊᒻᒪᓗ 

ᐊᐅᓚᑕᐅᓂᖃᑦᑎᐊᖁᓪᓗᒍ. ᑮᓇᐅᔭᖅᑑᑎᒋᔭᐅᔪᒪᔪᑦ 

ᐊᒻᒪᓗ ᐊᐅᓚᓂᕐᒧᑦ ᐸᕐᓇᐅᑎᒃ ᓯᕗᓂᑦᑎᓐᓃᑦᑐᖅ  

ᐅᓪᓗᒥ ᐃᒪᐃᑎᑦᑎᓂᐊᖅᐳᖅ ᓄᓇᕗᒥᐅᓕᒫᓄᑦ 

ᐊᑐᐃᓐᓇᖅᑕᖃᖁᓪᓗᒍ 

ᐋᓐᓂᐊᖅᑐᓕᕆᔨᑦᑎᐊᕙᐅᔪᓂᒃ ᐊᒻᒪ 

ᐋᓐᓂᐊᕕᑦᑎᐊᕙᐅᔪᓂᒃ; ᐃᓚᒋᐊᖏᓐᓇᕐᓗᒋᑦ 

ᐃᓱᒪᓕᕆᔾᔪᑎᕗᑦ ᐊᒻᒪ ᐊᔪᓕᖅᑐᓕᕆᔾᔪᑎᕗᑦ; 

ᐱᒋᐊᕐᓗᑕ ᐱᕙᓪᓕᐊᔭᐃᓂᑦᑎᓐᓂᒃ ᓄᓇᕘᒥ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒥᒃ 

ᐃᒻᒥᓃᖅᑕᐃᓕᑎᑦᑎᓂᕐᒥᒃ ᐊᖅᑯᑎᒍᓗᒍ 

ᐃᓅᓯᑦᑎᐊᕆᓂᕐᒧᑦ ᑎᑎᕋᕐᕕᖃᕐᕕᒃ; ᐊᒻᒪᓗ 

ᑕᐃᒪᓐᓇᐅᖏᓐᓇᐅᔭᕐᒪᑦ, ᐱᔨᑦᑎᕈᑎᖃᖅᑎᑦᑎᓗᑕ 

ᐊᑑᑎᖃᑦᑎᐊᕋᓱᑦᑐᒥᒃ 

ᐃᖏᕐᕋᑦᑎᐊᕐᓂᖅᐹᖑᔪᓐᓇᖅᑐᒃᑯᓪᓗ. 
 

ᐃᓱᒪᓕᕆᔾᔪᑎᑦ 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᕌᖓᓂᖃᐃᓐᓇᖅᐳᑦ ᐱᓕᕆᔾᔪᑎᖃᖅᑎᑦᑎᓂᕐᒥᒃ 

ᓄᓇᓕᓐᓂ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᔪᓯᕙᓪᓕᐊᕗᑦ ᐊᐃᑉᐹᓂᒃ ᐱᓕᕆᓂᑦᑎᓐᓂᒃ 

ᐃᓱᒪᓕᕆᔾᔪᑎᓂᒃ ᐃᓚᔭᐅᒍᑕᐅᖁᓪᓗᒋᑦ 

ᐃᓱᒪᓕᕆᓂᕐᒧᑦ ᐊᒻᒪ ᐊᔪᓕᕈᑎᖃᖅᑐᓄᑦ 

ᐱᔨᑦᑎᕋᐅᑎᑦᑎᓐᓂ ᓄᓇᕘᒥ.  
 

ᐱᓗᐊᖅᑐᒥᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᒃᓯᕋᖅᐳᑦ ᐃᓚᓯᒃᑲᓐᓂᕈᒪᓪᓗᑎᒃ ᐃᓱᒪᓕᕆᔨᓂᑦ 

ᐊᔪᓕᕈᑎᖃᖅᑐᓕᕆᔨᓂᓪᓗ 18-ᓂᒃ 

ᐃᖅᑲᓇᐃᔭᖅᑎᔅᓴᓂᒃ 2017-18-ᒥ. ᑕᒪᒃᑯᐊ 

ᓄᓇᓕᓐᓃᒃᑲᔭᖅᑐᑦ ᐃᖅᑲᓇᐃᔮᔅᓴᐃᑦ  

ᐃᓱᒪᓕᕆᓂᕐᒧᑦ ᐊᒻᒪ ᐊᔪᓕᕈᑎᖃᖅᑐᓕᕆᓂᕐᒧᑦ 

ᐃᓄᑐᐃᓐᓇᕐᓄᑦ ᐃᓚᒌᓄᓪᓗ ᓄᓇᕘᒥ 

ᐱᔨᑦᑎᖁᓪᓗᒋᑦ. ᐃᓚᒋᐊᕆᔪᒪᓂᕗᑦ 

ᐊᔾᔨᒌᑎᑦᑎᒍᒪᓂᕗᓪᓗ ᑕᐃᒪᐃᓕᖓᐃᓐᓇᖅᐳᖅ 

ᓄᓇᓕᓐᓃᑦᑐᓂ ᐃᓱᒪᓕᕆᓂᖅ ᐊᒻᒪ 

ᐊᔪᓕᕈᑎᖃᖅᑐᓄᑦ ᓇᓕᕌᕈᑕᐅᔪᓐᓇᖅᑐᐃᑦ, 

ᐱᖃᓯᐅᓪᓗᒍ ᐊᔪᓕᕈᑎᖃᖅᑐᖅᓯᐅᑎᓂᒃ 

ᐃᓅᓕᓴᐅᑏᑦ, ᐅᖃᓪᓚᕋᑎᖃᖅᑎᑦᑎᓂᖅ ᐊᒻᒪᓗ 

ᐅᓪᓗᒃᑯᑦ ᐱᓕᕆᔾᔪᑏᑦ, ᐃᓅᖃᑎᒌᓐᓂᑦᑐᓕᕆᓂᕐᒧᑦ 

ᐃᓕᓐᓂᐊᕈᑎᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ, 

ᐅᐸᓗᖓᐃᔭᕐᓂᖅ ᐋᖓᔮᕐᓇᖅᑐᖅᑐᓄᑦ ᒪᒥᓴᕈᑏᑦ, 

ᐃᓱᒪᓕᕆᓂᕐᒧᑦ ᖃᐅᔨᓴᐃᓃᑦ ᐊᒻᒪ 

ᐱᔨᑦᑎᖅᑕᐅᔪᓕᕆᓂᖅ, ᒪᒥᓴᖅᑕᐅᔭᕆᐊᖅᑐᕈᑏᑦ 

ᐊᒻᒪᓗ ᐅᑭᐅᖃᑎᒌᑦ ᐃᑲᔪᖃᑦᑕᐅᑎᓂᕐᒧᑦ 

ᐱᓕᕆᔾᔪᑏᑦ. 

 

ᐃᒃᓯᕙᐅᑕᖅ, ᒪᓕᒐᓕᐅᖅᑏᓪᓗ, ᖄᒃᑲᓐᓂᐊᒍᑦ, 

ᐱᓕᕆᕕᕗᑦ ᑐᕌᖓᓂᐊᕆᕗᑦᑕᐅᖅ ᐊᓯᐊᒍᑦ 

ᐱᔨᑦᑎᕈᑎᑕᖃᕈᓐᓇᖁᓪᓗᒍ 

ᐱᕚᓪᓕᕆᐊᖅᑎᑕᐅᓯᒪᔪᓂᒃ ᐃᓚᒋᐊᖅᑕᐅᓂᖏᑎᒍᑦ  

ᐃᓱᒪᓕᕆᔨᑕᖃᕐᓂᖅ ᑕᓚᕖᓴᐅᔭᑎᒍᑦ. 

 

ᐅᖁᒪᐃᓐᓂᓂᐊᖅᑎᒃᑯᓐᓂ ᐋᓐᓂᐊᓯᐅᖅᑏᑦ 

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᓯᒪᕗᑦ ᐅᖁᒪᐃᓐᓂᓂᐊᖅᑎᒃᑯᓐᓂ 

ᐋᓐᓂᐊᓯᐅᖅᑎᖃᕐᓂᖅ ᓲᓐᖑᒃᑎᒋᐊᖅᑕᐅᖁᓪᓗᒍ 

ᓄᓇᕗᒻᒥ. ᐃᓕᓴᕆᕙᕗᑦ 

ᐅᖁᒪᐃᓐᓂᓂᐊᖅᑎᖃᑦᑎᐊᕐᓂᖅ ᐊᒻᒪᓗ 

ᐋᓐᓂᐊᓯᐅᖅᑎᖃᑦᑎᐊᕐᓂᖅ ᐊᑑᑎᖃᑦᑎᐊᕐᒪᑕ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᓄᓇᓕᓐᓂ ᐋᓐᓂᐊᕖᑦ 

ᐊᑐᖅᑕᐅᒋᐊᖃᓐᖏᓐᓂᖅᓴᐅᑎᑕᐅᓕᖁᓪᓗᒋᑦ. 

 

ᑕᒪᒃᑯᐊ ᐱᓕᕆᔪᓐᓇᕐᓂᖅᓴᐅᓂᖅ 

ᐅᖁᒪᐃᓐᓂᓂᐊᖅᑎᖃᕐᓂᐅᔪᖅ ᐊᑐᕐᓗᑎᒃᑯ 

ᐊᕐᕕᐊᓂ ᐊᒻᒪᓗ ᐅᖅᓱᖅᑑᒥ ᑭᓇᐅᔭᐅᑉ ᐊᕐᕌᒍᖓ 

2016-17, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᒃᓯᕋᖅᐳᑦ ᐃᓚᓯᔪᒪᓪᓗᑎᒃ ᒪᕐᕉᓐᓂᒃ 

ᐅᖃᒪᐃᓐᓂᓂᐊᖅᑎᐅᒐᔭᖅᑑᓐᓂᒃ ᓇᐅᔮᓂ ᐊᒻᒪ 

ᖁᕐᓗᖅᑑᒥ ᑮᓇᐅᔭᐅᑉ ᐊᕐᕌᒍᖓᓂ 2017-18 

ᐊᑭᖃᖅᑐᒥᒃ $312,000-ᓂᒃ. 

 

ᐃᓅᓯᑦᑎᐊᕆᓂᕐᒧᑦ ᑎᑎᕋᕐᕕᖃᕐᕕᒃ 

 

ᐃᓅᓯᑦᑎᐊᕆᓂᕐᒧᑦ ᑎᑎᕋᕐᕕᖃᕐᕕᒃ 

ᐱᓐᖑᖅᑎᑕᐅᓚᐅᖅᓯᒪᕗᖅ ᑐᑭᒧᐊᖅᑕᐅᖁᓪᓗᒋᑦ 

ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓂᖓᓐᓂᒃ 

ᓄᓇᕗᒻᒥ ᐃᒻᒥᓃᖅᑕᐃᓕᓂᕐᒧᑦ 

ᐅᐸᓗᖓᐃᔭᐅᑎᖓᓂᒃ ᐊᒻᒪᓗ ᐊᐅᓚᑦᑎᓂᒃᑯᑦ 

ᐃᑲᔪᖃᑕᐅᓗᑎᒃ ᓯᕗᓕᐅᕆᖃᑕᐅᓗᑎᓪᓗ 

ᐃᒻᒥᓃᖅᑕᐃᓕᒪᓂᕐᒥ. ᒫᑦᓯ 2016-ᖑᑎᓪᓗᒍ, ᐊᕐᕌᒍ 

ᐊᑕᐅᓯᕐᒧᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ, 

ᖃᓄᐃᓕᖓᒋᐊᒃᑲᓐᓂᕈᓐᓇᕐᓂᖅ, ᓴᖅᑭᑕᐅᓚᐅᖅᐳᖅ 

ᐊᑐᓕᖅᑎᑕᐅᓂᖓ ᐃᖅᑲᖅᑐᐃᔨᒃᑯᑦ 

ᑲᔪᓯᒋᐊᒃᑲᓐᓂᖁᓪᓗᒍ, ᑐᓐᖓᕕᒋᔭᐅᓗᑎᒃ 

ᐃᖏᕐᕋᓂᖃᑦᑎᐊᓚᐅᖅᑐᑦ ᑭᖑᓪᓕᕐᒥ 

ᐸᕐᓇᐅᑎᐅᓚᐅᖅᑐᒥᒃ ᐊᒻᒪᓗ ᐃᓚᐅᑎᑕᐅᓗᑎᒃ 

ᐊᑦᑐᖅᑕᐅᔪᑦ ᐅᖓᓯᓐᓂᖅᓴᒧᑦ ᐸᕐᓇᐅᑎᓕᐅᕐᓂᕐᒥ 

ᐃᒻᒥᓃᖅᑕᐃᓕᓂᕐᒥᒃ ᓄᓇᕘᒥ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᐳᑦ 

ᑐᕌᖓᓂᖃᖅᑐᒥᒃ ᓄᓇᕗᑦ ᒐᕙᒪᒃᑯᑦ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᒋᐊᖅᑎᓯᒪᔭᖏᓐᓂᒃ 

ᐋᖅᑭᑕᐅᓂᖓᑎᒍᑦ ᐃᓅᓯᑦᑎᐊᕆᓂᕐᒧᑦ 

ᑎᑎᕋᕐᕕᖃᕐᕕᒃ. ᑖᓐᓇ ᑎᑎᕋᕐᕕᖃᕐᕕᒃ 

ᑐᖄᖓᓂᐊᖅᐳᖅ ᐅᑯᓂᖓ: 

 

 ᐸᕐᓇᐃᓂᕐᒥᒃ, ᓯᕗᓕᐅᕆᓂᕐᒥᒃ ᐊᒻᒪ 

ᑐᑭᒧᐊᖅᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᒋᐊᖅᑎᑕᖏᓐᓂᒃ, 

ᐸᕐᓇᐅᑎᖏᓐᓂᒃ ᐊᒻᒪ 

ᐅᐸᓗᖓᐃᔭᐅᑎᖏᓐᓂᒃ; 

 

 ᐊᐅᓚᑦᑎᓂᕐᖅ ᑐᓂᕐᕈᓯᐊᑦ ᐃᑲᔫᑎᓂᓪᓗ 

ᓄᓇᓕᓐᓂ ᖃᓄᖅᑑᕈᑎᓕᐊᔅᓴᓄᑦ ᑕᐃᔭᐅᔪᖅ 

ᐅᐱᒋᕙᒋᑦᓯ ᑐᓂᕐᕈᓯᐊᑦ ᐃᑲᔫᑎᓪᓗ; ᐊᒻᒪᓗ 

 

 ᐊᐅᓚᑦᑎᓂᖅ ᑐᓂᕐᕈᓯᐊᑦ ᐃᑲᔫᑎᓂᓪᓗ 

ᑐᕌᖓᓪᓗᐊᑕᖃᖅᑐᓂᒃ ᑮᓇᐅᔭᖃᖅᑎᑦᑎᓂᕐᒧᑦ 

ᐃᓅᓯᕐᒥᒃ ᐃᕿᓯᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᑲᒪᑦᓯᐊᖅᑐᒃᑯᓐᓄᑦ. 

 

ᐱᓕᕆᕕᒃ ᑐᒃᓯᕋᖅᐳᖅ $6.63 ᒥᓕᐊᓂᒃ 

ᐃᑲᔪᕈᑕᐅᓂᐊᖅᑐᒥᒃ ᐃᓅᓯᑦᑎᐊᕆᓂᕐᒧᑦ 

ᑎᑎᕋᕐᑯᕋᕐᕕᒻᒥᒃ. ᑕᒪᓐᓇ ᐱᖃᓯᐅᑎᕗᖅ ᓄᑖᓂᒃ 

6-ᓂᒃ ᐃᖅᑲᓇᐃᔮᔅᓴᓂᒃ, $4.22 ᒥᓕᐊᓐ 

ᑐᓂᕐᕈᓯᐊᓄᑦ ᐃᑲᔫᑎᓂᓪᓗ ᐊᒻᒪᓗ $1.45 ᒥᓕᐊᓐ 

ᓄᑖᓄᑦ ᐊᐅᓚᔾᔪᑎᔅᓴᓄᑦ. 

 

ᐃᔾᔪᐊᕈᒥᓇᖅᑐᖅ ᐸᖅᑭᑦᑎᓂᐅᔪᖅ 

 

ᐱᔭᕐᓂᖏᑦᑐᖅᑕᖃᐃᓐᓇᖅᐳᖅ ᐋᓐᓂᐊᖅᑐᓕᕆᓂᕐᒥ 

ᓄᓇᕘᒻ ᐃᓚᒋᔭᐅᓪᓗᓂ ᐊᓯᓐᖑᖅᐸᓪᓕᐊᓂᖏᑦ 

ᓄᓇᕗᑦ ᐃᓄᒋᔭᖏᑦ ᓂᕆᐅᒋᔭᐅᔪᓂᓪᓗ, 

ᑮᓇᐅᔭᓄᑦ ᐊᐳᕈᑕᐅᖃᑦᑕᖅᑐᑦ ᐊᒻᒪᓗ 

ᓄᓇᓕᕐᔪᐊᖑᓂᖓᓄᑦ. ᕿᒥᕐᕈᓂᖅᑕᖃᕆᐊᖃᖅᐳᖅ 

ᓄᑖᖑᕆᐊᕆᓂᖃᕆᐊᖃᖅᑐᓂᓗ ᒫᓐᓇ 

ᐸᖅᑭᑦᑎᓂᐅᖃᑦᑕᖅᑐᒥᒃ ᐱᐅᓛᒥᒃ ᓈᒻᒪᒋᐊᖁᓪᓗᒍ 

ᓄᓇᕗᒥᐅᓄᑦ ᐊᒻᒪᓗ ᑕᐃᒫᑦᑎᐊᖅ 

ᐸᖅᑭᕙᐅᓂᖃᖁᓪᓗᒍ ᓈᒻᒪᓈᑦᑎᐊᖅᑐᒥᒃ, 

ᐸᖅᑭᔨᓪᓗᐊᑕᐅᔪᓄᑦ ᐊᒻᒪᓗ ᐱᓕᕆᕕᓪᓗᐊᑕᒥ. 

 

ᐃᔾᔪᐊᕈᒥᓇᖅᑐᖅ ᐸᖅᑭᑦᑎᓂᐅᔪᖅ 

ᑐᕌᖓᓂᖃᖅᐳᖅ ᐱᕚᓪᓕᕆᐊᕈᑎᒃ 

ᕿᒥᕐᕈᔭᐅᖁᓪᓗᒍ ᐊᐅᓚᓂᕆᔭᖏᑦ, ᐱᓗᐊᖅᑐᒥ 

ᐋᓐᓂᐊᖅᑐᓕᕆᓂᕐᒧᑦ ᐱᓪᓗᐊᑕᐅᔪᐃ, ᓈᒻᒪᓈᖅᑐᒥᒃ 

ᐱᔨᑦᑎᕋᐅᑎᖃᖅᑎᑦᑎᓂᖅ ᐊᒻᒪᓗ ᐊᑕᖏᖅᑐᒍᑦ 

ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᐅᔪᐃᑦ  

ᒥᑭᓪᓕᕚᓪᓕᖁᓪᓗᒋᑦ ᐱᕚᓪᓕᖅᑎᑕᐅᓂᖏᑎᒍᑦ 

ᐃᑲᔫᑎᑦ ᑲᑎᑕᐅᓯᒪᓂᕆᔭᖏᑦ. 
 

ᑕᒪᓐᓇ ᐃᑲᔪᕐᓂᖃᕐᓂᐊᖅᐳᖅ 

ᐱᕚᓪᓕᕆᐊᖅᑕᐅᖁᓪᓗᒍ ᐋᓐᓂᐊᕕᓕᐊᖃᑦᑕᖅᑐᓄᑦ 

ᑲᑎᓯᒪᑦᑎᐊᓂᖏᑎᒍᑦ ᓈᒻᒪᓈᕆᐊᖅᓯᒪᔪᓂᓪᓗ 

ᐋᓐᓂᐊᖅᑐᓕᕆᔭᐅᓂᕐᒧᑦ ᐱᔨᑦᑎᕈᑎᑦ. ᑕᒪᑐᒪᐅᑉ 

ᕿᒥᕐᕈᔭᐅᓂᖓ ᒫᓐᓇ ᓱᓕ ᐃᖏᕐᕋᕗᖅ. 
 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᑐᒃᓯᕋᖅᐳᑦ $655,000-

ᓂᒃ 2017-18-ᒥ ᑐᓪᓕᐊᓂ ᐸᕐᓇᐃᓂᖅ 

ᐊᑐᓕᖅᑎᑦᑎᓂᕐᓗ ᐃᔾᔪᐊᕈᒥᓇᖅᑐᖅ 

ᐸᖅᑭᑦᑎᓂᐅᔪᒧᑦ. 
 

ᐋᓐᓂᐊᓯᐅᖅᑎᔅᓴᓂᒃ ᑕᕝᕙᑑᖃᑕᐅᓕᑎᒃ 

ᐃᓕᓐᓂᐊᕐᓂᖅ 
 

ᑐᕌᒐᓪᓗᐊᑕᕆᔭᐅᕗᖅ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ, ᐱᓗᐊᖅᑐᒥ 

ᐃᑲᔪᖅᑎᐅᖃᑦᑕᖅᑐᓄᑦ ᐋᓐᓂᐊᓯᐅᖅᑎᓄᑦ. 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒥᒐᖅᓯᔾᔭᓐᖒᖅᐳᑦ 

ᐋᓐᓂᐊᓯᐅᖅᑎᔅᓴᓂᒃ ᐊᒻᒪᓗ 

ᐸᕐᓇᐅᑎᑕᖃᕆᐊᖃᓕᖅᐳᑦ 

ᐊᒥᓱᕈᖅᐹᓪᓕᖅᑎᑕᐅᖁᓪᓗᒋ 

ᐋᓐᓂᐊᖅᑎᓐᖑᕋᔭᓐᖑᐊᖅᑐᑦ ᓄᓇᕘᒥ. 
 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑐᒃᓯᕋᖅᐳᑦ $1.17 

ᒥᓕᐊᓂᒃ ᐱᕙᓪᓕᐊᔾᔪᑕᐅᓂᐊᖅᑐᓂᒃ 

ᐋᓐᓂᐊᓯᐅᖅᑎᓐᖑᕈᒪᔪᐃᑦ ᑕᕝᕙᑑᖃᑎᒋᔭᐅᓗᑎᒃ 

ᐃᓕᓴᐃᔨᖃᖁᓪᓗᒋᑦ, ᑕᒪᓐᓇᓗ ᐱᖃᓯᐅᑎᒐᔭᖅᑐᖅ 

ᐃᑲᔪᕈᑎᓂᒃ ᓄᓇᕗᑦ ᓯᓚᑦᑐᓴᕐᕕᒻᒥ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᓯᒪᔪᐃᑦ ᐊᕐᕌᒍ ᐊᑕᐅᓯᕐᒥᒃ 

ᑕᕝᕙᑑᖃᑎᒋᔭᐅᓗᑎᒃ 

ᐃᓕᓴᐃᔨᖃᕈᓐᓇᖅᓯᖁᓪᓗᒋᑦ. 

ᖁᕝᕙᓯᓐᓂᖃᑦᑎᐊᖅᑐᒥᒃ ᑕᕝᕙᑑᖃᑎᖃᕐᓗᓂ 

ᐃᓕᓴᐃᔨᖃᕐᓂᖅ ᐱᔭᕆᐊᖃᓪᓚᕆᑉᐳᖅ 

ᐊᑦᑕᓇᖏᑦᑐᒥᒃ ᐱᐅᑦᑎᐊᖅᑐᒥᓪᓗ 

ᐋᓐᓂᐊᓯᐅᖅᑎᓕᕆᓂᑕᖃᖁᓪᓗᒍ ᐊᒻᒪᓗ 

ᑲᑎᑕᐅᓗᑎᒃ 

ᐃᖅᑲᓇᐃᔭᖅᑎᒋᔭᐅᑯᑖᕈᓐᓇᖁᓪᓗᒋᓪᓗ ᑕᒪᒃᑯᐊ 

ᓄᓇᕘᒥ ᐃᓕᓐᓂᐊᖅᑎᑕᐅᓯᒪᔪᐃᑦ ᐋᓐᓂᐊᓯᐅᖅᑏᑦ. 
 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑦᑎᖅᑕᐅᓂᖏᑦ ᐃᓐᓇᑐᖃᒃᑯᕖᑦ ᐃᒡᓗᐃᑦ  
 

ᐱᓕᕆᐊᓪᓗᐊᑕᖃᖅᑎᓪᓗᒋᑦ ᐃᓄᑐᖃᐃᑦ 

ᑲᒪᒋᔭᐅᖁᓪᓗᒋᑦ ᓄᓇᕘᒥ, ᓄᓇᕗᑦ ᒐᕙᒪᒃᑯᖓᑦ  

ᑲᑎᑎᑦᑎᓇᓱᒍᒪᕗᑦ ᐃᓄᑐᖃᕐᓄᑦ 

ᐸᖅᑭᔭᐅᒃᑯᕕᐅᕙᑦᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐱᒋᐊᕈᑎᒋᓗᒍ 

ᐄᐳᕈ 1, 2017-ᒥ, ᓄᓇᕗᒻᒥ ᐃᓐᓇᐅᓯᕖᑦ 

ᐱᖓᓲᔪᑦ, ᐊᑐᓕ ᐃᖃᓗᓐᓂ, ᐊᕐᕕᐊᓂ ᐊᒻᒪᓗ 

ᖃᒪᓂᑦᑐᐊᕐᒥ ᓄᑦᑎᖅᑕᐅᓂᐊᖅᐳᑦ 

ᐃᓄᓕᕆᔨᒃᑯᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

 

ᐊᐅᓚᔾᔪᑎᓄᑦ ᑮᓇᐅᔭᐃᑦ ᑖᒃᑯᓄᖓ ᐱᖓᓱᓄᑦ 

ᐃᓐᓇᐅᓯᕕᓐᓄᑦ, ᑲᑎᑦᑐᒋᑦ $3 ᒥᓕᐊᓐ 

ᐅᖃᑎᐊᕐᔪᐊᓂ, ᓄᑦᑎᖅᑕᐅᓂᐊᖅᐳᑦ 

ᐃᓄᓕᕆᔨᒃᑯᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᒻᒪ ᐊᑐᖅᑕᐅᓗᑎᒃ ᑳᓐᑐᕌᒃᑎᑦᑎᒍᑎᓄᑦ 

ᐊᖏᖃᑎᒌᒍᑎᓄᓪᓗ ᑕᒪᒃᑯᐊ 

ᐊᐅᓚᑕᐅᓂᔅᓴᖏᓐᓄᑦ. $200,000-ᑲᓐᓃᑦ 

ᐊᑭᑐᔪᖅᑐᕈᑎᔅᓴᓄᑦ ᐃᓄᓕᕆᔨᒃᑯᓐᓂᒃ ᒥᑭᔫᑎᓄᑦ 

ᐊᑭᑐᔪᖅᑐᕈᑎᓄᑦ ᐋᖅᑭᐅᒪᔾᔪᑎᖏᓐᓄᑦ 

ᐃᓚᔭᐅᓂᐊᖅᐳᖅ ᐊᐅᓚᔾᔪᑏᑦ 

ᓄᑦᑎᖅᑕᐅᓂᖏᓐᓄᑦ. 

 

ᐃᓱᓕᔾᔪᑎᒋᓗᒍ 

 

ᐃᒃᓯᕙᐅᑖᖅ, ᓇᓗᓇᐃᖅᑲᐅᔭᕋ ᒪᓕᑦᑐᒍ, 

ᐱᓕᕆᕕᒃᑯᓐᓂ ᓯᕗᓪᓕᐅᑎᑕᐅᔪᒪᕗᖅ 

ᐊᕐᕌᒎᓂᐊᖅᑐᒥ ᐱᕚᓪᓕᕆᐊᖅᑕᐅᖁᓪᓗᒋᑦ 

ᐱᔨᑦᑎᕋᐅᑏᑦ ᐊᑦᑕᕆᔭᐅᓂᖅᐹᖁᑎᑦᑎᓐᓄᑦ. 

ᐱᓕᕆᕕᕗᑦ ᑲᔪᓰᓐᓇᖅᐳᖅ ᐊᑯᓂᐅᔪᒧᑦ 

ᖃᓄᖅᑑᕈᑕᐅᔪᔅᓴᓂᒃ 

ᐃᓄᑐᖃᓐᖑᖅᐸᓪᓕᐊᔪᖁᑎᑦᑎᓐᓄᑦ, ᐃᑲᔪᕐᓗᒋᑦ 

ᑕᐃᒃᑯᐊ ᐃᓱᒪᓕᕆᔨᒃᑯᓐᓄᑦ ᑲᒪᒋᔭᐅᔭᕆᓖᑦ, 

ᓈᒻᒪᓈᕆᐊᖅᓯᒪᔪᒥᒃ ᐊᑑᑎᖃᑦᑎᐊᖅᑐᒥᓪᓗ 

ᐱᔨᑦᑎᕈᑎᖃᖅᑎᑦᑎᓂᖅ ᓄᓇᕗᒥᐅᓕᒫᓄᑦ 

ᐃᓚᒋᐊᖅᑕᐅᓂᑎᒍᑦ ᐊᔪᓐᖏᓯᐊᖅᑐᑦ 

ᐋᓐᓂᐊᖅᑐᓕᕆᔨᐅᕙᑦᑐᐃᑦ. 

 

ᐊᒥᓱᓂᒃ ᐊᔾᔨᐅᖏᑦᑐᓂᓪᓗ 

ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᑕ ᓄᓇᑦᑕ 

ᐊᖏᓂᖓᓄᑦ,  

ᑭᒃᑰᓂᖏᓐᓄᑦ ᐃᓄᖁᑎᕗᑦ, 

ᓄᑖᖑᖅᐸᓪᓕᐊᔪᓄᐊᖓᔪᐃᑦ ᐊᒻᒪ 

ᐊᑭᑦᑐᕈᑕᐅᒃᑲᓐᓂᖅᑐᓄᑦ, ᐃᓕᓴᖅᓯᔭᕆᐊᖃᖅᐳᒍᑦ 

ᓯᕗᒧᐊᕈᑕᐅᓯᒪᔪᓂᒃ ᓄᓇᕗᒥᐅᓄᑦ. 

ᐃᓕᓴᕆᑦᑎᐊᖅᐸᕋ ᓱᓕ 

ᐱᓕᕆᐊᔅᓴᖃᐃᓐᓇᕐᓂᐊᕐᒪᑦ ᐱᐅᔪᓂᓪᓗ  

ᓴᖅᑭᖃᒃᑲᓐᓂᕆᐊᖃᕐᓂᐊᖅᑐᓂᓗ, ᑭᓯᐊᓂᓕ 

ᑲᑐᔾᔨᒍᑦᑕ ᓲᖑᑎᑦᑎᕙᓪᓕᐊᒍᓐᓇᖅᐳᒍᑦ 

ᐋᓐᓂᐊᖅᑐᓕᕆᓂᑦᑕ ᑐᓐᖓᕕᖓᓂᒃ 

ᐊᖑᒻᒪᑎᒍᓐᓇᖅᓯᓗᑕᓗ ᐃᑲᔫᑎᖃᕆᐊᖃᕐᓂᑎᓐᓂᒃ 

ᓄᓇᕘᒥ. 

 

ᐃᓱᓕᔾᔪᑎᒋᓗᒍ, ᑐᕌᒐᖃᐃᓐᓇᖅᐳᑦ 

ᐱᐅᓛᖑᔪᓐᓇᖅᑐᓂᒃ ᐋᓐᓂᐊᖅᑐᓕᕆᔾᔨᑎᓂᒃ 

ᐱᔨᑦᑎᕋᐅᑎᖃᖁᓪᓗᑕ ᓄᓇᕗᒥᐅᓄᑦ. 

ᐊᖏᖅᓯᒪᕗᒍᑦ ᐱᕙᓪᓕᐊᔭᖅᑕᐅᖁᓪᓗᒍ 

ᐊᐅᓚᑕᐅᓂᖃᑦᑎᐊᖅᑐᒥᒃ, ᑲᑎᓯᒪᔪᒥᒃ, 

ᑲᑐᔾᔭᐅᓂᖃᖅᑐᒥᒃ ᐊᒻᒪᓗ ᐱᐅᑦᑎᐊᖅᑐᒥᒃ 

ᐋᓐᓂᐊᖅᑐᓕᕆᔾᔪᑎᖃᖁᓪᓗᑕ 

ᖃᓄᖅᑑᕈᓐᓇᕈᑕᐅᔪᒥᒃ ᓈᒻᒪᑦᑎᑦᑎᐊᕈᑕᐅᔪᒥᓪᓗ 

ᓄᓇᕗᒥᐅᓕᒫᑦ ᐱᔭᕆᐊᓕᖏᓐᓄᑦ. ᐱᓕᕆᕕᕗᑦ 

ᑕᐅᑐᒐᖃᖅᐳᖅ ᐊᒃᕉᑎᖃᖅᑐᓂᓗ 

ᐋᓐᓂᐊᖅᑐᓕᕆᔾᔪᑎᖃᖁᓪᓗᑕ 

ᐱᔪᓐᓇᑎᑦᑎᒍᑕᐅᓂᐊᖅᑐᒥᒃ ᓄᓇᕗᒥᐅᓄᑦ 

ᖃᓄᐃᓐᖏᑦᑎᐊᖅᑐᒥᒃ ᐃᓅᓯᖃᖁᓪᓗᒋᑦ ᐊᒻᒪᓗ 

ᐃᑲᔪᖅᑐᕈᑕᐅᔪᒥᒃ ᐋᓐᓂᐊᖅᑐᓕᕆᔾᔪᑎᒥᒃ 

ᐃᕿᓯᒥᐊᕈᑎᖃᖅᑐᒥᒃ ᐃᓄᐃᑦ ᐱᒻᒪᕆᒋᔭᖏᓐᓂᒃ. 

ᐊᖏᖅᓯᒪᕗᒍᑦ ᐋᖅᑮᓯᒪᖁᓪᓗᑕ 

ᐋᓐᓂᐊᖅᑐᓕᕆᔾᔪᑎᐅᔪᒥᒃ ᐱᔨᑦᑎᕈᑕᐅᔪᒥᒃ 

ᓄᓇᕗᒥᐅᓕᒫᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᒪᑐᐃᕈᑎᒋᔭᒃᑲ. 

ᖁᔭᓐᓇᒦᒃ, ᖁᐊᓇ, ᒥᐊᖅᓰ, ᑕᐃᓐᒃ ᔫ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᖅᓯᒍᑎᓄᑦ ᐅᖃᐅᓯᔅᓴᖃᖅᑲ? ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᒋᔭᑎᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᒐᕙᒪᒃᑯᑦ 

ᑮᓇᐅᔭᖅᑑᑎᖏᓐᓂᒃ, ᐊᐅᓚᔪᑎᖏᓐᓂᓪᓗ 

ᕿᒥᕐᕈᐊᓂᒃᓯᒪᒻᒪᑕ ᑖᒃᑯᓇᓐᖓᑦ 2017-18 

ᑮᓇᐅᔭᖅᑑᑎᔅᓴᑦ, ᐊᒻᒪᓗ 2017-20-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊᓄᑦ.  

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2017-18-ᒥᑦ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ  

ᑮᓇᐅᔭᖅᑑᑎᔅᓴᖏᑦ ᑕᒫᓃᒻᒪᑕ $353 ᒥᓕᐊᓐ 

ᑯᐊᑕᑲᓴᐅᓪᓗᓂ 23 ᐳᓴᓐ, ᐊᒻᒪᓗ 

ᐊᖏᓂᖅᐹᖑᓪᓗᓂ ᒐᕙᒪᒃᑯᑦ ᐊᐅᓚᔪᑎᓕᒫᖏᓐᓄᑦ 

ᐊᒻᒪᓗ ᐋᖅᑭᐅᒪᔪᑎᓕᒫᖏᓐᓄᑦ 

ᑮᓇᐅᔭᖅᑑᑎᔅᓴᖏᓐᓂᑦ 2017-18-ᒥ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 12 ᒥᓕᐊᓂᒃ 

ᐃᓚᒋᐊᖅᓯᓯᒪᒐᓗᐊᖅᑎᓪᓗᒋᑦ ᑮᓇᐅᔭᖅᑑᑎᒃᓴᒥᓄᑦ 

ᐊᕐᕌᓂᓂᑦ 2016-17-ᒥ ᑎᑎᕋᖅᓯᒪᔪᑦ 

ᑕᑯᑎᑦᑎᖕᒪᑕ ᑖᒃᑯᐊ ᐊᑭᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓗᐊᖅᓴᐃᓂᕐᒧᑦ 

ᓄᓇᕗᒻᒥ ᐅᖓᑖᓅᕈᔾᔩᓐᓇᕐᒪᑕ ᐊᕐᕋᒍᑕᐅᓯᒪᔪᓂᒃ 

ᑮᓇᐅᔭᖅᑑᑎᒃᓴᓂᒃ ᓴᓂᕐᕙᑕᐅᔪᓂᒃ ᓂᕆᐅᒋᔭᐅᔪᑦ 

ᑖᒃᑯᐊ ᐃᓚᒋᐊᕈᑎᒃᓴᑦ ᑮᓇᐅᔭᖅᑑᑎᒃᓴᖏᓐᓄᑦ 

ᐱᓕᕆᕝᕕᐅᑉ ᓴᖅᑭᑕᐅᓂᐊᕐᓂᖏᓐᓂᒃ 

ᑕᐃᒪᓐᓇᐃᖃᑦᑕᖅᓯᒪᖕᒪᑦ ᑭᖑᓂᑦᑎᓐᓂ. 
 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐃᓕᑕᖅᓯᔪᑦ ᑖᓐᓇ 

ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ ᑲᔪᓯᓯᒪᓂᖏᓐᓂᒃ 

ᐊᖏᖃᑎᒌᒐᓱᐊᖃᑎᖃᖅᓱᑎᒃ ᑲᓇᑕᐅᑉ 

ᐋᓐᓂᐊᖃᕐᓇᓐᖏᑦᑐᓕᕆᔨᕐᔪᐊᒃᑯᓐᓂᒃ ᓈᒻᒪᒃᑐᒃᑯᑦ 

ᑮᓇᐅᔭᖅᑖᕋᓱᐊᖅᑐᑎᒃ ᐅᖃᐅᓯᖃᕈᑕᐅᓂᐊᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᓐᖒᒪᒋᔭᐅᔪᓂᒃ 

ᓄᓇᕗᓕᒫᒧᑦ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒥᓂᔅᑕᒥᒃ 

ᑕᒪᑐᒥᖓ ᐱᓕᕆᐊᖃᕋᓱᐊᕐᓂᖓᓂᒃ 

ᐅᖃᐅᓯᖃᕈᑕᐅᔪᒃᓴᓂᒃ ᐊᔾᔨᐅᖏᑦᑐᒃᑯᑦ 

ᐊᒃᓱᕈᕐᓇᖅᑐᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑎᓂᒃ ᓄᓇᕗᓕᒫᒥ ᐊᖏᓂᖓ 

ᐅᖓᓯᒌᒃᑑᓂᖏᓪᓗ ᐱᑕᖃᓗᐊᖅᑎᓐᓇᒋᑦ ᐊᒻᒪᓗ 

ᐊᑭᑐᔫᑎᓪᓗᒋᑦ ᐃᖏᕐᕋᔾᔪᑏᑦ 

ᐊᓯᐊᒎᕐᕕᖃᑦᑎᐊᕋᑎᒃ ᐊᒻᒪᓗ ᐊᔾᔨᐅᖏᑦᑐᓂᒃ 

ᐃᓅᓯᖃᖅᑐᑎᒃ ᑮᓇᐅᔭᓕᐅᕈᑎᓖᑦ ᐊᒻᒪᓗ 

ᓄᓇᖓᑕ ᖃᓄᐃᑦᑑᓂᖓ ᐅᑭᐅᖅᑕᖅᑐᒥ 

ᓄᓇᓕᖁᑎᕗᑦ ᑕᐅᑐᒃᓱᒋᑦ. 
 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖄᖓᒍᑦ 

ᐱᑕᖃᖅᑎᑦᓯᓂᖏᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᑎᓂᒃ ᐊᒻᒪᓗ 

ᐃᓗᐊᖅᓴᐅᑎᓂᒃ ᓄᓇᕗᒥᐅᑕᓕᒫᓄᑦ 

ᐊᐅᓚᑦᑎᖕᒥᒪᑕᑦᑕᐅᖅ ᖃᑦᓯᑲᓪᓚᖕᓂᑦ 

ᑐᕌᖓᑎᑕᐅᒋᐊᕈᑎᓂᒃ ᐱᓗᐊᖅᑐᒥ 

ᒐᕙᒪᑐᖃᒃᑯᓐᓃᖔᖓᔪᑦ ᑮᓇᐅᔭᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᓗᑎᒃ 

ᐱᓕᕆᐊᓂᒃ ᐃᓄᖕᓅᖓᔪᓂᒃ. 
 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 

ᓈᓴᐅᑏᑦ ᓄᑖᓄᑦ ᐃᓂᐅᔪᓄᑦ 

ᐃᓚᓕᐅᑎᔭᐅᓂᐊᕐᓂᖏᓐᓂᒃ ᐱᓕᕆᕝᕕᖕᒧᑦ  

ᑕᕝᕙᓂ 2017-18-ᒥ ᑭᓯᐊᓂ ᑲᑎᒪᔩᑦ 

ᑲᔪᓯᓯᒪᐃᓐᓇᖅᑐᑦ ᐃᓱᒫᓘᑎᖃᖅᑐᑎᒃ ᑕᒪᒃᑯᐊ ᐊᒥᓱᑦ 

ᐱᓕᕆᕕᐅᑉ ᒫᓐᓇ ᐃᓂᖁᑎᖏᑦ ᓱᓕ 

ᐃᓐᓄᒃᓯᒪᖏᒻᒪᑕ ᐃᖅᑲᓇᐃᔭᖅᑎᐅᓂᐊᖅᑐᓂᒃ 

ᐅᓪᓗᓕᒫᖅ ᐃᓗᐊᖅᓴᐃᔩᑦ ᑎᒥᖏᓐᓂ ᐊᒻᒪᓗ 

ᑎᓕᐅᕆᕗᑦ ᐱᓕᕆᕝᕕᐅᔪᒥᒃ 

ᐃᖅᑲᓇᐃᔭᖅᑎᑖᕋᓱᐊᖁᓪᓗᒋᑦ ᐊᒻᒪᓗ 

ᑎᒍᒥᐊᖏᓐᓇᕈᑎᒃᓴᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓄᑦ ᐱᓗᐊᖅᑐᒥᒃ ᓲᕐᓗ 

ᐃᓂᐅᔪᓄᑦ ᓄᓇᓕᖕᓃᑦᑐᑦ ᐃᓗᐊᖅᓴᐃᔩᑦ ᐊᒻᒪᓗ 

ᐋᓐᓂᐊᓯᐅᖅᑎᐅᑐᐃᓐᓇᕐᓂᖅ. ᑲᑎᒪᔨᕋᓛᑦ 

ᑎᓕᐅᕆᒃᑲᓐᓂᖅᐳᑦ ᐱᓕᕆᕝᕕᐅᔪᒥᒃ, 

ᐱᓕᕆᐊᖃᕋᓱᐊᖅᑎᓪᓗᒍ ᑕᒪᒃᑯᐊ ᐋᓐᓂᐊᖅᑐᓕᕆᔩᑦ 

ᐃᓗᐊᖅᓴᐃᔨᒻᒪᕇᑦ ᐃᖅᑲᓇᐃᔭᖅᑎᑖᕆᔭᐅᕙᒃᑐᑦ 

ᓯᓚᑖᓂ ᐊᕕᒃᑐᖅᓯᒪᓂᐅᑉ ᓈᒻᒪᒃᑐᓂᒃ 

ᑐᑭᓯᒋᐊᕈᑎᖃᖅᑎᑕᐅᕙᒃᓗᑎᒃ ᐊᒻᒪᓗ 

ᐊᔪᕆᖅᓲᔾᔭᐅᓗᑎᒃ ᑲᔪᓯᓯᒪᔪᒥᒃ ᐃᓕᖅᑯᓯᕆᔭᐅᔪᓂᒃ 

ᐊᒻᒪᓗ ᐃᒃᐱᒍᓱᑦᑎᐊᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᐱᓕᕆᖃᑎᖃᖁᓪᓗᒍ ᐋᓐᓂᐊᖅᑐᓕᕆᔨᐅᖃᑎᒥᖕᓂ 

ᑕᒪᒃᑯᐊ ᐃᒡᓗᑭᒃᓴᕐᓂᐅᔪᑦ ᐊᓪᓚᒡᕕᐅᑉ 

ᐊᒡᕕᐊᕈᑎᖃᖏᓪᓗᑎᒃ 

ᐃᖅᑲᓇᐃᔭᖅᑎᑖᕆᔭᐅᔪᓐᓇᖅᑐᑦ ᐊᒻᒪᓗ  

ᑎᒍᒥᐊᖅᑕᐅᖏᓐᓇᕈᓐᓇᖅᑐᑦ 

ᐋᓐᓂᐊᖅᑐᓕᕆᔨᒻᒪᕆᐅᔪᑦ. 
 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐱᓕᕆᕝᕕᐅᑉ 

ᐱᓕᕆᐊᕆᒐᓱᐊᖅᑕᖓᓐᓂ 

ᐅᓄᖅᓯᒋᐊᖅᑎᑦᓯᒐᓱᐊᕐᓂᖏᑦ ᐃᑲᔫᑎᒃᓴᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᓲᕐᓗ ᐃᓱᒪᓕᕆᓂᕐᒥᒃ ᑲᑎᒪᔩᑦ 

ᕿᓚᓈᕈᑎᖃᖅᐳᑦ ᑐᓂᔭᐅᖃᑦᑕᕐᓂᐊᕐᓂᒥᓂᒃ 

ᑐᑭᓯᒋᐊᖅᑎᑕᐅᕙᒡᓗᑎᒃ ᐅᓪᓗᒥᒨᖓᔪᓂᒃ 

ᐱᒋᐊᖅᑎᑕᐅᓯᒪᔪᑦ ᐅᖃᐅᓯᖃᕈᑕᐅᓂᐊᖅᑐᑦ 

ᐊᔪᓕᖅᓯᒪᔾᔪᑎᖃᖅᑐᓄᑦ ᐃᓗᐊᖅᓴᐃᓂᖅ ᐊᒻᒪ 

ᐱᓕᕆᐊᒃᓴᑦ ᓄᓇᓕᖕᓃᑦᑐᑦ ᐊᒻᒪ ᑲᒪᒋᔭᐅᓂᖓ 

ᐱᓕᕆᐊᖑᒐᓱᐊᖅᑐᑦ ᑐᕌᖓᔪᑦ ᐃᓅᓯᕐᒥ 

ᓇᑲᑎᑦᓯᑦᑕᐃᓕᒪᓂᕐᒥᒃ ᐱᓕᕆᐊᑦ ᐊᒻᒪᓗ 

ᓴᖅᑭᔮᖅᑎᑦᓯᓂᖅ ᐃᓅᓯᖃᑦᓯᐊᕐᓂᕐᒥᒃ. 
 

ᐃᑦᓯᕙᐅᑖᖅ, ᑲᑎᒪᔩᑦ ᖁᔭᓕᕗᑦ ᑖᓐᓇ 

ᐱᓕᕆᕝᕕᐅᔪᖅ ᑕᐅᑐᒐᖃᕐᓂᖏᓐᓂᒃ ᐅᓪᓗᒥᒧᑦ 

ᐊᓐᖑᑎᒋᐊᕐᓗᑎᒃ ᐆᒃᑑᑕᐅᔪᓂᒃ ᐃᓗᐊᖅᓴᐃᓂᕐᒧᑦ 

ᐱᐅᓯᕚᓪᓕᕈᑕᐅᒐᓱᐊᖅᑐᒥᒃ ᐋᓐᓂᐊᖅᑐᓕᕆᔾᔪᑕᐅᔪᓄᑦ 

ᐊᒻᒪ ᐋᓐᓂᐊᖅᑐᑦ ᑲᒪᒋᔭᐅᔾᔪᑎᖏᓐᓂ. ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᑦ, ᑐᑭᓯᒋᐊᖅᑎᑦᑎᖃᑦᑕᖁᓪᓗᒍ 

ᑭᖑᕙᖏᓪᓗᒋᑦ ᓇᓪᓕᐊᑐᐃᓐᓇᕐᓄᑦ 

ᐊᓯᔾᔨᐅᑕᐅᒍᒪᔪᓄᑦ ᐱᔨᑦᓯᕋᐅᑏᑦ 

ᓴᖅᑭᐅᒪᑎᑕᐅᓂᖏᓐᓂᒃ ᐊᒃᑐᐊᒻᒪᕆᒍᓐᓇᖅᑐᑦ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᑐᓕᕆᔭᐅᓂᖏᓐᓂᑦ, ᐋᓐᓂᐊᖃᖅᑐᑦ 

ᖃᑕᕐᖑᑎᖏᑦ ᐊᒻᒪᑦᑕᐅᖅ ᓄᓇᓕᒋᔭᖓᓐᓂ. 

 

ᐃᑦᓯᕙᐅᑖᖅ, ᐊᕐᕌᒍᓯᒪᔪᓂ ᑖᓐᓇ ᐱᓕᕆᕝᕕᐅᔪᖅ 

ᐊᖏᔪᑲᓪᓚᖕᓂ ᑮᓇᐅᔭᐃᕈᑎᖃᖅᓯᒪᖕᒪᑦ ᓲᕐᓗ 

ᐅᓪᓗᒥᒨᖓᔪᓂᒃ ᐱᓕᕆᔾᔪᑎᒃᓴᓂᒃ ᑕᓚᕖᓴᒃᑯᑦ 

ᐃᓗᐊᖅᓴᖅᑕᐅᓂᕐᒧᑦ ᐊᐅᓚᔾᔪᑎᓂᒃ, 

ᑲᑎᒪᔨᕋᓛᑦᑕᐅᖅ ᓯᕗᕌᓐᓃᑎᓪᓗᒍ 

ᑮᓇᐅᔭᖅᑑᑎᒃᓴᓂᒃ ᕿᒥᕐᕈᑎᓪᓗᒋᑦ 2017-18-ᒧᑦ 

ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑕᓚᕖᓴᒃᑯᑦ 

ᐋᓐᓂᐊᖅᑐᓕᕆᔾᔪᑏᑦ ᐊᑐᖅᑕᐅᓂᖏᑦ 

ᓯᐊᒻᒪᒃᑎᑕᐅᓂᐊᕐᓂᖏᓐᓂ ᓄᓇᕗᓕᒫᒥ 

ᓄᓇᓕᐅᔪᓄᑦ, ᑕᒫᓂ ᐊᕐᕌᒍᓂᐊᖅᑐᒥ. 
 

ᐃᑦᓯᕙᐅᑖᖅ, ᑲᑎᒪᔩᑦ ᓴᖅᑭᑎᑦᑎᓯᒪᔪᑦ 

ᐃᓱᒫᓘᑎᓂᒃ ᐱᓪᓗᒋᑦ ᖃᓄᐃᓕᐅᖃᑦᑕᕐᓂᖏᑦ 

ᐋᓐᓂᐊᕕᓕᐊᖅᑐᑦ ᓄᓇᕗᑦ ᓯᓚᑖᓄᑦ ᐊᒻᒪᓗ 

ᕿᒪᐃᓯᒪᓪᓗᑎᒃ ᐃᓚᒥᓂᒃ 

ᐋᓐᓂᐊᖅᑐᓕᕆᔭᐅᔭᖅᑐᖅᑐᑎᒃ, ᐱᓗᐊᖅᑐᒥᒃ 

ᖃᓄᖅ ᐱᐅᑎᒋᒋᐊᖃᕐᓂᖏᑦ ᐸᖅᑭᔭᐅᓂᒃᑯᑦ 

ᐱᔨᑦᓯᖅᑕᐅᔪᑦ ᓄᓇᕗᑦ ᓯᓚᑖᓂ ᑐᔪᕐᒥᔪᑦ 

ᐃᓱᒫᓘᑕᐅᖏᓐᓇᕐᒪᑕ. ᑲᑎᒪᔩᑦ ᑐᒃᓯᕋᖅᓯᒪᔪᑦ 

ᖃᑦᓯᑲᐃᓪᓚᐃᖅᑐᑎᒃ ᑕᒪᓐᓇ 

ᒥᐊᓂᕆᔭᐅᓂᖅᓴᐅᖁᓪᓗᒍ ᑳᓐᑐᓛᒃᑯᑦ 

ᐱᓕᕆᐊᖑᒋᐊᓖᑦ ᒪᓕᒃᑕᐅᓕᕋᓗᐊᕐᒪᖔᑕ, ᑕᒪᑐᒪ  

ᖄᖓᒍᑦ ᐃᓱᒫᓘᑏᑦ ᓴᖅᑭᑎᑕᐅᖃᑦᑕᖅᓯᒪᔪᑦ 

ᐱᓪᓗᒋᑦ ᐃᓄᒃᑎᑑᕈᓐᓇᖅᑐᓂᒃ 

ᐱᔨᑦᓯᖅᑎᑕᖃᖏᓗᐊᕐᓂᖏᓐᓄᑦ ᐊᒻᒪᓗ ᐊᓯᖏᓐᓂ 

ᐃᓕᖅᑯᓯᕐᓅᖓᔪᓂᒃ ᐱᔨᑦᓯᕋᐅᑎᓂᒃ 

ᑲᓐᑐᓛᒃᑕᐅᕙᒃᑐᑦ ᑐᔪᕐᒥᕕᐅᔪᓄᑦ ᓄᓇᕗᑦ ᓯᓚᑖᓂ. 
 

ᐃᑦᓯᕙᐅᑖᖅ, ᑭᓐᖑᒪᒋᔭᐅᓕᖅᐸᓪᓕᐊᑐᐃᓐᓇᕐᒪᑦ 

ᓯᕕᑐᔪᒧᑦ ᐸᖅᑭᔭᐅᓂᕐᒧᑦ ᐱᔨᑦᓯᕋᐅᑏᑦ ᓄᓇᕗᓕᒫᒥ 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ ᑲᑎᒪᒋᔭᐅᓂᖏᑦ 

ᐃᓐᓇᒃᑯᕖᑦ ᑲᑎᑎᑕᐅᓂᐊᕐᓂᖏᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊᓄᑦ 

ᓄᒃᑎᖅᑕᐅᓪᓗᑎᒃ ᐊᐅᓚᑕᐅᓂᖏᑦ ᐱᖓᓱᑦ ᐃᓐᓇᕐᓄᑦ 

ᐊᖏᕐᕋᕆᔭᐅᔪᑦ ᐃᓄᓕᕆᔨᒃᑯᑦ 

ᐱᓕᕆᕝᕕᐊᓃᓚᐅᖅᑐᑦ. ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ ᑐᓂᔭᐅᓂᐊᕐᓂᕐᒥᓂᒃ 

ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐱᓪᓗᒋᑦ ᐱᓕᕆᕝᕕᐅᑉ 

ᓯᕕᑐᔪᒧᑦ ᐸᕐᓇᐅᑎᖏᓐᓂᒃ 

ᐃᑲᔪᖅᓱᐃᔾᔪᑕᐅᓂᐊᖅᑐᓂᒃ 

ᐃᓐᓇᕈᖅᐸᓪᓕᐊᒻᒪᕆᒃᑐᓄᑦ ᐊᒻᒪᓗ 

ᑐᑭᓯᒋᐊᕈᑎᑕᐅᓪᓗᑎᒃ ᖃᓄᐃᓕᐅᕈᑎᒋᓂᐊᖅᑕᖏᓐᓂ 

ᐱᐅᓯᕚᓪᓕᖅᐸᓪᓕᐊᖏᓐᓇᕈᑎᒃᓴᖏᓐᓂ 

ᐃᓗᐊᖅᓴᐃᓂᕐᒧᑦ. 
 

ᐃᑦᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᖓᔪᑦ, 

ᐱᒋᐊᖅᑎᑕᐅᔪᑦ ᓄᓇᓕᐅᔪᓂ 

ᖁᕝᕙᕆᐊᖅᑕᐅᒻᒪᕆᒍᓐᓇᖅᑐᑦ  

ᐃᑲᔪᖅᓱᖅᑕᐅᓂᖅᓴᐅᓗᑎᒃ ᐊᒻᒪᓗ ᐃᓚᐅᓗᑎᒃ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖁᑎᖏᑦ ᑲᑎᒪᔩᑦ 

ᓄᓇᓕᖕᓂ ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 2017-

18-ᒥ ᐊᕐᕌᒍᑦ ᑮᓇᐅᔭᖅᑑᑎᒃᓴᑦ ᓴᓂᕐᕙᒃᑕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓱᕐᕋᓚᐅᖅᓯᒪᖏᒻᒪᑦ ᐊᕐᕌᒍᓯᒪᔪᑎᑐᑦ. 

ᐅᔾᔨᕆᔭᐅᓚᐅᖅᑐᖅ ᑖᒃᑯᐊ 

ᐃᑲᔪᖅᓱᐃᔾᔪᑎᒃᓴᒃᑲᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᕋᓛᖁᑎᖏᓐᓂ ᕼᐋᒻᓚᒃᑯᑦ ᑲᑎᒪᔨᕋᓛᓂᑦ 

ᐃᑲᔪᕈᓐᓇᖅᑐᑦ ᐊᑑᑎᖃᑦᑎᐊᓕᕐᓂᖅᓴᐅᓗᑎᒃ 

ᐱᒻᒪᕆᐅᔪᓂᒃ ᐱᓕᕆᐊᖃᖅᑎᓪᓗᒋᑦ 

ᓴᖅᑭᔮᖅᑎᑦᑎᓂᕐᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᑎᓂᑦ ᐊᒻᒪᓗ 

ᖃᓄᐃᓐᖏᑦᑎᐊᕈᑎᑦᓴᓄᑦ ᓄᓇᓕᐅᔫᑉ ᐃᓗᐊᓂ.  
 

ᐃᑦᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᒃᐳᑦ 

ᐱᒋᐊᕈᑎᒃᑲᓄᑦ ᐅᖃᐅᓯᔅᓴᐃᑦ, ᓂᕆᐅᒃᑭᕗᖓ 

ᐊᑐᓂ ᑲᑎᒪᔩᑦ ᐊᐱᖅᑯᑎᑦᓴᖃᕐᓂᐊᕐᓂᖏᓐᓂ 

ᐊᒻᒪᓗ ᐅᖃᐅᓯᔅᓴᖃᕐᓂᐊᕐᒪᑕ ᑲᔪᓯᑎᓪᓗᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ 

ᔪᐊᓇᓯ. ᓇᑎ ᒪᑐᐃᖓᓕᕐᒥᔪᖅ ᐅᖃᐅᓯᔅᓴᓄᑦ.  

ᐃᖅᑲᐃᑎᑦᑎᒋᐊᒃᑲᓂᕐᓗᖓ ᑲᑎᒪᔨᓂᑦ ᑖᒃᑯᐊ 

ᐅᖃᐅᓯᔅᓴᐃᑦ ᒪᑐᐃᖅᓯᒍᑎᓄᑦ ᐱᔾᔪᑎᖃᐅᕐᖓᑕ 

ᐊᔾᔨᒌᓐᖏᑦᑐᓄᑦ ᓇᐃᓈᖅᓯᒪᔪᓄᑦ ᐱᓕᕆᕝᕕᓄᑦ. 

ᓇᓗᓇᐃᕐᔭᖅᓯᒪᔪᓂᑦ ᐊᐱᖅᑯᑎᔅᓴᖃᕈᔅᓯ, ᐊᑏ 

ᐊᐱᖅᓱᖃᑦᑕᕐᓗᓯ ᑕᐃᒫᓪᓗᐊᑐᒃᑲᑦ 

ᓇᐃᓈᖅᓯᒪᓂᖏᑕ.  

 

ᐅᖃᐅᓯᔅᓴᐃᑦ. ᑕᑯᓐᖏᓐᓇᒪ. ᑲᔪᓯᒋᐊᒃᑲᓂᕐᓗᑕ, 

ᕿᒥᕐᕈᓗᒋᑦ ᒪᑉᐱᒐᖏᑎᒍᑦ ᐱᓕᕆᕝᕕᐅᑉ 

ᒥᔅᓴᐅᓴᒃᓯᒪᓂᖏᓐᓂ ᐱᒋᐊᖅᓯᒪᔪᑦ H-4.  

 

ᐱᒋᐊᓚᐅᓐᖏᓂᑦᑎᓐᓂ (ᑐᓵᔨᑎᒎᕈᓐᓃᖅᑐᖅ) 

ᐃᖅᑲᐃᑎᑦᑎᒍᒪᑐᐃᓐᓇᖅᑯᖓ ᑲᑎᒪᔨᐅᖃᑎᒃᑲᓄᑦ 

ᒥᓂᔅᑕᓗ, ᓴᓇᔨᖏᓪᓗ, ᑐᓵᔨᖃᖅᑐᒍᑦ 

ᓄᖑᑉᑎᑦᑏᓪᓗ ᑖᒃᑯᐊ ᑐᓂᐅᖅᑲᐃᑦᑎᐊᖁᓪᓗᒋᑦ 

ᓄᓇᕗᑦᓕᒫᒧᑦ, ᐊᒻᒪᓗ ᐃᓄᓐᓄᑦ ᖁᖓᑉᐸᑦᑐᑦ, 

ᐃᓄᓪᓗ ᖁᖓᑉᐸᑦᑐᑦ ᑭᒍᑕᐃᒃᑲᓗᐊᖅᑎᓪᓗᒋᑦ.  

 

>>ᐃᓪᓚᖅᑐᑦ 

ᖁᐊᓇ. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᒥᔅᑕ ᐹᓪ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ 

ᑕᒫᓃᑦᑐᑦ ᑐᓐᖓᓱᖁᑦᑎᐊᖅᑲᒃᑲ 

ᖃᕿᐊᕆᓐᖏᑎᐊᖅᑐᒋᑦ, ᖁᔭᒋᓪᓗᒋᑦ ᑕᐃᒫᑦᑕᐅᖅ 

ᐃᑲᔪᕋᓱᒍᒪᓪᓗᑎ ᑕᒫᓃᒻᒪᑕ.  

 

ᑖᒃᑯᐊ ᐊᐅᓚᔾᔪᑎᒋᓂᐊᖅᑕᖏᑦ ᑖᒃᑯᓄᖓ 

ᐊᐅᓚᑦᑎᔨᒃᑯᓐᓄᑦ ᐊᐱᖅᑯᑎᖃᒐᓛᒍᒪᒐᒪ, 

ᑖᒃᑯᐊᖃᐃ ᑐᕌᕈᑎᒋᓗᐊᕐᓗᒋ ᕿᒥᕐᕈᓚᐅᖅᑐᑦ 

ᑕᒫᓂ ᐃᖃᓗᓐᓂ ᐃᓅᒍᓐᓃᖅᑐᒥᓂᑯᓗᒻᒧᑦ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᑐᕌᖓᓚᐅᕐᖓᑕ. 

ᑖᒃᑯᐊ ᓯᕗᓪᓕᖅᐹᒥ ᐊᐱᖅᑯᑎᒋᒍᒪᔭᒃᑲ 

ᕿᒥᕐᕈᔭᐅᑦᑎᐊᓚᐅᕋᓗᐊᕐᒪᖔᑕ, ᐊᒻᒪᓗ ᖃᓄᖅ 

ᑭᐅᓂᐊᕐᒪᖔᔅᓯ ᓯᕗᓪᓕᖅᐹᒥ 

ᐊᐱᕆᑲᐃᓐᓇᕈᒪᔪᖓ? ᖃᐅᔨᒪᑦᑎᐊᖅᑐᖓ ᑕᒪᒃᑯᐊ 

ᐃᓚᖏᑦ ᑭᐅᔭᐅᑦᑕᐅᑎᒋᔾᔮᓐᖏᑦᑑᒐᓗᐊᑦ ᑭᓯᐊᓂ 

ᑐᓴᕆᐊᒃᑲᓐᓂᕈᒪᔪᖓ ᑖᒃᑯᓂᖓ ᓯᕗᓪᓕᖅᐹᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓪᓚᕆᓐᖏᓇᒃᑯ  

ᐊᐱᖅᑯᑎᓪᓚᑦᑖᖓ, ᑐᑭᓯᒐᓗᐊᖅᑐᖓ 

ᑐᖁᔪᓕᕆᔨᐅᑉ ᖃᐅᔨᓴᕐᓂᕆᓚᐅᖅᑕᖓᓅᖓᔪᖅ, 

ᒫᓐᓇᒫᖑᓚᐅᖅᑐᖅ ᐅᖃᐅᓯᐅᓚᐅᖅᑐᖅ  

ᑐᓴᕋᔅᓴᓕᕆᔨᒃᑯᑎᒍᑦ. ᑐᑭᓯᕙᓪᓚᐃᒐᓗᐊᖅᑐᖓ 

ᓇᓕᐊᓐᓂ ᐅᖃᐅᓯᖃᕐᒪᖔᖅᐱᑦ, ᒪᓕᒐᓕᐅᖅᑎ 

ᓇᓗᓇᐅᖅᓯᒋᐊᒃᑲᓐᓂᖁᑐᐃᓐᓇᖅᑕᕋ 

ᐊᐱᖅᑯᑎᖓᓂᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ, 

ᓇᓗᓇᐃᒃᑲᓐᓂᓚᐅᕈᒃ ᐊᐱᖅᑯᑏᑦ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙ 

ᑐᕌᕈᑏᑦ ᑖᒃᑯᓂᖓ ᑐᖁᔪᓕᕆᔨᒃᑯᓐᓂᑦ ᑖᒃᑯᓄᖓ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᑐᕌᖓᒻᒪᑕ ᑖᒃᑯᐊ 

ᐊᐱᖅᑯᑎᒋᓗᐊᖅᑕᒃᑲ ᕿᒥᕐᕈᑦᑎᐊᖅᓯᒪᒻᒪᖔᑕ, 

ᐊᒻᒪᓗ ᖃᓄᖅ ᐸᕐᓇᐸᓪᓕᐊᒻᒪᖔᑕ? ᓯᕗᓪᓕᖅᐹᒥ 

ᑖᓐᓇ ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᖅᑐᒍ ᓇᓗᓇᐃᑦᑎᐊᑲᓐᓂᕐᖓᒍ. 

ᐃᒃᓯᕙᐅᑖᖅ, ᐊᒻᒪᓗ ᑭᒃᑯᑐᐃᓐᓇᓕᒫᓄᑦ ᑐᕌᖓᔪᖅ  

ᑕᒪᓐᓇ, ᐃᒪᓐᓇᑎᑐᑦ ᑕᐃᒪᐃᑦᑐᖃᓚᐅᖅᑎᓪᓗᒍ 

ᐊᒃᓱᕈᕐᓇᖅᑐᒻᒪᕆᐅᒻᒪᑦ ᐃᓚᒌᖑᔪᓄᑦ, ᐊᒻᒪᓗ 

ᖃᐅᔨᒪᓪᓗᖓ ᑕᒪᓐᓇ ᐊᖅᓱᕈᕐᓇᒻᒪᕆᒻᒪᑦ 

ᐅᖃᐅᓯᕆᒋᐊᖓ. ᖃᐅᔨᒃᑲᖅᑕᐅᕋᑖᖅᑎᓪᓗᖓ 

ᑐᖁᔪᓕᕆᔨᐅᑉ ᐅᓂᒃᑳᖓ ᓴᖅᑭᑕᐅᓂᐊᓕᖅᑎᓪᓗᒍ, 

ᐊᒻᒪᓗ ᐅᖃᓕᒫᓚᐅᖅᑐᒍ ᐅᕙᖓ ᓇᒻᒥᓂᖅ ᐊᒻᒪᓗ 

ᑖᒃᑯᐊ ᐊᑐᓕᖁᔭᐅᓯᒪᔪᑦ ᐃᓚᖏᑦ.  

 

ᖃᐅᔨᒪᒐᓗᐊᖅᑐᖓ ᐃᖅᑲᓇᐃᔭᖅᑏᑦ ᐅᓂᒃᑳᒥ 

ᕿᒥᕐᕈᕙᓪᓕᐊᒻᒪᑕ ᑕᒪᐃᓐᓂᓕᒫᖏᓐᓂ, 

ᕿᒥᕐᕈᔭᐅᓪᓗᑎ ᖃᓄᐃᓐᓂᐅᓚᐅᖅᑐᖅ, ᐊᒻᒪᓗ 

ᖃᐅᔨᒪᓪᓗᖓ ᑖᒃᑯᐊ ᑐᓴᐅᒪᖃᑦᑕᐅᑎᓕᕆᔨᒃᑯᑦ 

ᐅᕙᓐᓂᑦ ᑐᓴᕋᓱᐊᖃᑦᑕᖅᓯᒪᓕᕐᖓᑕ. ᒫᓐᓇᐅᔪᖅ 

ᑕᒪᓐᓇ ᐅᖃᐅᓯᕆᓗᐊᕈᓐᓇᓐᖏᑕᕋ 

ᓇᓗᓇᐃᕐᔭᖅᓯᒪᓪᓗᕆᓪᓗᒍ ᑕᐃᔅᓱᒧᖓ 

ᐱᔾᔪᑕᐅᓚᐅᖅᑐᒧᑦ ᑖᒃᑯᐊ ᐱᓕᕆᕝᕕᒋᔭᒃᑲ 

ᕿᒥᕐᕈᒌᓚᐅᓐᖏᓐᓂᖏᓐᓂ ᐱᔭᕇᖅᓯᒪᓕᖅᐸᑦ.  

 

ᑭᓯᐊᓂ ᑖᒃᑯᐊ ᐊᑐᓕᖁᔭᐅᔪᑦ 

ᑎᓕᐅᕆᒋᐊᕈᑕᐅᔪᓪᓗ ᑐᑭᓕᐅᑦᑎᐊᖅᓯᒪᖕᒪᑕ 

ᑭᓯᐊᓂ ᐊᑯᓐᓂᖃᐅᕐᓂᖏᑦ ᐅᔾᔨᕐᓇᖅᓯᒪᖕᒪᑦ 

ᐸᖅᑭᔭᐅᔪᑦ ᐃᓄᑐᖃᐅᓕᖅᑐᓄᑦ. ᑭᓯᐊᓂ ᑕᒪᒃᑯᐊ 

ᕿᒥᕐᕈᒋᐊᖅᓯᒪᕗᑦ ᐃᓗᓕᖏᑦ 

ᑕᐃᒪᐃᔾᔪᑕᐅᓚᐅᖅᑐᑦ ᐊᒻᒪᓗ ᕿᒃᓵᖃᑎᒋᕙᕗᑦ 

ᐃᒃᐱᖕᓂᖅᓯᒪᖃᑕᐅᓂᑦᑎᓐᓂᓗ ᐅᖃᐅᑎᕙᕗᑦ  

ᐃᓚᒋᔭᐅᔪᑦ ᕿᒪᒃᑕᐅᓚᐅᖅᑐᑦ 

ᐱᖃᑎᓕᒫᕆᓚᐅᖅᑕᖏᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᒋᓪᓗᒍᓗ ᑖᓐᓇ ᒥᓂᔅᑕᐅᔪᖅ 

ᕿᒥᕐᕈᕙᓪᓕᐊᓯᒪᖕᒪᑦ. ᖃᖓᑭᐊᕐᖓᐃᑦ ᑕᒃᑯᐊ 

ᐊᓪᓚᕝᕕᖏᑦ ᑭᐅᓛᖅᑲᑦ ᑖᒃᑯᓂᖓ 

ᐊᑐᓕᖁᔭᐅᓯᒪᔪᓂᒃ ᐸᕐᓇᐃᕙᓪᓕᐊᕈᔪᒃᑐᒃᓴᐅᖕᒪᑕ 

ᑭᓐᖒᒪᑦᑎᓂᐊᕋᑦᑕᐃᓛᒃ ᖃᖓᓕ ᑕᒪᓐᓇ 

ᐋᖅᑭᒋᐊᑦᑎᐊᓛᕋᓗᐊᕐᒪᖔᑦ ᓄᓇᕗᓕᒫᒧᑦ 

ᑕᑯᓐᓈᖑᐊᖅᑐᒍ ᐃᓱᒫᓗᓇᕐᖓᑦ. ᑕᐃᒫᒃ ᑖᓐᓇ 

ᒥᓂᔅᑕᖃᐃ ᓇᓗᓇᐃᔭᐃᒐᓛᒍᓐᓇᖃ ᖃᖓ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᑐᓕᖁᔭᐅᓯᒪᔪᑦ ᐊᑐᓕᖅᑕᐅᓛᕐᒪᖔᑕ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᐃᓄᐃᑦ ᐱᔨᑦᓯᖅᑕᕗᑦ 

ᖃᐅᔨᒪᑦᑎᐊᕐᓂᐊᕐᒪᑕ ᒪᓕᒐᓕᐅᖅᑎᐅᖃᑎᒋᔭᕗᓪᓗ, 

ᐅᑕᖅᑭᑐᐃᓐᓇᖃᑦᑕᖏᑕᕗᑦ ᑕᒪᒃᑯᐊ 

ᐅᓂᒃᑳᓕᐊᕆᔭᐅᓯᒪᔪᑦ ᐱᔭᕇᖅᑕᐅᑦᓯᐊᕆᓪᓗᒋᑦ.  

 

ᐊᑐᓕᖁᔭᐅᔪᑦ ᑕᑯᒐᒃᑭᑦ ᑐᖁᖓᔪᓕᕆᔨᐅᑉ 

ᐊᑐᓕᖁᓯᒪᔭᖏᑦ, ᐋᖅᑭᒋᐊᕈᑎᒃᓴᐅᖁᔭᐅᔪᑦ 

ᐃᓗᐊᓃᑦᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᔾᔭᒋᐊᕈᑎᒋᓯᒪᓕᕇᖅᑕᖏᑦ. 

ᐱᔨᑦᓯᖅᑕᐅᑦᑎᐊᓕᕋᓗᐊᕐᒪᖔᑕ ᕿᒥᕐᕈᔨᓂᒃ 

ᑲᑎᒪᔨᕋᓛᖃᓕᕇᖅᑐᒍᑦ, ᐃᖅᑲᓇᐃᔮᑦ 

ᐱᖓᓲᖅᑰᖅᑐᓂᒃᑯᐊ ᑖᒃᑯᓄᖓ ᑐᕌᖓᓂᐊᖅᑐᑦ, 

ᐊᑕᐅᓯᖅ, ᐱᔨᑦᓯᕈᑎᒋᔭᑦᑎᓐᓄᑦ 

ᐱᓕᕆᐊᖃᕐᓂᐊᖅᑐᖅ ᐃᓂᓪᓚᒃᑎᖅᐸᓪᓕᐊᔭᕗᑦ 

ᐋᓐᓂᐊᓯᐅᖅᑏᑦ ᐋᓐᓂᐊᓯᐅᖅᑎᒻᒪᕇᓪᓗ 

ᐃᓅᓕᓴᐃᔩᑦ ᐊᑐᖃᑦᑕᕈᓐᓇᕐᓂᐊᖅᑕᖏᓐᓂᒃ 

ᓇᓗᓇᐃᖅᑐᖅᑕᐅᔭᕇᓚᐅᖅᑐᑦ. ᐃᒃᓯᕙᐅᑕᕆᔭᕗᓪᓗ 

ᐅᕙᓂ ᑲᑎᒪᔨᕋᓛᖃᕐᕕᑦᑎᓐᓂ ᑲᑎᒪᓯᒋᐊᕈᑎᓄᑦ 

ᐅᖃᐅᓯᒃᓴᖏᓐᓂ, ᐅᖃᐅᓯᖃᖅᑲᐅᖕᒥᖕᒪᑦ ᑕᒪᐅᖓ 

ᑎᑭᑎᑕᐅᔪᑦ ᐃᖅᑲᓇᐃᔭᕆᐊᖅᑐᑦ 

ᖃᐅᔨᒪᑎᑕᐅᕙᒌᖃᑦᑕᖁᓪᓗᒋᑦ ᐊᒻᒪᓗ 

ᓇᓗᓇᕈᓐᓃᕇᖅᓯᒪᔪᖅ 

ᑕᐃᒪᐃᓕᐅᒃᑲᓐᓂᕆᐊᖃᖃᑦᑕᕐᓂᑦᑎᓐᓂᒃ 

ᐋᓐᓂᐊᓯᐅᖅᑏᑦ ᓇᔭᖑᐊᑦ ᑕᒪᐅᖓᕆᐅᖅᑐᑦ ᐊᒻᒪᓗ 

ᑭᖑᕝᕖᓯᒪᔭᖅᑐᑲᐃᓐᓇᖅᑐᑦ ᓄᓇᕗᒥ. ᑕᒪᒃᑯᐊ 

ᐋᓐᓂᐊᕕᓕᐊᖅᑐᑦ ᐸᖅᑭᔭᒃᑕᐅᑦᑎᐊᓕᕋᓗᐊᕐᒪᖔᑕ  

ᐅᔾᔨᖅᓱᐊᖑᓂᖏᑦ ᐊᐅᓚᔾᔭᒋᐊᕈᑎᒋᓯᒪᓕᕇᖅᑕᕗᑦ. 

 

ᐅᓪᓗᕐᒥ ᖃᖓ ᓇᓗᓇᐃᖅᓯᖁᔨᓂᖓᓄᑦ, 

ᓇᓗᓇᐃᖅᓯᔪᓐᓇᖏᑲᐃᓐᓇᖅᑐᖓ 

ᐱᕋᑖᑕᐃᓐᓇᕋᑦᑎᒍᑦ ᑕᒫᓂ ᐱᓇᓱᐊᕈᓯᐅᔪᒥ ᐊᒻᒪᓗ 

ᓄᑖᖑᓗᐊᕐᓂᖓᓄᑦ ᐃᒃᐱᖕᓂᕐᓇᓪᓚᕆᖕᒪᑦ 

ᓂᑲᓇᖅᑑᓪᓗᓂᓗ ᐅᖃᐅᓯᐅᓗᐊᕆᐊᒃᓴᖓ. 

ᖃᐅᔨᒪᔪᖓᓕ ᐅᕙᖓᐅᓪᓗᖓ ᐱᓕᕆᕕᖕᒥᓗ 

ᐊᐅᓚᑦᑎᔨᐅᔪᑦ ᐃᒃᐱᒋᑦᑎᐊᕐᓗᒍ 

ᐅᓂᒃᑳᓕᐊᖑᓚᐅᖅᑐᖅ ᖃᓄᐃᓕᐅᕈᑎᒋᔪᒪᒐᑦᑎᒍᑦ 

ᑕᒪᒃᑯᐊᓗ ᖃᐅᔨᔭᕗᑦ ᐊᑲᐅᓯᕙᓪᓕᕈᑎᒃᓴᑦ 

ᐃᖏᕐᕋᑦᑎᐊᕈᑎᒃᓴᐅᔪᓪᓗ ᑕᐃᒫᒃ ᐅᖃᖅᑲᐅᒐᒪᑐᑦ 

ᐱᓕᕆᔭᐅᕙᓪᓕᐊᓕᕇᖅᑐᑦ ᑭᓯᐊᓂ ᒫᓐᓇᐅᖏᑦᑐᖅ 

ᐅᐊᑦᑎᐊᕈᒃᑲᓐᓂᖅ ᑐᑭᑖᖅᓯᒪᓂᖅᓴᐅᓕᕈᑦᑕ 

ᑭᐅᑦᑎᐊᕈᓐᓇᖅᑕᕋ ᐅᓪᓗᖓᓂᒃ 

ᓇᓗᓇᐃᖅᓯᔪᓐᓇᖏᑐᐃᓐᓇᖅᐳᖓ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 
 

ᐅᑲᓕᖅ: ᑏ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ 

ᑖᓐᓇᐃᓛᒃ ᐱᑐᐃᓐᓇᐅᖏᑦᑎᐊᕐᒪᑦ ᑕᐃᒫᒃ 

ᐅᑕᖅᑭᑦᑎᐊᕋᓱᖕᓂᐊᕆᕗᖓ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ.  
 

ᑖᒃᑯᐊᖏᓛᒃ ᐃᖅᑯᓪᓕᐅᑎᒋᖃᐅᖕᒪᒋᑦ ᐃᓚᖏᑦ 

ᐃᑲᔫᑕᐅᒃᑲᓐᓂᕈᓐᓇᖅᑐᑦ ᑖᒃᑯᐊ 

ᕿᒥᕐᕈᕙᓪᓕᐊᓪᓗᒋᑦ ᐊᑐᕈᒪᔭᖏᑦ ᑖᓐᓇ ᓇᒻᒪᓕᒃ 

ᖃᓪᓗᓈᑎᑐᑦ, 121 ᖁᓪᓕᖅᐹᖅ ᐅᖃᖅᓯᒪᖕᒪᑦ 

ᑖᒃᑯᐊᒎᖅ ᐃᓕᓐᓂᐊᑎᑦᑎᒃᑲᓐᓂᕋᓱᖕᓂᐊᖅᑐᑦ 

ᐃᓄᐃᑦ ᐃᓕᖅᑯᓯᖏᓐᓂᒃ ᐃᖅᑲᓇᐃᔭᖅᑎᖏᓐᓄᑦ 

ᑖᒃᑯᐊᓗ ᐃᑲᔫᑕᐅᒃᑲᓐᓂᕋᓱᖕᓂᐊᖅᑐᑎᒃ 

ᐊᓪᓚᕝᕕᖏᓐᓄᑦ. ᑖᓐᓇ ᖃᖓᑭᐊᖓᐃᑦ 

ᐱᔭᕇᕐᔫᒥᓛᖅᐸ ᐸᕐᓇᐅᑕᐅᓯᒪᔪᖅ?  

ᑖᓐᓇ ᐊᐱᖅᑯᑎᒋᔪᒪᓕᕐᒥᔭᕋ ᑖᒃᑯᓄᖓ 

ᐅᓂᒃᑳᕆᔭᐅᓯᒪᔪᓄᑦ ᐃᖅᑯᓪᓚᐅᑕᐅᓯᒪᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᓛᓐᓂᐅᖏᑦᑐᖅ ᓂᐸᐃᑲᐃᓐᓇᕋᒪ, 

ᓇᓗᓇᐃᖅᓯᕕᐅᑦᑎᐊᕈᒪᑲᐃᓐᓇᕋᒪ ᐱᓕᕆᔨᑦᑎᓐᓄᑦ.  
 

ᐋᖅᑭᒃᓱᐃᕙᓪᓕᐊᔪᒍᑦ ᐋᓐᓂᐊᓯᐅᖅᑎᓄᑦ 

ᐋᓐᓂᐊᓯᐅᖅᑎᒻᒪᕆᖕᓄᑦ ᐊᒻᒪᓗ 

ᐃᖅᑲᓇᐃᔭᖅᑎᑖᓵᑦᑎᓐᓄᑦ ᐃᓄᐃᑦ 

ᐃᓕᖅᑯᓯᖏᓐᓄᑦ ᐱᔨᑦᓯᖅᑕᐅᖃᑦᑕᕐᓂᐊᖅᑐᓄᓪᓗ 

ᐃᓕᓐᓂᐊᕈᑎᒃᓴᒥᒃ ᐃᓕᓴᕆᒐᑦᑎᒍᑦ ᑕᒪᓐᓇ 

ᐊᑯᓐᓂᖃᕈᑎᒋᒐᑦᑎᒍᑦ ᑕᒪᐅᖓ ᓄᓇᕗᒧᑦ 

ᐱᓕᕆᔭᖅᑐᓕᖅᑐᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᓂᖏᑦ 

ᐃᓕᖅᑯᓯᖃᑎᒌᖏᓐᓂᖅ ᐱᓪᓗᒍ. ᐃ, 

ᐋᓐᓂᐊᓯᐅᖅᑎᐅᓂᕐᒥ ᐃᓅᓕᓴᐃᓂᕐᒥᓗ 

ᐱᓕᕆᓕᓂᐅᔪᓐᓇᖅᑑᒍᓗᐊᑦ 

ᐃᖅᑲᓇᐃᔭᖅᑎᑖᕆᕙᒃᑕᕗᑦ ᑭᓯᐊᓂ 

ᐃᓕᓐᓂᐊᓚᐅᖅᓯᒪᖏᑕᖏᓐᓂ 

ᐊᖅᑯᓵᖅᓯᒋᐅᖃᑦᑕᓲᖑᖕᒪᑕ ᑕᒪᐅᖓ ᓄᓇᕗᒧᑦ 

ᐃᖅᑲᓇᐃᔭᕆᐊᕌᖓᒥᒃ ᑖᒃᑯᓄᖓ 

ᐃᓱᒪᒋᔭᐅᒋᐊᕆᐊᓕᓐᓂᑦ ᐊᒻᒪᓗ 

ᐃᓱᒪᒋᔭᐅᒋᐊᖃᖅᑐᑎᒃ ᐋᓐᓂᐊᖅᑐᓕᕆᔨᓄᑦ 

ᓄᓇᕗᒻᒨᖅᐸᑦᑐᓄᑦ. ᒫᓐᓇᐅᔪᖅ ᐱᑕᖃᖅᐳᒍᑦ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ 

ᐱᕈᖅᐸᓪᓕᐊᔾᔪᑕᐅᔪᓂᒃ ᐃᓕᖅᑯᓯᑐᖃᖅᑎᒎᖓᔪᓂᒃ 

ᐊᑐᖅᑕᐅᔪᓐᓇᖅᑐᓂᒃ, ᐃᑲᔪᖅᓱᖅᑕᐅᓪᓗᑎᒃ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᖓᓐᓄᑦ ᐃᓕᖅᑯᓯᑐᖃᓕᕆᔨᒃᑯᑦ ᐊᒻᒪᓗ 

ᐃᑦᑕᕐᓂᓴᓕᕆᔨᒃᑯᑦ. ᒫᓐᓇᐅᔪᖅ 7-ᓂᒃ 

ᐃᓕᓐᓂᐊᖅᑎᑦᑎᔨᓂᒃ ᐃᓕᓐᓂᐊᖅᑎᑕᐅᔪᓂᒃ 

ᒫᓐᓇᐅᔪᖅ.  
 

ᕿᒥᕐᕈᕙᓪᓕᐊᓪᓗᑕ ᒫᓐᓇᐅᔪᖅ ᓇᒻᒥᓂᖅ 

ᐃᖅᑲᓇᐃᔭᖅᑐᓕᕆᔨᑦᑕ ᐱᓕᕆᕝᕕᖓᓐᓂᑦ  

ᐱᕙᓪᓕᐊᑎᑦᑎᓪᓗᑕ ᐃᖅᑲᓇᐃᔭᖅᑎᕈᕐᓂᐊᖅᑐᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ 

ᐃᓕᓐᓂᐊᖅᑎᑦᑎᑦᑎᐊᕐᓂᖅᓴᐅᖁᓪᓗᑕ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᑦᑎᓐᓂᑦ. 

ᐃᖅᑲᓇᐃᔭᖅᑎᑖᕆᐊᖃᖅᑐᑕ ᑕᒫᓂ ᐊᒻᒪᓗ 

ᐃᓕᓐᓂᐊᖅᑎᑦᑎᒋᐊᖃᖅᑐᑕ ᑖᒃᑯᓂᖓ 

ᖃᐅᔨᒪᔭᐅᒋᐊᓕᓐᓂᑦ, ᑭᓯᐊᓂᓗ ᖃᐅᔨᒪᒋᐊᕈᒪᕗᒍᑦ 

ᐃᖅᑲᓇᐃᔭᖅᑎᐅᔪᒫᖅᑐᑦ ᓄᓇᕗᒻᒥ ᖃᐅᔨᒪᖁᓪᓗᒋᑦ 

ᖃᐅᔨᒪᒋᐊᖃᕐᓂᐊᖅᑕᖏᓐᓂᑦ ᑎᑭᓚᐅᓐᖏᓐᓂᖏᓐᓂᑦ, 

ᐃᓕᓐᓂᐊᖅᑎᑕᐅᓚᐅᖅᑳᖅᑎᓐᓇᒋᑦ ᓱᓕ.  
 

ᑕᐃᒪᐃᒻᒪᑦ, ᐊᒥᓱᓂᑦ ᖃᓄᐃᒋᐊᕈᑎᖃᕋᓱᐊᖅᐳᒍᑦ 

ᐊᒻᒪᓗ ᐃᓚᖃᖅᓯᓐᓈᖅᑐᑕ ᑲᑐᔾᔨᖃᑕᐅᔪᓂᒃ ᓲᕐᓗ 

ᐃᓕᖅᑯᓯᑐᖃᓕᕆᔨᒃᑯᓐᓂᑦ ᐊᒻᒪᓗ 

ᐃᑦᑕᕐᓂᓴᓕᕆᔨᒃᑯᓐᓂᑦ ᐃᓚᓕᐅᑎᓪᓗᖏᑦ ᑲᓇᑕᒥ 

ᑲᑐᔾᔨᖃᑎᒌᖏᓐᓂᑦ ᐋᓐᓂᐊᖅᑐᓕᕆᓂᕐᒥᑦ 

ᐋᖅᑮᒋᐊᕐᓂᕐᒥᑦ ᐱᔾᔪᑕᐅᓗᐊᖅᑐᓂᒃ 

ᐃᓕᓐᓂᐊᖅᑎᑦᑎᓂᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᓂᖓ 

ᓇᓕᐊᑐᐃᓐᓇᖅ ᐃᖅᑲᓇᐃᔭᕐᓂᐊᖅᑲᑕ ᓄᓇᕗᒻᒥ 

ᖃᐅᔨᒪᑦᑎᐊᕋᓱᖏᐊᖃᕐᖓᑕ ᐃᓕᖅᑯᓯᑦᑎᓐᓂᑦ, 

ᐊᔾᔨᐅᓐᖏᓇᑦᑕᐃᓛᒃ ᑎᒥᑦᑎᓐᓂᑦ ᖃᐅᔨᒪᒐᑦᑕ. 

ᐃᓚᖏᑦ ᕿᓄᐃᑦᑐᑯᓘᓪᓗᑎᒃ, 

ᐋᓐᓂᐊᔪᖅᐹᓘᒐᓗᐊᕈᑎᒃ ᐃᒫᒃ ᓱᖅᑯᐃᕆᐊᖓ 

ᓇᓗᓇᓲᖑᒻᒪᑕ ᐃᓚᖏᑦ ᑭᓯᐊᓂ ᖃᐅᔨᒪᑦᑎᐊᓲᖑᒻᒪᑕ 

ᐃᑉᐱᓐᓂᐊᓕᕋᒥᒃ ᑭᓯᐊᓂ ᑕᕝᕙ ᓂᓪᓕᐊᔪᔅᓴᐅᕗᖅ. 

ᑕᒪᒃᑯᐊ ᑕᑯᔅᓴᐅᓐᖏᑦᑐᒃᑯᑦ ᑭᓯᐊᓂ ᖃᐅᔨᒪᓇᖅᓯᔪᑦ 

ᐃᓚᖏᑦ ᑕᐃᒫᒃ ᑕᒪᒃᑯᐊ ᓯᕗᓂᑦᑎᓐᓂᑦ 

ᐃᓕᓐᓂᐊᖅᓯᒪᑦᑎᐊᕐᔫᒥᖁᓇᐅᒐᓗᐊᑦ ᐋᓐᓂᐊᓯᐅᖅᑏᑦ, 

ᓘᑦᑖᑦ ᑕᒪᒃᑯᓂᖓ. ᖃᖓᓕ ᑕᒪᒃᑯᐊ 

ᖃᐅᔨᒪᑦᑎᐊᓕᓛᕋᓗᐊᖅᑲᑦ ᓄᓇᕗᒻᒥ 

ᐃᖅᑲᓇᐃᔭᕐᓂᐊᕈᑎᒃ, ᖃᖓᒃᑯᑦ ᐱᔭᕇᕐᔫᒥᓛᕋᓗᐊᖅᑲ 

ᑕᒪᓐᓇ ᐃᓕᓐᓂᐊᖅᑎᑦᑎᒐᓱᓐᓂᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋᓗ ᐊᐱᖅᓱᕐᒪᑦ ᐊᒻᒪᓗ 

ᓯᕗᓪᓕᖅᐹᖑᓛᖅᑐᑦ ᐱᓇᓱᐊᕈᓯᖓᓂ 

ᐃᓕᓐᓂᐊᖅᑎᑦᑎᓂᕐᒧᑦ ᑕᑯᓇᑉᐳᒍᑦ 

ᐱᓕᕆᐊᖑᓂᐊᖅᑐᓂᒃ ᑕᖅᑭᐅᓂᐊᖅᑐᒥᑦ, 

ᑕᖅᑭᐅᓗᐊᒐᓛᑦᑐᒥᑦ ᒫᓐᓇᒥᑦ ᐄᑉᐴᓕᖅᐸᑦ.  
 

ᐃᓚᖏᑦ ᐅᖃᐅᓯᕆᒍᒪᓗᐊᓐᖑᐊᖅᐸᒃᑲ ᑖᒃᓱᒪ 

ᐃᓗᐊᓃᑦᑐᑦ ᑎᑭᑎᑦᑎᒐᐃᒐᑦᑕ  

ᐋᓐᓂᐊᖅᑐᓕᕆᔨᐅᔪᓂᑦ ᐃᓕᖅᑯᓯᑐᖃᓕᕆᓂᖅ 

ᐱᒻᒪᕆᐅᒻᒪᑦ, ᑭᓯᐊᓂᓗ ᑕᒪᑐᒧᖓ ᐃᓚᓕᐅᑎᓪᓗᒍ 

ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᕙᑦᑐᑦ ᐊᒻᒪᓗ 

ᐊᑐᐊᒐᐃᑦ ᐋᓐᓂᐊᖅᑐᓕᕆᔨᓄᑦ ᒪᓕᑦᑕᐅᒋᐊᓖᑦ 

ᐊᒻᒪᓗ ᐃᓚᑯᑕᖃᖅᑎᓪᓗᒍ ᑕᒪᑐᒪᓂ ᐊᒻᒪᓗ 

ᐃᒻᒪᖃ ᑐᑭᓯᓯᒪᓐᖏᓗᐊᕐᓂᖅᑕᖃᖅᑎᓪᓗᒍ 

ᖃᓄᐃᑦᑐᖃᓕᕈᓐᓇᕐᒪᑦ ᐅᓗᕆᐊᓇᖅᓯᒍᓐᓇᖅᑐᑎᒃ 

ᑭᒃᑯᑐᐃᓐᓇᕐᓄᑦ. ᑕᒪᓐᓇ 

ᓴᓐᖏᓂᖃᖅᑐᒻᒪᕆᐅᓪᓗᓂ ᐃᓚᒋᔭᐅᕗᖅ 

ᖃᐅᔨᒪᒋᐊᕈᒪᓪᓗᑎᒍ ᐋᓐᓂᐊᖅᑐᓕᕆᔨᕗᑦ 

ᑐᑭᓯᓯᒪᑦᑎᐊᕋᓗᐊᕐᒪᖔᑕ ᐱᓕᕆᐊᕆᒋᐊᓕᖏᓐᓂᑦ 

ᐊᒻᒪᓗ ᐱᓕᕆᐊᒃᓴᖏᓐᓂᑦ 

ᐊᔾᔨᒌᓐᖏᓐᓂᖅᑕᖃᖅᐸᑦ ᓄᓇᕗᒻᒥ ᑕᐅᑐᑦᑐᒋᑦ 

ᐊᓯᖏᓐᓂᑦ ᓄᓇᓕᓐᓂ 

ᐃᖅᑲᓇᐃᔭᕐᕕᒋᓯᒪᔭᖏᓐᓂᑦ.  

 

ᒪᓕᒐᓕᐅᖅᑎ ᑐᑭᓯᐅᒪᒻᒪᑦ ᑭᓇᑐᐃᓐᓇᖅ 

ᐋᓐᓂᐊᕕᓕᐊᕈᓂ ᓂᕆᐅᓐᓂᖃᓲᖑᒻᒪᑕ 

ᑲᒪᒋᔭᐅᑦᑎᐊᕐᓂᐊᕆᐊᖓ ᐊᒻᒪᓗ ᐅᕙᒍᑦ 

ᐱᓇᓱᐊᕐᓂᕆᓪᓗᑎᒍ ᑕᒪᓐᓇ ᐊᑐᖅᑕᐅᒐᓗᐊᕐᒪᖔᖅ 

ᖃᖓᓕᒫᒃᑯᑦ. ᐃᓚᑰᓂᖅᑕᖃᖅᐹ? ᐄ,  

ᒪᒥᓴᖅᑑᒐᓗᐊᑦ ᑭᓯᐊᓂ ᒥᑭᓪᓕᒋᐊᕆᐊᖃᕋᑦᑎᒍ 

ᐊᒻᒪᓗ ᑕᐃᒃᑯᐊ ᐃᓚᑰᓂᐅᕙᑦᑐᑦ 

ᓄᖑᑉᐹᓪᓕᖁᓪᓗᒋᑦ, ᖃᐅᔨᒪᒋᐊᕈᒪᒐᑦᑕ 

ᐱᐅᓂᖅᐹᒃᑰᖁᓪᓗᒋᑦ ᐋᓐᓂᐊᖅᑐᓕᕆᔭᐅᕙᑦᑐᓄᑦ. 

ᐃᓘᓐᓇᖏᓐᓂᑦ 

ᐋᓐᓂᐊᖅᑐᓕᕆᔪᓐᓇᖅᐸᓐᖏᒃᑲᓗᐊᖅᑐᒍᑦ ᓄᓇᕗᒻᒥ 

ᑭᓯᐊᓂ ᖃᐅᔨᓴᖅᑕᐅᑲᐅᑎᒋᔪᓐᓇᕐᓂᐊᕐᒪᑕ 

ᐃᓘᓐᓇᖏᓐᓂᑦ 

ᐋᓐᓂᐊᖅᑐᓕᕆᔪᓐᓇᖏᒃᑲᓗᐊᖅᑐᒍᑦ ᓄᓇᕗᒻᒥ 

ᑭᓯᐊᓂ ᐋᓐᓂᐊᖅᑐᓕᕆᓴᕋᐃᓐᓂᖅᓴᐅᔪᓐᓇᖅᐳᒍᑦ 

ᓱᒃᑲᓂᖅᓴᒃᑯᑦ ᖃᐅᔨᔭᐅᓴᕋᐃᖃᑦᑕᖁᓪᓗᒋᑦ ᐊᒻᒪᓗ 

ᑲᒪᒋᔭᐅᑦᑎᐊᕐᓗᑎᒃ ᐃᓄᐃᑦ 

ᖃᐅᔨᒪᔪᓐᓇᕐᓂᐊᕐᓂᐊᕐᒪᑕ ᑭᖑᕐᖓᒍᑦ ᖃᓄᖅ 

ᐋᓐᓂᐊᖅᑐᓕᕆᔭᐅᒋᐊᖃᕐᓂᐊᕐᒪᖔᑕ ᓄᓇᕗᒻᒥ 

ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᒪᓕᑦᑐᒋᑦ ᐸᕐᓇᐅᑎᒋᓇᓱᑦᑕᕗᑦ, ᑖᓐᓇ ᓱᓕ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒻᒪᖓ 1-21 ᑎᓴᒪᖓᑦ ᑖᓐᓇ ᑕᖅᓴᓐᖑᐊᓕᑯᓗᒃ 

ᐅᖃᖅᓯᒪᒻᒪᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᓐᓂᖅ, ᖃᓄᕐᓗ ᑕᒪᓐᓇ 

ᑲᔪᓯᑦᑎᐊᖅᑎᑕᐅᒐᓱᓐᓂᐊᕐᒪᖔᖅ. 

ᖃᓄᐃᓕᖓᓕᖅᑭᑕ ᑕᕝᕘᓇ? ᖃᑦᑎᐅᓕᖅᑲᑦ 

ᐃᓄᐃᑦ ᐋᓐᓂᐊᓲᖅᑏᑦ? ᐊᒻᒪᓗ ᖃᓄᖅ  

ᓘᑦᑖᑖᖅᑎᑦᑎᑲᓐᓂᕋᓱᑉᐱᑕ ᐃᓄᓐᓂᒃ 

ᓄᓇᕗᑦᒦᓐᖔᖅᑐᓂᒃ? ᑖᓐᓇ 

ᐊᐱᖅᑯᑎᒋᑲᐃᓐᓇᕈᒪᓕᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐋᓐᓂᐊᓲᖅᑎᓄᑦ ᑐᕌᖓᔪᑦ 

ᐱᓯᒪᓐᖏᓇᒃᑭᑦ, ᑭᓯᐊᓂ ᐅᕝᕙ ᐅᓪᓗᒥᒨᖓᔪᖅ, 

ᐱᒍᒪᓯᒪᓚᐅᕋᑦᑕ ᐃᓄᓐᓂ 96 

ᐋᓐᓂᐊᓲᖅᑎᑖᕈᒪᓪᓗᑕ 2016-17 ᐊᕐᕌᒍᐊᓂ 

ᐊᒻᒪᓗ ᐅᓪᓗᒥᒧᑦ 73 ᐃᓄᐃᑦ 

ᐃᖅᑲᓇᐃᔭᖅᑎᑖᕆᓯᒪᓕᖅᑕᕗᑦ 

ᐱᒍᒪᓯᒪᓚᐅᖅᑕᑎᓐᓂ, ᐊᒻᒪᓗ 

ᐃᓕᓐᓂᐊᑎᑦᑎᑲᓐᓂᖅᑐᑕ.  

 

ᐅᖃᐅᓯᕆᒃᑲᓐᓂᕈᒪᑐᐃᓐᓇᑕᒃᑲ 

ᐱᕙᓪᓕᐊᒍᒪᓯᒪᓂᕆᔭᕗᑦ. ᐱᓇᓱᐊᖅᓯᒪᓪᓚᕆᒃᑲᑦᑕ 

ᓄᑖᓂᑦ ᐃᖅᑲᓇᐃᔭᖅᑎᑖᕐᓗᑕ ᐋᓐᓂᐊᓲᖅᑎᓂᑦ 

ᒪᓕᑦᑐᒋᑦ ᒐᕙᒪᒃᑯᑦ ᓴᖅᑭᖅᓯᒪᓕᖅᑕᖏᓐᓂᑦ. 

ᑲᔪᓯᓂᖃᑦᑎᐊᖅᓯᒪᕗᒍᑦ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᑎᒋᕙᑦᑕᕗᑦ 

ᐃᖅᑲᓇᐃᔮᖅᑖᑎᑦᑐᑎᒍ ᑕᒪᓐᓇ ᐊᑐᖅᑐᒍ.  

 

ᐊᒥᓱᑲᓪᓚᐅᕗᑦ ᐱᕙᓪᓕᐊᔭᐅᒍᒪᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊᓂ 

ᐊᒥᓲᓂᖅᓴᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᑖᕈᒪᓪᓗᑕ, 

ᑕᐃᓐᓇ ᑐᕌᕋᓱᐊᖅᑐᑎᒍ ᐱᒍᒪᓯᒪᔭᕗᑦ 

ᑭᓯᐊᓂᑦᑕᐅᖅ ᐃᓐᓄᒃᓯᒪᔭᐃᓐᓇᕆᒍᒪᔭᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓴᒃᑲᓐᓂᕈᒪᓂᐊᖅᑐᖓ ᓯᕗᓂᑦᑎᓐᓂ 

ᖃᑦᑎᐅᓕᕐᒪᖔᑕ ᐋᓐᓂᐊᓲᖅᑏᑦ ᐃᓄᐃᑦ, 

ᑐᓴᓐᖏᓐᓇᒪᓗ ᖃᓄᖅ ᓘᑦᑖᖅᑖᕋᓱᒻᒪᖔᑕ 

ᐃᓄᓐᓂᒃ ᐃᓕᓐᓂᐊᑎᑦᑎᑲᓐᓂᕋᓱᒃᑲᓗᐊᖅᑭᑕᑭᐊᖅ, 

ᖃᐅᔨᒪᑎᑦᑎᑦᑎᐊᕋᓗᐊᖅᑲᑕᖃᐃ ᓘᑦᑖᒥ 

ᑕᑯᒍᒪᒐᓗᐊᕋᒪ ᐃᓄᓐᓂᒃ ᓯᕗᓂᑦᑎᓐᓂ, ᑕᐃᒫᒃ 

ᖃᐅᔨᒪᔫᒥᔪᓂᒃ ᐃᓅᖃᑎᒥᓂᑦ, ᑕᒪᒃᑯᐊ ᖃᓄᖅ 

ᐸᕐᓇᐸᓪᓕᐊᒻᒪᖔᑕ ᑖᒃᑯᓄᖓ 

ᐊᐱᕆᒃᑲᓐᓂᕈᒪᔪᖓ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓚᒍᓐᓇᓐᖏᑕᕋᓗᐊᒃᑲ ᑖᒃᑯᐊ 

ᐃᓕᓴᕕᒻᒥ ᐱᔭᕇᖅᐸᓪᓕᐊᔪᐃᑦ ᖃᓄᐃᑦᑐᓂᑦ 

ᐃᖅᑲᓇᐃᔮᖅᑖᕈᒪᒐᔭᕐᒪᖔᑕ ᑭᓯᐊᓂ 

ᐱᖁᔨᒻᒪᕆᑉᐳᒍᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᐃᓕᓐᓂᐊᑲᓐᓂᖁᓪᓗᒋᑦ.  

 

ᐃᓚᖏᑦ ᐊᑲᐅᓐᖏᓕᐅᕈᑕᐅᔪᑦ ᐅᖃᐅᓯᕆᓯᒪᔭᕗᑦ, 

ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨᒃᑯᓐᓂ 

ᐅᖃᐅᓯᐅᓯᒪᓪᓗᑎᓪᓗ ᐱᑕᖃᕆᐊᖃᒻᒪᕆᒻᒪᑦ 

ᐃᓄᒃᑎᑐᑦ ᐅᖃᕈᓐᓇᖅᑐᓂᑦ 

ᐃᖅᑲᓇᐃᔭᖅᑎᑖᕆᐊᖃᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᒫᓂ ᓄᓇᕗᒻᒥ. 

ᐱᓇᓱᐊᖁᒻᒪᕆᑉᐸᒃᑲ ᑖᒃᑯᐊ ᐃᓕᓐᓂᐊᕐᕕᒻᒥ 

ᐊᓂᒍᐃᕙᓪᓕᐊᔪᑦ ᐃᓱᒪᔅᓴᖅᓯᐅᖁᓪᓗᒋᑦ 

ᐃᓕᓐᓂᐊᕆᐊᒃᑲᓂᕐᓂᕐᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓂ.  

 

ᐊᐱᖅᑯᑎᒋᕋᑖᖅᑕᖓᓄᑦ ᒪᓕᒐᓕᐅᖅᑎᐅᖃᑎᒪ, 

ᐱᔾᔪᑎᖃᓗᐊᓐᖏᑐᐃᓐᓇᕆᐊᓕᐅᒐᓗᐊᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕐᓂᖅ ᓘᑦᑖᓂ ᑭᐊᓂ 

ᐱᓕᕆᖃᑎᖃᖅᑯᒍᑦ ᓯᓚᒃᑐᓴᕐᕕᔾᔪᐊᓂ 

ᑕᑯᒋᐊᖅᑕᐅᑲᓐᓂᖁᓪᓗᒋᑦ ᖃᓄᖅ ᓘᑦᑖᒧᑦ 

ᐃᓕᓐᓂᐊᖅᑎᑖᒃᑲᓐᓂᕈᓐᓇᕐᒪᖔᑕ ᐅᕝᕙᓘᓐᓃᑦ 

ᑕᐃᒃᑯᓄᖓ ᒫᓐᓇ ᐃᓕᓐᓂᐊᐸᓪᓕᐊᔪᓄᑦ. 

ᐅᓪᓗᒥᒧᑦ ᐱᑕᖃᖅᓯᒪᓕᖅᑯᖅ, ᐃᒪᓐᓇᓂᒃ 27 

ᓘᑦᑖᓂ ᑕᒪᐅᖓ ᓄᓇᕗᑦᒨᖃᑦᑕᖅᓯᒪᓕᖅᑐᓂᑦ 

ᐊᕐᕌᒍᓂᑦ ᖃᑦᑎᓂᑦ ᐊᓂᒍᖅᑐᓂᑦ, ᐊᒻᒪᓗ 

ᐱᖓᓱᓂᑦ ᐃᖅᑲᓇᐃᔮᒧᑦ ᐃᓕᓯᓯᒪᓕᖅᑐᑕ 

ᑳᓐᑐᕌᒃᑎᒍᑦ.  

 

ᑕᖅᑲᒃᑯᐊ ᓇᓕᐊᑐᐃᓐᓇᖅ ᑐᓵᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕈᒪᑉᐸᑕ, 

ᓯᓚᒃᑐᓴᕐᕕᔾᔪᐊᕐᒥ ᓘᑦᑖᖏᑦ ᐃᓕᓐᓂᐊᐸᓪᓕᐊᔪᑦ 

ᐱᔪᓐᓇᖅᓯᕙᑉᐳᑦ ᐱᓕᕆᒍᓐᓇᖅᓯᓪᓗᑎ ᓄᓇᕗᑦᒥ 

ᐱᓕᕆᖃᑎᒌᓐᓂᒃᑯᑦ. ᒫᓐᓇᒫᖑᕋᑖᓚᐅᖅᑐᖅ 

ᒐᕙᒪᑐᖃᒃᑯᑦ, ᒫᓐᓇᐅᔪᒥ ᑮᓇᐅᔭᖃᖅᑎᑕᐅᓕᖅᑐᖅ 

ᓄᓇᕗᑦ ᒐᕙᒪᒃᑯᖏᓐᓄᑦ, ᑭᓯᐊᓂ 

ᐱᓕᕆᖃᑎᖃᖅᑐᑕ ᓯᓚᒃᑐᓴᕐᕕᔾᔪᐊᒥ. 

 

ᑕᒫᓂ ᐊᐅᔭᒥ ᐸᕐᓇᓯᒪᒋᕗᒍᑦ 

ᐊᐅᓪᓛᖅᓯᒪᑎᑦᑎᓂᐊᕐᓗᑕ ᑐᐱᖅᓯᒪᔭᖅᑐᕐᓗᑎ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᒐᖃᕐᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦᒨᖓᔪᓂᑦ ᐃᓄᓐᓄᑦ 

ᐃᓅᓱᒃᑐᓄᑦ. ᑕᑯᒋᐊᒃᑲᓐᓂᕈᓐᓇᖁᓪᓗᒋᑦ  

ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔮᖃᕈᓐᓇᓂᕐᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓂᑦ, 

ᐱᔾᔪᑎᒋᓪᓗᒍ ᑕᐃᒃᑯᐊ ᐃᓄᐃᑦ ᐱᔭᕇᖅᐸᓪᓕᐊᔪᑦ 

ᐊᒻᒪᓗ ᓂᕈᐊᖅᐸᓪᓕᐊᔪᑦ ᖃᓄᐃᑦᑐᓂᑦ 

ᐃᓕᓐᓂᐊᑲᓐᓂᕈᒪᒻᒪᖔᑕ, ᑕᑯᒃᑲᓐᓂᕈᓐᓇᖁᓪᓗᒋᑦ 

ᐃᖅᑲᓇᐃᔮᔅᓴᐅᔪᓂᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᐊᒻᒪᓗ ᖃᓄᖅ ᐃᑲᔫᑎᖃᕈᓐᓇᕐᒪᖔᑕ 

ᐱᐅᓯᕚᓪᓕᖅᑎᑦᑎᓗᑎ ᓄᓇᓕᖓᓐᓂ ᐊᒻᒪᓗ 

ᓄᓇᕗᑦᓕᒫᒧ. ᑕᒪᓐᓇ ᐱᓇᓱᐊᕋᔅᓴᑦᑎᐊᕙᐅᕗᖅ, 

ᑕᒪᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᕆᕋᑖᖅᑐᖅ 

ᐋᖅᑭᒃᓱᐃᖃᑕᐅᓚᐅᖅᐸᓚᐃᓪᓗᓂ ᑕᒪᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᑯᓐᓈᓐᖑᐊᖅᑐᒍ ᐃᓚᖏᑦ ᐊᔾᔨᒌᓐᖏᑦᑐᓂᑦ 

ᐃᓕᓐᓂᐊᑎᑦᑎᑲᓐᓂᕈᒪᒧᑦ ᐊᓚᒃᑲᐃᕙᓪᓕᐊᓯᒪᒻᒪᑕ 

ᐅᓇᓂ ᐋᓐᑎᐅᕆᐅᒥ ᐅᑭᐅᖅᑕᖅᑐᖓᓂ, 

ᓴᓂᕐᕙᐃᓯᒪᔪᑦ ᐃᒃᓯᕙᐅᑕᓂᑦ ᓄᓇᖃᖅᑳᖅᓯᒪᔪᓄᑦ 

ᑐᕌᖓᑐᐃᓐᓇᓂᐊᖅᑐᓂᑦ, ᑕᐃᒫᒃ 

ᐊᔭᐅᖅᓯᓇᓱᑦᑐᑯᓗᐊᐲᑦ 

ᐃᓕᓐᓂᐊᕆᐊᒃᑲᓐᓂᖁᔨᓪᓗᑎ ᓘᑦᑖᓂ 

ᓄᓇᖃᖅᑳᖅᓯᒪᔪᓂᑦ.  

 

ᑕᐃᒫᒃ ᐃᓄᓐᓄᑦ ᓵᓐᖓᔫᒥᔪᒥᒃ 

ᐊᔭᐅᖅᓯᑲᓐᓂᕈᓐᓇᕈᑦᑕ 

ᐊᑐᐃᓐᓇᐅᓂᖅᓴᐅᑎᑦᑎᓗᑕ ᐊᖏᖃᑎᖃᖅᓯᒪᓗᑕ 

ᐃᓕᓐᓂᐊᕕᔾᔪᐊᓂᒃ. ᑕᒪᒃᑯᓂᖓ 

ᕿᒥᕐᕈᕙᓪᓕᐊᒍᓐᓇᖃᖅᑲᐃ ᑕᑯᔅᓴᐅᔫᒥᓕᖅᑲᑦ 

ᐃᓄᓐᓄᑦ ᐊᔪᓐᖏᑦᑐᒍᑦ ᑕᐃᒪᐃᑦᑐᒧᑦ ᐆᑦᑐᕈᒪᔪᖓ. 

ᑕᒪᓐᓇ ᕿᒥᕐᕈᔭᐅᕙᓪᓕᐊᒍᓐᓇᖅᑲᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑲᕋᓗ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᖓᓄᑦ. ᑕᒪᓐᓇ ᖃᐅᔨᓵᖑᒌᖅᑐᖅ 

ᑖᒃᑯᑎᒎᓇᖅ ᐋᓐᑎᐅᕆᐅ ᐱᖓᓐᓇᖓᓂᑦ 

ᐃᓕᓐᓂᐊᕐᕕᖓᓐᓂᑦ ᐋᓐᓂᐊᖅᑐᓕᕆᓂᕐᒧᑦ. 

ᐃᑲᔪᖅᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖅᑲᓇᐃᔮᖑᔪᓂᒃ ᑲᑎᒪᓂᐅᔪᒥᒃ ᐊᐅᔭᐅᓂᐊᖅᑐᒥ. 

ᐱᑕᖃᕇᖅᑯ ᐃᖅᑲᓇᐃᔭᖃᑎᒌᓐᓂᒃᑯᑦ 

ᐱᕕᖃᖅᑎᑦᑎᒍᓐᓇᕋᔭᖅᑐᓂᑦ ᐅᕙᑦᑎᓐᓂ 

ᐱᐅᓯᕚᓪᓕᑎᑦᑎᓂᕐᒥᒃ ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ 

ᐃᖅᑲᓇᐃᔭᖃᑎᒌᓐᓂᕐᒧᑦ ᐋᓐᓂᐊᕕᐅᔪᓂᒃ 

ᐅᕝᕙᓘᓐᓃᑦ ᑲᑐᔾᔨᔨᐅᔪᓂᒃ ᑕᐃᒪᐃᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑐᓴᒃᑲᓐᓂᕈᒪᓂᐊᖅᑕᕋᑦᑕᐅᖅ ᓯᕗᓂᑦᑎᓐᓂᒃ 

ᐱᔪᒥᓇᕐᖓᑦ.  

 

ᑖᒃᑯᐊ ᓱᓕ ᐸᕐᓇᐅᑎᖏᑦ ᕿᒥᕐᕈᒋᐊᖅᑐᖏᑦ, 121, 

ᑖᒃᑯᐊ ᒪᕐᕉᒃ ᐊᓪᓕᖅᐹᒃ, “ᐃᒻᒥᓃᖅᑕᐃᓕᓂᕐᒧᑦ 

ᑐᕌᖓᔪᑦ ᖃᓄᖅ ᐋᖅᑭᓱᐃᕙᓪᓕᐊᒻᒪᒎᖅ 

ᐸᕐᓇᐅᑎᓂᒃ ᐊᒻᒪᓗ ᐃᑲᔪᖃᑎᖃᖅᑐᑎᑦ 

ᓯᓚᑎᑦᑎᓃᖔᖅᑐᓂᒃ” ᑖᒃᑯᐊ ᖃᓄᐃᓕᖓᓕᕐᒪᖔᑕ 

ᑐᓴᒋᐊᒃᑲᓂᐊᕐᔪᒍᒪᓕᕐᒥᔪᖓ. 

ᖃᓄᐃᓕᐅᖅᐸᓪᓕᐊᕙᑦ ᐊᒻᒪᓗ ᖃᓄᖅ 

ᐸᕐᓈᐸᓪᓕᐊᓂᐊᖅᑲᑦ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ Hᐃᒃᔅ(ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᑲᑎᒪᔨᐅᖃᑕᐅᔪᖅ 

ᑲᔪᓯᑎᑦᑎᔪᓐᓇᕐᒪᑦ ᐱᓕᕆᐊᖃᕋᓱᐊᖅᑎᓪᓗᑕ 

ᑕᒪᑐᒥᖓ ᐱᒻᒪᕆᐅᔪᒥᑦ ᐅᖃᐅᓯᐅᕙᑦᑎᑐᒥᑦ.  
 

ᑕᒪᑐᒥᖓ ᐱᓕᕆᐊᖃᓕᖅᑎᓪᓗᖓ 

ᐱᓕᕆᐊᒃᓴᐅᔪᒥᑦ ᐊᒻᒪᓗ ᐃᓚᓕᐅᔾᔭᐅᔪᓂᑦ 

ᐱᓕᕆᐊᒃᓴᓂᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᖃᐅᔨᔪᐃᓐᓇᐅᓚᐅᕋᑦᑕ ᑕᒪᑐᒪ 

ᐱᒻᒪᕆᐅᒋᔭᐅᓂᖓᓂᑦ ᓇᓂᓕᒫᖅ ᓄᓇᕗᒻᒥ. 

ᖃᐅᔨᓚᐅᕆᕗᒍᑦ ᐊᓐᓇᐅᒪᓇᓱᓐᓂᖅ ᐊᒻᒪᓗ 

ᐊᑕᐅᓯᕐᒧᑦ ᐊᕐᕌᒍᒧᑦ ᐱᓕᕆᐊᒃᓴᓄᑦ ᐸᕐᓇᐅᑦ 

ᐋᖅᑭᒃᑕᐅᓚᐅᕐᒪᑦ ᕿᓚᒻᒥᐅᔪᒃᑯᑦ 

ᐱᓕᕆᔾᔪᑕᐅᑲᐃᓐᓇᕐᓂᐊᕐᓗᓂ. ᐊᒥᓱᑲᓪᓚᐅᕗᑦ 

ᐸᕐᓇᐅᑏᑦ ᑕᐅᑐᒐᖃᕈᑎᒋᓕᓚᐅᖅᑕᕗᑦ 

ᐃᓅᓯᑦᑎᐊᕙᓕᕆᓂᕐᒧᑦ ᐱᓕᕆᔨᒃᑯᓐᓂᑦ 

ᓴᖅᑭᓚᐅᖅᑕᖏᓐᓂᑦ. ᓯᕗᓪᓕᖅᐹᖑᕗᖅ ᑮᓇᐅᔭᓂᑦ 

ᐊᑐᐃᓐᓇᐅᑎᑦᑎᓂᕗᑦ ᑐᕌᖓᔪᓂᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ 

ᐊᒥᓱᑲᓪᓚᐅᓪᓗᑎᒃ ᑲᔪᓰᓐᓇᕐᓂᐊᖅᑐᑦ 

ᐸᕐᓇᐅᑎᒃᓴᐃᑦ.  
 

ᐅᖃᕈᓐᓇᖅᐳᖓ, ᐱᓕᕆᐊᒃᓴᓕᒻᒪᕆᐅᒻᒪᑕ 

ᑕᒪᑐᒥᖓ ᐃᓗᓕᖅᑯᖅᑐᓪᓗᓂ, ᐃᒃᓯᕙᐅᑖᖅ 

ᒫᓐᓇᒨᖓᔪᓂᑦ ᐅᖃᐅᓯᖃᕐᓂᐊᕐᓗᑕ ᑲᑎᒪᔨᓄᑦ, 

ᖃᓄᐃᒃᓴᓐᖏᒃᑯᕕᑦ, ᐃᒃᓯᕙᐅᑖᖅ, ᖁᔭᓕᒐᔭᖅᐳᖓ 

ᐱᓕᕆᖃᑎᒐ ᒥᓂᔅᑕᐅᓪᓗᖓ ᑐᖓᓕᕋ ᑭᐅᔭᕋᓂᑦ 

ᐱᔭᕇᖅᓯᔪᓐᓇᖁᓪᓗᒍ ᑕᒪᑐᒧᖓ. ᖁᔭᓐᓇᒦᒃ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᑉᓗᓈᖅ.  
 

ᖃᑉᓗᓈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐃᓅᓯᖃᑦᑎᐊᕋᓱᐊᕐᓂᕐᒧᑦ  

ᐊᓪᓚᕝᕕᒃ ᐱᓕᕆᖃᑎᖃᖅᓯᒪᔪᒻᒪᕆᐅᕗᖅ ᓄᓇᕗᑦ 

ᑐᓐᖓᕕᒃᑯᓐᓂᑦ, ᐸᓖᓯᒃᑯᑦ “ᕖ” ᐱᓕᕆᕝᕕᖓᓂ 

ᐊᒻᒪᓗ ᐃᓅᓯᓕᕆᓂᕐᒧᑦ ᑲᑎᒪᔨᖏᓐᓂᑦ 

ᐱᓕᒻᒪᒃᓴᐃᓪᓗᑎᒃ ᐊᓐᓇᐅᒪᓇᓱᐊᕐᓂᕐᒧᑦ 

ᐱᓕᕆᐊᖑᔪᒥᑦ. ᖁᕕᐊᒋᑦᑎᐊᖅᐸᕗᑦ ᑕᒪᑐᒪ 

ᐱᓕᕆᐊᖑᕙᓪᓕᐊᓂᖓ. 
 

ᑲᔪᓯᕙᓪᓕᐊᕗᒍᑦ ᐱᓕᕆᐊᖃᖅᑐᑕ 

ᐱᕙᓪᓕᐊᑎᑦᑎᓂᕐᒧᑦ ᐊᑯᓂᐅᓂᐊᖅᑐᒃᑯᑦ 

ᖃᓄᐃᒋᐊᕈᑎᓄᑦ ᐸᕐᓇᐅᒻᒥᑦ ᐊᒻᒪᓗ 

ᐊᒥᓱᑲᓪᓚᓐᓂᑦ ᐱᓕᕆᐊᒃᓴᓂᑦ ᓇᓗᓇᐃᖅᓯᓯᒪᓪᓗᑕ 

ᐱᓕᕆᐊᒃᓴᓄᑦ ᐸᕐᓇᐅᒻᒥᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᓪᓗᒥᐅᔪᖅ, ᐃᓚᓕᐅᑎᓪᓗᒋᑦ ᐱᓕᕆᐊᖏᑦ 

ᐊᓪᓚᕝᕕᒻᒪᕆᐅᑉ ᐊᒻᒪᓗ ᐊᖏᔪᓂᑦ 

ᑮᓇᐅᔭᖅᑖᕈᓯᐊᖅᓯᒪᓪᓗᑕ ᑐᓂᕐᕈᓯᐊᓂᓪᓗ 

ᐱᓕᕆᐊᓄᑦ ᓄᓇᓕᓐᓂ, ᑲᔪᓰᓐᓇᕐᓂᐊᖅᑐᒃᑯᑦ 

ᐃᑲᔪᖅᓱᕐᓂᕐᒧᑦ ᐃᓅᓯᓕᕆᓂᕐᒧᑦ ᑲᑎᒪᔨᓄᑦ ᐊᒻᒪᓗ 

ᑲᒪᑦᓯᐊᖅᑐᑦ ᐅᖄᓚᐅᑎᒃᑯᑦ ᐃᑲᔪᖅᓱᕐᕕᐅᕙᑦᑐᒧᑦ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ 

ᐃᓱᒪᖃᓗᐊᕐᓂᕐᒧᑦ ᑐᕌᖓᔪᓂᒃ ᑖᒃᑯᓄᖓᖃᐃ 

ᒐᕙᒪᑐᖃᒃᑯᓐᓄᑦ 

ᑮᓇᐅᔭᖃᖅᑎᑕᐅᒃᑲᓂᕐᓂᐊᕐᓂᕋᖅᑕᐅᓯᒪᒻᒪᑕ. 

ᑖᒃᑯᐊᖃᐃ ᐊᑐᖅᑕᐅᒋᐊᕐᓂᐊᖅᑲᑦ ᑕᒫᓂ 

ᐊᕐᕌᒎᓂᐊᖅᑐᒥ ᐃᑲᔫᑕᐅᒃᑲᓂᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᐊᓂ ᑲᓇᑕᒥ 

ᐋᓐᓂᐊᖅᑐᓕᕆᓂᕐᒧᑦ ᑐᓂᔭᐅᔪᓂᑦ ᐊᒻᒪᓗ ᑲᓇᑕᒥ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᑦ ᑮᓇᐅᔭᐃᑦ 

ᒫᓐᓇᒫᐸᓗᒃ ᓇᓗᓇᐃᖅᑕᐅᓚᐅᕐᒪᑕ 

ᒐᕙᒪᑐᖃᒃᑯᓐᓄᑦ, ᐱᔾᔪᑎᒋᓪᓗᒍ ᒪᓕᒻᒪᑕ 

ᐊᑐᓃᖅᑐᒃᑯᑦ ᑮᓇᐅᔭᖅᑖᕈᓯᐊᑦ, ᑮᓇᐅᔭᑎᒍᓪᓕ 

ᐊᑦᑐᐃᓂᖃᓗᐊᖅᓯᒪᓐᖏᓚᖅ.  

 

ᐃᓗᓕᒋᓂᐊᖅᑕᖏᑦ ᐊᕐᕌᒎᓂᐊᖅᑰᖅᑐᑦ ᖁᓖᑦ 

ᐃᑲᔫᑕᐅᔪᓐᓇᑐᐃᓐᓇᕆᐊᖃᕐᒪᑕ 

ᓴᓐᖏᒃᑎᒋᐊᕈᑕᐅᓗᑎᒃ 

ᖃᓄᐃᓕᐅᖅᑎᑦᑎᓂᕆᔭᑦᑎᒍᑦ. ᓈᒻᒪᖏᒻᒪᑦ ᓄᑖᓂᒃ 

ᐃᖏᕐᕋᑎᑦᑎᒋᐊᕆᐊᒃᓴᖅ ᑭᓯᐊᓂ ᐃᓱᒪᒋᔭᒃᑯᑦ 

ᐃᓱᒪᑦᑎᐊᕋᓱᐊᕐᓂᕐᒧᑦ ᐅᐃᕆᓯᒪᔪᓂᒡᓗ 

ᐃᑲᔪᕋᓱᖕᓂᒃᑯᑦ ᑕᐃᒫᒃ ᑕᐅᑐᒍᓐᓇᖅᐸᕗᑦ  

ᑮᓇᐅᔭᓂᒃ ᐊᑐᖅᑐᒃᓴᒫᓕᐅᓕᕈᑦᑕ. ᐸᕐᓇᐅᑎᕗᑦ 

ᖄᖓᒍᑦ ᓯᕗᒧᒃᑎᑕᑦᑎᒍᑦ ᓄᓇᓕᐅᔪᓄᑦ 

ᐃᓱᒪᓕᕆᓂᕐᒨᖓᔪᑦ ᐃᖏᕐᕋᔪᒃᓴᑦ, ᒥᑭᑦᑑᒐᓗᐊᑦᐸᑕ 

ᐃᓱᒪᒐᒪᓕ ᑎᑭᑕᒃᓴᑦᑎᓐᓄᑦ ᐊᑑᕈᓐᓇᑦᒪᑕ.  

 

ᐅᖃᑦᑎᐊᕈᒪᓪᓗᒍᓗ ᐃᖃᕌᖓᑦᑕ ᐃᓱᒪᓕᕆᓂᕐᒥᒃ, 

ᐋᓐᓂᐊᓯᐅᑎᑕᖃᕐᓂᖓᓂᒃ 

ᑕᐃᒪᐃᑦᑐᓕᕆᔪᓐᓇᖅᑐᓂᒃ, ᐃᓅᓯᓕᕆᔪᒃᓴᓪᓗ. 

ᐱᒋᐊᖅᑎᑕᑦ ᓄᓇᑦᑎᓐᓄᑦ ᖃᔅᓯᑲᓪᓚᐅᒐᔭᖅᑐᑦ 

ᓄᑖᑦ ᐃᖅᑲᓇᐃᔮᑦ ᓅᒋᐊᕈᑎᒋᔪᓐᓇᕋᔭᖅᑕᕗᑦ 

ᑭᖑᓪᓕᕐᒧᑦ ᐱᔨᑦᑎᕋᐅᑎᒋᓕᕈᓐᓇᒐᔭᖅᑕᕗᑦ 

ᓄᓇᓕᐅᔪᑎᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  

 

ᐅᑲᓕᖅ: ᐄ, ᐃᓄᑑᓐᖏᓐᓇᒪᐃᓛᒃ ᑖᒃᑯᓄᖓ, 

ᑖᒃᑯᐊ ᐃᓚᒃᑲ ᐊᐱᖅᓱᕈᒪᓂᐊᕐᒥᒻᒪᑕ ᑕᕝᕗᖓ 

ᓄᖅᑲᑲᐃᓐᓇᕈᒪᓕᖅᑐᖓ. ᑭᓯᐊᓂ ᐃᑲᔪᕕᔾᔪᐊᖃᒃᑲ 

ᑖᒃᑯᓂᖓ ᐱᓇᓱᒃᑎᓪᓗᒋᑦ ᐊᒻᒪᓗ ᖃᓄᒃᑲᓐᓂᖅ 

ᐃᑲᔪᕈᒥᓇᕐᖓᑕ ᑖᒃᑯᓄᖓ ᐱᓇᓱᒃᑎᓪᓗᒋᑦ. 

ᑕᕝᕗᖓᑲᐃᓐᓇᖅ ᐃᓱᓕᑲᐃᓐᓇᖅᑯᖓ ᐊᓯᖏᑦ 

ᐱᔪᒪᒻᒥᒻᒪᑕ, ᐊᓯᐊᓅᕈᒪ ᐊᐱᖅᓱᑲᓐᓂᓛᕆᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᓐᓂᒃ ᑭᖑᓪᓕᖅ, ᒥᔅᑕ 

ᐋ. ᓴᒻᒧᖅᑐᖅ.  

 

ᐊᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᕙᓪᓕᕐᒥ ᑐᑭᒧᐊᒃᑎᑦᑎᔨᒃᓴᒥᒃ 

ᒪᑐᐃᖓᔪᖃᖅᑐᖅ ᑕᒫᓐᖓᑦ ᕿᑭᖅᑕᓂ 

ᐋᓐᓂᐊᕕᖕᒥ ᐅᐸᒃᑕᐅᓚᐅᖅᐸᒃᑐᒥᒃ.  

ᖃᖓ ᐃᓐᓄᖕᓂᐊᕋᔅᓯᐊᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐱᕕᖃᖅᑎᑕᐅᑲᐃᓐᓇᕈᒪ.  

 

ᐃᒃᓯᕙᐅᑕᖅ, ᒪᒥᐊᓇᖅ ᑭᐅᑲᐅᑎᒋᓐᖏᓐᓇᒃᑯ 

ᐊᐱᖅᑯᑖ.  

 

ᑐᓴᐅᒪᓕᕋᑖᖅᑕᒃᑯᓪᓕ ᑲᖏᖅᖠᓂᕐᒥ 

ᐊᐅᓚᑦᑎᔨᒃᓴᐅᔪᖅ ᐅᑕᖅᑭᔪᑦ ᐸᐃᑉᐹᑎᒍᑦ 

ᐃᖏᕐᕋᓕᕐᓂᐊᕐᓂᖓᓂᒃ. ᑐᑭᓯᐅᒪᔭᒃᑯᑦ 

ᐃᓐᓄᒃᑕᐅᕙᓪᓕᐊᓂᐊᓕᕐᓂᖓᓃᓕᖅᑐᖅ. 

ᐅᑎᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ 

ᖃᓄᐃᓕᖓᓕᕐᒪᖔᑦ. ᒫᓐᓇ 

ᑐᐃᓴᐅᒪᓪᓚᕆᑯᓗᖏᓐᓇᒪ. ᐅᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᐊᖏᕐᒪᑦ, ᑐᓴᒃᑲᓐᓂᕈᒪᓂᐊᖅᖢᖓᓗ 

ᑕᒪᔅᓱᒧᖓ.  

 

ᐃᓄᖃᖏᑦᑐᖃᕐᒥᖕᒪᑦ ᑭᕙᓪᓕᕐᒥ ᐋᓐᓂᐊᕕᐊᓂ, 

ᖃᖓᓕ ᐃᓐᓄᒃᑕᐅᔪᒫᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᒥᐊᒃᑲᓐᖅᐳᖓ ᑭᐅᑲᐅᖅᑐᖏᓐᓇᒪ.  

 

ᐃᓂᒃᓴᖓ ᐊᓐᓂᐊᓯᐅᖅᑎᒃᓴᒧᑦ ᐱᓯᒪᖏᓐᓇᒃᑯ 

ᑭᓯᐊᓂ ᖃᐅᔨᒪᓪᓗᖓ ᐱᖓᓱᑦ ᐋᓐᓂᐊᓯᐅᖅᑎᑦ 

ᑲᖏᖅᖠᓂᕐᒧᑦ ᐃᓐᓄᒃᑕᐅᓚᐅᖅᑐᑦ ᑎᓯᐱᕆ 31, 

2016-ᒥ. ᑎᑎᖅᑲᑯᑎᒋᔭᒃᑯᑦ  

ᓇᓗᓇᐃᖅᓯᒪᖏᑦᑐᖅ ᐊᖏᔪᖅᑳᖃᕐᒪᖔᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᐅᒪᔭᒃᑯᑦ ᐃᓐᓄᒃᑕᐅᓯᒪᓐᖑᐊᑲᓚᐅᖅᑐᖅ 

ᐊᖏᔪᖅᑳᖓ. ᑐᓴᒃᑲᓐᓂᕈᒪᓂᐊᖅᑐᖓ ᖃᖓ 

ᐃᓐᓄᒃᑕᐅᓪᓚᕆᒃᑲᔭᕐᒪᖔᑦ.  

 

ᐱᕕᖃᖅᑎᒃᑯᕕᖓ ᐃᒃᓯᕙᐅᑕᖅ, 

ᐊᐱᕆᒃᑲᓐᓂᕈᒪᔪᖓ. ᐅᑕᖅᑭᔪᓄᑦ 

ᐃᖅᑲᓇᐃᔭᖅᑎᒃᓴᓄᑦ ᑐᔪᕐᒥᕕᒃᑕᖃᕐᒪᑦ ᓲᑦᓯᐅ, 

ᒪᓂᑑᕝᕙᒥ, ᖃᓄᑎᒋ ᐊᑭᖃᖅᐸ ᐊᐅᓚᓐᓇᓱᒡᓗᒍ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐅᑕᖅᑭᐊᕐᔪᒃᑎᑦᑐᓐᓇᕈᒃᑭ 

ᕿᓄᓐᖓᓱᒃᐳᖓ, ᕿᓂᑲᐃᓐᓇᕋᒃᑯ ᐃᓗᓕᑯᓗᐊ. 

 

ᖁᔭᓐᓇᒦᒃ ᒪᒥᐊᑉᐳᖓᓗ ᐃᒃᓯᕙᐅᑕᖅ. 

ᐊᑭᓪᓚᑦᑖᖏᓐᓂᒃ ᕿᓂᖅᖢᑕ ᐱᓕᕆᕝᕕᖕᒧᑦ, 

ᑕᐅᑐᒡᓗᒋᑦ 2015−2016 ᑮᓇᐅᔭᓄᑦ ᐊᕐᕌᒍᐊ 

$700,000 ᑐᖏᑦᑎᐊᑯᓗᐊᓃᓚᐅᖅᑐᑦ NIHB 

ᖃᐅᔨᔭᐅᑦᑎᐊᓚᖅᑎᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᓄᑎᒋ ᑕᐃᓐᓇ ᕿᒡᓗ ᑭᕙᓪᓕᕐᒥᐅᓄᑦ 

ᐊᑐᖅᑕᐅᕙᒃᐸ ᐊᕐᕌᒎᑉ ᐃᓗᐊᓂ? 

(ᑐᑕᔨᒃᑰᕉᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 2015−2016 ᐅᓐᓄᒃᑯᑦ 

ᐊᑐᖅᑕᐅᖃᑦᑕᓚᐅᖅᑐᖅ 4,326  

ᐃᓗᐃᑦᑐᒃᑰᕈᑎᒃ 9,490−ᖑᒐᔭᖅᖢᓂ 

ᐃᒡᓕᖃᖅᖢᓂᓗ 26−ᓂᒃ ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐃᓱᒫᓘᑕᐅᔪᑦ ᓄᐃᑕᐅᖏᓐᓇᖃᑦᑕᓚᐅᕐᒪᑕ 

ᐊᔾᔨᒌᖏᑦᑐᑦ ᑳᓐᑐᕌᖑᔪᑦ ᐱᔨᑦᑎᕋᐅᑎᖏᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᖅᓯᒪᔪᑦ ᓲᕐᓗ 

ᑐᔪᕐᒥᕖᑦ, ᑐᐊᕕᕐᓇᖅᑐᒃᑰᕈᑎᑦ ᖃᖓᑕᓲᒃᑯᑦ, 

ᐊᒻᒪᓗ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑏᑦ. 

ᐱᓕᕆᕝᕕᔅᓯᓐᓂᓕ ᐊᓄᖅ ᐃᓕᖅᑯᓯᖃᖃᑦᑕᖅᐸᑦ 

ᐱᔨᑦᑎᕋᐅᑏᑦ ᐊᑐᕆᐊᓖᓪᓗ ᐊᒃᑐᐊᔪᑦ 

ᐃᖏᕐᕋᑎᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᓂᖓ 

ᐊᔾᔨᒌᖏᑦᑐᓂᒃ ᑳᓐᑐᕌᑲᖅᑎᐅᔪᓕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑦ ᖁᕕᐊᒋᔭᕋ. ᐊᐳᖅᑕᕈᑏᑦ 

ᐊᑯᓂᐅᖅᑰᔨᔪᑦ ᐃᓚᖏᓐᓄᑦ ᑐᔪᕐᒥᑯᖕᓄᑦ 

ᖃᐅᔨᓴᑦᑎᐊᕋᓱᐊᖅᖢᒋᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ,  

ᐅᕙᑦᑎᓐᓃᓐᖔᓐᖏᑦᑐᓂᒃ, 

ᐃᕿᕐᕋᑦᑎᐊᕋᓗᐊᕐᒪᖔᑕ ᐊᑐᖁᔭᕗᑦ 

ᓴᖅᑭᑦᑕᕌᖓᑦᑎᒍᑦ, ᐃᓱᒫᓘᑎᓂᒃ ᐅᖃᐅᓯᖃᕌᖓᒪ 

ᑐᔪᕐᒥᕕᖕᓄᑦ ᐊᒃᓱᕉᑎᒋᓪᓗᒍ 

ᑎᓕᐅᕆᖃᑦᑕᖅᓯᒪᕗᖓ ᒪᓕᒐᓕᐅᖅᑏᑦ 

ᖃᐅᔨᒪᔭᖃᕈᑎᒃ ᑐᓴᐅᒪᔭᖃᕈᑎᒡᓘᓐᓃᑦ 

ᓂᕈᐊᖅᑎᖏᑦ ᐅᐸᒍᑎᖃᑦᑕᖁᓯᒪᓪᓗᒋᑦ 

ᐋᓐᓂᐊᕕᓕᐊᖅᓯᒪᔪᓕᕆᔨᒃᑯᑦ ᐊᒡᓚᒡᕕᐊᓄᑦ 

ᖃᐅᔨᒪᔾᔪᑎᒋᓂᐊᕋᑦᑎᒍᑦ. 

 

ᖃᐅᔨᒪᑦᑎᐊᕈᒪᖅᑲᐅᒐᒪ ᐃᓄᐃᑦ ᑐᓴᐅᒪᖁᓪᓗᒋᑦ 

ᐃᖅᑲᓇᐃᔭᖓᑎᒋᑦᑎᐊᖃᑦᑕᕋᑦᑎᒍᑦ ᑲᓇᑕᒥ 

ᐋᓐᓂᐊᖅᑐᓕᕆᔩᑦ ᑕᒪᑐᒪ ᒥᒃᓵᓄᑦ, ᑖᒃᑯᐊ NIHB-

ᑯᑦ ᐱᓕᕆᑎᑦᑎᔾᔪᑎᖏᑦ ᐊᒃᓱᕉᑎᖃᕐᒪᑕ 

ᑐᔪᕐᒥᕕᐅᕙᒃᑐᓂᒃ, ᐋᓐᓂᐊᕕᓕᐅᖅᑐᒧᓪᓗ 

ᐊᐅᓪᓚᖅᐸᒃᑐᓄᑦ, ᐊᑐᕆᐊᓖᓪᓗ ᓘᒃᑖᑦ 

ᓄᓇᓕᖕᓄᐊᖃᑦᑕᕆᐊᖃᕐᓂᖏᑦ ᓄᓇᑦᑕ ᐊᓯᐊᓄᑦ. 

ᑖᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐱᕈᐃᓇᓱᒃᖢᑕ ᖃᐅᔨᑕᐅᑎᓂᒃ ᑐᔪᕐᒥᕕᖕᓄᑦ, 

ᐊᕐᕌᒍᑕᒫᖑᒡᒍᓪᓗᑎᒃ, ᐋᓐᓂᐊᕕᓕᐅᖅᑐᑦ 

ᐊᕆᖅᓱᖅᑕᐅᓂᖏᑦ,  

ᑕᖅᑭᑕᒫᓪᓗ ᐅᖄᓚᐅᒃᑯᑦ ᑲᑎᒪᖃᑦᑕᕐᓂᖅ 

ᑕᒪᒃᑯᓂᖓ ᐱᔨᑦᑎᖅᑎᐅᕙᒃᑐᓂᒃ. 

ᑕᑯᓇᖃᖅᑕᖅᑕᕗᑦ ᑲᒪᔨᐅᕙᒃᑐᑦ 

ᑎᑎᖅᐸᓪᓕᐊᕙᒃᑕᖏᑦ ᐊᒻᒪᓗ ᓇᓗᓇᐃᖅᐸᒃᖢᑎᒍᑦ 

ᐊᕐᕌᒍᑕᒫᖅᓯᐅᑎᑦ ᓄᓇᓂ ᐊᔾᔨᒌᖏᑦᑐᓂ  

ᐊᓐᓂᐊᕖᑦ ᐊᑦᑕᕐᓇᖅᑕᐅᓕᒪᓂᕐᒨᖓᔪᓪᓗ. ᑕᐃᓐᓇ 

ᑭᖑᓪᓕᖅᐹᖅ ᑲᑎᒪᓂᐅᓚᐅᖅᑐᖅ 

ᒫᓐᓇᕋᑖᖑᓚᐅᖅᑐᖅ ᓄᕕᐱᕆ 2016. 

 

ᖃᐅᔨᓴᐅᑎᒋᕙᒃᑕᕗᑦ ᐅᖃᐅᓯᒃᓴᖃᕐᕕᐊᖃᑦᑕᕐᒥᔪᑦ. 

ᖃᖓᑐᐃᓐᓇᒃᑰᖅᐸᒃᑐᑦ ᐋᓐᓂᐊᕕᖕᓂ 

ᐃᖅᑲᓇᐃᔭᖅᑎ ᐅᐸᒍᓐᓇᕐᓗᑎᒃ ᒪᕐᕈᐊᖅᑎᖅ 

ᐱᖓᓱᐊᖅᑎᕐᓗᑎᒡᓘᓐᓃᑦ ᐊᕐᕌᒎᑉ 

ᐃᓗᐊᓂᐅᔪᓐᓇᖅᑐᑦ ᐊᒻᒪᑦᑕᐅᖅ ᐊᖏᔪᖅᑲᐅᑏᑦ 

ᑕᑯᔭᖅᑐᓚᐅᓲᖑᔪᑦ ᑐᔪᕐᒥᕕᖕᓄᑦ 

ᐊᐅᓪᓚᖅᓯᒪᓪᓗᐊᕌᖓᒥᒃ ᐊᖅᑯᓵᖅᖢᑎᒃ, 

ᐅᕙᖓᓘᓐᓃᑦ. ᐊᐅᓪᓚᖅᓯᒪᑎᓪᓗᖓ 

ᐊᖅᑯᓵᖅᓯᒪᓪᓗᐊᕌᖓᒪ ᑐᔪᕐᒥᕕᓕᖕᓂᒃ 

ᐋᓐᓂᐊᕕᓕᐅᖅᓯᒪᔪᓄᑦ, ᐳᓛᕆᐊᕋᓱᐃᓐᓇᓲᖑᔪᖓ. 

ᐸᕐᓇᒃᑎᑕᖃᕐᒥᔪᖅ ᐋᓐᓂᐊᕕᖕᒥ ᐊᓂᕙᓪᓕᐊᔪᓂᒃ 

ᐊᖏᕐᕋᖅᓯᒪᓕᕌᖓᒥᒡᓗ ᑎᑭᐅᑎᑦᑎᐊᕋᓗᐊᕐᒪᖔᑕ 

ᐅᓂᒃᑳᓕᐅᖅᐸᒃᖢᑎᒡᓗ ᖃᐅᔨᒃᑲᖅᑕᐅᔾᔪᑎᒥᖕᓂᒃ 

ᐃᓂᖃᖅᑐᑦ ᐃᐊᑦᒪᓐᑕᓐ, ᐋᑐᐋ, ᔭᓗᓇᐃ, 

ᕗᐃᐸᐃᒡ, ᐊᒻᒪ ᓲᑦᓯᐅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑮᓇᐅᔭᑦ ᐊᕐᕌᒍᐊᓂ ᐊᒡᒋᖅᑐᒥ, ᑕᐃᒃᑯᐊ 

ᑳᓐᑐᕌᒃᑖᖅᑎᖃᑦᑕᖅᑕᔅᓯᓐᓂ ᐱᔨᑦᑎᕋᐅᑎᓄᑦ 

ᑐᔪᕐᒥᕕᖕᓄᑦ, ᑐᐊᕕᕐᓇᖅᑐᓄᓪᓗ, ᐋᓐᓂᐊᕕᓕᐊᓪᓗ 

ᖃᖓᑦᑕᐅᑎᖏᓐᓄᑦ, ᖃᒡᓯᑦ 

ᑕᑭᒡᓕᒋᐊᖅᑎᓐᓂᐊᖅᐱᓯᐅᒃ ᐅᕝᕙᓘᓐᓃᑦ 

ᐱᔪᓵᖁᔨᔾᔪᑎᒋᓂᐊᖅᐱᓯᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᓯᒋᐊᖃᕐᓂᐊᖅᐳᖓ 

ᑕᕝᕙᓐᖓᑦ ᐃᓚᖏᓐᓂᑦ ᑎᑎᕋᖅᓯᒪᔪᓂᒃ. ᑭᓯᐊᓂ 

ᐅᕙᖓ ᐃᖅᑲᐅᒪᔭᖓᒍᑦ ᐱᑕᖃᓐᖏᓚᖅ 

ᑕᐃᒪᐃᑦᑐᓂᒃ ᐊᖏᕈᑎᓂᒃ 

ᓄᑖᓐᖑᖅᑎᑕᐅᒋᐊᓕᓐᓂᑦ ᒫᓐᓇᐅᔪᖅ ᑮᓇᐅᔭᑎᒍᑦ 

ᐊᕐᕌᒎᔪᒥᑦ. ᖁᔭᓐᓇᒦᒃ.  

 

 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐅᕙᖓ ᐊᑎᖁᑎᖏᓐᓂᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒥᔅᑕ ᔪᐊᓇᓯᐅᑉ ᒪᑐᐃᖅᓯᔾᔪᑎᖏᓐᓂᑦ, 

ᓯᕗᓪᓕᖅᐹᖓᓂᑦ ᒪᑉᐱᒐᕐᒥᑦ ᐅᖃᐅᓯᖄᕐᔪᖅᑲᐅᒻᒪᑦ  

ᖃᓄᐃᖃᑦᑕᖅᓯᒪᓂᖏᓐᓂᑦ ᐋᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᑕ ᑲᔪᓰᓐᓇᖅᑐᒃᑯᑦ 

ᐅᖓᑕᐅᔾᔨᕙᓐᓂᖏᓐᓂᑦ ᐊᖏᕈᑕᐅᓯᒪᔪᓂᑦ 

ᑮᓇᐅᔭᑎᒍᑦ ᐸᕐᓇᐅᑎᓂᑦ ᑐᓂᔭᐅᕙᑦᑐᓂᒃ ᐊᒻᒪᓗ 

ᐃᓚᒋᐊᖅᓰᓐᓇᕆᐊᖃᖃᑦᑕᕐᓂᖏᓐᓂᑦ ᑮᓇᐅᔭᓂᑦ 

ᐊᕐᕌᒎᑉ ᐃᓱᐊᓂᑦ.  

 

ᑕᐅᑐᑦᑐᒍ ᑎᑭᑉᐸᓪᓕᐊᓕᕐᒥᒐᑦᑕ ᐃᓱᐊᓄᑦ 

ᑮᓇᐅᔭᑎᒍᑦ ᐊᕐᕌᒎᑉ, ᐱᓕᕆᕝᕕᒃ ᖃᐅᔨᒪᕚ 

ᓴᖅᑮᓂᐊᕐᒪᖔᖏᑦ ᐃᓚᒋᐊᕈᑎᓂᒃ ᑮᓇᐅᔭᓄᑦ, 

ᐃᓚᒋᐊᖅᓯᓂᐊᖅᐸᑕᓗ ᖃᑦᑎᐅᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᐊᐱᖅᑯᑎᖃᕐᒪᑦ ᐊᐱᖅᑯᒻᒥᑦ 

ᐅᕙᖓ ᓇᒻᒥᓂᖅ ᐊᐱᕆᓯᒪᔭᖓᓂᑦ, 

ᐊᕐᕌᒎᓗᐊᒐᓛᑦᑐᒥᑦ ᓴᖅᑭᓚᐅᖅᓯᒪᔭᑦᑎᓐᓂᑦ. 

 

ᒫᓐᓇ ᑕᕝᕙᓂ ᐃᒃᓯᕚᓕᖅᑎᓪᓗᖓ ᓲᔪᖅᓴᖅᓯᒪᕗᖓ 

ᐊᐅᓚᑕᒃᓴᐅᓐᖏᑦᑐᓂᑦ ᐱᔾᔪᑕᐅᔪᑦ ᑐᕌᖓᔪᓂᑦ 

ᐃᓚᖏᓐᓄᑦ ᐊᑦᑐᐃᓂᐅᔪᓂᑦ 

ᐋᓐᓂᐊᖅᑐᓕᕆᕕᑦᑎᓐᓂᑦ ᓴᖅᑭᖅᐸᑦᑐᓂᑦ. 

ᐱᓗᐊᖅᑐᒥ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᐸᑦᑐᓄᑦ, 

ᐃᓱᒪᓕᕆᔨᓄᑦ ᑳᓐᑐᕌᒃᑯᑦ, 

ᐋᓐᓂᐊᓯᐅᖅᑎᐅᑲᐃᓐᓇᖅᑐᓄᑦ, ᐃᖅᑲᓇᐃᔭᖅᑎᓄᑦ 

ᑳᓐᑐᕌᒃᑯᑦ - ᐅᖓᑕᐅᔾᔨᓂᖅᓴᖃᐅᕐᒪᑦ ᐊᒻᒪᓗ 

ᓴᖅᑮᓂᐊᖅᑐᑕ ᐃᓚᒋᐊᕈᑎᓂᒃ ᑮᓇᐅᔭᓄᑦ 

ᑕᒪᑐᒪᓂ ᑮᓇᐅᔭᑎᒍᑦ ᐊᕐᕌᒍᒥᓂᑦ. 

 

ᓂᕆᐅᒋᔭᖃᓚᐅᖅᐳᖓ 

ᖃᑦᑏᓐᓇᐅᓂᖅᓴᒻᒪᕆᐅᓂᐊᖅᑐᒋᓪᓗᒋᑦ 

ᐱᔾᔪᑎᖃᖅᑐᓂ ᐊᒥᓱᑲᓪᓚᓐᓂᑦ ᑐᓂᕐᕈᑕᐅᔪᓂᑦ 

ᐱᖓᓲᓯᒪᔪᓂᑦ ᓯᑕᒪᓄᑦ ᑕᖅᑭᐅᓚᐅᖅᑐᓂᑦ 

ᐊᑭᑦᑐᒃᑲᓐᓂᖅᓯᒪᔪᒻᒪᕆᐅᒻᒪᑕ ᐊᒻᒪᓗ ᑕᒪᓐᓇ 

ᐅᖃᑐᐃᓐᓇᕈᓐᓇᖅᑐᒍ. ᐃᓚᒋᐊᕈᑎᕗᑦ ᑮᓇᐅᔭᑎᒍᑦ 

ᑐᒃᓯᕌᖑᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ $29 

ᒥᓕᐊᖑᓂᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ 

$29 ᒥᓕᐊᓐ ᐅᖃᐅᓯᕆᕋᑖᖅᑕᖏᑦ ᐊᕐᕌᓂᓴᐃᑦ 

ᑮᓇᐅᔭᑎᒍᑦ ᐸᕐᓇᐅᑎᓂᑦ ᑕᒪᐅᖓ ᑎᑭᐅᒪᔪᓂᑦ 

$375 ᒥᓕᐊᓄᑦ ᒐᕙᒪᒃᑯᑦ ᑮᓇᐅᔭᐃᕐᓂᐊᕐᒪᑕ.  

ᑖᓐᓇ ᐱᓕᕆᕝᕕᒃ ᑮᓇᐅᔭᐃᕐᓂᐊᖅᑐᓂ 

ᐋᓐᓂᐊᖅᑐᓕᕆᓂᕐᒧᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 

ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᑦ ᐅᖃᐅᓯᖃᓚᐅᕐᒪᑦ 

ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᑭᖑᓪᓕᐅᓂᐊᖅᑐᒥᑦ 

ᑮᓇᐅᔭᑎᒍᑦ ᐊᕐᕌᒍᒥ $353 ᒥᓕᐊᖑᓂᐊᖅᑐᑎᒃ. 

ᑕᐃᑲᓂᓗ ᐃᖅᑲᓇᐃᔭᓕᖅᑎᑦᑎᓂᐊᖅᑐᓂ ᓄᑖᓂᒃ 

26-ᓂᒃ ᐃᖅᑲᓇᐃᔭᖅᑎᓂᒃ.  
 

ᖃᓄᑎᒋ ᓂᕆᐅᓐᓂᖃᑦᑎᐊᖅᐸ ᐱᓕᕆᕝᕕᓯ ᓄᑖᒥ 

ᐊᕐᕌᒎᓂᐊᖅᑐᒥᑦ ᐱᓕᕆᐊᕆᒍᒪᔭᔅᓯᓐᓂᒃ 

ᐱᓕᕆᐊᖃᕈᓐᓇᕐᓂᐊᕆᐊᓯ ᐃᓗᐊᓂ ᑮᓇᐅᔭᑎᒍᑦ 

ᐸᕐᓇᐅᑎᔅᓯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᓇᓚᐅᑦᑎᑦᑎᐊᖅᐳᖅ 

ᐅᖃᐅᓯᕆᔭᖏᓐᓄᑦ ᓈᓴᐅᑎᓄᑦ ᐊᒻᒪᓗ ᐃᓚᖏᑦ 

ᐅᕙᖓ ᓇᒻᒥᓂᖅ ᖃᐅᔨᒪᓚᐅᓐᖏᑦᑎᐊᒻᒪᕆᒃᑲᒃᑭᑦ 

ᑭᓯᐊᓂ ᖃᐅᔨᓕᖅᑐᒋᑦ ᒐᕙᒪᑐᖃᒃᑯᑦ-ᑲᓇᑕᒥ 

ᐊᕕᑦᑐᖅᓯᒪᔪᓂᑦ-ᐅᑭᐅᖅᑕᖅᑐᒥᐅᑦ, 

ᐊᕕᑦᑐᖅᓯᒪᔪᓂᑦ ᑲᑎᒪᓐᓇᖏᓐᓂᑦ 

ᑲᑎᒪᓂᖃᖅᑎᓪᓗᒍ ᐅᖃᓪᓚᖃᑎᖃᓕᕋᒪ  

ᐃᓚᖏᓐᓂᑦ ᐅᕙᖓ ᐱᓕᕆᖃᑎᖏᓐᓂᑦ 

ᓇᑭᑐᐃᓐᓈᖅᓯᒪᔪᓂᑦ ᑲᓇᑕᒥ. ᐃᒃᓯᕙᐅᑕᐅᑉ 

ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᑦ 

ᐅᖃᐅᓯᖃᓚᐅᕐᒪᑦ ᐋᓐᓂᐊᖅᑐᓕᕆᔨᒃᑯᑦ ᐱᕙᒻᒪᑕ 

ᑎᑭᑦᑐᒍ 23-ᐳᓴᒧᑦ ᓄᓇᕗᒻᒥ ᑮᓇᐅᔭᑎᒍᑦ 

ᐸᕐᓇᐅᑎᖏᓐᓂᑦ ᐊᒥᓱᒻᒪᕆᓐᓂᑦ ᐊᓯᖏᓐᓂᑦ 

ᓄᓇᓖᑦ ᐊᕕᑦᑐᖅᓯᒪᔪᓂᑦ ᓇᓂᑐᐃᓐᓇᖅ ᑲᓇᑕᒥ. 

ᖃᓂᓐᓂᖅᓴᐅᕗᖅ 40-ᐳᓴᒧᑦ ᑕᐃᒪᐃᒻᒪᑦ 

ᖃᓄᐃᓐᖏᑦᑎᐊᖅᐳᒍᑦ ᐱᓕᕆᐊᑦᑎᓐᓂ 

ᑮᓇᐅᔭᖁᑎᑦᑎᒍᑦ ᑐᓂᔭᐅᓯᒪᔪᓂᑦ.  
 

ᐃᓚᖏᑦ ᐃᓱᒫᓘᑎᒃᑲ ᐅᖃᐅᓯᕆᓯᒪᔭᒃᑲ 

ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᑕ ᑕᑯᓇᑦᑎᓪᓗᑕ 

ᖃᓄᐃᓐᓂᐅᖃᑦᑕᖅᓯᒪᔪᓂᒃ ᐊᑭᓕᕋᒃᓴᓕᐊᓂᑦ 

ᐱᓗᐊᖅᑐᒥᑦ ᐃᓗᓕᖏᓐᓂᑦ ᐅᖃᐅᓯᕆᖅᑲᐅᔭᕐᒪ 

ᐊᐅᓚᑕᒃᓴᐅᓗᐊᓐᖏᒻᒪᑕ ᓲᕐᓗ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕈᑏᑦ. ᓲᕐᓗ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑏᑦ - ᑖᒃᑯᐊ 

ᐊᖏᓂᖅᓴᒥᑦ ᐊᑭᑦᑐᕆᐊᕈᑕᐅᓯᒪᓪᓗᑎᒃ 

ᐅᕙᑦᑎᓐᓄᑦ ᓴᖅᑭᑕᐅᓂᐊᖅᑐᑎᒃ ᐃᓚᒋᐊᕈᑎᓂᒃ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᑎᒍᑦ. ᑕᒪᓐᓇ ᓇᓗᓇᐃᖅᓯᕗᖅ 

ᐱᓕᕆᐊᖃᑦᑎᐊᕐᓂᑦᑎᓐᓂᑦ ᑲᒪᑦᑎᐊᕋᓱᐊᖅᑐᑕ 

ᑭᒃᑯᑐᐃᓐᓇᕐᓄᑦ ᓂᕆᐅᒋᔭᐅᓕᖅᑐᓂᒃ 

ᐱᓕᕆᐊᖃᖅᑐᑕ.  
 

ᐊᒃᓱᕈᕈᑎᒋᔭᕗᓪᓕ ᒐᕙᒪᐅᓪᓗᑕ, 

ᐊᑭᑦᑐᕆᐊᕐᓂᖅᑕᖃᖅᑎᓪᓗᒍ ᐃᓚᖓᓐᓂᑦ 

ᐱᓕᕆᕝᕕᐅᔪᒥᑦ, ᐊᒃᓱᕈᕈᑕᐅᓕᖅᐸᒻᒪᑦ  

ᓇᐅᒃᑯᑐᐃᓐᓇᖅ ᒐᕙᒪᓕᒫᒧᑦ ᑮᓇᐅᔭᑎᒍᑦ 

ᐋᖅᑮᒋᐊᕋᓱᐊᓕᖅᑐᑕ ᐊᑭᑦᑐᕈᔾᔭᐅᓚᐅᖅᑐᓂᒃ. 

ᑕᐃᒪᐃᒻᒪᑦ ᓴᖅᑮᒋᐊᖃᓕᖅᐸᑉᐳᒍᑦ ᑮᓇᐅᔭᑎᒍᑦ 

ᐃᓚᒋᐊᕈᑎᓂᒃ ᑕᑯᒍᓐᓇᓕᖅᑐᑕ 

ᓇᓚᐅᔅᓯᒪᓂᖅᓴᓂᑦ ᑎᑎᖅᑲᓂᒃ ᒫᓐᓇᒨᖓᔪᓂᑦ 

ᐊᕐᕌᒍᒥᑦ ᖃᑦᑎᐅᓂᖏᑦ ᖃᓄᐃᓕᖓᓂᐊᕐᒪᖔᑕ.  
 

ᑮᓇᐅᔭᑎᒍᑦ ᐸᕐᓇᐅᓯᐅᖅᓯᒪᕗᒍᑦ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ 

ᑕᒫᓃᖅᑰᖅᑐᑎᒃ $64-65 ᒥᓕᐊᓐ ᐊᒻᒪᓗ 

ᑎᑭᓯᒪᓪᓗᑎᒃ $73 ᒥᓕᐊᓄᑦ ᐊᒻᒪᓗ ᑎᑭᓚᐅᕐᓇᑕ 

$64 ᒥᓗᐊᓄᑦ. ᑎᑭᒃᑐᒋᑦ ᐱᖓᓱᓄᑦ ᑮᓇᐅᔭᑎᒍᑦ 

ᐊᕐᕌᒍᓄᑦ. ᑕᐃᒪᐃᒻᒪᑦ 

ᑮᓇᐅᔭᖅᑐᕐᓂᖅᓴᐅᖃᑦᑕᖅᐳᒍᑦ ᐊᕐᕌᒍᑕᒫᑦ, 

ᑮᓇᐅᔭᑎᒍᑦ. ᐸᕐᓇᐅᑎᓕᐅᑦᑎᐊᖅᓯᒪᕕᑖ, 

ᐋᒃᑲᐅᖅᑰᖅᑐᖅ, ᑭᓯᐊᓂ ᑕᐃᑲᓂᒃᓴᐃᓐᓇᖅ 

ᓲᔪᖅᓴᕆᐊᖃᕆᕗᒍᑦ ᐊᓯᖏᓐᓂᑦ 

ᓯᕗᓪᓕᐅᔾᔭᐅᖁᔭᐅᔪᓂᑦ ᐊᒻᒪᓗ ᐊᓯᖏᓐᓂᑦ 

ᐱᑕᖃᕆᐊᖃᖅᑐᓂᒃ ᓇᓂᑐᐃᓐᓇᖅ ᓄᓇᕗᒻᒥ 

ᐊᓯᖏᓐᓂᑦ ᒐᕙᒪᐅᔪᓂᑦ ᐱᓕᕆᕝᕕᐅᔪᓂᑦ, 

ᐊᑦᑐᐃᓂᖃᓐᖏᓚᑦ ᐱᓕᕆᕝᕕᖓᓐᓂᑦ  

ᐋᓐᓂᐊᖅᑐᓕᕆᔨᒃᑯᑦ ᑲᔪᓯᑎᑕᐅᓯᒪᔪᓂᑦ ᑕᕝᕙᓂ 

ᑮᓇᐅᔭᑎᒍᑦ ᐃᓚᒋᐊᕈᑎᓂᒃ.  
 

ᐊᑭᓕᖅᓱᐃᕙᑉᐳᒍᑦ ᐃᓚᖏᓐᓂᑦ 

ᐋᖅᑭᒃᑕᐅᓯᒪᓚᐅᖅᑐᓂᑦ, ᐊᑭᑐᓂᖅᓴᐅᒐᔭᓚᐅᖅᑐᑦ 

ᑐᒃᓯᕋᐅᑎᓂᑦ ᓴᖅᑭᑕᐅᓚᐅᖅᑐᓂᑦ. ᖃᐅᔨᓯᒪᒋᕗᒍᑦ 

ᑕᒪᒃᑯᓂᖓ ᐊᑲᐅᓈᖅᑐᓂᒃ ᐊᓯᖏᓐᓃᓐᖔᖅᑐᓂᒃ 

ᐋᖅᑭᒋᐊᖅᓯᒪᓐᖏᑦᑕᑦᑎᓐᓂᒃ ᐃᓚᖏᓐᓂᑦ 

ᒥᑭᓐᓂᖅᓴᓂᒃ ᑮᓇᐅᔭᑎᒍᑦ ᐊᑐᓗᐊᖅᓯᒪᔪᓂᒃ 

ᖃᐅᔨᒋᐊᕐᓗᑎᒍ ᖃᐅᔨᒪᒋᐊᖁᓪᓗᑕ 

ᐱᓕᕆᐊᖑᖁᓪᓗᒋᑦ ᑕᐃᒃᑯᐊ ᐃᓚᖏᑦ ᒥᑭᓂᖅᓴᐃᑦ 

ᐊᑐᓗᐊᕈᑎᐅᓯᒪᔪᓂᑦ ᒫᓐᓇ ᑮᓇᐅᔭᖁᑎᑦᑎᓐᓂᑦ 

ᑕᐃᒃᑯᓄᖓ 26-ᓄᑦ ᓄᑖᓄᑦ 

ᐃᖅᑲᓇᐃᔮᒃᓴᐅᓂᐊᖅᑐᓄᑦ.  
 

ᐅᖃᐅᓯᖃᖃᑦᑕᖅᐳᒍᑦ ᑲᔪᓯᕙᓪᓕᐊᒍᑎᒃᓴᓂᑦ, 

ᑲᔪᓯᕙᓪᓕᐊᓪᓗᑕ ᕿᒥᕐᕈᖃᑦᑕᖅᐳᒍᑦ 

ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓂᒃ. 

ᐱᑕᖃᖅᐳᒍᑦ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᓕᐅᕈᑎᒃᓴᓂᑦ ᐋᖅᑭᒃᓱᐃᓪᓗᑕ 

ᐱᓕᕆᖃᑎᖃᖅᑐᑕ ᒐᕙᒪᑐᖃᒃᑯᓐᓂᑦ 

ᐃᑲᔪᕈᑕᐅᓂᐊᖅᑐᓄᑦ ᐋᖅᑮᒋᐊᕈᑎᒃᓴᓂᑦ 

ᐃᓚᖏᓐᓄᑦ ᑖᒃᑯᐊ ᐊᑭᖏᑕ. ᑕᒫᓂᐅᖅᑰᖅᑐᖅ 

ᑮᓇᐅᔭᑎᒍᑦ ᐊᕐᕌᒎᓂᐊᖅᑐᒥ $3,400,000-

ᑐᐃᓐᓇᐅᓂᐊᕐᒪᑕ ᓄᓇᕗᒻᒥ ᑮᓇᐅᔭᓕᐅᕈᑎᑦᑎᓐᓂᑦ 

ᒐᕙᒪᑐᖃᒃᑯᓐᓂᑦ, ᐊᕐᕌᒎᓚᐅᖅᑐᖅ $5,500,000-

ᖑᓚᐅᖅᐳᑦ. ᐅᖓᑖᓂ ᐊᕐᕌᒎᒥ $8,800,000-

ᖑᓚᐅᖅᑐᑎᒃ.  
 

ᑕᐃᒪᐃᒻᒪᑦ ᑕᑯᒋᐊᕈᕕᑦ 

ᖃᑦᑏᓐᓇᕈᕆᐊᕈᑕᐅᔪᓐᓇᖅᑐᓄᑦ 

ᐃᑲᔪᖅᓱᖅᑕᐅᔪᓂᑦ ᐃᓚᖏᓐᓂᑦ 

ᑲᑐᔾᔨᖃᑎᒋᔭᑦᑎᓐᓂᑦ ᐊᒃᓱᕈᕈᑕᐅᒃᑲᓐᓂᖃᑦᑕᖅᐳᑦ 

ᒐᕙᒪᒃᑯᑦ ᐊᑐᐃᓐᓇᐅᑎᑉᐸᑦᑕᖏᓐᓂᑦ 

ᑲᒪᒋᔭᐅᒋᐊᓕᓐᓂᑦ ᑲᒪᑦᑎᐊᕈᓐᓇᖁᓪᓗᑕ 

ᐊᑐᐃᓐᓇᐅᑎᑕᑦᑎᒍᑦ. ᐅᕙᖓ ᓇᖕᒥᓂᖅ 

ᐃᒃᓯᕚᖅᑎᓪᓗᖓ ᓱᓕ ᐃᕝᕕᑦ ᐃᓂᒋᔭᖓᓂᑦ 

ᐊᐱᖅᓱᖅᓯᒪᒻᒥᒐᒪ ᑐᒃᓯᕋᓕᑦᑖᖃᑦᑕᕐᓂᕆᔭᑦᑎᓐᓂᑦ. 

ᓲᕐᓗ ᐋᓐᓂᐊᖅᑐᓕᕆᔨᒃᑯᑦ ᐊᐱᕆᓕᑦᑖᖃᑦᑕᕐᒪᑕ 

ᑐᒃᓯᕋᖅᑐᑎᒃ ᑮᓇᐅᔭᑎᒍᑦ ᐃᓚᒋᐊᕈᑏᑦ ᒥᒃᓵᓄᑦ. 

ᑭᓯᐊᓂᓕ ᒫᓐᓇᐅᔪᖅ ᐊᓯᐊᒎᕐᕕᒃᓴᖃᓐᖏᓇᑦᑕ 

ᐊᑐᐃᓐᓇᐅᑎᑕᐅᔪᓂᑦ ᐅᕙᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ, ᑮᓇᐅᔭᑎᒍᑦ ᐸᕐᓇᐅᑎᓂᒃ 

ᐱᓕᕆᕝᕕᒻᒥ ᑕᐃᒪᓐᖓᓂᑦ ᐊᒥᒐᓚᑦᑏᓐᓇᕐᒪᑕ  

ᐃᖅᑲᓇᐃᔭᖅᑎᓂᒃ ᖃᐅᔨᔪᒪᑐᐃᓐᓇᖅᐳᖓᓕ 

ᖃᓄᐃᒍᑕᐅᖃᑦᑕᕐᒪᖔᑕ ᐃᖅᑲᓇᐃᔭᖅᑎᓂᒃ 

ᐊᒥᒐᖅᓴᕐᓂᖅ ᐊᑦᑐᐃᓂᕆᕙᑦᑕᖓ ᑮᓇᐅᔭᑎᒍᑦ 

ᐸᕐᓇᐅᑎᓂᒃ ᐊᒥᒐᖅᑎᓪᓗᖏᑦ ᐃᖅᑲᓇᐃᔭᖅᑎᓂᑦ. 

ᐃᓕᔅᓯ ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ, ᑮᓇᐅᔭᑎᒍᑦ 

ᐸᕐᓇᐅᑎᓕᐅᖅᐸᑉᐱᓰ ᐃᖅᑲᓇᐃᔭᖅᑎᓂᒃ 

ᐃᓗᐃᒃᑲᐅᑎᓐᖑᐊᖅᑐᒋᑦ ᑕᐅᑐᑦᑐᓯ ᐅᕝᕙᓘᓐᓃᑦ 

ᑮᓇᐅᔭᑎᒍᑦ ᐸᕐᓇᐅᑎᓕᐅᖅᐸᑉᐱᓯ ᓂᕆᐅᒋᔭᖃᖅᑐᓯ 

ᐃᖅᑲᓇᐃᔮᒃᓴᓕᒫᑦ 

ᐃᓐᓄᑦᑕᐅᓯᒪᓐᖏᑦᑐᒃᑰᖓᓐᖑᐊᖅᑐᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᕗᖓ ᐊᐱᖅᑯᑎᖃᕐᒪᑦ ᒪᕐᕉᓐᓂᒃ 

ᐊᔾᔨᒌᓐᖏᑦᑑᓐᓂᒃ ᐱᔾᔪᑎᖃᖅᑐᖓ. ᓯᕗᓪᓕᖅ 

ᑮᓇᐅᔭᑎᒍᑦ ᐸᕐᓇᐅᓯᐅᖅᐸᑉᐳᒍᑦ ᐃᓐᓄᒃᓯᒪᔪᑐᑦ 

ᑕᐅᑐᑦᑐᒋᑦ ᐊᒻᒪᓗ ᐊᒥᓲᓂᖅᓴᐃᑦ ᑮᓇᐅᔭᐃᑦ 

ᑐᕌᖅᐸᑦᑐᑎᒃ ᐋᖅᑮᒋᐊᕈᑕᐅᓪᓗᑎᒃ 

ᐃᖅᑲᓇᐃᔭᑲᐃᓐᓇᖅᐸᑦᑐᓄᑦ ᐃᖅᑲᓇᐃᔭᖅᑎᓄᑦ 

ᑐᕌᖅᑐᑎᒃ. ᑕᐅᑐᑦᑎᓪᓗᓯ ᐃᒻᒪᖃ, ᐃᖅᑲᐅᒪᔭᒃᑯᓪᓕ 

ᑎᑎᖅᑲᖁᑎᖏᓐᓂᒃ ᐅᖃᓕᒫᕐᓇᖓ ᑕᒫᓃᒻᒪᑕ 400 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᒃᓯᒪᓐᖏᑦᑐᑦ, 300-ᖑᓗᐊᖅᑐᑎᒃ ᐃᓐᓄᒃᓯᒪᔪᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᑐᕌᖓᔪᑦ 

ᑕᐃᒃᑯᓂᖓ ᑮᓇᐅᔭᖅᑐᕈᑎᓃᓐᖔᖅᑐᒃᑰᖅᑐᓂᒃ.  

 

ᐊᒻᒪᓗ ᑕᐃᑲᓐᖓᑦ ᑕᐅᑐᒐᖃᖅᐳᒍᑦ 

ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᖅᑐᓂᒃ 

ᐋᓐᓂᐊᓯᐅᖅᑎᓄᑦ ᑭᓯᐊᓂᓗ  

ᑲᔪᓯᑦᑎᐊᕐᓂᖅᓴᐅᓯᒪᓪᓗᑕ ᐃᖅᑲᓇᐃᔭᖅᑎᑦᑎᓪᓗᑕ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ. 

ᐋᓐᓂᐊᓯᐅᖅᑎᓂᒃ ᖃᑦᑏᓐᓇᕈᕆᐊᕈᑕᐅᕙᑦᑐᑎᒃ 

ᑮᓇᐅᔭᖅᑐᕈᑎᑦᑎᓐᓄᑦ ᐊᒻᒪᓗ 

ᐋᖅᑮᑦᑎᐊᕈᑕᐅᓂᖅᓴᐅᓪᓗᑎᒃ ᑮᓇᐅᔭᑎᒍᑦ 

ᐸᕐᓇᐅᑎᖁᑎᑦᑎᓐᓂᑦ ᑕᐃᒪᐃᒋᐊᖃᖅᑐᑕᓗ, 

ᐃᒻᒪᖃ ᐊᑕᐅᓯᖅ ᐱᖓᓱᓂᑦ ᐋᓐᓂᐊᓯᐅᖅᑎᕗᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑑᕗᑦ, 

ᐊᑦᑕᑎᖃᕆᐊᖃᓕᖅᑐᑕᓗ ᐊᑭᑐᓂᖅᓴᐅᓪᓗᑎᒃ 

ᑐᕌᖓᔪᓂᒃ ᐋᓐᓂᐊᖅᑐᓕᕆᕕᐅᔪᓂᑦ ᐊᒻᒪᓗ 

ᐊᓯᖏᓐᓂᑦ ᐱᔾᔪᑕᐅᔪᓂᑦ ᑕᒪᑐᒧᓐᖔᖓᔪᓂᑦ 

ᐱᔾᔪᑎᖃᖅᑐᑎᒃ.  

 

ᑕᐃᒪᐃᒻᒪᑦ ᑭᐅᑲᐅᖅᑐᕈᑎᒋᓪᓗᒍ ᐊᐱᖅᑯᑎᖓᓄᑦ 

ᒪᒥᐊᓇᖅ, ᑕᐅᕗᖓᑐᐃᓐᓇᖅ ᐅᖃᓕᒪᓕᕋᒪ 

ᐃᒃᓯᕙᐅᑖᖅ, ᐃᓕᓯᕙᑉᐳᒍᑦ ᑮᓇᐅᔭᑎᒍᑦ 

ᐸᕐᓇᐅᑎᑦᑎᓐᓄᑦ ᐃᖅᑲᓇᐃᔭᖅᑎᓕᒫᓄᑦ 

ᐃᓐᓄᒃᓯᒪᔪᑎᑐᑦ ᐃᓕᔭᐅᓯᒪᕙᑦᑐᑎᒃ 

ᑎᑎᖅᑲᖁᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᓕᐅᑎᓪᓗᒋᑦ ᒥᓂᔅᑕᐅᑉ ᒪᑐᐃᖅᓯᓂᕐᒧᑦ 

ᐅᖃᐅᓯᒃᓴᖏᓐᓂᑦ ᐅᖃᐅᓯᖃᖅᓯᒪᒻᒪᑦ 26-ᓂᑦ 

ᓄᑖᓂᑦ ᐃᖅᑲᓇᐃᔮᒃᓴᓂᑦ, ᑕᐅᑐᑦᑐᒍᓗ 

ᑕᐃᒪᓐᖓᓂᑦ ᐊᒥᓱᓂᑦ ᐃᖅᑲᓇᐃᔮᒃᓴᓂᑦ 

ᐃᓐᓄᒃᓯᒪᓐᖏᑦᑐᖅᑕᖃᖃᑦᑕᖅᓯᒪᓂᖓ 

ᐋᓐᓂᐊᖅᑐᓕᕆᔨᒃᑯᓐᓂᑦ. ᖃᓄᑎᒋ 

ᓂᕆᐅᒋᔭᖃᖅᐸᑦ ᐱᓕᕆᕝᕕᓯ ᐃᖅᑲᓇᐃᔭᖅᑎᓂᑦ 

ᐃᓐᓄᐃᓂᐊᕆᐊᖓ 26-ᓂᑦ ᐃᖅᑲᓇᐃᔭᖅᑎᓂᒃ 

ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒎᓂᐊᖅᑐᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑲᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᒍᓪᓕ ᐊᑐᖃᑦᑕᕇᖅᓯᒪᕗᒍᑦ 

ᒫᓐᓇᓕᓴᕐᓂᑦ ᑮᓇᐅᔭᓂᑦ ᑐᕌᖅᑐᓂᒃ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᑕᐅᑐᑦᑐᑎᒍᓗ 

ᐊᖏᕈᑎᒋᓂᐊᖅᑐᑎᒍ ᑕᒪᒃᑯᓄᖓ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓄᑦ, 

ᓄᑦᑎᕆᒍᓐᓇᕐᓂᐊᖅᑐᑕ ᑕᐃᒃᑯᓂᖓ 

ᐃᖅᑲᓇᐃᔮᒃᓴᓂᒃ ᓴᖅᑮᓗᑕ ᐊᒻᒪᓗ 

ᓂᕆᐅᓇᕋᓗᐊᖅᐳᖅ ᐃᓚᖏᑦ ᑕᐃᑲᓐᖓᑦ 

ᐃᖅᑲᓇᐃᔭᑲᐃᓐᓇᖅᑐᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐃᓕᔭᐅᓂᐊᕆᐊᖏᑕ 

ᐆᑦᑑᑎᒋᑐᐃᓐᓇᖅᑐᒋᑦ 6 ᐃᓅᓯᑦᑎᐊᕙᓕᕆᓂᕐᒧᑦ 

ᐃᖅᑲᓇᐃᔮᒃᓴᐃᑦ. ᒪᕐᕉᓐᓂᒃ ᐃᖅᑲᓇᐃᔮᒃᓵᓐᓂᒃ 

ᐃᓐᓄᐃᓯᒪᕗᒍᑦ ᑕᐃᑲᓐᖔᖅᑐᓂᒃ 

ᓄᑦᑎᖅᑕᐅᓯᒪᔫᓐᓂᒃ. ᒫᓐᓇᐅᔪᖅ ᐃᓘᓐᓇᖏᓪᓗ 

ᐃᓂᒋᔭᐅᑲᐃᓐᓇᑐᐃᓐᓇᖅᑐᑦ.  

 

ᐃᓱᒪᒧᑦ ᐅᐃᕆᓯᒪᔪᓄᓪᓗ ᐃᖅᑲᓇᐃᔭᖅᑎᓂᒃ 

ᐅᖃᐅᑎᖃᕌᖓᑦᑕ, ᓄᓇᓖᑦ ᐊᑐᓃᖅᑕᕈᔭᕙᒃᑕᕗᑦ, 

ᐃᖅᑲᓇᐃᔭᖅᑎᒃᓴᖅᓯᐅᒻᒪᕆᒍᒪᔪᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ 

ᐃᓐᓄᒃᑕᐅᑲᐅᖅᑐᖁᓪᓗᒋᑦ ᑮᓇᐅᔭᓄᑦ ᐊᑐᖅᑐᒃᓴᒫᑦ 

ᐊᖏᖅᑕᐅᑐᐊᕌᖓᑕ. 

 

ᓇᐅᔮᓄᑦ ᖁᕐᓗᖅᑐᒧᓪᓗ ᐋᓐᓂᐊᓯᐅᖅᑎᒃᓴᓂᒃ 

ᐅᖃᐅᓯᖃᓕᕌᖓᑦᑕ, 

ᐃᖅᑲᓇᐃᔭᖅᑎᓪᓚᕆᐅᓂᖏᓐᓄᑦ 

ᐊᐅᓚᖅᑎᓂᖅᓴᐅᔪᓐᓇᕋᑦᑕ 

ᐃᖅᑲᓇᐃᔭᖅᑐᓕᕆᔨᑯᓗᒃᑎᒎᕐᓗᑕ 

ᐃᓐᓄᒃᑕᐅᖁᓪᓗᒋᑦ. 

 

ᑲᔪᓯᓂᐊᖅᑐᒍᑦ ᑕᐃᒪᐃᒃᑲᑕᓗ 

ᐃᖅᑲᓇᐃᔭᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᓪᓚᕆᖏᑎᒎᕐᓗᑕ ᐃᓐᓄᒃᑕᐅᓵᓕᖁᓪᓗᒋᑦ 

ᓱᓕᖕᒪᓪᓗ ᒪᓕᒐᓕᐅᖅᑎ, ᑭᖑᕙᖓᔪᖃᖅᐸᑦ  

ᐃᓐᓄᒃᑕᐅᖏᓐᓂᖏᓐᓄᑦ, ᓱᒃᑲᐃᓕᕈᑕᐅᔪᓐᓇᕐᒪᑦ 

ᑮᓇᐅᔭᓄᑦ ᐊᑐᕈᒫᕐᓂᐊᖅᑕᑦᑎᒍᑦ ᐅᓂᒃᑳᑦᑎᓐᓂ 

ᐃᓱᒪᒋᓗᒍᓗ ᓄᓇᕗᓕᒫᒥ. ᒪᓕᒐᓕᐅᖅᑎ 

ᖁᔭᓐᓇᒦᖅᐸᕋ ᐅᖃᐅᓯᕆᒋᐊᖓ ᐱᕕᖃᖅᑎᒻᒫᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖓᑕ ᐊᐃᑉᐹᓂ ᒥᓂᔅᑕᐅᑉ ᒪᑐᐃᕈᑎᖏᓐᓂ, 

ᐅᖃᐅᓯᖃᖅᑲᐅᖕᒪᑦ 18-ᖑᔪᒡᒎᖅ 26-ᖑᑎᓪᓗᒋᑦ 

ᐃᖅᑲᓇᐃᔮᑦ ᐃᓱᒪᓕᕆᓂᕐᒨᖓᔪᑦ 

ᐅᐃᕆᓯᒪᔪᓕᕆᓂᕐᒧᓪᓘᖓᖕᒪᑕ. ᐅᖃᒃᑲᓐᓂᕆᓪᓗᓂ 

ᓄᓇᓕᐅᔪᓅᖓᒻᒪᕆᒃᑐᑦ. 

ᐅᖃᐅᑎᑦᑎᐊᕈᓐᓇᖅᐱᑎᒎᑦ ᓇᓕᐅᖑᖕᒪᖔᑕ 

ᓄᓇᓕᐅᔪᓅᖓᓂᐊᖅᑐᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓄᑦ ᐊᑐᖅᑐᒃᓴᓕᐊᖑᖕᒪᑦ, 18-

ᓂᒃ ᐃᖅᑲᓇᐃᔮᒃᓴᓂᒃ ᐃᓕᐅᖅᑲᐃᓂᐊᓚᐅᖅᑐᑦ 17-

ᓄᑦ ᓄᓇᓕᖕᓄᑦ ᐊᕕᒃᑐᖅᓯᒪᔪᓂ. ᐊᕐᕌᓂ 

ᔫᓂᐅᑎᓪᓗᒍ, ᐋᓐᓂᐊᖅᑐᓕᕆᔨᒃᑯᑦ 

ᐋᖅᑭᒃᑎᕆᒃᑲᓐᓂᓕᓚᐅᖅᑐᑦ 

ᓄᓇᓕᐅᔪᓅᖓᓪᓗᐊᕐᓂᐊᖅᑐᓂᒃ ᐃᐅᕆᓯᒪᔪᓄᑦ 

ᐃᓱᒪᓅᖓᔪᓗᓂᔨᒃᑯᑦ ᐃᑲᔪᖅᑕᐅᕕᖕᓂ, 

ᑐᖁᖓᔪᓕᕆᔨᐅᑉ ᐊᑐᓕᖁᔭᖏᓐᓂᒃ  

ᑐᓐᖓᕕᖃᖅᖢᑎᒃ ᐃᓅᓯᖃᑦᑎᐊᕋᓱᐊᕐᓂᕐᒧᑦ 

ᒪᓕᒐᕐᔪᐊᖅᑎᒍᑦ ᑐᓴᕋᓱᖃᑦᑕᖅᑎᓪᓗᒋᑦ, 

ᓄᓇᕐᔪᐊᒥᓗ ᐃᓅᓯᕐᒧᑦ ᐃᓕᓐᓂᐊᕈᑎᑎᒍᑦᑕᐅᖅ 

ᐃᒻᒥᓐᓃᖅᑎᑦᑎᑦᑕᐃᓕᒪᓂᕐᒧᑦ, ᑕᒪᒃᑮᒡᓗ 

ᐅᖃᐅᔾᔪᒻᓱᐃᓯᒪᓚᐅᖅᖢᑎᒃ 

ᐃᓱᒪᒋᔭᐅᑦᑎᐊᒃᑲᓐᓂᖁᓪᓗᒍ ᐃᓅᓯᖃᑦᑎᐊᕐᓂᕐᒧᑦ 

ᐊᐅᓚᔾᔪᑎᒃᓴᖅ. 

 

78-ᖑᔪᓂ ᒫᓐᓇᐅᔪᖅ ᑕᒪᒃᑯᓄᖓ ᐊᒃᑐᐊᔪᖅ 

ᐃᖅᑲᓇᐃᔮᒃᓴᑦ ᓄᓇᕗᒥ, 73-ᖑᔪᑦ ᐃᓐᓄᒃᑕᐅᓯᒪᔪᑦ 

ᐋᓐᓂᐊᖃᖅᓴᖏᑦᑐᓕᕆᔨᒃᑯᓐᓂ, 

ᐅᓄᕐᓂᖅᓴᐅᔪᒃᓴᐅᒐᓗᐊᖅ ᐃᓐᓄᒃᓯᒪᔪᑦ  

ᑎᒃᑯᐊᖅᑕᐅᓯᒪᓲᑦ. ᐸᕐᓇᒃᑕᐅᓂᖓ 

ᐃᖏᕐᕋᓯᑎᑕᐅᓂᐊᕐᓂᖓᓄᑦ 

ᐱᔭᕇᖅᑕᐅᕙᓪᓕᐊᓯᔪᖅ ᑕᐃᔅᓱᒪᓐᖓᓂᑦ 

ᖃᐅᔨᒪᓕᕐᓂᐊᖅᑐᒍᑦ ᓇᓗᐊᖕᓅᖓᓂᐊᕐᓂᖏᓐᓄᑦ 

ᓄᓇᓕᖕᓄᑦ. ᖃᐅᔨᒪᔪᒍᑦ ᖃᔅᓯᐅᓂᐊᕐᓂᖏᓐᓂᒃ 

ᐃᓂᒃᓴᐃᑦ ᑲᓐᖓᖅᓴᑦᑎᐊᕈᒪᓪᓗᑎᒍᓪᓗ ᓄᓇᓕᖕᓄᑦ 

ᐱᖓᓱᓄᑦ ᐊᕕᒃᑐᖅᓯᒪᔪᓄᑦ. ᖃᔅᓯᐅᓂᐊᕐᒪᖔᑕ 

ᐊᕕᒃᑐᖅᑕᐅᔪᑦ ᓇᓗᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᓴᒪᖓᓐᓂᒃ ᒪᒃᐱᖅᑐᒑᓂ ᐅᖃᖅᓯᒪᒐᕕᑦ 

ᐱᖓᓲᔪᖅᑐᒡᒎᖅ ᐃᓅᓯᖃᑦᑎᐊᕐᓂᒨᖓᓂᐊᖅᑐᑦ 

ᐃᖅᑲᓇᐃᔭᕐᕕᐊᓄᑦ (Quality of Life 

Secretariat). ᐅᖃᐅᑎᔪᓐᓇᖅᐱᑎᒎᑦ ᑕᒃᑯᐊ 

ᓇᒦᓐᓂᐊᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᒃ ᐃᖅᑲᓇᐃᔮᓄᑦ ᐃᓂᒃᓴᐃᑦ 

ᐃᖃᓗᖕᓃᑦᑐᑦ ᑭᓯᐊᓂ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᓄᓇᓕᖕᓂ ᐃᓅᑦᑎᐊᕋᓱᐊᕐᓂᕐᒧᑦ ᐃᖏᕐᕋᑎᑦᑎᔩᑦ 

ᐊᓯᖏᓪᓗ ᑎᒥᐅᔪᑦ ᑲᑐᔾᔨᖃᑎᒌᓪᓗ ᓄᓇᓕᖕᓂ 

ᐃᑲᔪᖁᓪᓗᒋᑦ 

ᐃᓕᓐᓂᐊᖅᑕᐅᔪᒃᓴᑦ/ᐊᑐᖅᑕᐅᔪᒃᓴᓂᒃ.  

ᐊᖏᔪᖅᑳᖃᕐᕕᖃᖅᑐᑦ ᐱᓕᕆᕝᕕᒃ ᐃᖃᓗᖕᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ, 

ᑭᖑᓪᓕᖅᐹᖅ ᐊᐱᖅᑯᑎᒐ ᑖᒃᑯᓂᖓᓕᒫᖅ ᖃᓄᕐᓗ 

ᓄᐃᑕᐅᓯᒪᖕᒪᖔᑕ ᐱᔾᔪᑎᓕᒃ. ᖃᓄᕐᓕ ᐱᓕᕆᕝᕕᓯ 

ᐃᒃᐱᒍᓱᒃᐸᑦ ᐃᒡᓗᒃᓴᖏᑦ ᓈᒪᒐᓗᐊᕐᒪᖔᖏᑦ 

ᐃᓪᓄᒃᑕᐅᓂᐊᕈᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᑦ ᐊᒃᑐᐊᔪᖅ ᓄᓇᓕᖕᓂ 

ᐃᓅᓯᖃᑦᑎᐊᖅᑐᓕᕆᓂᕐᒧᑦ ᐃᖅᑲᓇᐃᔮᑦ ᐊᒃᑐᐊᔪᑦ 

18-ᖑᔪᓄᑦ, ᓂᕆᐅᒋᔭᕗᑦ ᓄᓇᓕᖕᒥᐅᑕᓂᒃ 

ᐃᓐᓄᒃᑕᐅᔪᓐᓇᕋᓱᒋᓪᓗᒋᑦ. ᓂᕆᐅᒍᑎᒋᔭᕗᑦ 

ᐃᒡᓗᒃᓴᓂᒃ ᓇᕈᓇᐅᔾᔭᐅᔭᕆᐊᖃᖏᓐᓂᖏᓐᓂᒃ 

ᐃᓱᒫᓘᑕᐅᓇᑎᒃ. ᐊᐃᑉᐸᖓᓄᓪᓕ ᐊᓯᖏᑦ 

ᐃᓂᒃᓴᐃᑦ, ᖃᐅᔨᔭᔪᒐᓚᐅᖅᑰᕋᑦᑕ ᒪᓕᒐᓕᐅᑦᑎᓪᓗ, 

ᐃᒡᓗᑖᑎᑕᐅᓇᓱᖕᓂᒃ ᐊᒃᓱᕈᓐᓇᖅᒐᖕᒪᑦ ᓄᓇᓕᖕᓂ 

ᐊᓯᖏᓐᓂᒃ ᐱᓗᐊᖅᖢᒋᑦ, ᑭᓯᐊᓂ ᐅᓄᕐᓂᖅᐹᑦ 

ᐃᓂᒃᓴᐃᑦ ᑮᓇᐅᔭᓄᑦ ᕿᓄᓐᖓᓲᑎᒃᑲ 

ᐱᓕᕆᕕᑦᑎᒍᑦ, ᓄᓇᓕᐅᔪᓂᒃ 

ᐃᓐᓄᒃᑕᐅᓂᐊᕈᒥᒋᓪᓗᑎᒍᑦ ᐃᒡᓗᑖᕋᓱᖕᓂᒃ 

ᐅᖁᒪᐃᓕᕈᑕᐅᖏᓪᓗᓂ. ᖁᔭᓐᓇᒦᒃ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᐊᒻᒪᓗ ᐅᓐᓄᓴᒃᑯᑦ. 

ᐱᒋᐊᕈᑎᖃᕈᒪᑖᖅᑐᖓ ᐃᖅᑯᓪᓕᐅᑎᒋᓗᒍ 18 

ᓄᑖᑦ ᐃᓅᓯᖃᑦᑎᐊᕋᓱᐊᕐᓂᕐᒧᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑎᓂᒃ. ᑲᑎᓐᖓᕙᑦ ᐃᓱᒪᓕᕆᓂᕐᒨᖓᔪᑦ ᐊᒻᒪ 

ᐅᐃᕆᓯᒪᔪᓕᕆᔩᑦ ᐅᕝᕙᓗ ᐊᕕᒃᓯᒪᕚᒃ. ᖁᔭᓐᓇᒦᒃ,  

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑮᖕᓄᑦ. ᐃᓅᓕᑕᐃᑎᓪᓗᑎᑦ 

ᐃᓱᒪᒨᖓᔪᓂᒃ ᐊᐃᕆᓯᒪᔪᓄᓪᓗ ᓲᕐᓗ ᑕᓯᐅᕐᒪᑎᒃ 

ᐊᒻᒪᓗ ᑕᒪᒃᑮᖕᓄᑦ ᐃᓕᓐᓂᐊᖅᓯᒪᓪᓗᑎᒃ 

ᑕᐃᒪᐃᓕᔪᓐᓇᕈᑦᑕ. ᐃᓅᓯᓕᕆᔨ ᐃᓱᒪᒧᑦ 

ᐅᐃᕆᔨᒪᓂᕐᒧᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓯᓯᒪᖕᒪᑦ 18. 18 ᐅᓄᕐᓂᒃᓴᓂᒃ 

ᓄᓇᓕᖃᖅᑐᒍᑦ. ᐅᓂᒃᑲᐅᑎᑎᒎᑦ 

ᖃᓄᐃᓕᖓᓪᓚᑦᑖᕐᒪᖔᑕ? ᓄᓇᓕᓕᒫᑦ 

ᐃᓅᓯᓕᕆᔨᑖᕈᒫᖅᐸᑦ ᑕᐃᒪᐃᓐᓂᐊᕈᓂᓗ 

ᖃᖓᐅᒐᔭᕐᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᒫᓐᓇ ᓄᓇᓕᓕᒫᑦ ᓄᓇᑦᑎᓐᓂ 

ᐃᓅᓯᓕᕆᔨᖃᖅᑐᐃᓐᓇᐃᑦ. 

ᓴᓐᖏᓕᖅᑎᒃᑲᓐᓂᕋᓱᐊᖅᑕᕗᑦ ᐃᓚᖏᑦ 

ᓂᓪᓕᐅᑎᒋᖅᑲᐅᔭᒃᑯᑦ 78 ᐃᓂᐅᖕᒪᑕ. 

ᓴᓐᖏᒃᑎᒃᑲᓐᓂᕈᒪᔭᕗᑦ ᐱᓕᕆᔾᔪᑎᒃᓴᖏᑦ 

ᐃᓅᓯᓕᕆᔨᐅᑉ. 

 

ᐃᓚᖓᑦ ᐃᓕᓴᕆᔭᕗᑦ, ᐅᑎᕐᕕᒋᐅᔭᕐᓗᒍ 

ᒪᓕᐸᓕᐅᖅ ᕌᒻᐳᑦ ᐊᐱᖅᑯᑎᖓ ᑮᓇᐅᔭᓄᑦ 

ᐊᑐᕈᒫᕐᓂᐊᖅᑐᑦ ᐃᓚᒋᐊᕈᑎᒃᓴᖏᑦ -  

ᐃᓗᐊᓃᑦᑐᖅ ᑕᑯᓇᓪᓗᐊᑕᓚᐅᖅᑕᕗᑦ 

ᐃᓅᓯᖃᑦᑎᐊᕋᓱᐊᕐᓂᖅ/ᐃᓱᒪᖃᑦᑎᐊᕐᓂᖅ ᐊᒻᒪᓗ 

ᐅᐃᕆᓯᒪᔪᓕᕆᓂᖅ ᐊᓱᐃᓛᒃ ᓂᕆᐅᒃᐳᒍᑦ 

ᐃᓅᓯᓕᕆᔨᑦ ᐊᑐᐃᓐᓇᐅᑦᑎᐊᖁᓪᓗᒋᑦ. 

ᐃᑲᔪᕈᓐᓇᖅᑐᒍᑦ ᐅᖁᒪᐃᒃᓴᓗᐊᖁᓇᒋᑦ ᑮᓇᐅᔭᓂᒃ 

ᓴᓂᕐᕙᐅᓂᒃᑯᑦ ᐃᓕᓴᕆᓗᒍᓗ ᐃᓄᖕᓄᑦ  

ᑐᓴᐅᔭᒪᐅᓂᖅᓴᐅᓕᕐᓂᖓ. 

ᐅᔾᔨᕆᔭᐅᓕᖅᐸᓪᓕᐊᖏᓐᓇᓕᕐᒪᑦ 

ᐃᓅᓇᓱᐊᑦᑎᐊᕐᓂᖅ ᐃᓱᒪᒃᑯᑦ ᐃᓄᐃᓪᓗ 

ᐃᑲᔪᖅᑕᐅᔪᒪᔪᑦ ᑐᐹᖅᓴᐃᕙᓪᓕᐊᓕᖅᖢᑎᒃ 

ᒐᕙᒪᑦᑎᓐᓂᒃ ᑕᐃᒪᐃᓐᓂᖓᓄᑦ ᐃᖅᑲᓇᐃᔮᒃᓴᑦ 

ᓈᒪᔪᑦ ᓄᐃᒍᑎᒃ ᑲᔪᖏᑦᑎᐊᕋᔭᖅᑐᖅ ᓄᓇᑦᑎᓐᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᑦᑐᑦ ᐱᔾᔪᑎᓕᒫᖏᓐᓂᒃ 

ᐃᓱᒪᔪᓐᓇᖅᐸ ᖃᓄᐃᒻᒪᑦ ᐊᓐᓂᐊᕕᓕᒫᓂᒃ 

ᐃᓅᓯᓕᕆᓂᖅ ᐅᐸᒃᑕᐅᔪᒪᒐᔭᕐᒪᖔᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐃᒃᐱᒋᔭᐅᒐᔪᒃᑐᖅ 

ᐊᑐᖅᑕᐅᔪᒪᒐᔪᖕᓂᖅᐹᖑᖕᒪᑦ ᑎᑭᑦᑐᓄᑦ 

ᐊᓐᓂᐊᕕᖕᓄᑦ ᓄᓇᑦᑎᓐᓂ ᑭᓯᐊᓂᑦᑕᐅᖅ 

ᐅᓄᕐᓂᖅᓴᐃᑦᑕᐅᖅ ᐃᓄᐃᑦ ᐃᑲᔪᖅᑕᐅᕕᒃᓴᒥᒃ 

ᕿᓂᖃᑦᑕᖅᑐᑦ ᐃᓱᒪᒧᑦ ᐱᔾᔪᑎᖃᖅᖢᑎᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑉᐸᖓᓂ ᒪᑉᐱᒐᕐᒥ ᒪᑐᐃᕈᑎᖕᓂ ᐅᖃᐅᓯᖃᕋᕕᑦ 

ᓄᓇᓕᖕᓂ ᐃᓂᒃᓴᓂᒃ ᓂᕆᐅᒋᔭᑎᓪᓗ 

ᐅᖃᐅᓯᕆᓪᓗᒋᑦ ᓲᕐᓗ, ᓈᒪᑦᑎᐊᖅᑐᑦ ᓄᓇᓕᖕᓂ  

ᐃᓅᓯᓕᕆᔭᐅᕝᕕᖕᓂ ᓇᓖᕋᕈᑏᑦ.  

 

ᐅᖃᖅᑲᐅᒐᕕᑦ ᓄᓇᓕᓕᒫᒡᒎᖅ 

ᐃᓅᓯᓕᕆᔨᖃᖅᑐᐃᓐᓇᐃᑦ, ᐱᖃᓯᐅᔾᔨᕚᑦ 

ᓴᓗᐊᖅᑕᐅᔪᓐᓇᕈᑎᓂᒃ, ᐃᓅᓯᓕᕆᔭᐅᓐᓇᒥᒃ,  

ᐅᓪᓗᒃᑯᑦ ᐱᓕᕆᐊᒃᓴᐅᔪᓂᒃ, ᐃᓅᖃᑎᖃᕐᓂᖅ, 

ᐃᓱᒪᒧᑦ ᐃᑲᔫᑎᒃᓴᑦ ᓱᕈᑦᑎᓄᑦ ᒪᒃᑯᒃᑐᓄᓪᓗ? 

ᑕᐃᒪᐃᓕᖓᕙᑦ ᒫᓐᓇ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᐊᔾᔨᒌᖕᓂᖃᑦᑎᐊᖏᑦᑑᒐᓗᐊᑦ 

ᑕᐃᒪᐃᒻᒪᑦ ᓴᓐᖏᒃᑎᒋᐊᒃᑲᓐᓂᕈᒪᔭᕗᑦ 

ᐃᖅᑲᓇᐃᔮᖏᑦ. ᐅᓄᕐᓂᖅᓴᐃᑦ ᓄᓇᓕᖕᓂ ᐃᓱᒪᒧᑦ 

ᐃᑲᔪᖅᑎᑦ ᓲᕐᓗ ᐃᓱᒪᓕᕆᔩᑦ ᐋᓐᓂᐊᓯᐅᑎᑦ 

ᐃᓅᓯᓕᕆᔨᓪᓗ ᓱᕈᓯᓄᑦ ᒪᒃᑯᒃᑐᓄᓪᓗ. ᓄᓇᓕᖕᓂ  

ᒪᑐᐃᖓᑎᑦᑎᒃᑲᓪᓂᕋᓱᐊᖅᑐᒍᑦ 

ᐃᑲᔪᖅᑎᒌᒍᓐᓇᕐᓂᖅᓴᐅᓂᐊᖅᑐᓂᒃ 

ᑐᑭᓯᐅᒪᓗᑎᒡᓗ ᓄᓇᓕᖕᒥᐅᑕᐅᔪᓂᒃ, 

ᐃᓅᖃᑎᒥᓂᒃ. ᓇᐅᑦᑎᐅᒪᔪᓐᓇᕐᓗᑎᒡᓗ 

ᑲᒪᒋᔭᐅᔭᕆᐊᖃᕈᑎᒃ, ᐅᓪᓗᒃᑯᓪᓗ, ᓄᓇᒧᓪᓗ 

ᐊᐅᓪᓛᖅᑎᑕᐅᔪᓐᓇᕐᓗᑎᒃ, ᐃᓚᒌᓪᓗ ᑕᒪᕐᒥᐅᓗᑎᒃ 

ᐊᒻᒪᓗ ᐊᐅᓪᓚᖅᓯᒪᓚᐅᕐᓂᕈᑎᒃ ᐃᑲᔪᖅᑕᐅᕕᖕᒧᑦ 

ᐅᑎᖅᓯᒪᓕᕈᑎᒃ ᐃᓕᖅᑯᓯᕆᓚᐅᖅᑕᒥᓄᑦ 

ᐅᑎᑲᐅᑎᒋᖏᓐᓂᖅᓴᐅᔪᓐᓇᕐᓗᑎᒃ. ᐱᑕᐃᒪᐃᒻᒪᑦ 

ᑕᒪᓐᓇ ᑲᔪᓰᓐᓇᕐᓂᖅᓴᒃᑯᑦ ᑲᒪᒋᔭᐅᑦᑎᐊᕈᑕᐅᕗᖅ 

ᓇᓂᓕᒫᖅ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑐᓴᕈᒥᓇᖅᑐᒻᒪᕆᐅᕗᖅ, ᐊᒥᓱᒻᒪᕆᓐᓂᑦ 

ᐱᔨᑦᓯᕈᑎᑕᖃᐅᕋᑦᑕ, ᐊᒻᒪᓗ ᐊᔪᓕᕈᑎᖃᖃᑦᑕᖅᑐᑦ 

ᐊᒥᓱᒻᒪᕆᐅᓪᓗᑎᒃ.  

 

ᐃᓱᒪᒋᔭᖃᖅᑎᓪᓗᑕ ᐋᓐᓂᐊᖅᑐᓕᕆᔨᒃᑯᑎᒍᑦ 

ᒪᒥᓴᐃᓂᕐᒥᑦ, ᓲᕐᓗ ᐆᑦᑑᑎᒋᓗᒍ ᑕᒪᓐᓇ  

ᐱᒻᒪᕆᐊᓘᒻᒪᑦ ᐊᑐᕆᐊᖓ. ᐅᖃᖅᐲᑦ ᓄᓇᓖᑦ 

ᐊᒻᒪᓗ ᐋᓐᓂᐊᓯᐅᖅᑏᑦ ᐱᒻᒪᕆᐅᒋᐊᖏᑕ? 

ᐋᓐᓂᐊᓯᐅᖅᑏᑦ ᐱᓕᕆᐊᖃᕆᐊᖃᖃᑦᑕᖅᐹᑦ 

ᓄᓇᓕᒻᒥᐅᑎᒎᖅᑐᒃᑯᑦ? ᑕᒪᓐᓇ  

ᐊᐅᓚᓂᖃᑦᑎᐊᖅᐹ? ᐱᔪᒥᓇᖅᑐᓂᒃ 

ᓴᖅᑭᐊᔪᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᑉᐳᖅ ᓱᓇᒥᑦ 

ᒪᒥᓴᐃᔾᔪᑎᖃᕐᒪᖔᑕ, ᑐᕌᖓᑉᐸᑦ ᐊᔾᔨᒌᓐᖏᑦᑐᓂᒃ 

ᐋᓐᖓᔮᕐᓇᖅᑐᓂᒃ ᑕᖅᑳᓂ, ᐃᒥᐊᓗᒻᒨᓐᖔᖅᐸᑦ, 

ᐊᒻᒪᓗ ᐃᖅᑲᓇᐃᔭᖅᑏᑦ ᓄᓇᓕᓐᓂᑦ 

ᐱᓕᕆᐊᖃᕈᓐᓇᖅᐸᑦᑐᑎᒃ ᑕᒪᑐᒥᖓ ᐃᓚᖓᒍᑦ. 

ᐅᖓᑕᐅᔾᔨᑉᐸᑦ ᓂᕆᐅᒋᔭᖏᓐᓂᑦ 

ᐊᑐᐃᓐᓇᐅᑎᑉᐸᑦᑕᖏᑕ ᐋᓐᓂᐊᖅᑐᓕᕆᑎᓪᓗᒋᑦ,  

ᑕᐃᒫᒃ ᐊᐅᓪᓚᖅᑎᑦᑎᒋᐊᖃᖅᐸᑉᐳᒍᑦ ᐊᓯᖏᓐᓄᑦ  

ᐋᓐᓂᐊᕕᓐᓂᑦ ᐋᓐᓂᐊᖅᑐᓕᕆᔭᐅᓂᐊᖅᑐᓂᒃ 

ᓇᔪᒐᖃᕐᕕᐅᔪᓂᑦ ᐅᕝᕙᓘᓐᓃᑦ 

ᐋᓐᓂᐊᖅᑐᓕᕆᔭᐅᓂᖅᓴᐅᒋᐊᓕᓐᓄᑦ 

ᑲᒪᒋᔭᐅᕕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒃᑲᓐᓂᕈᒪᓪᓗ ᐊᑕᐅᓯᕐᒥᑦ 

ᐊᔪᓕᕈᑕᐅᖃᑦᑕᖅᑐᑦ ᒥᒃᓵᓄᑦ 

ᐊᓯᐊᓅᓚᐅᓐᖏᓂᕐᓂᑦ. ᑎᑎᕋᖅᓯᒪᔪᖁᑎᖃᖅᐱᓰ 

ᐊᒥᓲᓂᖏᓐᓂᑦ ᓄᓇᕗᒻᒦᓐᖔᖅᑐᓂᒃ 

ᐊᐅᓪᓚᖅᑎᑕᐅᖃᑦᑕᖅᓯᒪᔪᓂᒃ ᑲᒪᒋᔭᐅᒋᐊᓕᓐᓄᑦ 

ᐊᔪᓕᕈᑎᖃᖅᓯᒪᔪᓂᑦ ᐊᖏᕐᕋᖅᓯᒪᓕᖅᑎᓪᓗᒋᑦ 

ᐃᓕᖅᑯᓯᑐᖃᕐᒥᓄᑦ ᐅᑎᑐᐃᓐᓇᖅᐸᑦᑐᓂᒃ? 

ᐱᑕᖃᓐᖏᒃᑯᔅᓯ ᖃᓄᐃᒻᒪᑦ 

ᖃᐅᔨᒪᒋᐊᖃᑦᑕᓐᖏᓚᓯ ᐱᔾᔪᑎᒋᓪᓗᒍ 

ᐊᖏᔪᒻᒪᕆᓐᓂᑦ ᑮᓇᐅᔭᖅᑐᕈᑕᐅᒻᒪᑦ, ᐊᒻᒪᓗ 

ᐊᖏᔪᒻᒪᕇᑦ ᑮᓇᐅᔭᐃᑦ ᓄᓇᕗᑦ 

ᓯᓚᑖᓅᖅᑲᖅᐸᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒥᖓ ᒫᓐᓇᐅᔪᖅ 

ᖃᐅᔨᒪᒋᐊᖅᓯᒪᓐᖏᓚᕗᑦ. ᑐᑭᓯᑦᑎᐊᖅᑕᕋᓗᐊᕋ 

ᐊᑑᑎᖃᑦᑎᐊᕋᔭᕐᓂᖓ. ᐃᒻᒪᖃ ᐅᑎᑐᐊᕌᖓᒥᑦ 

ᓄᓇᒥᓐᓄᑦ ᐃᓕᖅᑯᓯᑐᖃᕐᒥᓄᑦ ᐅᑎᖃᑦᑕᓐᖏᓚᑦ 

ᐊᔪᓕᖅᓯᒪᓂᑯᐃᑦ. ᐃᒻᒪᖃ ᐊᕐᕌᒍ  

ᓈᑎᓪᓗᒍ ᑕᐃᒪᐃᒍᓐᓇᖅᐳᑦ, ᑕᓪᓕᒪᐅᒍᓐᓇᖅᐳᑦ 

ᐊᕐᕌᒍᐃᑦ, ᖁᓕᐅᒍᓐᓇᖅᐳᑦ ᐊᕐᕌᒍᐃᑦ. ᑕᒪᑐᒥᖓ 

ᖃᐅᔨᒪᒐᓱᐊᕆᐊᖓ ᐱᔭᕐᓂᕋᔭᓐᖏᓚᖅ.  

 

ᑕᐃᒪᓐᓇ ᐅᖃᓚᐅᖅᑎᓪᓗᖓ, ᖃᐅᔨᒪᕗᖓ 

ᐃᑲᔪᖅᑕᐅᖃᑦᑕᖅᑐᑦ ᑭᖑᕐᖓᒍᑦ,  

ᑎᑎᕋᖅᓯᒪᔪᖅᑕᖃᕐᓂᖅᓴᐅᒐᔭᕐᒪᑦ 

ᓄᐊᑕᐅᔪᓐᓇᖅᑐᓂᒃ. ᑕᒪᓐᓇ ᑕᑯᒋᐊᕈᓐᓇᖅᑰᖅᐸᕗᑦ 

ᐋᖅᑮᒋᐊᕐᓗᑕ ᖃᐅᔨᒪᒐᓱᐊᖃᑦᑕᖅᑕᖅᑎᓐᓂᑦ 

ᑕᒪᑐᒪ ᒥᒃᓵᓄᑦ. ᓱᓕᒃᑲᓐᓂᖅ, ᐅᖃᐅᓯᖃᕋᑦᑕ 

ᐋᓐᓂᐊᕕᓕᐊᓚᐅᖅᑐᓂᒃ ᑲᒪᑦᑎᐊᕋᓱᓐᓂᕐᒥᑦ, 

ᐃᓚᓕᐅᔾᔨᒻᒪᑦ ᐃᓚᔮᕇᓂᑦ, ᐱᔾᔪᑎᖃᕐᒪᑦ 

ᑲᒪᒋᔭᐅᔪᒥᑦ, ᐃᓛᓐᓂᒃᑯᑦ ᐱᖃᓐᓇᕆᔭᖏᓐᓂᑦ, 

ᐊᒻᒪᓗ ᐊᓯᖏᓐᓂᑦ ᐱᔾᔪᑎᖃᕈᓐᓇᖅᑐᓂ 

ᖃᐅᔨᒪᒋᐊᖁᓪᓗᒋᑦ ᑕᐃᒃᑯᐊ 

ᐃᑲᔪᖅᓱᖅᑎᖃᑦᑎᐊᕋᓗᐊᕐᒪᖔᑕ 

ᐃᓕᖅᑯᓯᑐᖃᕆᓚᐅᖅᑕᒥᓐᓄᑦ ᐅᑎᖁᓇᒋᑦ.  

 

ᐊᒥᓱᐊᖅᑎᖅ ᑭᓇᑐᐃᓐᓇᖅ ᓇᔪᕐᕕᒻᒧᑦ 

ᐃᑲᔪᖅᑕᐅᕕᒻᒨᖅᑐᖅ 

ᒪᒥᑎᑕᐅᑲᐅᑎᒋᔪᓐᓇᖅᐸᓐᖏᒻᒪᑦ ᓯᕗᓪᓕᖅᐹᖓᓂ. 

ᖃᐅᔨᒪᕗᖓ ᐊᒥᓱᓂᑦ ᐊᐃᑉᐸᖓᓂ 

ᐱᖓᔪᐊᓂᓪᓘᓐᓃᑦ ᐊᐅᓪᓚᖅᑎᑕᐅᒋᐊᖃᓲᖑᔪᓂᑦ 

ᐋᖅᑭᒐᓱᐊᕐᓂᖏᓐᓂᑦ ᐃᓅᓯᕐᒥᓂᒃ ᐊᓯᔾᔩᕙᑦᑐᑎᒃ 

ᓵᓐᖓᓐᖏᓐᓂᖅᓴᐅᒐᓱᐊᓕᖅᑐᑎᒃ 

ᐊᔪᓕᕈᑎᐅᔪᓐᓇᖅᑐᓄᑦ ᐊᒻᒪᓗ 

ᐃᓅᓯᖃᕋᓱᓕᖅᑐᓄᑦ ᕿᒪᐃᒐᓱᐊᖅᑐᑎᒃ 

ᐊᔪᓕᕈᑎᒋᓯᒪᓚᐅᖅᑕᖏᓐᓂᑦ. 

ᐊᒃᓱᕉᑕᐅᔪᒻᒪᕆᐅᕙᑉᐳᖅ ᐊᔪᐃᓐᓇᖅᑐᑎᒃ 

ᐊᔪᓕᕈᑎᖃᖅᓯᒪᔪᓄᑦ ᓇᒻᒥᓂᖅ. ᐃᓚᖏᑦ ᓇᒻᒥᓂᖅ 

ᐃᑲᔪᖃᑦᑕᖅᑐᑎᒃ, ᐃᓕᑕᖅᓯᓯᒪᒐᒥᒃ 

ᐊᑲᐅᓐᖏᓕᐅᕈᑎᑕᖃᕆᐊᖓ. ᕿᓂᖅᐸᑦᑐᑎᒃ 

ᓯᕗᓪᓕᖅᐹᖓᓂ ᐃᑲᔪᖅᑎᒃᓴᒥᑦ ᓄᖅᑲᓕᖅᑐᑎᓪᓗ 

ᐊᒻᒪᓗ ᓄᖅᑲᐅᔾᔨᓯᒪᓕᖅᑐᑎᒃ ᓱᓇᑐᐃᓐᓇᕐᒥᑦ 

ᐊᔪᓕᕈᑎᒋᓯᒪᓚᐅᖅᑕᖓᓂᑦ.  

 

ᑕᐃᒪᐃᒻᒪᑦ ᐱᔭᕐᓂᕋᔭᓐᖏᓚᖅ 

ᖃᐅᔨᒪᐃᓐᓇᕋᓱᒋᐊᖓ ᓇᓚᐅᑦᑎᐊᖅᓯᒪᔪᒃᑯᑦ. 

ᖁᔭᒋᕙᕋ ᐅᖃᐅᓯᖃᕐᒪᑦ ᑕᒪᑐᒥᖓ, ᑕᒪᓐᓇᓗ 

ᑕᑯᒋᐊᕈᓐᓇᕋᔭᖅᑐᑎᒍ ᖃᓄᖅ ᖃᐅᔨᒪᒋᐊᕋᓱᓪᓗᑕ 

ᐱᓕᕆᐊᖃᕈᓐᓇᕋᔭᕐᓂᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑕᒪᓐᓇ  

ᑎᑎᖅᑲᑎᒍᑦ ᐊᐱᖅᑯᑎᑦᑎᐊᕙᐅᒐᔭᖅᐳᖅ 

ᐃᓱᓕᓕᖅᐸᑦ ᑲᑎᒪᕐᔪᐊᕐᓂᕗᑦ ᑕᑯᒋᐊᕐᓗᑕ 

ᖃᓄᑎᒋ ᑮᓇᐅᔭᖅᑐᕐᓂᖓᓂᑦ.  
 

ᐃᒻᒪᖃ ᐊᑕᐅᓯᒃᑲᓐᓂᕐᒥᑦ ᐊᐱᖅᑯᑎᒃᓴᖃᖅᐳᖓ 

ᑎᒥᒥᒍᑦ ᐊᔪᓕᕈᑕᐅᕙᑦᑐᑦ ᒥᒃᓵᓄᑦ. ᒪᑐᐃᕈᑎᒋᔭᕐᓂ 

ᐅᖃᖅᑲᐅᒐᕕᑦ “ᐃᓅᖃᑎᒌᑎᒍᑦ ᐃᑉᐱᓂᐊᕐᓂᕐᒥᒃ 

ᐃᓕᓐᓂᐊᕈᑎᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ”.  

ᐊᐱᕆᔪᒪᔪᖓ ᖃᓄᖅ ᐱᓕᕆᕕᒃ ᑲᒪᔭᕆᐊᖃᖅᓯᒪᕙ 

ᐊᔪᓕᕈᑎᒋᔭᐅᔪᓂᒃ ᒪᒃᑯᒃᑐᓄᑦ, ᐊᒻᒪ ᑕᐃᒪᐃᒃᑯᓂ, 

ᐃᓚᐅᑎᑦᑎᓯᒪᕖᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᐊᔭᐅᖅᑐᐃᔨᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖃᑎᖃᑲᐃᓐᓇᖃᑖᕋᒪ. 

 

ᖃᐅᔨᒪᔭᒃᑯᑦ ᐱᖃᑎᒋᓯᒪᓐᖏᑕᕗᑦ ᓱᓕ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐊᔭᐅᖅᑐᐃᔨᒃᑯᓐᓂᒃ. 

ᑕᐃᒪᐃᒐᓗᐊᖅᑎᓪᓗᒍ ᐊᑐᓃᓕᖓᔪᓂᒃ 

ᐱᓕᕆᖃᑎᒋᓯᒪᔭᕗᑦ ᐊᒻᒪ ᐅᓇ 

ᐅᖃᐅᓯᕆᔪᒪᓗᐊᓐᖑᐊᖅᑕᕗᑦ, 

ᐱᓕᕆᖃᑕᐅᔪᖃᕈᓂ, ᖃᐅᔨᒪᓂᖏᓪᓗ 

ᐊᔭᐅᖅᑐᐃᓂᖏᓪᓗ, ᑕᒪᓐᓇ 

ᐅᖃᖃᑎᒌᒍᑕᐅᒐᓗᐊᕐᒪᖔᖅ ᐅᕙᑦᑎᓐᓄᑦ 

ᐱᓕᕆᐊᖑᔪᓂᒃ ᑲᒪᑲᐅᑎᒋᔪᓐᓇᖃᑦᑕᕐᓂᐊᕋᑦᑕ 

ᑭᖑᓂᖔᖓᒎᓐᖏᑦᑐᖅ. ᐅᓂᒃᑳᒥᒃ ᐊᕐᕌᒍᑕᒫᑦ 

ᐅᓂᒃᑳᒥᓪᓘᓐᓃᑦ ᐅᑕᖅᑭᑐᐃᓐᓇᖏᓪᓗᑕ, ᐅᓇ 

ᓱᕈᓯᐅᔪᖅ ᑕᖅᑭᓄᑦ ᐱᖓᓱᓄᑦ 

ᑲᒪᑎᑕᐅᓯᒪᓂᕋᖅᑕᐅᔪᖅ, ᑕᒪᓐᓇ 

ᓄᖅᑲᖅᑎᑕᐅᑲᐅᑎᒋᒐᔭᖅᑐᖅ. 

 

ᖃᐅᔨᒪᔪᖓ ᐱᓕᕆᐊᖑᔪᖃᐃᓐᓇᐸᑦᑐᖅ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑐᐃᓐᓇᐅᖏᑦᑐᖅ 

ᐃᓄᓕᕆᔨᒃᑯᓂᓪᓘᓐᓃᑦ, ᑭᓯᐊᓂ ᑕᐃᓐᓇ 

ᐊᔭᐅᖅᑐᐃᕕᒃ ᐱᓕᕆᖃᑕᐅᓂᖃᖅᐸᑦᑐᖅ 

ᐱᕙᓪᓕᐊᓂᖃᕐᕕᐅᓪᓗᓂᓗ. ᐊᑐᓂ 

ᐃᓕᑉᐸᓪᓕᐊᕗᒍᑦ ᓯᕗᒧᐊᖅᐸᓪᓕᐊᑎᓪᓗᑕ 

ᑕᒻᒪᓐᓇᓗ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᑦᑎᐊᒍᑕᐅᕙᓪᓕᐊᓯᕗᖅ. ᐱᓕᕆᑦᑎᐊᖅᐳᑦ. 

ᓇᓗᓇᐃᖅᓯᓯᒪᒍᒪᑐᐃᓐᓇᖅᑐᒍᑦ 

ᐅᖃᖃᑎᒌᓐᓂᖅᑕᖃᕋᓗᐊᕐᒪᖔᖅ ᖃᖓᓕᒫᒃᑯᑦ 

ᑲᒪᑦᑎᐊᕈᓐᓇᖁᓪᓗᑕ ᐱᐅᓛᖑᒍᓐᓇᖅᑐᒥᒃ  

ᓱᕈᓯᕐᓄᑦ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓇᑦᑕᐅᑎᒋᓲᖅ ᒪᑯᐊᖑᑎᓪᓗᒋᑦ ᐊᔪᓕᕈᑕᐅᔪᑦ, 

ᓱᕈᓰᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 

ᓱᕈᓱᕐᓄᑦ ᒪᒃᑯᒃᑐᓄᓪᓗ ᐊᔭᐅᖅᑐᐃᔨᒃᑯᑦ 

ᑎᑎᕋᕐᕕᖓᑦ ᐱᓕᕆᐊᖑᔭᕆᐊᖃᕋᓱᒋᔭᕋ ᐅᕙᓂ 

ᐅᖃᐅᓯᕆᓗᐊᖅᐸᓐᖏᑕᕗᑦ, ᐊᖏᕐᕋᒥ 

ᐅᖃᐅᓯᕆᕙᒃᑲᓗᐊᖅᑐᑎᒍ ᑐᓴᕌᖓᑦᑕ 

ᖃᓄᐃᓘᖅᑐᓂᒃ... ᑕᒪᓐᓇ ᓄᐃᓚᐅᖅᑐᖅ 

ᑲᑎᖃᑎᒋᓪᓗᒍ ᐆᒪᔪᕐᓂᐊᖅᑏᑦ ᑲᑎᖃᑎᒋᒐᑦᑎᒍ, 

ᒑᓯᒥᒃ ᓂᐅᖅᓯᑳᖃᑦᑕᕐᓂᖅ. ᑕᕝᕙᓂ 

ᐅᖃᐅᓯᕆᓗᐊᖅᐸᓐᖏᑕᕗᑦ ᑭᓯᐊᓂ ᑐᓴᖅᓯᒪᔭᒃᑲ  

ᐊᕐᕌᒎᓕᖅᑐᓂ ᑕᒪᓐᓇ ᐃᔨᖅᓯᒪᖅᑰᔨᕙᒻᒪᑦ 

ᐅᖃᐅᓯᕆᔭᐃᓐᓇᕆᓲᕆᓪᓗᑎᒍ, ᑭᓯᐊᓂᓕ 

ᐱᓕᕆᐊᖑᓪᓚᕆᓚᐅᖅᓯᒪᒐᓂ. ᐱᓕᕆᕕᓯ 

ᐱᓕᕆᐊᖃᖅᓯᒪᕚᑦ ᐊᓯᖏᓐᓂᑦ ᑕᒪᑐᒧᖓ ᐱᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎ 

ᑕᒪᑐᒥᖓ ᓄᐃᑎᑦᑎᒻᒪᑦ. 

ᐅᖃᐅᓯᔅᓴᓕᐅᕈᑎᑐᐃᓐᓇᐅᖏᒻᒪᑦ ᐊᒻᒪ ᓂᕆᐅᐳᖓ 

ᐅᖃᐅᓯᔅᓴᓕᐅᕈᑕᐅᑐᐃᓐᓇᔾᔮᖏᑦᑐᖅ, ᑭᓯᐊᓂᓕ 

ᖃᐅᔨᖃᑦᑕᕋᑦᑕ ᒑᓯᒥᒃ ᓯᐴᔫᖅᓯᐅᑎᒥᓪᓗ 

ᐊᓯᖏᓐᓂᓪᓗ ᓂᐅᖅᓯᑳᖃᑦᑕᕐᓂᖅ. 

ᓴᖅᑭᑎᑦᑎᖃᑦᑕᖅᓯᒪᕗᒍᑦ ᒑᓴᓖᖃᐅᑎᒃᑯᕕᓐᓂᒃ 

ᑮᖃᑦᑕᓲᓂᒃ ᐆᒪᔪᕐᓂᐊᖅᑎᓄᑦ. 

 

ᐃᓅᓯᕐᒥᒃ ᐃᕿᓯᒥᐊᖅᑎᒃᑯᑎᒍᑦ ᐊᒻᒪᓗ 

ᐃᓅᓯᑦᑎᐊᕆᓐᓂᖅ ᐊᑐᖅᑐᒍ, ᑭᒡᒐᖅᑐᐃᔨᖃᖅᑐᑎᒃ 

ᐸᓖᓯᒃᑯᑦ ᓵᔾᔭᓐ ᓛᓴᓐ ᑭᒡᒐᖅᑐᐃᓪᓗᓂ ᐊᓯᖏᓪᓗ 

ᓄᓇᕘᒥ... ᐃᓚᖓᑦ ᐅᓇ 

ᓇᓗᓇᐃᕈᒪᓗᐊᓐᖑᐊᖅᑕᕋ ᐅᖃᐅᓯᖃᖅᑎᓪᓗᑕ 

ᐃᓅᓯᑦᑎᐊᕙᓕᕆᓂᕐᒧᑦ ᑎᑎᕋᕐᕕᖃᕐᕕᒻᒥᒃ, 

ᑭᐅᖅᑲᐅᒐᓗᐊᖅᑐᒍ ᒪᓕᒐᓕᐅᖅᑎ ᓴᓂᑭᓗᐊᕐᒧᑦ,  

ᐃᖅᑲᓇᐃᔮᑦ ᐃᖃᓗᓐᓃᒃᑲᓗᐊᖅᑎᓪᓗᒋᑦ 

ᓄᓇᕘᓕᒫᒧᐊᖓᒻᒪᑦ. ᑕᑯᓇᒐᓱᓕᖅᐳᒍᑦ 

ᐱᓕᕆᐊᖑᒍᓐᓇᖅᑐᓂᒃ ᓄᓇᕘᓕᒫᒥ. 

 

ᖁᕐᓗᖅᑑᒥᐅᖅᑰᖅᑐᕆᓐᓇ ᐊᕐᕌᓂ ᑕᐃᑲᓃᒃᑲᒪ 

ᑕᑯᓚᐅᖅᓯᒪᒐᒪ ᐆᑦᑑᑎᒥᒃ ᑮᒃᓯᒪᓲᓂᒃ 

ᒑᓴᓖᖃᐅᑎᖃᕐᕕᓐᓂᑦ ᐊᑐᖅᑕᐅᔪᓂ ᑕᐃᑲᓂ. 

ᐃᓕᖅᑯᓯᑦᑎᐊᕙᐅᓛᒥᒃ ᐊᑐᖅᑕᐅᓂᕆᔭᖓ ᑕᕝᕘᓴ 

ᓄᓇᓕᓐᓂ ᐊᒻᒪᓗ 

ᓄᐃᑎᒋᒃᑲᓐᓂᑐᐃᓐᓇᕆᐊᓕᓐᖑᕐᓗᒋᑦ “ᐱᔭᕆᐊᓕᒃ” 

ᒪᓕᓪᓗᒍ, ᐃᓛᓐᓂᒃ ᓄᓇᕘᓕᒫᒧᐊᖓᓗᓂ ᐊᒻᒪ 

ᐊᓯᐊᑎᒍᑦ ᐱᓕᕆᐊᖑᖁᓪᓗᒋᑦ ᐃᓱᒫᓘᑕᐅᔪᑦ 

ᓇᓪᓕᐊᓐᓂ ᓄᓇᓕᓐᓂ. ᑕᕝᕘᓇ ᑕᕝᕙ 

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᑐᑭᒧᐊᕆᔨᓄᑦ  

ᐃᑲᔪᖅᑕᐅᔪᓐᓇᑦᑎᐊᖅᑐᒍᑦ ᓇᓗᓇᐃᖅᓯᓇᓱᓐᓂᕐᒥᒃ 

ᓄᓇᓕᖁᑎᖏᑕ ᖃᓄᐃᓐᖏᓯᐊᕐᓂᕐᒧᑦ 

ᐸᕐᓇᐅᑎᓕᐅᕐᓂᕐᒥᒃ ᐊᒻᒪᓗ ᖃᓄᖅ 

ᐃᑲᔪᕈᓐᓇᕋᔭᕐᒪᖔᑦᑕ ᐱᒻᒪᕆᐅᔪᖁᑎᖏᓐᓂ. 

 

ᐊᔾᔨᒌᑦᑐᐃᓐᓈᓘᑎᑦᑎᓇᓱᓐᓂᕐᒥᐅᓐᖏᑦᑐᕐᓕ 

ᓄᓇᓕᓐᓂ. ᐃᒪᐃᒍᒪᒐᑦᑕ ᐱᓕᕆᐊᕆᓗᒋᑦ 

ᐱᒻᒪᕆᒋᔭᐅᔪᐃᑦ ᓄᐃᖃᑦᑕᕐᓂᖏᑦ ᐊᑐᓂ 

ᓄᓇᓕᓐᓂ ᒪᓕᓪᓗᒍ ᐊᒻᒪᓗ ᑕᒪᔾᔭᐅᕗᖅ 

ᐱᓕᕆᐊᖑᕙᓪᓕᐊᔪᓄᑦ ᑐᕌᖓᓂᕆᔭᐅᕗᖅ ᐊᒻᒪᓗ 

ᑐᓂᕐᕈᓯᐊᖑᔪᑦ ᐃᑲᔫᓯᐊᖑᔪᑦ ᐊᖅᑯᑎᒋᓗᒍ 

ᐃᓅᓯᑦᑎᐊᕆᓐᓂᕐᒧᑦ ᑎᑎᕋᕐᕕᖃᕐᒥᒃ 

ᑐᕌᖓᒐᔭᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᓕ ᐊᑐᖅᑕᐅᓂᖅᓴᐅᖃᑦᑕᖅᑰᕐᒪᓪᓕ 

ᐅᖃᖅᑕᕕᑦ ᐅᖓᑖᓄᑦ. ᐅᓇᑑᓐᖏᒻᒪᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒑᓴᓖᖃᐅᑎᒥᒃ ᓂᐅᖅᓯᑳᑐᐃᓐᓇᕙᓐᖏᒻᒪᑕ ᓯᑭᑑᑉ 

ᒫᓂᑐᐃᓐᓈᖅᑐᓂᒃ ᐅᖅᓱᖃᐅᑎᖏᓐᓂᒃ 

ᓂᐅᖅᓯᑳᓲᖑᒻᒥᒻᒪᑕ. ᑕᒪᓐᓇ ᐱᔭᕆᐊᑐᔪᒻᒪᕆᐊᓗᒃ 

ᑲᒪᒋᓇᓱᓪᓗᒍᓗ ᓇᓗᓇᖅᑐᓂ. ᐅᖃᓐᖏᑦᑐᖓ 

ᐱᔭᕆᐊᑭᑦᑐᑯᓗᒃ. ᐅᖃᑐᐃᓐᓇᖅᑐᖓᓕ 

ᓱᕋᔾᔪᑎᓪᓚᕆᐅᒻᒪᑦ ᖃᕆᓴᕐᒧᑦ, ᐃᓐᓇᓐᖑᕋᒥᒃ 

ᒪᒃᑯᒃᑐᐃᑦ. ᓱᕋᒃᓯᒪᓂᖓᑦ ᑕᑯᒃᓴᐅᕙᑦᑐᖅ. ᑕᒪᓐᓇ 

ᐊᒃᓱᕉᑕᐅᒃᑲᓐᓂᖁᔭᕋᓗᐊᕋ ᑕᒪᒃᑯᐊ  

ᑭᖑᕚᕆᓂᐊᖅᑕᕗᑦ ᑕᐃᒪᐃᑦᑐᒥᒃ 

ᓄᖅᑲᖓᓛᖁᔨᒐᓗᐊᒧᑦ. 

ᑮᓇᐅᔭᖃᖅᑎᑕᐅᔪᒥᓇᑦᑎᐊᖅᑐᖅ ᑕᒪᓐᓇ. 

 

ᑕᐃᒪ 3 ᒥᓇᑦᑎᓂᒃ ᓇᑉᐸᖓᓂᓪᓗ 

ᐱᕕᖃᑐᐃᓐᓇᓯᒐᒪ ᐊᓯᐊᓅᓚᐅᕐᒥᓚᖓ. 

ᖃᐅᔨᒪᔪᖓ ᑭᓱᓕᕆᔪᒪᒻᒪᖔᕐᒪ. ᐃᓄᒃᓯᐅᑎᓂᒃ 

ᐃᓕᓐᓂᐊᕈᑎᓕᐊᕆᕙᓪᓕᐊᔭᓯ ᐊᒻᒪ ᐊᐅᓚᓂᕐᒧᑦ 

ᐸᕐᓇᐅᑎᑦᑎᓐᓂ ᒪᑉᐱᒐᖅ 121-ᖓᓂ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒻᒪ ᒥᔅᑕ ᐅᑲᓕᐅᑉ 

ᐅᖃᐅᓯᕆᖅᑲᐅᓪᓗᓂᐅᒃ, ᐅᕙᓂ ᐃᒪᐃᓕᖓᒻᒪᑦ, 

“ᐃᓄᒃᓯᐅᑎᓂᒃ ᐃᓕᓐᓂᐊᕈᑎᓕᐅᕈᑕᕙᓪᓕᐊᕗᖅ  

ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᑐᓐᖓᕕᒃ 

ᐋᓐᓂᐊᖅᑐᓕᕆᓂᕐᒥᒃ ᐱᕚᓪᓕᑎᑦᑎᓂᕐᒧᑦ.” 

 

ᓇᐅᒃᑯᓂᓐᓇ ᑐᕌᖓᓇᓱᑉᐸᓪᓕᐊᕕᓯ 

ᐱᔨᑦᑎᕋᕈᑎᒋᔭᑦᑎᓐᓂᒃ ᐃᓄᒃᓯᐅᑎᑎᒍᑦ 

ᖃᐅᔨᔾᔫᒥᔾᔪᑕᐅᓂᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐸᓗᑦᑐᖅ ᓲᖃᐃᒻᒪ ᐊᐱᖅᑯᑦ 

ᑭᐅᔾᔪᑎᔅᓴᖓᓗ ᐱᔭᕆᐊᑐᒐᓚᒻᒪᑎᒃ. 

 

ᐅᖃᐅᓯᖃᕌᖓᑦᑕ ᐱᔪᒥᓂᕐᓂᒃ ᓄᓇᕘᒥ ᐊᒻᒪᓗ 

ᖁᐊᖅᓵᕈᑕᐅᓂᑰᕙᓚᐅᖅᑐᒥᓂᕐᓂᒃ 

ᑭᖑᕚᖑᖃᑎᒌᑎᒍᑦ ᐅᓪᓗᒥᒧᑦ ᑎᑭᐅᑎᓪᓗᒍ 

ᒪᑯᐊᖑᑎᓪᓗᒋᑦ ᐱᒻᒪᕆᐅᒋᔭᐅᕙᓚᐅᖅᓯᒪᔪᐃᑦ 

ᐊᒻᒪᓗ ᐃᓅᓯᕆᔭᐅᕙᓚᐅᖅᓯᒪᔪᐃᑦ ᐃᓪᓗᐊᒍᓪᓗ 

ᐃᓅᓯᐅᕙᓕᖅᑐᑦ  

ᖃᓄᕐᓗ ᓴᖅᑭᔮᓕᕐᒪᖔᑕ ᐅᓪᓗᒥᐅᓕᖅᑐᖅ 

ᐃᓅᖃᑎᒌᖑᔪᓂ, ᑕᒪᓐᓇ ᐱᔭᕆᐊᑐᔪᒻᒪᕆᐊᓗᒃ. 

ᑕᐃᒪᐃᓐᓂᖓᓄᑦ 

ᐱᓕᕆᖃᑎᒋᑦᑎᐊᕆᐊᖃᕐᓂᐊᖅᑕᕗᑦ 

ᐃᓕᖅᑯᓯᓕᕆᔨᒃᑯᑦ ᓇᕝᕚᖅᑕᕈᓐᓇᖁᓪᓗᑕ 

ᐋᖅᑭᔾᔪᑕᐅᔪᓐᓇᖅᑐᓂᒃ. 

 

ᐋᓐᓂᐊᖅᑐᓕᕆᔨᐅᔪᐃᑦ ᐱᓕᕆᑎᓪᓗᒋᑦ ᒪᒃᑯᒃᑐᓂᒃ 

ᐊᒃᓱᕈᖅᑎᓪᓗᒋᑦ ᑭᓇᐅᓂᕐᒥᓂᒃ ᑐᑭᓯᓇᓱᒃᑐᑎᒃ 

ᖃᐅᔨᒪᓗᐊᓐᖏᑕᒥᓃᑦᑎᓪᓗᒋᑦ ᐃᓅᓯᕐᒥ. 

ᐊᑐᖅᑕᐅᕙᓕᖅᑐᑦ ᓄᑕᑦ ᐃᓚᖏᓪᓗ 

ᐃᓅᓯᕆᔭᐅᕙᓕᖅᑐᐃᑦ ᖃᑕᓐᖑᑎᒋᔭᐅᖑᔪᓂ 

ᐊᔾᔨᒌᑉᐸᖏᒻᒪᑕ. ᒪᓕᒐᓕᐅᖅᑎᐅᖃᑎᕗᑦ 

ᖁᑦᑎᑦᑐᒧᑦ ᓄᐃᑎᖃᑦᑕᖅᓯᒪᔭᖓ ᑕᒪᓐᓇ 

ᖃᔅᓯᐊᖅᑎᑭᐊᖅ ᐱᒻᒪᕆᒋᔭᐅᕙᓚᐅᖅᑐᐃᑦ ᓱᓕ 

ᐅᐱᒋᔭᐅᔭᕆᐊᖃᕐᓇᕋᖅᑐᓂᒋᑦ ᐊᒻᒪ 

ᑲᑎᖃᓯᐅᔾᔭᐅᓗᑎᒃ ᐅᓪᓗᒥ 

ᐃᓅᖃᑎᒌᓐᓂᐅᓕᖅᑐᒧᑦ. 

 

ᑖᓐᓇ ᐱᔭᕆᐊᑐᔪᕈᓗᒃ ᐊᐱᖅᑯᑦ. ᐅᕙᓂ 

ᑭᐅᒍᓐᓇᖅᐸᕌ? ᐋᒡᒐ, ᑭᓯᐊᓂ ᑕᒪᓐᓇ 

ᑕᑯᓇᒐᓱᓕᖅᑕᕗᑦ ᐃᓄᒃᓯᐅᑎᓂᒃ ᐃᓕᓴᐃᓂᕐᒧᑦ 

ᑐᕌᖅᑕᕈᑎᖃᕋᓗᐊᕐᒪᖔᑕ ᖃᐅᔨᒪᓂᕆᔭᐅᔪᓂᒃ 

ᐊᒃᓱᕉᑕᐅᖃᑦᑕᓲᓂᒃ ᓄᓇᕗᒥᐅᑦ ᐃᓚᖏᓐᓄᑦ 

ᐱᓕᕆᑎᓪᓗᑕ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 

ᐊᒻᒪᓗ ᐃᓛᓐᓂᒃ ᖃᓪᓗᓈᖑᖅᑕᖅᑕᐅᓂᑯᑎᒍᑦ 

ᐅᐱᒋᔭᐅᓐᖏᓂᕐᒧᑦ ᖃᐅᔨᒪᔨᑕᓄᑦ, ᐸᓖᓯᒃᑯᓐᓄᑦ, 

ᓘᑦᑖᓄᑦ, ᐊᓐᓂᐊᓯᐅᖅᑎᓄᑦ ᑕᒪᒃᑯᐊᕈᓘᔭᐃᑦ. 

 

ᐃᒪᐃᖁᔨᒐᓗᐊᕋᑦᑕ ᐋᓐᓂᐊᕐᓕᕆᔨᖁᑎᕗᑦ 

ᖃᐅᔨᒪᔾᔫᒥᖁᓪᓗᒋᑦ ᐅᓇ ᐃᓄᕈᓗᑐᐃᓐᓇᐅᖏᑦᑐᖅ 

ᐋᓐᓂᐊᕕᓕᐊᕐᒪᑦ ᓈᓐᖑᓐᓇᕋᑐᐃᓐᓇᕐᓗᓂ. 

ᐋᓐᓂᐊᖅᑐᓕᕆᔾᔪᑎᓂᒃ 

ᐊᑐᐃᓐᓇᖃᓐᖏᑐᐃᓐᓇᕆᐊᖃᖅᑐᖅ ᑕᒪᒃᑯᐊ 

ᐋᓐᓂᐊᖅᑐᓕᕆᔩᑦ ᑕᑯᓕᓂᕆᕙᑦᑕᖏᓐᓂᒃ 

ᐊᒻᒪᐃᓛᒃ ᑐᓴᖅᑐᐃᓐᓇᐅᓯᒪᕗᒍᑦ ᖃᓂᒪᔪᒥᒃ 

ᐅᐸᒍᑎᔪᒥᒃ ᐱᓕᕆᐊᖑᔭᕆᐊᖃᓪᓚᑦᑖᓕᖅᑐᒥᒃ ᐊᒻᒪ 

ᓂᐅᖁᖅᓯᐅᑎᑖᖅᑎᑕᑐᐃᓐᓇᖅᑐᑎᐅᕙᒻᒪᑕ 

ᐊᖏᕐᕋᖅᑎᑕᐅᓪᓗᑎᓪᓗ ᓈᓚᒻᒪᕆᓚᐅᕐᓇᒍ 

ᐋᓐᓂᐊᕕᓕᐊᖅᓯᒪᔪᖅ. ᑕᕝᕘᓇ ᑕᕝᕙ 

ᐃᒪᐃᖁᔨᒐᓗᐊᖅᐳᒍᑦ  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᔪᒪᓪᓗᑎᒃᑯ ᐋᓐᓂᐊᖅᑐᓕᕆᔨᖁᑎᕗᑦ 

ᑎᑭᒑᖓᑕ ᓄᓇᕗᒻᒧᑦ ᑕᒪᓐᓇ 

ᐱᒻᒪᕆᐅᒋᔭᐅᓂᖓᓂᒃ ᐊᒻᒪᓗ ᑕᒪᓐᓇ 

ᑕᐅᑐᓐᓇᐅᓂᐅᕙᑦᑐᒥᒃ ᐊᑐᖅᑕᐃᓕᔪᓐᓇᖁᓪᓗᒋᑦ 

ᑭᓇᑐᐃᓐᓇᕐᒥᒃ ᖃᐅᔨᒋᐊᖅᑎᓪᓗᒋᑦ. 

ᑐᓴᖃᑦᑕᐃᓐᓇᖅᓯᒪᕙᕋ ᐃᓄᑐᖃᕐᓂᒃ 

ᐅᖃᖃᑎᒋᓯᒪᔭᕐᓂᒃ ᐋᓐᓂᐅᖅᑐᓕᕆᓂᐅᑉ ᒥᒃᓵᓄᑦ. 

ᐅᖃᖅᐸᒃᑐᑦ, “ᑎᒥᖁᑎᓐᓂᒃ ᖃᐅᔨᒪᒐᒪ.” 

ᖃᓄᐃᑦᑐᖃᕌᖓᑦ, ᑐᓴᐅᒪᖃᑎᒌᒍᓐᓇᑦᑎᐊᕆᐊᓖᑦ 

ᐋᓐᓂᐊᖅᑐᓕᕆᔩᑦ ᐋᓐᓂᐊᕕᓕᐊᖅᑐᐃᓪᓗ 

ᖃᐅᔨᒋᐊᑦᑎᐊᕈᓐᓇᖁᓪᓗᒋᑦ ᖃᓄᐃᓐᓂᕋᕈᑕᐅᔪᒥᒃ 

ᖃᓄᕐᓗ ᐱᒻᒪᕆᐅᑎᒋᒻᒪᖔᖅ ᐃᓱᒫᓗᒋᔭᐅᔪᐃᑦ. 

 

ᓂᕆᐅᑉᐳᖓ ᐋᓐᓂᐊᖅᑐᓕᕆᔨᓕᒫᑦ 

ᑎᑭᑉᐸᓪᓕᐊᔪᑦᑐᐃᓐᓇᐅᖏᑦᑐᑦ ᓄᓇᕘᒧᑦ, 

ᑕᐃᒃᑯᐊᓗᑦᑕᐅᖅ ᑕᒫᓃᑉᐸᒌᖅᑐᐃᑦ ᐅᑭᐅᒐᓴᕐᓂᓪᓗ 

ᑕᒫᓃᖅᓴᓕᖅᑐᐃᑦᑕᐅᖅ. ᐱᔭᕆᐊᖃᓪᓚᕆᒻᒪᑦ 

ᐃᓄᐃᑦ ᐃᓱᒫᓗᒋᔭᖏᑦ 

ᐱᒻᒪᕆᐅᑎᑕᐅᑦᑎᐊᖁᓪᓗᒋᑦ. ᖃᓄᖅ ᑕᒪᓐᓇ 

ᐱᒻᒪᕆᐅᓂᖃᖅᑎᒋᒻᒪᖔᖅ 

ᐅᖃᒃᑲᓐᓂᕈᓐᓇᓐᖏᑦᑐᖓ 

ᐃᓱᒫᓗᓗᐊᖅᑐᖃᕈᓐᓃᖁᓪᓗᒍ ᐋᓐᓂᐊᕕᓕᐊᖅᑐᒧᑦ 

ᖃᐅᔨᒪᓗᑎᒃ ᑲᒪᒋᔭᐅᑦᑎᐊᓯᔪᐃᑦ, 

ᐅᐱᒋᔭᐅᓂᑐᐃᓐᓇᕐᒨᖏᑦᑐᖅ, ᑭᓯᐊᓂ 

ᐱᒻᒪᕆᐅᒋᔭᐅᓂᖓᓂᒃ ᐋᓐᓂᐊᕕᓕᐊᕈᑎᒋᔭᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒪᑎᓪᓗᑎᑦ ᐃᓱᒪᖅᑲᐅᒐᒪ, ᐆᑦᑑᑎᒋᓗᒍ ᒥᔅᑕ 

ᓲᔪᖅ ᖃᓄᐃᔅᓴᖏᑉᐸᑦ. ᐋᓐᓂᐊᕕᓕᐊᓚᐅᖅᓯᒪᒻᒪᑦ 

ᐅᑭᐅᔅᓵᖑᖅᑰᓚᐅᖅᑐᒥ ᐊᒻᒪ 

ᐅᑕᖅᑭᑎᑕᐅᓚᐅᖅᓯᒪᖅᑰᖅᑐᖅ ᐃᑲᕐᕋᓂᒃ 8-ᓂᒃ. 

ᑐᓴᖃᑖᓚᐅᕐᒥᔪᖓ ᐅᑕᖅᑭᑎᑕᐅᔪᓂᒃ 

ᓄᕙᓐᓈᓘᑎᓪᓗᒍ, ᐱᓗᐊᖅᑐᒥᓗ ᒫᓐᓇᐅᔪᖅ, 

ᐊᓈᓇᒋᔭᐅᔪᖅ ᕿᑐᕐᖓᖓᓗ 

ᐅᑕᖅᑭᑎᑕᐅᓚᐅᖅᓯᒪᒻᒪᑎᒃ ᐃᑲᕐᕋᓂᒃ 12-

ᒪᕆᐊᓗᓐᓂᒃ ᐅᖃᐅᔾᔭᐅᓪᓗᑎᓪᓗ, “ᐄ, 

ᓄᕙᑦᑐᕈᓘᕗᑎᑦ.” 

 

ᖃᓄᑭᐊᖅ, ᐃᓄᒃᓯᐅᑎᑎᒍᑦ ᐃᑉᐱᒋᔪᒪᓂᐊᕈᒪ 

ᐃᓄᑐᖃᕗᑦ ᓯᕗᓪᓕᐅᑎᔭᕆᐊᖃᖅᑕᕗᑦ, ᐋᓐᓂᐊᕕᖅ 

ᐱᖃᓯᐅᑎᓗᓂ. ᑐᑭᓯᓇᖅᑐᖅ ᑐᐊᕕᕐᓇᖅᑐᖃᖅᐸᑦ 

ᐆᒻᒪᓯᕆᔪᖃᖅᐸᑦ. ᑕᒪᓐᓇ ᑐᑭᓯᓇᑐᐃᓐᓇᖅᑐᖅ 

ᑕᐃᓐᓇ ᑕᑯᔭᐅᖅᑳᕆᐊᓕᒃ. ᑭᓯᐊᓂᓕ ᐋᓐᓂᐊᕕᒻᒥ 

ᐅᑕᖅᑭᔭᖅᑐᕐᕕᒃ ᑕᑕᑦᑎᓪᓗᒍ ᒪᑯᐊᓗ ᓯᐅᓯᕆᔪᑦ 

ᐳᕙᒻᒥᑎᒍᓪᓘᓐᓃᑦ ᐋᓐᓂᐊᔪᑦ, ᒪᑯᐊᑐᖅ 

ᓯᕗᓪᓕᐅᔾᔭᐅᖃᑦᑕᓚᐅᕐᓕᑦ ᐃᓄᑐᖃᐃᑦ. 

ᓱᕈᓯᑯᓗᐃᑦᑕᐅᖅ ᓯᕗᓪᓕᐅᔾᔭᐅᖃᑦᑕᓚᐅᕐᓕᑦ 

ᓲᖃᐃᒻᒪ ᐃᓄᒃᓯᐅᑎᑎᒍᑦ ᐃᑉᐱᒋᔾᔫᒥᓂᐊᕈᕕᑦ 

ᑕᐃᒪᓐᓇᒃ ᑕᕝᕙ ᐅᐱᒍᓱᓐᓂᕐᒥᒃ ᑕᑯᑎᑦᑎᒐᔭᕋᕕᑦ. 

 

ᐃᖅᑲᐅᒪᒐᒪ ᐅᑕᖅᑭᑎᑕᐅᑎᓪᓗᖓ ᐋᓐᓂᐅᕕᒻᒥ 

ᐅᓐᓅᑎᓪᓗᒍ, ᓂᕈᐊᖅᑎᖁᑎᕕᑦ ᐃᓚᖓᑦ 

ᓂᖏᐅᑯᓗᒃ ᑕᐃᑲᓃᓚᐅᖅᓯᒪᒻᒪᑦ  

ᐃᔅᓯᕙᐅᑕᑐᐃᓐᓇᕐᓂ ᐃᔅᓯᕙᔪᖅ 

ᓇᓪᓚᖔᕐᕕᑦᑕᖃᓐᖏᒻᒪᑦ ᑕᖃᐃᖅᓯᕝᕕᑦᑕᖃᓐᖏᒻᒪᑦ 

ᕿᑎᕐᓄᓪᓛᓗᑐᐃᓐᓇᖅ. ᐃᖅᑲᐅᒪᔪᖓ ᓴᓗᒻᒪᖅᓴᐃᔨ 

ᐃᖅᑲᓇᐃᔭᕆᐊᓯᖃᑖᖑᓪᓗᖓ ᐅᓪᓗᒃᑲᓐᓂᐅᓕᕐᒪᑦ 

ᑕᑯᓚᐅᕐᒪᒍ ᑖᓐᓇ ᓂᖏᐅᖅ 

ᐱᓚᑦᑐᐃᕕᒻᒧᐊᓯᓪᓗᓂᓗ ᐅᑕᖅᑭᔭᖅᑐᓕᖅᑐᓂ ᐊᒻᒪ 

ᑕᐃᓐᓇ ᐱᓚᑦᑐᐃᕕᒃ ᐃᔅᓯᕙᐅᔭᐸᐅᔭᖃᖅᑐᓂ 

ᓇᓪᓚᒑᕈᑕᐅᔪᓐᓇᖅᑐᓂ ᑖᔅᓱᒧᖓ ᓂᖏᐅᑯᓗᒻᒧᑦ. 

ᑖᓐᓇᓗ ᖃᓂᒪᔪᑯᓘᓪᓗᓂ ᐊᑯᓂᕈᓗᓪᓗ 

ᐅᑕᖅᑭᑎᑕᐅᓚᐅᖅᑐᓂ. 

 

ᑐᑭᓯᐊᒐᓗᐊᖅᑐᖓ ᖃᓄᐃᒻᒪᑦ 

ᐅᑕᖅᑭᑎᑕᐅᕙᒻᒪᖔᑕ. ᑭᒃᑯᓕᒫᑦ ᑕᕝᕙ ᖃᓂᒪᔪᑦ 

ᑕᕝᕙᐅᓪᓗᑎᒃ ᐊᒻᒪᓗ ᐅᑯᐊᖏᓐᓇᑯᓘᓪᓗᑐᒃ 

ᓘᑦᑖᑦ. ᐅᑉᐱᕆᓪᓚᕆᑦᑕᒋᑦ 

ᑕᑯᓇᒃᑲᓐᓂᕆᐊᖃᕋᕕᐅᒃ ᑭᒃᑯᑦ 

ᐅᑕᖅᑭᑎᑕᐅᒻᒪᖔᑕ, ᐊᒻᒪ ᖃᓄᖅ 

ᐃᑲᔪᕈᓐᓇᕐᒪᖔᖅᐱᑦ ᐅᑯᓂᖓ ᓲᕐᓗ ᐃᓄᑐᖃᕐᓂᒃ 

ᐃᓗᐊᕐᓂᖅᓴᐅᑎᑕᐅᒋᐊᕈᓐᓇᖁᓪᓗᒋᑦ 

ᐅᑕᖅᑭᑎᑕᐅᔅᓲᔭᕐᓂᐊᖅᑎᓪᓗᒋᑦ. ᑕᐃᒪᓕ 

ᐅᖃᐅᓯᕆᓪᓚᕆᒃᑯᑦᑎᒍ ᐃᓄᒃᓯᐅᑎᓂᒃ 

ᐊᔾᔨᐅᖏᑦᑐᓂᒃ, ᐊᑏᑐᖅ ᐊᑐᓚᐅᖅᓯᐅᒃ. 

ᑮᓇᐅᔭᖅᑐᓗᐊᕋᔭᖅᑐᖅ ᑕᒪᓐᓇ. 

ᐱᓕᕆᐊᕆᔭᕆᐊᑐᓐᖏᓯᐊᖅᑐᖅ ᐱᑦᑎᐊᕈᒪᓂᖅ. 

ᑭᒃᑯᓄᑯᐊ ᑲᒪᒋᔭᐅᒋᐊᖃᓗᐊᓐᖑᐊᖅᐸᑦ ᐅᕙᓂ,  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᓯᕆᓂᕐᒧᑐᐃᓐᓇᐅᖏᑦᑐᖅ, ᑭᓯᐊᓂ 

ᐅᔾᔨᖅᓱᑦᑎᐊᕈᒪᓂᕐᒧᑦ? 

 

ᐱᕕᔅᓴᐃᕈᒃᑲᒪ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐅᓇᖅ ᐱᕕᔅᓴᐃᒍᑎᒐᒪ. 

 

>>ᐃᓪᓚᖅᑐᑦ 

 

ᖁᔭᓕᔭᕋ ᒪᓕᒐᓕᐅᖅᑎᐅᑦ ᐃᓱᒫᓘᑎᒋᔭᖓ. 

ᐅᕙᖓᑦᑕᐅᖅ ᐅᑕᖅᑭᑎᑕᐅᖃᑦᑕᖅᓯᒪᒻᒥᒐᒪ 

ᐃᑲᕐᕋᒐᓵᓗᓐᓂᒃ ᐋᓐᓂᐊᕕᓕᐊᕈᑎᓯᒪᓪᓗᒋᑦ 

ᕿᑐᕐᖓᒃᑲ ᑕᒪᒃᑯᐊᒐᓚᐃᓪᓗ, ᓇᒻᒥᓂᖅ ᐊᓪᓛᑦ 

ᐃᓛᓐᓂᓚᐅᓱᖓᖅ. ᐋᓐᓂᐊᕕᓕᐊᑲᑕᓐᖏᑦᑎᐊᕋᒪ  

ᓯᖁᒥᔅᓯᒪᔪᖃᓐᖏᒃᑯᒪ ᐊᐅᓈᖅᑐᖃᓐᖏᒃᑯᒪ. 

ᐅᖃᐅᓯᕆᔭᐅᔪᑦ ᖁᔭᒋᑦᑎᐊᑕᒃᑲ. 

 

ᒫᓐᓇ ᐋᓐᓂᐊᖅᑐᓕᕆᐅᑉ ᐃᓕᖅᑯᓯᖓᓂᒃ 

ᐱᓕᕆᒐᑦᑕ ᖃᓄᐃᑦᑑᔭᕆᐊᖃᕐᓂᖓᓂᒃ, ᐊᒻᒪ 

ᑕᒪᓐᓇ ᑕᑯᒋᐊᒃᑲᓐᓂᑐᐃᓐᓇᕆᐊᖃᖅᑕᕗᑦ. 

ᐅᓇᓪᓚᕆᐅᒻᒪᑦ ᐅᖃᐅᓯᕆᔪᒪᓗᐊᖅᑕᕋ 

ᑲᓇᑕᓕᒫᒧᐊᖓᔪᓂᒃ ᐋᖅᑭᑦᑕᐅᓯᒪᔪᓂᒃ 

ᒪᓕᒍᒪᒐᑦᑕ. ᑕᒪᑐᒥᖓ ᐅᖃᐅᓯᖃᓪᓚᕆᖅᑰᕋᕕᑦ, 

ᐃᓕᖅᑯᓯᖅᑎᒎᖓᓂᖓ. ᑕᒪᓐᓇ ᓱᓕᓂᖃᖅᑐᖅ 

ᑕᑯᔭᕋ. ᐱᔭᕐᓂᖏᓐᓂᖓ ᐃᓱᒪᒋᑐᐃᓐᓇᖅᑐᒍ, 

ᐃᓕᓐᓂᐊᖅᓯᒪᔪᓂᒃ ᐋᓐᓂᐊᖅᑐᓕᕆᔨᖃᖅᑎᓪᓗᑕ 

ᒪᒥᓴᐃᓇᓱᑦᑐᓂᒃ ᐋᓐᓂᐊᖏᑦ ᒪᓕᑦᑐᒋᑦ, ᖃᓄᖅ 

ᑭᖑᓪᓕᐅᑎᑦᑎᓇᔭᖅᐱᑦ ᐃᒪᐃᑦᑑᖏᓐᓂᖓᓄᑦ, 

ᐃᓄᑐᖃᒃ ᒪᒃᑯᒃᑑᓗᓂᓘᓐᓃᑦ? ᑕᒪᓐᓇ 

ᐃᓱᒪᒋᔭᐅᒃᑲᓐᓂᕆᐊᖃᐸᓗᑦᑐᖅ.  

 

ᖁᔭᒋᔭᒃᑲ ᐅᖃᐅᓯᐅᔪᐃᑦ ᒪᓕᒐᓕᐅᖅᑎᐅᑉ 

ᓄᐃᑎᖃᑖᖅᑕᖏᑦ. ᓇᓗᓇᓐᖏᑦᑐᖅ ᐃᓚᖏᑦ 

ᐃᓱᒪᓕᐅᖅᐸᓪᓕᐊᓕᕇᖅᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑭᖑᓪᓕᐅᓂᐊᖅᑐᒥᒃ 

ᐃᓕᓴᖅᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᓚᐅᖅᑕ 

10 ᒥᓇᑦᑎᓂᒃ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:55-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:10-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᓯᒋᐊᒃᑲᓐᓂᓚᐅᕐᒥᑕ. ᑐᓐᖓᓱᒋᑦᑎ ᐅᑎᕐᒥᒐᑦᑕ. 

ᐊᑎᖁᑎᓐᓂ ᐅᓇᐅᓂᐊᓕᕐᒥᔪᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐊᕼᐅᐃᓪᓛ. ᒪ’ᓇᓪᓗᐊᕕᒃ, 

ᐃᔅᓯᕙᐅᑖᖅ. ᖁᖓᑦᑕᖁᔭᐅᕙᒃᑲᓗᐊᕋᑉᑕ 

ᓄᓇᕗᑦᒥᐅᑕᐅᖃᑎᒋᔭᑉᑎᓐᓂᒃ, ᖁᖓᑦᑕᑉᓯ. ᑭᓯᐊᓂ 

ᑖᓐᓇ ᐱᓕᕆᐊᕆᔭᖅᐳᑦ ᐋᓐᓂᐊᖅᑐᓕᕆᓂᖅ 

ᐊᔅᓱᕈᕐᓇᐸᒻᒪᑦ ᓇᓗᓇᓐᖏᑦᑐᖅ. ᒥᓂᔅᑑ ᐊᒻᒪ 

ᐃᖅᑲᓇᐃᔭᖅᑎᖏᑦ ᑐᓐᖓᓱᓪᓕᑦ.  

 

ᓇᓗᓇᓐᖏᑐᖅ ᒥᓂᔅᑐ ᑐᑭᓯᐊᓂᐊᕐᓂᐊᖅ 

ᐊᐱᖅᑯᑎᒋᔭᒃᑲ ᐃᓪᓗᒥ ᐊᐱᖅᓲᑎᒋᑦᑕᖅᓯᒪᑉᓗᒋᑦ. 

ᑭᓯᐊᓂ ᑕᕝᕙᓂ ᐱᓕᕆᐊᖃᓕᖅᑎᓪᓗᑕ ᓯᕗᓕᖅᐹᖅ 

ᑖᒻᓇ ᐊᐱᖅᑯᑎᒋᓱᐊᒐᒐ ᐸᕐᓇᐅᑎᒋᔭᑉᓯᓐᓂ 

ᑖᑉᑯᓇᓂ 2017-18 ᑖᒃᑯᐊ ᓇᓗᓇᓐᖏᑐᕐᓗ 

ᐅᒃᑯᐃᕈᑎᓐᓂ ᓇᓗᓇᐃᔭᐃᓚᐅᕋᕕᑦ ᖃᒪᓂᑦᑐᐊᖅ 

ᐃᓚᐅᖃᑕᐅᒻᒪᑦ. ᑕᐃᓐᓇ ᖃᒪᓂᑦᑐᐊᕐᒥ 

ᐃᓐᓇᐅᓯᕐᕕᒃ ᒫᑕ ᑕᓕᕈᒃ ᐃᓐᓇᐅᓯᕕᒃ. 

ᐃᓄᓕᕆᔨᒃᑯᓐᓂᒃ ᑭᓇᐅᔭᖅᑖᖅᐸᓚᐅᕐᒪᑦ, ᑭᓯᐊᓂ 

ᑖᓐᓇ ᑎᒍᕙᓪᓕᐊᓂᐊᓕᕋᑉᓯᐅᒃ ᐃᓄᓕᕆᔨᒃᑯᓐᓂᒃ 

ᐋᓐᓂᐊᖅᑐᓕᕆᔨᒃᑯᑦ ᑎᒍᒻᒥᕙᓪᓕᐊᓂᐊᓕᕐᒪᔾᔪᒃ. 

 

ᑖᒻᓇᐅᑎᓪᓗᒍ ᐃᖏᕐᕋᓂᖓ ᑕᐃᒃᑯᐊᓗ ᐃᓐᓇᐃᑦ 

ᑲᒪᒋᔭᐅᓂᖏᑦ ᑕᐃᑲᓂ ᐃᓐᓇᐅᓯᕐᕕᒻᒥ ᖃᓄᖅ 

ᖁᓐᓂᓗᐊᓕᓂᖏᑉᐸᑦ ᐅᕝᕙᓘᓐᓃᑦ ᖃᓄᖅ 

ᐊᓪᓚᓐᖑᕆᐊᖅᐸᓪᓕᐊᓂᐊᖅᐸᑦ 

ᑎᒍᓯᕙᓪᓕᐊᓂᐊᓕᖅᑎᓪᓗᓯ ᑕᒪᒃᑯᓂᖓ. 

ᓯᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᕐᓂᖓᓂ 

ᐊᓯᔾᔨᖅᑐᖃᑲᐅᑎᒋᔾᔮᖏᑦᑐᖅ, ᑳᓐᑐᕌᑕᖃᕐᒪᑦ 

ᓴᓴᐃᔨᑎᒃᑰᔪᓂ ᑲᒪᔪᒥᒃ ᑕᐃᔅᓱᒥᖓ 

ᐃᓐᓇᐅᓯᕐᕕᒻᒥᒃ. ᐊᔾᔨᒌᓐᖏᑐᐃᓐᓇᕆᐊᓖᑦ 

ᕿᒥᕐᕈᓇᒃᑎᐅᓂᐊᓕᖅᑐᑦ ᓲᖃᐃᒻᒪ 

ᐃᓄᓕᕆᔨᒃᑯᓐᓄᐊᖓᑎᓪᓗᒍ 

ᐊᔾᔨᒌᓐᖏᑦᑑᑕᐅᑐᐃᓐᓇᕆᐊᖃᕐᒪᑕ ᖃᐅᔨᒪᔭᑕᐃᑦ 

ᑲᒪᖃᑕᐅᔪᐃᑦ. ᐃᒻᒪᖄ ᐋᓐᓂᐊᖅᑐᓕᕆᓂᒃᑯᑎᒍᑦ 

ᓲᖃᐃᒻᒪ  

ᐋᓐᓂᐊᑐᕐᓕᕆᓂᕐᒧᐊᖓᓂᖃᕐᓂᖅᓴᐅᒻᒪᑦ ᑕᐃᒃᑯᐊ 

ᐃᓐᓇᕆᔭᐅᔪᐃᑦ ᓈᒻᒪᓈᖅᑎᑕᐅᑦᑎᐊᕋᓗᐊᕐᒪᖔᑕ 

ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᔅᓯᕙᐅᑖᖅ, ᐊᒻᒪᓗ 

ᑕᕝᕘᓇᑦᑕᐃᓐᓇᒃᑲᓐᓂᖅ ᓱᓕ. ᑕᐃᒪ 

ᐊᕐᕌᓂᓘᕝᕙᑭᐊᖅ ᐅᖓᓕᐅᓂᓘᕝᕙᑭᐊᖅ 

ᐊᐱᖅᓱᓚᐅᖅᓯᒪᒐᒪ ᑕᐃᒃᑯᐊ ᑮᓇᐅᔭᑦ 

ᐃᖏᕐᕋᔾᔪᑎᖏᑦ ᖃᓪᓕᒋᐊᕈᐊᕐᔪᓂᔾᔪᑦ ᑕᐃᒃᑯᐊ 

ᑲᑎᒪᔨᐅᔪᑦ ᐃᓱᒪᖃᑦᑕᖅᓯᒪᒐᓗᐊᕐᒪᑕ ᐃᓐᓇᐃᑦ 

ᑕᐃᒃᑯᐊ ᑲᒪᒋᔭᐅᔪᑦ ᑕᐃᑲᓂ  

ᐱᕚᓪᓕᖅᐹᓪᓕᖁᑉᓗᒋᑦ, ᐱᕚᓪᓕᕈᑎᑉᓴᖏᓪᓗ 

ᑭᓇᐅᔭᕐᒥᒃ ᑐᔅᓯᕋᐅᑎᖏᓐᓂᒃ ᐃᖏᕐᕋᔾᔪᑎᖏᓐᓂᒃ 

ᖃᒡᓕᒋᐊᕈᐊᖅᑕᕋᓗᐊᖅᑎᓪᓗᒋᑦ, ᑭᓯᐊᓂ 

ᑭᓪᓕᖃᖅᑎᑕᐅᖏᓐᓇᕐᒪᑕ. ᑕᒪᓐᓇ ᖃᓄᕐᓕ 

ᐊᓪᓚᓐᖑᕆᐊᕋᔭᓕᖅᐸ ᐋᓐᓂᐊᖅᑐᓕᕆᔨᒃᑯᑦ 

ᑎᒍᒻᒥᓂᐊᓕᖅᑎᓪᓗᒋᑦ? ᒪ’ᓇᓪᓗᐊᕕᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᑕ 

ᐋᓐᓂᐊᖅᑐᓕᕆᓂᐅᑉ ᖁᕝᕙᓯᓐᓂᕆᔭᖓᓂᒃ ᑕᒪᓐᓇ 

ᑳᓐᑐᕌᑉ ᐃᓚᒋᒐᔭᖅᑕᖓ ᑕᐃᒃᑯᓇᓂ ᓴᓴᐃᔭᑎᐅᔪᓂ 

ᐊᖏᖃᑎᒌᒍᑕᐅᓯᒪᔪᒧᑦ, ᒫᓐᓇ 

ᐃᓄᓕᕆᔨᒃᑯᓐᓄᐊᖓᔪᖅ ᓄᑦᑎᖅᑕᐅᕙᓪᓕᐊᓂᖓᓗ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. ᑕᐃᒪᓕ ᑖᓐᓇ 

ᑳᓐᑐᕌᒃ ᐋᔩᕈᑕᐅᔭᕆᐊᖃᓕᕈᓂ, 

ᑕᒪᒃᑯᐊᖑᐃᓐᓇᕆᐊᓖᑦ ᕿᒥᕐᕈᔭᐅᓇᔭᖅᑐᑦ.  

 

ᑕᒪᓐᓇᓕ ᖁᑦᑎᓂᖅᓴᒥᒃ ᑲᒪᒋᔭᐅᓂᖃᕐᓂᕐᒧᑦ, 

ᓇᓗᓇᐃᔭᐃᔭᕆᐊᖃᕋᔭᖅᐳᒍᑦ ᖁᑦᑎᓛᒥᒃ 

ᑲᒪᒋᔭᐅᓂᖃᕋᓗᐊᕐᒪᖔᑕ ᐊᔪᕐᓇᓐᖏᑐᒃᑯᑦ ᑳᓐᑐᕌᑉ 

ᐃᓗᓕᖏᑦ ᒪᓕᓪᓗᒋᑦ. ᐊᓯᔾᔨᖅᑐᖃᕋᔭᖅᐹ 

ᐋᓐᓂᐊᖅᑐᓕᕆᔨᒃᑯᑎᒍᑦ? ᐄᖑᑐᐃᓐᓇᕆᐊᓕᒃ, 

ᑭᓯᐊᓂ ᐅᖃᐅᓯᕆᔪᓐᓇᓐᖏᑕᕋ 

ᐊᖏᕈᑕᐅᒃᑲᓐᓂᓚᐅᖅᑳᖅᑎᓐᓇᒍ ᑳᓐᑐᕌᒃ 

ᐃᓱᕝᕕᔅᓴᖓ ᖃᓪᓕᓕᕈᓂ.  

ᑕᐃᒪᓐᓇᒃ ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᔅᓯᕙᐅᑖᖅ, ᐊᒻᒪᓗ 

ᑖᓐᓇ ᑭᐅᔾᔪᑎᒋᔮ ᖄᒃᑲᓐᓂᐊᒍᑦ ᐊᐱᕆᓂᐊᖅᐳᖓ. 

ᑕᐃᒪ ᐋᓐᓂᐊᖅᑐᓕᕆᔨᒃᑯᓐᓂᒃ ᐃᓚᖏᑦ ᐊᖏᕈᑏᑦ 

ᐃᓄᓕᕆᔨᒃᑯᓐᓂ ᐊᑎᓕᐅᖅᑕᐅᓯᒪᓚᐅᕐᒪᑕ 

ᐋᓐᓂᐊᖅᑐᓕᕆᔨᒃᑯᑦ ᑎᒍᒻᒥᓂᐊᓕᖅᑎᓪᓗᓯ  

ᐃᓐᓇᐅᓯᕕᓐᓂᒃ ᖃᒪᓂᑦᑐᐊᕐᒥ, ᐃᖃᓗᐃᑦ, ᐊᒻᒪᓗ 

ᐱᖃᑖᖏᓐᓇ ᓇᓂᒃᑲᓐᓂᐅᒐᓗᐊᑭᐊᖅ ᐱᖓᔪᑦ 

ᓇᓗᓇᐃᔭᓚᐅᒃᑲᑎᑦ. ᑖᒃᑯᐊᖑᑎᓪᓗᒋᑦ 

ᐊᖏᕈᑎᖏᑦ ᑕᑯᒋᐊᑲᐅᑎᒋᓂᐊᖅᐱᓯᐅᒃ ᖃᓄᖅ  

ᐱᕚᓪᓕᑑᓪᓗᐊᕋᓗᐊᓐᖏᒻᒪᖔᑕ ᐃᓄᓕᕆᔾᔪᑎᖏᑦ 

ᑮᓇᐅᔭᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕᒃᑲᓐᓂᖅ, ᒪᓕᒃᑲᔭᖅᐳᖅ 

ᑕᐃᒃᑯᓂᖓ ᑳᓐᑐᕌᓂᑦ ᓄᑖᓐᖑᖅᑎᑕᐅᒋᐊᓕᓐᓂᑦ 

ᑭᓯᐊᓂ ᐆᑦᑑᑎᒋᑐᐃᓐᓇᕐᓗᒍ, ᐃᓚᔮᕇᓄᑦ 

ᐱᔨᑦᓯᕈᑏᑦ ᑐᓂᔭᐅᓚᐅᖅᐳᑦ $200,000-ᓂᒃ 

ᐋᖅᑮᒋᐊᕈᑎᓄᑦ ᓄᑦᑎᖅᑕᐅᓂᐅᓴᔪᓄᑦᑕᐅᖅ 

ᐱᓕᕆᕝᕕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐅᓪᓗᖓᓂ 

ᐋᖅᑭᒃᑕᐅᓯᒪᔪᒥᑦ ᑲᔪᓯᔪᓐᓇᕐᓂᐊᖁᓪᓗᑕ 

ᐱᓕᕆᐊᑦᑎᓐᓂᑦ. ᑕᒪᓐᓇ ᐱᔾᔪᑕᐅᓪᓗᓂ 

ᐱᓕᕆᔨᑖᖅᓯᒪᕗᒍᑦ ᓄᑦᑎᕆᔨᐅᔪᓂᑦ 

ᐱᕙᓪᓕᐊᑎᑦᑎᔪᓂᑦ ᐱᓕᕆᐊᓂᑦ ᐊᐅᓚᑦᑎᔪᓄᑦ 

ᐃᓚᔮᕇᑦᑐᓕᕆᓂᕐᒧᑦ ᐱᔨᑦᓯᕈᑎᓄᑦ 

ᐊᐳᕈᑎᑕᖃᓐᖏᑦᑐᓂᒃ ᐃᖏᕐᕋᑦᑎᐊᖏᓐᓇᖁᓪᓗᒋᑦ 

ᓄᑦᑎᖅᑕᐅᕙᓪᓕᐊᔪᑦ.  

 

ᐱᔾᔪᑎᓪᓗᐊᑕᕆᕚ ᓄᑦᑎᕆᓂᐅᑉ ᑕᒪᒃᑯᓄᖓ 

ᐃᓪᓗᓄᑦ ᐊᒻᒪᓗ ᐱᔨᑦᓯᕈᑏᑦ ᐅᑎᖅᑎᑕᐅᓪᓗᑎᒃ 

ᐋᓐᓂᐊᖅᑐᓕᕆᔨᒃᑯᓐᓄᑦ 

ᐊᑦᑐᐊᓂᖃᓐᖏᓐᓂᖃᓚᐅᕐᒪᑕ ᐊᔾᔨᒌᓐᖏᑦᑐᓂᑦ 

ᐱᓕᕆᐊᓂᑦ ᐊᒻᒪᓗ ᐱᔨᑦᓯᕈᑎᓂᒃ ᑕᐃᒪᐃᒻᒪᑦ 

ᑕᒪᓐᓇ ᑲᑎᖅᓱᐃᔾᔪᑕᐅᕗᖅ ᐱᓕᕆᐊᒥᒍᑦ 

ᑲᔪᓰᓐᓇᕐᓂᖅᓴᒃᑯᑦ ᐊᐳᖅᑕᕈᑎᖃᓐᖏᑦᑐᒃᑯᑦ 

ᐱᐅᓂᖅᐹᒃᑯᑦ ᑲᒪᒋᔭᐅᑦᑎᐊᖁᓪᓗᒋᑦ 

ᐃᓐᓇᑐᖃᕈᖅᐸᓪᓕᐊᔪᑦ, ᖃᐅᔨᒪᒋᐊᕈᒪᒐᑦᑕ 

ᐃᓪᓗᒦᒃᑲᓗᐊᕐᒪᖔᑕ ᑐᕌᖓᓂᖅᓴᐅᔪᓄᑦ ᖃᓄᖅ 

ᐋᓐᓂᐊᖅᑐᓕᕆᔭᐅᒋᐊᖃᕐᓂᖏᓐᓄᑦ ᑕᒪᓐᓇ  

ᑐᓐᖓᕕᐅᑦᑎᐊᕐᓂᖅᓴᐅᔪᓐᓇᕐᒪᑦ ᐅᕝᕙᓘᓐᓃᑦ 

ᑐᑦᑕᕐᕕᐅᑦᑎᐊᕈᓐᓇᕐᒪᑦ ᑲᔪᓯᒋᐊᕈᓐᓇᖁᓪᓗᒋᑦ 

ᖃᐅᔨᒪᒋᐊᕋᓱᑦᑎᓪᓗᒋᑦ ᐋᓐᓂᐊᖅᑐᓕᕆᕕᒻᒦᑦᑐᑦ 

ᑐᕌᖅᑎᑕᐅᕙᖁᓪᓗᒋᑦ ᖃᓄᑎᒋ 

ᐋᓐᓂᐊᖅᑐᓕᕆᔭᐅᒋᐊᖃᕐᓂᖏᑦ ᒪᓕᓪᓗᒋᑦ.  

 

ᑭᐅᔭᒃᓴᕆᕙᕋ ᑲᑎᒪᔨᐅᑉ ᐊᐱᖅᑯᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓗᖓᓕ, ᒪᓕᒐᓕᐅᖅᑎᐅᖃᑎᒋᔭᕐᒪ 

ᑭᕙᓪᓕᕐᒥᐅᑕᐅᖃᑎᒋᔭᕐᒪ ᐊᐱᕆᓚᐅᖅᑑᒐᓗᐊᖅ, 

ᑭᓯᐊᓂ ᖄᒃᑲᓐᓂᐊᒍᓪᓕ ᑐᑭᓯᒍᐊᕋᒪ. ᑕᐃᒪ 

ᐊᐱᖅᓱᓚᐅᕐᒪᑦ ᑖᒃᑯᐊ ᑐᔪᕐᒥᕖᑦ 

ᐋᓐᓂᐊᕕᓕᐊᖅᑐᓄᑦ 

ᑕᑯᓇᒐᐅᒃᑲᓂᖅᑑᓪᓗᐊᕋᔭᓐᖏᒻᒪᖔᑕ.  

 

ᓇᓗᓇᓐᖏᑦᑐᖅ ᒥᓂᔅᑑᔪᕐᓗ ᖃᐅᔨᒪᑦᑎᐊᖅᑐᖅ 

ᐃᖅᑲᓇᐃᔭᖅᑎᖏᓪᓗ ᖃᒪᓂᑦᑐᐊᕐᒥ 

ᑭᒡᒐᖅᑐᐃᑉᓗᖓ, ᖃᒪᓂᑦᑐᐊᕐᒥᐅᓪᓗ 

ᐃᑲᔪᖅᑐᐃᖏᓐᓇᐸᒃᖢᒋᑦ. ᑕᐃᓐᓇ 

ᐋᓐᓂᐊᕕᓕᐊᖅᑐᓄᑦ ᐅᕐᓂᓪᓗᕝᕕᒃ 

ᖃᐅᔨᒪᔭᐅᑦᑎᐊᓕᕐᒪᑦ ᖃᒪᓂᑦᑐᐊᕐᒥᐅᑕᐅᔪᓂᒃ. 

ᑭᓯᐊᓂ ᑖᒻᓇ ᖃᒪᓂᑦᑐᐊᕐᒦᓐᓇᐅᖏᑦᑐᖅ 

ᑭᕙᓪᓕᕐᒥᐅᑕᓂᒃ ᑕᐃᓐᓇ ᐊᑕᐅᓯᖅ ᑐᔪᕐᒥᕕᒃ 

ᐃᖢᐃᓪᓗᐊᕈᑎᖃᑦᑎᐊᒥᐊᑦᑕᕐᒪᑦ. 

ᑭᕙᓪᓕᕐᒥᐅᑕᖅᑎᒍᑦ ᐊᓪᓛᒃ ᒪᓕᒐᓕᐅᖅᑎᑎᒍᑦ 

ᐅᖃᐅᓯᕇᓐᓇᖅᑕᕋᑉᑎᒍ ᐱᔾᔪᑎᒋᓗᐊᖅᖢᒍ 

ᐃᓐᓇᖁᑎᒋᔭᖅᐳᑦ ᐃᓄᑦᑐᐃᓐᓇᖅ 

ᐅᖃᓗᒃᑑᓪᓗᐊᕐᓗᑎᓪᓗ. ᐊᑯᓪᓕᖅᑎᒍᓪᓕ 

ᐃᓄᑦᑐᓪᓗ ᖃᑉᓗᓈᑎᑐᓪᓗ ᐅᖃᓗᑦᑑᓪᓗᐊᕋᑦᑕ.  

 

ᑭᓯᐊᓂᓕ ᑖᒻᓇ ᐊᖏᕈᑎᓂᑦ ᓇᓗᓇᓐᖏᒻᒪᑦ 

ᐊᖏᕈᑏᑦ ᑕᐃᒃᑯᐊ ᐱᒡᒎᑕᒃᓴᒥᒃ ᓵᓚᒃᓴᓚᐅᖅᑐᑦ 

ᐱᓂᐊᕐᓂᕋᖅᖢᑎᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓂ 

ᐊᑐᐊᒐᖏᓐᓂᒃ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂ 

ᐋᓐᓂᐊᕝᕕᓕᐊᖅᑐᓄᑦ. ᑕᒪᓐᓇ ᖃᓄᖅ 

ᐱᓕᕆᐊᕆᒃᑲᓂᕐᓂᐊᖅᐱᓯᐅᒃ? 

ᑎᓕᐅᕆᒃᑲᓂᕐᓂᐊᖅᐱᓯ ᑕᐃᒃᑯᓂᖓ ᑎᒍᒻᒥᔨᐅᔪᓂᒃ 

ᐃᖢᐃᓪᓕᐅᕈᑎᓂᒃ ᑐᓵᓪᓗᐊᖅᓯᒪᔪᕐᔫᒻᒪᑦ ᒥᓂᔅᑑᔪᖅ 

ᐃᖅᑲᓇᐃᔭᖅᑎᖏᓪᓗ ᓇᓗᓇᓐᖏᑦᑐᖅ. ᑕᒪᓐᓇ 

ᐋᖅᑭᒋᐊᖃᓪᓚᕆᒻᒪᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᓱᓕᑦᑎᐊᖅᑐᒥᑦ ᐅᖃᖅᐳᖅ. 

ᖃᖓᑐᐃᓐᓇᖅ ᐱᓕᕆᐊᖃᖅᑎᓪᓗᑕ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂᑦ ᐊᒻᒪᓗ 

ᐋᓐᓂᐊᕕᓗᐊᖅᑐᑎᒃ ᐊᐅᓪᓚᖅᑎᑕᐅᕙᑦᑐᓂᒃ, 

ᐱᔭᕐᓂᖏᑦᑐᖅᑕᖃᓲᖑᒻᒪᑦ. 

ᐱᓕᕆᖃᑎᖃᑦᑎᐊᖅᐸᑉᐳᒍᑦ ᑕᐃᒃᑯᓂᖓ  

ᑳᓐᑐᕌᖃᖅᐸᑦᑐᓂᒃ ᓄᖅᑲᐅᒥᑎᑕᐅᖁᓪᓗᒋᑦ 

ᐃᓱᒫᓘᑕᐅᕙᑦᑐᑦ ᐊᒻᒪᓗ ᖃᐅᔨᒪᒋᐊᕈᒪᓪᓗᑕ 

ᖃᓄᐃᑦᑐᖃᕐᓂᖅᐸᑦ ᓇᓗᓇᐃᖅᑕᐅᖃᑦᑕᖁᓪᓗᒋᑦ. 
 

ᐅᖃᐅᓯᐅᖃᑦᑕᖁᓪᓗᒋᑦ ᑲᔪᓰᓐᓇᖅᑐᒃᑯᑦ ᓲᕐᓗ 

ᐅᖃᐅᓯᕆᖅᑲᐅᔭᖏᑐᑦ ᑲᑎᒪᔨᐅᑉ 

ᐋᓐᓂᐊᕐᕕᓕᐊᖅᐸᑦᑐᓄᑦ ᐱᓕᕆᔨᐅᔪᑦ 

ᐊᓪᓚᕝᕕᖓᓐᓂᑦ. ᐱᔾᔪᑕᐅᓪᓗᐊᑕᖅᐳᖅ 

ᐅᖃᖃᑎᒋᔭᐅᕙᑦᑐᑎᒃ ᐃᓄᐃᑦ 

ᐊᒃᓱᕈᕐᓇᖅᑐᒃᑰᕐᓂᖅᐸᑕ ᐅᕝᕙᓘᓐᓃᑦ 

ᐃᓱᒫᓘᑎᖃᕐᓂᖅᐸᑕ ᐱᔨᑦᓯᕈᑕᐅᔪᓂᑦ 

ᐊᑐᐃᓐᓇᐅᑎᑕᐅᕙᑦᑐᓂᒃ. ᐅᕙᒍᑦ 

ᐅᖃᐅᓯᖃᕈᓐᓇᖁᓪᓗᑕ ᑕᐃᒃᑯᓂᖓ 

ᐃᓱᒫᓘᑕᐅᔪᓂᑦ ᑳᓐᑐᕌᖃᖅᑎᐅᔪᓄᑦ, 

ᖃᐅᔨᒪᒋᐊᖃᖃᑦᑕᖅᐸᕗᑦ ᐃᓱᒫᓘᑕᐅᔪᑦ. 

ᐊᒥᓱᐊᖅᑎᐅᓗᐊᖅᑐᖅ ᑐᓴᕐᓇᖅᐸᒻᒪᑦ ᖃᕋᓴᐅᔭᒃᑯᑦ 

ᑎᑎᕋᖃᑦᑕᐅᑎᕙᑦᑐᒃᑯᑦ ᓴᖅᑮᕙᑦᑐᓂᒃ 

ᐃᓱᒫᓘᑎᐅᔪᓂᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᓴᐅᒪᖃᑎᒌᒍᑎᒃᑯᑦ, ᐊᔾᔨᓐᖑᐊᒃᑯᑦ ᐊᒻᒪᓗ 

ᐅᓂᒃᑳᕆᔭᐅᕙᑦᑐᒃᑯᑦ.  
 

ᐃᓛᓐᓂᒃᑯᓪᓕ ᖃᐅᔨᒃᑲᖅᑕᐅᕙᑉᐳᖓ ᐊᓯᐊᒍᑦ 

ᑭᒃᑯᑐᐃᓐᓇᐃᑦ ᐅᕙᓐᓂᒃ ᑐᓴᖅᑎᑦᑎᕙᑦᑐᑎᒃ 

ᑕᒪᐅᓇᑐᐃᓐᓇᖅ. ᐅᖃᐅᓯᐅᓪᓚᑦᑖᖅᐸᓐᖏᒻᒪᑦ 

ᑐᓴᐅᒪᑎᑦᑎᒍᑕᐅᔪᑦ ᐊᑑᑎᖃᑦᑎᐊᖅᑐᒃᑯᑦ. 

ᑐᓴᕋᐃᒐᒪ ᓲᕐᓗ ᐊᒥᓲᓂᖅᓴᐃᑦ ᑲᑎᒪᔩᑦ 

ᓴᖅᑮᓯᒪᒻᒪᑕ ᑕᐃᒪᓐᓇ ᐅᕙᓐᓄᑦ ᖃᖓᑐᐃᓐᓇᖅ 

ᐊᕐᕌᒎᓯᒪᓕᖅᑑᑉ ᐃᓗᐊᓂ, ᐃᓱᒪᕗᖓ 

ᑭᐅᖃᑦᑕᑦᑎᐊᕆᐊᖓᑕ ᓈᒻᒪᑦᑐᒃᑯᑦ ᐊᒻᒪᓗ 

ᑭᐅᑲᐅᑎᒋᓲᖑᓪᓗᑕ. ᐃᓱᒫᓘᑎᑕᖃᕋᐃᒻᒪᑦ 

ᐋᓐᓂᐊᕕᓕᐊᖅᐸᑦᑐᑦ ᒥᒃᓵᓄᑦ ᐅᕝᕙᓘᓐᓃᑦ 

ᐋᓐᓂᐊᖅᑐᓕᕆᕕᒻᒥᑦ ᐅᕙᑦᑎᓐᓄᑦ 

ᐅᖃᐅᓯᐅᕙᑦᑐᓂᒃ ᑕᒪᐅᓇᑐᐃᓐᓇᖅ ᐅᕝᕙᓘᓐᓃᑦ 

ᖃᕋᓴᐅᔭᒃᑯᑎᒍᑦ ᓴᖅᑭᑕᐅᕙᑦᑐᒃᑯᑦ ᓇᓗᓇᓐᖏᑦᑐᖅ 

ᐃᒻᒪᖃ ᐃᓕᒃᓯ ᖃᐅᔨᒪᒐᔅᓯ 

ᖃᓄᐃᓕᐅᕈᑕᐅᕙᑦᑐᓂᒃ ᖃᕋᓴᐅᔭᒃᑯᑦ 

ᑎᑎᕋᖃᑦᑕᐅᑎᕕᒃᑯᑦ. ᐊᐅᓚᑦᑎᓂᐅᔪᓂᑦ 

ᐋᖅᑮᔾᔪᑕᐅᓐᖏᒻᒪᑦ ᐃᖅᑲᓇᐃᔭᖅᑎᒃᑰᖓᔪᑐᑦ 

ᐊᐅᓚᓂᖃᖅᑐᓂ.  
 

ᖃᓄᐃᒍᑕᐅᖃᑦᑕᖅᓯᒪᕗᕐᓕ ᑕᒫᓂ ᐃᖃᓗᓐᓂ 

ᐊᑦᑐᐃᔪᒻᒪᕆᐅᕙᑦᑐᑎᒃ ᐃᖅᑲᓇᐃᔭᖅᑎᓂᒃ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᕆᔨᐅᔪᓂᑦ, ᑭᓇᑐᐃᓐᓇᖅ 

ᐅᖃᐅᓯᖃᖅᑎᓪᓗᒍ ᖃᓄᐃᓐᓂᕋᐃᓪᓗᓂ 

ᓘᑦᑖᓕᐊᕐᕕᒻᒥᑦ ᐅᕝᕙᓘᓐᓃᑦ ᐋᓐᓂᐊᕕᒻᒥᑦ 

ᐅᕝᕙᓘᓐᓃᑦ ᐊᓪᓚᕝᕕᒻᒥ 

ᐅᓗᕆᐊᓇᖅᑑᓂᕋᐃᓪᓗᑎᒃ, 

ᓴᓗᒪᓐᖏᓐᓂᕋᐃᓪᓗᑎᒃ, ᖃᓄᑐᐃᓐᓇᕐᓘᓐᓃᑦ 

ᖃᓄᐃᑦᑐᖃᖅᑐᕕᓂᐅᑎᓪᓗᒍ. ᓇᐅᒃᑯᑐᐃᓐᓇᖅ 

ᐊᔾᔨᒋᓐᖏᑦᑎᐊᖅᑕᖏᒍᑦ 

ᑐᓴᐅᒪᖃᑎᒌᒍᑕᐅᓐᖏᑦᑐᒃᑯᑦ ᐋᖅᑮᒐᓱᐊᖅᑎᓪᓗᒋᑦ 

ᖃᓄᐃᒍᑕᐅᔪᓂᑦ ᐃᓛᓐᓂᒃᑯᑦ ᐃᓕᓐᓂᐊᖅᓯᒪᓂᖅ 

ᐱᔾᔪᑕᐅᔪᓐᓇᖅᑐᓂ, ᐊᓪᓛᑦ ᖃᐅᔾᔨᑎᖃᕐᓂᖅ 

ᐊᓯᖏᓐᓂᑦ ᐱᔾᔪᑕᐅᔪᓐᓇᖅᑐᓂ. 

ᐊᑑᑎᖃᕐᓂᖅᓴᐅᒋᐊᖓ ᐊᑲᖅᓴᐃᓐᖏᑦᑎᓪᓗᒋᑦ 

ᓂᓐᖓᐅᒪᔪᑦ ᐅᖃᐅᓯᖃᕋᓱᐊᖅᑎᓪᓗᒋᑦ 

ᓇᓗᓇᐃᖅᓯᑦᑎᐊᕈᓐᓇᕋᔭᕋᓗᐊᖅᑎᓪᓗᒋᑦ ᐊᒻᒪᓗ 

ᐱᓕᕆᐊᖃᕈᓐᓇᕋᓗᐊᖅᑎᓪᓗᒋᑦ 

ᖃᓄᐃᒍᑕᐅᓯᒪᔪᓂᑦ ᐃᖅᑲᓇᐃᔭᖅᑎᒻᒪᕆᑦᑐᑦ 

ᐃᓕᖅᑯᓯᖃᕐᓗᑎᒃ ᐱᓕᕆᐊᖃᕐᓗᑎᒃ. ᑕᒪᓐᓇ 

ᑕᐃᒪᓐᓇ ᑲᔪᓯᕙᓪᓕᐊᔾᔪᑕᐅᕗᖅ ᓯᕗᒧᑦ.  

 

ᐅᖃᖅᑲᐅᒻᒪᑦ ᑲᑎᒪᔨ, ᐃᕝᕕᑦ ᐊᒻᒪᓗ ᐃᓚᖏᑦ 

ᐃᖅᑲᓇᐃᔭᖃᑎᑎᑦ ᐊᐅᓪᓚᖃᑦᑕᓚᐅᕐᒪᑕ 

ᑲᒪᒋᔭᐅᕝᕕᐅᔪᒧᑦ ᐊᕐᕌᓂᐅᓚᐅᖅᑐᖅ, 

ᐅᖃᐅᓯᖃᓚᐅᕋᔅᓯ ᑕᒪᑐᒪ ᒥᒃᓵᓄᑦ ᐅᕙᓐᓄᑦ, 

ᑲᑎᖃᑎᒌᓐᓂᐊᓚᐅᕋᑦᑕ ᐃᓚᖏᓐᓂᑦ 

ᐅᖃᐅᓯᖃᑦᑎᐊᕈᒪᓪᓗᑕ 

ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᐱᓕᕆᐊᕆᓗᒋᓪᓗ 

ᐃᓱᒫᓘᑕᐅᕙᑦᑐᑦ. ᑕᐅᓄᓐᖓᒃᑲᓐᓂᓛᖅᑰᕋᔅᓯ 

ᑕᖅᑭᐅᓂᐊᖅᑐᒥᑦ ᓇᑉᐸᖓᓂᓪᓗ 

ᐅᖓᑖᓂᒃᑲᓂᕐᓘᓐᓃᑦ ᐃᒻᒪᖃ 

ᐃᓚᐅᖃᑕᐅᔪᓐᓇᕋᔭᖅᑐᖓ, ᑕᑯᒋᐊᕈᓐᓇᕐᓗᑕ 

ᐃᓚᖏᓐᓂᑦ ᐃᓱᒫᓘᑕᐅᔪᓂᑦ ᐃᓕᒃᓯᓐᓄᑦ 

ᓴᖅᑭᑕᐅᓯᒪᔪᓂᑦ.  

 

ᒫᓐᓇᓕ ᖃᓄᑐᐃᓐᓇᖅ ᐅᖃᐅᓯᐅᖃᑦᑕᖅᑐᑦ 

ᓂᕈᐊᖅᑎᒋᓯᒪᔭᖅᓯᓐᓄᑦ ᓴᖅᑭᑕᐅᕙᑦᑐᑦ ᐃᓕᓐᓄᑦ 

ᐅᕝᕙᓘᓐᓃᑦ ᐋᓐᓂᐊᕕᓕᐊᖅᐸᑦᑐᓂᒃ 

ᐱᓕᕆᔨᐅᔪᓄᑦ, ᐅᖃᐅᑎᔪᓐᓇᖅᐸᓯ ᑕᒪᒃᑯᐊ 

ᐱᓕᕆᐊᖑᑲᐅᑎᒋᕙᒻᒪᑕ ᑳᓐᑐᕌᖃᖅᑎᐅᔪᓄᑦ 

ᐅᖃᐅᓯᐅᓪᓗᑎᒃ, ᑕᐃᒃᑯᐊ ᓴᓗᒻᒪᓐᖏᓐᓂᐅᔪᑦ 

ᐅᕝᕙᓘᓐᓃᑦ ᓂᕆᐅᒋᔭᐅᔪᑦ 

ᓴᖅᑭᑕᐅᑦᑎᐊᖃᑦᑕᖁᓪᓗᒋᑦ ᑐᑭᓯᓇᑦᑎᐊᕐᓗᒋᑦ 

ᐅᕙᒍᑦ ᐃᓱᒪᒋᔭᖓᑎᒍᑦ. ᖃᐅᔨᒪᒋᐊᕈᒪᕗᒍᑦ 

ᐱᓕᕆᐊᕆᒋᐊᓕᒥᓐᓂᒃ ᑲᒪᑦᑎᐊᕋᓗᐊᕐᒪᖔᑕ 

ᐱᓕᕆᐊᒃᓴᑦᑎᓐᓂᑦ ᐱᓕᕆᐊᖃᖅᑎᓪᓗᑕ 

ᐊᑭᓕᖅᓱᖅᑕᐅᔾᔪᑕᐅᕙᑦᑐᑦ ᐱᔾᔪᑎᒋᓪᓗᒋᑦ 

ᐱᔨᑦᓯᕈᑕᐅᕙᑦᑐᓄᑦ ᓄᓇᓕᒻᒥᐅᖁᑎᑦᑎᓐᓄᑦ 

ᓄᓇᕗᒻᒥᐅᓄᑦ ᓂᕆᐅᒋᔭᐅᔪᓂᒃ ᒪᓕᓪᓗᑕ 

ᐱᓕᕆᑦᑎᐊᕋᓱᐊᖅᑐᒃᑯᑦ. ᖃᐅᔨᒪᕗᖓ 

ᐅᖃᓪᓚᑯᑖᑐᐃᓐᓇᓕᕋᒪ. 

 

ᐃᓚᖓᒍᑦ ᐊᓯᖏᓐᓄᑦ ᑐᕌᓕᖅᐸᑦᑐᖓ 

ᐅᖃᐅᓯᕆᔭᕐᓂᑦ ᑭᓯᐊᓂ ᓇᓗᓇᐃᒃᑯᓐᓂᕈᒪᕋᑖᕋᒃᑯ 

ᐊᑐᐊᒐᖅᑕᖃᑦᑎᐊᕆᐊᖃᕐᓂᖓ ᓴᖅᑮᔪᒪᔪᓄᑦ 

ᐃᓱᒫᓘᑕᐅᔪᓂᒃ ᐊᒻᒪᓗ ᖃᓄᐃᒍᑕᐅᔪᓂᑦ ᐅᕙᒍᑦ 

ᖃᐅᔨᒃᑲᖅᑕᐅᖃᑦᑕᕐᓗᑕ 

ᐱᓕᕆᐊᕆᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 

ᓇᓗᓇᓐᖏᑦᑐᖅ ᑐᑭᓯᓐᓇᑦᑎᐊᖅᑐᖅ ᑭᐅᔪᑎᒋᔭᐃᑦ. 

ᖄᒃᑲᓐᓂᐊᒍᓪᓕ ᑖᓐᓇ ᐊᐱᕆᓂᐊᓕᖅᐳᖓ 

ᒥᓂᔅᑕᐅᓪᓗᑎᑦ ᑕᐃᒃᑯᐊ ᐊᖏᕈᑎᑦ 

ᐃᓱᓕᒃᐸᓪᓕᐊᓕᖅᐸᑕ, ᖃᐅᔨᒪᒻᒫᓕᖅᖢᑎᒃ, 

ᖃᐅᔨᒪᒻᒫᖅᑐᖓᓗ ᐅᓐᓂᕐᓗᕝᕕᐅᔪᖅ ᑕᐃᓐᓇ 

ᑎᑎᕋᕐᕕᒃ ᑎᑎᖅᑲᖃᕐᒪᑦ ᓱᓇᓂᒃ ᐃᕼᐃᓪᓕᐅᕈᑎᓂᒃ 

ᕼᐊᖅᑭᑕᐅᓯᒪᖅᑕᕐᓂᑰᔪᓂᑦ ᑎᑎᖅᑲᐅᑎᖃᓕᕐᒪᑕ  

ᓇᓗᓇᓐᖏᒻᒪᑦ.  

 

ᑕᐃᔅᓱᒥᖓ ᑐᔪᕐᒥᕕᒻᒥ 

ᐃᕼᐃᓪᓕᐅᕈᑕᐅᖅᑕᖅᕼᐃᒪᔪᓂᒃ ᑖᓐᓇ ᐱᒡᒎᑕᔅᓇᖅ 

ᕼᐊᖅᑭᒋᐊᒃᑲᓐᓂᓕᕐᒥᑉᐸᑦ ᑕᐃᒃᑯᐊ ᐆᑦᑐᕋᖅᑐᐃᑦ 

ᑐᔪᕐᒥᕕᔅᓴᒧᑦ ᐃᓱᐃᓪᓕᐅᕈᑎᐅᑦᑕᖅᓯᒪᔪᓂᒃ ᖃᓄᖅ 

ᓇᓗᓇᐃᔭᕐᕕᒋᔪᒫᖅᐱᓯᐅᒃ, ᐅᕝᕙᓘᓐᕙ ᒥᓂᔅᑕ 

ᒥᓂᔅᑕᐅᓪᓗᑎᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᑎᑦ, ᑕᒪᒃᑯᐊ 

ᐅᔾᔨᕆᒋᐊᒃᑲᓂᕐᓂᐊᖅᐱᕼᐅᒃ ᐱᒡᒎᑕᔅᓴᖅ 

ᓴᖅᑭᒋᐊᓕᕐᒥᑉᐹᑦ? ᒪ``ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᑲᑎᒪᔨᐅᑉ 

ᐃᓱᒫᓘᑎᖓ. ᓄᑖᒥᑦ ᐃᓚᓕᐅᔾᔨᑉᐸᑕ 

ᐱᓕᕆᐊᒃᓴᓂᑦ ᑲᑎᒪᔨᓄᑦ, ᓴᖅᑮᑎᓪᓗᑕ 

ᑐᒃᓯᕋᐅᒻᒥᑦ ᐱᓕᕆᐊᒃᓴᓄᑦ, ᓴᖅᑮᑉᐸᑕ ᑐᒃᓯᕋᐅᒻᒥᑦ 

ᑳᓐᑐᕌᓂᒃ ᑕᒪᑐᒧᓐᖔᖓᔪᓂᒃ 

ᐱᓕᕆᐊᕆᒐᔭᓐᖏᓚᕗᓪᓕ ᐅᖃᐅᓯᕆᓗᖏᑦ 

ᐊᑲᐅᓐᖏᓕᐅᕈᑎᐅᔪᑦ ᑭᖑᓂᑦᑎᓐᓂᑦ 

ᑳᓐᑐᕌᑦᑎᐅᓚᐅᖅᑐᒧᑦ.  

 

ᐋᖅᑮᕙᑉᐳᒍᑦ ᓂᕆᐅᒋᔭᑦᑎᓐᓂᑦ ᐱᔨᑦᓯᕈᑕᐅᔪᓄᑦ 

ᓴᖅᑭᔮᖅᑎᒍᒪᔭᑦᑎᓐᓄᑦ 

ᐋᓐᓂᐊᕕᓕᐊᖅᐸᑦᑐᖁᑎᑦᑎᓐᓄᑦ. 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᒻᒥᐅᖁᑎᑦᑎᓐᓄᑦ ᓂᕆᐅᓐᓂᖃᖅᐸᑉᐳᒍᑦ 

ᑲᔪᓯᕙᓪᓕᐊᓂᐊᕐᓗᑕ ᑕᐅᑐᑐᐃᓐᓇᖁᓇᑕ 

ᖃᓄᐃᓐᓂᐅᓚᐅᖅᑐᓂᒃ ᑭᖑᓂᑦᑎᓐᓂᑦ 

ᑳᓐᑐᕌᑦᑎᐅᓚᐅᖅᑐᓂᒃ ᐅᕝᕙᓘᓐᓃᑦ 

ᑕᐃᒃᑯᓴᐃᓐᓇᐅᒍᓐᓇᖅᑐᑎᒃ ᐃᓗᓕᓂᖏᑦ 

ᐊᑭᑦᑐᕋᐅᑎᔪᓕᐅᒃᑲᓐᓂᖅᑎᓪᓗᒋᑦ.  
 

ᐋᖅᑮᕙᑉᐳᒍᑦ ᓂᕆᐅᒋᔭᑦᑎᓐᓂᑦ 

ᖃᐅᔨᒪᑦᑎᐊᕋᓱᑦᑐᒻᒪᕆᐅᓪᓗᑕ ᐃᓗᐊᒍᑦ 

ᑳᓐᑐᕌᓕᕆᔾᔪᑎᐅᔪᑦ ᖃᓄᖅ ᓂᕆᐅᓐᓂᖃᕐᒪᖔᑕ 

ᐱᔨᑦᓯᕈᑎᓂᒃ ᐅᖃᐅᓯᖃᖅᑐᑕ. ᐱᓕᕆᐊᕆᕙᕗᑦ 

ᖃᐅᔨᒪᒋᐊᕋᓱᐊᖅᑐᑕ 

ᖃᐅᔨᓴᑦᑎᐊᖃᑦᑕᕆᐊᖃᕐᓂᑎᓐᓂᑦ ᐊᒻᒪᓗ 

ᖃᐅᔨᒪᒋᐊᕆᐊᖃᕐᓂᑎᓐᓂᑦ ᒪᓕᒃᑲᓗᐊᕐᒪᖔᑕ  

ᒪᓕᖁᔭᐅᔪᓂᒃ ᐊᒻᒪᓗ ᐱᓕᕆᐊᖃᕆᐊᖃᖅᑐᑎᒃ 

ᒪᓕᒃᑲᓗᐊᕐᒪᖔᑕ ᓂᕆᐅᒋᔭᐅᔪᓂᑦ ᐅᕙᒍᑦ 

ᐋᖅᑭᒃᓱᖅᐸᑦᑕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᕼᐊᓄᐊᕐᓗᖓᓕ. ᒥᓂᔅᑕ ᐅᒃᑯᐃᕈᑎᖏᓐᓂᑦ 

ᒪᑉᐱᖓᓂᑦ 2, ᑖᒃᑯᐊ ᖁᓕᓪᓗ ᐱᖓᓱᓂᑦ 

ᐊᕐᕕᓂᓕᓐᓂᑦ ᓄᑖᓂᒃ ᐃᖅᑲᓇᐃᔭᖅᑎᑖᕐᓂᐊᕋᔅᓯ 

ᑕᒪᒃᑯᓂᖓ ᐊᖓᔮᕐᓇᖅᑐᓄᑦ 

ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐅᕝᕙᓘᓐᓃᑦ 

ᐸᓂᖅᓯᕐᕕᒻᒧᐊᕆᐊᖃᖅᑐᓄᑦ. ᑖᓐᓇᐅᓪᓗᓂ 2017-

18-ᖑᔪᒥ. ᐅᕙᓂ ᑎᑎᕋᖅᓯᒪᒻᒪᑦ ᐋᓐᓂᐊᕕᒻᒥ 

ᕼᐊᓗᐊᖅᕼᐊᕆᐊᖅᑐᕐᓗᑎᒃ ᑎᒥᖏᑎᒍᑦ. ᑖᓐᓇᓕ 

ᖃᓄᖅ ᐸᕐᓇᐅᑎᒋᓯᒪᕕᓯᐅᒃ ᓇᓗᓇᓐᖏᒻᒪᑦ 

ᓄᓇᓖᑦ ᐋᓐᓂᐊᕕᖏᑦ, ᐆᑦᑑᑎᒋᓗᒍ ᖃᒪᓂᑦᑐᐊᖅ 

ᐋᓐᓂᐊᕐᕕᑉᐳᑦ ᐃᓂᑭᓗᐊᖅᑐᓐᓈᖑᒻᒪᑦ, ᖃᓄᕐᓕ 

ᑕᒪᓐᓇ ᑲᒪᒋᔭᐅᓇᔭᖅᐸ? ᒪ`ᓇ, ᐃᒃᓯᕙᐅᑖᖅ.. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓇᓗᓇᐃᖅᓯᑲᓐᓂᐊᕐᔪᓪᓗᖓ - ᐃᖅᑲᓇᐃᔮᒃᓴᐃᑦ 

ᑕᑯᒋᐊᖅᑕᕗᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 

ᐃᓱᒪᓕᕆᔨᐅᕗᑦ ᐊᒻᒪᓗ ᐊᔪᓕᕈᑎᖃᖅᐸᑦᑐᓂᒃ 

ᐃᑲᔪᖅᑎᐅᔪᑦ ᓄᓇᓕᒻᒥᐅᓂᑦ ᐃᑲᔪᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᒐᔭᕐᓗᑎᒃ 

ᐱᓕᕆᐊᖃᕈᓐᓇᖁᓪᓗᒋᑦ ᑕᐃᒃᑯᓂᖓ 

ᐅᐸᒍᑎᖃᑦᑕᖅᑐᓂᒃ ᐊᒻᒪᓗ ᓇᓗᓇᐃᖅᓯᕙᓪᓗᑎᒃ 

ᖃᓄᑎᒋ ᐃᑲᔪᖅᑕᐅᒋᐊᖃᕐᓂᖏᓐᓂᑦ 

ᐃᑲᔪᖅᑕᐅᒋᐊᓖᑦ.  
 

ᑕᐃᒃᑯᓄᖓᑑᓐᖏᓚᖅ 

ᐊᐅᓪᓚᖅᑎᑕᐅᖏᓐᓇᕆᐊᖃᖅᐸᑦᑐᓄᑦ 

ᑲᒪᒋᔭᐅᖏᓐᓇᕆᐊᓕᓐᓄᑦ. ᑐᕌᖓᓗᐊᖅᐳᕐᓕ 

ᐊᔪᓕᖅᓯᒪᓂᖅᓴᐅᔪᓄᑦ ᐊᐅᓪᓚᖅᑎᑕᐅᒋᐊᖃᖅᐸᑦᑐᓄᑦ 

ᑕᐃᒃᑯᐊᓗ ᐅᐸᓗᖓᐃᖅᓯᒪᒋᐊᖃᕐᓂᖅᓴᐅᕙᑦᑐᑎᒃ, 

ᑕᐃᒃᑯᐊ ᐱᓕᕆᐊᖃᕐᓂᐊᖅᑐᑦ ᐃᓄᓐᓂᒃ 

ᓄᓇᓕᓐᓃᑦᑐᓂᒃ ᑲᔪᓰᓐᓇᖅᑐᒃᑯᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐃᓱᒪᒥᒎᕈᑎᖏᓐᓄᑦ 

ᐅᕝᕙᓘᓐᓃᑦ ᐊᔪᓕᖅᓯᒪᔪᓄᑦ ᐃᑲᔪᖅᓱᖅᑕᐅᔪᑎᑐᑦ 

ᐱᔭᐅᓗᑎᒃ ᐊᐅᓪᓚᖅᑎᑕᐅᒋᐊᑐᓐᖏᑦᑐᒃᑯᑦ 

ᓄᓇᓕᖏᓐᓂᑦ, ᑕᒪᓐᓇ ᑲᔪᓰᓐᓇᖅᑐᒃᑯᑦ 

ᐱᓕᕆᐊᕆᕙᕗᑦ.  
 

ᓈᒻᒪᓈᖅᑐᒃᑰᕆᐊᖃᖅᐳᑦ ᐊᒻᒪᓗ 

ᐃᓂᒃᓴᓕᐅᖅᑕᐅᓯᒪᕙᓪᓗᑎᒃ ᑕᑯᔭᐅᕕᒃᓴᖏᓐᓄᑦ.  

ᐋᖅᑭᒃᓯᒪᒐᔭᓐᖏᓚᖅ 12 ᐃᓄᐃᑦ ᓴᖅᑭᖅᐸᓪᓗᑎᒃ 

ᐋᓐᓂᐊᕕᒻᒧᑦ ᓂᕆᐅᑦᑐᑎᒃ ᐃᑲᔪᖅᑕᐅᓂᐊᕐᓗᑎᒃ 

ᐃᑲᔪᖅᓱᖅᑎᒧᑦ, ᐃᒻᒪᖃ ᐃᓚᖏᑦ ᑲᑎᒪᕙᓪᓗᑎᒃ 

ᐅᖃᓪᓚᖃᑎᒌᖃᑦᑕᕈᓐᓇᖅᐳᑦ, ᑕᒪᓐᓇᓕ ᒪᓕᑉᐳᖅ 

ᖃᓄᑎᒋ ᐱᑕᖃᕆᐊᖃᕐᓂᖏᓐᓂᑦ ᑕᐃᒃᑯᓇᓐᖓᑦ  

ᐱᓕᕆᖃᑕᐅᔪᓂᑦ ᐊᒻᒪᓗ 

ᐅᖃᓪᓚᖃᑎᒌᓐᓂᐅᕙᑦᑐᓂᒃ ᖃᓄᑎᒋ 

ᐃᑲᔪᖅᑕᐅᒋᐊᖃᕐᓂᖏᓐᓂᑦ ᐃᓱᒪᒥᒎᖅᑐᑦ 

ᐅᕝᕙᓘᓐᓃᑦ ᐊᔪᓕᖅᓯᒪᔪᑦ ᖃᓄᐃᓐᓂᕆᔭᖏᓐᓂᑦ 

ᒪᓕᑦᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᓚᐅᖅᓯᒪᓐᖏᒻᒪᑦ ᑭᖑᓂᑦᑎᓐᓂᑦ ᓄᓇᕗᒻᒥ 

ᐊᕕᑦᑐᖅᓯᒪᔪᑎᒍᑦ ᐃᓱᒪᓕᕆᔨᒥᑦ ᐃᑲᔪᖅᑎᒥᑦ 

ᖃᒪᓂᖅᑐᐊᕐᒥ. ᑕᐅᑐᑦᑎᓪᓗᓯ ᑖᒃᑯᓂᖓ 18-ᓂᒃ 

ᓄᑖᓂᒃ ᐃᓱᒪᓕᕆᔨᐅᔪᓂᑦ ᐊᒻᒪᓗ ᐊᔪᓕᖅᓯᒪᔪᓂᒃ 

ᐃᑲᔪᖅᑎᐅᔪᓂᑦ ᐃᖅᑲᓇᐃᔭᖅᑎᓂᒃ 2017-18-ᒧᑦ, 

ᓴᖅᑭᒃᑲᓐᓂᕐᓂᐊᖅᐱᓰ ᐃᖅᑲᓇᐃᔮᒃᓴᓂᑦ 

ᖃᒪᓂᖅᑐᐊᕐᒧᑦ? ᓄᓇᕗᒻᒥ ᐊᕕᑦᑐᖅᓯᒪᔪᑎᒍᑦ 

ᐃᑲᔪᖅᑎᐅᓯᒪᓪᓗᖓ ᐃᓱᒪᒥᒎᖅᑐᓂᒃ 

ᖃᒪᓂᖅᑐᐊᕐᒥᐅᑕᐅᑎᓪᓗᖓ. 

ᐃᖅᑲᓇᐃᔭᖅᑎᑖᕐᓂᐊᖅᐱᓰ 

ᖃᒪᓂᖅᑐᐊᕐᒦᓐᓂᐊᖅᑐᒥᑦ ᐃᖅᑲᓇᐃᔭᖅᑎᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐱᖓᓱᓂᑦ ᐊᕐᕌᒎᑉ 

ᐃᓗᐊᒍ ᐋᖅᑭᒃᑕᐅᓯᒪᔪᒃᑯᑦ 

ᐃᖅᑲᓇᐃᔭᖅᑎᖃᖅᐳᒍᑦ ᐱᓕᕆᔨᐅᔪᓂᑦ 

ᐃᓱᒪᒥᒎᖅᑐᓄᑦ ᐋᓐᓂᐊᖅᑐᓕᕆᔨᓂᑦ 

ᐃᖅᑲᓇᐃᔭᖅᑎᓂᑦ ᖃᒪᓂᖅᑐᐊᕐᒥ ᒫᓐᓇᐅᔪᖅ. 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᒐᒪᐃᓛᒃ ᐃᓚᖓᓂ ᑭᐅᔾᔪᑎᒪ ᓱᓕ 

ᒫᓐᓇᐅᔪᖅ ᖃᐅᔨᓴᕋᑦᑕ ᖃᓄᐃᓐᓂᓪᓚᑦᑖᖑᔪᓂᑦ 

ᓄᓇᓕᓐᓂᑦ ᐃᓐᓄᕝᕕᒋᓂᐊᖅᑕᑎᓐᓂᑦ ᑖᒃᑯᓂᖓ 

ᐃᖅᑲᓇᐃᔭᖅᑎᓂᒃ. ᐊᒥᓲᓂᖅᓴᓂᒃ ᐱᑕᖃᖅᐳᒍᑦ 

ᐅᕙᒍᑦ ᐸᕐᓇᐅᑎᖏᑎᒍᑦ; ᑕᐃᒪᐃᓯᒪᕗᒍᑦ 

ᐱᔾᔪᑎᒋᓪᓗᒍ ᑕᒪᓐᓇ ᑲᔪᓰᓐᓇᖅᑐᒃᑯᑦ 

ᐊᔾᔨᒌᓐᖏᑦᑑᑎᒃᑯᑦ ᖃᓄᐃᓐᓂᐅᖃᑦᑕᖅᓯᒪᒻᒪᑕ 

ᐊᒻᒪᓗ ᐊᔾᔨᒌᓐᖏᑦᑑᑎᐅᓪᓗᑎᒃ ᑐᑭᓯᒋᐊᕈᑏᑦ 

ᐅᕙᑦᑎᓐᓄᑦ ᓇᓗᓇᐃᖅᑕᐅᖃᑦᑕᖅᑐᑦ 

ᐊᓯᔾᔩᓯᒪᓪᓗᑕ ᐸᕐᓇᐅᑎᑦᑎᓐᓂᑦ ᐊᒻᒪᓗ ᓱᓕ 

ᒫᓐᓇᒧᑦ ᐱᔭᕇᔭᖅᑕᐅᓯᒪᒐᑎᒃ.  
 

ᑕᐃᒪᓐᓇ ᐅᖃᓚᐅᖅᑎᓪᓗᖓ, ᓱᓖᓛᒃ ᑭᓯᐊᓂ 

ᑮᓇᐅᔭᖅᑖᕈᑦᑕ ᐃᖅᑲᓇᐃᔭᖅᑎᒃᓴᓄᑦ. 

ᑕᒪᓐᓇ ᓄᖅᑲᖓᐅᔾᔭᐅᑲᐃᓐᓇᕐᒪᑦ ᓂᕆᐅᓇᖅᑐᓂ 

ᑲᔪᓯᑦᑎᐊᕈᓐᓇᓛᕐᓗᓂ ᑕᒪᓐᓇᓗ ᑮᓇᐅᔭᑎᒍᑦ 

ᐸᕐᓇᐅᑦ ᐊᖏᕈᑕᐅᓗᓂ ᐱᔭᕇᔭᕈᓐᓇᖁᓪᓗᑎᒍ 

ᐸᕐᓇᐅᑦ ᐊᒻᒪᓗ ᐃᖅᑲᓇᐃᔮᒃᓴᓂᑦ 

ᓴᖅᑮᔪᓐᓇᖁᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᑦ  

ᐱᓕᕆᕝᕕᖓᑎᒍᑦ ᐱᔪᓐᓇᖅᓯᑐᐊᕈᑦᑕ ᑕᒪᒃᑯᐊ 

ᐃᖅᑲᓇᐃᔮᒃᓴᐃᑦ ᐃᓐᓄᑦᑕᐅᔪᓐᓇᖁᓪᓗᒋᑦ. 

ᐸᕐᓇᐅᑎᖃᓕᑐᐊᕈᑦᑕ ᓄᓇᓖᓐᓅᖅᑕᐅᓂᐊᖅᑐᓂᒃ, 

ᐅᖃᓪᓚᖃᑎᖃᖃᑦᑕᕐᓂᐊᖅᐳᖓ ᑲᑎᒪᔨᐅᖃᑎᓐᓂᑦ 

ᑕᕝᕙᓂ ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᖃᐅᔨᓴᐅᑎᒐ ᐃᓱᓕᑉᐸᓪᓕᐊᓕᕐᒪᑦ. 

ᑭᓯᐊᓂᓕ ᒪᓕᒐᓕᐅᖅᐅᖃᑎᒋᔭᒪᑦᑕᐅᖅ 

ᐊᐱᕆᓚᐅᕐᒥᒻᒪᑦ ᐅᒃᑯᐃᕈᑎᓐᓂᒃ ᓱᓕ ᒪᒃᐱᖓᓂ 4 

ᑖᒃᑯᐊ ᐊᕐᕕᓂᓖᑦ ᓄᑖᑦ ᐃᖅᑲᓇᐃᔮᑦ 

ᐃᓅᑎᑦᓯᕚᓪᓕᕆᐊᑲᓂᕐᓂᖅ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒧᑦ ᑖᒃᑯᐊ ᐃᖅᑲᓇᐃᔮᑦ 

ᐊᕐᕕᓂᓕᐅᒻᒪᑕ. ᐅᐊᑦᓯᐊᖅ ᐃᕝᕕᓪᓗ ᒥᓂᔅᑕ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᖅ ᑭᐅᓚᐅᕐᒪᑦ 

ᐃᖃᓗᓐᓃᓗᒃᑖᓂᐊᕐᒪᑕ.  

 

ᑕᒪᓐᓇ ᐃᓅᓯᕐᒥᒃ ᑭᐱᓯᑦᑕᕐᓂᖅ 

ᐊᒃᓱᕉᑎᒋᔭᐅᖏᓐᓇᖅᑎᓪᓗᒍ ᓄᓇᕗᓗᑦᑖᒥ. 

ᐃᓱᒪᔅᓴᖅᓯᐅᕋᔭᓐᖏᓚᓯ ᒪᕐᕉᒃ ᕿᑭᖅᑖᓗᒻᒦᓪᓗᑎᑦ, 

ᒪᕐᕉᒃ ᑭᕙᓪᓕᕐᒦᓪᓗᑎᑦ, ᒪᕐᕉᒃ ᕿᑎᕐᒥᐅᓃᓪᓗᑎᑦ? 

ᑕᒪᓐᓇ ᐃᓅᓯᕐᒥᒃ ᑭᐱᓯᑦᑕᕐᓂᖅ ᐊᒃᑐᐊᓗᒃᑖᕋᑉᑎᒍ 

ᐊᕕᑦᑐᖅᓯᒪᑦᑎᐊᕋᔭᓐᖏᓚᖅ 

ᐱᕚᓪᓕᓂᖅᓴᐅᓇᔭᕋᓗᐊᓐᖏᓚᖅ 

ᐊᕕᑦᑐᖅᓯᒪᑦᑎᐊᖅᐸᑖ? ᒪ’ᓇ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒐᓗᐊᖅᐳᖓ ᑕᒪᑐᒥᖓ 

ᐅᖃᐅᓯᖃᕐᒪᑦ ᑲᑎᒪᔨᐅᔪᖅ. ᐃᒪᐃᓕᖓᓐᖏᒻᒪᑦ 

ᒪᕐᕈᐃᓈᕐᓗᒋᑦ ᐋᖅᑭᒃᓱᖅᓯᒪᓗᑎᒃ. ᐱᖓᓲᔪᖅᑑᕗᑦ 

ᐃᖅᑲᓇᐃᔮᒃᓴᐃᑦ ᐋᖅᑭᒃᓱᐃᔪᑦ ᐊᑯᓂᐅᓂᐊᖅᑐᒃᑯᑦ 

ᐋᖅᑭᒃᓯᒪᔪᓂᒃ ᐸᕐᓇᐅᓯᐅᖅᑐᑎᒃ ᐊᒻᒪᓗ 

ᐱᓕᕆᐊᖑᓂᐊᖅᑐᓂᒃ ᐊᑖᒍᑦ ᖃᐅᔨᒪᒋᐊᖁᓪᓗᒋᑦ 

ᓄᓇᕗᓕᒫᕐᒧᑦ ᑕᐅᑐᒐᖃᖁᓪᓗᒋᑦ 

ᓇᓗᓇᐃᔭᖅᓯᒪᔪᓂᒃ ᒪᓕᑦᑐᓂᒃ ᒫᓐᓇᒧᑦ 

ᐋᖅᑭᒃᓱᖅᓯᒪᔭᑦᑎᓐᓂᑦ. ᑲᔪᓯᖁᓪᓗᒋᑦ 

ᐱᓕᕆᐊᖑᔪᓂᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᑐᕌᖓᔪᓂᑦ. ᐱᓕᕆᖃᑎᖃᖅᐸᑉᐳᑦ ᓄᓇᓕᓕᒫᓂᑦ 

ᓄᓇᕗᒻᒥ, ᐱᓕᕆᖃᑎᖃᖅᐸᑉᐳᑦ ᐃᓱᒪᓕᕆᔨᓂᑦ,  

ᐱᓕᕆᖃᑎᖃᖅᐸᑦᑐᑎᓪᓗ ᓄᓇᓕᓐᓂ 

ᖃᓄᐃᓐᖏᑦᑎᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᓂᑦ 

ᓄᓇᓕᓕᒪᓂᑦ.  

 

ᐃᓕᓯᓯᒪᑎᓪᓗᒋᑦ ᑕᒪᒃᑯᓂᖓ ᐃᖅᑲᓇᐃᔮᓂᒃ 

ᐊᑕᐅᑦᑎᒦᑦᑐᓂᒃ ᓄᓇᓕᓐᓂᑦ, 

ᐃᖃᓗᓐᓂᐅᒐᓗᐊᖅᐸᑦ ᐅᕝᕙᓘᓐᓂᑦ ᖃᒪᓂᖅᑐᐊᕐᒥ, 

ᖁᕐᓗᖅᑑᕐᒥᓪᓘᓐᓃᑦ, ᐅᕙᓐᓄᑦ ᑕᒪᓐᓇ 

ᐱᒻᒪᕆᐅᕗᖅ ᐊᐅᓚᑦᑎᓂᖏᑦ ᐊᓪᓚᕝᕕᒻᒥ 

ᐱᓕᕆᐊᖑᒐᓱᐊᖅᑐᑦ ᐱᓪᓗᒋᑦ. ᒫᓐᓇᐅᔪᖅ 

ᐱᑕᖃᓕᖅᑎᓪᓗᒍ ᐱᓕᕆᖃᑕᐅᔪᓂᑦ, ᐊᒻᒪᓗ 

ᐊᖏᕈᑕᐅᕙᓪᓕᐊᓂᖏᓐᓄᑦ, ᑕᒫᓂ ᐃᖃᓗᓐᓂ 

ᐊᓪᓚᕝᕕᖃᖅᐳᒍᑦ ᐊᑦᑐᐊᖃᑎᖃᓪᓚᑦᑖᖅᑐᒥᑦ 

ᐱᓕᕆᖃᑎᖃᖅᐸᑦᑐᒥᑦ ᒥᓂᔅᑕᐅᓪᓗᖓ ᑐᖏᓕᕐᓂᑦ 

ᐱᓕᕆᐊᖃᖅᑐᒥᑦ ᐊᕕᑦᑐᖅᓯᒪᔪᒥᑦ ᒐᕙᒪᒃᑯᓐᓂᑦ 

ᐊᓪᓚᕝᕕᐅᔪᒥᑦ. ᒫᓐᓇᐅᔪᖅ, ᐃᒻᒪᖃ ᓯᕗᓂᑦᑎᓐᓂᑦ 

ᑕᒪᓐᓇ ᖃᐅᔨᒋᐊᖅᑕᐅᔪᓐᓇᕐᓂᐊᖅᐳᖅ.  

 

ᑖᓐᓇ ᓄᑖᑦᑎᐊᖑᒻᒪᑦ ᐊᓪᓚᕝᕕᒃ 

ᐊᕕᑦᑐᖅᓯᒪᔪᒃᑰᖅᑐᖅ ᐋᓐᓂᐊᖅᑐᓕᕆᔨᒃᑯᑎᒍᑦ, 

ᐅᕝᕙᓘᓐᓃᑦ ᓄᓇᕗᒻᒥ ᒐᕙᒪᒃᑯᑎᒍᑦ. 

ᖃᐅᔨᒪᒋᐊᕈᒪᕗᒍᑦ ᑕᒪᓐᓇ ᑲᒪᒋᑦᑎᐊᕈᒪᓪᓗᑎᒍ. 

ᑕᒪᓐᓇ ᐱᒻᒪᕆᐊᓘᒻᒪᑦ ᐱᓕᕆᐊᕆᑦᑎᐊᕈᒪᒐᑦᑎᒍ. 

ᑲᑎᒪᖃᑎᖃᖃᑦᑕᖅᓯᒪᕗᖓ ᒪᕐᕈᐊᖅᑎᖅ ᐊᒻᒪᓗ 

ᐅᕙᖓ ᖃᐅᔨᒪᔭᖓᒍᑦ, 

ᑕᒻᒪᑐᐃᓐᓇᕆᐊᖃᖅᑐᖓᓗ, ᐅᑉᐱᕈᓱᑉᐳᖓ 

ᒥᓂᔅᑕᑑᒐᒪ ᓯᓚᕐᔪᐊᓕᒫᒥᑦ ᐱᓕᕆᐊᖃᖅᑐᖓ 

ᐃᒻᒥᓃᖅᑕᐃᓕᑎᑦᑎᓂᕐᒥᑦ ᐅᕙᖓ 

ᐃᖅᑲᓇᐃᔮᖓᓂᑦ ᒥᓂᔅᑕᐅᓪᓗᖓ. ᑕᒪᓐᓇᓗ 

ᐱᒻᒪᕆᕐᔪᐊᖑᑎᑦᑐᒍ. ᖃᐅᔨᒪᒋᐊᕈᒪᕗᖓ 

ᓇᐅᒃᑯᑐᐃᓐᓇᖅ ᐊᐅᓚᓂᕆᔭᕋ 

ᐱᓕᕆᐊᖑᑦᑎᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑭᖑᓪᓕᖅ ᐊᑎᖁᑎᓐᓂᑦ, ᒥᔅᑕ ᕿᔪᒃᑖᖅ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 

ᐊᐱᕆᑲᐃᓐᓇᕐᓗᖓ, ᑕᐃᒪ ᑭᒡᒐᑐᖅᑕᓐᓂ ᓄᓇᓕᒻᒥ 

ᐅᐸᒍᑎᓯᒪᕋᑖᓚᐅᕋᒪ ᑭᒡᒐᑐᖅᑕᒻᒪ ᐊᐃᑉᐸᖓᓂ 

ᓄᓇᓕᐅᑉ ᓂᕈᐊᖅᑕᐅᕕᒋᓯᒪᔭᓐᓂᒃ. ᑖᓐᓇ 

ᓄᓇᓕᖁᑎᒋᔭᕋ ᐊᐃᑉᐸᖓ ᐊᑯᓂᑲᓪᓚᒻᒪᕆᐋᓗᒃ 

ᐃᓐᓄᑦᑕᐅᓚᐅᖅᓯᒪᔪᓐᓃᕐᖓᑦ ᑖᓐᓇ 

ᐃᓂᒋᔭᐅᔭᕆᐊᖃᖅᑑᒐᓗᐊᖅ ᐊᑕᐅᓯᕐᒥᓪᓗ 

ᐋᓐᓂᐊᓯᐅᖅᑎᖃᐃᓐᓇᓕᖅᑐᑎᑦ. ᐃᓄᖏᓪᓗ 1,000  

ᐅᖓᑖᓃᑦᑐᑎᑦ. ᑖᓐᓇᖃᐃ ᒫᓐᓇᒃᑯᑦ 

ᐃᓐᓄᑦᑕᐅᔪᒫᕐᓂᐊᖅᑲ ᖃᖓᒃᑯᒃᑭᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, 

ᑐᑭᓯᓇᖅᓯᒋᐊᖁᑐᐃᓐᓇᖅᑐᒍ, ᐅᖃᐅᓯᖃᖅᑰᕐᒪᑦ 

ᑲᖏᖅᑐᒑᐱᐅᑉ ᒥᒃᓵᓄᑦ.  

 

ᒪᒥᐊᓇᐅᒐᓗᐊᖅ ᑭᖑᕙᕐᓂᖓᓄᑦ, ᐃᒃᓯᕙᐅᑖᖅ. 

ᐅᖃᒃᑲᓐᓂᑐᐃᓐᓇᕐᓗᒋᑦ ᐅᖃᐅᓯᕆᖅᑲᐅᔭᒃᑲ 

ᐃᓚᖏᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐃᓱᒪᒋᔭᒃᑯᑦ, ᑲᔪᓯᑦᑎᐊᕐᓂᖃᖅᓯᒪᕗᑦ 

ᑖᕗᓐᖓᓕᒫᖅᑐᔅᓴᓂᒃ ᐋᓐᓂᐅᓯᐅᖅᑎᓯᐅᕐᓂᕐᒥᒃ 

ᒫᓐᓇᒨᖓᓕᖅᑐᖅ. ᓱᓕ ᕿᒥᕐᕈᕙᓪᓕᐊᒐᒃᑭᑦ 

ᓈᓴᐅᑏᑦ ᐊᓯᒡᒋᖅᐸᓪᓕᐊᒻᒪᑕ ᓄᓇᓕᓐᓂ, ᐃᓛᓐᓂᒃ 

ᖃᐅᑕᒫᐸᓘᖓᕙᒻᒪᑕ. ᑕᒪᒃᑯᐊ ᓈᓴᐅᑎᖁᑎᒃᑲ 

ᕿᒥᕐᕈᑲᐃᓐᓇᕋᒃᑭᑦ ᒫᓐᓇᒃᑯᑦ. 

 

ᑕᑯᓐᓇᖅᑐᒍ ᑲᖏᖅᑐᒑᐱᒃ, ᒪᕐᕉᒻᒪᒥᒃ 

ᑖᕗᖓᓕᒫᖓᔫᒃ ᐋᓐᓂᐊᓯᐅᖅᑎ ᐊᒻᒪ ᐊᑕᐅᓯᖅ 

ᑎᑭᑎᑕᐅᓯᒪᑲᐃᓐᓇᖅᑐᒥᒃ ᓄᓇᓕᓐᓂ ᒫᓐᓇᒃᑯᑦ. 

ᒫᓐᓇᓗ ᐃᓐᓄᑦᑕᕆᐊᖃᖅᑐᖁᑎᖃᖅᐳᒍᑦ 

ᐃᖅᑲᓇᐃᔭᑲᐃᓐᓇᖅᑎᑕᐅᓚᐅᐱᑦᑐᓄᑦ 

ᐱᓕᕆᐊᖑᑲᐃᓐᓇᖅᑐᓂᒃ ᐊᒻᒪᓗ ᐊᑕᐅᓯ 

ᑖᕗᖓᓕᒫᖓᔪᖅ ᐋᓐᓂᐊᓯᐅᖅᑎ… 

ᐃᖅᑲᓇᐃᔭᖅᑎᑕᐅᓯᒪᓕᖅᑐ ᓇᓪᓕᐊᖑᒐᓗᐊᑭᐊᖅ 

ᓇᓗᔪᖓ ᐊᕐᓇᐅᒍᓂ ᐊᖑᑕᐅᒍᓂᓘᓐᓃᑦ, ᑭᓯᐊᓂ 

ᑖᕗᓐᖓᓕᒫᖓᓯᒪᔪᖅ ᐋᓐᓂᐊᓯᐅᖅ 

ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ 

ᓄᓇᓕᓐᓄᐊᖅᑕᐅᕙᓪᓕᐊᓯᓪᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐃᓄᖏᓐᓄᑦ ᐅᖃᐅᔭᐅᑲᑕᓚᐅᕋᒪ ᑕᑉᐱᑲᓃᑎᓪᓗᖓ 

ᑐᐊᕕᕐᓇᖅᑐᓄᑦ ᑭᓯᐊᓂᒎᖅ ᐋᓐᓂᐊᕕᖓ 

ᒪᑐᐃᖓᓕᕐᖓᑦ ᐊᑯᓂᐅᓗᐊᖅᑐᐊᓗᒃ ᑕᒪᒃᑯᐊ 

ᑐᐊᕕᕐᓇᕆᔭᐅᓐᖏᑦᑐᑦ 

ᑲᒪᒋᔭᐅᒍᓐᓇᐃᓕᓯᒪᓕᕐᖓᑕ, ᑐᐊᕕᕐᓇᖅᑐᓄᑦ 

ᑭᓯᐊᓂ ᑲᒪᒋᔭᐅᖃᑦᑕᕆᐊᓖᑦ 

ᐋᓐᓂᐊᕕᓕᐊᖃᑦᑕᖁᔭᐅᓯᒪᓕᖅᑐᑦ  

ᐊᑯᓂᐅᓗᐊᓕᕐᖓᒡᒎᖅ ᑕᒪᓐᓇ.  

 

ᑕᐃᒪᓐᓇ ᐊᐱᖅᑯᓯᕆᕋᑖᖅᑲᕋ ᒫᓐᓇᒃᑯᑦ 

ᐋᓐᓂᐊᓯᐅᖅᑎᑖᒃᑲᓂᕐᓂᐊᕋᓗᐊᕐᒪᖓᑕ.  

ᑕᐃᒪᓐᓇ ᑕᒪᓐᓇ ᐊᑲᐅᒋᔭᐅᓐᖏᓪᓚᕆᒻᒪᑦ 

ᐅᐱᓐᓇᕋᓂᐅᒐᓗᐊᖅ ᐊᑕᐅᓯᐅᑎᓪᓗᒍ 

ᐋᓐᓂᐊᓲᖅᑎ, ᐃᓛᒃ ᐱᓕᕆᔪᓐᓇᖅᑐᖃᐃ 

ᑐᐊᕕᕐᓇᖅᑐᒧᑦ ᑭᓯᐊᓂ 

ᐋᓐᓂᐊᕕᓕᐊᕆᐊᖃᓕᕐᖓᑕ 

ᐊᑯᓂᒻᒪᕆᐅᓂᕋᓕᓚᐅᕐᖓᑕ ᑕᖅᑭᐅᑉ 

ᐅᖓᑖᓄᓪᓘᓐᓃᑦ ᑕᐃᒪᐃᓕᖓᓕᖅᑐᑦ. ᑕᒪᓐᓇ 

ᐃᓗᐊᓐᖏᒻᒪᑦ, ᐋᓐᓂᐊᕕᓕᐊᕆᐊᖃᖅᐸᑦᑐᓄᑦ 

ᑕᒪᒃᑯᓄᖓ. ᐊᓯᐊᓅᕐᓗᖓ ᑖᓐᓇ 

ᐅᖃᐅᓯᔅᓴᑐᐃᓐᓇᖅ.  
 

ᐃᒃᓯᕙᐅᑖᖅ, ᐃᓚᖏᑦ 

ᐊᐱᖅᑯᓯᕆᓂᐊᖅᑲᐅᔭᕋᓗᐊᒃᑲ 

ᐊᐱᖅᑯᓯᐅᖅᑲᐅᒻᒪᑕᑦᑕᐅᖅ, ᑕᒫᓂ ᖃᐅᔨᒪᔭᐅᒐᒪ 

ᐊᒥᓱᐊᖅᑎᑲᓪᓚᑦᑐᖓᑦᑕᐅᖅ 

ᐋᓐᓂᐊᕕᓕᐊᖃᑦᑕᖅᑐᓄᑦ ᕿᑭᖅᑖᓗᒻᒥ 

ᑐᔪᕐᒥᕕᐅᕙᑦᑐᖅ ᐊᐱᖅᓲᑎᒋᖃᑦᑕᖅᓯᒪᒐᒃᑯ 

ᑕᒻᒫᑎᕐᕕᐅᓂᕋᖅᑕᕗᓪᓕ ᑕᒫᓂ, ᕿᑭᖅᑖᓗᒻᒥᐅᑎᒍᑦ 

ᐋᓐᓂᐊᕕᓕᐊᖅᑐᑕ ᓇᔪᒐᕆᕙᑦᑕᕗᑦ, 

ᓇᔪᒐᕆᔭᐅᕙᑦᑐᖅ. ᑖᓐᓇ ᐊᐅᓚᓂᖓ 

ᐊᐱᖅᓲᑎᒋᖃᑦᑕᖅᓯᒪᒐᒃᑲ, ᑕᒪᒃᑯᐊᓗ ᓇᑎᖏᑦ 

ᒥᖅᑭᓖᑦ ᐃᒪᐃᑦᑐᓂᒃ ᓇᑎᓖᑦ 

ᐊᓯᔾᔨᖅᑕᐅᔪᓐᓇᕐᒪᖔᖅ ᐊᒻᒪᓗ ᐊᐅᓚᓂᕆᔭᖓ 

ᐊᒃᓱᐊᓗᒃ ᐊᑲᐅᒋᔭᐅᖃᑦᑕᖏᒻᒪᑦ 

ᐋᓐᓂᐊᕕᓕᐊᖅᓯᒪᔪᓄᑦ.  
 

ᑕᐃᒫᔅᓴᐃᓐᓇᖃᐃ ᑭᕙᓪᓕᕐᒥᐅᑦ ᑕᐃᓐᓇ 

ᐋᓐᓂᐊᕕᓕᐊᕐᕕᐅᕙᑦᑐᖅ ᓇᔪᖅᑕᐅᕙᑦᑐᖅ 

ᑕᐃᒪᐃᑕᐅᓂᐊᕐᓂᕋᖅᑕᐅᖃᐅᒻᒪᑦ ᑖᓐᓇ 

ᕿᑭᖅᑖᓗᒻᒦᑦᑐᖅ ᑕᐃᒪᓐᓇᓴᐃᓐᓇᖅ 

ᐱᓕᕆᐊᖑᖃᓯᐅᔾᔭᐅᒍᓐᓇᕋᓗᐊᕆᕙ? ᐅᕝᕙᓘᓐᓃᑦ 

ᐱᓕᕆᐊᖑᖃᓯᐅᔾᔭᐅᓛᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᒃᑲᓐᓂᑐᐃᓐᓇᕈᒪᖃᐃ 

ᐊᐱᖅᑯᑎᒋᖅᑲᐅᔭᖓᓂᒃ ᐅᖃᐅᓯᕆᖅᑲᐅᔭᖓᓂᓪᓗ, 

ᖃᐅᔨᒋᐊᕐᓂᐊᖅᑐᒍᑦ ᖃᓄᐃᒻᒪᑦ ᐋᓐᓂᐊᓯᐅᕐᕕᒃ 

ᑲᖏᖅᑐᒑᐱᒻᒥ ᒪᑐᐃᖓᓲᖑᒻᒪᖔᖅ ᑭᓯᐊᓂ 

ᑐᐊᕕᕐᓇᖅᑐᖃᖅᑎᓪᓗᒍ. ᖃᐅᔨᒪᒐᓗᐊᖅᑐᖓ 

ᐃᓚᖏᓐᓂ ᓄᓇᓕᓐᓂ 

ᐃᓱᒫᓗᓐᓇᖅᑐᖃᖃᑦᑕᖅᓯᒪᒻᒪᑦ 

ᓄᕙᓐᓈᓗᑦᑕᖃᓕᕌᖓᑦ ᐊᓯᖏᓐᓂᓪᓗ 

ᐊᐃᑦᓱᕐᓇᐅᔪᓂᒃ ᐱᓕᕆᓗᐊᕈᑕᐅᓚᕿᕙᑦᑐᓂᒃ 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᑲᕐᕋᖏᑦ 

ᖃᔅᓰᓐᓇᕈᕆᐊᖅᑕᐅᓚᕿᓕᖅᑐᑎᒃ. 

 

ᐊᔪᖅᑎᑕᐅᓐᖏᒃᑯᒪ ᐊᒻᒪ ᐃᒃᓯᕙᐅᑕᖅ 

ᐊᖏᕈᓐᓇᖅᐸᑦ, ᐅᐱᒋᔪᒪᑦᑎᐊᖅᑕᒃᑲ  

ᐋᓐᓂᐊᓯᐅᖅᑎᖁᑎᕗᑦ ᓄᓇᓕᓐᓂ 

ᐃᓱᒪᓇᓐᖏᑦᑐᓂᒃ ᐃᖅᑲᓇᐃᔭᖃᑦᑕᖅᑐᑦ 

ᐃᑲᕐᕋᒐᓵᓗᓐᓂᒃ ᐊᐃᑦᓱᕐᓇᐅᔪᖃᓗᐊᖅᑎᓪᓗᒍ 

ᐃᑲᔪᖅᑎᖃᕋᑎᒃ. ᐊᓪᓚᑦᑕᐅᓯᒪᖁᓪᓗᒍ 

ᖁᔭᒋᑦᑎᐊᑕᒃᑲ ᐊᖏᖅᓯᒪᓂᕆᔭᖏᑦ ᐱᔨᑦᑎᓂᕐᒥᒃ 

ᓄᓇᓕᖏᓐᓂ. 

 

ᑕᐃᒪᓕ ᑕᒻᒫᑎᕐᕕᒻᒧᑦ ᓱᓕ ᑕᐃᒪᐃᓕᖓᒻᒥᔪᖅ 

ᑕᐃᓐᓇᑎᑐᑦ ᐅᐃᐸᐃᒦᑦᑐᑎᑐᑦ. ᑖᒃᑯᐊ 

ᐅᖃᖃᑎᒌᓐᓇᖅᐸᑦᑕᕗᑦ. ᐊᒻᒪᐃᓛᒃ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ 

ᐃᒪᐃᑦᑐᖃᖃᑦᑕᖅᓯᒪᔪᖅ ᐃᓱᒫᓗᒍᑎᖃᖅᑐᓂᒃ, 

ᖃᐅᔨᒃᑲᖅᑕᐅᓯᒪᔪᖓ ᑕᐃᒃᑯᐊᓘᓐᓃᑦ 

ᐋᓐᓂᐊᕕᓕᐊᖅᑐᓕᕆᔨᒃᑯᑦ ᑎᑎᕋᕐᕕᖓᑦ 

ᖃᐅᔨᒃᑲᖅᑕᐅᓪᓗᑎᒃ. ᑕᒪᓐᓇ 

ᐅᖃᖃᑎᒌᒍᑎᒌᓐᓇᖅᑕᕗᑦ. ᐱᓕᕆᖃᑎᒌᓐᓇᖅᑕᕗᑦ 

ᐊᐅᓚᑦᑎᔩᑦ ᑕᒻᒫᑎᕐᕕᒻᒦᑦᑐᑦ ᑕᐃᑲᓂ ᑐᔪᕐᒥᑎᑕᕗᑦ 

ᐋᓐᓂᐊᕕᓕᐊᖅᑎᑕᐅᓯᒪᔪᐃᑦ ᓂᕆᐅᒋᔭᖏᓐᓂᒃ 

ᓈᒻᒪᑦᑎᑕᐅᒐᓗᐊᕐᒪᖔᑕ.  

 

ᐊᒻᒪ ᓱᓕᒃᑲᓐᓂᖅ ᑕᐃᒪᓐᓇᐃᑦᑐᓴᐃᓐᓇᐅᒍᓂ 

ᑐᓴᖅᓯᒪᔭᕗᑦ ᐅᐃᓂᐸᐃᒥ ᐃᓄᓐᓄᑦ 

ᑐᔪᕐᒥᕕᐅᔪᒥᑎᑐᑦ, ᐱᓕᕆᖃᑎᒋᑦᑎᐊᖅᑕᕗᑦ 

ᒪᓕᑦᑎᐊᕋᓗᐊᕐᒪᖔᑕ ᐱᓕᕆᔭᕆᐊᖃᖅᑕᒥᓂᒃ 

ᑳᓐᑐᕌᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ 

ᐋᖅᑭᒋᐊᕆᐊᓕᕐᔪᐊᒻᒪᕆᐊᓗᒃ 

ᖃᐅᔨᖃᑦᑕᖅᓯᒪᓕᕋᒃᑯ ᑕᒫᓂ ᑕᒻᒫᑎᕐᕕᒃ 

ᐅᐸᑦᑕᐅᖃᑦᑕᖅᑐᖅ ᐋᓐᓂᐊᕕᓕᐊᖅᓯᒪᔪᓄᑦ. ᑕᐃᒪ 

ᐅᐸᓐᓂᐅᓴᑐᐃᓐᓇᖃᑦᑕᕋᒃᑯ ᑕᒪᐅᓐᖓᕋᐃᒐᒪ 

ᐅᐱᓐᓇᕋᓂᑦ ᑭᒡᒐᑐᖅᑕᒃᑲ ᐊᒥᓱᑦ 

ᑕᑉᐹᓂᓲᖑᒻᒥᒻᒪᑕ. ᕿᑭᖅᑖᓗᒻᒥᐅᑎᒍᓂᓛᒃ ᑖᓐᓇ 

ᐅᐸᑲᑦᑕᓪᓚᕆᐅᒻᒪᑦ.  

 

ᒪᓕᒐᓕᐅᖅᑎᐅᖃᑎᒐᓗ ᑕᑉᐱᑯᓐᖓᓚᐅᕋᓐᓄ 

ᐳᓛᕆᐊᑐᐃᓐᓇᖅᑐᓄᑦ ᐃᓄᓐᓂᒃ, ᐃᒪᓐᓇᓕ 

ᐱᓕᕆᐊᖏᓐᓂ ᖃᐅᔨᒋᐊᓐᖏᒃᑲᓗᐊᖅᑐᓄᒃ. 

ᑭᓯᐊᓂ  

ᐊᒃᓱᐊᓗᒃ ᖁᕕᐊᒋᔭᐅᓚᐅᕋᓐᓄ ᑕᑉᐱᑯᓐᖓᕋᓐᓄ 

ᐅᖃᕐᕕᔅᓴᒥᒃ ᖃᐅᔨᒐᒥ ᒪᓕᒐᓕᐅᖅᑎᐅᔪᒍᑦ 

ᖃᐅᔨᔭᐅᒐᓐᓄ.  
 

ᐃᓚᖏᑦ ᓂᕆᔪᒪᖃᑦᑕᖏᑦᑐᓘᓐᓃᖑᒻᒪᑕ ᑕᑉᐱᑲᓂ 

ᐊᒻᒪᓗ ᐃᓚᖏᑦ ᐃᓪᓗᕈᓯᕐᒥᑦ ᓯᓂᒋᐊᔅᓴᖅ 

ᐱᐅᔅᓴᕈᓐᓃᖅᑐᑦ, ᒪᑯᐊᓘᓐᓃᒎᖅ ᐊᑭᓯᖏᑦ, 

ᕿᐱᖏᓪᓗ ᐊᐅᒻᒥᑎᖏᑦ 

ᐊᓯᔾᔨᖅᑕᐅᒍᓐᓇᖃᑦᑕᖏᒻᒪᑕ ᐊᓯᖏᓐᓂᒃ 

ᐃᓐᓄᒃᑲᓗᐊᕋᐃᒻᒪᑕ. ᐅᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᒻᒪᑦ 

ᑕᐃᒪᐃᑦᑑᓗᐊᕆᐊᖃᖅᑑᔮᓐᖏᒃᑲᓗᐊᕐᖓᑦ. 
 

ᐊᒻᒪᓗ ᐃᓚᖏᑦ ᓂᕆᔪᒪᐃᖅᑐᑦ 

ᐅᖃᐅᔭᐅᓪᓚᕆᓚᐅᕋᓐᓄ, ᐃᓚᖏᒡᒎᖅ 

ᓂᕆᖃᑦᑕᕈᒪᒍᓐᓃᒻᒪᕆᑦᑐᑦ ᑕᑉᐱᑲᓐᖓᑦ 

ᓂᖅᑎᐅᖅᑎᒥᒃ ᑕᑯᓐᓇᖃᑦᑕᕋᒥ ᓂᕆᓂᐊᖅᑕᖏᑦ 

ᐸᓕᐊᕐᒧᑦ ᐊᒡᒐᒻᒥᓄᑦ ᑎᒍᒥᐊᖅᑐᒋᑦ 

ᐴᖅᑲᐃᖃᑦᑕᖅᑐᑦ. ᑕᒪᓐᓇ ᐱᐅᓐᖏᓪᓚᕆᑦᑐᖅ 

ᐃᓅᓪᓗᓂ, ᐃᓛᒃ ᐋᓐᓂᐊᕕᓕᐊᖅᓯᒪᓗᓂ ᑕᐃᒫᒃ. 

ᑖᓐᓇ ᑕᑯᒥᓇᓐᖏᓪᓚᕆᒻᒪᑦ ᑕᐃᒫᒃ 

ᐊᐅᓚᑕᐅᑎᓪᓗᒋᑦ. ᐃᒪᐃᓕᐅᖅᑕᐅᒻᒪᕆᓕᓚᐅᕋᓐᓄ 

ᒪᓕᒐᓕᐅᖅᑎᐅᖃᑎᒐᓗ, ᑕᐃᒃᑯᐊ ᓇᑎᕐᒥ 

ᑐᒃᑲᒻᒪᕆᑦᑐᑎᑦ ‘ᐃᓅᓪᓗᑕ ᐱᓐᖑᐊᖑᓐᖑᖅᑐᒍᑦ’ 

‘ᐃᓅᓪᓗᑕ ᐱᓐᖑᐊᖑᓐᖑᖅᑐᒍᑦ” ᐃᒪᐃᓕᐅᖅᑐᓂᒃ 

ᑐᓵᑎᑕᐅᓪᓚᕆᓚᐅᕋᓐᓄᒃ ᑕᕝᕙᓂ ᐃᓯᖅᓯᒪᑎᓪᓗᓄ 

ᑕᒻᒫᑎᕐᕕᒻᒥ. ᑕᒪᓐᓇ ᐋᖅᑭᒋᐊᕆᐊᖃᓪᓚᕆᑦᑐᐊᓗᒃ 

ᖃᐅᔨᓚᐅᕋᑦᑎᒍ. 

 

ᐊᒻᒪᓗ ᖃᐅᔨᒪᒐᑦᑕ ᑕᐃᓐᓇ 

ᐅᖃᐅᓯᕇᓐᓇᖃᑦᑕᖅᑕᕋ ᓇᑎᖓ ᒥᖅᑯᓕᒃ ᑕᑉᐱᓐᓇ 

ᐃᓯᑲᑕᑦᑕᐅᒻᒪᑦ ᐊᓃᖅᑐᖅᓯᐅᑎᓂᒃ 

ᑲᒥᓪᓚᕐᕕᐅᒍᓐᓇᕋᓂ, ᐊᓃᖅᑐᑕ ᑲᒦᑦ ᑕᒪᒃᑯᐊ 

ᐊᑐᖅᑕᕗᑦ ᑕᕝᕙᓂᔅᓴᐃᓇᕐᓗ ᐃᓪᓗᒥ, 

ᐃᓪᓗᕈᓯᕐᒧᓪᓗ ᐃᓯᑲᑕᑦᑐ ᑲᒥᔅᓯᒪᐃᓐᓇᖅᑐᑎᒃ 

ᐊᓃᖅᑐᖅᓯᐅᑎᓂᒃ ᑕᒪᒃᑯᐊ 

ᓴᓗᒪᔭᕆᐊᖃᕋᓗᐊᖅᑎᓪᓗᒋᑦ. ᑕᒪᓐᓇ 

ᐃᑉᐱᒋᔭᐅᒃᑲᓐᓂᕆᐊᖃᓪᓚᕆᑦᑐᐊᓗᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅᔭ  
 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐳᒻᒥᑦᑎᓇᓱᔾᔮᖏᑦᑐᖓ 

ᐃᓱᒪᒋᔭᐅᔪᓂᒃ ᑐᔪᕐᒥᕕᐅᑉ ᐊᒥᒐᕐᓂᖓᓂᒃ. 

ᖃᐅᔨᒪᒐᓗᐊᖅᑐᖓ ᑕᒻᒫᑎᕐᕕᒻᒥᐅᑦ ᑕᒫᖅᑕᖅᑐᒥᒃ 

ᑲᑎᖃᑎᒋᔭᐅᖏᓐᓇᖅᐸᒻᒪᑕ 

ᐱᓕᕆᕕᒻᒦᑦᑐᖁᑎᓐᓄᑦ ᒪᓕᑦᑎᐊᕋᓗᐊᕐᒪᖔᑕ 

ᑳᓐᑐᕌᖁᑎᒋᔭᒥᓂᒃ. ᑕᕝᕘᓇᑦᓴᐃᓐᓇᕐᓗ 

ᓇᑎᕋᖓᓂᒃ, ᑐᑭᓯᐊᔪᖓ 

ᖃᓄᐃᓕᓇᓱᒃᑲᓗᐊᕐᒪᖔᖅ ᒪᓕᒐᓕᐅᖅᑎ ᐹᖓᓂᒃ  

ᐅᖃᐅᓯᖃᖅᑎᓪᓗᒍ ᐊᒻᒪ 

ᓴᓗᒻᒪᓴᖅᑕᐅᖃᑦᑕᕐᓂᕆᔭᖓᓂᒃ, ᑭᓯᐊᓂ 

ᑕᒻᒫᑎᕐᕕᒻᒥᐅᑉ ᐃᓪᓗᕈᓰᑦ ᐃᓚᖏᓐᓂᒃ 

ᐲᔭᐃᓯᒪᓕᖅᐳᑦ ᓇᑎᕌᓗᒻᒥᒃ ᑕᐃᑯᖓ 

ᐊᔪᕈᑎᖃᖅᑐᓄᑦ ᐃᓂᒋᔭᐅᔪᓐᓇᕐᓂᐊᕐᒪᑕ. 

 

ᖄᒃᑲᓐᓂᐊᒍᓪᓗ ᑕᒪᑐᒪᐅᑉ, ᐊᕙᑎᑎᒍᑦ 

ᐋᓐᓂᐊᖅᑐᓕᕆᔩᑦ ᖃᐅᔨᓴᕋᔭᖅᐳᑦ ᑰᖃᕐᕕᖓᓂᒃ 

ᐊᒻᒪᓗ ᐃᓱᒫᓗᓐᓇᖅᑐᖅᑕᖃᖅᐸᑦ 

ᓂᕿᓕᕆᔭᐅᕙᑦᑐᓂᒃ, ᑕᒪᓐᓇ 

ᐅᖃᖃᑎᒌᒍᑕᐅᒐᔭᖅᐳᖅ ᑕᐃᑲᓂ ᑕᒻᒫᑎᕐᕕᒻᒥ 

ᐊᐅᓚᑦᑎᔨᖏᓐᓄᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕋᓗᐊᕐᒪᖔᑕ 

ᓂᕿᓕᕆᔭᕆᐊᖃᖅᑕᖏᓐᓂᒃ ᒪᓕᓪᓗᒋᑦ 

ᐃᓱᒫᓘᑕᐅᓯᒪᔪᑦ ᐅᕙᓐᓄᑦ, 

ᐃᓚᒋᔭᐅᖃᓯᐅᑎᓯᒪᓐᖏᑦᑑᒐᓗᐊᖅ ᑭᓯᐊᓂᓕ 

ᐱᓕᕆᔨᖁᑎᓐᓄᑦ ᐊᓪᓚᑐᖅᑕᐅᓯᒪᕗᖅ. 

ᓇᓗᓇᓐᖏᑦᑐᖅ ᐊᕙᑎᑎᒍᑦ ᐋᓐᓂᐊᖅᑐᓕᕆᔨᒃᑯᑦ 

ᐊᓪᓚᑐᖅᓯᒪᔭᖏᑦ ᕿᒥᕐᕈᔭᐅᓂᐊᖅᑐᐃᑦ 

ᖃᐅᔨᒋᐊᖅᑕᐅᓗᑎᒃ ᐅᖃᖃᑎᒌᒍᑕᐅᓯᒪᒻᒪᖔᖅ 

ᓂᕿᓕᕆᓂᐅᕙᑦᑐᖅ ᐅᕝᕙᓘᓐᓃᑦ ᐃᓱᒫᓘᑕᐅᓯᒪᔪᑦ 

ᑕᐃᒃᑯᓄᖓ ᐅᖃᐅᓯᐅᓯᒪᒻᒪᖔᑕ. 

 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ 

ᓄᐃᑎᑦᑎᓯᒪᒻᒪᑦ. ᐅᔨᒪᔪᖓ ᓂᕈᐊᖅᑎᖁᑎᓐᓄᑦ 

ᑐᕌᖓᒻᒪᕆᓐᖏᒻᒪᑦ ᑭᓯᐊᓂᓕ ᑲᒪᒋᔭᖃᕐᒥᒐᒪ 

ᐋᓐᓂᐊᖅᑐᓕᕆᔭᐅᔪᓕᒫᓂᒃ ᓄᓇᕘᒥ ᑕᐃᓐᓇᓗ 

ᑕᒻᒫᑎᕐᕕᒃ ᓄᓇᖁᑎᓐᓃᒻᒪᑦ ᐃᖃᓗᓐᓂ ᐊᒻᒪᓗ 

ᑕᐃᑯᓐᖓᖃᑦᑕᖅᑐᑦ ᑲᒪᒋᔭᐅᑦᑎᐊᖁᒻᒥᒐᒃᑭᑦᑕᐅᖅ. 

ᑕᕝᕘᓇ ᐱᒻᒪᕆᐅᑎᑦᑎᐊᖅᐸᒃᑲ ᒪᓕᒐᓕᐅᖅᑎᐅᑉ 

ᐃᓱᒫᓗᒋᔭᖏᑦ ᑕᑯᓇᑦᑕᐅᑎᒋᐊᕐᓂᐊᖅᑐᒍᓗ 

ᐱᓕᕆᔨᖁᑎᓐᓄᑦ ᐱᓕᕆᖃᑎᖃᖁᓪᓗᒋᑦ 

ᐊᐅᓚᑦᑎᔨᒋᔭᐅᔪᓂᒃ ᑕᐃᑲᓂ 

ᑲᒪᒋᔭᐅᑦᑎᐊᕋᓗᐊᕐᒪᖔᑕ 

ᑕᒻᒫᑕᕐᕕᒻᒦᑎᑕᐅᕙᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᒪᓐᓇ 

ᐊᓕᐊᓇᐃᑦ ᖁᔭᓐᓇᒦᓪᓗ ᑖᓐᓇ ᑭᐅᑦᑎᐊᕐᖓᑦ 

ᑕᒪᑐᒥᖓ ᑲᒪᓂᐊᕐᓂᕋᖅᑐᓂ, ᑕᒪᓐᓇ 

ᓂᕆᐅᒋᓂᐊᓕᖅᑲᕗ ᐅᕙᖓᓗ ᓂᕆᐅᒋᓂᐊᓕᖅᑲᕋ 

ᑲᒪᒋᔭᐅᓂᐊᕐᓂᖓ ᐱᔾᔪᑎᒋᓪᓗᒍ. ᑖᓐᓇᐃᓛᒃ 

ᐅᖃᐅᔾᔭᐅᖃᑦᑕᕋᑦᑕ ᓂᕈᐊᖅᑎᒋᓯᒪ ᐃᓛᒃ 

ᑭᒡᒐᑐᖅᑕᑎᓐᓄᑦ, ᐊᓪᓛᓘᓐᓃᑦ 

ᐅᓪᓛᕈᕐᒥᑕᕐᓇᖏᒻᒪᑦ ᑖᓐᓇ ᑐᔪᕐᒥᕕᒃ, ᐅᓪᓗᑯᑦ 

ᑭᓯᐊᓂ ᓂᕆᓕᑕᐃᓐᓇᖃᑦᑕᖅᑐᐃᑦ. ᐃᓚᖏᑦ ᒪᑯᐊ 

ᐃᓄᐃᑦ ᐅᓪᓛᕌᓗᒃᑯᑦ ᒪᑭᑕᓕᓲᖑᒻᒪᑕ 

ᓂᕆᔭᔅᓴᖃᓐᖏᐅᔭᖅᑐᐊᓘᕙᑦᑐᒡᒎᖅ ᐅᓪᓛᓕᒫᖅ 

ᐅᓪᓛᕈᕐᒥᑕᕐᓇᖏᒻᒪᓘᓐᓃᑦ ᐅᓪᓗᑯᑦ ᑭᓯᐊᓂ 

ᓂᕆᓐᓇᖅᓯᑕᐃᓐᓇᖃᑦᑕᕐᖓᑦ ᖁᓛᓅᕋᐃᒻᒪᑦ. 

ᐃᓚᖏᑦ ᒪᑯᐊ ᐃᓄᐃᑦ ᐅᓪᓛᕌᓗᒃᑯᑦ 

ᒪᑭᑕᖃᓕᓲᖑᒻᒪᑕ 

ᓂᕆᔭᐅᓴᖃᓐᖏᑦᑐᖃᐅᔭᖅᑐᐋᓘᕙᑦᑐᒡᒎᖅ 

ᐅᓪᓛᓕᒫᖅ ᐅᓪᓛᕈᒻᒥᓴᕐᓇᖏᒻᒪᓘᓐᓃᑦ. ᐅᓪᓗᑯᑦ 

ᑭᓯᐊᓂ ᓂᕆᓐᓇᖅᓯᑕᐃᓐᓇᖃᑦᑕᕐᖓᑦ 

ᖁᓛᓅᕋᐃᒻᒪᑦ. ᑕᒪᓐᓇ ᐱᐅᓐᖏᒻᒪᑦ 

ᐋᓐᓂᐊᕕᓕᐊᖅᓯᒪᔪᓄᑦ, 

ᓂᕆᐅᒋᑐᐃᓐᓇᕐᓂᐊᓕᖅᑲᕋ 

ᐋᖅᑭᒋᐊᖅᑕᐅᓂᐊᕐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᑐᐊᖅ.  
 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖁᔭᓐᓇᒦᒃᑲᓐᓂᖅᐸᕋ 

ᑕᒪᑐᒥᖓ ᓄᐃᑎᑦᑎᒻᒪᑦ. ᐊᒻᒪ ᓱᓕ ᑖᓐᓇ ᑳᓐᑐᕌᒃ 

ᑕᐃᑲᓂ ᑐᔪᕐᒥᕕᒻᒥ ᒪᓕᑦᑐᒍ 

ᓂᕆᑎᑦᑎᖃᑦᑕᕆᐊᖃᕐᒪᑕ ᐱᖓᓱᐊᖅᑎᓪᓗᒍ 

ᖃᐅᑕᒫᑦ ᐱᓇᓱᐊᕈᓯᓕᒫᖅ ᑕᒫᑦ ᐊᒻᒪᓗ 

ᑕᒧᓗᒐᖃᖅᑎᑦᑎᓗᑎᒃ ᐅᓪᓗᓕᒫᖅ. 

ᐱᔭᕆᐊᖃᖅᑎᑕᐅᕗᑦ ᑳᓐᑐᕌᑎᒍᑦ ᑐᔪᕐᒥᕕᒃ ᐊᒻᒪᓗ 

ᒪᓕᒐᓕᐅᖅᑎ ᖃᐅᔨᒪᔭᖃᕈᓂ 

ᑕᐃᒪᐃᓐᖏᑦᑐᖃᕆᐊᖓᓂᒃ, ᖁᔭᓕᒻᒪᕆᒃᑲᔭᖅᑐᖓ 

ᐅᓂᒃᑲᐅᔾᔭᐅᔪᓐᓇᕈᒪ ᓱᔪᖃᓪᓚᑦᑖᕐᓂᕐᒪᖔ 

ᐅᓪᓘᔪᓂᒃ ᓯᕿᓐᖑᔭᒧᓪᓘᓐᓃᑦ ᐱᔪᒥᓂᕐᓂᒃ 

ᑕᐃᒃᑯᐊ ᑭᒃᑯᓚᐅᕐᓂᖏᑦ ᐊᔪᕐᓇᖏᑉᐸᑦ 

ᐅᕙᓐᓄᐊᖅᑕᐅᓗᑎᒃ ᐅᕝᕙᓘᓐᓃᑦ 

ᑕᐃᒃᑯᓄᖓᖔᕐᓘᓐᓃᑦ 

ᐋᓐᓂᐊᕕᓕᐊᕈᔾᔪᐅᑕᓕᕆᔨᒃᑯᓐᓄᑦ. 
 

ᑐᑭᓯᐊᒐᓗᐊᖅᑐᖓ ᐃᓚᖏᓐᓂᑦ 

ᐱᔭᕐᓂᖅᐸᖏᑦᑐᓂᒃ ᑐᔪᒥᕕᒻᒥᑦᑕᐅᖅ. ᐊᕐᕌᒍᒥ 30 

ᐳᓴᒋᔭᖓ ᑕᐃᓐᓇ ᑕᑖᓗᐊᖃᑦᑕᕐᒪᑦ. ᑕᐃᒃᑯᐊ 

ᐃᑉᐱᒋᑦᑎᐊᐸᒃᑲ ᐱᓕᕆᓇᓱᖃᑦᑕᕐᓂᕆᔭᖏᓐᓂᒃ 

ᑕᑖᓗᐊᓕᕌᖓᑕ ᐊᒥᓱᐊᖅᑎᐊᓗᒃ. ᑐᑭᓯᐊᑦᑎᐊᕈᒃᑭᑦ 

ᐊᓯᖏᑦ ᑐᓴᕈᑏᑦ, ᕿᒥᕐᕈᒻᑕ ᑕᐃᓐᓇ ᑐᔪᕐᒥᕕᒃ 

ᐃᓚᔭᐅᒋᐊᒃᑲᓐᓂᖁᓪᓗᒍ. ᖃᐅᔨᒪᔪᖓ ᑕᒪᓐᓇ 

ᑕᑯᓇᑦᑕᐅᒻᒪᑦ ᐸᕐᓇᐃᓂᕐᒥ ᐊᒻᒪᓗ 

ᐊᔪᕋᔭᓐᖏᓐᓂᖓᓂᒃ, ᓂᕆᐅᓇᖅᐳᖅ ᑕᒪᓐᓇ 

ᖃᖓᑭᐊᖅ ᓴᖅᑭᑦᑐᒫᖅᑐᖅ. ᐃᓛᓐᓂᒃᑯᑦ 

ᑕᑖᓗᐊᖃᑦᑕᓗᐊᓐᖑᐊᕐᒪᑦ ᐊᕐᕌᒎᑉ ᐃᓗᐊᓂ.  
 

ᖁᔭᒋᔭᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ 

ᑕᐃᒪᓐᓇᒃ ᑕᑯᒋᐊᒃᑲᓐᓂᕐᓂᐊᖅᐳᒍᑦ ᑕᒪᒃᑯᓂᖓ 

ᐊᒻᒪᓗ ᐅᓂᒃᑳᕐᕕᒋᒃᑲᓐᓂᕈᓐᓇᖅᐸᖓ  

ᖁᕕᐊᓱᑐᐃᓐᓇᑦᑎᐊᕐᓂᐊᖅᑐᖓ 

ᖃᐅᔨᒋᐊᕐᓂᐊᕐᓗᒋᑦ ᑕᒪᒃᑯᐊ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ, ᑕᐃᒫ? ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᓂᓛᒃ 

ᒥᓂᔅᑕ ᕼᐃᒃᔅ ᐊᒻᒪᓗ ᐃᖅᑲᓇᐃᔭᖅᑏᒃᑭᒃ.  

 

ᓯᕗᓪᓕᖅᐹᒥᖃᐃ ᐊᐱᕆᑲᐃᓐᓇᕈᓐᓇᕈᒪ ᐅᑯᐊ 

ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᕝᕕᑦᑖᔪᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᕐᕌᒍᒋᓚᐅᖅᑕᑎᓐᓂ 

ᖄᖏᖅᑐᒥ. ᑕᒪᓐᓇ ᐋᖅᑭᑎᖅᐸᓪᓕᐊᓯᒪᑎᓪᓗᒍ 

ᖃᓄᖅ ᐊᒃᑐᐃᓂᖃᖅᓯᒪᒻᒪᖔᖅ? 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᓲᕐᓗ ᐃᓗᐃᑦᑑᓗᒍ 

ᑕᐅᑐᓪᓗᒍ ᖃᓄᖅ ᐊᐅᓚᓂᖃᖅᓯᒪᒻᒪᖔᖅ 

ᐅᓪᓗᒥᒧᑦ ᐊᐱᕆᒋᐊᕈᓐᓇᕈᒃᑯ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᖅᐸᓪᓕᐊᓕᓵᕋᑦᑕ ᑕᒪᑐᒥᖓ 

ᐃᓅᓯᑦᑎᐊᕆᓕᕆᓂᕐᒧᑦ ᑎᑎᕋᕐᕕᖃᕐᕕᒻᒥᒃ, 

ᑐᖏᓕᒪ ᐃᑲᔪᖅᑎᖓᓄᑦ ᑕᒪᓐᓇ 

ᐅᖃᐅᓯᒋᐊᒃᑲᓐᓂᕈᓐᓇᖅᑐᖅ, ᑭᓯᐊᓂᓕ 

ᒪᓗᓐᓇᖅᑐᒥᒃ ᓈᓴᐅᑎᖏᓐᓂᒃ 

ᖃᔅᓰᓐᓇᕈᕆᐊᕐᓂᖏᓐᓂᒃ ᑕᑯᓯᒪᓐᖏᑦᑐᒍᑦ ᓱᓕ. 

ᐃᖏᕐᕋᐃᓐᓇᕐᓂᐊᖅᑐᖅᑕᖃᖅᑐᖅ. 

ᖃᓄᐃᓕᖓᒋᒃᑲᓐᓂᕈᓐᓇᕐᓂᖅ ᐃᓗᐊᓂ 

ᐅᐸᓗᖓᐃᔭᐃᑦ ᐊᑯᓂᐅᓐᖏᑦᑐᒧᑦ ᐸᕐᓇᐅᑕᐅᕗᖅ 

ᖃᓄᖅ ᐱᓕᕆᐊᖑᓂᐊᕐᒪᖔᑕ ᒫᓐᓇᑲᐅᑎᒋ 

ᐱᔭᕆᐊᓖᑦ.  

 

ᑖᒃᑯᐊ ᓴᖅᑭᖅᑎᑕᐅᓂᖏᑦ ᐃᓅᓯᑦᑎᐊᕆᓐᓂᕐᒧᑦ 

ᑎᑎᕋᕐᕕᖃᕐᕕᒃ ᐊᒻᒪᓗ ᑮᓇᐅᔭᓂᒃ 

ᓴᓂᕐᕙᖅᑕᐅᓯᒪᔪᖃᖅᑐᓂ,  

ᐊᒻᒪᓗ ᓄᓇᓖᑦ ᐃᓚᐅᑎᑕᐅᓂᖅᓴᐅᑎᑕᐅᑎᓪᓗᒋᑦ 

ᐊᒻᒪ ᑕᑯᓐᓇᖅᑕᕗᑦ ᐋᖅᑭᔅᓱᐃᓗᑕ 

ᑐᓂᕐᕈᓯᐊᖑᒐᔭᖅᑐᓂᒃ ᐃᑲᔫᓯᐊᖑᒐᔭᖅᑐᓂᓪᓗ 

ᑮᓇᐅᔭᖅᑐᕈᑎᓕᐊᖑᓯᒪᔪᓂᒃ ᐃᑲᔫᑎᖃᕐᓂᐊᖅᐳᑦ 

ᐱᓕᕆᔾᔪᑎᑕᖃᕐᓂᖅᓴᐅᖁᓪᓗᒍ ᓄᓴᖠᓐᓂ, 

ᐃᓱᒪᒋᔭᕗᑦ ᒪᓕᓪᓗᒍ ᓄᓇᓖᑦ ᓇᐅᒃᑰᖓᓕᕐᒪᖔᑕ. 

 

ᐱᔾᔪᑎᑕᖃᐅᖅᑐᖅ ᖃᓄᐃᒻᒪᑦ ᐃᒻᒥᓃᕐᓂᖅ 

ᐃᓚᒋᔭᐅᕙᒻᒪᖔᖅ ᐃᓱᒫᓗᒋᔭᖏᓐᓄᑦ ᐊᒻᒪ 

ᐱᓕᕆᐊᕆᒐᓗᐊᕐᒪᖔᑦᑎᒍ 

ᐅᔾᔨᖅᓱᑦᑎᐊᕆᐊᖃᖅᑐᑕ, 

ᐊᔾᔨᒌᑎᑦᑎᒍᑎᒋᓐᖏᓪᓗᒍ. ᐊᑐᑦᑎᐊᖅᑐᖅ 

ᒥᑦᑎᒪᑕᓕᒻᒥ ᐊᑐᕈᓐᓇᓐᖏᑐᐃᓐᓇᕆᐊᓕᒃ ᑰᒑᕐᕈᒻᒥ. 

ᐃᒪᐃᒍᒪᕗᒍᑦ ᓄᓇᓖᑦ ᓯᕗᓕᐅᕆᓗᑎᒃ ᑕᒪᒃᑯᓂᖓ 

ᐱᓕᕆᐊᖑᕙᓪᓕᐊᔪᓂᒃ ᐃᒻᒥᓃᖅᑕᐃᓕᒍᑎᓂᒃ 

ᐊᖏᓛᒥᒃ ᐃᑲᔫᑎᖃᕈᓐᓇᖁᓪᓗᒍ. 

 

ᑕᐃᒪᐃᒐᓗᐊᖅᑎᓪᓗᒍ, ᐅᓐᓄᑐᐃᓐᓇᖅ 

ᑲᔪᓯᓂᖃᔾᔮᖏᑦᑐᖅ. ᓂᕆᐅᓇᖅᐳᖅ, ᑭᓯᐊᓂᓕ 

ᐱᒃᑲᐅᑎᒋᓗᓂ ᐃᓕᒍᑕᐅᔾᔮᖏᒻᒪᑦ ᑕᖅᑲᒃᑯᓄᖓ 

ᓇᓕᕌᕈᑎᖃᒃᑲᓐᓂᕐᓂᐊᕐᓂᖏᓐᓂᒃ, 

ᐃᑲᔫᑎᒋᔪᓐᓇᖅᑕᖏᓐᓂᒃ ᐱᑕᖃᓕᕐᓂᖓᓂᒃ, 

ᐊᔾᔨᒌᓐᖏᑦᑐᓂᒃ ᑎᒥᑦᑕᖃᐅᕐᒪᑦ ᐃᑲᔪᕈᓐᓇᖅᑐᓂᒃ 

ᐊᒃᓱᕉᑎᖃᕌᖓᑕ ᐃᓅᓯᕐᒥᓐᓂ. 

 

ᑕᐅᑐᒐᖃᖅᐳᖓ ᖃᓄᖅ ᑕᒪᓐᓇ 

ᓯᕗᒧᐊᕐᓂᐊᕐᒪᖔᖅ ᐃᒪᓐᓇᒃ: 

ᐱᕙᓪᓕᐊᓂᖃᓚᐅᖅᐳᒍᑦ ᐊᕐᕌᓂᐅᓚᐅᖅᑐᖅ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᐅᖃᖅᑲᐅᒐᒪᓗ 

ᐅᐊᑦᑎᐊᖅ, ᒪᕐᕉᓐᓂᒃ ᓄᑦᑎᕆᓯᒪᒐᑦᑕ 

ᐃᓅᓯᑦᑎᐊᕆᓂᕐᒧᑦ ᑎᑎᕋᕐᕕᖃᕐᕕᒻᒧᑦ ᒫᓐᓇᐅᔪᖅ. 

ᑎᓴᒪᐅᓪᓗᑎᓪᓗ 

ᐃᖅᑲᓇᐃᔭᖅᑎᑕᐅᓚᐅᐱᓪᓚᑦᑐᓃᑦᑐᓂᒃ. ᑕᐃᒃᑯᐊ 

ᐊᕐᕌᒎᑉ ᐃᓗᐊᒍᑦ ᐃᖅᑲᓇᐃᔭᖅᑏᑦ 

ᐃᓐᓄᑦᑕᐅᖁᓪᓗᒋᑦ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓄᑦ ᐃᓕᔭᐅᓗᑎᒃ, 

ᐊᐅᓚᑦᑎᔪᓐᓇᖅᐳᑦ ᐱᓇᓱᐊᕐᓂᖏᓐᓂᑦ 

ᑎᒍᒥᐊᖅᑎᐅᖃᑕᐅᔪᓂᒃ.  

 

ᐃᓚᖓᑦ ᐃᓱᒫᓘᑎᒋᔭᕐᒪ ᐱᒋᐊᕐᓂᖓᓂ 

ᑲᔪᓯᒋᐊᖅᑎᑦᑎᓂᕐᒥᑦ, ᑖᒃᓱᒥᖓ ᑐᓂᔭᐅᑎᓪᓗᖓ 

ᐱᓕᕆᐊᒃᓴᕐᓂᑦ ᐱᓕᕆᐊᕆᒋᐊᓕᓐᓂᑦ, ᑭᒃᑯᓕᒫᓄᑦ 

ᓵᓐᖓᔭᐅᓂᐊᕋᒪ, ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᓵᓐᖓᔭᐅᓂᐊᕋᒪ, ᐋᖅᑮᒐᓱᐊᕈᒪᕗᖓ ᑕᒪᑐᒥᖓ 

ᐱᓕᕆᐊᖑᒋᐊᓕᒻᒥᑦ. ᑲᑐᔾᔭᐅᒋᐊᖃᕐᓂᐊᖅᐳᖅ  

ᓄᓇᓕᓐᓄᑦ, ᓄᓇᕗᒻᒥ ᐊᕕᑦᑐᖅᓯᒪᔪᓄᑦ, 

ᐃᓚᔮᕇᓄᑦ ᐊᒻᒪᓗ ᐊᒥᓱᒻᒪᕆᓐᓄᑦ 

ᐊᔾᔨᒌᓐᖏᑦᑐᓄᑦ ᑎᒍᒥᐊᖅᑎᐅᖃᑕᐅᔪᓄᑦ 

ᐱᓕᕆᖃᑕᐅᔪᓄᑦ ᑕᒪᑐᒥᖓᓕᒫᖅ 

ᐱᓕᕆᐊᖑᕙᓪᓕᐊᔪᒧᑦ ᑲᔪᓯᕙᓪᓕᐊᖁᓪᓗᒍ ᓯᕗᒧᑦ 

ᓴᖅᑮᓪᓚᑦᑖᖁᓪᓗᑕ ᐱᕚᓪᓕᕈᑎᒃᓴᓂᒃ.  

 

ᖃᐅᔨᒪᔪᖓ ᑕᒪᑐᒧᖓ ᑕᑭᔪᒥᑦ 

ᑭᐅᑦᑕᑐᐃᓐᓇᓕᕋᑖᕋᒪ ᓇᐃᑦᑑᒐᓗᐊᒧᑦ ᐊᐱᖅᑯᒻᒧᑦ. 

ᑕᑯᓯᒪᓐᖏᓇᑦᑕ ᐊᒻᒪᓗ ᐃᒻᒪᖃ ᐱᓕᕆᖃᑎᒐ  

ᒥᓂᔅᑕᐅᓪᓗᖓ ᑐᖓᓕᕋ ᐃᓚᓯᒋᐊᕈᒪᑉᐸᑦ 

ᐃᓚᖏᓐᓄᑦ ᓈᓴᐅᑎᓄᑦ ᐅᖃᐅᓯᕆᕋᑖᖅᑕᕐᓄᑦ,  

ᑭᓯᐊᓂ ᖃᐅᔾᔨᑎᖃᓐᖏᓚᖓ ᓴᖅᑭᑕᐅᑎᒋᔪᓂᑦ 

ᐊᑦᑐᖅᑕᐅᓂᖅᑕᖃᖅᓯᒪᒋᐊᖓ. ᐅᕙᖓ 

ᐃᓱᒪᒋᔭᖓᒍᑦ ᓈᓴᐅᑏᑦ ᐊᖏᔪᒻᒪᕆᐅᒻᒪᑕ. 

ᓂᕆᐅᓐᓂᖃᑦᑎᐊᖅᐳᖓᓕ ᐋᖅᑭᒋᐊᓛᕆᐊᖏᑕ 

ᐱᐅᓯᕚᓪᓕᕐᓗᑎᒃ ᓯᕗᓂᒃᓴᖅᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᐅᓂᒃᑳᕋᑖᕐᒪᑦ. ᐊᖏᖃᑎᒋᓪᓗᒍᑦᑕᐅ ᓲᕐᓗ ᒫᓐᓇ 

ᑮᓇᐅᔭᖃᖅᑎᓕᕋᑦᑎᒍ ᐊᒻᒪᓗ 

ᓇᓗᓇᐃᖅᑕᐅᓯᒪᓕᖅᑐᓂ ᑕᒪᓐᓇ 

ᐱᒻᒪᕆᐅᖁᔭᐅᑎᑕᐅᓯᒪᓪᓗᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓲᕐᓗ 

ᐋᖅᑭᒃᑕᐅᑎᒋᔾᔮᓐᖏᓐᓂᖓᓂ 

ᓂᕆᐅᒃᑕᐅᑎᒋᓐᖏᒃᑲᓗᐊᖅᑐᒍᑦ. 

 

ᑭᓯᐊᓂ ᑕᒪᓐᓇ ᐃᓛᖃᐃ ᐅᕙᓐᓄᓪᓕ ᑕᐅᑐᒃᑕᒃᑯᑦ 

ᒪᒥᓴᕐᓂᕐᒥᑦ ᑐᓐᖓᕕᖃᕆᐊᖃᓚᖓᒻᒪᑦ ᑖᓐᓇ 

ᑲᔪᓯᑦᑎᐊᓚᖓᑉᐸᑦ, ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᑦᑕᕋᔅᓯ ᑭᓯᐊᓂᑦᑕᐅᖅ 

ᖃᓄᕐᓗ ᑖᓐᓇ ᒪᒥᓴᕐᓂᖅ ᖃᓄᖅ ᐃᓂᖃᖅᑎᑕᐅᕙ 

ᐋᓐᓂᐊᖃᕐᓇᓐᖏᑦᑐᓕᕆᕕᐅᑉ ᐱᓕᕆᕝᕕᖓᓐᓂ. 

ᓲᕐᓗᖃᐃ ᐊᔾᔨᓐᖑᐊᒥᑦ ᑕᐅᑐᒃᑯᑦᑎᒍ ᑖᓐᓇ 

ᖃᓄᑭᐊᖅ ᑕᕝᕙᓂ ᐋᖅᑭᒃᓯᒪᕙ ᒪᒥᓴᕐᓂᖅ. ᑖᓐᓇ 

ᐅᖃᐅᓯᕆᑐᐃᓐᓇᕈᒪᑦᓱᒍ ᐊᑐᖅᑕᐅᕙᑦᑐᑦ ᐊᒻᒪᓗ 

ᑐᓴᖃᑦᑕᖅᑕᕗᑦ ᓈᒻᒪᖏᓪᓕᐅᕈᑎᒋᔭᐅᕙᑦᑐᑦ 

ᐃᓱᒪᖃᓗᐊᖅᐸᑦᑐᑦ ᐅᕝᕙᓗ ᑎᒥᒥᒍᑦ 

ᐅᐃᕆᓯᒪᓗᐊᖅᑐᓪᓗᑭᐊᖅ ᒪᑯᐊ 

ᐊᔾᔨᒌᓐᖏᑦᑑᑎᓪᓗᒋᑦ, ᒪᒥᓴᕆᐊᖃᖅᐸᒻᒪᑕ. 

ᑕᐃᒪᐃᓐᓂᑯᖓᓄᑦ ᐅᖃᐅᓯᕆᒍᒪᓯᒪᒐᒃᑯ ᑖᓐᓇ. 

 

ᐊᒻᒪᓗ ᐃᓛᓪᓘᓐᓃᑦ ᑕᐃᒃᑯᐊ ᓱᓕᓂᕐᒧᑦ 

ᑭᓪᓕᓯᓂᐊᕐᓂᕋᖅᑕᐅᓚᐅᖅᑐᑦ ᑲᓇᑕᓕᒫᒧᑦ 

ᑐᕌᖓᓚᐅᖅᑐᑦ ᑕᒪᓐᓇ ᐱᑕᖃᖅᐸᓪᓕᐊᓯᒪᓕᕐᒪᑦ 

ᐊᒻᒪᓗᑦᑕᐅᖅ ᕿᑭᖅᑕᓂ ᓱᓕᔪᕐᓂᐊᓂᕐᒧᑦ 

ᑲᒥᓯᓇᑕᖃᓚᐅᖅᓯᒪᒋᓪᓗᓂ. ᑕᒪᒃᑯᐊ 

ᑕᐃᔅᓱᒪᓂᑖᓘᒐᓗᐊᖅᑐᓂ ᓱᕋᒃᑎᕆᓯᒪᒻᒪᑕ 

ᐅᓪᓗᒥᒧᑦ, ᑭᓯᐊᓂᓗ ᖃᓄᖅ ᑕᒪᒃᑯᐊ 

ᐋᖅᑭᒃᐸᓪᓕᐊᒍᑎᔅᓴᖏᓐᓂ 

ᐱᑕᖃᖅᐸᓪᓕᐊᓕᕐᒪᖔᑕ. ᑕᐃᒪᐃᓐᓂᑯᖓᓄᑦ 

ᐊᐱᕆᒍᒪᓯᒪᕙᕋ. 
 

ᓲᕐᓗ ᒪᑯᐊ ᐃᒻᒪᖄ, ᑕᐃᓐᓇ ᐋᑐᕚᒦᑦᑐᖅ ᒪᒥᓴᕐᕕᒃ 

ᑖᓐᓇ ᑮᓇᐅᔭᖃᖅᑎᑕᐅᓲᖑᖅᑰᕐᒪᑦ 

ᐱᓕᕆᕝᕕᖓᓄᑦ. ᓇᓗᓇᕆᐊᒃᑲᓐᓂᕈᓐᓇᖅᑳ  

ᐅᕙᓃᖁᕋᓗᐊᕐᒪᑦ ᑕᒻᒪᖏᒃᑯᒪ H7-ᒥᑦ 

ᐸᐃᑉᐹᖁᑎᑦᑎᓐᓂ, ᐃᒥᐊᓗᒻᒧ ᐊᖓᔮᕐᓇᖅᑐᓄᓪᓗ 

ᐸᓂᖅᓰᕕᓐᓄᑦ ᑐᕌᖓᔪᖅ $1,347,000 ᑮᓇᐅᔭᐃᑦ,  

ᑖᓐᓇᐅᖂᖅᐸ ᐊᐱᕆᒐᓱᐊᖅᑐᖓ. ᐃᑦᓯᕙᐅᑖᖅ, 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᕙᕋ ᑲᑎᒪᔨ 

ᐅᖃᐅᓯᖃᖅᑎᓪᓗᒍ ᐊᑦᑐᐃᓯᒪᓂᖏᓐᓂᑦ 

ᑕᐃᒪᓐᖓᓂᑦ ᐱᓂᕐᓗᑦᑕᐅᖃᑦᑕᖅᓯᒪᔪᓂᑦ, 

ᐱᓕᕆᐊᖃᕋᑦᑕ ᑕᐃᑲᓐᖓᑦ ᐊᑦᑐᓕᖅᑭᑦᑕᐅᓯᒪᔪᓂᒃ. 

ᐃᒻᒪᖃ ᐱᓕᕆᓕᖅᑭᑦᑖᓂᐊᖅᐸᕗᑦ 

ᐊᑯᓂᐅᓂᐊᖅᑐᖅ ᓯᕗᓂᒃᓴᒥ. ᐊᒥᓱᓂᒃ ᐊᕐᕌᒍᓂᑦ 

ᑭᖑᕚᕇᒃᑯᑦ ᓴᖅᑭᖅᐸᓪᓕᐊᓯᒪᒻᒪᑦ ᐊᒻᒪᓗ 

ᐊᑯᓂᐅᓂᐊᖅᑐᖅ ᒪᒥᓴᕆᐊᖃᕐᓂᐊᖅᑐᑎᒃ 

ᐊᓂᒡᒎᑎᒐᓱᐊᕐᓗᑎᒃ ᑭᖑᕚᖏᑦ.  

 

ᐅᖃᐅᓯᖃᖅᑎᓪᓗᒍ ᐱᓗᐊᖅᑐᒥᑦ ᐃᒥᐊᓗᒻᒧᑦ 

ᐊᒻᒪᓗ ᐋᓐᖓᔮᕐᓇᖅᑐᒧᑦ ᒪᒥᓴᐃᓂᕐᒥᑦ, 

ᑐᕌᖓᔪᐃᓐᓇᐅᓐᖏᓚᓪᓕ ᒪᒥᓴᕐᕕᒻᒧᑦ. 

ᐱᑕᖃᐅᕆᕗᖅ ᐃᑲᔪᖅᑎᓂᒃ ᐱᔨᑦᓯᕋᐅᑎᒃᑯᑦ 

ᓴᖅᑭᔮᖅᑎᑕᐅᔪᓂᒃ ᓄᓇᓕᒻᒥᐅᑎᒎᖅᑐᓂᒃ. 

ᐱᖓᓲᔪᖅᑑᕗᑦ ᓄᓇᓖᑦ ᒫᓐᓇᐅᔪᑦ 

ᐊᑐᐃᓐᓇᐅᕕᐅᔪᑦ ᑖᒃᑯᓂᖓ ᑮᓇᐅᔭᖅᑖᕈᓯᐊᕐᓂᑦ. 

ᑲᖏᖅᑐᒑᐱᒃ, ᐃᖃᓗᑦᑑᑦᑎᐊᖅ, ᖁᕐᓗᖅᑑᖅ, 

ᓴᓪᓖᑦ, ᑲᖏᖅᖠᓂᖅ ᐊᒻᒪᓗ ᐊᕐᕕᐊᑦ 

ᐊᑐᐃᓐᓇᐅᕕᐅᕗᑦ ᑮᓇᐅᔭᓂᒃ ᐱᔨᑦᓯᕈᑕᐅᔪᓂᒃ 

ᐃᒥᐊᓗᒻᒧᑦ ᐊᒻᒪᓗ ᐋᓐᖓᔮᕐᓇᖅᑐᒧᑦ 

ᐊᔪᓕᕈᑎᖃᖅᓯᒪᔪᓂᒃ ᐃᑲᔪᖅᐸᑦᑐᑎᒃ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᕆᐊᑦᓯᐊᕐᒪᒍ ᑖᒃᑯᐊ. ᐊᒻᒪᓗ, ᑕᐃᒃᑯᐊ 

ᐋᕼᐃᓪᓛᒃ ᐆᒃᑑᑎᑦᑎᐊᕙᐅᖃᑦᑕᖅᑐᓂᒃᑯᐊ ᓲᕐᓗ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᕋᑖᖅᑕᖓ ᐃᓚᖓ ᒪᒥᓴᕐᕕᒃ ᑕᐃᓐᓇ 

ᐃᓕᓴᖅᓯᕕᒃ ᑲᖏᖅᑐᒑᐱᒻᒦᑦᑐᖅ. 

ᖃᐅᔨᒪᓪᓗᒋᑦᑕᐅᖅ ᐊᓯᖏᓐᓂᒃ ᓄᓇᓕᓐᓂ 

ᑕᒪᒃᑯᓇᓐᖓᑦ ᐃᑲᔫᑎᓂᒃ ᐱᑕᖃᓐᖏᑦᑐᓄᑦ 

ᐱᔨᑦᓯᕋᖅᑎᑕᐅᒍᓐᓇᓲᖑᒻᒥᒻᒪᑕ ᐊᖏᕈᑎᖓᑎᒍᑦ. 

ᐃᒻᒪᖃ ᑖᒃᑯᐊ 

ᓯᐊᒻᒪᖅᑕᐅᒋᐊᖃᒃᑲᓐᓂᕋᓱᐊᕐᓂᐊᖅᑲᖃᐃ 

ᐊᕐᕌᒍᒋᔭᑦᑎᓐᓂ? ᐱᑕᖃᓐᖏᓐᓂᖏᑦ ᓲᕐᓗ 

ᐅᖃᐅᓯᒃᑯᑦ ᐃᓱᒫᓘᑎᓖᑦ ᖃᓄᖅ 

ᐃᑲᔪᖅᑕᐅᒋᐊᖃᖃᑦᑕᖅᑐᖃᖅᐸᑦ ᐅᖃᐅᓯᒃᑯᑦ? 

ᓇᒧᓪᓗ ᓇᓗᓕᖅᓯᒪᒻᒪᑕ ᓇᒧᑦ ᑐᕌᕈᒪᔭᕐᒥᓂᒃ?  

ᑕᒪᓐᓇ ᓯᐊᒻᒪᐸᓪᓕᐊᑲᓐᓇᑐᐃᓐᓇᓂᐊᕆᕙ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᑲᑎᒪᔨ ᑕᒪᑐᒥᖓ 

ᐅᖃᐅᓯᖃᕐᒪᑦ ᐱᓪᓗᒍ, ᐅᖃᖅᑲᐅᒐᒪᐃᓛᒃ 

ᐅᐊᑦᑎᐊᖅ ᐃᑲᔪᖅᑎᓂᒃ ᐱᔨᑦᓯᖅᑎᖅᑕᖃᕐᒪᑦ 

ᐊᒻᒪᓗ ᐃᓱᒪᓕᕆᔨᓂᑦ ᐱᔨᑦᓯᖅᑎᖅᑕᖃᐅᖅᑐᓂ 

ᐊᑐᐃᓐᓇᐅᔪᓂᑦ ᓄᓇᓕᓕᒫᓂᑦ ᓄᓇᕗᒻᒥ, 

ᑭᓯᐊᓂᓕ ᐱᐅᓯᕚᓪᓕᖅᑎᑦᑎᒐᓱᐊᖅᐳᒍᑦ 

ᐃᓚᖏᓐᓂᑦ ᐃᓚᓯᒋᐊᕐᓗᑕ ᐊᕐᕌᒍᒧᑦ 

ᐃᖅᑲᓇᐃᔭᖅᑎᐅᓂᐊᖅᑐᓂᒃ ᑐᒃᓯᕋᐅᑎᓕᐊᑦᑎᒍᑦ. 
 

ᑕᐃᒪᓐᓇ ᐅᖃᓚᐅᖅᑎᓗᖓ, ᐅᖃᐅᓯᖃᖅᑎᓪᓗᑕ 

ᐅᕙᒍᑦ ᓴᖅᑮᕙᓪᓕᐊᑎᓪᓗᑕ, ᑕᒪᒃᑯᐊ 

ᕼᐋᒻᓚᒃᑯᑎᒎᖅᑐᑦ ᐸᕐᓇᐅᑏᑦ, ᑐᒃᓯᕋᐅᑎᓕᐅᕐᒪᑕ 

ᑮᓇᐅᔭᖅᑖᕈᓯᐊᕈᒪᓪᓗᑎᒃ. ᑭᓐᖓᕐᒥᐅᑦ 

ᑐᒃᓯᕋᐅᑎᓕᐅᕈᒪᓐᓂᖅᐸᑕ ᑮᓇᐅᔭᖅᑖᕈᓯᐊᕐᓂᑦ 

ᐊᑖᒍᑦ ᑖᒃᑯᐊ ᐋᓐᖓᔮᕐᓇᖅᑐᓄᑦ ᐊᒻᒪᓗ 

ᐃᒥᐊᓗᒻᒧᑦ ᐊᔪᓕᖅᐸᑦᑐᓄᑦ ᐃᑲᔫᑎᐅᔪᓂᒃ 

ᑐᒃᓯᕋᕈᓐᓇᑦᑎᐊᕆᕗᑦ ᑮᓇᐅᔭᖅᑖᕈᓯᐊᕐᓂᑦ ᐊᑖᒍᑦ 

ᑖᒃᓱᒪ. ᐃᓚᖏᑦ ᖁᕕᐊᒋᔭᒻᒪᕆᒋᕙᕗᑦ ᐊᑖᒍᑦ 

ᐃᓅᓯᑦᑎᐊᕙᓕᕆᓂᐅᑉ ᐱᑕᖃᕐᓂᕆᔭᕗᑦ ᑮᓇᐅᔭᓂᑦ 

ᑐᓂᕐᕈᑎᒃᓴᓂᑦ ᐊᒻᒪᓗ ᑮᓇᐅᔭᖅᑖᕈᓯᐊᒃᓴᓂᒃ, 

ᐋᖅᑭᒃᓱᐃᕙᓪᓕᐊᕗᒍᑦ ᓱᓕ ᐃᓗᓕᑯᓘᔭᖏᓐᓂᑦ 

ᑐᕌᖓᓂᐊᖅᑐᓂᒃ ᐊᔾᔨᒌᓐᖏᑦᑐᓄᑦ ᐸᕐᓇᐅᑎᓄᑦ.  
 

ᓱᓕᒃᑲᓐᓂᖅ, ᐅᖃᓕᖅᑭᑦᑖᕗᖓ 

ᓄᓇᓕᒻᒥᐅᑎᒎᖅᑐᑦ ᒥᒃᓵᓄᑦ ᐱᔾᔪᑎᒋᓪᓗᒍ 

ᑐᕌᒐᕆᔭᐅᓂᐊᕐᒪᑦ ᐊᖅᑯᑎᐅᓗᓂ 

ᑲᔪᓯᕙᓪᓕᐊᑎᑦᑎᓂᕐᒧᑦ ᐊᐅᓚᑦᑕᐅᑦᑎᐊᖅᑐᓂᒃ 

ᑕᑯᒍᒪᑎᓪᓗᑕ. ᑕᐃᒃᑯᐊᖑᓪᓗᑎᒃ ᓄᓇᓖᑦ 

ᖃᐅᔨᒪᓪᓗᑎᒃ ᓱᓇᓂᒃ ᐱᑕᖃᖁᔨᒻᒪᖔᑕ 

ᓄᓇᓕᖏᓐᓂᑦ ᐱᓕᕆᐊᖃᖅᑎᓪᓗᒋᑦ ᐃᓚᖏᓐᓂᑦ 

ᐱᓕᕆᐊᖑᒋᐊᓕᓐᓂᑦ ᐊᒻᒪᓗ ᓇᓖᖏᑦ 

ᐱᓕᕆᐊᖑᖁᔭᐃᑦ ᓯᕗᓪᓕᐅᔾᔭᐅᒋᐊᖃᕐᓂᖏᓐᓂᑦ 

ᐊᓯᖏᑦ ᑕᐅᑐᑦᑐᒋᑦ ᐱᓕᕆᐊᒃᓴᖏᑦ. ᑕᐃᑲᓐᖓᓪᓕ 

ᖃᐅᔨᒪᒋᐊᕈᒪᕗᒍᑦ ᓯᕗᒧᑦ 

ᑕᐅᑐᒐᖃᑦᑎᐊᕋᓗᐊᕐᒪᖔᑕ 

ᑮᓇᐅᔭᖅᑖᕈᓯᐊᖑᓂᐊᖅᑐᑦ 

ᐊᑕᐅᑦᑎᒨᖅᑲᑐᐃᓐᓇᖁᓇᒋᑦ ᓯᐊᕐᒪᖅᑎᖅᑕᐅᓗᑎᒃ. 

ᖃᐅᔨᒪᒋᐊᕈᒪᕗᒍᑦ ᒪᑐᐃᖓᑦᑎᐊᕋᓗᐊᕐᒪᖔᑕ 

ᓄᓇᓖᑦ ᓇᓗᓇᐃᖅᓯᒪᔭᖏᓐᓄᑦ ᐅᕝᕙᓘᓐᓃᑦ 

ᐱᓕᕆᐊᓄᑦ ᐸᕐᓇᐅᑎᓄᓪᓘᓐᓃᑦ 

ᐱᓕᕆᔾᔪᑕᐅᖁᓪᓗᒋᑦ, 

ᑮᓇᐅᔭᖅᑖᕈᓯᐊᒃᓴᖃᖅᐳᒍᓪᓕ 

ᐃᑲᔪᖅᓱᕈᑕᐅᔪᓐᓇᖅᑐᓂᒃ ᐱᔭᖏᖅᓴᐃᔾᔪᑕᐅᔪᓂᒃ 

ᑕᒪᑐᒧᖓ ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᕋ ᒥᓂᔅᑕ ᑭᐅᒻᒪᖓ. ᐊᓯᐊᓂᑦ 

ᐅᖃᐅᓯᖃᒃᑲᐃᓐᓇᕈᒪᒐᒪ. 

ᐅᖃᐅᓯᐅᖃᑦᑕᖅᓯᒪᒻᒥᔫᒐᓗᐊᖅ ᐅᕙᖓ 

ᑲᑎᒪᔨᐅᖃᑎᖏᓐᓄᑦ, ᑭᓯᐊᓂ ᐱᔾᔪᑎᒋᓪᓗᒍ 

ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᖃᓄᖅ 

ᐱᓕᕆᐊᖃᖅᐸᓐᓂᖓᓂᑦ ᐱᓕᕆᕝᕕᒃ, ᓲᕐᓗ 

ᐆᑦᑑᑎᒋᓗᒍ ᐋᓐᓂᐊᖅᑐᓕᕆᓂᕐᒧᑦ 

ᐃᓱᒫᓘᑕᐅᔪᓂᒃ, ᒥᔅᑕ ᒥᑭᓐᖑᐊᖅ 

ᐅᖃᐅᓯᖃᖅᓯᒪᒻᒪᑦ ᐊᓪᓚᕝᕕᖓᓂᑦ 

ᐋᓐᓂᐊᕕᓕᐊᖅᐸᑦᑐᓄᑦ ᐱᓕᕆᖃᑎᒌᓐᓂᐅᔪᓂᒃ 

ᐊᒻᒪᓗ ᑐᓴᖅᓯᒪᓪᓗᑕ ᒥᔅᑕ ᐅᑲᓕᖅ 

ᐅᖃᐅᓯᖃᖅᑎᓪᓗᒍ ᐃᓚᖏᓐᓂᑦ ᐱᒻᒪᕆᐅᔪᓂᑦ. 

ᖃᓄᐃᓕᐅᕈᑎᖃᖅᐸ ᐱᓕᕆᕝᕕᒃ ᒥᒃᓵᓄᑦ 

ᐃᓚᑯᑕᖃᖅᑎᓪᓗᒍ ᐊᑦᑐᐃᓂᕐᓗᑦᑐᖃᖅᑎᓪᓗᒍ 

ᓄᓇᓕᐅᔪᒥᑦ ᐊᒻᒪᓗ ᐱᓕᕆᕝᕕᒻᒥ ᐊᒻᒪᓗ ᖃᓄᖅ 

ᐱᓕᕆᐊᕆᒐᓱᐊᖅᐱᓯᐅᒃ ᐋᖅᑮᒋᐊᖁᓪᓗᓯ 

ᓄᓇᓕᒻᒥᐅᓕᒫᓄᑦ, ᐊᑕᐅᓯᕐᒧᑐᐃᓐᓇᐅᓐᖏᑦᑐᖅ 

ᓄᓇᓕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓯᒃᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᑯᑎᖃᕐᒪᑦ ᐱᓪᓗᒍ ᑕᒪᓐᓇ 

ᐱᒻᒪᕆᐅᒻᒪᑦ. ᓇᓗᓇᐃᕆᒍᒪᕗᖓ 

ᑯᔅᓴᓱᖃᑦᑕᖁᓇᒋᑦ ᑭᒃᑯᐃᓐᓇᐃᑦ ᐋᓐᓂᐊᕕᓕᐊᖅᑐᑦ 

ᖃᐅᔨᒪᓗᑎᒃ ᖃᓄᑎᒋ ᐱᐅᓂᖅᓴᒃᑯᑦ 

ᐋᓐᓂᐊᖅᑐᓕᕆᔭᐅᖁᓪᓗᒋᑦ ᐊᒻᒪᓗ 

ᐋᓐᓂᐊᖅᑐᓕᕆᔭᐅᓂᖏᑦ ᒪᓕᓪᓗᑎᒃ 

ᓂᕆᐅᒋᔭᖏᓐᓂᑦ ᐋᓐᓂᐊᕕᓕᐊᖅᑑᑉ 

ᐊᒥᓱᑲᓪᓚᐅᓯᒪᓪᓗᑎᒃ ᐱᓕᕆᐊᖑᕙᓪᓕᐊᓯᒪᔪᑦ.  
 

ᐅᑎᕆᐊᑲᐃᓐᓇᒐᓛᓪᓚᖓ, ᐃᒃᓯᕙᐅᑖᖅ, 

ᖃᓄᐃᔅᓴᖏᒃᑯᕕᑦ. ᖃᖓᑐᐃᓐᓇᖅ 



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖃᖅᑎᓪᓗᑕ ᐋᓐᓂᐊᖅᑐᓕᕆᔨᐅᔪᓂᑦ 

ᐃᖅᑲᐅᒪᒐᓱᐊᖃᑦᑕᖅᐳᖓ 

ᐋᓐᓂᐊᖅᑐᓕᕆᔨᓐᖑᖅᓯᒪᒻᒪᑕ 

ᐱᑦᑎᐊᕋᓱᐊᕈᒪᓪᓗᑎᒃ ᐊᒻᒪᓗ ᐃᑲᔪᕈᒪᓂᖃᖅᑐᑎᒃ 

ᐊᓯᒥᓐᓂᒃ. ᖃᐅᔨᒪᒋᐊᕆᐊᖃᖅᐳᒍᑦ ᐊᑐᐊᒐᐃᑦ 

ᐊᒻᒪᓗ ᐱᓕᕆᔾᔪᓯᐅᔪᑦ ᐊᑐᖅᑕᐅᕙᑦᑐᑦ 

ᐊᐅᓚᓂᖃᑦᑎᐊᕋᓗᐊᕐᒪᖔᑕ ᐃᖅᑲᓇᐃᔮᒥᓂᒃ. 

ᐱᑕᖃᖅᐸᑦ ᐊᑐᖅᑕᐅᒋᐊᓕᓐᓂᒃ, ᐊᑐᐊᒐᕐᓂᑦ 

ᐊᒻᒪᓗ ᒪᓕᒐᕐᓂᑦ ᒪᓕᓐᓂᖏᑉᐸᑕᓗ ᑕᒪᓐᓇ 

ᐱᓂᕐᓗᓐᓂᐅᒻᒪᑦ. ᖃᐅᔨᒪᒋᐊᕈᒪᕗᒍᑦ 

ᑲᒪᒋᔭᐅᑦᑎᐊᖁᓪᓗᒋᑦ ᐱᐅᓂᖅᐹᒃᑯᑦ ᐊᒻᒪᓗ  

ᖃᐅᔨᒪᒋᐊᖁᓪᓗᒋᑦ ᓴᖅᑭᔮᖅᑎᑦᑎᔪᓐᓇᕐᓂᑦᑎᓐᓂᑦ 

ᑕᖅᑲᒃᑯᓄᖓ ᓈᒻᒪᒃᑲᓗᐊᕐᒪᖔᑕ, ᐅᕝᕙᓘᓐᓃᑦ 

ᐱᐅᓂᖅᓴᐅᒐᓗᐊᕐᒪᖔᑕ ᐋᖅᑮᒋᐊᕈᑎᑕᖃᐅᕐᓗᑎᒃ.  
 

ᐃᒃᓯᕙᐅᑖᖅ, ᖃᓄᐃᒃᓴᓐᖏᑉᐸᕈᑦ, ᑐᖏᓕᕋ 

ᒥᓂᔅᑕᐅᓪᓗᖓ ᓇᓗᓇᐃᖅᓯᒃᑲᓐᓂᖁᕙᕋ 

ᐃᓚᖏᓐᓂᑦ ᓇᓗᓇᐃᖅᓱᖅᓯᒪᓂᖅᓴᒃᑯᑦ 

ᐅᖃᐅᓯᖃᕐᓗᓂ ᐃᓚᖏᓐᓂᑦ ᐱᐅᓂᖅᐹᒃᑯᑦ 

ᐊᑐᖅᑕᐅᒋᐊᓕᓐᓂᑦ ᐸᕐᓇᐅᑎᒃᑯᑦ ᒫᓐᓇ 

ᐱᓕᕆᐊᕆᔭᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ.  
 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᒃ ᒫᓐᓇᐅᔪᖅ ᑕᐅᑐᒐᖃᖅᐳᖅ ᓄᓇᕗᒻᒥ 

ᑲᔪᓰᓐᓇᖅᑐᒃᑯᑦ ᐱᐅᓂᖅᐹᒃᑯᑦ ᐋᖅᑮᒋᐊᕈᑎᓂᒃ 

ᐱᓕᕆᐊᕐᒧᑦ ᑕᒪᑐᒪᓂ ᑲᑎᒪᓐᓇᖅᑎᓐᓂᑦ 

ᐅᖃᐅᓯᕆᔭᕇᖅᓯᒪᓪᓗᑎᒍ ᖃᓄᖅ ᐱᒻᒪᕆᐅᔪᒃᑯᑦ 

ᖃᓄᐃᖃᑦᑕᖅᓯᒪᔪᑦ ᐊᒻᒪᓗ ᑐᖁᖓᔪᓕᕆᔨᐅᑉ 

ᐅᓂᒃᑲᓕᐊᖏᓐᓂᑦ ᐊᒻᒪᓗ 

ᓇᓗᓇᐃᖅᓯᑦᑎᐊᖅᓯᒪᓪᓗᑎᒃ 

ᐱᑕᖃᕆᐊᖃᕐᓂᖓᓂᑦ ᓄᓇᕗᒻᒦᓐᖔᖅᑐᓂᒃ 

ᐱᐅᓯᕚᓪᓕᕈᑎᒃᓴᓂᑦ ᐱᓕᕆᐊᖃᖁᓪᓗᒋᑦ 

ᖃᐅᔨᒪᒋᐊᖁᓪᓗᒋᓪᓗ, ᒥᓂᔅᑕ 

ᐅᖃᐅᓯᕆᖅᑲᐅᔭᖏᑐᑦ ᐱᐅᓂᖅᐹᒃᑯᑦ 

ᐊᑐᐃᓐᓇᐅᕕᐅᓗᑎᒃ ᐋᓐᓂᐊᖅᑐᓕᕆᔭᐅᕙᑦᑐᑦ 

ᓄᓇᕗᓕᒫᕐᒥ. 
 

ᐱᔾᔪᑎᒋᕚ ᑲᔪᓯᑎᑦᑎᓂᑦᑕ ᐱᐅᓂᖅᐹᒃᑯᑦ 

ᐋᖅᑮᒋᐊᕈᑕᐅᔪᖅ ᐱᓕᕆᐊᖅ 

ᓇᓗᓇᐃᖅᓯᔾᔪᑕᐅᔪᒪᕐᓂᐊᖅᑐᓂ 

ᐋᓐᓂᐊᖅᑐᓕᕆᓂᕐᒥᑦ ᐃᓚᑰᓂᖏᓐᓂᑦ ᐊᒻᒪᓗ 

ᐊᑑᑎᖃᑦᑎᐊᕐᓂᖏᓐᓂᑦ ᐅᖃᐅᓯᐅᕙᓪᓗᑎᒃ 

ᐃᓱᒫᓘᑕᐅᔪᑦ ᓴᖅᑭᖅᑕᓯ ᐊᒻᒪᓗ ᑐᓴᖅᐸᑦᑕᖏᓐᓂᑦ 

ᓄᓇᓕᓐᓂᑦ ᑭᒡᒐᖅᑐᖅᑕᓯᓐᓂᑦ. ᓄᐊᑦᑎᒍᒪᒋᕗᒍᑦ 

ᐊᑑᑎᖃᑦᑎᐊᖅᑐᓂᒃ ᑎᑎᖅᑲᖁᑎᓂᒃ ᐊᒻᒪᓗ 

ᐃᓱᒪᒋᔭᐅᔪᓂᑦ ᐱᓕᒻᒪᒃᓴᐃᔾᔪᑎᒃᓴᓂᑦ 

ᐋᖅᑮᒋᐊᕐᓂᕐᒧᑦ ᐸᕐᓇᐅᑎᓂᒃ ᐋᓐᓂᐊᕐᕕᓕᒫᓂᑦ 

ᓄᓇᕗᒻᒥ.  

 

ᐱᓕᕆᐊᖑᓯᒪᔪᑎᒍᑦ ᐃᖅᑲᐅᒪᖅᑰᖅᐳᓯ ᐊᕐᕌᓂᓴᕐᓂᑦ, 

ᐊᖏᕈᑎᖃᓚᐅᕋᒃᓯ ᐱᓕᕆᐊᒃᓴᓄᑦ ᐅᕙᑦᑎᓐᓄᑦ 

ᐱᖓᓱᓄᑦ ᓄᑖᓄᑦ ᐊᕐᕌᒍᒨᖓᔪᓄᑦ ᐃᖅᑲᓇᐃᔮᒃᓴᓄᑦ 

ᐃᖅᑲᓇᐃᔭᓕᖅᑎᑦᑎᖁᓪᓗᑕ ᑲᔪᓰᓐᓇᖅᑐᒃᑯᑦ 

ᐱᐅᓂᖅᐹᒃᑯᑦ ᐋᖅᑮᒋᐊᖅᑐᓕᕆᓂᕐᒧᑦ ᐱᓕᕆᐊᒥᑦ 

ᐊᒻᒪᓗ ᑕᒪᓐᓇ ᐃᓚᓕᐅᔾᔭᐅᓚᐅᖅᑐᓂ 

ᑲᔪᓰᓐᓇᕐᓂᐊᖅᑐᕐᒃᑯᑦ ᐋᖅᑮᒋᐊᕐᓂᕐᒧᑦ 

ᐃᖅᑲᓇᐃᔭᖅᑎᒻᒪᕆᒻᒧᑦ  

ᓄᑦᑎᖅᓯᒪᔭᖅᑎᓐᓂᑦ ᐃᖅᑲᓇᐃᔭᖅᑎᑐᐃᓐᓇᕐᒥᑦ.  
 

ᒫᓐᓇᐅᔪᖅ ᐱᐅᓂᖅᐹᒃᑯᑦ ᐋᖅᑭᒋᐊᕐᓂᕐᒧᑦ 

ᐃᖅᑲᓇᐃᔮᒃᓴᖅ ᐃᓐᓄᑦᑕᐅᓯᒪᕗᖅ 

ᐃᖅᑲᓇᐃᔭᑲᐃᓐᓇᖅᑐᒨᖓᓪᓗᓂ. 

ᓴᖅᑭᔮᖅᑎᑕᐅᓂᖓ ᐃᖅᑲᓇᐃᔮᒃᓴᕐᒧᑦ 

ᒪᑐᔭᐅᓯᒪᓕᖅᐳᑦ ᐊᒻᒪᓗ ᐃᖅᑲᓇᐃᔮᖅᑖᕋᓱᐊᖅᑐᑦ 

ᖃᐅᔨᓴᖅᑕᐅᓕᖅᑐᑎᒃ ᐊᑯᓂᐅᓂᐊᖅᑐᒃᑯᑦ 

ᐃᖅᑲᓇᐃᔭᖅᑎᖃᖁᓪᓗᑕ ᑕᒪᑐᒥᖓ 

ᐃᖅᑲᓇᐃᔮᖃᕐᓂᐊᖅᑐᒧᑦ. ᐋᓐᓂᐊᖅᑐᓕᕆᓂᕐᒥᑦ 

ᑎᑎᖅᑲᓂᒃ ᖃᐅᔨᓴᖅᑎᒧᑦ ᐃᖅᑲᓇᐃᔮᒃᓴᖅ 

ᓴᖅᑭᑕᐅᓯᒪᓕᖅᐳᖅ ᒪᑐᕕᒃᓴᖃᖅᑐᓂ ᒫᔾᔨ 3, 

2017-ᒥ ᓂᕆᐅᑉᐳᒍᓪᓗ ᑎᒃᑯᐊᖅᓯᓛᓕᕆᐊᒃᓴᖅᑕ 

ᐃᖅᑲᓇᐃᔭᖅᑎᐅᓂᐊᖅᑐᒥᑦ ᐊᒻᒪᓗ ᐃᖅᑲᓇᐃᔮᒃᓴᖅ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᐃᖅᑲᓇᐃᔮᒃᓴᖅ 

ᒪᑐᓯᒪᓕᖅᑐᓂ ᐊᒻᒪᓗ ᐃᖅᑲᓇᐃᔮᖅᑖᕋᓱᐊᖅᑐᑦ 

ᖃᐅᔨᓴᖅᑕᐅᓕᖅᑐᑎᒃ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒃᑲᓐᓂᕈᓐᓇᕋᕕᑦ. 

ᓂᕆᐅᑦᑎᐊᖅᐳᖓᓕ ᐱᓕᕆᕝᕕᓯ 

ᑲᔪᓯᑦᑎᐊᕐᓂᐊᕆᐊᖓ ᑕᒪᑐᒥᖓ 

ᐱᓕᕆᐊᖃᖅᑎᓪᓗᓯ.  
 

ᑕᐅᑐᒃᑲᒃᑯ ᓯᕿᓐᖑᔭᖅ, ᑲᔪᓯᒋᐊᕈᒪᕗᖓ ᐊᓯᐊᓂᒃ 

ᐅᖃᐅᓯᖃᕐᓗᖓ. ᒪᑉᐱᒐᖓᓂ 134 

ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᑦ, ᐃᓄᓐᓂᒃ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐸᕐᓇᐅᑦ ᐱᓕᕆᕝᕕᖓᓂ 

ᐅᖃᖅᓯᒪᒻᒪᑦ ᑕᓪᓕᒪᐃᑦ ᑕᖅᑮᑦ 

ᐊᓂᒍᖅᓯᒪᓕᖅᑎᓪᓗᒋᑦ, ᓯᑎᐱᕆ 30, 2016-ᒥ 

308.17 ᐃᓄᐃᑦ ᐃᖅᑲᓇᐃᔭᓚᐅᕐᒪᑕ 

ᐱᓕᕆᕝᕕᖓᓐᓂᑦ ᐊᒻᒪᓗ ᐊᕐᕌᒎᓂᐊᖅᑐᒧᑦ ᒫᔅᓯ 

31-ᒧᑦ ᐸᕐᓇᐅᑎᖃᖅᑐᓯ 511.43-ᓂᒃ 

ᐃᖅᑲᓇᐃᔭᖅᑎᖃᕈᒪᓪᓗᓯ, 200-ᖑᓗᐊᖅᑐᑎᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕈᒪᓪᓗᓂ ᐸᕐᓇᐅᑎᓯᒍᑦ 

ᐊᕐᕌᒎᑉ ᐃᓗᐊᓂ. ᒥᓂᔅᑕ 

ᓇᓗᓇᐃᖅᓯᒃᑲᓐᓂᕈᓐᓇᖅᐹ ᖃᓄᖅ ᐱᓕᕆᕝᕕᖓ 

ᐸᕐᓇᐅᑎᖃᕐᒪᖔᖅ ᖃᓄᖅ ᑕᒪᑐᒥᖓ 

ᑲᒪᒋᔭᖃᕐᓂᐊᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᕕᕝᕗᐊᕆ 22, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᑭᐅᔾᔪᑎᒋᖅᑲᐅᔭᕐᓂᑦ, ᐱᓕᕆᕝᕕᖓᑦ 

ᐋᓐᓂᐊᖅᑐᓕᕆᔨᒃᑯᑦ ᒫᓐᓇᐅᔪᖅ 

ᑕᐃᒫᒃᓴᐃᓐᓇᐸᓘᕐᒪᑦ ᓄᓇᕗᒻᒥ ᒐᕙᒪᒃᑯᑎᑐᑦ.  
 

ᐃᓚᖓᑦ ᖃᐅᔨᒪᒋᐊᕋᓱᑦᑎᐊᖅᐸᕗᑦ 

ᐱᓕᕆᐊᕆᓪᓗᐊᑕᖅᑐᑎᒍ, ᖃᐅᔨᒪᔪᖓ 

ᐅᖃᐅᓯᕆᓯᒪᒐᒃᑯᑦ ᐊᖓᔪᖅᑲᐅᑎᑦᑎᓐᓄᑦ, 

ᖃᐅᔨᒪᒋᐊᖁᓪᓗᑕ ᑐᕌᒐᖃᕋᓗᐊᕐᒪᖔᑕ ᒪᓕᑦᑐᓂᒃ 

ᖃᓄᐃᓐᓂᓪᓚᑦᑖᖑᔪᓂᒃ ᒪᓕᑦᑐᓂᒃ ᑐᕌᒐᖃᕐᓂᕐᒧᑦ. 

ᑭᓯᐊᓂᓗ ᑕᑯᓇᑉᐳᒍᑦ ᐊᒥᓱᑲᓪᓚᓐᓂᒃ 

ᐊᔾᔨᒌᓐᖏᑦᑐᓂᒃ ᐸᕐᓇᐅᑎᓂᒃ. ᖃᐅᔨᒪᒋᐊᕈᒪᕗᒍᑦ, 

ᐅᖃᖅᑲᐅᒻᒪᑦ ᒪᓕᒐᓕᐅᖅᑎᐅᖃᑕᐅᔪᖅ ᐅᑲᓕᖅ 

ᐅᐊᑦᑎᐊᖅ, ᑕᐃᒃᑯᐊ ᐃᖅᑲᓇᐃᔮᒃᓴᖅᓯᐅᖅᑐᑦ 

ᐋᓐᓂᐊᖅᑐᓕᕆᓂᕐᒥᑦ ᓄᓇᕗᒻᒦᓐᖔᖅᓯᒪᖁᓪᓗᒋᑦ 

ᐃᖅᑲᓇᐃᔭᖅᑎᑖᖑᔪᑦ. ᖃᐅᔨᒪᒋᐊᕈᒪᕗᒍᑦ 

ᐃᑲᔪᖅᓱᖅᑕᐅᖁᓪᓗᒋᑦ ᑕᐃᒃᑯᐊ ᐃᓕᓐᓂᐊᖅᑏᑦ 

ᐊᒻᒪᓗ ᑕᐃᒪᐃᑦᑐᓂᒃ ᐸᕐᓇᐅᑎᓂᒃ ᐱᑕᖃᕐᓗᓂ. 

ᐃᑲᔪᖅᓱᕈᑎᖃᖅᐳᒍᑦ ᐋᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑎᓄᑦ, ᐆᑦᑑᑎᒋᓗᒍ. ᑕᒪᓐᓇ 

ᐃᓚᐃᓐᓇᕆᓪᓗᓂᐅᒃ ᐃᓗᓕᖏᑕ.  

 

ᐃᓚᖓᑦ ᐱᓗᐊᕆᕙᕗᑦ, ᐅᕙᖓ ᐃᓱᒪᒋᔭᖓᒍᑦ 

ᒐᕙᒪᐅᓪᓗᑕ, ᑕᒪᓐᓇᓗ ᐅᖃᐅᓯᕆᓯᒪᓪᓗᑎᒍ, 

ᐅᖃᐅᓯᕆᓯᒪᓪᓗᒍᓗ ᓇᒻᒥᓂᖅ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ 

ᐃᖅᑲᓇᐃᔭᑲᐃᓐᓇᖅᑐᓂᒃ ᐃᖅᑲᓇᐃᔭᖅᑎᖃᕐᓂᖅ 

ᐊᑯᓂᐅᓂᖅᓴᒃᑯᑦ. ᐃᓚᖓ ᐸᕐᓇᐅᑎᑎᒍᑦ 

ᐊᑐᖃᑦᑕᖅᓯᒪᔭᕗᑦ ᐱᓕᕆᕝᕕᖓᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᓕᕝᕕᖃᖅᑐᓂᒃ 

ᐃᖅᑲᓇᐃᔮᒃᓴᖅᑕᖃᖅᑎᑦᑎᓂᖅ. ᑕᐃᒪᐃᒻᒪᑦ 

ᓇᓗᓇᐃᖅᓯᓯᒪᒍᑦᑕ ᑕᐃᒃᑯᓂᖓ 

ᐃᖅᑲᓇᐃᔮᖑᑲᐃᓐᓇᖅᑐᒃᑯᑦ ᐃᖅᑲᓇᐃᔭᖅᑎᓂᑦ 

ᐊᑯᓂᐅᓗᐊᖅᑐᖅ ᐃᖅᑲᓇᐃᔭᖅᓯᒪᔪᓂᒃ 

ᐃᖅᑲᓇᐃᔮᒥᓂᒃ, ᐃᓚᖏᑦ 

ᐃᖅᑲᓇᐃᔭᑦᑎᐊᖅᑐᒻᒪᕆᐅᓪᓗᑎᒃ ᐊᒻᒪᓗ 

ᓲᔪᕐᓇᖅᑐᒃᑯᑦ ᓴᖅᑭᔮᖅᑎᑦᑎᓪᓗᑎᒃ 

ᐃᖅᑲᓇᐃᔭᖅᑎᑦᑎᐊᕙᐅᓇᓱᐊᕐᓂᕐᒥᓂᒃ 

ᐊᖓᔪᖅᑳᒥᓄᑦ ᐊᒻᒪᓗ ᐃᒻᒥᓄᑦ, 

ᐃᖅᑲᓇᐃᔮᖅᑖᕈᓐᓇᕐᒪᑕ. ᐊᑐᖃᑦᑕᖅᓯᒪᕗᒍᑦ 

ᐃᓱᓕᕝᕕᖃᖅᑐᓂᒃ ᐃᖅᑲᓇᐃᔮᒃᓴᓂᑦ ᐃᓚᖏᓐᓄᑦ 

ᐃᖅᑲᓇᐃᔮᖑᐃᓐᓇᕐᓂᐊᖅᑐᒧᑦ ᐃᓕᔭᐅᖁᓪᓗᒋᑦ. 

ᐊᒥᓲᓂᖏᑦ ᐱᖓᓲᓕᖅᑐᓂᒃ ᑕᖅᑭᓂᒃ ᑕᒫᓂ 20-

ᒦᑦᑐᓂᒃ ᐃᖅᑲᓇᐃᔭᓕᖅᑎᑦᑎᓯᒪᕗᒍᑦ, 

ᐃᖅᑲᐅᒪᑦᑎᐊᕈᒪ ᐊᒥᓲᓂᖏᓐᓂᑦ. 

ᐃᓚᒃᑲᓐᓂᖓ ᑕᑯᓇᑦᑕᕗᑦ ᓇᓗᓇᐃᖅᓯᔪᒪᓪᓗᑕ 

ᑕᐃᒃᑯᓂᖓ, ᓱᓕ ᐊᑯᓂᐅᔪᖅ 

ᐃᖅᑲᓇᐃᔮᖑᑲᐃᓐᓇᖅᑐᒦᑦᑐᑦ, 

ᑎᒃᑯᐊᖅᑕᐅᔪᓐᓇᖅᑐᑎᒃ, ᑕᒪᓐᓇ 

ᐊᑐᖅᑕᐅᔪᓐᓇᕆᓪᓗᓂ ᒐᕙᒪᒃᑯᓐᓄᑦ. 

ᑲᔪᓯᒋᐊᖅᑎᑦᑎᓯᒪᓐᖏᓚᒍᑦ ᓱᓕ ᒫᓐᓇᒧᑦ, ᑭᓯᐊᓂ 

ᐊᒥᓱᑲᓪᓚᓐᓂᑦ ᐱᓕᕆᐊᖃᖅᐸᓪᓕᐊᕗᒍᑦ 

ᒫᓐᓇᐅᔪᖅ.  

 

ᐃᓚᓕᐅᑎᓪᓗᒍ ᑕᒪᑐᒧᖓ, 

ᐱᔪᒥᓇᕐᓂᖅᐸᐅᒐᔭᖅᐳᖅ ᐱᓕᕆᐊᕆᔭᕆᐊᖓ 

ᖃᐅᔨᒪᒋᐊᕐᓗᑕ ᐱᓕᕆᕝᕕᖓᑦ 

ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᕐᕕᑦᑎᐊᕙᐅᑎᒐᓱᐊᕐᓗᒍ. ᒥᓂᔅᑕ ᐲᑕᓴᓐ 

ᐅᖃᐅᓯᖃᖅᑎᓪᓗᒍ ᑮᓇᐅᔭᑎᒍᑦ ᐸᕐᓇᐅᑎᓂᒃ 

ᐅᓪᓗᒥ ᐃᖅᑲᓇᐃᔭᕐᕕᑦᑎᐊᕙᐅᒐᓱᐊᕐᓂᕐᒧᑦ, ᑕᒪᓐᓇ 

ᐱᐅᔪᒻᒪᕆᐅᓪᓗᓂ. ᓄᓇᕗᒻᒥ ᒐᕙᒪᒃᑯᑦ 

ᓂᕈᐊᖅᑕᐅᓂᖅᓴᐅᖁᒐᑦᑎᒍ 

ᐃᖅᑲᓇᐃᔭᕐᕕᒋᔪᒥᓇᕐᓗᓂ, ᑭᓯᐊᓂᓗ 

ᐱᓕᕆᕝᕕᖓᑦ ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᓄᑦ ᓂᕈᐊᒐᐅᓂᖅᓴᐅᖁᕙᕗᑦ. 

ᑭᒃᑯᑐᐃᓐᓇᐃᑦ ᑐᕌᒐᖃᖅᑎᓪᓗᒋᑦ 

ᐃᖅᑲᓇᐃᔭᕈᒪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ, 

ᐃᖅᑲᓇᐃᔮᖅᑖᕈᒪᖁᕙᕗᑦ ᐱᓕᕆᕝᕕᐊᓂᑦ 

ᐋᓐᓂᐊᖁᖅᑐᓕᕆᔨᒃᑯᑦ.  
 

ᐊᒃᓱᕉᑎᖃᖅᓯᒪᕗᒍᑦ ᓴᖅᑮᓇᓱᐊᖅᑐᑕ 

ᐅᓗᕆᐊᓇᓐᖏᑦᑐᒥᑦ ᐃᖅᑲᓇᐃᔭᕐᕕᖃᕈᒪᓪᓗᑕ. 

ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᒻᒪᕆᐅᕗᒍᑦ, ᒥᓂᔅᑕ 

ᐲᑕᓴᓐ ᐅᖃᖅᑲᐅᒻᒪᑦ. ᐊᒥᓱᑲᓪᓚᓐᓂᑦ 

ᐃᓕᓐᓂᐊᖅᑎᑦᑎᓯᒪᕗᒍᑦ ᓄᓇᕗᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᕐᕕᒻᒥ ᐸᕝᕕᓵᖅᑕᐅᓂᕐᒧᖓᔪᓂᑦ 

ᐃᓕᓐᓂᐊᖅᑎᑦᑎᓪᓗᑕ. ᐊᒥᓱᒻᒪᕇᑦ ᐃᖅᑲᓇᐃᔭᖅᑏᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᖅᓯᒪᕗᑦ, 

ᑕᒫᓂᑐᐃᓐᓇᐅᓐᖏᑦᑐᖅ ᐃᖃᓗᓐᓂ ᑭᓯᐊᓂᓗ 

ᓇᓂᑐᐃᓐᓇᖅ ᓄᓇᕗᒻᒥ ᐃᓕᓐᓂᐊᖅᑎᑦᑎᕙᑦᑐᑎᒃ.  
 

ᑕᐃᒪᐃᒻᒪᑦ ᑭᒃᑯᑐᐃᓐᓇᐃᑦ ᖃᐅᔨᒪᖁᕙᕗᑦ 

ᑕᖅᑳᓐᖓᑐᐃᓐᓇᖅ ᑐᓴᖅᑎᑦᑎᖃᑦᑕᕐᓗᑎᒃ 

ᑐᓴᐅᒪᑎᑦᑎᖁᓪᓗᒋᑦ ᐃᖅᑲᓇᐃᔮᒃᓴᖅᑕᖃᐅᕐᒪᑦ 

ᖃᐅᔨᒪᖁᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᕐᕕᑦᑎᐊᕙᐅᒻᒪᑕ. ᓇᐃᓈᕐᓗᒍ, ᐃᒻᒪᖃ 

ᐸᕐᓇᐅᑎᓃᓐᖏᑦᑑᒐᓗᐊᖅ ᐸᐃᑉᐹᒃᑯᑦ, ᑭᓯᐊᓂ 

ᐅᕙᖓ ᐃᓱᒪᒋᔭᖓᒍᑦ ᑕᐃᒪᓐᓇ 

ᐃᓄᒋᐊᔅᓯᒃᑲᓐᓂᖅᑎᑦᑎᒍᓐᓇᕋᑦᑕ 

ᐃᖅᑲᓇᐃᔭᖅᑎᓂᒃ ᓱᒃᑲᓂᖅᓴᒃᑯᑦ. 

ᐋᖅᑭᒃᓯᒪᔭᑎᓐᓂᑐᐃᓐᓇᖅ ᓴᖅᑮᔪᒪᓐᖏᓚᖓ, 

ᑕᐸᐃᖅᑎᒍᒪᕙᒃᑲᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᔪᐊᓇᓯ ᓇᓗᓇᐃᖅᓯᕗᖅ 

ᐱᔭᕇᕐᓂᕋᖅᑐᓂ. ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᔅᓯᓗ 

ᐅᔾᔨᕆᓪᓗᒍ ᐱᖁᔨᕗᖓ ᐅᓂᒃᑳᖁᓕᖅᖢᑎ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥᑦ 

ᓄᖅᑲᕆᐊᕈᒪᓕᖅᑐᒥᒃ ᐊᒻᒪᓗ ᐱᖁᔨᕗᖔᕈᑦ 

ᐊᐃᕙᔾᔪᑕᐅᔪᓐᓇᕋᓂ. ᐊᖏᖅᑐᓕᒫᑦ ᐱᖁᔭᓕᐊᒧᑦ? 

ᐊᑭᕋᖅᑐᖅᑐᑦ? ᐱᖁᔭᓕᐊᖅ ᑲᔪᓯᕗᖅ. 

ᓄᖅᑲᕆᐊᕈᒪᓕᖅᐳᖓ ᐅᖃᖅᑏ. 

 

ᐃᖅᓱᖅᑏ, ᐊᓂᑎᓚᐅᕐᒥᒃᑭᑦ ᑲᑎᒪᔩᑦ 

ᐊᐱᖅᓱᖅᑕᐅᕕᒻᒥᑦ.  

 

ᐅᖃᖅᑎ: 20. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑕ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 34 ᐊᒻᒪᓗ ᑮᓇᐅᔭᖅᑑᑎᒋᔭᐅᔪᒪᔪᓂᒃ 

ᐊᒻᒪ ᐱᕚᓪᓕᖅᓯᒪᓇᕋᕈᒪᓕᖅᑐᑎᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᒥᑭᓐᖑᐊᖅ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ? ᖁᔭᓐᓇᒦᒃ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) 23. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᕗᖓ ᑲᑎᒪᔨᕋᓗᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒥ 

9:00-ᒧᐊᖅᐸᑦ ᓇᓄᒃ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 23, 2017: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑕᐅᔪᒪᔪᓄᑦ 

ᐅᖃᐅᓯᕐᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᕋᓱᓐᓂᖓᓂ, ᕕᕝᕗᐊᕆ 23, 2017-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 19:14ᒥ



 

 

 


